
КИРИШ
1 сентябрь Ўзбекистон Республикаси ўз давлат мустақиллигини қўлга киритган буюк тарихий кун бўлиб, бу тарихий сана халқимизнинг ижтимоий-сиёсий, маънавий ҳаётида беқиёс ўрин тутадиган, ҳар йили энг улуғ, энг азиз байрам сифатида катта шоду хуррамлик билан нишонланадиган қутлуғ айёмдир. 2011 йил Ватанимиз мамлакатимиз мустақиллигининг шонли санасини – йигирма йиллигини баланд руҳ ва кўтаринки кайфият билан кутиб олди. Тарихан қисқа бир даврда, аввало, эл-юртимизнинг ҳоҳиш-иродаси, куч-қудрати, машаққатли ва бунёдкорона меҳнати эвазига жаҳон харитасида янги, бугун тараққиёт йўлидан барқарор суръатлар билан ривожланиб бораётган мустақил, суверен Ўзбекистоннинг пайдо бўлиши, ҳеч шубҳасиз, халқимизнинг тарихий ғалабасидир. Мустақилликнинг ўтган даври мобайнида қўлга киритган ютуқ ва натижаларимизни, мамлакатимизнинг салоҳияти ва қудрати, унинг халқаро майдонда нуфузи тобора юксалиб бораётгани, туб ислоҳотларимизнинг моҳияти ва аҳамиятини кенг қатламларга янада чуқурроқ очиб бериш ва халқаро жамоатчиликка етказишда
 узлуксиз таълим тизими ва унинг бир бўғини сифатида фаолият юритаётган олий ўқув юртларида талаба ёшларга Ўзбекистоннинг миллий-маънавий тикланиши ҳақида фикр юритиш мумлакатни ислоҳ этиш ва демократлаштиришнинг янги босқичида муҳим аҳамиятга эга.
Президентнинг «Юксак маънавият - енгилмас куч» номли асарида  инсоният яралгандан бошлаб маънавиятнинг инсон ҳаёти ва жамият тараққиётида  тутган ўрни, буюк яратувчанликдаги аҳамияти, маънавият тушунчасининг  назарий ва амалий томонлари ҳар томонлама  кенг қамровли фикр ва мулоҳазалар асосида илмий жиҳатдан таҳлил этилган ва асослаб берилган ҳамда  хулосалар чиқарилган.


Мазкур китобда  мамлакатимиз мустақилликка эришганидан сўнг халқимизнинг узоқ вақт унутилган ёки атайлаб одамлардан беркитилган бой, маданий, миллий-маънавиятимизни тиклаш, уни халқимизнинг  келажагини ўйлаб, юртимизнинг  равнақи йўлида ривожлантириш бўйича амалга оширилаётган улкан ишлар, шунингдек,  бу борада  олдимизда турган вазифалар ҳақида  фикр юритилади.

Президент И.А.Каримов таъкидлаганидек, «Биз халқимизнинг  дунёда ҳеч кимдан кам  бўлмаслиги, фарзандларимизнинг  биздан кўра кучли, билимли, доно ва  албатта  бахтли бўлиб яшаши учун бор куч ва имкониятларимизни сафарбар этаётган эканмиз, бу борада маънавий тарбия масаласи, ҳеч шубҳасиз, беқиёс аҳамият касб этади. Агар биз бу масалада  ҳушёрлик ва сезгирлигимизни, қатъият ва масъулиятимизни йўқотсак, бу ўта муҳим ишни  ўз ҳолига, ўзибўларчиликка ташлаб қўядиган бўлсак, муқаддас қадриятларимизга  йўғрилган ва улардан озиқланган маънавиятимиздан, тарихий хотирамиздан айрилиб, охир-оқибатда ўзимиз интилган умумбашарий тараққиёт йўлидан четга чиқиб қолишимиз мумкин»1.

Бу фикрлар ютимизнинг  ҳар бир ватанпарвар фуқаросини ўйга  толдиради ва  ҳушёрликка чақиради. Ўзбекистон очиқ демократик, ҳуқуқий давлат, фуқаролик жамияти қуриш ва бозор ислоҳотларини янада чуқурлаштириш, одамлар онгида демократик қадриятларни мустаҳкамлаш йўлидан бормоқда. Ўзбекистонни янгилаш ва ривожлантиришнинг ўз йўли тўртта асосий негизга асосланади. Бу негизлар: 

· умуминсоний қадриятларга содиқлик;

· халқимизнинг маънавий меросини мустаҳкамлаш ва ривожлантириш;

· инсоннинг ўз имкониятларини эркин намоён қилиши;

· ватанпарварлик2.

Ўзбекистонда миллий маънавиятни ҳар томонлама юксалтириш масаласи асосий вазифа қилиб қўйилар экан, бугунги кунда маънавиятимизни шакллантирадиган ва унга таъсир ўтказадиган барча омил ва мезонларни чуқур таҳлил қилиб, уларнинг бу борада қандай ўрин тутишини англаш заруриятини ҳам тақозо этади. Халқнинг маънавий руҳини мустаҳкамлаш ва ривожлантириш республикамизда давлат ва жамиятнинг энг муҳим вазифасидир. Маънавият шундай қимматбаҳо мезонки, у бизнинг қадимий ва навқирон халқимиз қалбида бутун инсониятнинг улкан оиласида ўз мустақиллигини тушуниб етиш ва озодликни севиш туйғуси билан биргаликда етилган. Маънавият инсонга она сути, ота намунаси, аждодлар ўгити билан бирга сингади3. Бизнинг маънавиятимиз асрлар давомида миллион-миллион кишилар тақдири билан шаклланган. Албатта, ҳар қайси халқ ёки миллатнинг маънавиятини унинг тарихи, ўзига хос урф-одат ва анъаналари, ҳаётий қадриятларидан айри ҳолда тасаввур этиб бўлмайди. Бу борада, - деган эди Президент И.А.Каримов, - табиийки, маънавий мерос, маданий бойликлар, кўҳна тарихий ёдгорликлар энг муҳим омиллардан бири бўлиб хизмат қилади4. Мустақил Ўзбекистон дунёга юз тутар экан, тенглар орасида тенг бўлиб, мустақиллик йилларида маданият, халқимизнинг миллий маънавияти буюк эврилишлар остида шаклланди. 

Халқимизга хос бўлган юксак маънавият беҳуда  эмаслигини, унинг асрлар давомида шаклланиб келган тарихий фалсафий-диний  илдизлари  мавжудлигини тушунтиришда ушбу китоб  катта роль ўйнайди.


Мустақиллик Ватанимиз тарихида буюк тарихий воқеа ҳисобланиб,     ушбу тарихий жараён халқимизнинг узоқ давом этган қарамлик ва мустамлакачиликдан халос этди. 


Мустақилликка эришиш халқимизнинг  азалий орзуларидан бири бўлиб, бугунги кунда уни авайлаб-асраш ва абадий  бўлишини таъминлаш барча фуқароларнинг бурчи ва вазифаларидан биридир.


Ўзбекистон мустақиллигининг қўлга киритилиши республиканинг ўз ижтимоий-иқтисодий ва сиёсий-ҳуқуқий тараққиёт йўлини танлаб олишига, ўзининг қатъий йўлига  эга бўлиши учун катта имкон ва  шароитлар яратиб берди. Инсонпарварлик ғояларига  содиқлик, ҳурфикрлилик, виждон ва дин эркинлиги  қоидаларини қарор топтириш ва ижтимоий адолат тамойилларини  рўёбга чиқариш Ўзбекистон танлаган йўлнинг асосий негизини ташкил этади. Айни пайтда  миллий ғоя ва миллий мафкурага  тамал тошини қўйиш, Ватан тарихини ўрганиш ва уни мустақил тарақиёт  йўлига олиб чиқиш давлат сиёсати даражасида муҳим аҳамият касб этади. Мустақилликни мустаҳкамлашнинг омиллари ва воситалари турли шаклларда, кўринишларда  бўлиши мумкин. 

Мустақилликнинг абадий бўлишини  таъминлаб берадиган асосий   омиллардан бири жамият ҳаётининг миллий-маънавий соҳадаги  тикланиш ишлари ва шу билан бирга,  миллатлараро муносабатларни тўғри ташкил этиш ҳамда уларни  такомиллаштиришдир. Миллий-маънавий тикланиш  ва миллатлараро  муносабатлар доимо, ҳар қандай давлат, минтақа тарихида  катта роль ўйнаб келган.


Миллий-маънавий тикланиш ва миллатлараро муносабатларни  тўғри ташкил этиш жараёнида олиб борилган оқилона сиёсат катта аҳамиятга эгадир. Инсоният  тарихида тажовузкор мамлакатлар ўз мақсад ва  манфаатлари йўлида миллий низоларни келтириб чиқаришга катта эътибор  берди ва бу низолардан усталик билан фойдаланди.


Ўзбекистон кўпмиллатли тарихий этник давлат ҳисобланиб, республикамиз мустақиллигини кўра олмаган кучлар миллий-маънавий  тикланишга зарба беришга, турли миллат вакиллари  ўртасида келишмовчиликларни ва низоларни  келтириб чиқаришга уринмоқда.  Бинобарин, миллий тикланишда иқтисодиёт, сиёсат, маънавият мувозанатини сақлаган,  шунингдек, миллий муносабатлар масаласида эҳтиёткорлик ҳамда барча миллат манфаатларини  кўзлаган ҳолда сиёсат олиб бориш талаб этилади. Шунинг учун ҳам 
Ўзбекистон Республикаси Конституциясида Ўзбекистонда  истиқомат қилаётган  барча миллат вакилларининг  ҳуқуқ ва эркинликлари тенглаштирилиб, миллатлар ўртасидаги  тинчлик кафолатланган.


Ўзбекистон Республикаси Конституциясининг 18-моддасида: «Ўзбекистон Республикасида барча фуқаролар бир хил ҳуқуқ ва эркинликларга эга бўлиб, жинси, ирқи, миллати, тили, дини, ижтимоий келиб чиқиши, эътиқоди, шахси ва ижтимоий мавқеидан қатъи назар, қонун олдида тенгдирлар. Имтиёзлар қонун билан белгиланиб қўйилади ҳамда ижтимоий  адолат принципларига мос бўлиши шарт»1, деб кўрсатиб ўтилган.

Миллий-маънавий тикланиш жараёнида миллатлараро тотувлик ғояси бир жамиятда яшаб, ягона мақсад йўлида меҳнат қилаётган турли миллат  ва элатларга мансуб кишилар ўртасидаги ўзаро ҳурмат, дўстлик ва ҳамжиҳатликнинг маънавий асосидир. Бу ғоя ҳар бир миллат вакилининг истеъдоди ва салоҳиятини тўла рўёбга чиқариш учун шароит яратади. Миллий ғоямизнинг узвий таркибий қисмларини ташкил қиладиган Ватан равнақи, юрт тинчлиги, халқ фаровонлиги, комил инсон, ижтимоий ҳамкорлик, миллатлараро тотувлик, динлараро бағрикенглик каби тамойиллар эзгу мақсадлар сари сафарбар этади. 


Ушбу ўқув қўлланмада миллатлараро муносабатларнинг  мустақилликни мустаҳкамлаш, Ўзбекистонда озод ва обод Ватан барпо этиш, тинчлик ва барқарорликни таъминлашдаги ўрнини очиб беришга асосий эътибор қаратилган.


Ҳар бир миллат ва халқнинг миллат бўлиб шаклланиши  тарихий  жараёнлар маҳсулидир. Бу жараён муайян ҳудуд ва минтақада  ўзига хос равишда бетакрор ҳодиса сифатида намоён бўлади.


Бугунги кунда ушбу мулоҳазалар  бўйича илмий изланишлар олиб бораётган олим ва мутахассислар  миллий-маънавий тикланиш ва миллатлараро  муносабатларнинг  шаклланиши тўғрисида  ўз мулоҳазаларини  баён этиб  келмоқда.  Ўзбекистоннинг миллий-маънавий тикланиши  ва миллий муносабатлари жараёни узоқ тарихга эга, лекин мустаққиллик даврида бу мазмун жиҳатидан бутунлай ўзгарди. Бу масалада  турлича фикрлар, талқинлар мавжуд. Муаллифлар бу фикрларни  фалсафий мушоҳада қилиб,  республикамизнинг  миллий-маънавий тикланиши ва миллий муносабатлар масаласида Президент асарларига таянган  ҳолда ўз мулоҳазаларини   баён этганлар.


Миллат, элат бор экан, унинг шаъни ва шавкатини ҳимоя қилиш, шу  жараёнда жаҳон ҳамжамиятида  ҳар бир миллатнинг ўзига муносиб ўринга  эга  бўлиши учун курашувчи миллатпарвар фидоий инсонлари майдонга чиқади. Бундай инсонларнинг саъй-ҳаракати, жасорати туфайли миллат ўз мустақиллигига  эга бўлиб, тенглар ичида тенг яшаш имкониятини қўлга киритади. Ўзбек миллати шаъни, уни ҳимоя қилиш масаласи ўзининг  махсус тадқиқотларига  муҳтож бўлиб турган муаммолардан биридир. 

Президент И.А.Каримов мустақиллигимизнинг  илк кунлариданоқ ўз асарларида, маърузаларида, оммавий-ахборот воситалари вакиллари саволларига жавобларида Ўзбекистонни дунёга танитиш, юртимизда тинчлик ва барқарорликни таъминлаш йўлида жамият маънавий  ҳаётини юксалтириш,  миллатлараро тотувликни таъминлаш йўлида Ўзбекистонда олиб борилаётган ишларнинг аҳамияти катта эканлигини доимо таъкидлаб келмоқда.

Миллий-маънавий тикланиш, миллатлараро тотувликни таъминлашга эришиш тарихий зарурият эканлигини ҳар бир фуқаронинг қалби ва онгига сингдиришда миллий ғоянинг, миллий мафкуранинг ўрни бениҳоя каттадир. Зеро, “миллий ғояда мужассам бўлган буюк мақсадларни рўёбга чиқариш,  авваламбор, жамиятимиз ва шу жамият аъзоси бўлмиш ҳар қайси инсоннинг маънавий олами ва дунёқарашида ижобий ўзгаришлар билан бевосита боғлиқ эканини унутмаслигимиз зарур”1.


Президент миллий-маънавий тикланиш, миллатлаларо тотувликка эришишда, Ўзбекистоннинг ҳар бир фуқароси қалби ва онгига “Шу азиз Ватан барчамизники” тамойилини сингдириш асносида миллий ғоя ва мафкурани халқимизни ягона миллий байроқ атрофида бирлаштириш, буюк мақсадлар сари чорлайдиган ягона мафкура бўлиши кераклигини доимо таъкидлаб келмоқда. Демак, миллатни бирлаштириш учун қилинаётган барча ҳаракатлар рағбатлантирилиб, аксинча, пароканда қилувчи, бузғунчи ҳаракатлар танқид остига олиниб, даф қилинмоғи лозим.

Президент Ислом Каримов “Тарихий хотирасиз келажак йўқ” (1998) асарида таъкидлаганидек, “ўзликни англаш тарихни билишдан бошланади... тарих сабоқлари инсонни ҳушёрликка ўргатади, иродасини мустаҳкамлайди”1. Зеро, тарихий хотираси бор инсон – иродали инсондир. Шу боисдан ҳам, албатта, келажак режаларини белгилашда тарих сабоқлари реал объектив воқеъликдан гувоҳлик беради. Ҳақиқатан ҳам, “Инсон учун тарихидан жудо бўлиш-ҳаётдан жудо бўлиш демакдир”2.

  Миллатнинг миллий ўзлигини англашда миллатлар шаънини қадрлаш зарурлигини,  миллатлараро тотувликка эришиш муҳимлигини, миллий-маънавий тикланишга эришмасдан туриб олдимизда турган мақсадларга эриша олмаслигимизни фалсафий тарзда идрок эта оладиган кишилар мамлакатимизда қанчалик кўп бўлса, Президент таъкидлаб ўтган, хавф-хатарларнинг олдини олиш, беқарорликка йўл қўймаслик имкониятлари янада кенгроқ бўлади.


Миллий ва маънавий тикланишга эришишнинг омиллари ва воситалари хилма-хил бўлиши мумкин. Мустақиллигимизнинг абадий бўлиши, юртимизда тинчлик ва барқарорликни, халқимизнинг фаровон ҳаётга эришишини таъминлаб беришда асосий омиллардан бири миллатлараро тотувликка эришишдир.

Халқимизнинг “Қўшнинг тинч-сен тинч”, “Ён қўшни-жон қўшни”3 деган мақолида ана шу ҳақиқат назарда тутилган. Бутун дунёда, биринчи навбатда, қўшни мамлакатларда ёнма-ён яшаётган этнослар орасида тинчлик, осойишталик, барқарорлик, ҳамкорлик, ҳамжиҳатлик, тенг ҳуқуқли муносабат бўлмаса, улардан ҳеч бири ўзининг порлоқ истиқболини таъминлай олмайди. Буни қўшни Афғонистонда  (30 йилдан бери давом этаётган фуқаролар уруши) ёки Қирғизистон  (2010 йил 10-14 июнь июнь ойидаги воқеалар) давлатларида юз берган воқеалар билан изоҳлаш мумкин. 

Шу боисдан ҳам Президент Ислом Каримов 2010 йил 27 январда Ўзбекистон Республикаси Олий Мажлиси Қонунчилик палатаси ва Сенатининг қўшма мажлисидаги “Мамлакатимизни модернизация қилиш ва кучли фуқаролик жамияти барпо этиш-устувор мақсадимиздир” маърузасида шундай деган эди: “Минтақамизда ва бутун дунёда юзага келаётган мураккаб геосиёсий шароитда бизнинг зиммамизда мамлакатимизнинг хавфсизлиги ва барқарорлигини таъминлаш, шу муқаддас заминимизда ҳукм сураётган тинч-осойишта ҳаётни сақлаш каби бир-биридан масъулиятли ва кенг кўламли бир қатор вазифалар борки, юртимизнинг, жондан азиз фарзандларимизнинг бугунги ва эртанги куни ана шу масалаларни қанчалик муваффақият билан ҳал этишимизга боғлиқдир”1.


Собиқ совет давлатининг миллатлараро муносабатларни ташкил этишдаги хатоликларидан хулоса чиқарган ҳолда, демократик тамойилларга, инсон ҳуқуқ ва эркинликларини ҳимоя этадиган халқаро ҳужжатларга таянган ҳолда миллатлараро муносабатларни тўғри ташкил этиш бу жараёндаги сиёсатнинг оқилона, адолатли олиб борилиши катта аҳамиятга эга.


Миллий-маънавий тикланиш фанининг предмети-жамиятнинг бугунги ҳаёти ва келажакда, мустақиллигимизни мустаҳкамлашда, юртимизда озод ва обод Ватанни яратишда, ҳаётимизда эркинликка, фаровонликка, тинчлик ва барқарорликка, иқтисодий ҳамда сиёсий мустақилликка эришишда, миллатлараро тотувликни таъминлашда миллий-маънавий тикланиш ролини очиб бериш жараёнидир. Мазкур фан миллий-маънавий тикланишга эришишнинг шарт-шароитлари, омиллари ва қонуниятларининг илмий-назарий асосларини ўрганади.

Миллий-маънавий тикланиш фанининг мақсади: миллий-маънавий тикланиш, миллат, миллатлараро муносабатлар мазмун-моҳияти, уларнинг жамият ҳаёти ва тараққиёти жараёнида қандай ўрин тутаётганлиги тўғрисида билим ва тасаввурлар ҳосил қилишдир. Ҳар бир инсон маънавий тикланиш кўпмиллатли полиэтник давлатларда барча фуқаролар манфаатига мос келадиган ички ва ташқи сиёсат  зарурлигини англаши ва ҳис қилиши керак. Мустақиллик йилларида Ўзбекистонда барча халқларнинг миллий қадриятлари тикланаётганлигини, миллий-маънавий тикланиш сиёсати барча миллатлар манфаати учун хизмат қилаётганини барча фуқаролар онгига сингдириб бориш ҳам фаннинг асосий мақсад ва вазифалари ҳисобланади. Миллий-маънавий тикланиш ва мафкурамизнинг асосий ғояларидан бири бўлган миллатлараро тотувлик ғоясининг жамиятдаги ўрни қандай эканлигини ёритиб бериш ҳам бу фаннинг асосий вазифаларидан биридир.

   «Миллий-маънавий тикланиш» фанининг вазифалари қуйидагилардан иборат:

1) ҳар бир миллат вакилида миллий-маънавий тикланиш, миллий ғурур ва миллий фахрни шакллантириш;

2) миллий-маънавий тикланиш ва миллатлараро муносабатларнинг такомиллашиб бориши жамият тақдирига катта таъсир кўрсатиши муқаррар эканлигини англатиш;

3) миллатчилик, маънавий тубанлик, миллий зиддиятлар тинчлик ва барқарорликка асосий таҳдидлардан бири эканлигини тушунтириш;

4) ҳар бир инсонда миллий-маънавий тикланишга, бошқа миллатларга нисбатан ишонч, ўзаро ҳурмат туйғусини шакллантириш ва маънавий баркамол авлодни вояга етказиш.

Демак миллий –маънавий тикланиш – Президент  И.А.Каримов томонидан яратилган муайян миллат ҳаётида тарихий тараққиётнинг маълум босқичига келиб мустақилликни қўлга киритиш асосида маънавият соҳасида бой берилган имкониятлардан қайта фойдаланиш, маънавий мерос, урф-одатлар, анъаналар, қадриятларнинг тикланиши, миллий ўзликни англаш, ўтмишда яратилган барча моддий ва маънавий бойликларни миллат ривожланишига йўналтирилган умуммиллий ҳаракат, фаолият ва жараёнларни назарий ва амалий жиҳатдан асослаб берадиган концепцияни англатувчи тушунчадир
. 

 Ушбу ўқув қўлланмада миллий-маънавий тикланиш ва миллатлараро муносабатларнинг мустақилликни мустаҳкамлашдаги аҳамиятини  кўрсатиш, Ўзбекистонда озод ва обод Ватанни яратишдаги, тинчлик ва барқарорликни таъминлаб беришдаги ўрни ва жараёнларини очиб бериш тарихий, фалсафий жиҳатдан таҳлил этилган. 

Ушбу ўқув қўлланмани тайёрлашда марҳум философ олимлар Ж.Туленов ва З.Ғафуров материалларидан фойдаланилди.

I БОБ. МИЛЛИЙ-МАЪНАВИЙ ТИКЛАНИШНИНГ СИЁСИЙ, ИҚТИСОДИЙ, ҲУҚУҚИЙ ВА МАДАНИЙ ОМИЛЛАРИ
1-§. МУСТАҚИЛЛИК ВА МИЛЛИЙ-МАЪНАВИЙ ТИКЛАНИШ ХАЛҚИМИЗНИНГ БУЮК ТАРИХИЙ ҒАЛАБАСИ

	Мустақиллик ва миллий-маънавий тикланиш учун олиб борилган курашлар


        Мустақиликка эришиш, аждодлари- мизнинг бой миллий-маънавий меросини тик- лаш, миллий-маънавиятимизни юксалтириш доимо халқимизнинг асрий орзуларидан бири бўлиб келган.

Маълумки,   қадимий   Туркистоннинг   мислсиз  табиий ресурслари, моддий ва маънавий бойликлари бир неча юз ва минг йиллар оша ажнабий  мамлакатларнинг диққат-эътиборини ўзига тортиб, ҳасаду ҳавасини кучайтириб, босқинчилик иштаҳаларини авж олдириб келган. Бу юрт, жаннатмакон бу ўлкага қанчадан-қанча душманлар, қиличидан қон томиб турган босқинчи галалар бостириб келди ва ерли халқни асоратга солиб, моддий ва маънавий бойликларини оёқ ости қилдилар. Ҳар сафар бу ернинг ватанпарвар халқи ўз ватани мустақиллиги  учун тинимсиз кураш олиб бориб, юзлаб жасур, оташқалб фарзандларидан айрилди.

Туркистон энг қадимий даврлардан бошлаб душманларга қарши курашда буюк жасорат майдони бўлиб келган. Милоддан аввалги 104-101 йилларда Хитой истилоси, Эрон шоҳлари ва Юнон-македон,  эфталитлар, араблар ва мўғул–татар босқини, Чор Россияси, Собиқ совет давлатининг истилочилик ҳаракатларини эслаб ўтиш кифоядир.

Душманларга қарши олиб борилган курашлар ҳақида гапирганда, эрамиздан олдинги 530 йил июлида Эрондаги аҳмонийлар давлати асосчиси Кир II  бошчилигидаги ёвуз босқинчиларга қарши курашда аёл бўлса-да, халқи учун мардлик ва қаҳрамонлик кўрсата олган довюрак Тўмарисни эсламай иложимиз йўқ. Тўмарис раҳбарлик қилган массагетлар билан  бўлган жангда босқинчи Эрон қўшинлари буткул тор-мор келтирилиб, Кир II ни маблуғ этган. Ҳеч нарсадан тап тортмай, ўз халқини ҳимоя қилган, юрти, она тупроғини ҳар нарсадан устун қўйган, душманнинг макр-ҳийласини зийраклик билан сезган бу аёл қаҳрамонлиги тарих саҳифаларида абадий муҳрланган.

Эрксеварлик, юртпарварлик, ватанпарварликни буюк мақсад деб билган, ана шу ният йўлида ўзининг шахсий бахти ва қувончидан, жону жаҳонидан ўз хоҳиши ила воз кечган Широқнинг Турон элига бостириб келган подшо Доро қўшинларини ақл-идрок ишлатиб енгганлигини тарих ҳеч қачон унутмайди. Широқнинг буюк жасорати асрлардан асрларга ўтиб тилларда достон бўлиб келмоқда.

Мустақиллик Марказий Осиё халқлари учун доим орзу бўлиб келди. Босқинчиларга қарши кураш, эрк, озодлик  ва мустақиллик учун фидойилик, ҳаёт-мамот жанглари ўтмишда бу юрт учун бир лаҳза бўлса-да тингани йўқ. Буни Александр Македонскийга қарши халқимизнинг асл фарзанди Спитамен бошчилигида олиб борилган курашлар мисолида ҳам кўриш мумкин. Искандар ҳарбий жиҳатдан устун бўлса-да, Спитаменни жанг майдонида енга олмайди, балки хоинлар қўли билан қатл эттирди. Қатл эттирдию, аммо Спитаменнинг жасорати, мардлигига унинг ўзи ҳам тан берди. Ватан тақдири, она юрт тупроғини муқаддас билиш, унинг озодлиги, истиқболи учун кураш туйғуси халқимизнинг қон-қонига, руҳиятига чуқур сингиб кетган. Улар қулликдан  кўра, истиқлол учун, ҳур яшаш учун, Ватаннинг озодлиги учун жон фидо қилишни афзал кўриб яшашган.

VII-VIII асрларда Ўрта Осиёга бостириб кирган араблар ҳам ана шундай фидоий одамлар қаршилигига дуч келди. Араблар билан бўлган жангларда минглаб одамлар ўз Ватанларининг озодлиги учун шаҳид кетдилар. Истилочилар зўрлик, хунрезликлар билан юртимизни босиб олди. Улар кўплаб қишлоқ ва шаҳарларимизни вайрон этдилар, бойликларимизни таладилар, минглаб одамларни қирдилар, қуллик исканжасига солдилар. Энг ачинарлиси шундаки, халқимиз томонидан яратилган жамики бойликларни, маънавий хазиналаримизни ер билан яксон қилишди, маҳаллий ёзувларимиз, қадимий китобларимиз, тилимизни, ҳатто урф-одатларимиз ва миллий қадриятларимизни сиқиб чиқарди.

Бу ҳақда буюк алломаларимидан Абу Райҳон Беруний ўзининг “Қадимги халқлардан қолган ёдгорликлар” асарида шундай деган эди: “Қутайба Хоразм хатини яхши биладиган, уларнинг хабар ва ривоятларини ўрганган ва билимини бошқаларга ўргатадиган кишиларни ҳалок этиб, буткул йўқ қилиб юборган эди. Шунинг учун у (хабар ва ривоятлар) ислом давридан кейин, ҳақиқатни билиб бўлмайдиган даражада яширин қолди”1.

Арабларга қарши  кураш халқ томонидан  кўтарилган қўзғолонларда ўз аксини топди. Бу қўзғолонлардан энг каттаси 776-784 йилларда Бухоро, Самарқанд, Қашқадарёда бўлган, кейинчалик бутун Мовароуннаҳрнинг барча ҳудудига ёйилиб кетган Муқанна бошчилигидаги қўзғолондир.

Қўзғолон гарчи мағлубиятга учраган бўлса-да, лекин босқинчилар салтанатини ларзага келтирди, халқимизнинг озодлик ва мустақиллик душманларига бўлган қаҳр-ғазаб ва нафратини авж олдириб, она Ватанга бўлган фарзандлик меҳр-муҳаббатини кучайтириб юборди.

Араблар босқини давридан кўп ўтмай, XIII асрнинг биринчи ярмида Ўрта Осиё яна босқинчилар истилоси гирдобида қолди. Энди Чингизхон бошлиқ мўғул-татар галаларига қарши курашишга тўғри келди. Тарихнинг шу даврига оид саҳифасини варақлар эканмиз, Муқанна каби Ватан учун жон фидо қилган, қуллик ва мутеликдан кўра озод бўлиб ўлишни афзал кўрган Жалолиддин Мангуберди, Темур Малик, Маҳмуд Таробий, Шамсиддин Маҳбубий каби халқ қаҳрамонлари кўрсатган жасоратларини ўқиймиз. Гарчи улар томонидан олиб борилган қаршиликлар мағлубиятга учраган бўлса-да, уларнинг кўрсатган жасорат ва мардликлари кейинги авлодларга намуна, ҳаттоки, йўлчи юлдуз каби, мустақиллик учун кураш йўли бўлиб қолди.

Мўғуллар мўр-малахдек ёпирилиб, Мовароуннаҳр шаҳар ва қишлоқларини вайрон этар экан, Темур Малик, Жалолиддин Мангуберди ва Маҳмуд Таробийлар сони кундан-кунга кўпайиб борди. Тарих саҳифасида сарбадорлар ҳаракати деб ном олган ҳаракат ҳам ана шу босқинчи мўғулларга қарши юзага келган ҳаракат эди.

Бу ҳаракат иштирокчилари - халқ зиёлилари, ҳунармандлари ва оддий ҳарбийлар эди. Ватанимиздаги энг йирик сарбадорлик ҳаракати 1365 йилда Самарқанд шаҳрида юз берди ва катта муваффақият қозонди. “Сарбадор” сўзи «бошини дорга тиккан», деган маънога эгалигидан кўриниб турибдики, улар истиқлол йўлида жон фидо қилишга аҳд қилган кишилар эди.

Мовароуннаҳрда мўғуллар босқинига қарши курашда дастлабки ғалабага эришганлар ҳам сарбадорлар бўлди. “Улар туб халқнинг мислсиз куч-қудратига ишончини уйғотди ва агар бирлашса, босқинчилардан Туронзаминни халос этиш мумкинлигини кўрсатди”.

Мўғуллар босқинига қарши ҳаракат фақат Самарқандда эмас, 1373 йилда Карманада ҳам юз берган.   Демак,  сарбадорлар ҳаракати фавқулодда ҳодиса эмас, у Мовароуннаҳрда кенг томир ёйган халқ  озодлик ҳаракати  эди.

Мўғуллар босқинига қарши сарбадорлардан алоҳида Темурбек ва амир Ҳусайнлар ҳам ўз қўшини билан жанг қилдилар. Тарихда “лой жанги” деб ном олган бу жангда улар мўғуллардан енгилиб, Амударё соҳилига чекинишга  мажбур бўлдилар. Сарбадорларнинг муваффақиятини эшитиб Темурбек ва амир Ҳусайн Мовароуннаҳрга,  аниқроғи, Самарқандга қайтиб сарбадорлар сардорлари Мавлонзода ва Абу Бакр Калавий билан учрашадилар. Сарбадорларга нисабатан ғайирлиги бўлган амир Ҳусайн  уларни ўлдиришга уринганда Темурбек уни  тўхтатиб қолди. Чунки Амур Темурнинг  сарбадорларга нисбатан кўнглида ҳеч қандай ёмонлиги йўқ эди. Темурбек сарбадорлар томонидан  ўтказилаётган ислоҳотларни  қўллаб- қувватлар экан, келгусида Мовароуннаҳрнинг озод ва осойишта мамлакатга айланишида  Мавлонзодадек мард ва ватанпарвар кишилар зарурлигини билар эди.

Мамлакатни 145 йил эзиб келган  мўғул босқинчиларидан бутунлай озод этиш тақдир тақозоси билан Темурбек зиммасига тушди. У   мўғулларга қарши олиб борилаётган курашда мудом  панд бериб келаётган амир Ҳусайндан  холос бўлганидан сўнг, курашни бутунлай ўз қўлига олди..

Шу ўринда  Президент И.А.Каримовнинг қуйидаги сўзини эслаб ўтишимиз лозим: “Буюк шахсларни тарих яратади, дейдилар. Бунга қўшимча қилиб соҳибқирон бобомизнинг суронли ҳаётини хаёл кўзгусидан ўтказиб, буюк шахсларни миллат қайғуси, халқ дарди яратади, дейиш мумкин”1 .

Дарҳақиқат, Амир Темурнинг Туркистон тарихи олдидаги хизмати аввало шундаки, у Туронзаминни мўғул истибдодидан халос қилди, унга яна қайтадан ҳаёт бахш этди.

Юртимизга бостириб кирган душманлар ўз мақсадларига эришиш йўлида аждодларимизни ҳарбий соҳаларда мағлубиятга учратишга, уларни моддий томондан қашшоқлаштиришга уриниши билан бирга, туб жой аҳолисини маънавий жиҳатдан қашшоқлаштиришга, ўқимишли, зиёли, халқ ҳурматини қозонаётган кишиларни йўқотишга интилганлар.

Босқинчилик урушлари аждодларимиз томонидан асрлар мобайнида тўплаб келинган бой маънавий меросига катта зарар келтирди.  Босқинчиларнинг аждодларимиз маънавий меросини талон-тарож қилишга қаратилган сиёсати оқибатида энг қадимги ёзма манбалардан ҳисобланган “Авесто”нинг бир қисми йўқолиб кетди, кўплаб кутубхоналар талон-тарож қилиниб, бузиб ташланди, илм-фан ривожига катта ҳисса қўшаётган буюк инсонлар бошқа юртларга қочиб кетишга мажбур бўлдилар.

Босқинчилар қанчалар ҳаракат қилса-да,  “...Авваламбор, шуни айтиш жоизки, олис ота-боболаримизнинг ақл-заковати, қалб қўри маҳсули бўлмиш, бу (“Авесто”) ноёб ёдгорликнинг замон тўфонларидан, қанчадан-қанча оғир синовлардан ўтиб, бизнинг давримизгача етиб келганининг ўзида катта маъно мужассам. Бундай ўлмас осори атиқалар бу кўҳна ўлкада, бугун биз яшаб турган тупроқда қадимдан буюк маданият мавжуд бўлганидан гувоҳлик беради...

“Авесто”нинг туб маъно-моҳиятини белгилаб берадиган “Эзгу фикр, эзгу сўз, эзгу амал» деган тамойилини оладиган бўлсак, унда ҳозирги замон учун ҳам беҳад ибратли бўлган сабоқлар борлигини кўриш мумкин...”1. Минтақамиз халқлари ўз маданияти ва маънавиятини юксалтиришга интилди. Хоразмда фаолият юритган Маъмун академияси, Темур ва темурийлар даврида олиб борилган ободончилик ишлари, илм-фаннинг ривожланиб борганлиги бунга мисол бўла олади.

	Россиянинг Ўрта Осиё учун олиб борган кураши


Мустақиллик осонлик билан қўлга киритилмаган    ва  киритилмайди.  Юқорида  кўриб   ўтган  курашлар замирида    неча    минглаб    халқ    фарзандларининг муборак жонлари,  дарё бўлиб оққан қонлари ётибди.
Уларнинг она Ватанга меҳр-муҳаббати чексиз бўлган. Миллий мустақиллик учун олиб борилган ҳаёт-мамот жанглари чор Россияси  Туркиcтонни босиб олгандан кейин ҳам давом этди ва  ҳатто авж олди. Тарихий маълумотларга кўра, Туркистондек бебаҳо, дуру-жавоҳирлар  ўлкасига қизиқиш, уни ўз илкига (қарамликка) олиш муддаоси Рус давлатида Пётр I ҳукумронлик давридаёқ бошланган. Туркиcтонни, Хива ва бошқа ўзбек хонликларини босиб олиш учун князь Александр Бекович Черкасский  раҳбарлигида 1714 йилда 3727 та пиёда, 617 отлиқ, 2000 казак, 230 денгизчи, 22 та тўп ва бошқа ҳарбий кучлар юборилган. 1715 йилда Капитан Иван Бухталте бошчилигида Хивага иккинчи марта қўшин жўнатилади. Юришларнинг ҳаммаси муваффақиятсиз тугаса-да, Пётр I ўз ниятидан қайтмайди.

Пётр I Ўрта Осиёни босиб олиш учун юриш қилишни мўлжаллар экан, Қозоғистон таъсири ҳақида шундай деган эди. “Шарқ билан алоқада Қозоғистон тасарруфи калит ва дарвоза ҳисобланади. Шунинг  учун миллионлаб пул сарфланса ҳам Қозоғистонни бўйсундириш ёки ҳеч бўлмаса, у ерда рус таъсирини ўрнатиш зарур”.

Чор Россияси XIX асрнинг иккинчи ярмида  Ўрта Осиёга яна ҳужум уюштирди. 1852-1876 йилларда, 24 йиллик жангу-жадаллардан сўнг Қўқон хонлигини, 1865-1868 йилларда Бухоро амирлигини ва 1873 йили эса Хива хонлигини мағлубиятга учратди. Хонликларнинг мағлубиятга учрашининг ўзига хос сабаблари мавжуд, албатта. Аммо шуни алоҳида эътироф этиш керакки, Темур ва темурийлардан сўнг мамлакатда авж олган тожу-тахт талашишлар парокандаликнинг авж олишига, парокандалик эса бу ерда мустақилликнинг барҳам топишига, мамлакатнинг қуллик исканжасига тушиб қолишига асосий сабаблардан бири  бўлди.

Чор Россияси босқини даврида маҳаллий халққа нисбатан зўравонлик сиёсати, иқтисодий, сиёсий, ҳарбий тазйиқлар кучайди. Ўлкадаги меҳнаткаш халқ оммасининг аҳволи ҳаддан ташқари оғирлашди. Халқ маҳаллий бойлар ҳамда чор Россияси зулми остида қолди.

«Чор  истилочилари Туркистон ерларини эгаллаш учун ҳар қандай ваҳшийлик ва қотилликдан тап тортишмаган. Қонхўр генерал Скобелев ўзининг босқинчи ҳарбий гуруҳи билан 1881 йилнинг 12 январида Кўктепада 22,5 мингдан зиёд бегуноҳ туркман, қозоқ, ўзбек, қирғизларни ваҳшиёна чопиб ташлайди. Бундай ваҳшийликлар унинг томонидан сал олдинроқ Андижонда ҳам содир қилинганди. Скобелев Андижон шаҳрини тўпга тутиб, бомбардимон қилдирди, уч минг чоғли одам вайроналар остида қолиб кетган»1.

Кейинчалик Чор Россиясининг Туркистон ўлкасидаги  генерал-губернатори М.Скобелев: “Миллатни йўқ қилиш учун уни қириш шарт эмас, унинг маданиятини, санъатини, тилини йўқ қилсанг бас, тез орада ўзи таназзулга учрайди”, деб айтган гапини эслашнинг ўзи кифоя қилади2.

1861 йил 1 майда генерал Кауфман тўплардан ўқ ёғдириб Самарқандни эгаллади. Кауфман раҳбарлигидаги рус қўшинлари шаҳардан чиқиб, Каттақўрғонга юриш бошлаган пайтда, 30 майдан 1 июнга ўтар кечаси Самарқандда қўзғолон кўтарилди.  Тезлик билан Самарқандга қайтган Кауфман шаҳарни тўплардан  ёппасига ўққа тутишга ва батамом ёқишга буйруқ берди. Уч кун давом этган қирғин уруш натижасида юзлаб ва минглаб одамлар ҳеч текширувсиз ва судсиз отиб ташландилар. Бўлган воқеаларни ўз кўзи билан кўрган рассом В.Верешчагиннинг айтишича, зобитлар қуршовида сафар ўриндиғиға ястаниб олган  Кауфман тўхтовсиз папирос чекиб ва мутлақо шафқатсиз оҳангда «Отиб ташлансин, отиб ташлансин, отиб ташлансин, отиб ташлансин» деган гапни такрорлаган, холос.

Чор Россия босқинчилари Туркистонни шу тариқа босиб олдилар. Туркистон ўзининг мустақиллигидан бутунлай маҳрум бўлди. 1867 йилда ўлкада Туркистон генерал губернаторлиги ташкил топди. Тошкент шаҳри унинг маркази бўлди.  Туркистон генерал-губернаторлиги икки вилоятга - маркази Тошкент шаҳри бўлган Сирдарё вилояти ва маркази Верний шаҳри (ҳозирги Алмати) бўлган Еттисув вилоятига бўлинди. Генерал-губернаторлик билан бир қаторда Туркистон ҳарбий округи ҳам ташкил қилинди.
Туркистоннинг биринчи генерал-губернатори қилиб генерал К.П.Кауфман тайинланди ва унга жуда катта ваколатлар берилди. У мустақил равишда ҳарбий операциялар ва қўшни давлатлар билан дипломатик музокаралар олиб бориш ҳуқуқига эга эди.
Марказий Осиёнинг Россия томонидан босиб олиниши, мамлакатни бошқаришнинг босқинчилар қўлига ўтиши аждодларимиз бой  маънавий мероси, халқимизнинг келажаги учун катта хавф-хатарни келтириб чиқарди. Босқинчилар ўзлари учун яратиб берилган имкониятлардан фойдаланиб, маҳаллий аҳолини талон-тарож қилиб, аждодларимиз томонидан тўплаб келинган маънавий бойликларни ўзлаштириб олдилар. Босиб олинган жойлар аҳолисига тегишли бўлган маънавий мерослардан биронтаси босқинчилар назаридан четда қолмади.

Ҳарбий ва фуқаро ҳокимиятини ўз қўлида тўплаган Туркистон ўлкасининг генерал-губернатори бу ердаги халқларнинг «ярим подшоси», юртимиз эса Россия тожидаги «дур» деб аталди. Чор Россияси «Туркистон ўлкасини бошқариш тўғрисидаги Низом»ни тасдиқлади. Бу билан у ўлкадаги мустамлакачилик сиёсатини қонун тариқасида мустаҳкамлади.

Туркистон Россия томонидан босиб олиниб, мустамлакага айланиши билан унга нисбатан зўравонлик сиёсати, иқтисодий, сиёсий, ҳарбий тазйиқлар давом этди. Мамлакатимиз халқи кўрмаган зулм, чекмаган азоб-уқубат қолмади. Ўлкадаги меҳнаткаш халқ оммасининг аҳволи ҳаддан ташқари оғирлашди. Чунки энди у икки томонлама-ҳам чор мустамлакачилари, ҳам маҳаллий бойлар томонидан зулм остида қолди. Миллий зулм мустамлакачилик зулми билан қўшилиб кетди.

Мустамлакачилик шароитида Туркистоннинг барча моддий бойликлари чор Россияси ихтиёрига ўтди. Маълумки, пахта Туркистоннинг азал-азалдан эъзозланиб келинган бебаҳо миллий бойликларидан ҳисобланган. Чор амалдорлари Туркистондаги ана шу энг асосий бойликни эгаллаб олишга астойдил киришдилар. Россияда тўқимачилик саноатини ривожлантириш эҳтиёжи   шуни  тақозо  қиларди. Марказий  Россияда  истиқомат   қиладиган   юз минглаб кишилар, фабрика-завод эгалари, темир йўл ишчиларининг ҳаёти Туркистон пахтасига чамбарчас боғлиқ эди. Тўқимачилик саноатининг ривожланишидан чор  ҳукумати катта манфаат кўрарди. "Агар чор ҳарбийлари Туркистон ўлкасини босиб олиб, чинакам жавоҳиротни  қўлга киритган бўлса, ҳақли равишда айтиш мумкинки, бу жавоҳирнинг бири — пахта эди. У Туркис​тон ўлкасини Россияга буткул боғлаб қўйди. Шунингдек, Ўрта Осиё темир йўлининг Андижонга етказилиши, Тошкент — Оренбург темир йўли қурилишига ҳам шу сабаб бўлган"1 .
Мустамлакачилар пахтага энг арзон хом ашё сифатида қараб, уни қандай қилиб бўлмасин, буткул эгаллаб олишга, пахтадан ишланган тайёр маҳсулотларни жаҳон бозорларига қиммат баҳода сотиб, мўмай даромад олиш учун тиним билмай ҳаракат қилдилар. Рус капиталистлари пахтадан олинадиган шахсий даромадларини ошириш учун ўлкада пахта яккаҳокимлигини ўрнатишга астойдил  ҳаракат қилдилар ва бунга эришдилар ҳам. Пахта, ипак ва кўплаб хилма-хил ноз-неъматлар Россияга тобора кўп миқдорда олиб кетила бошланди. Бу  Туркистонни Россиянинг хом ашё базасига айланиб қолишига олиб келди.
Пахтачиликнинг ўсиши деҳқонларни товар ишлаб чиқариш йўлига ўтказди. Улар пахта экиш билан шуғулланиб бошқа қишлоқ хўжалик маҳсулотларини етиштирмай қўйдилар ва ўзларининг бутун эҳтиёжлари билан капиталистик бозорга қарам бўлиб қолдилар. Деҳқонлар фақат кийим-кечакни эмас, балки кундалик истеъмол қилинадиган маҳсулотларни ҳам бозордан сотиб олишга мажбур бўлдилар.
Подшо ҳукумати деҳқонлар сотадиган пахта нархини белгилар, лекин деҳқонлар истеъмол қиладиган моллар нархларини назорат қилмасди. Пахтанинг нархи тез-тез арзонлашиб турардию, аммо деҳқонлар истеъмол қиладиган озиқ-овқат ва саноат товарларининг нархи кун сайин эмас, балки соат сайин ошиб борарди. Буларнинг ҳаммаси ўлкамиз аҳолиси катта кўпчилигини ташкил этадиган қишлоқ меҳнаткашлари моддий турмуш шароитининг кундан-кун баттар оғирлашиб боришига олиб келди.
Ўзбеклар учун минг йиллар давомида миллий ифтихор бўлиб келган пахта мустамлакачилик даврида ҳақиқатда миллий ғурур бўлиш ўрнига бўйинтуруқ бўлиб, халқимизни ялангоёқ қилишдан, унинг бошига азоб-уқубат, таъна-маломат ёғдиришдан бошқа ҳеч нима келтирмади.
Пахта етиштириш маҳаллий аҳоли учун нақадар оғир ва машаққатли меҳнат эканлигини муҳтожликда ҳаёт кечирган, қарз-ҳаволалардан умрбод қутулмаган ўрта ҳол деҳқоннинг қуйидаги сўзларидан  билиб олиш мумкин:

"Пахта - сен менга таянч бўлсанг-да, мен муҳтожман, сен мени оч яшашга мажбур қилдинг. Сен менга бўлган ишончдан маҳрум қилдинг. Сен мени қашшоқликка маҳкум этдинг: буюмларим қарзимга сотилади, мен онадан туғилгандек яланғоч қолдим. Сен мени банкир олдига таъзим қилиб бориб, ўз кучим ва меҳнатим маҳсулини гаровга қўйишга мажбур этдинг. Сени деб қоп-қоронғи уйда оч-яланғоч яшайман. Сен туфайли бошим азоб-уқубатдан чиқмайди.    Қашшоқман,    жаҳолатдаман,     тўлай     олмаётган     қарзларим исканжасида эзиламан. Энди сенга ишончим, эътиқодим  қолмади. Сен менинг болаларимни мактабдан ҳайдадинг, бахтини ўғирладинг ..."2.
Мустамлака шароитида Чор Россияси Туркистонни ўзининг  тайёр хом ашё базасига айлантирди. Россия ҳукумати пахтачилик билан ишлайдиган тўқимачилик корхоналаридаги дастгоҳларнинг тўхтовсиз ишлаб туриши учун зўр бериб, Туркистонда пахта ҳосилдорлигини кўпайтиришга ва бундан мўмай даромад олиш учун ҳар қандай зўравонликдан қайтмади. Тўғри, пахтачилик билан боғлиқ кўпгина ишлар амалга оширилди, маълум маънода тараққиёт сари интилиш юз берди. Аммо, бу ўзгаришлар маҳаллий халқни эзиш, асоратга солиш, эксплуатация қилиш орқали амалга оширилди.

Подшо ҳукумати ўзининг олиб борган сиёсатида Туркистон     халқларини   ижтимоий-иқтисодий   қолоқликка  маҳкум этишга    ҳаракат    қилди.    Чор   маъмурлари    минг-минглаб қозоқ ва ўзбек оилаларидан азалдан яшаб келган серунум ерларни Туркистонга кўчириб келтирилган рус оилаларига мажбуран олиб берди. Маҳаллий аҳолини сувсиз чўллар, қир-адирларга, ташландиқ жойларга суриб чиқара бошлади. Бу эса мустамлакачилик зулмининг энг даҳшатли шаклларидан бири эди.

Зўравонлик йўли билан босиб олинган ўлкамизнинг мажбурий равишда хом ашё базасига айлантирилиши, илм-фан, техника ва санъатнинг ривожланишига йўл берилмаганлиги, ерли аҳолидан малакали кадрлар, мутахассислар шаклланишига қаршилик қилинганлиги, одамлар ўртасида хурофот, бидъат, жаҳолат атайлаб кучайтирилганлиги - ана шуларнинг ҳаммаси чор амалдорларининг мақсад-муддаоси нимадан иборатлигини кўрсатиб турибди.

Чор Россияси Туркистонни асоратга солар экан, фақат пахта толасини ташиш билан кифояланмади, бошқа табиий, моддий ва маънавий бойликларни ҳам талон-тарож қилиб олиб кетди. Россияга қарам бўлган Тошкент, Самарқанддан, Бухоро амирлиги, Хива, Қўқон хонликларидан талон-тарож қилинган моддий, маданий бойликлар шу қадар кўп ва хилма-хил бўлганки, уларни умуман ҳисоб-китоб қилиш,  қимматини  ўлчаш  мумкин  эмас.   Рус  қўшинлари  Оқмасжид қалъасини босиб олган пайтдан бошлаб то Туркман ерларини забт этгунгача бўлган босқинчилик юришлари давомида Туркистон шаҳарлари ва хонликларидан қўлёзмалар, ҳужжатлар, тангалар, муҳрлар, халқ амалий санъат намуналарини шармандаларча талашди. Амир Темур ва Яссавий мақбаралари ичидаги тилла, кумуш аралашмасидан ясалган шамдонлар, ўша обидалар шипидаги олтиндан қилинган юлдузсимон шаклдаги қандиллар, маҳаллий усталар яратган буюмлар, ҳажми 8-10 метрдан зиёд ёвмид гиламлари, беҳисоб ипакли газламалар ҳам талон-тарож қилинди.  Қимматбаҳо тақинчоқлар, ўймакорлик асбоблари, эгар-жабдуқлар , заргарлик буюмлари, беҳисоб қурол-аслаҳалар, соплари дуру-гавҳар тошлар билан безатилган, нодир металлардан ясалган қилич ва пичоқлар, Хива хонининг ноёб тахти, кумушдан ясалиб, ўйма нақшдан ишланган катта-катта қумғонлар, нодир қўлёзма асарлар, хону бекларнинг архивлари  ва  бошқа  қимматбаҳо буюмлар  Петрбургга,  император кутубхонасига, олий мартабали раҳбарларга бирма-бир жўнатилди. Сўзимизнинг исботи учун  яна бир икки мисол келтирамиз: 1869 йили Самарқанддан Туркистон генерал-губернатори  К.П.фон Кауфман мусулмон дунёсининг муқаддас китоби –VIII аср қўлёзма ёдгорлиги “Усмон Қуръони”ни Петербургга-императорга жўнатди. Хива хони саройидан олинган ёдгорликлар асрлар давомида бутун Туркистон бўйича йиғилган моддий ва маънавий бойликлар эди. Хон кутубхонасидан 300 дан ортиқ араб, форс, турк-ўзбек тилларидаги асарлар ҳам император кутубхонасига жўнатилган. Туркистонда мустамлакачилик зулми, иқтисодий, синфий-сиёсий, миллий азоб-уқубат ва таҳқирлашлар, чор амалдорлари ва маҳаллий ҳукмдорлар томонидан қилинган адолатсизлик ва ноҳақликлар ерли халқнинг қаҳр-ғазабини ўн чандон, юз чандон ошириб юборди.

	Мустамлакачиларга қарши олиб борилган озодлик ҳаракатлари


Халқнинг сабр-косаси тўлди, пичоқ бориб суякка тақалди. Ортиқ чидаб туриш мумкин бўлмаган дамлар етиб келди. Хўрлашлар, ҳақорат қилишларнинг ками қолмади. Халқ вулқон сингари ҳаракатга келиб, денгиз каби тўлқинланди. Жунбушга келган халқ бора-бора салтанатни йўқ қиладиган, тож-тахтни қулатадиган буюк кучга айлана бошлади. Қул бўлиб, эгилиб яшагандан кўра ўлимни, Ватан мустақиллиги ва эрки учун курашиб қон тўкишни ўзлари учун шон-шараф ва муқаддас деб билган Туркистон халқи ўлимнинг юзига тик боқиб, босқинчиларга қарши оёққа турдилар.

Қонида эркка, мустақилликка бўлган интилиш ҳамон яшаб, жўш уриб келаётган туркистонликларнинг мустамлакачилик зулмига қарши курашлари чор Россияси босқинчилигининг дастлабки кезларидаёқ бошланган эди.

Чор Россиясининг ерли халққа беписандларча муносабатда бўлиши, муқаддас қадриятларнинг оёқ ости қилиниши, чек-чегараси йўқ зўравонлик ва очкўзларча талон-тарожликларига қарши халқ денгиздаги тўлқиндек жунбушга келди. Босқинчиларга  қарши   халқ   қўзғолонлари  авж олди.  Энг  йирик  қўзғалонлардан 1856 йил Сирдарёда Хонхўжа Нурмуҳаммад, 1871 йилда Эшмуҳаммад Эшон бошчилигида, 1882 йил Марғилон ва Андижонда Дарвешхон, 1893 йил Қўқондаги Шокирхон бошчилигидаги исёнлар, 1898 йил Андижонда Муҳаммад Али халфа Собир ўғли - Дукчи Эшон қўзғолонлари ва ўша йиллари Ўш, Марғилон, Жиззах, Каттақўрғон, Бухоро ва Самарқандда рўй берган қўзғолонлар чор Россиясининг мустамлакачилик зулмини емиришга  қаратилган эди. 1916 йил бўлиб ўтган умумхалқ қўзғолонини Петербургда Россияга қарши очилган иккинчи фронт, деб ҳисоблашди.

Қўзғолончиларнинг асосий мақсади ўлкадан рус босқинчиларини батамом ҳайдаб чиқариб, мустақилликка эришиш, халқни зулмдан озод қилиш, авж олиб кетган ахлоқсизликка чек қўйиш, оёқ ости қилинган шариат қонунлари, миллий ва диний урф-одатларимиз ва қадриятларимизни тиклашдан иборат эди.  Минг-минглаб қўғолончилар кетмон, болта, паншахалар билан қуролланиб, юрт зўравонларига ташландилар. Бироқ замонавий қуроллар билан қуролланган, тажрибали рус аскарлари томонидан қўзғолон шафқатсизларча бостирилди. Ўтган асрнинг охирида бўлган Андижон қўзғолони неча ўнлаб кишиларнинг ўлими, юзлаб одамларнинг қамалиши ва сургун қилиниши, минглаб оилаларнинг хонавайрон бўлиши, болаларнинг тирик етим бўлиши билан тугади.

Уч ой давом этган суд натижасида 315 киши турли муддатларга ҳукм қилинди. 362 киши Сибирга ҳайдалди. Қўзғолонга бошчилик қилган Мадали Эшон ва унинг бешта ёрдамчиси осилди. Қўзғолон ваҳшиёна бостирилгач, Андижон аҳолисининг бошига оғир мусибат тушди, мустамлакачилик зулми беҳад кучайди, кўплаб қирғинлар бўлди, маҳаллий аҳолининг ҳақ-ҳуқуқлари чидаб бўлмас даражада топталди. Андижон воқеаси узоқ йиллар мобайнида ерли аҳолининг қалби ва онгида оғир фожиа, мислсиз хўрланиш, азобланиш, кучли жароҳатланиш рамзи сифатида сақланиб қолди.

Мағлубиятга учраган бўлишига қарамасдан, Андижон қўзғолони Туркистоннинг барча томонларига кучли акс-садо берди. Чор амалдорларини довдиратиб қўйди. Мустабид тузумнинг, мустамлакачиликка асосланган чор ҳукуматининг илдизига болта урди. Мазкур қўзғолон Туркистон халқларининг, хусусан, Фарғона водийси аҳолисини чоризм мустамлакачилик зулмига қарши миллий-озодлик кураши олиб бориш учун тобора уюшишга, янада қатъиятлироқ бўлишга, сафни мустаҳкамлашга ўргатди, уларга курашсиз эрк ва озодлик йўқлигини исботлади.

Ўзбек халқининг асл фарзандларидан бири, етук олим Фозилбек Отабек ўғли Қозиевнинг «Дукчи Эшон воқеаси» хотира китобида айтилишича, «халқ ичида халқдай оддий яшаб,  эл-юртнинг озодлигини ўйлаган, миллатнинг дин  ва тупроғини мусаффо кўришга интилган, бу йўлда жонини тиккан Муҳаммадали Собир ўғли Туркистоннинг миллий қаҳрамони сифатида халқимизнинг қалбида ўчгани йўқ ва ўчмайди ҳам. Халқ учун жонини тиккан кишилар асло ўлмаган –уларнинг умри халқ умри билан давом этаверажак»1.
Муҳаммадали халфа Собир ўғли мустамлакачилик зулми остида хўрланган халқни миллий истиқлол учун курашга кўтарган, ўз юрти ва халқини озод ва мустақил кўришни орзу қилган, ҳуррият йўлида жонини қурбон қилган буюк инсон эди. Шунинг учун ҳам унинг муборак номи  ва тарихий хизматлари халқимиз қалбида мангу муҳрланиб қолди.

Туркистон халқи мустамлакачилар қаршисида ҳеч қачон тиз чўккан эмас. Чор мустамлакачилари жабру  жафосидан сабр–косаси  тўлган ўлкамиз мазлум  меҳнаткашларининг қуллик кишанларини улоқтириш, хўрланган эрки ва озодлигини қарор топтириш йўлидаги курашлари, оммавий чиқишлари, қўзғолонлари ва исёнлари,  норозилик учқунлари Туркистоннинг гоҳ у, гоҳ бу жойида чақнаб турди.

ХХ асрнинг дастлабки ўн йилликлари Туркистонда миллий-озодлик ҳаракатларининг тобора авж олиб,  кенгайиб, иштирокчилари тўхтовсиз купайиб борганлиги билан характерланади. Туркистонда истибдодга қарши  исёнлар, миллий-озодлик ҳаракатлари, учқундан аланга пайдо бўлганлиги ҳақида юзлаб мисолларни келтириш мумкин. Биргина Фарғона вилоятида 1911 йилда 833 та ва 1913 йилда 1200 та «жиноий иш» кўрилганлиги, Самарқанд, Сирдарё, Фарғона, Марғилон, Тошкент сингари шаҳарларда оммавий ҳаракатлар ҳеч қачон тўхтамаганлиги-буларнинг ҳаммаси бутун Туркистон ҳудуди ўтли курашлар гирдобида бўлганлигини очиқ-ойдин кўрсатади.

Ўрта Осиё ва Қозоғистон халқларида фронт орти ишларида фойдаланиш учун мардикорликка олиш ҳақидаги рус подшосининг фармони 1916 йил миллий-озодлик ҳаракати бошланиб кетишига ўзига хос учқун бўлган эди.

Фармонга мувофиқ «бегона халқларнинг» 19 дан 43 ёшгача бўлган эркак аҳолисини сафарбар қилиш мўлжалланди. Сафарбарлик ёзда, қишлоқ хўжалик ишлари айни қизғин пайтда ўтказилиши  кўзда тутилганди. «Сафарбарликнинг биринчи даврида Туркистон ерли аҳолисидан 250 минг кишини чақириш мўлжалланди. Шу жумладан, Сирдарё области 87 минг, Еттисув 60 минг ва Фарғона 50 минг, Самарқанд 38 минг ва Закавказье области 15 минг киши  бериши керак эди. Қозоғистон районлари 235 минг мардикор бериши режалаштирилди»1.
Мустамлакачилик зулми туфайли қаҳр-ғазабга келган халққа бу фармон кўча ва майдонларга чиқиш, амалдорларни ўлдириш учун туртки бўлди.

Мардикорликка олиш ҳақидаги фармондан дарғазаб бўлган ерли аҳоли «Биз рўйхат қилдиргани қўймаймиз. Подшоҳга болаларимизнинг тирноғини-да бермаймиз»2-деб қаршилик кўрсатишди.

Подшонинг нияти Туркистон ўлкаси халқларини қириб ташлаб, бу жаннатмакон, муқаддас еримизда ўз мужикларини жойлаштиришдан иборатлигини пайқаб етган халқ оммаси ғазабга келиб, чор Россияси ҳукуматига қарши оёққа турди. Бирин-кетин норозилик ҳаракатлари кўтарила бошланди, гоҳ у ерда, гоҳ бу ерда ур-йиқитлар ва ўлдиришлар содир бўлиб турди. Чоризм зулмига қарши халқ кўзғолонларининг энг кучлиси 1916 йилда Жиззах шаҳрида бўлган эди.

Оқ подшонинг миллий чекка ўлка халқларига қарата юритган адолатсиз сиёсатига қарши кўтарилган бу қўзғолон бир-иккита  шаҳар ёки вилоятдагина эмас, балки бутун Ўрта Осиё ва Қозоғистонни деярли қамраб олди. Мустамлакачилик зулмига қарши бошланиб ва авж олиб кетган бу курашда ўзбеклар,   тожиклар,   қозоқлар,    туркманлар,    қирғизлар,    қорақалпоқлар   ва уйғурлар фаол иштирок этдилар.

1916 йилдаги қўзғолон Туркистоннинг бепоён ерларини қамраб олган эди. Хўжандда, Фарғона ва Сирдарё вилоятларида, Тошкент, Қозоғистон, Шимолий Қирғизистон, Жиззах ва бошқа жуда кўплаб шаҳарларда, қишлоқларда, туманларда бошланган қўзғолонлар тобора кенгайиб ва ёйилиб, умумхалқ озодлик ҳаракати тусини олди.

Халқнинг озодлик ҳаракатидан ваҳимага тушиб қолган чор ҳукумати уни қандай қилиб бўлмасин бостиришга зудлик билан киришди. Ўлкада қўзғолончиларни бостириш учун 14 батальон, 33 казак ҳарбий бўлинмаси, 42 тўп ва 69 пулемёт ажратилди, энг ашаддий жазо бўлинмалари сафарбар этилди.

Чор аскарлари халқ қўзғолонларини кўз кўриб, қулоқ эшитмаган даражадаги шафқатсизлик билан бостирдилар. Бир неча шаҳарлар ва қишлоқлар, аҳоли турар жойлари ер билан яксон қилинди, уйлар ёндирилди, мол-мулклар таланди. Кўпгина аёллар, болалар ва қари-қартанглар мисли кўрилмаган азоб-уқубатларга солинди, бир неча юзлаб одамлар осиб ўлдирилди, турли муддатлар билан қамоққа ҳукм қилинди.

Жиззах қўзғолончиларига нисбатан қилинган ваҳшийлик  бошқаларига нисбатан энг даҳшатлисидир. Жиззах қўзғолони иштирокчиси Тўра Норбойнинг гувоҳлик беришича, жазо бўлинмалари тонгда қочиб юриб, оч қолиб, қишлоқдан овқат олиб келиш учун тушган Мавлон Айтматовни ушладилар. У билан яна 7 кишини ушлаб дарахтларга боғладилар. Ўн кунгача ҳар куни бир бор калтаклаб, устидан сув қуйдилар. Аскарлар қишлоқдан кетадиган бўлдилар. Шунда улар бу 7 кишини калтаклаб ўлдириб кетдилар1.

Қўзғолон қатнашчиларидан Муқим Урдушов исмли киши Тошкентдан қочиб Жиззахга йўл олган. У кечаси Жиззах станциясига бориб намоз вақтида шаҳарга тушган. «Йўлда, -дейди у, - кўп аскарларни кўрдим. Уларнинг ёнида халқдан талаб олинган қимматли рўзғор ашёлари тоғ-тоғ бўлиб ётибди. Аскарлар қимматли ипак сўзаналарни, атлас ва шоҳи кўрпаларни отларига ёпиб кўйибдилар. Ипак газламаларни, шоҳи кўрпаларни тупроққа ёзиб, устида ағанаб ётибдилар. Ҳовлига чиқсалар ҳам шоҳи ва атлас кўрпаларни ёпиниб чиқмоқдалар. Бунда халқдан талаб олинган мингларча от, моллар ва кўйлар турибди. Оёқ остида босилиб ётган қимматли нарсаларни кўриб жуда раҳмим келди. Эски шаҳар йўлида кетаётганимда янги шаҳарга қараб қатор-қатор бораётган хотин-қизларни кўрдим… Эски шаҳарга тушсам, энг яхши бинолар, маҳаллалар, шаҳар кўчаларидаги тимлар, дўконлар, ошхоналар ва чойхоналар куйиб, ер билан теп-текис бўлган. Бунда бойўғли сайрамоқда. Халқ оч ва яланғоч, жуда оғир аҳволда. Бу аҳволни кўриб кўп ачиндим» 2.
Ўтмишда бўлгани сингари 1916 йилдаги халқ қўзғолонлари ҳам мағлубиятга учради. Гарчи у енгилган, қонга ботирилган бўлса-да, лекин бекор кетмади. Қўзғолон чор ҳукуматининг Туркистондаги куч-қудратини заифлаштирди, тинка-мадорини қуритди. Қўзғолон халқ оммасининг, шу жумладан, ўзбек халқининг ҳам кўзини очди, унга катта сабоқ берди, сиёсий онгини ўстирди. Шу билан бирга, у эрк, озодлик ва миллий мустақиллик учун курашда халқ оммаси янада жипсроқ ва мустаҳкамроқ бўлиши, бир ёқадан бош чиқариб, дадил ҳаракат қилиши лозимлигини очиқ-ойдин кўрсатди. Қўзғолон ўлкадаги ўзбек, тожик, қозоқ, туркман, қирғиз ва бошқа туб аҳолининг миллий мустақиллик ва озодлик учун биргаликдаги курашининг ёрқин тимсоли сифатида тарихда ўчмас из қолдирди. У халқимиз қалбида жасорат ва қаҳрамонлик тимсоли бўлиб қолди.
1.1-чизма

Ўрта Осиё халқларининг мустамлакачилик сиёсатига қарши миллий

озодлик кураши ва унинг асосий босқичлари

Мустақиллик учун курашнинг 1-2-босқичларига хос хусусиятлар, чор Россияси мустамлакасига қарши кўтарилган қуйидаги қўзғолонлар билан боғлиқ:

1. 1856 йилда Сирдарёда Хонхўжа Нурмуҳаммад бошчилигидаги қўзғолон.

2. 1868 йилда Самарқанд шаҳрида халқ қўзғолони.

3. 1871 йилда Сирдарё вилоятида Эшмуҳаммад Эшон бошчилигидаги қўзғолон.

4. 1878 йилда Андижонда Етимхон бошчилигидаги қўзғолон.

5. 1882 йилда Марғилон ва Андижондаги қўзғолон.

6. 1892 йилда Тошкентдаги қўзғолон.

7. 1893 йилда Қўқон атрофидаги Шокирхон бошчилигидаги қўзғолон.

8. 1898 йилда Андижонда-Мингтепа туманида Муҳаммад али халфа Собир ўғли-Дукчи Эшон бошчилигидаги қўзғолон.

9. 1916 йилда Жиззах қўзғолони.

1917 йил февраль инқилоби чор ҳукуматини ағдариб ташлади. Ундан сўнг октябрь воқеаси рўй берди ва Шўро ҳокимияти пайдо бўлди. У барча халқлар ўртасида озодлик, тенглик ва мустақилликни юзага келтиришни ўзига асосий мақсад қилиб қўйган ҳокимият сифатида дунёга келганини жар солганди. Халқлар  шўро ҳокимияти меҳнаткашларга чинаккам бахт-саодат ато этади, турмушни фаровон қилади, эксплуатация, синфий ва миллий зулмни, мустамлакачиликни абадий тугатади, миллатларнинг ўз тақдирини ўзи ҳал этишини таъминлайди, инсон ҳуқуқлари ва эркинликларини амалга оширади, деб астойдил ишонганди, ундан жуда кўп нарсаларни кутганди. Инқилоб туфайли барча мазлум халқлар сингари туркистонликлар учун ҳам истиқлол ва тараққиёт йўли  очилгандай, кўкрагига шамол теккандай, ёруғлик ва эркинликка чиққандай туюлганди. Шунинг учун ҳам Туркистон халқи шўро ҳокимиятини сақлаб қолиш учун жанг майдонига кирди, жон олиб жон берди, қийинчиликларга чидади, не-не орзу умидлар билан яшади.

Ана шундан сўнг Туркистоннинг асл намояндалари, миллат пешволари, энди мустақилликка эришдик, озодликка чиқдик, деб қувонишиб ўлкамизда мустақил давлат тузиш, маҳаллий халқ вакилларидан иборат ҳокимият тузилмалари барпо этиш ҳаракатида бўлдилар.

	Туркистон собиқ советлар босқини остида


Туркистон мухторияти – Туркистон минтақасидаги дастлабки демократик ҳукумат (1917 йил 27 ноябрь – 1918 йил 19 февраль). Қўқонда бўлиб ўтган Бутун Туркистон мусулмонларининг фавқулодда 4-қурултойи Туркистон ўлкасини Россия ФРси таркибида ҳудудий жиҳатдан мухтор деб эълон қилди. Марказт Қўқон шаҳри эди.

Туркистон  халқи  дастлаб  шўролар  берган  ваъдаларига ишонган  эди,  чор  Россияси  зулмидан  қутулганига  хурсанд бўлган ва келажакда ёруғ кунларни кутган эдилар. Аммо Россияда совет ҳокимияти ўрнатилиши билан бу ҳокимият мамлакат аҳолисини талон-тарож қилиш, уларни маънавий жиҳатдан қашшоқлаштиришга  қаратилган сиёсатни давом эттирди.

Туркистон мухторияти ҳукумати атиги 72 кун умр кўрган бўлса ҳам, у эрксевар халқимизни миллий мустақиллик ва истиқлол учун курашга даъват этди. Бу ҳукуматнинг ағдарилиши туркистонликлар томонидан совет Россиясининг Туркистонга нисбатан тажовузкор режалари мавжудлигининг яна бир далили сифатида қабул қилинди. Туркистонликлар тинч йўл билан (парламент) билан миллий давлатчиликни қайта тиклаш мумкин эмаслигини тушуниб, 1918 йил февраль ойининг охирида қўлларига қурол олган ҳолатда Туркистонда совет режими ва большевикларга фарши қуролли ҳаракатни бошлаб юбордилар. Совет тузуми даврида Туркистон мухториятининг моҳияти сохталаштирилиб, у тор маънодаги Қўқон мухторияти билан алмаштирилди1.  Унинг намоёндалари ҳибсга олиниб, Қўқон шаҳри шўро қўшинлари томонидан 9 кун таланди, вайрон қилинди.

Чор Россияси каби нафси ҳакалак отган шўролар ҳам Туркистонни ўз панжаси орасидан қўйиб юборишни истамади.

Қонга ботирилган Мухторият халқнинг миллий мустақиллик учун олиб бораётган курашининг янгидан бошланиши ва авж олиб кетишига муқаррар равишда кенг йўл очди. Инсоний ҳуқуқлари топталган, жонидан тўйган одамлар қўлига қурол олиб ўз юрти, дини, тили, орияту удумларини, миллий мустақиллигини ҳимоя қилишга бел боғладилар.

Шўролар ҳукумати миллий-озодлик курашчиларига қарши кураш олиб борар экан, маҳаллий халқни уларга қарши отлантириш мақсадида, ўз нопок ниятларини хаспўслаш учун миллий-озодлик курашчиларини “босмачи”лар деб тарғибот-ташвиқот ишларини авж олдириб юбордилар, уларга “хоин”, “жаллод”, “одамхўр” деган тамғалар босилди.

Ўз орасидан ўнлаб ватанпарвар  қаҳрамонларни тарбиялаб етиштирган халқ шўроларнинг ҳийлакор найрангларига алданиб қолди,  баъзилар юрт, она тупроқ учун жон бериб курашган бўлса, баъзилар эса тақдирга тан бериб, оломонга айланди.

Туркистонда истиқлолчилик ҳаракати кучайишининг иқтисодий, сиёсий, маънавий йўналишдаги сабаблари мавжуд:

- иқтисодий соҳада меҳнат мажбуриятларининг жорий этилиши, хусусий савдонинг тақиқланиши, пахтачиликнинг давлат манополиясига айлантирилиши, ҳунарманд ва косиб эгалари меҳнат қуролларининг мусодара қилиниши;

- сиёсий соҳада рус шовинизми, ер ислоҳотининг нотўғри ҳал этилиши, қозилик суди ва вақф ерларининг бекор қилиниши;

- маънавий соҳада тарих ва маънавиятнинг камситилиши, миллий тил, дин ва урф-одатларни менсимаслиги, эски мактабларнинг ёпиб ташланиши, турмуш тарзи, ҳис-туйғунинг оёқ ости қилиниши.

Натижада шўролар истибдоди Туркистон заминида 74 йил ҳукм сурди. Шўролар бу ерда ўзлари хоҳлаганча мамлакатни идора этди. Уларнинг манфур сиёсатини англаб етган кишиларни эса кетма-кет, муттасил қатағон қилиб борди.  Шу йўл билан Туркистон халқини зулм ва жаҳолат чангалида ушлаб турди. Миллий-озодлик ҳаракати яна қайта тикланиши, юксалмаслиги учун ерли халқни турли миллатларга ажратиб, бир неча республикалар ташкил этди ва ўзларининг “бўлиб ташла ва ҳукумронлик қил” сиёсатини амалга оширишга муваффақ бўлдилар.

Тўғри, тан олиш керакки, шўролар даврида Туркистон ўлкасида иқтисодий, ижтимой-сиёсий, маданий соҳада катта ўзгаришлар рўй берди. Кўплаб завод-фабрикалар, шаҳарлар қад кўтарди, қишлоқларимиз ривожланди, илм-фан соҳасида, халқ маорифи тизимида бир қатор ютуқларга эришдик. Аммо буларнинг барчаси марказнинг ҳиммати, қизил империянинг муруввати эмас, балки миллий давлатимиз, миллий тилимиз, сиёсий ва инсоний ҳуқуқларимиз барбод қилинган шароитда, миллий бойликларимиз ҳисобидан, ҳалқимиз меҳнати орқали амалга оширилганлигини айтиб ўтиш ва англаш лозим.

Адолат юзасидан таъкидлаш жоизки, собиқ совет ҳокимияти йилларида Ўзбекистон Республикасининг қиёфаси технократик сиёсатга қарамасдан, ўзбек халқининг манфаатини ўйлайдиган атоқли давлат арбоби Шароф Рашидов саъй-ҳаракатлари билан  жиддий равишда ўзгариб борди, мамлакат иқтисодиёти ва маданияти ривожланишида ижобий натижаларга эришилди. Лекин бу даврда Ўзбекистонда юзага келган. Машинасозлик, энергетика, кўмир, газ, кон-руда, металлургия, олтин қазиб чиқариш, электротехника, енгил саноат тармоқлари фақат шўро ҳокимияти учун тинимсиз ишлатилди ва бойликлар марказга олиб кетилди. Натижада,  «Ташсельмаш», Тошкент трактор заводи, «Тошкенткабель» заводлари, Тошкент тўқимачилик комбинати, Навоий химия комбинати, Бекобод металлургия заводи ва бошқа кўпгина корхоналар ХХ аср 80-90-йилларига келиб, эскириб, унинг ишлаб чиқарган маҳсулотлари замон талабига жавоб бермай қолди.  Республикамизда Чирчиқ ва Бекобод, Ангрен ва Олмалиқ, Нукус ва  Хўжайли, Гулистон ва Янгиер, Беруний ва Қўнғирот,  Жиззах ва  Чимбой, Денов ва Навоий, Зарафшон ва Ширин сингари неча-неча саноатлашган шаҳарлар юзага келса-да, бу шаҳарлар ижтимоий-иқтисодий бўҳрон гирдобига юз тутди. Натижада, ишдаги қўнимсизлик туфайли уларнинг кўпчилиги инқирозга учраб, тугатилди.

Собиқ совет ҳокимияти даврида қишлоқларимизда ижтимоий-иқтисодий вазият борган сари ёмонлаша борди. Ўзбекистонда халқ маорифи, олий ва ўрта махсус таълим тизими, фан-техника ва маданият соҳаларида ўзбекистонлик олимларимиз фундаментал ва аниқ фанлар жабҳаларида мактаб яратганлиги, катта-катта кашфиётлар қилганлигига қарамасдан фан ишлаб чиқаришдан буткул ажралган эди.  Мактаб, олий ўқув юртлари  давлат томонидан ижтимоий муҳофазаланмаганлиги туфайли унга бўлган эътибор тушиб кетди. Ўқитувчи ва профессорларнинг мавқеи пасайди. Айрим ёшларда ўқимаса ҳам бўлади, деган кайфият юзага келди. Чунки таълим, фан ва маданият ҳукмрон мафкура измида эди.

Мустабид собиқ совет давлати Иттифоққа қўшиб олинган барча миллат ва миллий республикаларнинг иқтисодий ва маданий тенгсизлигини бартараф қилиш юзасидан бир қатор ишларни амалга оширган бўлса-да, аслида «енг ичида», бу халқларга қарши, уларни назорат қилиб туриш сиёсатини олиб борди.

Агар биз кейинги  юз йилдан ортиқ даврда мустамлакачилик занжирида ушлаб турилмаганимизда, инон-ихтиёримиз ўзимизда бўлганида, мустақил бўлиб жамики бойликларимиздан ўзимиз эмин-эркин фойдаланганимизда ҳозир бизлар ҳам дунёда фани, техникаси, маданияти, саноати ғоят даражада юксалган энг илғор, энг бой давлатлар қаторида  бўлишимиз мумкин эди.  Афсуски, бу жараёнлар миллий ривожланишимизга салбий таъсир қилиб келди, унинг қатор сабаблари мавжуд.  Унинг  илдизлари ўтмиш ва яқин тарихимизга бориб тақалади.

Яқин-яқинларгача ҳам маъмурий-буйруқбозлик тизими сиёсатининг оғир оқибатларини ўз бошидан кечирган Ўзбекистон ғоят улкан табиий бойликларга ва қулай иқлим шароитига, меҳнатсевар ва истеъдодли одамларга эга бўлгани ҳолда аянчли бир аҳволга тушиб қолган, халқ хўжалиги, яъни макроиқтисодиёт  бир томонлама технократик ривожланган, ўзга саноат минтақалари учун хом ашё базасига айлантирилган бир ўлка эди, холос. Ошкора зўравонликка, одамларни қўрқитиб  ушлаб туришга асосланган мазкур тузум  республикамиз, унинг халқини оғир ҳаёт шароитига солиб қўйди. Бундай оғир аҳволдан, иқтисодий таназзулдан, тобелик ва сиёсий ҳуқуқсизликдан қутулуш, эркин ва озод бўлиб яшаш учун мустақилликка эришишдан бошқа йўл йўқ эди. Чунки халқ, миллат эскича яшаши мумкин бўлмай қолди. Буни аллақачон тушуниб етган халқимиз мустақиллик учун курашни ҳеч қачон тўхтатган эмас. Мустақиллик учун кураш ҳар хил тарихий шароитларда, турлича шаклларда олиб борилди.

Маъмурий буйруқбозликка асосланган ҳокимият мустамлакачилик истибдодига қарши доимий равишда бўлиб турадиган норозилик ҳаракатларини, оммавий чиқишларнинг кенгайиб, чуқурлашиб, алангаланиб кетишига йўл қўймаслик учун шошилинч равишда чора-тадбирлар қўллаб келди.

Мустақиллик учун курашда халқимизнинг юзлаб асл фарзандлари ўз жонларини фидо қилганлар. Қатағон сиёсатининг авж олиши натижасида ҳеч бир айбсиз минглаб кишиларнинг ёстиғи қуриди. Истиқлол учун курашда мустабид тузум қийноқларида Ўзбекистоннинг ажойиб фарзандлари Абдулла Қодирий ва Абдулҳамид Чўлпон, Абдурауф Фитрат ва Усмон Носир каби мўътабар зотлар Ватанимиз, миллатимиз озодлиги ва мустақиллиги йўлида шаҳид кетдилар. Шунингдек,  Файзулла Хўжаев ва Акмал Икромов, Усмон Юсупов ва Шараф Рашидов сингари истеъдодли раҳбарлар, атоқли давлат арбобларимизнинг халқ ва миллат манфаатлари йўлида  ҳаётдан армон билан кўз юмганликларини айтмасдан ўтиб бўлмайди. Миллий зиёли кадрларга қўйилган сиёсий айблар ва уларга қарши қатағонлар атайлаб қилинган зўравонлик оқибати эди.

Авлод-аждодларимиз томонидан олиб борилган курашлар бўлмаганда биз ҳеч қачон озодликка эришолмасдик, мустақил бўлолмасдик. Халқимизнинг асл фарзандлари яратиб кетган таг-замин бўлмаса, мустақиллик қасрининг тамал тоши қўйилмаганда орзуларимиз рўёбга чиқмасди.

Мустақиллик халқимизнинг азалий орзуси бўлиб келган. Тарих саҳифаларини варақлар эканмиз, мустақилликка халқимиз жуда кам давр - Темур ва темурийлар давридагина муяссар бўлганлигига гувоҳ бўламиз. Мудом босқинчилик, муттасил зўравонлик, халқнинг моддий ва маънавий бойликларини талон-тарож этишлик бу ўлка аҳолисининг тинка-мадорини қуритиши билан бирга, халқ орасидан Ватан озодлиги, истиқлоли учун фидойи инсонларнинг етишиб чиқишига сабаб бўлди. Курашлар замирида халқ иродаси чархланиб борди. Босқинчилар халқ қалби, руҳида миллий-озодлик туйғусини сўндиришга неча бор урунса-да, бу кураш табора юксалиб, алангаланиб борди.

Халқимизнинг мустақиллик, эркинлик ва ҳуррият ҳақидаги орзуси, бу йўлда собитқадамлик билан давом этган курашининг ғалабаси 1991 йил 31 августда амалга ошди.

Ўзбекистоннинг ўз мустақиллигини қўлга киритиши халқимиз учун катта аҳамиятга эга бўлиб, у мустамлакачилар олиб борган маънавий қашшоқлаштириш сиёсатига барҳам бериш, маънавий тикланиш ва юксалиш учун катта имконлар яратиб берди. Қарамлик йилларида биз қандай аҳволга тушиб қолганлигимиз фақат мустақиллик шарофати билан аён бўлди.

Мустабид ва мустамлакачилик даврларида бизнинг тақдиримиз ва эркимиз бировларнинг қўлида эди, биз ўз она тилимизни унута бошлаган миллатга айлана бошлаган эдик, миллий ғуруримиз, миллатимиз шаъни поймол этилиб, миллий менталитетимизга хос бўлмаган ҳолатлар ҳаётимизга кириб, илдиз ота бошлаганди.

Президент И.А.Каримов  қарамлик йилларида миллий маънавиятимиз қандай  аҳволга тушиб қолганлиги, бугунги кунда олдимизда қандай вазифалар турганлиги ҳақида гапириб шундай деган эди: “Ўтган давр мобайнида эски тузумдан оғир мерос бўлиб қолган ана шундай иллатлар, эл - юртимизга нисбатан камситиш ва миллий манфаатларимизни менсимаслик ҳолатларига  барҳам бериш, кўҳна қадриятларимиз, дину-диёнатимизни тиклаш, ҳаётимизда тарихий адолатни қарор топтириш, янги жамият қуриш йўлида халқимизнинг маънавий юксалишини ўз олдимизга қўйган олижаноб мақсадларга етишда ҳал қилувчи мезон деб қараш ва шу асосда иш олиб бориш биз учун доимо устувор вазифа бўлиб келгани ва бугун ҳам эътиборимиз марказида турганини таъкидлаш  лозим”1. Билдириб ўтилган фикрлардан шуни англаш мумкинки, миллий-маънавий тикланишга эришмасдан туриб, олдимизда турган юксак мақсадларга эриша олмаймиз.
	Мустақиллик ва миллий-маънавий тикланишнинг моҳияти ва мақсадлари


Дунё харитасида ястаниб  ётган, дунёнинг олтидан бир    қисмини    эгаллаган  СССР   деб  аталган  улкан   давлат ниҳоят 74 йиллик умргузаронликдан сўнг, ХХ аср охирларига келиб  ич-ичидан чириган дарахтдек қулаб тушди. Одамларга абадий тенглик, фаровонлик ваъда қилган, дунёда енгилмас, қудратли бўлиб танилган буюк давлат ер билан яксон бўлди.

Унинг турли халқлар оёғига муҳрлаган, аммо занглаб, чирий бошлаган қуллик занжирлари чок-чокидан узилди. Халқлар, элатлар қафасдан қутулган  қуш каби эркин нафас ола бошладилар. Бундан ортиқ бахт, иқбол бўлиши мумкинми?

Мустақиллик - инсон учун олий неъмат. Фақат мустақиллик шарофати билан халқ ўз озодлиги, эркига, ўз тақдирини, ўз ҳаётини ўзи барпо этиш имконига эга бўла олади. Мустақиллик ҳар қандай халқ, элат ва миллатнинг табиий, қонуний эҳтиёжи, олий мақсадидир. Халқ учун мустақилликдан кўра ортиқроқ олий бахт, қувонч йўқ ва бўлган ҳам эмас. Мустақиллик ҳар бир инсон, ҳар бир миллатнинг ҳеч нарса билан чекланмаган эркинлигидир.

Мустақил сўзининг луғавий маъносига эътибор берсак, бу сўз арабча сўз бўлиб, “қарам эмас, эркин” деган маънони англатади.

Мустақил давлат деганда эса, ўша давлатнинг  ўзига хос энг муҳим белгилари кўз олдимизда намоён бўлади; яъни, давлатнинг дахлсиз ўз ҳудудига,  чегарасига эга бўлиши; фуқароларини ўзи фуқароликка қабул қилиши ва фуқароликдан маҳрум эта олиши;   ўз Қомуси-Конститутциясига эга бўлиши; ҳокимиятнинг уч тармоғи-қонун чиқарувчи, ижро ҳокимияти, суд ҳокимиятига эгалиги; ўз ҳарбий тузилмаси ва миллий қўшинига эгалиги; Мустақил давлат сифатида чет давлатлар билан ҳар томонлама алоқалар ўрната олиши;   ўз давлат бюджети, мулки ва молиявий тизимига эга бўлиши;       ўз давлат рамзларига эгалиги ва  давлат тилига эгалик ҳуқуқини қўлга киритиши ҳамда ўз тараққиёт йўлини эркин белгилай олиши каби ҳуқуқларга эга бўлишидир. Ушбу белгиларнинг барчаси 1991 йил 31 августда дунёга ўз мустақиллигини эълон қилган Ўзбекистон Республикаси қўлга киритган эркинликлар эди.

Демак, Президент И.А.Каримов бошчилигида мустақиллик сари қўйилган қадамлар қуйидагилардан иборат:

1. 1989 йил 21 октябрда “Ўзбекистон ССРнинг Давлат тили ҳақида”ги Қонуни қабул қилинди. Бу қонун 30 моддадан иборат эди. 1-моддада “Давлат тили-ўзбек тилидир” дейилди. Қонунда давлат ҳокимияти ва бошқарув органлари фаолиятида съезд, пленум, қурултой, сессия, конференция, мажлис, кенгаш ва бошқа масалалар давлат тилида олиб борилиши айтилган. 1990 йил 19 февралда “Давлат тили ҳақида”ги Қонунни амалга ошириш давлат дастури қабул қилинди. 1992 йил 8 - декабрда қабул қилинган Ўзбекистон Конституциясининг 4-моддасида давлат тили  ўзбек тили эканлиги айтилди. 1993 йил 2 сентябрда «Лотин ёзувига асосланган ўзбек алифбосини жорий этиш тўғрисида” қонун қабул қилинди (31 ҳарф ва 1 тутуқ белгиси (апостроф)дан иборат  ўзбек алифбоси жорий этилиши қайд қилинди). 1994 йил 16 июнда Вазирлар Маҳкамаси томонидан бу қонунни амалга ошириш мақсадида давлат дастури қабул қилинди. 1995 йил 6 майда “Лотин ёзувига асосланган ўзбек алифбосини жорий этиш тўғрисида”ги Қонунга ўзгартиришлар киритиш ҳақида қонун қабул қилинди (31 ҳарф ва 1 тутуқ белгисидан, сўзлари 26 та ҳарф ва 3 та ҳарфлар бирикмасидаги сўзлар билан алмаштирилди). 1995 йил 21 декабрда “Давлат тили ҳақида”ги Қонунга ўзгартиришлар ва қўшимчалар киритилиб, унинг янги таҳрири қабул қилинди. Бу қонуннинг янги таҳрири 24 моддадан иборат. Лотин ёзувига асосланган ўзбек алифбосини жорий этиш билан боғлиқ бўлган 2, 10-бандлардаги “2005 йил” сўзлари “2010 йил” деб алмаштирилди1.

2. 1990 йил 24 мартда Ўзбекистон тарихида биринчи марта Президентлик лавозими жорий қилинди.

3. “Мустақиллик декларацияси”нинг (1990 йил 20 июнь) қабул қилиниши, унинг мазмун ва моҳияти. “Мустақиллик декларацияси” Ўзбекистон Олий Кенгашининг 2-сессиясида 1990 йил 20 июнда қабул қилинди. Бу ҳужжат Ўзбекистоннинг мустақилликка эришишида қўйилган навбатдаги қадам бўлди. Бу умумдавлат  аҳамиятига эга бўлган ҳужжат депутатлар томонидан моддама-модда, бандма-банд  муҳокама қилинди. “Мустақиллик декларацияси”нинг кириш қисмида Ўзбекистоннинг давлат қурилишидаги тарихий тажрибаси ва таркиб топган анъаналари, ҳар бир миллатнинг ўз тақдирини ўзи белгилаш ҳуқуқини таъминлашдан иборатлиги айтиб ўтилди. Биринчи моддада “Ўзбекистон ССРнинг демократик давлат мустақиллиги республиканинг ўз ҳудудида барча таркибий қисмларни белгилашда ва барча ташқи муносабатларда танҳо ҳокимлигидир”, деб қўйилган. Бу Декларация ўзбек халқи томонидан тўла қўллаб-қувватланди. Шу кундан бошлаб республикада Ўзбекистоннинг иқтисодий ва сиёсий ҳаётига доир масалалар мустақил тарзда ҳал қилина бошланди. 1991 йил 17 мартда референдум ўтказилди. Бунда Ўзбекистон Федерация таркибида мустақил, тенг ҳуқуқли эканлиги айтиб ўтилди. Референдумда 9.215 мингдан кўпроқ киши қатнашди, 93 фоиз овоз тўпланди.

4. 1991 йил 15 февралда Олий Кенгаш “Ўзбекистоннинг давлат рамзлари тўғрисида” махсус қарор қабул қилди.

5. 1991 йил 22 июлида Олий Кенгаш “Ўзбекистон ҳудудида жойлашган Иттифоққа бўйсунувчи давлат корхоналари, мусассасалари ва ташкилотларини ЎзССРнинг ҳуқуқий тобелигига ўтказиш  тўғрисида” қарор қабул қилди.

6. 1991 йил 21 августда Ўзбекистон Республикаси Президентининг Фармони билан Фавқулодда ҳолат давлат қўмитасининг Ўзбекистон Республикаси Конституцияси ҳамда қонунларига зид келадиган қарорлари ва фармонлари ноқонуний деб эълон қилинди.

7. 1991 йил 25 августда Президент Фармони билан Республика ички ишлар вазирлиги ва Давлат хавфсизлиги қўмитаси қонуний равишда Ўзбекистон тасарруфига олинди.

8.  1991 йил 26 августда Олий Кенгаш Ўзбекистон давлат мустақиллиги тўғрисида қонун лойиҳасини тайёрлаш ҳамда 31 августда Олий Кенгаш сессиясини чақиришга қарор қилинди.

9. 1991 йил 28 августда Ўзбекистон Компартияси Марказий Қўмитаси Марказий назорат қўмитаси билан биргаликда қўшимча Пленум чақириб, унда Ўзбекистон Компартияси КПСС МК билан ҳар қандай алоқасини тўхтатишга, КПССнинг барча ташкилотларидан чиқишга, унинг Марказий органларидан ўз вакилларини чақириб олишга қарор қилди.

10. 1991 йил 31 августда Ўзбекистон Олий Кенгашининг XII чақириқ навбатдан ташқари 6-сессияси ўз ишини бошлади. Ана шу сессияда 3 та тарихий ҳужжат қабул қилинди.

1) Олий Кенгаш “Ўзбекистон Республикасининг давлат мустақиллигини эълон қилиш тўғрисида” қарор қабул қилди.

2) “Ўзбекистон Республикасининг давлат мустақиллиги тўғрисида Олий Кенгаш баёноти” қабул қилинди.

3) “Ўзбекистон Республикаси давлат мустақиллигининг асослари тўғрисида”ги Қонун қабул қилинди (Бу ҳақда 2-мавзуда ҳам сўз юритилади).

Демак, Мустақиллик ­ тенглик сари қўйилган биринчи қадам. Тенглик бўлмаган жойда ким кимгадир қарам бўлади. Тенглик одамларнинг ўзаро муносабатларидан тортиб мамлакатлараро муносабатларгача ҳамма нарсани меъёр-мезонга солади.

Мустақиллик ҳеч бир жойда осон, равон, теп-текис қўлга киритилган эмас. Қайси давлатда мустақиллик амалга ошар экан, у ўша халқнинг қони ва муқаддас жони эвазига, ғайрат шижоати, матонати, сабру бардоши орқали амалга ошган.

Ўзбекистонда ҳам шундай бўлди. Ўша таҳликали ХХ аср 90-йиллар тарих саҳифаларига ўзига хос воқеалар билан битилди. Таҳликали дейишимизга сабаб, биринчидан, “Пахта иши” баҳонаси билан келган десантчилар, Марказ вакиллари Кремлнинг қўлида қўғирчоққа айланиб қолган, мустақил фикрга эга бўлмаган, ўз миллатимиздан чиққан мунофиқлар бутун Ўзбекистонни хонавайрон қилишди. Миллат шаънига, унинг асрлар давомида тўплаган обрў-эътиборига, миллий қадриятларига доғ туширишди. Бутун ўзбек халқини порахўр, лаганбардор, ўғри ва муттаҳам қилиб кўрсатишга ҳисса қўшишди. Натижада юзлаб тажрибали етук раҳбарлар қасддан йўқ қилинди. “Пахта иши” муносабати билан Иванов ва Гдлян бошчилигида навбатдаги қатағонлик бошлаб юборилди.

Иккинчидан эса,  ўзларини миллатпарвар ва ватанпарвар қилиб кўрсатаётган сохта демократлар Ўзбекистонда ҳам пайдо бўлган, шундайин ҳам етишмовчиликлар туфайли қийналиб қолган халқ орасида поракандаликни авж олдириш учун турли миллат ва элатлар ўртасида ўзаро келишмовчилик, можаролар келтириб чиқариш орқали мамлакатда  норозиликни кучайтиришга ва ҳокимиятни эгаллашга  уриндилар.

Айрим ақидапараст кимсалар эса ислом динини ҳимоя қилиш ниқоби остида қўпорувчилик ишлари билан шуғулланишди. Халқ билан ҳукумат ўртасига нифоқ солишга уриндилар ҳамда миллий низоларни келтириб чиқардилар.

Шундай кабиҳ ният билан 1989 йил май-июнь ойларида Бўка ва Паркентда содир этилган фожиалар, 1990 йилнинг июнь ойидаги Ўш ва Ўзган воқеалари, 1991 йилнинг 8 декабрида Намангандаги собиқ вилоят ижроқўми биносини эгаллаб олган диний экстремистларнинг конституцион тузумга қарши тажовузлари, 1991 йил октбярь ойида Олий Кенгаш 7-сессиясида Президентни ағдаришга бўлган уринишлар, 1992 йилнинг 16 январида Талабалар шаҳарчасида уюштирилган тартибсизликлар ва шунга ўхшаган хатти-ҳаракатлар халқимизнинг ҳамжиҳатлигини бузиш, унинг эркинлик ва озодлик учун олиб бораётган курашига зарба беришга қаратилганлигини бугун барчамиз яхши биламиз.

Аммо, ғанимлар қанчалар ҳаракат қилмасин, ўзбек халқи ўзининг сабр-тоқатли феъллиги, мулоҳазакорлиги туфайли бузғунчи кучларнинг манфур мақсадлари орқасидан эргашмади. Аксинча, асрлар давомида орзуга айланиб ва минглаб фарзандлари кўра олмай кетган истиқлолни ўз қўлларида сақлаб, уни янада мустаҳкамлаш учун фидокорона меҳнат билан шуғулланишга киришдилар.

Ўзбекистонда Мустақилликни қўлга киритишда ва уни сақлаб қолишда Президент И.А.Каримовнинг хизматлари ниҳоятда каттадир. У Президент сифатида, ўша мураккаб бир даврда ҳокимият тепасига келди.  Ўта тадбиркор раҳбар, моҳир дипломат, чуқур билим соҳиби ва узоқни кўра оладиган президент сифатида мамлакат халқини даврнинг барча синовларидан  ҳеч бир талофатсиз олиб чиқа олди. Энг мураккаб вазиятда халқ билан бирга бўлди, унинг дардларини эшитди ва шунга қараб йўл-йўриқ тутди.

Ғанимлар ўз ҳаракатлари, бузғунчиликларидан катта натижаларни кутган, Ўзбекистонни парчалаб, ўзлари хоҳлаган ислом ҳалифалиги давлатини қурмоқчи бўлдилар. Бу давр воқеалари ҳақида “Век” газетаси 1995 йилнинг 21-27 июнь сонида шундай ёзган эди. “СССР парчаланиб кетгандан сўнг энг даҳшатли воқеа Ўзбекистонда бўлиши керак эди. Лекин бундай бўлмади. И.А.Каримов бирорта ҳам хатога йўл қўймади”.

Ислом Каримовнинг ўзи эса бу ҳақда нутқларининг бирида, Ўзбекистоннинг тараққиёти учун нимаики  қилган бўлсам шу халқнинг сайлаб қўйган вакили, халқнинг бир фарзанди сифатида амалга оширдим. Мендан бошқа одам бўлганда ҳам шундай қиларди, деган камтарона  фикрни билдирган эди.

Ўзбекистон ўз мустақиллигини қўлга киритгандан сўнг, мамлакатда иқтисодий, ижтимоий, маданий-маънавий соҳаларда аста-секин ўзгаришлар, ислоҳотларни амалга оширишга киришди.

Мустақиллик йилларида юртимизда амалга оширилаётган ислоҳотлардан кўзланган асосий мақсад, ривожланиб бораётган бозор иқтисодиётига асосланган эркин демократик ва фуқаролик жамият барпо этишдир, мана шу мақсад йўлида барча соҳалар сингари маънавий соҳада ҳам бой маънавий меросимизни ўрганиш, авайлаб асраш, илм-фан ютуқларини амалий  ишлар билан бойитиб бориш, ўзлигимизни чуқурроқ англаш, миллий мафкура тамойилларини халқимизнинг қалби ва онгига сингдириш, муқаддас динимиз ва тарихимизни сохталаштириш, улардан сиёсий мақсадларда фойдаланишга йўл қўймаслик асосий вазифалардандир.

Ўзбекистон ҳеч бир давлатдан кам бўлмаган мамлакат. У ўзининг бебаҳо табиий бойликларига, суяги меҳнатда қотган меҳнаткаш халқига, қадимий ва унутилмас тарихий тажрибасига эга. Шунинг учун, истиқлолнинг дастлабки куниданоқ ўзига хос, ўзига мос тараққиёт йўлини белгилаб, аждодлар тажрибаси, ўгиту панд-насиҳатларига суяниб, дунёда тараққий этган илғор давлатлар  ютуқларини қабул этган ҳолда мустақиллик йўлидан дадил одимламоқда.

Президент Ислом Каримов ўз асарларида, сўзлаган нутқ ва маърузаларида Ўзбекистоннинг келажаги, тараққиёт йўли, амалга оширилиши лозим бўлган ишларни илмий-назарий жиҳатдан асослаб  берди ва ривожлантириб келмоқда.

У мамлакат истиқболи ҳақида шундай ёзган эди: “Мустақил Ўзбекистоннинг куч-қудрат манбаи халқимизнинг умуминсоний қадриятларга содиқлигидир. Халқимиз адолат, тенглик, аҳил қўшничилик ва инсонпарварликнинг нозик куртакларини асрлар бўйи авайлаб-асраб келмоқда. Ўзбекистонни янгилашнинг олий мақсади, ана шу анъаналарни қайта тиклаш, уларга янги мазмун бағишлаш, заминимизда тинчлик ва демократия, фаровонлик ва маданият, виждон эркинлиги ва ҳар бир кишини камол топтиришга эришиш учун зарур бўлган шарт-шароит яратишдир”1.

Ўзбекистон    Мустақилликдан сўнгги  тараққиёти  давомида  жуда катта муваффақиятларни қўлга киритди.

Мамлакатнинг сиёсий соҳасида очиқ демократик, ҳуқуқий давлат ва фуқаролик жамиятини барпо этиш ва мустаҳкамлаш, умуман, сиёсий ҳаётнинг барча соҳаларини, давлат ва жамият қурилишини эркинлаштириш йўлидан борилди. Авваламбор, Ўзбекистон Конституцияси лойиҳаси умумхалқ муҳокамасига қўйилди ва 1992 йил 8 декабрда Ўзбекистон Республикаси Олий Кенгаши XI сессиясида жиддий ўзгаришлар билан қабул қилинди.

2002 йил 27 январда ўтказилган умумхалқ референдуми натижаларига кўра ҳамда унинг асосида Ўзбекистон Республикасининг 2003 йил 24 апрелда қабул қилинган Қонунига мувофиқ Ўзбекистон Республикасининг Конституцияси XVIII, XIX, XX, XXIII бобларига ўзгартишлар ва қўшимчалар киритилди. Ўзбекистон Республикасининг 2007 йил 11 апрелда қабул қилинган Қонуни билан Ўзбекистон Республикасининг Конституцияси 89-моддасига, 93-моддасининг 15-бандига, 102-моддасининг иккинчи қисмига тузатишлар киритилди. Ўзбекистон Республикасининг 2008 йил 25 декабрда қабул қилинган Қонуни билан Ўзбекистон Республикасининг Конституцияси 77-моддасининг биринчи қисмига ўзгартиш киритилди.

Ўзбекистон Республикаси  Конститутцияси ўзининг мазмун моҳияти билан  ҳалқчил, умуминсоний қадриятлар ва миллий тамойилларга эгадир.

Парламентимиз - Олий Мажлис дунё тараққиётига мос  равишда икки палата асосида ўз ишини давом эттирмоқда. Қабул қилинаётган қонунлар халқ мақсади ва манфаатига асосланган.

Сиёсий партияларга имкониятлар яратилган, мамлакатда демократия, плюрализмга кенг йўл очилган.

Мамлакатнинг иқтисодиётида амалга оширилган ўзгаришлар мулкчилик ва тадбиркорликни, ташаббускорлик ва ишбилармонликни,  янги тажрибалар ва иқтисодий янгиликларни рағбатлантириш, корхоналар, фермерларга эркинликлар, шахсий томорқа эгаларига ёрдам бериш бўйича ҳам қанчадан-қанча қонунлар қабул қилиш билан давом этмоқда.

Анъанага айланиб бораётган ҳар бир янги йилни ўзгача ном билан аташ одати юртимизда муайян ўзгаришларни юзага келтирди. Жумладан, 2007 йилнинг “Ижтимоий ҳимоя” йили деб аталиши  муносабати билан ишлаб чиқилган дастур аҳолининг ижтимоий ҳимояга муҳтож қатламини ижтимоий ҳимоя қилишга қаратилди. “Энг аввало, бозор иқтисодиёти муносабатларига ўтиш жараёнида эл-юртимиз ҳаётига кескин салбий таъсир кўрсатадиган оғир оқибатларни имкон  қадар камайтириш,  ижтимоий муҳофазага биринчи галда муҳтож бўлган аҳоли тоифалари - кўп болали ва кам таъминланган оилалар, ёлғиз кексалар, етим-есир ва ногиронлар, талаба ва пенсионерлар манфаатларини ҳар томонлама ҳимоя этиш бўйича қилган ишларимизни таъкидлаш жоиз”.
2010 йилга юртимизда “Баркамол авлод йили” деб ном берилди.Шу муносабат билан қабул қилинган “Баркамол авлод йили” Давлат дастурига кўра амалга оширилган ишлар ҳам мамлакатимиз тараққиёти йўлида қўйилган катта қадам дейишимиз мумкин. Бу дастур доирасида болалар ва ёшларнинг ҳуқуқ ва манфаатларини ҳимоя қилиш, уларни баркамол ривожлантиришнинг ҳуқуқий асосларини мустаҳкамлашга қаратилган норматив-ҳуқуқий базани янада такомиллаштиришга эътибор қаратилди.

“Соғлом она – соғлом бола” ғоясини ўзида ифода этган дастур асосида кенг қўламли чора-тадбирлар ишлаб чиқилиб, ҳаётга жорий этилди. Таълим соҳасини ривожлантириш, авваламбор, унинг моддий-техник базасини мустаҳкамлаш, янги ўқув муассасалари қуриш ва уларни замонавий ускуналар билан жиҳозлаш масаласига эътибор кучайтирилди. Ёш авлодни жисмоний баркамол этиб тарбиялаш, болалар спортини ривожлантиришга эътибор берилди. Касб-ҳунар коллежлари ва олий ўқув юртлари битирувчиларини кичик бизнес ва хусусий тадбиркорлик соҳаларига кенг жалб қилишда Президентнинг “Таълим муассасаларининг битирувчиларини тадбиркорлик фаолиятига жалб қилиш борасидаги қўшимча чора-тадбирлари тўғрисида”ги Фармони муҳим қадам бўлди. Битирувчиларга ўз бизнесини ташкил этиш учун имтиёзли кредитлар берилди. Инновацион технологиялар ва илм-фанни янада ривожлантириш, иқтидорли ёшларни илмий фаолиятга жалб этиш, ўз ижодий ва интеллектуал салоҳиятини рўёбга чиқаришлари учун уларга зарур шарт-шароитлар яратилди. Оилани мустаҳкамлаш, ёш оилалар ҳақида ғамҳўрликни кучайтириш, уларнинг ҳуқуқий ва ижтимоий ҳимоясини таъминлаш, соғлом ва мустаҳкам оила барпо этиш учун зарур шарт-шароитлар яратишдаги кенг қамровли ишлар давом эттирилди. Давлат дастури доирасида ёшларда “оммавий маданият” ниқоби остидаги хуружлар: диний экстремизм, халқаро терроризм, халқимизга ёт бўлган ғоя ва қадриятларнинг четдан “экспорт” қилишга қарши ахборот ва педагогик технологияларнинг замонавий, янги шакллари жорий этилди. “Баркамол авлод йили Давлат дастурини бажариш учун 2010 йилда барча молиявий манбалар ҳисобидан қарийб 8 триллион сўм ва 165 миллион доллар маблағ йўналтирилди1.

Маданий-маънавий соҳада ҳам бир қатор ишлар амалга оширилди. Мустақилликнинг дастлабки кунлариданоқ бир вақтлар номи қораланиб, халқ душманларига айланган, миллий-озодлик кураши йўлида қатоғонга учраган ота-боболаримизнинг номлари оқланди, уларнинг ҳаёти, фаолияти кенг ёритилди. Чўлпон, Фитрат, Абдулла  Қодирий, М.Беҳбудий каби маърифатпарварларнинг асарлари қайта-қайта нашр  этилди. Уларнинг хотирасини абадийлаштириш мақсадида “Қатағон қурбонлари хотираси” музейи ва “Шаҳидлар хотираси” ёдгорлик мажмуи ташкил этилиб,  2001 йил 1 май фармони билан 31 август куни “Қатағон қурбонларини ёд этиш куни”, деб эълон қилинди.

Миллий ва диний қадриятларимиз қайтадан тикланди. Бир вақтлар шўролар таъқиб қилган Наврўз, Ҳайит байрамларимиз яна ҳаётга қайтарилди. “Қуръони  Карим”, “Ҳадис” ва бошқа муқаддас китобларимиз ўзбек тилига таржима қилиниб, халқимиз қўлига тутқазилди. Аҳмад Яссавий, С.Оллоёр ва бошқа ислом дини  намояндалари асарлари чоп этилмоқда.

Барча миллий–маънавий  қадриятларимизнинг ҳаётга қайтарилиши, халқ ўз удумлари билан эмин-эркин шуғулланиши фақат истиқлол давридагина амалга ошди.

Ўзбекистон энди мустақил мамлакат. У ўзига тегишли барча масалаларни ўзи ҳал эта оладиган давлат сифатида мустақиллик шарофати билан дунёга танилди. Уни  дунёнинг  190 дан ортиқ давлати тан олган. 140 дан ортиқ давлатлар билан ҳар томонлама дипломатик алоқалар ўрнатишга мушарраф бўлган мамлакат сифатида, ўзаро тенг ҳуқуқлилик асосида ҳамкорликни давом эттирмоқда.

Мана шуларнинг ҳаммаси миллатимиз, халқимиз тараққиётида  катта роль ўйнайди. Мамлакатимизнинг ҳар соҳада муваффақиятларга эришишида ҳар биримиз ўз фидокорона меҳнатимиз билан ҳиссамизни қўшмоғимиз ва қўлга киритилган истиқлолимизни кўз қорачиғидек авайлаб-асраб сақлашимиз керак.  “Юксак марраларга эришиш учун, ҳеч кимдан кам бўлмайдиган ҳаёт барпо этиш учун ўзимизнинг  куч-қувват ва ҳаракатларимизни аямаслигимиз керак. Энг муҳими, юртимизда ўзаро ҳурмат ва ҳамжиҳатлик, аҳиллик ва меҳр-оқибат муҳитини янада мустаҳкамлаш олдимизда турган барча вазифаларни амалга оширишда энг катта пойдевор бўлишини унутмаслигимиз зарур” деган эди Президент И.А.Каримов.

Мустақиллик   Мамлакатимизда мустақиллик туфайли барча соҳалар-                                            муаммолари            да бир қатор ислоҳотлар амалга оширилди ва каттагина муваффақиятларга эришдик. Аҳолининг иқтисодий, ижтимоий, маданий ва маънавий  ҳаётида кўпгина ижобий ўзгаришлар рўй берди. Барча бозор хўжалиги иқтисодиётига асосланган ва ривожланган мамлакатлар каби Ўзбекистон ҳам мустақиллик йилларида ижтимоий-сиёсий, иқтисодий ва маданий-маънавий соҳаларда  мавжуд муаммоларни ҳал этиш орқали мустақилликни мустаҳкамлаб келмоқда.
Президент раҳбарлигида Ўзбекистон иқтисодиётида ташаббускорлик, тадбиркорлик ва эркин бозор муносабатларини давом эттириш мамлакатимиз олдида турган асосий вазифа сифатида белгилаб берилди. Саноат тармоқларини кенгайтириш, ўрта ва кичик бизнес субъектларига яратилган кенг имкониятлар тараққиётнинг асосий омили бўлди. Юртбошимиз Ислом Каримов таъкидлаганидек, айниқса, қишлоқда яшовчи аҳоли учун иш жойларини ташкил этиш, одамлар ишни излаб шаҳарга  келишларини эмас, иш ўринларини улар яшайдиган қишлоқ жойларига олиб бориш керак. Бу билан аҳолининг асосий қисми яшайдиган қишлоқларнинг замонавий тараққиётига ижобий таъсир қилиш ва аҳоли бандлигини ҳал этиш мумкин.

Юртимизда 2009 йилнинг «Қишлоқ тараққиёти ва фаровонлиги” йили деб эълон қилиниши муносабати билан мамлакатимиз учун долзарб бўлган аҳоли бандлигини таъминлаш, шу тариқа одамларнинг даромадини янада ошириш ва ҳаёт сифатини юксалтириш масалаларини ҳал этиш кўзда тутилди. Биргина йилда мамлакатимизда янги иш ўринлари яратилди, уларнинг 500 мингга яқини қишлоқ жойларида ташкил этилди1. 2010 йилда мамлакатимизда жами 950 мингдан ортиқ янги иш ўрни ташкил этилди. Бу янги ташкил қилинган умумий иш ўринларининг 604 мингдан зиёди ёки 65 фоизи кичик бизнес соҳаси ва фермер хўжаликларига, 210 мингдан ортиғи касаначилик соҳасига тўғри келади2
Ҳозирги пайтда ер ўз эгасини топди, яъни,  узоқ муддатли ижара асосида деҳқончилик билимига эга кишиларга тендер шартномалари асосида бўлиб берилган. Натижада қишлоқ хўжалик маҳсулотларининг асосий қисми деҳқон-фермер хўжаликлар улушига тўғри келмоқда. Қолаверса, деҳқоннинг  меҳнатга бўлган муносабати ўзгарган, у ўз меҳнатидан моддий ва маънавий манфаатдор, бугунги  деҳқон кечаги деҳқондан кўра анча фаровон яшамоқда.

2007 йилда республикамизда 190 мингга яқин фермер хўжалиги фаолият кўрсатиб, уларда салкам 1,4 миллион киши меҳнат қилган. Ҳозирги кунда кичик бизнес субъектлари ялпи маҳсулот (ЯИМ)нинг қарийб 50 фоизини ишлаб чиқармоқда. Ҳолбуки, 2000 йилда бу кўрсаткич 30 фоизни ташкил этган эди3.

1990 йилга нисбатан ялпи ички ўсиши тахминан 3,5 марта, аҳоли жон бошига ҳисоблаганда 2,5 баробар ошган, ўртача ойлик иш ҳақи эса шу (2010) йилнинг охиригача қарийб 500 АҚШ долларини ташкил қилиб, тахминан 14 карра кўпаяди1.

Аммо яхши маблағ топаётган деҳқон ўз маблағи ҳисобига янги уй, машина, данғиллама тўй қилиш билангина чекланиб қолаётгандек. Тўғри, булар бизнинг азалий   қадриятлар   ҳисобланади.  Аммо  фаровонлик  деганда   фақат  бугунги кунни эмас, эртанги куни учун деҳқон ўз хўжаликлари ёнида ёрдамчи тармоқлар очиб, ишлаб чиқаришнинг бошқа соҳаларини ҳам, жумладан, кичик  корхоналар ташкил этиш орқали яхши натижаларга эришиши мумкин. Бу эса аҳолининг иш билан бандлиги ва қишлоқларимизнинг  тараққиётига хизмат қилади. Шундай деҳқонлар йўқ эмас албатта, аммо бундай деҳқонлар сонини кўпайтириш бугунги куннинг долзарб муаммоларидан бири.

Қишлоқ хўжалигидаги бундай муаммоларни ҳал этишда ўша ердаги  раҳбар кадрларнинг ўрни каттадир. Ўз вазифасини сидқидилдан бажараётган, фақат халқ дарди билан яшаётган ҳокимлар, қишлоқ оқсоқоллари кўп, албатта. Аммо гуруч курмаксиз бўлмаганидек, оёғи узангига илиниши билан атрофдаги халқ дардини эмас,  ўз жиғилдонини тўйғазишга киришиб кетувчи раҳбарлар ҳам мавжуд. Орол муаммоси экинзор ерларнинг шўрланиши, ичимлик сувининг тақчиллиги, моддий-табиий ресурсларнинг ҳисоблилиги каби экологик вазиятнинг издан чиқиши юзага келиб турган бир пайтда раҳбарнинг фақат ўзини ўйлаши ўша ердаги муаммоларнинг ҳал этилмаслигига ва оқибатда аҳолининг давлатдан норозилигининг юзага келишига олиб келади. Мана шу масалада Президент И.А.Каримовнинг “...Юқоридаги раҳбарнинг лоқайдлиги, ғафлат уйқусида ётганлиги иш учун жони ачийдиган виждонли  одамларнинг  ҳам  шаштини қайтаради. Бамисоли тўлқин қирғоққа урилиб, орқага қайтганидек, уларнинг ташаббуси, ғайрат-шижоати ҳам раҳбарнинг бефарқ ва совуққонлигига дуч келиб сўниб қолади”,  деган фикрларини кўрсатиб ўтсак бўлади.

Раҳбар маънавий оламининг поклиги ишлаб чиқариш соҳасидами ёки ноишлаб чиқариш тармоғида бўлмасин, катта роль ўйнайдики, жамоани маълум мақсад сари  етаклашда ундан фидойиликни талаб этади. Шу ўринда И.А.Каримовнинг фикрини келтириб ўтсак: “Қачонки раҳбарнинг юраги ҳам, қўли ҳам тоза бўлса, таъмадан,  ғараздан йироқ бўлса, унинг табиатида қатъийлик билан ақл-заковат уйғун бўлса, фақат  шундагина одамларнинг ғам-ташвишларини ўз қалбидан ўтказишга қодир бўлади”.

Қишлоқ хўжалиги маҳсулотларини қайта ишлашга ихтисослашган корхоналар сони бугунги кунда  кўпайиб бормоқда. Маҳсулотни хом ашё ҳолидан,  тайёр маҳсулот сифатида сотиш катта фойда келтиради. Масалан, Ўзбекистонда тахминан 3-4 млн. тонна пахта етиштирилса, шундан 1,7 млн.тонна атрофида пахта толаси олинади. 1970-80 йилларда ўзимизда пахта толасининг 3 фоизи тайёр маҳсулотга айлантирилган. 1992 йилда 8, 2000 йилга келиб 25 ва бугунги кунда 30-35 фоиз пахта толаси тайёр маҳсулотга айлантирилмоқда.  Қишлоқни маҳаллийлаштириш, қишлоқ ҳаётига саноатни олиб кириш, яъни, локализациялаш туфайли қишлоқларимиз моддий  маблағининг ошишига, ишчи ўринларининг кўпайишига олиб келмоқда.

Порахўрлик, ўз мансаб вазифасини   суиистеъмол   қилиш,    маҳаллийчилик, ошна-оғайнигарчилик, коррупция Ўзбекистонга бегона эмас.

Ўзбек халқи ҳамиша жамоа бўлиб яшаган, унинг кундалик турмуш тарзи, дунёқараши, маънавий олами шу асосда шаклланган. Ўзаро ҳурмат, меҳр кўрсатиш, бир-бирини суяш азалий қадрият ҳисобланган. Аммо, ҳар нарсанинг ўз ўрни ва меъёри бор, албатта. Баъзан эса маҳаллийчилик, ошна-оғайнигарчиликка шу қадар берилиб кетамизки, натижада бу ишимизга салбий таъсир кўрсатаётганлигини сезмай қоламиз. Президент И.А.Каримов:  “Биз ишониб раҳбарни тайинласак, орадан бир йил ўтиб қарасак, ўша раҳбар ўз атрофига бутун таниш-билишларини, ошна-оғайнисини тўплаб олган бўлади. Ошна-оғайниларининг бирортасини ишдан олиш керак бўлиб қолганда, ўша раҳбар ўз номидан эмас, бизнинг ном билан, яъни Президент номидан иш кўради,” деганларида, маҳаллийчилик ва ошна-оғайнигарчилик ҳаддан ошиб кетса, бу иллатга айланиб кетишини назарда тутган эдилар.

Муаммоларимиз ҳали етарли. Экологик муаммолар аҳоли соғлигига салбий таъсирини кўрсатиб келмоқда. Турли юқумли касалликларнинг, камқонлик, организмда йод етишмаслигининг олдини олиш чора-тадбирлар кўламини янада кенгайтириш лозим. Соғлом авлод келажакда қанча кўпайса, мамлакат тараққиёти шунча юксалиб боради. Афсуски, кейинги йилларда шунча қилинган амалий тадбирларга қарамасдан, аҳоли ўртасида, турмуш тарзига зид ҳолатлар  айниқса, ёшлар орасида гиёҳвандлик, спиртли ичимлик истеъмол қилиш, юқумли касалликка учраганлар кўпайиб бормоқда. Демак, тарбиядами ёки чора-тадбирларнинг қайсидир тизимида камчилик мавжудки,  мана шундай ҳолатлар юз бермоқда.

Президент Ислом Каримов томонидан мустақиллик йилларида ижтимоий-сиёсий, иқтисодий ва маданият соҳаларидаги муаммоларни бартараф этишнинг қуйидаги методологик асосларини, йўллари белгилаб берилди ва улар амалиётга татбиқ этилмоқда:

1. Сиёсий соҳада:

1) Сиёсий ҳаётнинг барча соҳаларини, давлат ва жамият қурилишини эркинлаштириш. Бу муаммолар назарий ва амалий услубда тадрижийлик билан амалга оширилмоқда.

2) Кўппартиявийлик муҳитини таъминлаш. Бу муаммо ҳам ечилган.

3) Нодавлат ноташкилот тузилмаларини, фуқаролик жамиятини қарор топтириш. Бу муаммо мустақиллик йилларида «Кучли давлатдан-кучли фуқаролик жамияти сари” концепцияси асосида босқичма-босқич амалга оширилмоқда.

4) Фикрлар хилма-хиллигига эришиш, оммавий ахборот воситалари (ОАВ) ўрни ва ролини ошириб, “тўртинчи ҳокимият” даражасига кўтариш муаммоси тадрижий ислоҳотлар йўли билан ҳал қилинмоқда.

5) Оммавий ахборот воситалари (ОАВ) ни ривожлантириш учун демократик андозаларни жорий этиш бўйича аниқ ва изчил чоралар кўрилмоқда.

6) ОАВ иқтисодий эркинлигини таъминлаш.

7) Давлат телевидениеси негизида жамоатчилик телевидениеси каналларини босқичма-босқич шакллантириш.

Мамлакатимизда ўтган йиллар давомида, айниқса, охирги 10 йилда оммавий ахборот воситаларини янада либераллаштириш, сўз эркинлигини таъминлашга қаратилган кенг қамровли ташкилий-ҳуқуқий чора-тадбирлар амалга оширилди. “Ахборот эркинлиги принциплари ва кафолатлари тўғрисида”ги Қонуннинг қабул қилиниши ҳар кимнинг ахборотни эркин ва монеликсиз олиш ҳамда фойдаланиш ҳуқуқларини амалга оширишда, шунингдек, ахборотнинг муҳофаза қилиниши, шахс, жамият ва давлатнинг ахборот борасидаги хавфсизлигини таъминлашда муҳим аҳамият касб этди.

Ўзбекистонда кейинги йилларда сунъий йўлдош алоқа тармоғи орқали телерадиодастурларни тарқатиш йўлга қўйилди. Бугунги кунда мамлакатимиз телекоммуникациялар тизими дунёнинг 180 та мамлакатига 28 та йўналиш бўйича тўғридан-тўғри чиқадиган халқаро каналларга эга. Юртимиздаги телерадиоканаллар томонидан тайёрлаётган кўрсатув ва эшиттиришлар Интернет глобал тармоғи орқали реал вақт режимида жаҳонга узатилмоқда”1.

Президент Ислом Каримов Ўзбекистон Республикаси Олий Мажлиси Қонунчилик палатаси ва Сенатининг қўшма мажлисидаги “мамлакатимизда демократик ислоҳотларни янада чуқурлаштириш ва фуқаролик жамиятини ривожлантириш концепцияси” (2010 йил 12 ноябрь)да таъкидлаб ўтганидек, “фақат кейинги 10 йилнинг ўзида босма оммавий ахборот воситаларининг сони 1,5 баробар, электрон оммавий ахборот воситаларининг сони эса 7 баробар кўпайиб, бугунги кунда уларнинг умумий сони қарийб 1200 тага етди. Мавжуд барча телеканалларнинг қарийб 53 фоизи, радиоканалларнинг эса 85 фоизи нодавлат оммавий ахборот воситалари ҳисобланади. Оммавий ахборот воситалари Ўзбекистонда яшайдиган миллат ва элатларнинг 7 та тилида фаолият олиб боради, шунингдек, босма материаллар ва телекўрсатувлар инглиз тилида фаолият олиб боради, шунингдек, жамият қуришнинг энг муҳим бўғини ва асосий воситалардан биридир.

2. Давлат қурилиши ва бошқаруви соҳасида (Дунёдаги ривожланган мамлакатларда учта сектор  мавжуд: давлат сектори, хусусий сектор, нодавлат сектор):

1) Ҳокимият органларининг бўлинишини, мустақиллигини таъминлаш. Бунда энг муҳим вазифа бу, қонунчилик ҳокимияти-мамлакат парламентининг роли ва таъсирини (парламент назоратини) кучайтириш, ҳокимиятнинг қонунчилик, ижро ва суд тармоқлари ўртасида янада мутаносиб ва барқарор мувозанатга эришишдан иборат.

2) Парламент ўз ваколатларини амалга ошириш, пухта қарорлар қабул қилиш учун ўз мувозанати ва чекловлар тизимини яратиш.

3) Қонунчилик палатаси фаолиятининг профессионал ижодкорлигини ошириш.

4) Сенат ва маҳаллий Кенгашлар ҳудудий вакиллик вазифаларини бажаришлари.

5) Аҳолининг мамлакат ижтимоий ва сиёсий ҳаётидаги иштироки кўламини кенгайтириш.

6) Маъмурий соҳада ислоҳотларнинг самарадорлигини таъминлаш.

7) Кадрларни танлаш, жой-жойига қўйиш, янгилаш тизимини такомиллаштириш.
8) Мамлакатни модернизация қилишда узоқни кўзлайдиган «Кучли давлатдан-кучли фуқаролик жамияти сари» тамойили ўзида қуйидагиларни акс эттиради:

а) ҳокимият ваколатларининг маълум бир қисмини марказдан маҳаллий ҳокимият органларига ўтказиш. Маҳалла, маҳалла қўмиталари ва қишлоқ фуқаролик йиғинларининг роли ва ваколатини кучайтириш;

б) сиёсий партиялар ва фуқаролик институтларининг давлат қарорларини қабул қилишдаги роли, таъсирини, яъни нодавлат секторини кучайтириш.

Президент Ислом Каримов томонидан ишлаб чиқилган “Мамлакатимизда демократик ислоҳотларни янада чуқурлаштириш ва фуқаролик жамиятини ривожлантириш концепцияси”да таъкидлаб ўтилганидек, “ҳозирги пайтда мамлакатимиз аҳолисининг сиёсий-ҳуқуқий маданияти ва ижтимоий онг даражасининг ўсиб бориши, жамиятни демократлаштириш ва либераллаштириш жараёнларининг жадал ривожланиши, юртимизда кўппартиявийлик тизимининг тобора мустаҳкамланиши ҳокимиятнинг учта субъекти, яъни давлат бошлиғи бўлган Президент, қонун чиқарувчи ва ижро этувчи ҳокимиятлар ўртасидаги ваколатларнинг янада мутаносиб тақсимланишини таъминлаш учун зарур шарт-шароитларни юзага келтирмоқда”. Шундан келиб чиққан ҳолда 2011 йил 18 апрелда № УРҚ-284-сонли “Ўзбекистон Республикаси Конституциясининг айрим моддаларига ўзгартиш ва қўшимчалар киритиш тўғрисида (78, 80, 93, 96 ва 98-моддаларига)”ги Қонун қабул қилинди. Бу қонунга кўра давлат ҳокимиятининг субъектлари тубдан ислоҳ қилинмоқда. Давлат ҳокимиятининг учта субъекти ислоҳотига кўра Президентлик бошқарувининг айрим ваколатлари қуйи субъектларга ўтказилди. Ўзбекистон Республикаси Бош вазири Вазирлар Маҳкамаси фаолиятини ташкил этади ва унга раҳбарлик қилади, унинг самарали ишлаши учун шахсий жавобгар бўлади, Вазирлар Маҳкамасининг мажлисларига раислик қилади, унинг қарорларини имзолайди, Ўзбекистон Республикаси Президентининг топшириғига биноан халқаро муносабатларда Ўзбекистон Республикаси Вазирлар Маҳкамаси номидан иш кўради, Ўзбекистон Республикаси қонунларида, Ўзбекистон Республикаси Президентининг фармонлари, қарорлари ва фармойишларида назарда тутилган бошқа вазифаларни бажаради. Вазирлар Маҳкамасининг фаолиятини ташкил этиш тартиби ва ваколат доираси қонун билан белгиланади1. Ўзбекистон Республикаси Бош вазир номзоди Олий Мажлиснинг Қонунчилик палатасига сайловда энг кўп депутатлик ўринларини олган сиёсий партия ёки тенг миқдордаги энг кўп депутатлик ўринларини қўлга киритган бир неча сиёсий партия томонидан таклиф этилади. Бунда сиёсий партияларнинг давлат ҳокимиятидаги иштироки янада оширилмоқда.

3. Ҳокимиятнинг учинчи тармоғи-суд-ҳуқуқ соҳасида:
1) Ҳуқуқий давлатни, унинг меъёрий ҳужжатларини ривожлантириш.

2) Давлат ҳокимияти органлари томонидан қабул қилинган қонун нормаларининг ижросини таъминлаш.

3) Суд мустақиллигини таъминлаш.

4) Шахсни ушлаб туриш, ҳибсга олиш, процессуал мажбурий чораларни қўллаш учун сенкция бериш ҳуқуқини судларга ўтказиш.

5) Суд-ҳуқуқ тизимини либераллаштириш.

6) Жазо тизимидан ўлим жазоси чиқариб (2008 йил 1 январдан) ташланди.

7) Суд ва ҳуқуқни муҳофаза қилиш органлари ходимлари масъулиятини ошириш.

8) Фуқаролик ва жиноят ишлари бўйича алоҳида судлар ташкил этилди.

9) Ёшлар ҳуқуқий онги ва маданиятини ривожлантириш.

10) Адвокат, оқловчиларнинг мавқеи, ролини ошириш.

11) Судлар фаолияти моддий-техник ва молиявий жиҳатдан таъминланмоқда.

12) Суд кадрларини танлаш ва тайинлаш механизми мустаҳкамланмоқда.

4. Иқтисодиёт соҳасида:

1) Иқтисодиётнинг барча тармоқларини эркинлаштириш.

2) Хусусийлаштириш жараёнларини янада чуқурлаштириш, мулкдорлар синфини шакллантириш, хусусийлаштириш, давлат аралашувини чеклаб бориш.

3) Хориж сармояларини иқтисодиётга жалб қилдириш.

4) Кичик ва ўрта бизнес иқтисодий тараққиёти устуворлигини таъминлаш. Фермерликни ривожлантириш.

5) Валюта тизими ва бозорни эркинлаштириш. Мамлакат экспорт салоҳиятини ошириш.

6) Иқтисодиётдаги таркибий ўзгаришларни изчил амалга ошириш. Модернизациялаш.

7) Банк ва молия тизимини ислоҳ қилишни чуқурлаштириш.

8) Уй-жой, коммунал хўжалигини ислоҳ қилиш.

9) Солиқ сиёсатини такомиллаштириш.

10) Иқтисодиётни модернизация ва диверсификациялаш.

11) Қишлоқ ҳаётини локализациялаш, яъни маҳаллий саноатлаштириш.

12) Иқтисодиётни ижтимоий соҳага йўналтириш.

5. Маънавият соҳасида:

1) Миллий қадриятларимизни тиклаш, ўзлигимизни англаш, миллий ғоя ва мафкура тарғиботини кучайтириш.

2)Кўппартиявийлик муҳитини ривожлантириш ва янада такомиллаштириш.

3) Ислом дини қадриятларидан оқилона фойдаланиш.

4)Соғлом авлод, баркамол авлод давлат дастурлари ижросини таъминлаш.

5) Кадрлар тайёрлаш миллий дастурини амалга ошириш.

6) Барча миллатлар маданиятини ривожлантириш.

7) Ота-боболаримиз удумларини сақлаш ва ҳоказо.

6. Ташқи сиёсат соҳасида:

1) Ўзбекистон манфаатини кўзлаш.

2) Марказий Осиёда тинчлик ва барқарорликни сақлаш, таъминлаш.

3) Афғонистон можаросини тинч йўл билан ҳал қилишнинг “6+2” гуруҳини “6+3” гуруҳига айлантириш, ҳарбий йўлдан воз кечиш.

4)Ўзбекистоннинг жаҳон ҳамжамиятига интеграциялашувини таъминлаш.

5) Қўшни давлатлараро, БМТ доирасида ҳамкорликни ривожлантириш.

6) ЕХҲТ, Еворпа Иттифоқи, НАТО каби тузилмалар билан демократик ислоҳотларни чуқурлаштириш.

7) Терроризм, диний - экстремизм ва сепаратизмга қарши биргаликда курашда ШҲТ билан алоқаларни янада мустаҳкамлаш.

7. Хавфсизликни таъминлаш соҳасида:

1) Марказий Осиё мамлакатлари тинчлиги ва барқарорлигини таъминлаш.

2) Марказий Осиёда иқтисодий ҳамкорликни (МОИҲТ) ривожлантириш.

3) Армия, чегара ва ички қўшинларни босқичма-босқич ислоҳ қилиш.

4) Давлат чегараларини мустаҳкамлаш.

5) Терроризм, наркобизнес, сепаратизм, радикализм, экстремизм каби кўринишларга қарши биргаликда кураш.

6) Ҳуқуқ-тарғибот органлари ислоҳотини, жамоатчилик алоқаларини мустаҳкамлаш.

Ҳозирги глобаллашув жараёнида, ахборот алмашуви тезлашган бир шароитда бефарқ, лоқайд яшаш, айниқса, ёшлар тарбиясига эътиборсизлик тезда ўз натижасини  кўрсатади. Маънавият жамият ҳаётининг ажралмас қисми, маънавияти юксак инсонлар эса, жамият ривожига катта  ҳисса қўшадиган куч  бўлганлиги учун ҳам Ўзбекистон мустақиллигини, халқимиз  ўзи танлаб олган йўлдан илдам кетаётганлигини кўра олмаган айрим кучлар мафкуравий-ғоявий ва маънавий хуружларни кучайтиришга ҳаракат қилмоқдалар.

Президент И.А.Каримов “Юксак маънавият-енгилмас куч” асарида бундай хуружлардан кўзланган мақсадлар ҳақида шундай ёзади. “Минг афсуски, мана шундай тарихий ҳақиқатни англамайдиган ёки англашни истамайдиган чет элдаги баъзи сиёсатчи ва арбоблар нафақат сиёсат ёки  иқтисодиёт, балки маънавият бобида  ҳам бизга ақл ўргатишга, азалий ҳаёт тарзимиз, руҳий дунёмизга ёт бўлган қарашларни мажбуран жорий этишга  уринмоқда.

Бундай кучларнинг ғаразли муносабати, аввало, бой ва қадимий маънавиятимизга қарши қаратилган, улар халқимизни ана шу бебаҳо бойликдан жудо қилиш учун ҳар хил усул ва воситалар билан зўр бериб уринаётгани барчамизни ташвишлантирмасдан қолмайди, албатта”1.

Мафкуравий, ғоявий, маънавий хуружлардан кўзланган асосий мақсад жамият аъзоларини, авваламбор, Ўзбекистоннинг келажаги бўлган ёшлар қалбини, онгини эгаллаш,  уларнинг дунёқарашларига таъсир кўрсатиб, бундай ёшлардан ўз мақсад ва манфаатлари йўлида фойдаланиш. Инсоният тарихи, босқинчиларнинг юртимизда олиб борган сиёсати шуни исботлаб бердики, дунёда ҳукмронлик қилишга интилувчи тажавузкор кучлар бирон бир минтақани ўз таъсири остига олмоқчи, қайси бир халқни ўзига бўйсундирмоқчи бўлса, мана шу минтақадаги халқларнинг маънавиятини йўқотишга, уларни маънавий жиҳатдан қашшоқлаштиришга катта эътибор берганлар.

Четдан кириб  келаётган турли бузғунчи ғоялар шундай  усуллар билан таъсир қиляптики, оқибатда ҳали дунёқараши шаклланиб улгурмаган, таъсирчан ёшларнинг баъзи қатламини ўз домига тортиб кетмоқда.         Маънавий тубанлик, зўравонлик, жангари фильмлар ҳали ҳам савдо пештахталарида бемалол сотилмоқда ва интернет сайтлари орқали узатиб турилибди.

Бу борада Президент Ислом Каримов қуйидаги фикрни билдирган эди: “Ўзбекистонга нисбатан муайян сиёсий марказлар томонидан турли хил фалсафий, мафкуравий, информацион воситалардан усталик билан фойдаланган ҳолда таъсир ўтказиш, хали дунёқараши тўлиқ шаклланмаган ўғил-қизларимизни танлаган йўлидан оғдириш, уларнинг қалбига биз учун мутлақо бегона ва зарарли бўлган қарашларни сингдириш, маънавий илдиз ва томирларимиздан жудо қилишдек ғаразли интилишлар яширингани бугун тобора аён бўлмоқда”2.

Маънавият жамият ҳаётида шундай катта кучга эгаки, у бутун бир халқнинг, миллатнинг, давлатнинг келажагини белгилаб беради. Аждодларимизнинг асрлар мобайнида маънавиятни юксалтиришга берган эътиборининг  сабаби ҳам шунда. Мамлакатимизда инсон маънавиятини миллий қадриятлар асосида шакллантириш давлат дастурига киритилиб, бутун чора-тадбирлар шунга қаратилган бир пайтда ҳаётимиздаги турли иллатларнинг олдини олиш чора-тадбирларини кучайтириш  зарур.

Юртбошимиз И.А.Каримов фикри билан айтганда,  “Фикр қарамлиги, тафаккур қуллиги ҳар қандай иқтисодий ва сиёсий қарамликдан ҳам кўра  даҳшатлидир”1.

Ўзбекистон муаммоси бу ҳаммамизнинг муаммомиз. Унинг ҳал этилиши ҳар биримиз ҳаётимизга ўз таъсирини ўтказмай қолмайди, албатта. Шундай экан, она юртимизни шу муаммолари билан бирга севишимиз ва ўша муаммоларини ҳал этишга сидқидилдан киришмоғимиз даркор. Ўшанда Ватан олдидаги фарзандлик бурчимизни адо этган бўламиз.

Таянч иборалар:

«Собиқ совет халқи»,  коммунистик мафкура, мафкуравий тазйиқ, ғоявий таҳдид, мафкуравий таҳдид, миллийлик, озодлик, жадидчилик, мардикорлик,  қатағон, истиқлол, мустақиллик,  демократия, миллий менталитет, тарих-халқ маънавиятининг асоси.

Мавзуга доир саволлар
1. Мустақиллик, ва миллий-маънавий тикланиш учун кураш деганда сиз

нимани тушунасиз?
2.Россия  мустамлакачилигига қарши қандай миллий-озодлик ҳаракатларни айта оласиз?

3. Шўролар даврида миллий ва маънавий ҳаётнинг аҳволи қандай эди?

4. Мустақилликдан кейин миллий-маънавий тикланишга бўлган эътибор нималарда кўзга ташланади?

5. Миллий-маънавий тикланишнинг муаммолари нималардан иборат?

6.Маънавий-мафкуравий, ғоявий таҳдидлар, улардан кўзланган мақсадларни баён этинг.

7.Президент Ислом Каримов “Жамият мафкураси” атамасини қандай изоҳлаган?
2-§. МИЛЛИЙ–МАЪНАВИЙ ТИКЛАНИШ ВА ЮКСАЛИШНИНГ СИЁСИЙ ОМИЛЛАРИ, ДЕМОКРАТИК ҲУҚУҚИЙ ДАВЛАТ ТУЗИШ МУАММОЛАРИ
	Миллатимиз сиёсий ҳаётининг ўтмишдаги

аҳволи


Миллатимизнинг сиёсий аҳволи ўтмишда жуда ачинарли  бўлган,  бундай аҳвол  Чор Россияси Ўрта   Осиёни босиб олгандан кейин вужудга келди.

Рус чоризми Туркистонни босиб олиб, унинг иқтисодий, моддий ва маънавий бойликларини талон-тарож қилиш билан кифояланмади, босқинчи мамлакат сифатида ерли халқни ҳар томонлама бўғишга, ҳуқуқларини чеклашга, сиёсий онгини йўқ қилишга уринди, сиёсий фаолиятдан бутунлай четлаштириш орқали ўзига янада тобе этиш ҳамда доимо бўйсунган халқ сифатида ҳис этишлари учун бор усулларни қўллади.

Туркистон тарихига назар солсак, олий ва ўрта бошқарув лавозимига рус ҳарбийлари қўйилган. Олий ва ўрта бошқарув лавозимидаги маҳаллий халқ вакиллари суриб чиқариб юборилган. Улар фақат қуйи бошқарув лавозимларигагина қўйилган, булар ҳам қачонки, Чор Россиясига бўйсунган, унинг ҳар қандай топшириғига лаббай деб жавоб берадиган кишилар бўлган. Шу тариқа Туркистон халқи сиёсий ҳокимиятдан, ҳокимият эса оддий фуқаролардан бегоналаштирилиб қўйилган эди. Бу мустамлакачилик тизими умрини чўзиш ва барқарор қилишнинг энг ишончли, тарих синовидан ўтган, чор маъмурлари туб манфаатларига тўла мос келадиган анъанавий усуллардан бўлиб ҳисобланади.

Мазлум омма хурофот ботқоғига ботса, сиёсий, ҳуқуқий жиҳатдан онгсиз, ижтимоий-сиёсий жиҳатдан, илм-фан ва техника тараққиётидан қанчалик орқада қолса, мустамлакачилик истибдоди шунчалик узоқ ва бехатар яшаши мумкинлигини чор амалдорлари ҳам, маҳаллий эксплуататорлар ҳам жуда яхши билишарди.

Мустамлакачилар ўз  режаларини     амалга     оширишни      Туркистон халқларининг маънавияти, қадимий маданий меросига қақшатқич зарба бериш, оммани руҳан синдириш, илмий, маданий-маънавий жиҳатдан қашшоқлантиришдан бошладилар.

Туб аҳолининг сиёсий билим савияси ўсиб, ўз ҳақ-ҳуқуқларини таниб, миллий ўзлигини англаб бориши чоризмнинг манфаатларига мос келмасди. Шунинг  учун ҳам чор ҳукумати мустамлакачиликнинг ҳамма даврларида ўлкада фан, маърифат, маданиятнинг ўсишига йўл бермасликка ҳаракат қилди. Чор ҳукумати маҳаллий мактабларда фақат диний таълимотлардангина билим бериш, замонавий фанларни бу ерга олиб кирмаслик, ўлкада маънавий камолот учун илмий ташкилотлар очиш мақсадида сарфланадиган харажатларни имкони борича камайтириш ёки ажратмаслик учун турли-туман найранглар ишлатишдан ор қилмади.

Ерли аҳолининг сиёсий ҳуқуқлардан маҳрум этилганлиги, давлатни бошқариш ишларидан атайлаб четлаштириб  ташланганлиги, барча ҳуқуқ ва имтиёз чор амалдорлари ихтиёрида бўлганлиги Элбекнинг «Йиртқичлар мажлиси» шеърида ўзининг чуқур бадиий ифодасини топганлигини алоҳида таъкидлашга тўғри келади. Унда айтилишича, арслон қўйларни идора этиш учун йиртқич ҳайвонларнинг мажлисини чақирган. Арслон қўйлардан, мажлисга ким раис бўлсин,  деб сўраганда, тулки икки оёғини кўтариб, таъзим билан, бўрилар уларга раис бўлишга лойиқдир, деган.

Бўриларни қўйларга раис қилиб сайлаганликлари Туркистон халқлари «йиртқич ҳайвонлар» томонидан бошқарилганлигига ишора эди.

Мустамлакачилик даврида ўзбеклар, тожиклар, қозоқлар, қирғизлар, туркманлар чидаб бўлмайдиган даражада камситилди, ўз юртида ўзи бегона бўлиб қолди.

Чор Россияси маҳаллий халқ вакилларини юқори ва ўрта бошқарув лавозимига келишини истамасди, чунки бу ерли халққа нисбатан доимо менсимай, беписанд муносабатда бўлиш оқибати эди. Бундан ташқари,  қобилиятли, истеъдодли, билимдон ва уддабурон одамлардан хавфсирар ва уларни иложи борича четга суришга интиларди. “Маҳаллий халқ орасида, деб ёзган эди Туристон генерал-губернатори фон Кауфман, - хоннинг амалдорлари ва айниқса, руҳонийлар сингари душманларимиз кўп. Биз бу ўлкага келганимиздан кейин улар фақат собиқ мавқеларидан ажралибгина қолмай, балки яхши ҳаётни таъминловчи имкниятлардан ҳам маҳрум бўлди. Ўша тоифадаги одамлар ўз жамиятининг руҳи ва заиф томонларини яхши билганликлари учун аввалги тартибни тиклаш мақсадида халқни русларга қарши отлантиришга қодирдирлар”.

Мамлакат  халқи ҳаёти билан боғлиқ барча масалаларни ўзлари истаганча ҳал этишарди. Халқнинг ташвиши, ўй-хаёли билан қизиқмас, фикрини сўраб ҳам ўтирмас эди. Иқтисодга тааллуқли ишлар ҳам, мактаб, маориф, таълим-тарбия ёки тиббиётга дахлдор масалалар, ижтимоий-сиёсий муаммолар ҳам  фақат юқоридан ҳал этилар ва агар зарур бўлиб қолса, туб аҳолига маълум қилинар эди. Буни  рус амалдори–Фарғона  губернатори  Иваннинг  « минг сарт бир ўрис солдати этигининг пошнасига арзимайди» деган гапларидан  билсак ҳам бўлади.

Чор Россияси Туркистонни эгаллар экан, ерли аҳолини менсимай, уларни сиёсий ҳаётга қодир эмас деб ҳисоблар ва бу ерда гўёки ўзларини “катта оға”ларча тутар эдилар. Масалан, ўлка собиқ советларининг IV қурултойида сўзга чиққан халқ комиссари, шовинист Успенский: “Ўртоқ мусулмонлар, шуни билингки, биз сизларнинг катта оғаларингизмиз. Сиз кичик ва тушунарлики, бизга бўйсунишингиз керак”,  деб дағдаға қилганида ана шундай қараш мавжуд эди. Яна бир шовинистлардан А.Казаков ҳам бу хусусда ўз қарашларини шундай баён қилган эди: “Туркистон жумҳуриятида 95 фоиз мусулмонлар ва фақат 5 фоиз руслар яшайди ва шу 5 фоизи бутун ҳокимиятни деярли ўз қўлида ушлаб турибди. Шундай қилиб, озчилик ҳукумронлиги давом этмоқда. Лекин бу вақтинчалик ҳол. Мусулмонлар дунёси тайёр бўлгач, биз жумҳуриятни бошқариш ишини унга топширамиз! Биз уларга ёрдам берамиз”.

Уларнинг назарида гўёки ерли халқ давлат ишларини тушунмайди, давлат бошқарувидан бехабар авом халқ. Шунинг учун унинг жилови ҳозирча европалик “катта оғалар” қўлида бўлмоғи керак эмиш! Бу ўзининг буюк бетакрор тарихини яратган, миллий давлатчилик тарихи эса минг йилликлар қаърига бориб туташган, юрт келажаги, истиқболини белгилашга қодир, юксак эзгу мақсадларга ўзини тиккан қанчалаб ўта заковатли, салоҳиятли ўғлонларни яратган халққа нисбатан беписандлик, такаббурлик эди.

“Чор Россияси юртимизни босиб олиб то биз давлат мустақиллигимизни қайта тиклагунимизга қадар ўрта ҳисобда 130 йил вақт ўтди, - деган эди Президент Ислом Каримов Шу вақт ичида халқимиз бошига не-не кулфатлар, балою офатлар ёғилмади”1. Ана шуларни ўйлар эканмиз, бир нарсани унутмаслигимиз керак, қўлга киритилган мустақилликни асрашимиз, унинг қадрига етишимиз ва бундан кейин ғафлатда қолмаслигимиз даркор.

	Сиёсий мустақиллик -миллий-маъна вий тикланиш асоси


Давлат мустақиллиги авваламбор, унинг сиёсий   мустақиллигидан бошланади. Сиёсий мустақилликсиз  давлат  мустақиллигига  эришиб бўлмайди. Хўш, давлат мустақиллигининг сиёсий белгилари нималардан иборат?

Мамлакатнинг сиёсий мустақиллиги, авваламбор, ўзининг яхлит ҳудудий дахлсиз чегарасига эгалиги ва ўша мамлакат розилигисиз чегара ва ҳудудни ўзгартириб бўлмаслигидир. Мамлакат мустақиллиги халқ хоҳиш-иродаси - референдум орқали амалга оширилади. Бу мамлакат халқининг ўз вакиллари орқали давлатни бошқаришини англатади.

Ўзбекистон Республикаси Олий Кенгашининг навбатдан ташқари VI сессиясида (1991 йил, 31 август) учта тарихий ҳужжатнинг қабул қилиниши унинг сиёсий мустақиллигини англатади.

1991 йилнинг 31 августида Ўзбекистон тарихида янги давр бошланди. Мамлакат тақдирида муҳим аҳамият касб этадиган Ўзбекистон Республикаси Олий Кенгашининг навбатдан ташқари 6-сессияси чақирилди. Сессияда республика мустақиллиги тўғрисида Президент Ислом Каримов маъруза қилди. У Ўзбекистоннинг мустақиллиги тўғрисида қонун қабул қилишни таклиф этди. Демак, ана шу сессияда 3 та тарихий ҳужжат қабул қилинди: (29-бетга қаранг).

Ушбу тарихий ҳужжатларга кўра, 1 сентябрь ­ республика мустақиллиги куни умумхалқ байрами деб эълон қилинди. Халқнинг асрий орзулари амалга ошди,  у ўз тақдирини ўзи ҳал қиладиган бўлди. Ўз еридаги барча табиий бойликларнинг, ота-боболари меҳнати билан яратилган бутун ишлаб чиқариш ва илмий-техник куч-қудратнинг тўла ҳуқуқли эгасига айланди. Ўз буюк тарихи ва маданиятининг муносиб вориси,   аждодларининг ажойиб урф-одатларию инсонпарвар анъаналарининг давомчиси, ўз порлоқ келажагининг мустақил ижодкорига айланди.

Демак, Ўзбекистоннинг бутун тарихи халқнинг мустақиллик учун доимий ва тинимсиз интилишидан гувоҳлик беради. Миллий-озодлик  ҳаракатлари, ХIХ аср охирлари ва ХХ асрнинг 30-йилларигача бўлиб ўтган қўзғолонлар бунинг яққол кўринишлари дейиш мумкин. Улар қандай тарихий сабоқлар ва баҳоналар асосида келиб чиққан бўлмасин, қандай шиорлар асосида ўтказилмасин, халқнинг барча ҳаракатлари асосида мустақиллик ва эркинликка интилиш мавжуд эди.

Ўзбекистоннинг мустақилликка эришуви шу ерда яшовчи барча халқнинг ҳоҳиш-иродаси ва даврнинг объектив тарихий қонуниятларига мос келади. Европада ҳам, Осиёда ҳам ўз даврида бир қатор империялар жуда катта куч-қудратга эга эдилар. Бироқ уларнинг ҳаммаси халқнинг миллий-озодлик  ва  мустақиллик учун курашлари натижасида қулади. ХХ асрда тезкор ва кенг қамровли хусусият касб этди. Осиё, Африка ва Лотин Америкасининг кўпчилик халқлари эса ўз давлат мустақиллигига, истиқлол ва эркинликка эришдилар. Шу маънода империалистик давлат бўлган СССРнинг парчаланиши тарихий тараққиётнинг муқаррар ва қонуний натижаси бўлди.

Ўзбекистон мустақиллигининг 16 йиллиги 2007 йил 30 августда нишонланар экан, бу мустақиллик заминида халқимизнинг асрлар давомида олиб борган қонли курашлари турибди. Мустақиллик бизга нима берди дейиш мумкин,  мустақиллик бизга эркинлик берди. Президент ибораси билан айтганда «Ўзбек халқи ҳеч қачон, ҳеч кимга қарам бўлмайди».

Мустақилликнинг дастлабки кунлариданоқ мамлакатимизда бу масала ҳал этилди. 1991 йил 29 декабрда бўлиб ўтган сайловлар ҳаққоний тарзда ўтказилиб, Ўзбекистоннинг биринчи Президенти И.А.Каримов кўпчилик овоз билан сайланди. Мамлакатни бошқарув ҳокимияти дунёдаги давлатлар тажрибасига суянган ҳолда ва халқ  манфаатларидан келиб чиқиб олий қонун чиқарувчи, ижроия ва суд ҳокимияти сифатида ташкил этилди.

Мамлакат Президенти шу мамлакат халқи ҳаёти, мамлакат тараққиёти учун энг  масъул ягона юридик шахс ҳисобланади.  Бундай масъулиятни ўз зиммасига олган ҳар қандай раҳбар ўзининг давлат дастурига эга бўлиши керак. И.А.Каримов ана шундай дастурга эга. У республика халқининг истиқлолдан сўнг тақдирини белгилаб берувчи тараққиёт йўлини илмий-назарий жиҳатдан асослаб бера олди. У президент сифатида ҳар қандай оғир шароитга қарамай дадил, Ўзбекистонни мустақил йўлдан етаклаб бормоқда.

2.1-Чизма

	Сиёсий мустақилликнинг асосий белгилари


	Давлат ҳокимиятига, давлат муассасаларига сўзсиз эга бўлиш


	Ҳар бир халқ, ҳар бир миллат ўзини-ўзи идора этиши, ўз тақдирини ўз хоҳиши билан ҳал этиши


	Давлат чегараси ҳудудининг дахлсизлиги ва бўлинмаслиги


	Ўз Конституциясига, фуқароларига, тилига, миллий пулига, давлат рамзларига эга бўлиши


Мамлакат тараққиёти қабул қилинган қонун ва бу қонунлар ижросини таъминлашга боғлиқ. Қонунлар қанчалик халқ мақсад ва манфаатларини ўзида мужассам этса ва у узлуксиз амалга ошириб борилса, халқнинг давлатдан розилиги вужудга келади. Ўзбекистон Конституциясида ва Олий Мажлис томонидан қабул қилинаётган қонун ва қарорлар ана шу нуқтаи назардан келиб чиқиб,  амалга оширилмоқда. Икки палатали Олий Мажлис қонунлари халқ манфаатига асослангандир.

Давлатнинг сиёсий белгиларидан бири унинг давлат рамзларидир.

Давлат рамзлари - Конституцияда белгиланган бўлиб (5-модда), байроқ, герб ва мадҳия ҳисобланади. Ўзбекистон Давлат рамзлари:

1) Мустақил Ўзбекистон Республикасининг байроғи, герби ва мадҳияси.

а) Давлат байроғи - 1991 йил 18 ноябрда қабул қилинди.
б) Давлат герби - 1992 йил 2 июлда қабул қилинди.
в) Давлат мадҳияси - 1992 йил 10 декабрда қабул қилинди.
2) Мустақил Ўзбекистон давлатининг номи Конституциямизнинг 1-моддасида «Давлатнинг Ўзбекистон Республикаси» ва «Ўзбекистон» деган номлари бир маъно англатади» деб ёзиб қўйилган. «ЎзР» ёки «РУ» деб ёзиш керак, дейилади.

3) Мустақил Ўзбекистоннинг Конституцияси (1992 йил 8 декабрда қабул килинган).

4) Ўзбекистон Республикасининг давлат тили - 1989 йил 21 октябрда қабул килинган ва Конституциянинг 4-моддасида тасдиқланган.
5) Мустақил давлат пойтахти - Тошкент шаҳри. Конституциямизнинг 6-моддасида баён этилган.

6) Мустақил давлат фуқаролиги Конституциянинг 21-моддасида айтилганидек, фуқаролик ҳар қандай давлатнинг ажралмас белгисидир.

7) Давлат мукофотлари ва унвонлари (1997 йил ноябргача 30 та Ўзбекистон Республикаси фахрий унвони таъсис этилган).

8) Миллий валюта. 1994 йил 16 июнда қабул килинган «Ўзбекистон Республикаси миллий валютасини муомалага киритиш тўғрисида”ги Президент Фармони, 1994 йил 1 июлдан «Сўм» муомалага киритилди.

9) Умумхалқ байрамлари ва бошқалар.

Давлатнинг асосий белгилари - бу давлатни мустақил давлат сифатида эътироф этиш учун сабаб бўладиган тушунчалардир. Мустақил давлат бўлиш учун ҳар бир давлатнинг ўз ҳудуди, Конституцияси, аҳолиси (халқи), давлат рамзлари, фуқаролиги, армияси, олий ҳокимият органлари, пул бирлиги бўлиши зарур. Демак, давлатнинг асосий рамз-белгилари қуйидагилардан иборат:

1. Ўзига хос оммавий ҳокимиятнинг-давлат (ижтимоий) ҳокимиятнинг таъсис этилганлиги, яъни ҳокимият ва бошқарув аппаратининг, мажбурлаш аппаратининг борлиги.

2. Аҳолининг ҳудудлар бўйича уюшганлиги. Бу фуқароларнинг давлат чегаралари доирасида, муайян маъмурий-ҳудудий бирликларда яшашини билдиради. Ёки бошқача айтганда, фуқароларнинг ҳудудий жиҳатдан бўлинганлиги.

3. Суверенитетлиги (фран. олийлиги), яъни ички ва ташқи сиёсат юритишда мустақил бўлиш.

4. Ҳуқуқ ижодкорлиги, яъни давлат ҳудудида яшовчи барча кишилар риоя этадиган қонунларни чиқаришга қодирлиги.

5. Давлат аппаратининг сақланиши ва таъминланиши ҳамда аҳолининг кам таъминланган қисмига ёрдам бериш учун солиқлар солиниши.

6. Умуминсоний функцияларни (вазифаларни) бажариш, яъни ҳудудни қўриқлаш, жиноятчиликка қарши кураш, умумий фаровонлик мақсадларини амалга ошириш учун қуролли кучлар ва бошқа мажбурловчи органларнинг мавжудлиги. Бу махсус давлат органларига: Мудофаа тизими, Ички ишлар вазирлиги, Ички ишлар хизмати, Прокуратура, Фавқулотда вазиятлар вазирлиги, Миллий хавфсизлик хизмати, Божхона хизмати ва ҳоказолар киради.

7. Конституция, давлат рамзлари ва фуқаролик мақомининг мавжудлиги.
Миллий-маънавий тикланишни таъминлаб берувчи асосий омиллардан бири ҳар бир миллатнинг ўз она тилига бўлган муносабатидир. Қарамлик ва мустамлакачилик йилларида кўплаб миллатлар сингари ўзбек халқи ҳам ўз она тилини унутаётган халқлардан бирига айланиб қолаётган эди. Она тилимиз асрлар давомида шаклланиб келди ва жамият маънавий ҳаётининг ажралмас қисмига айланганди. Тил ҳар бир халқнинг, миллатнинг ҳаёти учун муҳим бўлиб, у ўзликни англаш, миллий онг, миллий тафаккурнинг ифодаси, авлодлар ўртасидаги руҳий-маънавий боғлиқлик орқали намоён бўлади. Ўз она тилига эга бўлмаган миллатнинг ўзи бўлмайди.  Халқимиз тарихида кўплаб буюк алломалар, тарихий шахслар, маърифатпарварларимиз тилимиз равнақи учун курашиб келдилар. Буюк аллома А.Навоий туркий тилда “Хамса” ёзиб бу тилнинг бой тил эканлигини, бу тилда ҳам катта-катта асарлар ёзиш мумкин эканлигини исботлаб берди. Ҳар бир миллатнинг она тили- бу ўша миллатнинг руҳи, мамлакат мустақиллиги рамзидир.

Президент И.А.Каримов миллий-маънавиятимиз кўзгуси бўлган она тилимиз равнақи учун саъй-ҳаракатлар қилган кишилардан бири. У миллий тилимиз равнақи учун курашган маърифатпарвар боболаримиздан бири ҳисобланган А. Авлонийнинг тил тўғрисидаги сўзларини келтириб, “Юксак маънавият-енгилмас куч” асарида шундай дейди: “Ҳар бир миллатнинг дунёда борлигини кўрсатадган ойинаи ҳаёти тил ва адабиётидур. Миллий тилни йўқотмак миллатнинг руҳини йўқотмакдур”1. Миллий тилни давлат тили мақомига кўтариш осонлик билан амалга оширилмайди, она тилини сақлаб қолишга интилиш миллатпарварликдир, маънавиятли инсонларгина тил равнақи ҳақида қайғура оладилар. Қарамлик йилларида она тили равнақи учун курашган кишилар миллатчи сифатида айбланарди, шунинг учун мамлакатимизда мустақиллик сари  интилар эканмиз, бу масала кўпларни ташвишга солиб қўйди. Мустақилликнинг илк қадами сифатида Олий Кенгаш қошида махсус маслаҳат кенгаши ташкил этилиб, 1989 йил 21 октябрда “Ўзбекистон ССРнинг Давлат тили ҳақида” Қонуни қабул қилинди.

Ҳар бир мустақил давлат ўз давлат тилига эга бўлиши керак. Давлат тили шу мамлакат туб аҳолиси манфаатлари, тарихидан келиб чиқиб белгиланади. Ўзбекистонда аҳолининг 72 фоизидан ортиғини ўзбеклар ташкил этгани боис, бу халқ азалдан ана шу ҳудудда истиқомат қилиб келганлиги ва бой маданий, маънавий бойликлар эгаси эканлиги учун ўзбек тилига давлат тили мақоми берилди. Мустақиллик туфайли собиқ советлар даврида “майда халқ” деб ерга урилган миллат ва унинг она тилининг нуфузи ошди.

Тил тўғрисида қабул қилинган қонун миллий - маънавий тикланиш йўлида қўйилган қадамлардан бири бўлди. Катта тарихий аҳамиятга эга бўлган ушбу қонун юртимизда истиқомат қилаётган кўплаб миллатлар ва элатларнинг тилларини ривожлантириш имконларини яратиб берди, кўплаб миллатлар ўз  она тилида мулоқот қилиш, билим олиш имкониятларига эга бўлди. Мазкур қонун собиқ совет тузуми  даврида давом этган бошқа миллатлар она тилига бўлган тазйиқларга барҳам бериш имкониятини яратиб берди. 1992 йилда қабул қилинган амалдаги Конституциямиз 4-моддасида эса давлат тили мақомини ҳуқуқий жиҳатдан мустаҳкамлади1.

Она тили равнақи миллий-маънавий тикланиш жараёнида катта роль  ўйнаганлиги учун ҳам мустақиллик йилларида давлат тилининг миллий-маънавий тикланиш жараёнидаги ролини ошириш йўлида кўплаб ишлар амалга оширилди.

И.А.Каримов тилимиз равнақи ҳақида гапирар эканлар, “Юксак маънавият-енгилмас куч” асарида шундай фикрларни билдириб ўтадилар. “Биз  аждодлардан авлодларга ўтиб келаётган бебаҳо бойликларнинг ворислари сифатида она тилимизни асраб-авайлашимиз, уни бойитиш, нуфузини янада ошириш устида доимий ишлашимиз зарур”2.

Миллий-маънавий тикланиш жараёнини миллий тилларнинг равнақисиз тасаввур этиб бўлмайди, ушбу мақсад йўлида тарихимизда маърифатпарвар зиёлиларимиз томонидан бир қатор ҳаракатлар бўлиб ўтган, лекин уларнинг бундай ҳаракатлари собиқ совет тузуми олиб борган сиёсат оқибатида ўз натижасини кўрсата олмаган эди.

Миллий-маънавий тикланиш жараёни иқтисодий-молиявий жараёнлар билан чамбарчас боғлиқ бўлганлиги учун ҳам, ушбу соҳаларда амалга оширилаётган ислоҳотлар жамиятнинг маънавий ҳаётини юксалтиришга ўзининг катта ҳиссасини қўшмоқда. Жамиятнинг моддий ва маънавий ҳаёти доимо ўзаро уйғунликда бўлиб келган. Инсоннинг кундалик ҳаётида, унинг бутун умри давомидаги фаолиятида маънавий юксалишнинг асосий омилларидан бири моддий асос эканлиги тарихий жараёнларда ўзини исботлаб берди.

Мустақилликнинг илк кунлариданоқ миллий-маънавий тикланишга эришиш мақсадида маънавий ва моддий ҳаёт уйғунлигини кучайтиришга катта эътибор қаратиб келинмоқда, бу боғлиқликни кучайтириш тарихий заруриятдир. Ушбу тарихий ҳақиқат ҳақида Президент И.А.Каримов ўзининг “Юксак маънавият-енгилмас куч” номли асарида шундай фикрларни илгари суради: “Ана шу ҳақиқатдан келиб чиққан ҳолда, биз иқтисодий ўнгланиш, иқтисодий тикланиш, иқтисодий ривожланиш жараёнларининг маънавий покланиш, маънавий юксалиш ҳаракатлари билан тамомила уйғун равишда ривожланиб боришини доимо давлатимиз ва жамиятимизнинг эътибор марказига қўйиб келмоқдамиз”1.

Мустақиллик йилларида иқтисодий соҳада эришган ютуқларимиз маънавиятни янада юксалтириш йўлида мустаҳкам пойдевор бўлиб хизмат қилади.

Ўзбекистон бугунги кунда тўла сиёсий мустақиликка эришган мамлакат. У ҳеч кимдан кам бўлмаган давлатчилик тажрибасига эга. У ўз тажрибаларига суянган ҳолда, дунё давлатларининг илғор тараққиётини ўрганган бир давлат сифатида ўзи белгилаб олган ривожланган ҳуқуқий демократик жамият барпо этиш йўлидан дадил одимламоқда. Давлатимиз ўзининг миллий қўшинларига эга.

Сиёсий мустақил давлат мустақил равишда чет давлатлар билан алоқа  қилиш ҳуқуқига эга бўлиши керак. Бугунги Ўзбекистон ана шундай  имкониятга эга. Бир пайтлар собиқ советлар уни дунёдан узиб қўйган бўлса, истиқлолдан сўнг Ўзбекистон тенг манфаатлар  асосида дунё давлатлари билан барча соҳалар бўйича ҳамкорликни бошлаб юборди. Унинг бугунги тараққиётида ривожланган давлатлар тажрибасининг ўрни каттадир.

Президент Ислом Каримовнинг Ўзбекистон Республикаси Конституцияси қабул қилинганлигининг 18 йиллигига бағишланган тантанали маросимдаги маърузасида таъкидлаб ўтилганидек, “Бугун Ўзбекистонимиз босиб ўтган мустақил тараққиёт йўлини холисона баҳолар эканмиз, ўтган давр мобайнида биз эришган, дунё жамоатчилиги тан олган оламшумул ютуқ ва марралар, авваламбор, изчил ривожланаётган иқтисодиётимиз ва унинг барқарор ўсиш суръатлари, аҳоли фаровонлигининг йилдан-йилга ошиб, жаҳон ҳамжамиятида мамлакатимиз обрў-эътиборининг тобора юксалиб бораётгани – буларнинг барчаси Конституциямизнинг асосига қўйилган, чуқур ва пухта ўйланган мақсад, принцип ва нормаларнинг ҳаётбахш самараси, десак, ҳеч қандай муболаға бўлмайди”2.

Ўзбекистон бугунги кунда ўзи танлаб олган тараққиёт йўлида илдамлаб бораётган мустақил мамлакатдир. Ўзбекистон тараққий этган мамлакатлар қаторидан жой олишимизга тўсиқ бўлиши мумкин бўлган муаммоларни ўзи ҳал этиш имкониятларига эга бўлди. Миллий-маънавий тикланиш йўлидаги ҳаракатларни халқимиз тўғри тушуниб, танлаб олган тараққиёт ва юксалиш йўлимизни онгли равишда қабул қилди.

Шу нарсани эсдан чиқармаслик керакки, собиқ совет давлати, тоталитар тузум аллақачон қулаган бўлса-да, глобаллашув жараёнида Марказий Осиёда ўз таъсир кучини кучайтиришга, халқимизни маънавий, мафкуравий жиҳатдан ўзига қарам қилиб олишга, турли хил усуллар орқали Ўзбекистонга  маънавий тазйиқ ўтказиб, ўзига итоат эттиришга интилаётган кучлар йўқ эмас.
Чунки шундай табиий ресурсларга бой, жаннатмакон, Марказий Осиёнинг юраги ҳисобланмиш Ўзбекистон ўзининг гўзаллиги билан аҳолисининг тинч-тотувлиги, осойишталиги билан  ҳали ҳам дунёни ўзига мафтун этиб келаётган мамлакат. Унинг халқи ўша четдаги ёвуз ва аламзада  кўзларнинг ғайир мақсадини аллақачон англаб етган. Ўз юртини сақлаш ва унинг келгуси тараққиётини ёмон кўзлардан асраш учун сидқидилдан ижодий жўшқин меҳнатлар билан яшамоқда. Бу халқнинг мақсади ҳеч қачон, ҳеч кимга қарам бўлмаслик ва ўз юртида демократик жараёнларни давом эттириб, ҳар томонлама ривожланган, фаровон ҳаётни барпо этишдир.

Президент Ислом Каримовнинг Ўзбекистон Республикаси мустақиллиги 19 йиллигига бағишланган тантанали маъросимидаги табрик сўзида таъкидланганидек, “Бизнинг энг эзгу мақсад-муддаомиз – дунёдаги тараққий топган демократик давлатлар қаторига киришдан иборатдир. Бунинг учун эътибор марказимизда туриши зарур.

Биринчидан, иқтисодиётимизда таркибий ўзгаришларни ва олиб борилаётган ислоҳотларни янада чуқурлаштириш, иқтисодий-ижтимоий ўсишимиз ва технологик ривожланишимиз суръатларини юксалтириш ҳисобидан Ватанимиз тараққиёти ва аҳолимиз фаровонлигини муносиб даражага кўтаришдир.

Иккинчидан, мамлакатимизни модернизация қилиш ва эркинлаштиришни, сиёсий-ҳуқуқий ва иқтисодий тизимни демократик янгилашни, юртимизда фуқаролик жамиятини шакллантиришни давом эттиришдир1.
	Миллий тикланишда демократик, ҳуқуқий давлат барпо этишнинг аҳамияти


Демократик жамиятда энг аввало сиёсий тузум тубдан ўзгариб, давлат бошқаруви ҳокимият халқнинг бевосита ёки билвосита иштирокида ва омма давлат учун эмас, аксинча давлат омма учун, деган тамойилнинг устуворлиги асосида амалга ошади ва шу маънода ҳам демократик жамиятга ўтиш жараёни давлатнинг барча соҳаларида туб ўзгариш ишларининг амалга оширилиши натижаси сифатида содир бўлади.

Демократик жамиятга ўтишда сиёсий соҳада давлатнинг амалдаги механизмлари тугатилади. Унинг ўрнига қурилаётган жамият манфаатларига жавоб бера оладиган механизмлар шакллантирилиб борилади. Бу борада 2010 йил 12 ноябрда Олий Мажлис Қонунчилик палатаси ва Сенатининг қўшма мажлисидаги Президент Ислом Каримовнинг “Мамлакатимизда демократик ислоҳотларни янада чуқурлаштириш ва фуқаролик жамиятини ривожлантириш концепцияси”да 2010-2016 йилларгача мамлакатни ислоҳ этиш ва демократлаштириш янги босқичининг 6 та устувор вазифаларини белгилаб берди2. Улар:

1. Давлат ҳокимияти ва бошқарувини демократлаштириш.

2. Суд-ҳуқуқ тизимини ислоҳ этиш.

3. Ахборот соҳасини ислоҳ қилиш, ахборот ва сўз эркинлигини таъминлаш.

4. Ўзбекистонда сайло ҳуқуқи эркинлигини таъминлаш ва сайлов қонунчилигини ривожлантириш.

5. Фуқаролик жамияти институтларини шакллантириш ва ривожлантириш.

6. Демократик  бозор ислоҳотларини ва иқтисодиётини либераллаштиришни янада чуқурлаштириш.

Иқтисодий соҳада эса, бозор муносабатлари қарор топади. Тараққиётда омманинг ўз моддий манфаатдорлигини эркин қондира олиши асосида умумий иқтисодий ривожланиш содир бўлади. Маънавий-маърифий соҳада инсон омили, унинг қадр-қиммати юксак қадрият даражасига кўтарилади. Шундай жараёнлар туфайли жамиятнинг юксак интеллектуал куч асосида ривожланиши реалликка айланади.

Жамият  бугунги кунда дунё мамлакатларида  демократик жамиятга идеал жамият сифатида қаралмоқда. Уни вужудга келтириш учун фаоллик кўрсатмоқда. Аммо демократик жамиятга ўтишнинг барча мамлакатлар учун ягона бўлган аниқ андозалари, яна ҳам аниқроғи «модел»лари йўқ ва у бўлиши ҳам мумкин эмас. Чунки ҳар бир мамлакат на фақат ўзининг тузилиши, иқтисодий тараққиёт даражалари, имкониятлари, интеллектуал имкониятларига эга ва  бири  иккинчисидан фарқланади, ўз халқининг менталитети, турмуш тарзи, урф-одатлари ва қадриятлари билан ҳам бир-биридан ажралиб туради. Уларни ҳеч қачон бир қолипга солиб бўлмайди. Унга ҳаракат қилиш нафақат ҳеч қандай самара берибгина қолмасдан, балки оғир оқибатларга олиб келиши мумкинлигини тарихий тажриба тасдиқлаган. Шунинг билан бирга демократик жамиятга ўтишнинг барча мамлакатлар учун умумий бўлган қонуниятлари ҳам мавжуд. Жумладан: 1) сиёсий тизимни ислоҳ қилиш, 2) бозор муносабатларини шакллантириш, 3) инсоннинг ўз ички имкониятларини юзага чиқариши учун шарт-шароитларни вужудга келтириш, 4) жамият тараққиётида юксак интеллектуал салоҳият устуворлигини таъминлаш ва бошқа бир қатор қонуниятлар барча демократик жамият қуришга интилаётган мамлакатлар учун умумий ҳисобланади. Аммо умумий қонуниятлар барча мамлакатларнинг ўзига хослигини ҳисобга олган ҳолда демократик жамиятга ўтишни инкор этмайди. Аксинча, ўтиш даврида мавжуд бўладиган муаммоларнинг маъно-мазмунини теран англаган ҳолда, уларни собитқадамлик билан ҳал қилиш имконини беради.

Президент Ислом Каримов “Ўзбекистоннинг ўз истиқлол ва тараққиёт йўли” (1992) асарида жаҳон тараққиёти тажрибасида ривожланган демократик давлатлар демократик жамият қуришда қуйидаги 4 та муҳим масалага эътибор берганликларини таъкидлаб ўтган: 1. Демократия ва қонунчиликни йўлга қўйган. 2. Мулкчиликнинг турли шаклларини барпо этиб, бозор хўжалиги иқтисодиётидан борган. 3. Юксак маънавият ва маданиятни ривожлантирган. 4. Жаҳон ҳамжамиятига кириб борган.

Демократик давлат тушунчаси - бундай давлатда давлат органларини ташкил қилишда, уларнинг фаолиятида, мамлакат фуқаролари турли-туман йўллар орқали кенг иштирок этадилар. Фуқароларнинг давлат органларини ташкил қилишдаги иштироки қонун йўли билан кафолатланади ва уларнинг иштирокига кенг имкониятлар яратади. Демократик давлатда инсон манфаати, қадр-қиммати, ҳаёти, соғлиғи ҳар нарсадан юқори туради. Давлат фуқароларнинг ҳуқуқ-эркинликларини таъминлаш чораларини доимий равишда кўриб боради. Давлат фуқаролар назоратида ва уларга турли воситалар орқали ҳисоб беради. Демократик давлат ўзини ўзи бошқариш, кўппартиявийлик, оммавий ахборот воситаларининг эркин бўлиши, фикрлар хилма-хиллигига шароит яратади.

Миллий–маънавий тикланишнинг асосларидан бири    мустақилликдан    сўнг Ўзбекистонда собиқ советлар даври тоталитар сиёсати туфайли    узилиб   қолган миллий-маънавий қадриятларимиз,  моддий ва маънавий  бойликлари мизга қайта  эгалик  қилиш  бўлди.  Миллий  маънавий  тикланишни  амалга оширишда демократик тамойиллар асосида ёндашилди. Демократик тамойиллар бу халқ манфаатлари, мақсад, орзуларини рўёбга чиқаришдан иборатдир. Демократик тамойиллар Ўзбекистон  ҳудудида  азалдан Шарқ менталитети негизида амал  қилган.  Собиқ советлар даврини ҳисобга олмаганда, давлатчилик тарихимизда ҳар доим демократияга амал қилиб иш юритилган.

Демократик  давлат   сифатида   Ўзбекистон    фуқаролик  жамиятини  барпо этишга киришди.
Фуқаролик жамияти - эркинлик, озодлик, тенглик, ижтимоий адолат жамиятидир. Инсон манфаатини ҳимоя қилиш, турмуш фаровонлигини таъминлаш, унинг қобилияти, таланти ва иқтидорини рўёбга чиқариш, ниятлари, орзу-армонларини амалга ошириш унинг олий мақсадидир. Фуқаролик жамияти инсонпарвар жамият  бўлиб, Ўзбекистон ҳудудида яшаётган, ўзини шу ватаннинг  муносиб фарзанди деб тан олган, ирқи, эътиқоди, жинси ва миллатидан қатъи назар барча халқ вакилларини қўллаб-қувватлайди, уларнинг ҳар томонлама тараққий этишлари учун барча шарт-шароитларни яратади ҳамда уларни ҳимоя қилади.  Президент айтганидек, «Ўзбекистон-келажаги буюк давлат. Бу-мустақил, демократик, ҳуқуқий давлатдир. Бу-инсонпарварлик қоидаларига асосланган, миллати, дини ижтимоий аҳволи, сиёсий эътиқодларидан қатъи назар фуқароларнинг ҳуқуқлари ва эркинликларини таъминлаб берадиган давлатдир».

Бошқача қилиб айтганда, Ўзбекистон Республикаси, биринчидан, ўз тақдирини ўзи белгилайдиган, умумбашарий қадриятлар устуворлигига асосланадиган, инсонпарварлик коидаларини тан олган демократик давлатдир. Иккинчидан, фуқаролар осойишталиги ва миллий тотувликни таъминлашни ўзи учун мақсад қилиб қўйган тинчликсевар давлатдир.  Учинчидан, ўзбек халқининг бой ижтимоий-маънавий меросига, миллий, маданий-маънавий, ахлоқий, тарихий қадриятлари, миллий урф-одат, удум ва анъаналарига таяниб иш тутадиган инсонпарвар давлатдир. Тўртинчидан, ҳозирги ва келажак авлодлар олдидаги юксак масъулиятини чуқур англаб ва ҳис қилиб фаол ички ва ташқи сиёсат олиб бораётган давлатдир. Ҳозирги пайтда Ўзбекистонда қарор топаётган давлат - бу демократик ҳуқуқий давлатдир.

Ҳуқуқий давлат шаклан давлатнинг ўтмишдаги тарихий типларига ўхшаса-да, ўзининг мазмуни, туб моҳияти, кенг халқ оммаси мақсад ва манфаатларини ўзида чуқур акс эттириши, ижтимоий базасининг кенг ва турли-туманлиги, қандай ижтимоий кучларга таяниши, фуқаролар олдидаги бурчи ва масъулиятининг ниҳоятда катталиги ва бошқа фазилат ҳамда хусусиятларига кўра ҳуқуқий бўлмаган давлатлардан кескин фарқ қилади1.

Ҳуқуқий давлат - давлат тузилиши ва фаолиятининг ҳуқуққа асосланганлиги билан белгиланади. Бунда ҳуқуқнинг ҳукмронлиги, қонун устуворлиги, барчанинг қонун ва мустақил суд олдида тенглиги таъминланадиган, инсон ҳуқуқлари ва эркинликлари кафолатланадиган, ҳокимият ваколатларининг бўлиниш принципи асосида ташкил этилган демократик давлат.

Ҳуқуқий давлатнинг асосий белгилари қуйидагилардан иборат:

1) Халқ ҳокимиятининг амалга ошиши.

2) Ҳуқуқнинг ҳукмронлиги. Яъни, шахс ҳуқуқ ва эркинликларининг ҳеч ким, шу жумладан, давлат томонидан ҳам ҳеч қандай ҳолда бузилмаслиги.

3) Конституция ва қонун устуворлиги.

4) Ҳокимият ваколатларининг бўлиниш тамойили.

5) Суд мустақиллиги.

6) Инсон ҳуқуқларига риоя этиш, уларни ҳимоя қилиш ва таъминлаш.

7) Давлат ва фуқароларнинг ўзаро масъулияти.

8) Ҳуқуқни муҳофаза қилувчи идораларнинг самарали ишлаши.

9) Ҳуқуқий маданиятнинг юксак даражада эканлиги.

10) Демократиянинг ривожланиши ва такомиллашуви.

Ҳуқуқий давлатнинг барча учун умумий бўлган андозаси йўқ. Уни ҳар бир давлат миллий давлатчилик борасида тажрибаларига таяниб, халқнинг турмуш тарзи, қадриятлари ва анъаналарини ҳисобга олиб, ўз стратегик мақсадларига мос ҳолда шакллантиради. Лекин ҳуқуқий давлатчиликнинг дунё тан олган ва умумбашарий қоида-талабларига жавоб берадиган юқоридаги 10 та тамойиллари мавжуд. Бу тамойиллар ҳуқуқий давлатнинг конституциявий асоси. Улар бизнинг Конституциямизда тўлиқ акс этган.

Ўзбекистонда ҳуқуқий демократик жамиятни қарор топтириш учун жамиятни демократлаштириш зарур. Бунда Президент Ислом Каримов таъкидлаганидек, 1) анъанавий мезонга эътибор бериш ва у билан ҳисоблашиш лозим. 2) Аввал мамлакат аҳолиси турмушини юксалтириш даркор. Чунки турмуш онгни белгилайди. 3) Фуқаролар онги, тафаккурини ўзгартириш керак. Турмушнинг юксалиши ўз навбатида одамлар онги ва тафаккур тарзини ўзгартиришга олиб келади. 4) Ҳуқуқий демократик жамиятга табиий йўсинда, ҳеч зўриқиш ва талофатсиз эришишимиз мумкин. «Одамлар сиёсий онги, сиёсий маданияти, сиёсий фаоллиги юксалиб борган сари, давлат вазифаларини нодавлат тузилмалар ва фуқароларнинг ўзини ўзи бошқариш органларига босқичма-босқич ўтказиб бориши зарур» 1.

Аввало шуни айтиш керакки, дунёдаги ҳар бир давлат бетакрор, бошқасидан тубдан фарқ қиладиган ижтимоий ҳодисадир. Дунёда айнан бир-бирига ўхшайдиган иккита инсон бўлмаганидек, ўзаро айнан  ўхшаш иккита давлат ҳам йўқ, бўлиши ҳам мумкин эмас.

Бизда бозор иқтисоди тамойилларига асосланиб ташкил топаётган очиқ, эркин, адолатли, демократик давлат халқимиз ҳаётига зўравонлик билан жорий этилган собиқ совет давлатидан тамомила фарқ қилади. Шўро давлатининг шакли ва моҳияти халқимизнинг ахлоқий, маънавий ва руҳий қадриятларига тўғри келмасди. Олдинги, Собиқ Совет давлати ўз халқининг тарихини, унинг руҳи ва урф-одатларини, ўз авлод-аждодларини билмайдиган манқуртларга таянар эди. Шу боисдан ҳам у давлат билан халқ манфаати ўртасида мувофиқлик йўқ эди.

Бу ҳақда гапириб, Президент И.А.Каримов шундай деган эди: “Эл-юртимиз ўзининг кўп асрлик тарихи давомида бундай машъум хатарларни неча бор кўрган, уларнинг жабрини тортган. Шундай асоратлар туфайли тилимиз, динимиз ва маънавиятимиз бир пайтлар қандай хавф остида қолганини барчамиз яхши биламиз”2. Мана шундай ҳолатларга яна қайтмаслик учун миллий маданиятимиз, халқимизнинг асрлар мобайнида тўплаб келинган маънавий бойлиги илдизларига жиддий эътибор бериш зарурдир.

Ҳозир Ўзбекистонда мавжуд давлатчилигимиз буюк маданиятимиз томирларига, қадимий меросимиз илдизларига, ўтмишдаги бой анъаналаримизга асосланганлиги ва бошқа муҳим хусусиятларига кўра бошқа давлатлардан ажралиб туради.

Ушбу давлат, биринчидан, Туркистон халқлари давлатчилигининг бир неча минг йиллик тарихи ва унинг қадимий анъаналарига асосланаётган бўлса, иккинчидан, жаҳон халқларининг илғор демократик ғоялари ва бой тажрибаларига суянмоқда. Зеро, Туркистон халқларининг, хусусан, унинг ажралмас бир қисми бўлган ўзбекларнинг маданияти ва давлатчилиги  тарихи жуда бой ва қадимийдир. Унинг тарихий илдизлари асрлар қаърига бориб тақалади ва уч минг йилдан кўпроқ даврни ўз ичига олади. Туркистон-инсоният цивилизациясининг энг қадимий  бешикларидан бири бўлиб, у қадимги Хитой, Ҳиндистон, Бобил цивилизацияларига тенгдош-тенгқур эканлигини айтмасдан ўтиб бўлмайди.

Юртимизнинг қадимги даврларданоқ илм-фан, маънавият ва маданият маркази бўлиб келганлиги, алломаларимиз, буюк тарихий шахсларимиз дунёда ўзига яраша ўринга эга эканлиги тўғрисида И.А.Каримов шундай дейди. “Бизнинг қадимий ва гўзал диёримиз нафақат Шарқ, балки жаҳон цивилизацияси бешикларидан бири бўлганини халқаро жамоатчилик тан олмоқда ва эътироф этмоқда. Бу табаррук заминда не-не буюк зотлар, олиму уламолар, сиёсатчи ва саркардалар етишиб чиққани, умумбашарий цивилизация ва маданиятнинг узвий қисмига айланиб кетган дунёвий ва диний илмларнинг, айниқса, ислом дини билан боғлиқ билимларнинг тарихан энг юқори босқичга кўтарилишида она юртимизда туғилиб камолга етган алломаларнинг хизматлари беқиёс экани бизга улкан ғурур ва ифтихор бағишлайди ”1.

Тарихий манбаларда дунёдаги энг кадимий цивилизациялардан бири Туркистонда пайдо бўлганлиги ва ривожланганлиги айтиб ўтилган. Ер юзида маданий тараққиёт йўлига кирган ўлкалар бармоқ билан санарли даражада оз бўлган даврларда туркистонликларнинг авлод-аждодлари Зардушт динининг асосий манбаи - «Авесто» китобини бундан қарийб 3 минг йил муқаддам ёзиб, жамиятни муайян қонун-қоидалар асосида бошқариш, дўстлик, ҳамкорликни мустаҳкамлаш, ўзаро аҳилликда яшашни уқтирганлар. Президент бу ҳақда ўзининг “Юксак маънавият-енгилмас куч” асарида таъкидлаб ўтганидек, “ота-боболаримизнинг асрлар давомида тўплаган ҳаётий тажрибаси, диний, ахлоқий, илмий, адабий қарашларини ифода этадиган бу каби тарихий ёдгорликлар орасида бундан қарийб уч минг йил муқаддам Хоразм воҳаси ҳудудида яратилган. “Авесто” деб аталган бебаҳо маънавий обида алоҳида ўрин тутади2.

Авлод-аждодларимиз неолит давридаёк ёввойи ҳайвонлар-қорамолларни хонакилаштириб, чорва маданиятини яратди. Ўтроқ меҳнат билан кун кечириб, деҳқончилик маданиятини дунёга келтирганлар. Ўнлаб километрга чўзилган улкан каналлар қазиб, тўғонлар қуриб, ҳовуз ва сардобалар яратиб, чиғириқлар ўрнатиб, сунъий суғоришга асосланган деҳқончиликнинг ўсишига имконият яратганлар, табиатни ўзлаштириб, боғ-бўстонлар бунёд этдилар. Пахта экиш, ундан мўл ҳосил олиш, пахта толасидан маҳсулот олиш маданияти Турон заминида массагетлар, суғдлар, парфиянлар, парканаликлар ва бошқалар турмушида милоддан аввалги асрлардаёқ шакллана бошлаган.

Бақтрия, Хоразм, Суғдиёна, Марғиёна, Парфия, Амударёнинг қуйи оқими, Зарафшон воҳалари, Паркана (Фарғона) ва бошқа жойларда яшаган авлод-аждодларимиз-ҳозирги Марказий Осиё халқларининг энг қадимги ота-боболари ибтидоий жамоа тузуми давридаёқ овчилик ва балиқчилик, кейинчалик эса чорвачилик билан шуғулланганлар.

Бундан 4 минг йил бурун йирик шаҳарлар, мустаҳкам қўрғонлар ва истеҳкомлар пайдо бўлган. Мароқанд (Самарқанд), Кирополь (ҳозирги Ўратепа), Тошкент, Бухоро, Хива ва бошқа шаҳарлар қадим замонлардан дунёга машҳур бўлган. Ўтган асрларда бу шаҳарлар Хитойдан Испаниягача, Европадан Ҳинд океанигача бўлган ҳудудлар билан алоқа боғлаган.

Хоразм, Бақтрия, Суғдиёна ва Парфияда эрамиздан олдинги бирнчи минг йиллик  ўрталарида оромий ёзуви, кейинчалик Юнон ёзуви ва форсий миххат, оромий ёзуви негизида аста-секин Авесто, хоразм, сўғд, кушон, урхун-энасой, уйғур ёзуви ва бошқа ёзувлар вужудга кела бошлади. «Ёзувнинг вужудга келиши туфайли, биринчидан, ҳаёт тажрибалари ва билимларни авлоддан авлодга ўтказиш имконияти кенгайди, иккинчидан,  муомала воситаси сифатида тилнинг ижтимоий макон ва замон доирасидаги имконияти кучайди, учинчидан, ёзув туфайли маънавиятни ривожлантириш ва тарғиб қилишда салоҳиятли ишлар бошланиб кетди, тўртинчидан, ёзув вужудга келиши билан қўлёзма яратиш, китоб чоп этиш каби ишлар авж олди».

Халқимиз маънавияти қадимги ва бой эканлигини исботлаб берувчи омиллардан бири халқ оғзаки ижоди ҳисобланади. Халқ оғзаки ижодининг намуналарида инсоннинг маънавий камолоти учун зарур бўлган, уларни комил инсонлар сифатида вояга етказишга хизмат қилувчи фазилатлар улуғланади. Мустамлакачиларнинг  халқимиз маънавий меросини талон-тарож қилиш сиёсатидан халқ оғзаки ижоди ҳам катта зарар кўрди.

Халқ оғзаки ижодининг кўплаб намуналари, ҳатто “Алпомиш” достони ҳам миллатчилик руҳиятини ўзида акс эттирган асар деб қораланиб келинган. Зиёлиларимизнинг ҳаракатлари, мустақиллик туфайли “Алпомиш” достони йўқолиб кетиш хавфидан сақлаб қолинди.

Ҳақиқатан ҳам, “бир пайтлар, аниқроғи, ўтган асрнинг 50-йилларида, миллий меросимизнинг кўпгина намуналари каби, “Алпомиш” достони ҳам миллатчилик руҳидаги асар сифатида қораланиб, қатағонга учраган эди. Ўша оғир йилларда фидойи зиёлиларимиз жасорат кўрсатиб, уни сақлаб қолишга муфаввақ бўлганликларини бугун миннатдорчилик билан эслаймиз.

Бу ўлмас асарни халқимиз асрлар давомида яратган, ўз иймон-эътиқодидек асраб-авайлаган, қанча авлод-аждодларимиз “Алпомиш” достони асосида тарбия топган, ўзлигини англаган, маънавий бойликка эга бўлган. Демак, халқимиз бор экан, Алпомиш сиймоси ҳам барҳаёт”1.

Туронда  диний маданият ва маънавият билан бир қаторда дунёвий илм-математика, астрономия, жуғрофия, фалсафа, тиббиёт, тарих фанлар уйғун ривожланган. Миллий маънавиятимиз азалдан қандай омил ва мезонлар негизида шаклланиб келаётганлигини энг қадимги миллий байрам Наврўз айёми мисолида ҳам кўришимиз мумкин. Наврўз байрами янгиланиш ва эзгулик тимсоли бўлиб, меҳр-оқибат, мурувват ва ҳиммат каби юксак хусусиятлардан озиқланиб келган.

Маънавий юксалишнинг яна бир мезони муқаддас динимиз азалдан юксак идеаллар, ҳақ ва ҳақиқат, инсоф ва адолат тўғрисидаги орзу-армонларни ўзида мужассамлаштиради. Имом Бухорий, Абу Исо Муҳаммад ибн Исо Термизий, Имом Мотуридий, Бурҳониддин Марғиноний, Абдухолиқ Ғиждувоний, Баҳовуддин Нақшбанд сингари буюк мутафаккир ва алломалар ислом маданиятини янада равнақ топтиришга улкан ҳисса қўшганлар. Шу боисдан ҳам нуфузли халқаро ташкилот бўлмиш Ислом конференцияси ташкилотининг Таълим, фан ва маданият масалалари бўйича тузилмаси-АЙСЕСКО томонидан Тошкент шаҳрининг 2007 йилда Ислом маданияти пойтахти деб эълон қилингани унинг яна бир тасдиғидир.

Заминимизда яшаб ўтган буюк алломаларимиз, мутафаккир боболаримизнинг ибратли ҳаёти ва фаолияти, бемисл илмий-ижодий кашфиётлари бугун ҳам жаҳон аҳлини ҳайратга солиб келмоқда. Муҳаммад Мусо Хоразмийнинг ўнлик саноқ системасини, алгоритм ва алгебра тушунчаларини биринчи бўлиб илм-фан соҳасига жорий этган. Аҳмад Фарғоний эса фундаментал фан асосчиларидан бири бўлиб, “Астрономия асослари ҳақида китоб” номли асари билан, Абу Райҳон Беруний (XI аср “Беруний асри”) қомусий тафаккур соҳиби бўлиб, илм-фан тараққиётига беқиёс ҳисса қўшган. Ибн Синонинг “Тиб қонунлари” асари неча асрлар давомида Европанинг энг нуфузли олий ўқув юртларида тиббиёт дарслиги бўлиб келмоқда. Ўлкамизда мусиқа асбоблари яратилган, календарь тақвим ихтиро қилинган.

«Байт-ул ҳикма» деб аталган илмий муассасада 500дан ортиқ ватандошимиз - буюк мутафаккирлар фаолият кўрсатиб, Турон маданияти ва маънавиятини буюк маданиятга айлантирганлар ҳам Турон фарзандларидир.

Кўриниб турганидек, насл-насабимиз жуда қадимий бўлиб, унинг тарихи узоқ ўтмишга бориб тақалади. Энг қадимий тарихий ёдгорликларда, юнон, хитой, ҳинд ва арман тарихчиларининг китобларида, Авесто, Беҳистун, Юундахшин, Урхун-энасой битиклари каби турли манбаларда, Беруний, Наршахий, Рабғузий каби буюк алломаларнинг асарларида бу ҳақда кўпгина қимматли материаллар ва маълумотлар сақланиб қолган.

Туркистонликларнинг тарихи узоқ мозийга бориб тақалишини буюк бобомиз Амир Темур алоҳида таъкидлаб, «Бизнинг аждодимиз Абул Турк Ёфаснинг ўғли, Нуҳнинг набираси ва туркларнинг буюк хони эди», деб ёзганди ўзининг «Таржимаи ҳол»ида.

Амир Темур бошқа бир жойда ўзининг юқоридаги фикрини яна давом эттириб ва унга янги мазмун бериб:

«Бизким-Мулки Турон,

Амири Туркистон биз.

Биз ким-миллатларнинг

Энг қадими ва улуғ

Туркнинг бош бўғини биз».
деганди.

“Шу ўринда буюк боболаримизнинг маънавий олами хусусида фикр юритганда, - деган эди Президент Ислом Каримов, - Соҳибқирон Амир Темур ҳақида алоҳида тўхталишимиз табиийдир. Чунки тенгсиз азму шижоат, мардлик ва донишмандлик рамзи бўлган бу мумтоз сиймо буюк салтанат барпо этиб, давлатчилик борасида ўзидан ҳам амалий, ҳам назарий мерос қолдирди, илму фан, маданият, бунёдкорлик, дин ва маънавият ривожига кенг йўл очди”1.

Амир Темур айтганидек, миллатларнинг энг қадимгиси ва улуғи, бош бўғини ҳисобланмиш туркистонликлар бундан бир неча минг йиллар илгари Марказий Осиёдан то Эгей ва Атлантика денгизигача, улардан Тинч океани соҳилларигача, Шимолий муз океанидан то Ҳинд океани соҳилларигача бўлган ерларда яшаган. Ўша ҳудудлардаги кўплаб жойлар ҳануз туркий номлар билан аталиб келинмокда.

Тарихда авлод-аждодларимиз ўзини-ўзи мустақил бошқарган, ўз тақдирини бировларнинг изми ва иродасисиз ҳал этган, ўз аркони давлати ёки давлатларига эга бўлиб, давлат бошқарувининг ўзига хос усуллари, қонун-қоидаларини яратган пайтлар жуда кўп бўлган.

Қадимий Турон, Мовароуннаҳр, Туркистон ҳудудида Сўғд, Парфия,  Тахористон, Бақтрия, Чағониён, Хоразм, Шош, Фарғона, сомонийлар, қорахонийлар, салжуқийлар, ғазнавийлар ва бошқа кўплаб давлатлар бўлиб, жаҳон маданиятини ривожлантиришда катта из қолдиришган.

Мустақиллик халқимиз учун шундай катта тарихий воқеа бўлдики, у бизга миллийлигимизни тиклаш, тарихимизни ҳаққоний ўрганиш, миллий-маънавий тикланишга эришиш, қадриятларимизни тиклаш, дунёда хеч кимдан кам бўлмаган халққа айланиш имкониятларини яратиб берди. Биз бугунги кунда ўтмишимиздан ғурурланадиган халққа айланиб бормоқдамиз.

Биз аждодларимиз тарихини ҳаққоний ўрганар эканмиз, улар томонидан қолдирилган маънавий меросни авайлаб-асраб, уларни янада бойитар эканмиз, дунёда ўз ўрнини топиб олаётган юксак маънавиятли миллатга айланамиз.

Миллий-маънавий тикланишга эришишни таъминловчи асосий омиллардан бири жамият аъзоларининг маънавий камолотга эришиш имконларини янада ошириш, уларни ижтимоий фаоллаштиришдир. Ўзбекистонда фуқаролик жамиятини барпо этишга бўлаётган интилишлар ҳам, инсонни қадрлаш борасида амалга оширилаётган тадбирлар ҳам миллий-маънавий тикланиш заминларидан ҳисобланади. Фуқаролик жамияти, авваламбор, маънавий мезонлар асосида бошқариладиган, кучли ҳуқуқий давлат, кучли фуқаролик жамиятидир.

Фуқаролик жамияти - инсоннинг ялпи ҳуқуқлари кафолат-ланадиган, мафкуравий плюрализм таъминланадиган жамият тузилишидир. Бунда ҳар бир фуқаро, жумладан, Ўзбекистон фуқароси ўз ихтиёри билан фуқароликдан чиқиши мумкин. Фуқароликдан чиқмоқчи бўлганлар олдига маълум шартлар қўйилади, яъни улар давлат, жамоа, фуқаролар олдида ҳеч қандай мажбурияти, қарздор ёки давлат ва ҳарбий сирлардан воқиф бўлмаслиги керак. Агар фуқароликдан чиқишни илтимос қилувчи шахс айбланувчи сифатида жиноий жавобгарликка тортилган бўлса ёки унга нисбатан қонуний кучга кирган ва ижро этилиши зарур бўлган суд ҳукми бўлса, у фуқароликдан вақтинча чиқарилмайди. Қуйидаги ҳолларда Ўзбекистон фуқароси фуқаролигини йўқотади:

1) Чет давлатда ҳарбий хизматга, хавфсизлик хизмати идораларига, полицияга, адлия идораларига ёки давлат ҳокимияти идораларига ишга кирса.

2) Чет элда яшовчи Ўзбекистон фуқароси 5 йил давомида узрли сабабсиз консуллик ҳисобида турмаса.

3) Фуқароликни сохта ҳужжатлар тақдим этиб олган бўлса.

Фуқароликдан чиқариш Ўзбекистон Президенти ваколатига киради.

Фуқаролик жамияти - демак, ҳақиқий фуқаролардан, яъни узвий боғлиқликда бўлган ҳамда ахлоқий маданиятга таянадиган, ҳуқуқий ва сиёсий маданиятга эга одамлардан иборат жамиятдир. Бошқача айтганда, фуқаролик жамияти-мазкур мамлакатнинг ҳар бир фуқаросига иқтисодий ва сиёсий турмушини ўз ихтиёри асосида қуришга тўла кафолатловчи маълум ижтимоий тизим.

Фуқаролик жамияти бағрида шаклланадиган ҳуқуқий давлатчиликнинг асосий шарт-шароитлари қуйидагилардан иборат:

1.Иқтисодий шарт-шароитлар: мустақил ишлаб чиқарувчи, мустақил истеъмолчи (харидор), эркин фуқаролардан иборат.

2.Сиёсий шарт-шароитлар: ҳуқуқий давлат, ўз моҳият-эътиборига кўра, фуқаролик жамиятининг сиёсий ифодасидир.

3.Маънавий асосга кўра маънавий
ҳаёт соҳасидаги умуминсоний қадриятлар устуворлиги ибораси фуқаролик жамиятининг бош хусусиятини жуда яхши ифодалайди.

4.Ҳуқуқий асос. Фуқаролик жамияти шароитларида ҳуқуқ нафақат иқтисодий ва сиёсий ҳукмрон синф иродасини, балки ўз даврининг қатъий инсонпарварлик талаблари, унинг ахлоқий интилишларини ҳам ифодалайди.

Ўзбекистон “Кучли давлатдан-кучли жамият сари” концепциясини ишлаб чиқди ва уни изчиллик билан амалга оширмоқда. Фуқароларнинг ўзини-ўзи бошқаришнинг қуйи органи бўлган маҳалланинг ҳуқуқий асослари яратилмоқда.

Фуқароларнинг ўзини-ўзи бошқаришнинг маҳаллий қуйи органи бўлган маҳалланинг аввало ҳуқуқий асослари қуйидаги жиҳатлар билан белгиланади:

1.“Ўзбекистон Республикаси Конституцияси” (айнан 21-боб, 105-моддада у ўз ифодасини топган).

2.1993 йил 2 сентябрда Олий Кенгаш томонидан қабул қилинган “Фуқароларнинг ўзини-ўзи бошқариш органлари тўғрисида”ги Қонун.

3.1999 йил 14-15 апрелда Олий Мажлис томонидан «Фуқароларнинг ўзини-ўзи бошқариш  органлари тўғрисида”ги Қонуннинг янги таҳрири унинг асосий мақсад ва вазифалари ҳамда ижтимоий моҳиятини ифода қилиб берган.

2002 йил 29 августда Олий Мажлис 9-сессиясида Президент И.А.Каримов таъкидлаганидек, ҳаётимизни эркинлаштириш йўлларидан яна бир муҳим йўли-марказий ва юқори давлат бошқаруви идоралари вазифаларини давлат ҳокимиятининг қуйи тузилмаларига, фуқароларнинг ўзини-ўзи бошқариш органларига босқичма-босқич ўтказа боришини таъминлайди.

2004 йил 29 апрелда “Фуқаролар йиғини раиси (оқсоқол) ва унинг маслаҳатчилари сайлови тўғрисида” Қонун қабул қилинди.

2008 йил 30 сентябрда ЎзР Олий Мажлиси Сенати Кенгашининг “Фуқаролар йиғинлари раислари (оқсоқоллари) ва уларнинг маслаҳатчилари сайлови тўғрисида”ги қарори қабул қилинди.

Мустақиллик йилларида маҳаллаларга бўлган муносабат тубдан ўзгарди. 1992 йил 12 сентябрда Ўзбекистон Республикаси Президентининг “Республика “Маҳалла” хайрия жамғармасини тузиш тўғрисида”ги Фармони қабул қилинди. Ўзбекистон Республикаси Вазирлар Маҳкамаси ўша йили 17 октябрда “Республика “Маҳалла” хайрия жамғармаси фаолиятини ташкил этиш масалалари тўғрисида”ги 480-сонли қарори қабул қилинди.

1992 йили Республикамизда 10 мингга яқин, Тошкентда 279 маҳалла мавжуд эди. 1993-1994 йилларда мамлакатимизда 12 мингдан ортиқ маҳалла қўмиталари тузилди. 2009 йилга келиб Ўзбекистонда 10 минг 118 тадан ортиқ, Тошкент шаҳрида эса 474 дан кўпроқ маҳалла фаолият юрита бошлади.

2011 йил май-июнь ойларида фуқаролар йиғинлари раислари (оқсоқоллари) ва унинг маслаҳатчилари сайлови ўтказилди. “Оила-маҳалла-мактаб” концепцияси ҳамкорлик дастури ишлаб чиқилди. Бу бошқа давлатларда учрамайдиган ноёб дастурдир.

Юртимизда сиёсий, миллатлараро ижтимоий ва моддий тенгликни  таъминловчи самарали тизимга асосланган, қонунларга таянган фуқаролик жамиятини яратиш “Кучли давлатдан-кучли жамият сари” концепцияси орқали амалга оширилмоқда.

Фуқаролик жамиятини барпо этиш Ўзбекистон танлаб олган йўлининг асосий мақсади бўлиб, барча ислоҳотлар, барча чора-тадбирлар, жамият тизимлари шунга йўналтирилган. Мамлакатда бозор муносабатлари шароитида ўз-ўзини бошқариш кенг йўлга қўйилди. Бунда одамларга эркинлик, ташаббускорлик ва тадбиркорлик учун шарт-шароитлар яратиб берилдики, одамлар ўз ҳаётларини эркин равишда ўзлари бунёд этишга киришдилар. Ўзлари истаган меҳнат фаолияти билан шуғулланмоқдалар. Иқтисодий соҳами, сиёсий  ёки маънавий соҳадами, ҳар бир инсон ўз қобилияти, ўз иқтидорига яраша фаолият билан банд. Аммо бу кўнгилга келганини қилиш, давлат, халқ манфаатларига зид иш билан шуғулланиш, дегани эмас. Халқ тинчлиги ва осойишталигини сақлаш, халқ келажагини ҳимоя қилиш қонун билан чеклаб қўйилган.

Чунки қонун бор жойда тартиб, тинчлик, осойишталик бўлади. Ҳуқуқий демократик жамиятни барпо этиш шартларидан бири ҳам шу, жамиятда қонун устуворлигидир. Ўзбекистон Республикаси Конституциясининг 18-моддасида “Ўзбекистон халқини,  миллатидан қатъи назар Ўзбекистон Республикасининг фуқаролари ташкил этади” дейилганда,  ана шу фуқаролик жамияти назарда тутилгандир.

Ҳуқуқий-демократик давлатда халқ мамлакатдаги барча моддий ва маънавий бойликлар эгаси ҳисобланади. Халқнинг хоҳиш-иродасидан ташқари бу бойликлар четга чиқарилмайди ва бутун бир халқ томонидан бошқарилади. Ўзбекистон Мустақил давлат сифатида қабул қилган бош қонунида ана шу бойликлар эгаси-Ўзбекистон халқи эканлиги эътироф этилди ва бу бойликлар халқ хоҳиши бўйича халқ манфаатлари учун сарфланиши белгилаб ўтилди.

Ҳуқуқий демократик давлат халқ тақдирини биринчи ўринга қўяди. Унинг ўтмиш   маданияти,  тажрибаси   ва   келажагини   ўзаро  боғлиқ   ҳолда   ташкил этадики, халқ ўз томирларидан узилиб қолмайди. Шу мақсадда Ўзбекистонда яшаётган барча халқ, миллат ва элатлар тарихи, урф- одат ва анъаналари, тили ва маданияти бугунги  кунда амал қилмоқда. Ҳеч бир халқнинг маданияти камситилмайди ва таҳқирланмайди.

Турли миллат вакиллари ўртасида тенглик, аҳиллик ва ўзаро баҳамжиҳатликни қарор топтириш ҳуқуқий демократик давлатнинг асосий белгиларидан бири. Ўзбекистонда “Ўзбекистон-ягона Ватан” шиори асосида амалга оширилаётган ишлар шу мақсадга қаратилган.

Президент Ислом Каримов 1997 йил 20 майда республика ҳуқуқ-тартибот идоралари раҳбарлари, ҳуқуқшунос олимлар, оммавий-ахборот воситалари вакиллари билан учрашувида “Юксак ҳуқуқий тафаккур-демократик жамият тақозоси”  мавзусида суҳбат юритди. Бунда 3 та муҳим масалага диққат қаратилди: (уч субъект: давлат, жамият ва фуқароларнинг ўзаро муносабати уйғунлигини таъминлаш):

1.Ҳуқуқий онг, ҳуқуқий тафаккур. Онг ижтимоий онг формаларидан бири бўлиб, у турмуш тарзининг инъикосидир. Бунинг учун, яъни ҳуқуқий онгни шакллантириш учун турмуш даражасини ўстириш, уни эркинлаштириш лозимлиги айтилди.

2.Ҳуқуқий билим-ҳуқуқий онгни шакллантириш элементи, у мактаб ва олий ўқув юртларида ЎзР Конституциясини ўрганиш, инсон ҳуқуқларига эътибор бериш каби омиллар билан боғлиқ. Шунинг учун ҳам 1999-2000 йилларга келиб, Ўзбекистон таълим тизимига ЎзР Конституциясини ўрганиш фанлари киритилди, ҳуқуқий фанларга жуда катта эътибор берила бошланди. Мактабларда “Сиз ҳуқуқингизни биласизми?” викториналари ўтказилди ва ўтказилиб келинмоқда. Шунингдек, ҳуқуққа доир  турли кўрик-танловлар ёшлар ўртасида ҳуқуқий саводхонликни оширишга қаратилган тадбирлардан бири ҳисобланади.

3.Ҳуқуқий маданият-бу ҳуқуқий онг, тафаккур ва ҳуқуқий билимларнинг узвий ривожланган қисми бўлиб, у жамият ҳуқуқий маданиятининг ошганлигини билдиради. Шу боисдан ҳам ана шу 3 та тушунча бир-бирлари билан узвий боғлиқ бўлиб, у ҳуқуқий маданиятнинг такомиллашуви, ҳуқуқий давлатнинг ривожланишига олиб келади. Қонун ва қонун ҳужжатларининг ижросини таъминлаш ижтимоий эҳтиёжга айлана боради.

Ҳуқуқий онг ва ҳуқуқий маданиятни шакллантиришнинг муҳим йўналишлари қуйидагилардан иборат:

1.Юксак даражада ривожланган юридик фанларнинг мавжудлиги ҳуқуқий онг ва ҳуқуқий маданиятнинг муҳим қисмидир.

2.Кенг ва фаол ҳуқуқий онг ҳуқуқий маданиятнинг бир қисми бўлиб, у давлат ва ҳуқуқий воқеликлар ҳақидаги ғоялар, қарашлар ва фикрлар тизимидир.

3.Барча тўпланган ҳуқуқий тажриба ва манбалар уларнинг оммага тарқатилиши ҳуқуқий маданиятга киради.

4.Амалдаги маъёрий ҳуқуқий ҳужжатлар: конституция, қонунлар, фармонлар, қарорлар ва бошқа ҳуқуқий манбалар ҳуқуқий маданиятнинг асосини ташкил этади.

5.Олимлар, ҳуқуқ ижодкорлари, депутатларнинг ҳуқуқий билимлари, дунёқараши қанчалик юқори ва холисона бўлса, ҳуқуқий маданият ҳам шунчалик юксак бўлади. Ҳуқуқий маданиятнинг яна бир қисми-ҳуқуқни амалга оширувчи давлат идоралари ва мансабдор шахсларнинг қай даражада ўз ҳуқуқ ва бурчларини бажариши ва уларни англаб олишидир.

6.Мамлакат ҳаётидаги қонунчилик даражаси, ҳамманинг қонун ва суд олдидаги тенглиги ҳуқуқий маданиятнинг ажралмас қисмидир.

Ҳуқуқий маданиятни мунтазам бойитиб бориш учун изчил ҳуқуқий тарбия ишларини олиб бориш зарур.

Ҳуқуқий саводхонликка эришиш ҳуқуқий-демократик давлатнинг энг катта ютуғи ҳисобланади. Бунда давлатнинг ҳар бир фуқароси ўз ҳуқуқ ва бурчларини яхши билмоғи ва унга амал қилмоғи, қонун олдида ўз масъулиятини ҳис қилиш мажбурияти ётади. Ўзбекистонда  ҳуқуқий саводхонликни ошириш учун турли чора-тадбирлар йўлга қўйилган.

Жамиятда фуқаролар қонунга қанчалик амал қилишига қараб, қонунлар ижроси аниқланади. Агар қонун одамлар томонидан бажарилмаса, у оддий қоғозлигича қолаверади. Ҳуқуқий маданиятнинг юқори даражада бўлиши ҳуқуқий давлатнинг ўзига хос хусусиятидир. Ҳуқуқий маданият қабул қилинган қонунлар сони билан эмас, балки ушбу қонунларнинг ижро этилиши билан белгиланади.

Ҳуқуқий-демократик давлат сифатида тараққий этаётган Ўзбекистонда ўз-ўзини бошқаришнинг кенг йўллари жорий этилган. Жумладан, халқ бошқарувининг ижтимоий институти сифатида синовдан ўтган маҳаллалар мавқеига алоҳида ўрин берилган. Маҳалланинг жамият ҳаётидаги ўрни ҳақида гапириб Президент шундай фикрларни билдириб ўтади: “Халқимизга хос ўзини-ўзи бошқариш тизимининг бу ноёб усули қадим-қадимдан одамларнинг нафақат тилида, балки дилида, бутун хаётида чуқур жой эгаллагани бежиз эмас”1. Ўтмишда маҳалла одамлар ҳаётида турли эзгу ғояларни тарқатиш, ташаббускорликни қўллаб-қувватлаш, инсонийлик, меҳр-муҳаббатни тарғиб этиш воситаси сифатида амал қилиб келган. Шу боисдан ҳозирги кунда ҳам маҳалла оқсоқоллари ва фаоллари зиммасига халқ ҳаёти билан чуқурроқ шуғулланиш имкониятлари яратилган.

Мустақилликни мустаҳкамлаш, мамлакатда тинчлик ва тараққиётни янада ривожлантириш мақсадида юздан ортиқ миллат ва элатлар фикри, мақсадини амалга ошириш ҳуқуқий демократик жамият барпо этаётган Ўзбекистон учун хос хусусиятдир. Хилма хил партияларнинг вужудга келиши, кўплаб турли давлат  ва нодавлат жамоат ташкилотларининг шаклланиши, турли жамғарма, уюшмаларнинг пайдо бўлиши мамлакатда демократик тамойилларнинг амал қилаётганидан далолатдир. Шундай  эркинликлар бериш билан бирга бу ташкилотлар фаолиятида Ўзбекистоннинг Конституцион тузумига зид хатти-ҳаракатлар қонун билан чекланган. Ўзбекистон Республикаси Президенти имзоси билан 2007 йил 1 апрелда қабул қилинган  “Давлат  бошқарувини  янгилаш  ва  янада  демократлаштириш  ҳамда мамлакатни  модернизация  қилишда  сиёсий  партияларнинг  ролини  кучайтириш тўғрисида”ги Констиутциявий қонуннинг қабул қилиниши мамлакатда плюрализм тамоийилининг амалга оширилишига яратилган яна битта шарт-шароитдир.

Кўп партиявийлик-фикрлар хилма-хиллиги. Бирор масалани ҳал этишда ҳар бир кишининг ўз фикрини билдириши ва ҳимоя қилишидир. Президент И.А.Каримов ўзининг нутқларининг бирида Олий Мажлис ноибларига қарата, сиз бу ерга қўйилган  масалани фақат тасдиқлаб бериш учун эмас, керак бўлса, талашиб-тортишиб тўғри, ҳаққоний ҳал этиш учун келгансиз,  деган фикрни айтганида ана шундай қараш мамлакат  тақдири, халқ ҳаётида маълум таъсирга эга эканлигини эътироф этган  эди.

Шунинг учун таълим тизимида ҳам боланинг мустақил фикр билдириш кўникмасини шакллантиришга катта эътибор берилмоқдаки, токи,  улар демократик давлат сифатида тараққий этаётган Ўзбекистоннинг келажагини мустақил бошқара олсинлар.

Ҳақиқий мустақил мамлакатда фуқароларнинг ҳар томонлама мустақил бўлиши қонун билан кафолатланган бўлади. Одамларга шундай шарт-шароит яратиб бериш керакки, токи, у эмин-эркин ижод қилиши, ўзи хоҳлаган меҳнат фаолияти билан шуғулланиши, хоҳлаган динига эътиқод қилиш ёки қилмаслик эркинлиги ва  сўз, матбуот эркинлигига эга бўлсин. Ўзбекистон Республикасида бундай эркинликлар Конституцияда белгилаб қўйилган ва у ҳаётда ўз аксини топган.

“Ҳамма учун виждон эркинлиги кафолатланади. Ҳар бир инсон хоҳлаган динга эътиқод қилиш ва ҳеч қайси динга эътиқод қилмаслик ҳуқуқига эга. Диний қарашларни мажбуран сингдиришга йўл қўйилмайди»1.
Кўпмиллатли Ўзбекистон фуқароларининг аксарият кўпчилиги ислом динига эътиқод қилувчи кишилардир, лекин бугунги кунда юртимизда ислом динидан ташқари бошқа бир қатор динлар ҳам мавжуд. Мустақиллик собиқ совет тузуми даврида амал қилиб келган динга бўлган ноўрин муносабатларга барҳам бериш билан бирга диний қадриятларни тиклаш имкониятларини ҳам яратиб берди. Бугунги кунда мамлакатимизда кўплаб масжидлар билан бирга христиан черковлари, синагоглар ҳам фаолият кўрсатиб келмоқда.

Жаҳон динларидан ҳисобланган ислом дини миллий маънавиятимизнинг янада юксалишини таъминлаб берувчи, миллий-маънавий тикланишга хизмат қилувчи асосий мезонлардан биридир.

Миллий-маънавий  тикланиш жараёнида диннинг аҳамияти тўғрисида гапирар экан, “Барчамизга яхши маълумки, - деган эди И.А.Каримов,  дин азалдан инсон маънавиятининг таркибий қисми сифатида одамзоднинг юксак идеаллари, ҳақ ва ҳақиқат, инсоф ва адолат тўғрисидаги орзу-армонларини ўзида мужассам этган, уларни барқарор қоидалар шаклида мустаҳкамлаб келаётган ғоя ва қарашларнинг яхлит бир тизимидир.

Айниқса, кўп асрлар мобайнида халқимиз қалбидан чуқур жой олиб, ҳаёт маъносини англаш, миллий маданиятимиз ва турмуш тарзимизни безавол сақлашда муқаддас динимиз қудратли омил бўлиб келаётганини алоҳида такидлаш жоиз”1
Ўзида юксак маънавиятни, комиллик, адолат, ҳалоллик, поклик сингари фазилатларни улуғлаб, уларнинг жамият ва инсон ҳаётида чуқур илдиз отиб кетишини таъминлаб бераётганлиги учун ҳам бутун дунёда Ислом динига бўлган қизиқиш ортиб бормоқда.

Динимизнинг асл моҳиятини, унинг инсон камолотида тутган ўрнини вояга етиб келаётган ёш авлодга тўғри тушунтириш бугунги кунда долзарб вазифалардан бири бўлиб қолмоқда.

Ислом динининг миллий-маънавий юксалиш йўлида ўрни катта эканлигини бугунги кунда ҳеч ким инкор этмайди. Ислом динининг жамиятдаги ўрнини тўғри тушуна олмаслик, диний қадриятларни менсимаслик маънавий қашшоқликнинг белгиларидан биридир.

Бугунги кунда айрим кучлар ўз манфаатлари йўлида ислом динидан фойдаланиш йўлида қилаётган ҳаракатлари билан унга доғ тушириб қўймоқдалар. Улар динни ниқоб қилиб олиб, вояга етиб келаётган, ҳали онги шаклланиб улгурмаган ёшларни ўз тузоғига илинтириш учун чиройли шиорлар билан ниқобланган ғояларни ёшлар онги ва қалбига сингдиришга, улардан ўз манфаатлари йўлида фойдаланишга интилмоқдалар.

Президент И.А.Каримов “Юксак маънавият-енгилмас куч” асарида таъкидлаб ўтганидек, “Бундай ножўя ҳаракатлар, аввало, муқаддас динимизнинг шаънига доғ бўлишини, охир-оқибатда эса маънавий ҳаётимизга салбий таъсир кўрсатишини барчамиз чуқур англаб олишимиз ва шундан хулоса чиқаришимиз зарур”2.

Айрим чет эллик “кароматчилар” Ўзбекистонни диний фаолиятни бўғиб қўяётган давлат сифатида уни дунё ҳамжамияти олдида обрўсизлантиришга уринаётгани сир эмас. Аммо бу билан улар ўз мақсадларига эриша олмайди, чунки бошқалар биладики, Ўзбекистонда диний фаолият учун барча шарт-шароитлар яратилган. Ҳеч бир тўсиқ йўқ. Ҳатто давлат ташаббуси билан бугунги кунда Ҳаж сафарида қатнашаётган фуқароларимиз сони йилдан-йилга ортиб бормоқда. Турли динга, жумладан, ислом динига оид адабиётлар нашри кенг  йўлга қўйилган. Дин халқнинг азалий маънавий мероси сифатида тан олинган ва бугунги кунда ҳам шу нуқтаи назардан иш олиб борилмоқда. Ислом дини биз   учун   ҳам    ахлоқ,   ҳам   диёнат,   ҳам   маърифат, ёшларни тарбиялашда жуда катта дастуруламал эканлигини  унутмаслик  керак.

Демократия ҳар бир халқнинг турмуш тарзи, мақсад ва манфаати, орзу ва ниятларидан келиб чиқиб амалга ошади. Демократиянинг маълум бир ўлчови бўлмаганидек, бир мамлакатдан-бошқа бир мамлакатга экспорт қилинмаслиги ҳам унинг ўзига хос хусусиятидир.

Бугун Ўзбекистон мустақил мамлакат сифатида демократик  тамойилларни амалга ошираётган  мамлакатдир. Юртимизда демократиянинг илдизлари қадим-қадимдан шаклланиб келган. Бу ерда шарқона демократия ўзига хос тарзда  амал қилиб, халқимизнинг  асрий қадриятларига айланиб кетган.

Демократия дегани кўнглига келган ишни хоҳлаган жойда қилиш ёки хоҳлаган гапни гапириш,  дегани эмас. Шунингдек, Ғарб демократияси билан Шарқ демократияси ўртасида ҳам ўзига хос тафовутлар мавжуд. Демократик жараёнлар агар Ғарбда кўпроқ қонун устуворлигига асосланса, Шарқда бу жараён асрлар давомида шаклланган анъаналар, урф-одатлар, қадриятлар асосида кечади. Ёки Ғарбда кўпроқ инсоннинг шахсий фикри, дунёқараши устувор  деб қаралса, Шарқда демократия кўпроқ жамоатчилик фикрига асосланади. Шунинг учун демократияни ўзларича экспорт қилмоқчи бўлаётган айрим ғарблик демократлар бекорга уринишади. Чунки Ғарб демократияси Шарққа тўғри келмайди. Аммо шуни айтиб ўтиш керакки, айрим дунёқараши тор, маънавияти саёз ёшлар орасида Ғарбнинг баъзи кўринишларини ҳақиқий демократия, “юқори маданият” белгиси деб қабул қилаётганлиги бугун сир эмас. Уларнинг бу хатти-ҳаракатлари кенг жамоатчилик томонидан танқидий баҳоланаётганлиги ҳам бежиз эмас.

Ўзимизга хос ҳуқуқий-демократик давлатни барпо этиш ва уни ҳар томонлама тараққий эттириш йўлида яшар эканмиз, ўзимизга хос ва ўзимизгагина мос тараққиёт йўлимизни белгилаб олганмиз. Бизнинг  тараққиёт йўлимиз фақат ўзимизга хос, ҳеч бир давлатда такрорламайдиган, тарихий  тажрибаларимизга, ўзимизга хос миллий қадриятларимизга асосланган тамойиллардан иборат. Бу йўлимиз шундан иборатки, халқ ҳаётини аста-секинлик   билан фаровонлаштириб бориш, уларда хусусий мулкка муносабатни шакллантириш, ҳуқуқий саводхонликни  ошириш, бор иқтидор, талантини намоён қила оладиган, ўз фикри ва дунёқарашига эга, жисмонан ва маънавий баркамол халқни шакллантиришдир.

Шундай қилиб, Ўзбекистонда фуқаролик жамияти Республикамиздаги ўзига хос хусусиятларга мувофиқ шароитда мавжуд бўлиб,  демократик жараёнлар  туфайли тобора юксалиб бораётганлигини кўриш мумкин. Бундай қулайликлар натижасида ўлкамизда миллий, ахлоқий, диний қадриятлар тикланиб, мустақиллигимизнинг маънавий заминлари мустаҳкамланиб, халқимизнинг маданий-маънавий савияси, ҳуқуқий билим ва маданияти ўсиб бормоқда. Буларнинг ҳаммаси бизнинг иқтисодий ва сиёсий мустақиллигимиз натижасидир. Мақсадимиз - демократик, адолатли, фуқаролик жамиятини барпо этиш. Бу бизнинг эзгу орзуимиз, стратегиямиз. Мустақиллик ва миллий тикланиш умумий мафкурасининг ва кенг қамровли дастурининг моҳияти шундадир.

Таянч иборалар:

Сиёсий мустақиллик, сиёсий ҳуқуқ, маданий-маънавий мерос, миллий сиёсат, давлат монополияси, олий давлат органи, демократик давлат, ҳуқуқий давлат, ҳуқуқий давлат белгилари, қонун устуворлиги, фуқаролик жамияти, миллий ғурур, ўзликни англаш, ҳуқуқий саводхонлик, кўппартиявийлик, диний эътиқод эркинлиги.

Мавзуга доир саволлар

1. Сиёсий мустақилликни мустаҳкамлаш омиллари нималардан иборат?
2. Миллий-маънавий тикланиш ва миллатнинг сиёсий ҳаёти тушунчасини қандай тушунасиз?
3. Сиёсий мустақилликнинг моҳияти нимадан иборат?
4. Сиёсий мустақиллик миллий тикланишнинг асоси эканлигини изоҳлаб беринг.
5. Мустақил давлатнинг асосий белгиларига нималар киради?
6. Демократик давлат, ҳуқуқий давлат, фуқаролик жамияти тушунчаларини изоҳлаб беринг?
7. Сиз Ғарб ва Шарқ демократиясининг ўзига хос хусусиятларини қандай тушунасиз?
3-§. МИЛЛИЙ-МАЪНАВИЙ ТИКЛАНИШНИНГ ТАБИИЙ-ИҚТИСОДИЙ АСОСЛАРИ

	Ўзбекистоннинг табиий-иқтисодий бойликлари миллий-маънавий тикланиш омилларидан бири


Ҳар бир халқнинг миллий-маънавий тикланиш жараёнини унинг табиий-иқтисодий имкониятларисиз тасаввур этиб бўлмайди. Бундай имкониятлар миллий-маънавий юксалишни, тараққий этган мамлакатлар сафига қўшилишга интилаётган ҳар бир халқ учун катта аҳамиятига эга. Буни дунёдаги ривожланган АҚШ, Хитой, Германия, Япония, Жанубий Корея  сингари мамлакатлар мисолида кўриш мумкин.

Ўзбекистон қулай табиий имкониятларга эга мамлакат. Унинг фақат ўзигагина хос бўлган иқлим шароити, ажойиб географик ўрни, ер ости ва ер усти табиий бойликларининг хилма-хиллиги ва мўллиги асрлар давомида дунё мамлакатларининг диққат-эътиборини ўзига тортиб келган.

Республикамиз бағрини, бир сўз билан айтганда, жавоҳирлар тўла сандиққа қиёслаш мумкин. Сахий заминимизда ер ости ва ер усти бойликларининг деярли ҳаммаси бор: мисдан тортиб рухгача,  қўрғошиндан газгача, олтин, вольфрам, нефть, алюминий, мармар, кўмир, хромдан тортиб, ош ва калий тузларигача топилади. Ўзбекистоннинг сахий заминида жуда улкан ва ноёб, ҳали ижтимоий-ишлаб чиқаришга тўла жалб этилмаган минерал-хом ашё ресурслари кўп миқдорда тўпланган. Ҳозиргача диёримизда минерал хом ашёнинг 100 ортиқ тури борлиги аниқланган. Шундан 1997 йилга келиб, 60 дан ортиғи ишлаб чиқаришга жалб этилган. Бу минерал-хом ашёларнинг 900 дан ортиқ  кони мавжуд бўлиб, уларнинг тасдиқланган захиралари 970 миллиард АҚШ долларни ташкил этади. Менделев даврий жадвалидаги маъданларнинг деярли барчаси Ўзбекистон тупроғида мавжуд. Энг сифатли олтин захираси ва уни қазиб олиш бўйича Ўзбекистон МДҲ давлатлари орасида Россиядан кейинги иккинчи ўринда,  аҳоли жон бошига тўғри келадиган миқдор бўйича эса биринчи ўриндадир. Мурунтов, Маржонбулоқ,  Зармитан, Чарт ва бошқа жами 40 дан ортиқ олтин конлари Ўзбекистоннинг фахридир. “Шу билан бирга, - деган эди Президент И.А.Каримов, - умумий минерал-хом ашё потенциали 3,3 триллион АҚШ долларидан ортиқ баҳоланаётганини ҳам айтиб ўтиш керак.”1
Ўзбекистоннинг тупроғи шунчалик серунумки, унинг олтинга тенг бу тупроғида истаганча ҳосил ундириш мумкин. Ўзбекистон тупроғи бир йилда бир марта эмас, икки-уч марта ҳосил бера олади.

Ўзбекистондаги иссиқ иқлим шароитида пахта, каноп, узум, анжир, қовун ва бошқа турли-туман мева, боғдорчилик маҳсулотларини етиштириш имконияти мавжуд. Деҳқончиликнинг барча турлари бўйича юқори натижаларга эришиш мумкин. Ўзбекистонда Сирдарё,  Амударё ва Зарафшондек йирик сув ресурслари мавжуд, аммо бу сув ресурслари мамлакат эҳтиёжини  етарлича қондира олмайди. Шунинг учун мамлакатда сув ресурсларидан оқилона фойдаланишни тақозо этади.

Ўзбекистон ўзининг бебаҳо пахтаси, пилласи, ғалласи, чорвачилик маҳсулотлари, қоракўли, ширин-шакар мевасию, сабзавотлари, юксак дид ва маҳорат билан тайёрланган ҳунармандчилик, заргарлик буюмлари, наққошлик асарлари билан дунёга аллақачон маълум ва машҳурдир.

Ўзбекистоннинг табиий бойликларидан бири, доимо мамлакат фахри бўлиб келган асосий бойлиги унинг пахтасидир. Ўзбекистон пахта етиштириш бўйича дунёда учинчи ўринни эгаллайди. Унинг сифатли толасини ҳарид қилишга Европа, Осиё мамлакатлари ва бошқа давлатлар доимий харидор ҳисобланади. “Олтин захиралари бўйича Республика дунёда 4-ўринда, уни қазиб олиш бўйича 7-ўринда, мис захиралари бўйича 10-11-ўринда, уран захираси бўйича 7-8-ўринда туради”2.

Шу ўринда улкан бойликлар эгаси ва Ўзбекистонни доим гуллаб-яшнашига хизмат қилиб келаётган унинг бугунги кунда кўпминг сонли аҳолиси ҳақида гапириб ўтиш жоиз. Азалдан шу тупроқда истиқомат қилиб келаётган халқ - ўзбеклар бутун аҳолининг 72 фоизини ташкил этади. Турли миллат ва элатлардан иборат мамлакат аҳолиси ҳар йили ўртача 450-550 минг кишига кўпаймоқда. Аҳоли сонининг ўсиб бориши бу ерда ишчи кучининг ўсишига ва мамлакат макроиқтисодиётининг тараққий этишига зарур табиий имкониятдир.

Бой имкониятларга эга, серсув, серунум ҳосилдор ерлар, меҳнаткаш халқ, гуллаб-яшнаган воҳа ҳар доим айрим хорижлик чет душманлар нафсини қитиқлаб келган. Тарихимизни варақлаб кўрсак, она тупроғимиз мудом қайсидир келгинди босқинчилар оёғи остида топталганлиги, бебаҳо бойликларимиз талон-тарож бўлганлигининг гувоҳи бўламиз.

Чор Россияси Туркистонда ўз ҳокимиятини мустаҳкамлаш мақсадида, айниқса, пахтадан кўпроқ ҳосил ундириш, ўз даромадларини кўпайтириш учун ҳар қандай зўравонликдан қайтмади. Шу мақсадда бу ўлкага минглаб руслар жойлаштирилди. Бунинг орқасида ўлкадаги ўтроқ ва кўчманчи аҳоли унумдор ерлар ва яйловларнинг талай қисмидан маҳрум бўлиб, оғир аҳволга тушиб қолди. Пахта етиштириш шу даражада кучайдики, меҳнаткаш ерли халқни эзишнинг турли усуллари вужудга келди. Аммо пахтанинг деярли ҳаммаси, кейинчалик пахтани қайта ишлайдиган заводлардан тушаётган фойда ҳам рус бойларига тегишли эди.

Ўлкамиз бойликларини талон-тарож қилиш Собиқ советлар даврида ошса-ошдики, камаймади. Ўзбекистоннинг тонна-тонналаб олтин, кумуш, пахта, пилласию, қоракўл териси, рангли металлари, мева, зироати, барча-бойликлари марказни бойитди, бир гуруҳ зўравонлар чўнтагини қаппайтирди. Шу неъматларни яратган, собиқ советлар сиёсати учун сидқидилдан хизмат қилган ўзбекистонлик  меҳнаткашларга эса меҳнати эвазига арзимаган ҳақ тўланди. Ҳатто бу халққа “боқиманда”лиги, Ўзбекистон аҳолисининг “давлатдан қарздор”лиги тез-тез эслатиб турилди.

“74 йил мобайнида Ўзбекистон тақдири ва таъминоти собиқ Иттифоқ қўлида эди. Собиқ Иттифоқ бу ердан маҳсулот ва хом ашёни олиб кетиб, бизга сув ва ҳаводай зарур нарсаларни ўз кўрсатмаси билан келтириб берарди. Содда қилиб айтганда, пахта ва бошқа бойликларимиз олиб кетиларди, дон, шакар, ёнилғи ва бошқа халқ истеъмоли моллари, умуман, ҳаётимизга, иқтисодиётимизга ва халқ хўжалигимизга зарур бўлган маҳсулотлар олиб келинарди”1.

Бир сўз билан айтганда, Ўзбекистон собиқ советлар даврида меҳнатига яраша иззат кўрмади. Расман озод, мустақил давлат бўлса-да, аслида марказга турли йўллар билан боғлаб қўйилган муте, мустамлака мамлакат эди. Айниқса, ХХ аср 80-йилларнинг иккинчи ярмида қулаши тайин бўлиб қолган собиқ совет ҳокимияти Ўзбекистонда “ўзбек иши”, “ўзбек мафияси”, “ўзбек  порахўрлари” деб аталган ҳақоратомуз  атамалар қўллаш орқали кечани-кеча, кундузни-кундуз демай меҳнат қилаётган қадоқ қўлли халқ шаънига туҳматлар ёғдирилди. Бу эса энди уларнинг ҳаддидан ошиши, ерли халққа ўтказган ортиқча зуғуми бўлди.

Фақат мустақиллик Ўзбекистонга  ўзининг бой имкониятларидан оқилона фойдаланиш имконини берди. Қадоқ қўлли деҳқон ўз ерига  эга бўлди. Халқ хўжалигининг турли тармоқлари ўзининг муносиб эгасини топди. Фақат озодлик, мустақиллик, эркинлик  туфайли 74 йил асоратга солиниб келинган ўзбек халқи эмин-эркин нафас олиб, ижодий меҳнат билан шуғулланишга ва ўзининг фаровон турмушини яратиш имкониятига эга бўлди.

Истиқлолни қўлга киритган Ўзбекистон мустақил давлат сифатида ўз тараққиёт йўлини белгилаб олар экан, бунда унинг табиий имкониятлари асосий омил  бўлди. Зеро, мамлакатда сиёсий, ижтимоий, маданий-маънавий мустақилликни амалга ошириш ва уни мустаҳкамлаш учун иқтисодий омил ҳал қилувчи роль ўйнаши табиий. Шунинг учун ҳам Юртбошимиз И.А.Каримов мустақиллик ҳақида гапирар экан шундай деган эди: “Мустақиллик биз учун, энг аввало, она заминга эгалик, ер ости ва ер усти бойликларимизни ўзимиз, авваламбор, республикамизда яшаётган аҳоли учун ишлатиш, бошқача айтганда, ўз тақдиримизни ўзимиз ҳал қилишимиз деганидир”. “Бизнинг олий мақсадимиз-мустақиллик эди. Бунга эришдик. Мустақилликнинг олий мақсади-ўзбек халқининг иззатини жойига қўйиш”1.

Ҳақиқатан ҳам, мустақиллик Ўзбекистон халқи ҳаётида янги тарихий даврни бошлаб берди. Президент И.А.Каримов томонидан илмий-назарий жиҳатдан  асосланиб берилган Ўзбекистоннинг истиқлол ва тараққиёт йўли беш тамойилга эга. Ана шу тамойилларнинг биринчиси иқтисоднинг сиёсатдан устунлиги ва унинг мафкуравий ҳолатлардан холилигидир. Ўзбекистон иқтисодиёти узоқ йиллар давомида зўравонликка асосланган, марказдан бошқарилиб туриладиган (деректив) иқтисоддан иборат эдики, оқибатда республика табиий эҳтиёж-имкониятлари ҳисобга олинмай режалаштирилди. Бу эса мамлакат иқтисодида турли бузилишлар, ўпирилишлар ва йўқотишларга олиб келди. Мана шу хунук оқибатларни тузатиш, инқирозга юз тутган мамлакат иқтисодини қайта оёққа турғизиш, халқни ҳеч қандай ларзаларсиз, бурнини қонатмай инқироз давридан  эсон-омонлик билан  олиб чиқиш мустақилликнинг илк кунларидаги энг долзарб масала бўлди.

Мустақилликнинг дастлабки йиллари халққа осон бўлмади. Иқтисодий етишмовчилик, халқ истеъмол товарларининг тақчиллиги, ишсизлик кетма-кет бошқа муаммоларни келтириб чиқарарди. Мана  шундай мураккаб бир шароитда давлат раҳбарларидан ўта моҳирлик  ва тадбиркорлик билан, узоқни кўзлаб, халқнинг барча қатламларини бирдай ижтимоий ҳимоя қилган ҳолда иқтисодий сиёсат юритишни тақозо этади.

Белгилаб олинган тараққиёт йўлимиз бозор муносабатларига асослангандир. Бу муносабатлар мазмуни шундан иборатки, халқни рақобатбардош товарлар билан таъминлаш орқали турмушини фаровонлаштириш. Бозор  муносабатларига ўтишда босқичма-босқич, эволюцион йўл танланди.     “Ўзбекистоннинг йўли шуки, биз тинчлик ва осойишталикни сақлаб, бозор иқтисодиётига ўтишни шошмасдан, аҳолининг ночор қисмини асраб-авайлаб, уларга етарли шарт-шароитларни яратиб бериб, ана ундан кейин амалга оширишга бел боғладик.

Бошқача бўлиши мумкин ҳам эмасди. Халқнинг ярми норасида болалар бўлган давлат бирданига бозор муносабатларига ўтиши - бемаъни гап” деган эди ўшанда И.А.Каримов.

Ўзбекистон  бозор   муносабатларига   ўтишнинг   эвалюцион  йўлини  танлар экан, бу бекорга эмас, чунки бунинг учун барча имконият, шарт-шароитларга эгадир. Иқтисодий-табиий ресурслар, иқтисодий тизимлар ва энг муҳими сабр-тоқатли, кенг мулоҳазали, заҳматкаш халқи Ўзбекистонинг бундан кейинги бозор муносабатларига ўтишида муҳим омил бўлиб хизмат қилди.

	Мустақилликнинг иқтисодий асосларини яратиш миллий  тикланишнинг муҳим шартларидан бири


Президент И.А.Каримов томонидан жуда катта ишонч ва асосли равишда айтилганидек, “Ўзбекистон келажаги буюк давлат”. Мустақиллик пойдеворини  сақлаб қолиш, уни  янада  мустаҳкамлаш учун  мамлакат иқтисодий аҳволини  яхшилаш истиқлолнинг дастлабки кунларидаги энг муҳим вазифа эди.
Одамларнинг озиқ-овқат, кийим-кечакка, уй-жой, хуллас, иқтисодий эҳтиёжини зарур даражада яратмай жамиятни тараққий эттириш қийин. Шунинг учун бутун имкониятларни ишга солган ҳолда, Ўзбекистон иқтисодини тиклашга киришилди. Иқтисодни ривожлантириш орқали қийинчиликлар билан қўлга киритилган мустақилликни сақлаб  қолиш зарур эди. Зеро, моддий замини бўш, иқтисодий жиҳатдан заиф бўлган мамлакатнинг, халқ ва миллатнинг келажаги бўлмайди, унга омад кулиб боқмайди. Қуруқ сўз, сохта ваъдалар ва дастурлар билан узоққа бориб бўлмайди. Ҳамма нарсани амалиёт ҳал этади.

Собиқ совет тузуми даврида Ўзбекистондан олиб чиқиб кетиладиган бойликларнинг 70 фоизини фақат хом ашё ташкил қиларди, четдан эса 70 фоиз тайёр маҳсулотлар, аҳолига энг зарур бўлган дон, гўшт, сут маҳсулотлари,  нефть, ёқилғи, ускуналар каби товарлар олиб келинарди.

Қарамлик йилларида Ўзбекистон иқтисодиётини ривожлантирмас- ликка, уни хом ашё базасига айлантиришга катта эътибор берилди. Ўзбекистон Марказнинг асосий пахта баъзасига айлантирилиб, экин майдонларининг барчасига пахта экилган. Ўзбек халқи серунум, ҳосилдор ерларда яшаса-да, кўплаб қишлоқ хўжалик маҳсулотларини, хусусан, картошкани  четдан олиб келишга мажбур бўлар, дон, гўшт маҳсулотлари ҳам четдан олиб келинарди.

Ўзбек халқи фақат пахта учун ишлайдиган, пахта далаларидан бери келмайдиган миллатга айлана борган эди. Мактаб ўқувчилари, талабалар илмли, маърифатли бўлиш ўрнига вақтининг катта қисмини пахта далаларида ўтказарди.

Пахта яккаҳокимлиги халқимиз ҳаётининг яхшиланишига эмас, балки ёмонлашиб боришига олиб келди. Ўзбек халқи асрлар мобайнида ўтроқ халқ сифатида дехқончилик билан шуғулланиб,  ўзларига қўшни халқларни ҳам қишлоқ хўжалик маҳсулотлари билан таъминлаб келган. собиқ совет давлатининг Ўзбекистондаги барча экин майдонларини пахтазорларга айлантириши аҳолини қишлоқ хўжалик маҳсулотларга бўлган эҳтиёжининг ортириш билан бирга, сув муаммосининг пайдо бўлишига олиб келди.

Мустақиллик бугунги кунда бундай салбий ҳолатларнинг олдини олиш имкониятларини яратиб берди.

Мустақилликнинг дастлабки кунларидан барча қишлоқ хўжалик маҳсулотларини ўзимизда  ишлаб чиқариш чора-тадбирлари кўрилди. Натижада, агар  истиқлол арафасида мамлакатимизда йилига атиги 900 минг тонна атрофида ғалла етиштирилган бўлса, 2003-2004 йилларга келиб, ушбу кўрсатгич 5 мл. тонна, 2005 йил 6 млн. тоннадан ошди. Ўзбекистонда 2003 йилдаёқ ғалла  мустақиллигига эришилди. 2008 йил 6,330 миллион тонна дон1, 2009 йилда 7,3 миллион тоннадан ортиқ дон, шу жумладан, 6 миллион 600 минг тонна буғдой етиштирилди, 3,4 миллион тонна пахта хом ашёси тайёрланди2. 2010 йилда эса 7 миллион тоннадан ортиқ ғалла етиштирилди (Халқ сўзи, 2010 йил 21 июль). Бу муваффақиятга эришишнинг ўзига хос сабаблари бўлиб, улардан бири мамлакатда пахта якка ҳокимлигига барҳам берилиб, ғаллазорларнинг кенгайганлиги, деҳқон фермерларга яратилган кенг имкониятлар ва ҳар бир қишлоқ оиласига ўз томорқасида етарлича ғалла экиш эркинлигининг берилганлигидир.

Қишлоқ аҳолисининг турмуш даражасини юксалтириш мақсадида 2008 йил 20 октябрда Ўзбекистон Республикаси Президенти И.А.Каримов- нинг “Озиқ-овқат экинлари экиладиган майдонларни оптималлаштириш ва уларни етиштиришни кўпайтириш чора-тадбирлари тўғрисида”ги Фармони муҳим аҳамият касб этди. Фармонда  юртимиз фуқароларининг катта қисми яшаб келаётган қишлоқ жойлари аҳолисининг турмуш кечириш шароитларини янада яхшилашга эътибор қаратилди.

Мамлакатда ер ўз эгасини топган. Истиқлолнинг дастлабки кунлариданоқ деҳқонларга ер бериш орқали деҳқоннинг ерга бўлган муносабатини ўзгартиришга эришилди. Колхоз ва совхозлар ўрнида жамоа хўжаликлари ва ундан аста-секин деҳқон-фермер хўжаликларига ўтилди. Ўз меҳнати самарасидан манфаатдор бўлаётган деҳқон энди ўзига қарашли ерни эъзозлашга, фидокорона меҳнат қилишга киришдики, бугунги кунда деҳқон-фермер хўжаликлари томонидан етиштирилаётган маҳсулотлар бутун мамлакат қишлоқ хўжалиги маҳсулотларининг асосий қисмини эгаллайди. Мамлакат деҳқонларининг меҳнати билан   5 минг тоннадан ортиқ мева-сабзавот ва бошқа қишлоқ хўжалик  маҳсулотлари етиштирилди. Бугунги деҳқоннинг иқтисодий аҳволи кечаги собиқ совет даври деҳқони аҳволидан тубдан фарқ қилади. Бугунги деҳқон эртанги кун орзуси, режаси билан, ижодий меҳнат билан банд.

2009 йилнинг «Қишлоқ тараққиёти ва фаровонлиги йили» деб эълон қилиниши, шу муносабат билан қабул қилинган Давлат дастурининг амалга оширилиши қишлоқларимиз қиёфасини замонавий архитектура ва саноат асосида тубдан ўзгартириш ва янгилаш, уй-жой, ижтимоий ва коммунал объектлар, коммуникацияларни барпо этиш бўйича узоқ муддатга мўлжалланган аниқ мақсадли ишларимизнинг бошланиши бўлди.

Буларнинг барчаси қишлоқ аҳолиси турмуш даражасини тубдан ошириш ва шаҳар шароитига яқинлаштиришга хизмат қилади.

Ушбу мақсадларга молиялашнинг барча манбалари ҳисобидан 2009 йилнинг ўзида 2 триллион 600 миллиард сўмдан зиёд маблағ йўналтирилди.

Энг муҳими, ўтган йили қишлоқ жойларда қурилиш олиб бориш учун узоқ истиқболга мўлжалланган лойиҳалаштириш, саноат-қурилиш, муҳандислик-техник жиҳатдан кучли замонавий салоҳиятга эга бўлган база яратишга эришдик. Бу борада молиялаш манбалари ва маблағ ажратиш механизми белгилаб олинди. “Қишлоқ қурилиш банк” ва “Қишлоқ қурилиш лойиҳа” лойиҳалаш институти каби ихтисослаштирилган тузилмалар ташкил этилди. Ихтисослаштирилган “Қишлоқ қурилиш инвест” буюртмаси компанияси ташкил этилиб, мамлакатимиз бўйича 42 та массивда янги уй-жойлар қурилиши бошлаб юборилди”1.

Ўзбекистон аҳолисининг 60 фоиздан ортиғини қишлоқ аҳолиси ташкил этади.  Қишлоқ аҳолисининг моддий турмуш даражасини яхшилаш, қишлоққа шаҳар тусини бериш, қишлоқ маданий-маиший аҳволини кўтариш бугун мамлакат олдида турган энг муҳим вазифалардан. Республика аҳолисининг катта қисмини қишлоқда яшашини ҳисобга олган ҳолда, саноатни кенг қамровда қишлоқ жойларда ташкил этиш, бу ерда кичик бизнесни ривожлантириш, кичик корхоналарни кўпайтириш орқали қишлоқларнинг замонага хос тараққиётини кучайтириш ва аҳолининг иш билан бандлик муаммоси ҳал этилмоқда. Бу масалани ҳал этишда қатор чора-тадбирлар ишлаб чиқилган. Натижада  мамлакатимиз фермер хўжаликларида бугунги кунда 1 миллиондан зиёд киши банд бўлиб, 2005 йилги пахта хом ашёсининг 66 фоизи, ғалланинг 55 фоиздан ортиғи фермер хўжаликлари томонидан етиштирилди. Деҳқон-фермерлар ишини енгиллаштириш мақсадида давлат томонидан турли лизинг хизматлари, банк тизими ва бошқа турдаги хизматлар ташкил этилган.

Ўзбекистон қишлоқ хўжалиги маҳсулотларидан энг асосийси пахта, шунинг учун уни етиштириш ва қайта ишлаш соҳаси яхши йўлга қўйилган. Бир пайтлар пахтадан фақат хом ашё сифатида фойдаланилган бўлса, бугунги кунда ундан тайёр маҳсулот олиш чоралари  кўрилмоқда. Ҳозирда  Ўзбекистон пахтасининг 39 фоизи қайта ишланаётгани ҳолда, келгусида 55 фоизини  қайта ишлаб, тайёр маҳсулот сифатида сотиш режалаштирилмоқда. Биргина Тошкентнинг ўзида фаолият юритаётган кўплаб тикувчилик цехлари пахтадан тайёрланган маҳсулотлар ишлаб чиқаришга асосланган.

Ўзбекистонда  етиштирилган қишлоқ хўжалик маҳсулотларининг қўшни давлатларга, жаҳон бозорларида сотилиши аҳоли турмуш даражасининг яхшиланишига сезиларли таъсир кўрсатмоқда. Қишлоқ жойларга саноатнинг кириб бориши, қишлоқ ёшларини  иш билан таъминлаш билан бирга аҳоли даромадининг ошиб боришига бевосита таъсир кўрсатади.

2009 йили, яъни “Қишлоқ тараққиёти ва фарофонлиги йили»да “Қишлоқларимиз қиёфасини ўзгартириш, агросаноат мажмуида олиб борилаётган ислоҳотларни чуқурлаштириш, қишлоқ аҳолисининг ҳаёт даражаси, ижтимоий-сиёсий ва маданий савиясини ошириш” ижтимоий масалаларига алоҳида эътибор қаратилди. Мазкур махсус давлат дастури “Қишлоқ тараққий топса, юртимиз обод, ҳаётимиз янада фаровон бўлади”, деган ғояни ўзида мужассамлаштирган эди. ... Қишлоқ ҳаётини обод этишда уларнинг қиёфасини ўзгартириш, бугун қишлоқ жойларда яшаётган одамларнинг турмуш шароитини замон талабларига мослаштириш, керак бўлса, уни шаҳар шароитига яқинлаштириш ғоят муҳим ўрин тутади”. Кенг кўламли ишлаб чиқаришни маҳаллийлаштириш дастури доирасида ўтган йили “840 дан ортиқ лойиҳа амалга оширилди ва бу маҳаллийлаштирилган маҳсулот ишлаб чиқариш ҳажмини 2008 йилга нисбатан 2,3 баробар оширишни таъминлади»1.

2008 йилнинг 14-15 октябрь кунлари Президент И.А.Каримов ташаббуси билан Тошкент IV халқаро Ўзбекистон пахта ярмаркаси бўлиб ўтди. Ушбу ярмарка ўзбек пахтаси дунёда ўз харидорига эга эканлигини кўрсатди. Ярмарка якуни бўйича хорижий давлатлар билан 950 минг тоннадан ортиқ пахта толасини сотиш бўйича шартнома ва битимлар имзоланди. Мана неча йилки Ўзбекистонда ҳар йили пахта ярмаркаси анъанавий тарзда давом этиб келмоқда. Бундай ютуқларнинг замирида истиқлол, Ўзбекистоннинг озодлиги, ҳурлиги ётади. Агар у мустақилликка эриша олмаганда бундай ютуқлар қаёқда эди? Мамлакатда макроиқтисодиётни эркинлаштириш, жамиятни  демократлаштириш ва ишлаб чиқариш тармоқларини модернизациялаштириш давом этмоқда. Бугунги кунда мамлакат иқтисодиётининг барқарорлик, диверсификация ва рақобатга бардошлик даражаси таъминланмоқда. Тадбиркорлик ва ташаббускорликка кенг йўл очилган. Хусусий тадбиркорлар давлат томонидан қўллаб-қувватланмоқда. Бугунги кунда мамлакатимизда ишлаб чиқарилаётган ялпи ички маҳсулотнинг қарийб 75 фоизи, саноат маҳсулотларининг 78 фоизидан ортиғи, қишлоқ хўжалиги ва чакана савдо айланмасининг деярли барча маҳсулотлари нодавлат сектор улушига тўғри келмоқда. Нодавлат секторда 77 фоиз ёки иқтисодиётда банд бўлган кишиларнинг тўртдан уч қисми меҳнат қилмоқда.  Бугунги кунда ушбу соҳа нафақат иқтисодиётнинг ўсиш суратларини жадаллаштиришда, балки мамлакатимиз учун ниҳоятда муҳим бўлган аҳоли  бандлиги ва даромадларини ошириш масалаларини ҳал этишда ҳам етакчи ўрин тутмоқда. Бунга кўп жиҳатдан ҳуқуқий базани мустаҳкамлаш, иқтисодиётнинг мазкур сектори учун барқорор қулайлик, имтиёз ва кредитлар тизимини шакллантириш масалаларига жиддий эътибор берилаётганлиги туфайли эришилди. Кичик бизнес объектлари кўпайиб бормоқда. Ҳозирги кунда кичик тадбиркорлик (бизнес)нинг ялпи маҳсулот ҳажмидаги улуши йилдан йилга ортиб бормоқда. Кичик бизнеснинг ички маҳсулотдаги улушини ўтган йилдаги (2009) 50 фоиздан 2010 йилда 52,5 фоизга етказиш вазифаси қўйилган1. Бугунги иқтисодиётда банд бўлган аҳолининг  кўпроғи мазкур соҳада фаолият юритмоқда. Янги яратилаётган иш ўринларининг катта қисми  айнан кичик бизнес ҳисобига тўғри келмоқда.

Кейинги йилларда давлат ва назорат тузилмаларининг корхоналар молия-хўжалик фаолиятига аралашувини кескин қисқартириш, хўжалик субъектлари ҳамда тадбиркорликнинг иқтисодий эркинлиги ва ҳуқуқларини сезиларли даражада кенгайтириш бўйича салмоқли ишлар амалга оширилди.

Халқ хўжалигида тадбиркорлик, ташаббускорлик ва ишбилармонликка кенг йўл очилиши, давлат томонидан хусусийлаштириш- нинг йўлга қўйилиши, кундан-кунга хусусий сектор  улушининг ортиб бориши одамлар дунёқарашида,  менталитетида ўзгаришларга олиб келди, улардаги боқимандалик ва фақат давлатдан ёрдам кутиб яшаш кайфияти барҳам топмоқда.

Хусусийлаштириш, хусусий мулкни мустаҳкамлаш, кичик корхоналар, микрофирмалар, фермер хўжаликлари ташкил этиш ва тадбиркорликни рағбатлантириш ҳисобидан мамлакатимизда демократик жамиятнинг асоси ва таянчи сифатида ўрта синф амалда шаклланмоқда.

Мамлакатнинг ижтимоий тараққиётини Нги, юксак босқичга кўтариш учун 2011 йилни “Кичик бизнес ва хусусий тадбиркорлик йили” деб эълон қилинди. Амир Темур “Азми қатъий, тадбиркор, ҳушёр, мард ва шижоатли бир киши мингта тадбирсиз ва лоқайд кишидан афзалдир” деган сўзларида чуқур маъно бор. Шу боисдан ҳам Президентимиз Ислом Каримов 2010 йил 7 декабрда Ўзбекистон Республикаси Конституцияси қабул қилинган куннинг 18 йиллигига бағишланган тантанали йиғилишидаги маърузасида бу масалага алоҳида эътибор қаратилди. Мамлакатимизда жамиятнинг ижтимоий-сиёсий таянчи ва пойдевори бўлган ўрта синфнинг шаклланиши ва унинг мустаҳкам бўлиб боришга эришилмоқда. Мамлакатимизда 2000 йилда ялпи ички маҳсулот (ЯИМ)нинг 30 фоизи, 2010 йилда 53 фоизи кичик бизнес субъектлари томонидан ишлаб чиқилмоқда. Ҳозирги кунда мамлакатимиздаги иш билан банд аҳолининг 74 фоизидан кўпи шу соҳада меҳнат қилмоқда. 2010 йилда кичик бизнес ва хусусий тадбиркорликни ривожлантириш ҳисобидан 480 мингта янги иш ўрни очилди1.

“Кичик бизнес ва хусусий тадбиркорлик йили” Давлат дастурида қуйидаги устувор йўналишларга эътибор қаратилди:

1. Мамлакатимизда ва унинг ҳудудларида янада қулай бизнес – муҳит яратиш, хусусий мулкчиликнинг устуворлигини мустаҳкамлашга цўналтирилган қонун ҳужжатларини такомиллаштириш, ишончли кафолатларни таъминлаш, тадбиркорликка кўпроқ эътибор бериш, давлатнинг бошқарув функциялари ва рухсат берувчи нормаларни қисқартириш, бюрократик тўсиқ ва ғояларни олиб ташлаш, кичик бизнес субъектларининг молия-кредит ва хом ашё ресурсларидан, улар ишлаб чиқарадиган маҳсулотларга давлат буюртмалари берилишидан кенг фойдаланишни таъминлайдиган бозор воситалари ва механизмларини тадқиқ этиш2.

2. Давлат ва нодавлат органларнинг тадбиркорлик субъектлари молия-хўжалик фаолиятига аралашувини кескин қисқартириш.

3. Кичик корхоналар ташкил қилиш ҳамда кичик корхоналар ва тадбиркорларни рўйхатдан ўтказиш тартиб-қоидаларини янада соддалаштириш, кичик бизнес субъектларини қуриш ва уларни муҳандислик-коммуникация тармоқларга улаш, нотурар жой хоналари ва зарур ер участкаларини ажратиб бериш масалаларини ҳал қилиш бўйича аниқ чора-тадбирларни қабул қилиш.

4. Кичик бизнес ва хусусий тадбиркорлик соҳаси учун солиқ ва бошқа тўловлар бўйича янада қулай шарт-шароитлар яратиш, имтиёз проференциялар бериш, ҳисоботлар тизими ҳамда молия, солиқ ва статистика органларига ҳисоблар топшириш механизмини такомиллаштириш ва унификациялаш.

5. Кичик бизнес ва хусусий тадбиркорлик субъектларига кредитлар бериш механизмини янада такомиллаштириш ва уларнинг ҳажмини ошириш, биринчи навбатда, инвестиция мақсадларига, бошланғич сармояни шакллантиришга кредитлар ажратиш, ишлаб чиқаришни механизация қилиш ҳамда технологик янгилаш учун ўрта ва узоқ муддатли кредитлар бериш.

6. Кичик бизнесни ривожлантиришга хорижий инвестицияларни, халқаро молия институтларининг кредитларини кенг жалб қилиш ва йўналтириш.

7. Саноат тармоқларида кичик бизнес ва хусусий тадбиркорликни ривожлантириш, юқори технологияга асосланган замонавий ишлаб чиқаришни ташкил этиш учун кенг имкониятлар яратиш, ана шу ишлаб чиқаришга инновацион технологиялар жорий этилишини рағбатлантириш.

8. Кичик бизнес ва хусусий тадбиркорлик субъектларининг ташқи иқтисодий фаолиятдаги иштирокини кенгайтириш, экспорт салоҳиятини ошириш, экспортга мўлжалланган маҳсулотни жаҳон ва минтақавий бозорларга олиб чиқишга кўмаклашиш.

9. Кичик бизнес ва хусусий тадбиркорлик субъектларини ахборот билан таъминлаш, шунингдек, кадрлар тайёрлаш ва қайта тайёрлаш ва малакасини ошириш масалаларида уларга консультатив кўмак бериш тизимини янада рағбатлантириш.

“...Дунёнинг барча ривожланган давлатларида бўлгани каби, Ўзбекистонда ҳам шаклланиб келаётган ўрта синф бўлмиш мулкдорлар синфининг муҳим таркибий қисми, мамлакатимиз ижтимоий-сиёсий таянчи ва суянчи ҳисобланади”1 Айнан ана шу одамлар жамиятимизнинг таянчи бўлиб, унинг ижтимоий асосини ташкил этади. Чунки улар демократик ва бозор ислоҳотларини давом эттириш ва чуқурлаштиришдан, мамлакатни барқарор ва изчил ривожлантиришдан кўпроқ манфаатдордир.

Ўзбекистонда иқтисодий тараққиёт соҳасида  қатор ютуқлар билан бирга ўз ечимини кутаётган ва кечиктириб бўлмай ҳал қилиши зарур  бўлган иқтисодий муаммолар  ҳам мавжуд.

Юртбошимиз И.А.Каримов таъкидлаганларидек, халқ хўжалигини тараққий эттиришда бир қатор муаммолар бор. Қишлоқда саноатни вужудга келтириш, яъни, қишлоқни локализациялаш, қишлоқ хўжалиги маҳсулотларини қайта ишлашнинг кичик корхоналарга асосланган тармоғини шакллантириш ҳалиям талаб даражасида эмас. Қишлоқ аҳолисига турли маиший хизмат кўрсатиш соҳасини кучайтириш ва самарадорлигини ошириш зарур.

Шу боисдан ҳам ана шу муаммоларнинг олдини олиш мақсадида “кенг кўламли ишлаб чиқаришни маҳаллийлаштириш дастури доирасида ўтган йили (2009) 840 дан ортиқ лойиҳа амалга оширилди ва бу маҳаллийлаштирилган маҳсулот ишлаб чиқариш ҳажмини 2008 йилга нисбатан 2,3 баробар оширишни таъминлади...

Мамлакат иқтисодий тараққиётидаги муаммоларни ҳал этишда аҳоли фаолияти билан бир қаторда халққа йўлбошчилик қиладиган, жойларда ташкилий, бошқарув ишига раҳбарлик қилувчи шахсларнинг ўрни каттадир. Юртимизда ўз вазифасини сидқидилдан адо этаётган, халқим деб, юртим деб хизмат қилаётган раҳбарлар билан бирга, афсуски, фақат ўз манфаатини кўзлаб иш юритаётган, халқнинг ижтимоий аҳволи билан қизиқмайдиган, раҳбарлик фаолиятида қатъийлик ва азму шижоат етишмайдиган раҳбарлар ҳам йўқ эмас. Масалан, фермер хўжаликларининг ташкил этилишида баъзи жойларда тендер шартларининг қўпол равишда бузилиши, серсув, унумдор, деҳқончиликка яроқли ерларнинг асосий қисмини ўз қариндошларига бериш ҳоллари учраб турибди. Президент ва кенг жамоатчилик, парламент назорати туфайли бундай раҳбарлар фаолиятига ўз вақтида чек қўйилмоқда.

Ҳаммамизга маълумки, бизда давлат бош ислоҳотчи, деган тамойил бор. Давлатнинг   бош   ислоҳотчилик  ролини у  ишониб  қўйилган  бирон -  бир  лавозим эгаси-раҳбар амалга оширади, яъни, барча ислоҳотлар бошида-давлатнинг ходими туради. Шундай экан, раҳбар жамиятда  бўлаётган иқтисодий ўзгаришларга, амалга оширилаётган ислоҳотлар самарасига жавобгар шахс ҳисобланади. Ҳозирги давр раҳбардан ўз манфаатини эмас, кўпроқ халқ, давлат манфаатини ўйлаб иш кўриш талаб этилади.

Мустақиллик йилларида жамиятимиз ҳаётининг барча соҳаларида амалга  оширилаётган ислоҳотлар миллий-маънавий тикланиш жараёнига таъсир этмаслигининг иложи йўқ, бундай ислоҳотлар миллий-маънавий тикланишнинг мезони бўлиб хизмат этади. Инсоният тарихида шу нарсалар исботлаб берилдики, ўз умрини яшаб бўлган эски тузум қонун-қоидаларини янгича асосларда ўзгартириш тарихий заруриятга айланди ва бундай ўзгаришлар барча соҳаларда кенг кўламли ислоҳотлар орқали амалга оширилмоқда. Амалга ошириладиган ислоҳотлар жамиятнинг маънавий ҳаётини ҳам ўз ичига қамраб олиб, у жамият, миллат ҳаёт-мамотини ҳал этиб берадиган куч сифатида майдонга чиқади.

Халқимизнинг ўз мустақиллигини қўлга киритиши унинг асрлар мобайнида орзу бўлиб келган умидларини рўёбга чиқариш, собиқ совет тузумидан қолган иллатлардан қутилиш, унинг ўрнида бозор муносабатларига асосланган ҳолда ривожланиш, демократик, ҳуқуқий давлат ва фуқаролик жамияти қуриш имконини яратиб берди. Бундай эзгу мақсадлар осонлик билан амалга ошмади, унинг учун мустақиллик йилларида тараққий этган мамлакатларнинг турли соҳада эришган ютуқлари ўрганилиб чиқилди, улардан андоза сифатида фойдаланилди ва шулар асосида янгиланишлар, ислоҳотлар концепцияси ишлаб чиқилди. Бундай концепцияни ишлаб чиқиш жараёнида халқимизнинг миллий менталитети, ўзига хос анъана ва қадриятлари ҳар томонлама ҳисобга олинди. Жамият ҳаётининг барча соҳаларида амалга ошириладиган ислоҳотлардан жамият аъзолари ҳаётини фаровонлаштириш, юрт тараққиётини янада юксалтириш мақсадлари кўзда тутилди.

Жамият ҳаётида катта ўзгаришларга эришиш, унинг тараққиёт йўлида тўсиқ бўлиши мумкин бўлган иллатлар барча соҳаларда, шу жумладан, иқтисодий ва маънавий соҳаларда ҳам мавжуддир. Шунинг учун ҳам кенг қамровли янгиланишлар ва ислоҳотлар жараёни мазкур соҳаларни ҳам ўз ичига қамраб олган.

Ўзбекистон тараққиёт ва юксалиш учун катта  имкониятларга эга мамлакат, унинг қулай географик жойлашуви, хилма-хил табиий бойликлари юртимизнинг ривожланган мамлакатлар қаторидан жой олиш имкониятини бермоқда. Мустақиллик йилларида Ўзбекистон ўзининг шу қулай имкониятларидан халқимизнинг ҳаёт тарзини яхшилашга қаратилган ҳамкорликни дунёнинг тараққий этган кўплаб мамлакатлари билан кенг кўламда олиб бормоқда. Бундай ҳамкорликларнинг йўлга қўйилиши албатта мустақиллик шарофати  туфайли. Собиқ совет  тузуми даврида Ўзбекистоннинг чет мамлакатлар билан мустақил ҳолда алоқа қилишини кўз олдимизга ҳам  келтира олмас эдик, ҳар қандай алоқаларимиз фақатгина марказнинг рухсати билан, Москва орқали амалга ошириларди. Аждодларимиз орзуси бўлган мустақилликнинг қўлга киритилиши халқимизга ўз  тараққиёт йўлини мустақил танлаб олиш, жаҳон ҳамжамияти билан барча соҳаларда ҳамкорликни кучайтириш учун кенг имкониятини яратиб берди.

Ўзбекистон мустақилликка эришгандан кейин хорижий давлатлар билан ўзининг эркин, ҳеч нарса билан чеклаб қўйилмаган, тўла тенг ҳуқуқли  ҳамкорликка асосланган ташқи иқтисодий сиёсатини юритиб келмоқда.

Бир вақтлар ҳисоб-китоб ишларининг ҳаммасини иттифоқ идоралари амалга оширарди. Республикада етиштирилаётган жами табиий бойликлар, хом ашё ва бошқа маҳсулотлар қаёққа кетаётганини, қайси мамлакатга пулланаётганлиги ва у қаерга сарфланаётганлигини марказдагилардан ўзга ҳеч ким билмасди. Фақат мустақиллик туфайлигина ўзимиз яратаётган бойликларга ўзимиз эга бўлдик. Бугунги осмонўпар биноларимиз, ўнлаб қурилган кўприкларимиз, минглаб ёшларни ўз бағрига олган коллеж-лицейларимиз, хуллас, барча бунёдкорлик ишларимиз ана шу миллий бойликларимиз орқасидандир.

Шундай имкониятларни яратиб берган истиқлолни шарафлаб,  мустақилликни мустаҳкамлаш  бугунги кунда ҳар биримизнинг олдимизда турган энг муҳим муқаддас вазифалардандир. Жамиятимиздаги иллатларга барҳам бериш орқали, мамлакатимиздаги  муаммоларни ҳал этиш мумкин. Агар ҳар ким ўз вазифасига сидқидилдан, ҳалол ёндашса, масъулият билан иш юритса, албатта барча муаммолар ҳал бўлиши табиий.

Шу ўринда таъкидлаш жоизки, Ўзбекистон иқтисодини маҳаллий кадрлар билан таъминлаш мақсадида мустақилликнинг  дастлабки кунлариданоқ давлат дастури ишлаб чиқилди. Собиқ совет даврида мавжуд бўлган кадрларни сақлаб қолиш, уларга шарт-шароитлар яратиб бериш билан бирга таълим тизимида 1997 йил 29 августда “Таълим тўғрисида”ги Қонун ва “Кадрлар тайёрлаш миллий дастури” қабул қилинди. Бугун мамлакатимиз бўйлаб 297 йўналишдаги касб-ҳунар коллежлари фаолият юритмоқда.  Ушбу йўналишдаги касб-ҳунар коллежларни битириб чиққан кўплаб маҳаллий кадрлар мамлакатимиз корхоналарида, қишлоқ хўжалиги тармоқларида мустақил меҳнат фаолиятини давом эттирмоқдалар. “Ўтган давр мобайнида ана шу лицей ва коллежларни 1 миллион  446 мингдан зиёд фарзандларимиз, жумладан, 1 миллион 55 минг нафардан ортиқ қишлоқ ёшлари битириб, бугунги кунда ишлаб чиқариш, қишлоқ хўжалиги, бошқарув ва ижтимоий соҳаларда, барча жабҳаларда меҳнат қилаётгани бизнинг шу йўлда эришган энг катта ютуғимиз бўлди”1.

Миллий   кадрлар   тайёрлаш  ва  уларни  иш  билан  таъминлаш  давлатимиз олдидаги ижтимоий-иқтисодий масалалардан бири. 2010 йил 28 июлда Ўзбекистон Республикаси Президентининг “Таълим муассасаларининг битирувчиларини тадбиркорлик фаолиятига жалб этиш борасидаги қўшимча чора-тадбирлар тўғрисида”ги Фармони ҳам айнан мана шу масалага бағишланган1. Фармонда «Баркамол авлод йили» Давлат дастурига мувофиқ ҳамда кичик бизнес ва хусусий тадбиркорликни ривожлантиришни янада рағбатлантириш, ёшларни, касб-ҳунар коллежлари, академик лицей ва олий таълим муассасалари битирувчиларини тадбиркорлик фаолиятига кенг жалб этиш учун қулай шарт-шраоитлар яратиш масаласига алоҳида эътибор берилган. Мамлакатда миллий кадрларга берилаётган диққат-эътиборнинг  моҳияти шундаки, ушбу дастур орқали халқ хўжалигининг барча тармоқларини маҳаллий кадрлар билан таъминлаш, мамлакат аҳолисини иш ўринлари билан банд этиш ва ёшларнинг келгусида жамиятда ўз ўрнини топишлари учун зарур шарт-шароит яратишдан иборат.

Ўзбекистон кундан-кунга чирой очиб, гўзаллашиб бормоқда. Бугун унинг табиий бойликлари меҳнаткаш халқимиз томонидан ишлаб чиқаришга сафарбар этилмоқда. Бу бойликлар эгаси бугун мана шу халқ, мана шу ёшлар.

Ўзбекистон - мустақил мамлакат. У энди билади, қарамлик, мутелик нима эканлигини. Яна қайта кишан тақишни истамайди. Ўз ҳақини бировга  бермоқчи ҳам эмас, тенглар ичида тенг ҳамкорлик йўлини тутган мамлакат.

Ўзбекистон дунё давлатлари билан ана шу тамойиллар асосида ҳамкорлик алоқаларини ўрнатган. У қисқа вақт ичида ўнлаб халқаро ташкилотлар  аъзоси бўлишга эришди. Жаҳон банки, Халқаро валюта фонди, Халқаро электр-алоқа уюшмаси, Осиё ва Тинч океани иқтисодий ва тараққиёт банки, Божхона ҳамдўстлиги кенгаши ва бошқа шу каби халқаро иқтисодий ҳамда молиявий ташкилотлар мамлакат иқтисодиёти тараққий этишида муҳим роль ўйнамоқда.

Ўзбекистоннинг халқаро ташкилотлар фаолиятида иштирок этиши унинг жаҳон мамлакатлари билан иқтисодий соҳада ҳамкорликни давом эттиришга асос бўлиб хизмат қилмоқда. Жаҳон мамлакатлари билан иқтисодий алоқада бўлиш республикамизда мустамлакачилик давридан қолган ижтимоий-иқтисодий ва бошқа муаммоларни ҳал қилиш имконини беради.

Ўзбекистон ўзининг географик жойлашувига кўра, денгиз ва океан сув йўлларига тўғридан-тўғри чиқа олмайди. Бу эса унинг ташқи иқтисодий фаолияти имкониятларини бирмунча чеклаб қўяди.

Ўзбекистон Россия орқали фақат шимолга чиқиши мумкин. Мустақиллик йилларида Жанубга бориш учун Афғонистон орқали Покистонга, Ҳинд океанига, Ғарбга Эрон орқали Туркияга, Форс кўрфазига, Хитойдан эса барча яқин Шарқ мамлакатларига чиқиш учун магистрал йўл қуриш ишлари амалга оширилди.

Ўзбекистон бугунги кунда Осиё, Европа, Жанубий Шарқий Европадаги қатор мамлакатлар билан ҳар томонлама алоқаларни тенг ҳуқуқлар асосида давом эттирмоқда. Туризмни ривожлантириш орқали мамлакат иқтисодига чет эл валютасининг кириб келишига алоҳида эътибор берилмоқда, мамлакатимиз маданий-маънавий бойликларидан оқилона фойдаланишга эришилмоқда.

Мамлакатимиз узоқ йиллар давомида бир қатор мамлакатлар билан яқин дўст, қўни-қўшни сифатида ҳаёт кечирмоқда. МДҲ давлатлари ўртасида собиқ совет даврида шаклланган иқтисодий алоқалар мустақилликдан сўнг янги кўринишда қайта тикланди. Республика табиий бойликларини қайта ишлашда Россиянинг “Газпром”, “Лукойл” компаниялари, Қозоғистон томонидан ташкил этилган қўшма корхоналар ва бошқа МДҲ давлатлари билан иқтисодий ҳамкорлик мақсадида амалга оширилаётган ишлар Ўзбекистон иқтисодига ижобий таъсир кўрсатиб келмоқда.

Ўзбекистон ўзининг ташқи савдоси, иқтисодида импортдан кўра, экспорт салоҳиятини оширишга интилмоқда. Экспортда хом ашё етказиб берувчи мамлакатдан тайёр маҳсулотлар етказиб берувчи мамлакатга ўтиш йўлини тутмоқда.

Ўзбекистон бугунги кунда барча муаммоларини ўзи ҳал этаётган мамлакат. Бунинг маънавий замини эса у қўлга киритган мустақиллигидир. Истиқлол туфайли Ўзбекистон бутун дунёга танилди. У энди тенглар ичра тенг мамлакатдир.

	Миллий-маънавий тикланиш   жараёнида тараққиётнинг ўзбек модели ва унинг аҳамияти


Миллий-маънавий  тикланиш жараёни жамият ҳаётининг барча соҳалари билан чамбарчас боғлиқ бўлган мураккаб жараёндир ва у албатта, ҳар қандай жамиятнинг асоси ҳисобланган иқтисодий жараёнлар билан чамбарчас боғлиқдир. Ўзбекистон давлат мустақиллигига эришгандан сўнг республика ва унинг халқи манфаатларига мос келадиган ижтимоий иқтисодий сиёсатни амалга ошириш имкониятига эга бўлди. Ўзбекистон ўз мустақил тараққиёт йўлини танлаб олар экан, жаҳоннинг тараққий этган мамлакатлари ўзларининг бугунги турмуш даражаларига эришишлари йўлида иқтисодиёт соҳасига катта  аҳамият берганлигига ва иқтисодиётни ривожлантириш орқали бугунги ҳаёт тарзига эришганлигига алоҳида эътибор қаратди. Жаҳон тажрибаси шуни кўрсатадики, мустақил давлатчиликка эришиш, янги иқтисодий негизни шакллантириш, халқнинг ижтимоий ва маънавий жиҳатдан уйғониши собит қадам ва астойдил ҳаракат қилиш йўли билан амалга ошган.

Президент Ислом Каримов мустақилликнинг илк кунлариданоқ “Ўзбекистоннинг ўз истиқлол ва тараққиёт йўли” (1992) асарида Ўзбекистон тараққиётининг ўзига хос йўли ва демократик жамият қуришнинг жаҳон тараққиёт тажрибасини таҳлил этди. Жаҳон тараққиётида: 1) Демократия ва қонунчилик. 2) Мулкчиликнинг турли шакллари ва унга муносабат. 3) Юксак маънавият ва маданиятнинг ривожланиши. 4) Халқаро ҳамкорликни ривожлантириш, жаҳон ҳамжамиятига кириш маслалари кўрсатиб берилди. Асарда Марказий Осиё республикалари ижтимоий тузумини ўзгартириш учун қуйидаги масалаларга эътибор қаратилди: 1. Маъмурий буйруқбозлик тизимидан демократик, иқтисодий бошқарувига ўтиш. 2. Мулкчиликнинг бегоналашуви: режали иқтисодиётдан бозор хўжалиги иқтисодиётига ўтиш.

3.Тоталитар, ақидапарастлик мафкурасидан ҳурфикрлиликка, кўппартиявийликка, умуминсоний маънавиятга амал қилиш. 4. Жаҳон ҳамжамиятига кириб бориш1. Умуман, “Ўзбекистоннинг ўз истиқлол ва тараққиёт йўли” (1992), “Ўзбекистон - бозор муносабатларига ўтишнинг ўзига хос йўли” (1993) асарларида “Ўзбек модели”га асос солди.

Жаҳон мамлакатларининг тараққий этиш йўллари ўрганиб чиқилар экан, жамият ҳаётини юксалтириш йўлида улардан кўп нарсаларни ўрганиш мумкин эканлиги сезилди ва жаҳон тажрибаларидан фойдаланилган ҳолда бугунги кунда дунёда “Ўзбек модели” сифатида тан олинган ўзига хос бўлган  тараққиёт модели ишлаб чиқилди. Айни чоғда бирон-бир андозадан, ҳатто у муайян  мамлакатда ижобий натижаларга олиб келган бўлса ҳам, кўр-кўрона нусха кўчириш мутлақо номақбулдир. Шуниси аниқ-равшанки, муайян  воситалар ва усуллар қайси мамлакат учун мўлжалланган  бўлса, улар ўша мамлакатга хос бўлган алоҳида шароитдагина  ижобий  самара бориши мумкин.

Жамият маънавий  ҳаётини  юксалтириш жараёни тараққиётнинг мазкур модели билан боғлиқ экан, миллий- маънавий юксалиш йўлида муҳим роль ўйнайдиган тараққиётнинг ўзига хос ўрни бўлган “Ўзбек модели” мустақиллик йилларида  ўзининг тутган ўрни катта эканлигини исботлаб бермоқда. Мустақиллик йилларида юртимизда миллий-маънавий тикланиш йўлида амалга оширилаётган ишлар тараққиётнинг ўзбек моделида ўз ифодасини топган барча тамойиллар билан чамбарчас боғлиқдир.

“Ўзбек модели”нинг тамойиллари:

1.Иқтисодиётнинг сиёсатдан устуворлиги ва у мафкуравий ҳолатлардан холи (бу дегани):

1) Мулкни давлат тасарруфидан чиқариш ва хусусийлаштириш.

2) Баҳони босқичма-босқич эркинлаштириш.

3) Бозор инфратузилмасини шакллантириш.

4) Аҳолини ижтимоий ҳимоялаш.

2.Давлатнинг бош ислоҳотчилиги:

1) Давлат иқтисодий ўзгаришларнинг ташаббускори ва бош ислоҳотчиси.

2) Иқтисодиётни ижтимоий соҳага йўналтиради.

3) Иқтисодий фаолиятнинг ҳуқуқий асосини яратади.

4) Иқтисоднинг эркинлаштирилишини таъминлайди.

5) Ижтимоий муаммоларни ҳал қилади.

6) Ишбилармонлик, ташаббускорликни қўллаб-қувватлайди. Кичик ва ўрта бизнесни ривожлантиришга кўмаклашади.

7) Ижтимоий сиёсат орқали ижтимоий муаммоларни бартараф қилади.

3.Қонун устуворлиги:

1) Қонун устуворлиги тамойили суд-ҳуқуқ тизимини ривожлантириш билан боғлиқ.

2) Қонун олдида ҳамманинг тенглиги.

Юридик ва жисмоний шахслар ўз иш фаолиятини қонун асосида бажариши.

3) Давлат ҳокимиятининг бўлиниш тамойили, мустақиллигини таъминлаш.

4.Кучли ижтимоий сиёсат:

1) Аҳолини иш билан таъминлаш (Бу 3 та секторнинг: давлат, хусусий ва нодавлат секторининг вазифаси).

2) Даромад сиёсатини юритиш: пул даромади.

3) Ижтимоий таъминот, ижтимоий кафолат, ижтимоий адолатни таъминлаш.

4) Аҳолига ижтимоий хизмат кўрсатиш.

5) Халқнинг моддий турмуш шароитини яхшилаш.

6) Ҳар кимнинг меҳнат қилиши учун кенг имконият яратиш, қобилиятига яраша иш билан таъминлаш.

5.Бозор иқтисодиётига ўтишнинг босқичма-босқичлиги тамойили:

1) Босқичма-босқич, тадрижий йўл билан амалга ошириш (“Шока терапея” усули (йўли) кескинликка олиб келиши мумкин). Бу Осиё тараққиёт йўлига яқин.

2) Маъмурий-буйруқбозлик тизимига барҳам бериб, аста-секин бошқарувнинг демократик, эркин иқтисодий бошқарувига ўтиш.

3) “Янги уй қурмай туриб, эскисини бузмас”лик.

4) Кишилар тафаккури, онгини босқичма-босқич такомиллаштириш.

5) Одамларнинг қашшоқланишига йўл қўймаслик.

6) Жамият сиёсий соҳасини, давлат ва жамият қурилишини аста-секин ислоҳ қилиш.

Узоқ вақт қарамликни бошидан кечирган ва ўз тақдирини ўзи белгилаш ҳуқуқидан маҳрум этилиб, маънавий қашшоқлаштирилган халқимизнинг миллий  тикланиш йўлидаги саъй-ҳаракатлари қийинчилик  билан амалга оширилди. Мана шундай мураккаб ва қийин шароитда халқимиз ўз кучи ва имкониятларига таянишга мажбур бўлди. Миллий ва маънавий тикланиш жараёнида бизга қўшни ва дўст бўлган мамлакатларнинг қўллаб-қувватлаши ҳамда кўмаги ҳам катта роль ўйнади. Бундай масъулиятли жараёнда барча тарафларнинг манфаатларига мос келадиган ҳамкорликни кучайтириш, ҳақиқий кўмак қўлини чўзган давлатларни танлаб олиш муҳим аҳамиятга эга. Ушбу жараёндаги хатоликлар кейинчалик қандайдир давлатларнинг қарздорлик сиртмоғига тушиб қолишга сабабчи бўлиши мумкин.

Биз бугун мустақилликнинг дастлабки йилларига назар ташлар эканмиз, юртимизда амалга  оширилган ислоҳотлар жараёнига, тараққиётнинг ўзбек моделидаги барча тамойилларида маънавий мезонлар доимо ҳал қилувчи омил бўлиб келганлигини кўриш мумкин. Маълумки, 1991 йили ўз мустақиллигини қўлга киритганидан сўнг умрини ўтаб бўлган мустабид, маъмурий-буйруқбозлик, режали-тақсимот тизимидан воз кечиб, “Ўзбек модели” деб ном олган ўз тараққиёт йўлини танлаб олди1.

Ана шу жиҳатларга асосланган “Ўзбек модели” ўз-ўзидан пайдо бўлган эмас, у истиқлол шарофати мустақиллик натижасидир. Мустақиллик даврида “Ўзбек модели” тамойиллари асосида жуда катта ютуқларга эришдик. И.А.Каримов таъбири билан айтганда, “Мустақиллик биз учун нафақат иқтисодий, балки беқиёс маънавий имкониятлар манбаи эканини англаб, мамлакатимизнинг ички ва ташқи сиёсатини, иқтисодий-ижтимоий янгиланиш жараёнларини айнан шу асосда ташкил этишга устувор аҳамият бердик”2.

Миллий-маънавий тикланиш жараёни тараққиётнинг ўзига хос бўлган ўзбек модели билан чамбарчас боғлиқ бўлиб, улар бир-бирларини инкор этмайди, аксинча, ўзаро боғланиб, бир-бирларини тўлдириб туради.
Мазкур масалага мустақилликка эришган барча мамлакатлар турли даврларда дуч келишган ва улар бу масалани турлича ҳал этишган. Шу сабабли илмий адабиётларда ижтимоий тараққиётнинг «Швед модели», «Америка модели», «Япон модели», “Эрхард (немис) модели” каби тушунчалар ишлатилмоқда. Мазкур тушунчалар замирида муайян минтақа ёки мамлакатлар ижтимоий тараққиётида сиёсий-иқтисодий ислоҳотларнинг қайси йўл билан, қай йўсинда амалга оширилиши билан бир-биридан фарқланади.
3.1-ЧИЗМА

Ўзбекистоннинг ўзига хос тараққиёт йўли-“ўзбек модели”
















Миллий-маънавий тикланиш жараёнидаги бундай боғлиқликнинг аҳамияти катта эканлигини юртбошимиз И.А.Каримовнинг қуйидаги фикрларидан билсак бўлади: “Юксак тараққиётга эришишни орзу қиладиган ҳар бир инсон ва жамият ўз ҳаётини айнан ана шундай диалектик боғлиқлик асосида қурган ва ривожлантирган тақдирдагина ижобий натижаларга эриша олади”1.

Жаҳон тажрибаларидан келиб чиққан ҳолда миллий-маънавий тикланиш йўлида бундай боғлиқликни ва алоқадорликни кучайтириш давлатимизнинг доимо диққат марказида турибди.

Мустақиллик йилларида мамлакатимиз иқтисодий ҳаётини юксалтириш мақсадида бозор иқтисодиёти муносабатларининг жорий этилиши туфайли фуқароларимизнинг тафаккури ва дунёқарашида катта ўзгаришлар пайдо бўлди. Мамлакатимизда мулкдорлар синфи шаклланиб, тадбиркорлик ва кичик бизнес, ўрта синф учун имкониятлар яратиб берилди.

Ўзбекистон тараққиётининг мақсади эса жамиятда ижтимоий адатсизлик ҳукм сурмайдиган, барча фуқароларнинг фаровон ҳаётига эришишидан иборатдир.

Ўзбекистон бозор муносабатларига ўтишда эвалюцион, босқичма-босқич ўтиш йўлини танлади. Бунинг ўзига хос сабаблари бор, албатта.

Ўзбекистонда  мавжуд бўлган ижтимоий-иқтисодий вазият, республикадаги одамлар сонининг кўплиги, мустақилликнинг илк йилларида фуқаролар турмуш даражасининг пастлиги ва бошқа шунга ўхшаш омиллар бозор муносабатларига аста-секинлик билан, яъни “ижтимоий ларзаларсиз”  ўтишни тақозо этди. Зеро, ҳар бир янгилик бирданига амалга ошмайди. Шошилмасдан, пухта ўйлаб қилинган иш катта муваффақият келтириши халқимиз ҳаётида ўз исботини топгани ҳақиқат.

“2009 йил моҳият эътиборига кўра, аввало, эски маъмурий-буйруқбозлик, тақсимлаш тизимидан бозор муносабатларига асосланган бошқарув тизимига ўтиш бўйича биз танлаган, машҳур беш тамойилни ўз ичига олган ўзбек модели, давлатимиз ва иқтисодиётимизни босқичма-босқич, изчил ислоҳ этиш ва тадрижий ривожлантириш стратегияси учун том маънода синов йили бўлди, деб айтишга барча асосларимиз бор”1, деган эди И.А.Каримов.

Бозор муносабатларига ўтиш йўли бекорга танлангани йўқ. Ўзбекистоннинг ҳар томонлама қулай географик сиёсий мавқеи, Ўрта Осиё минтақасида азалдан ўз ўрнига эга эканлиги, бой табиий ресурсларга, анъанавий ишлаб чиқариш усули ва меҳнатни ташкил этиш шакллари мавжудлиги унинг биринчи шарти бўлса, ҳар йили ўсиб бораётган аҳолисининг сони ва меҳнатга яроқли  қисми бутун аҳолининг ярмига яқинини ташкил этиши бунинг иккинчи шарти.

Аҳолининг анъанавий яшаш жойларига боғланганлиги (ўтроқлиги) аксарият республика аҳолисига хос бўлиб, бу ҳол меҳнат бозорини шакллантиришга ижобий таъсир кўрсатади. Аҳолининг миллий таркиби ҳам ўзига хосдир. Ўз юртига, яшаб турган жойига интилиш, миллий қадриятларини эъзозлаб яшаш Ўзбекистон аҳолисининг 72 фоизидан ортиқ қисмини ташкил этган ўзбекларга хос фазилат бўлиб, бу иқтисодга ҳам ўзининг  таъсирини кўрсатади,  албатта. Ана шу хусусиятлар ҳисобга олиниб, Ўзбекистон бозор муносабатларига ўтишнинг ўзига хос йўлини танладики, унинг бу йўли ўзига хос, ҳеч бир мамлакат андозасидан кўчириб олинмаган, фақат ўзигагина мос келадиган “Ўзбек модели”нинг алоҳида жиҳатларидир.

Бозор муносабатларига ўтишнинг бошланғич палласида  бу жараён осон кечмади. Ишлаб чиқариш тармоқларидан узилишлар,  кунлик  эҳтиёж молларининг тақчиллиги муаммоларнинг янада кучайишига олиб келди. Ушбу мураккаб шароит халқдан метин ирода, сабр-бардош ва фидокорона меҳнатни талаб қилди ва республика халқи бунинг уддасидан чиқа олди. Қолаверса, мамлакатни бошқариб турган раҳбариятнинг узоқни кўзлаб олиб борган изчил, адолатли сиёсати ҳам Ўзбекистонни бозор иқтисодиётининг ўтиш даври қийинчиликларини муваффақиятли ортда қолдиришига имкон бўлиб хизмат қилди.

Бугун Ўзбекистон бозор муносабатлари шароитида дадил ривожланаётган мамлакат. Халқ хўжалигининг, макроиқтисодиётнинг барча соҳаларида йирик ўзгаришларга эришган мамлакат. Олиб борилаётган ижтимоий-иқтисодий сиёсат замирида оддий халқ манфаати ётибди. Аҳолининг асосий қисмини ўрта ҳол қатлам ташкил этади. Ижтимоий ҳимояга муҳтож қатлам бўлган болалар, нафақахўрлар, ўқувчи, талабалар, ногиронлар, ёлғиз оналар ва кўп болали оилалар доим давлатнинг ҳимоясида.

Мамлакатда иқтисодий барқарорлик вужудга келди. Бир пайтлар “боқиманда” халқ сифатида эътироф этилган халқ бугун ўзини иқтисодий таъминлабгина қолмай, чет элга турли-туман халқ эҳтиёж товарларини эркин экспорт қилмоқда. Бугунги ўзбекистонликнинг меҳнатга бўлган муносабати тубдан ўзгарган. Ўз меҳнатининг самарасидан баҳраманд халқ сифатида шижоатли меҳнат  билан банд. Қишлоқ ва шаҳарлармиз бутунлай ўзгарган. Бугун Ўзбекистонга дунё кўз тиккан. Бозор иқтисодиёти орқали ривожланаётган Ўзбекистон ўз олдига янада улкан марраларни кўзлаб, дадил одимламоқда.

Дастур ва режаларимиз бош мақсади-халқимиз учун муносиб турмуш шароити яратишдан иборатдир. Ана шу юксак марраларга эришиш учун мамлакатимизда демократик, ҳуқуқий давлат, эркин иқтисодиёт талабларини тўлиқ жорий этиш, фуқаролик жамияти асосларини қуриш, бир сўз билан айтганда, ҳақиқатан ҳам ҳеч кимдан кам бўлмайдиган ҳаёт барпо  этиш учун ўзимизнинг куч-қувват ва ҳаракатларимизни аямаслигимиз керак.

Таянч иборалар:

Табиий-иқтисодий асос, минерал хомашё, миллий бойлик, боқиманда, бозор иқтисодиёти, ер эгалиги, қишлоқ хўжалиги, тадбиркорлик, ташаббускорлик, инвестиция, ижтимоий ларзалар, моддий иқтисодий, маънавий  шарт-шароит, ишлаб чиқариш, иқтисодий тараққиёт, халқаро ҳамкорлик, ташқи сиёсат.

Мавзуга доир саволлар

1. Мустақиллик шароитида миллий табиий-иқтисодий асослар деганда нимани тушунасиз?
2. Мустақилликнинг иқтисодий ва маънавий асосларини мустаҳкамлаш нималарга боғлиқ?
3. Бозор иқтисодиётига ўтишнинг миллий тикланишда аҳамияти қандай?
4. Ўзбекистон Президенти Ислом Каримов “Ўзбек модели”ни ўзининг қайси асарларида илмий асослаб берган?
5. “Ўзбек модели”нинг асосий мақсад ва вазифалари, мазмуни ҳамда тамойилларини баён этинг.
6. Ўзбекистоннинг табиий-иқтисодий бойликлари ҳақида гапириб беринг.
7. Кучли ижтимоий
 сиёсатнинг асоси тамойиллари нималарни қамраб олади?
4-§. МИЛЛИЙ-МАЪНАВИЙ ТИКЛАНИШ ЗАМИНЛАРИ ВА  МАДАНИЙ МУАММОЛАРИ
	Мустамлакачилик сиёсати ва миллий маданиятга муносабат


Маданият ҳар бир миллат ва халқ учун муҳим аҳамиятга эга бўлиб, у моддий ва маънавий маданиятдан ташкил топган. Жамият тараққиётини, инсоннинг маънавий камолотини маданиятсиз тасаввур этиб бўлмайди. Ҳар бир миллатга хос бўлган миллий маданият асрлар мобайнида шаклланиб келди ва жамият ҳаётининг таркибий қисмига айланди.

Дунёнинг турли минтақалари сингари Марказий Осиё минтақаси ҳам ўзига хос бўлган маданиятга эга. Ушбу минтақада истиқомат қилиб келган аждодларимиз томонидан яратиб келинган миллий маданиятимиз жаҳон маданиятининг таркибий қисмларидан хисобланади. Аждодларимиз томонидан бойитиб келинган миллий маданиятимиз ҳар доим ҳам бир текис ривожланиб келмади. Марказий Осиёга нафси баланд бўлган ёвуз душманларнинг кўплаб босқинчилик урушлари халқимизнинг моддий ва  маданий ҳаётига катта зарар келтирган.

Босиб олинган жойлар халқларининг маданий-маънавий тараққиётини бўғиб қўйиш, маданий-маънавий меросни йўқотиш, халқларни маданий ҳаётдан узоқлаштириб, уларни маънавий қашшоқлаштириш истило этилган  халқларни асоратда ушлаб туриш йўлларидан бири эканлигини тарихнинг ўзи исботлаб берган.

Миллий ва жамият тараққиётига катта таъсир кўрсатувчи маданият ўз-ўзидан шаклланиб қолмайди, у ҳар бир авлод томонидан бойитиб келинади ва кейинги авлодга мерос қилиб қолдирилади. Маданиятли халқ борлиқдаги воқеликни тўғри тушуна олганлиги учун ҳам босқинчи давлатлар босиб олинган жойлар аҳолиси маданиятини йўқотишга ҳаракат қилганлар.

Истилочи мамлакат итоат қилдирилган халқларни бора-бора ўзига сингдириб юборишни, бунинг учун ўз ғоя ва мафкураларини уларга мажбуран жорий этишни, маданиятига шикаст етказишни, миллий тили, миллий урф-одатлари ва миллий қадриятлари ривожига йўл бермасликни ўз сиёсатининг асосий мақсади қилиб қўйган.

Истилочилар ҳар доим ерли халқларнинг маданиятини, маънавиятини барбод этиш, миллий тил ва урф-одатлар камолотига йўл бермаслик, итоат эттирилган халқларни жиловда ушлаб туриш, бойликларини истаганча  талон-тарож қилиш, уларнинг барча куч ва имкониятларидан бекаму кўст фойдаланишнинг энг зарур ва нозик йўлларидан бири эканлигини жуда яхши билишган. Шунинг учун ҳам мустамлакачилар бу нарсани ҳар доим олдиндан режалаштириб келганлар.

Маданиятни йўқотишга қаратилган ҳаракат кучайиб бораверса, тобе халқ ўз миллий маданиятидан қанчалик узоқлашса, халқ манавий жиҳатдан қашшоқлашиб борса, одамларда миллийликка интилиш аста-секин йўқолиб, улар ўз-ўзидан эътиқодсиз бўлиб бораверади.

Миллий-маданият, маънавиятнинг йўқолиб бориши жамият аъзоларида сиёсий манқуртлик, бепарволикни кучайтириб, уларни ижтимоий фаолликдан узоқлашиб боради. Босқинчилар босиб олинган жойлар аҳолисини мустамлакачилик кишанларида узоқ вақт ушлаб туришни, уларнинг ўз ҳақ-ҳуқуқларини талаб этмайдиган, итоаткор кишиларга айлантиришга интилганлар.

Тарихимизга назар ташлар эканмиз, юртимизга бостириб кирган  македониялик Искандар, босқинчи араблар, Эрон шоҳлари, Чингизхон қўшинлари, чор Россияси ва собиқ Иттифоқ тузуми  маданий жиҳатдан ўзидан устун турган халқимизни ўзларига бўйсундириш қийинлигини сезишган ва шунинг учун ҳам аждодларимиз томонидан яратиб келинган маданиятни йўқотишга катта эътибор берганлар. Улар томонидан маданий меросимиз талон-тарож қилинди, маданий ёдигорликлар йўқотилди, миллий маданиятни, маънавиятни ривожлантиришга ҳаракат қилган кишиларни эса йўқ қилишга интилганлар.

ХIX асрнинг ўрталарида Туркистонни босиб олган чор Россияси ҳам бошқа қўплаб босқинчилар олиб борган сиёсатни давом эттирди.

Туркистон халқларини маданий ҳаётдан узоқлаштириш, маънавиятини йўқотиш, уларни оми ва тобе халққа айлантириш рус чоризм босқинчиларининг асосий мақсадларидан бири бўлди. Миллий-маданий ва маънавий меросни талон-тарож қилиш чор Россияси босқинининг биринчи кунлариданоқ бошланган, бирон бир нарса уларнинг эътиборидан четда қолди. Чор Россияси миллий маданиятимизга ва маънавиятимизга бошқа барча босқинчилардан кўра кўпроқ зарар келтирдилар. Чунки, улар Туркистон халқлари маданияти ва маънавияти ўзлариникидан устун эканлигини билишар, лекин буни тан олишни исташмасди.

Туркистон азал-азалдан илм-фан ва мадниятнинг, адабиёт ва санъатнинг энг қадимий марказларидан бири бўлиб келган. Айниқса, IX-XV асрларда Туркистон халқлари сафидан Шарқ ва Ғарбда ўрта аср математика илми ва мактабининг асосчиси Мусо ал-Хоразмий, “Устоди соний”-“Иккинчи муаллим,” Шарқ Аристотели унвонига сазовор бўлган Абу Наср Форобий, тиббиёт илмининг етакчиси, юқори чўққиси, “Шайх ур-раис”-“Олимлар подшоси” Абу Али ибн Сино, Шарқнинггина эмас, балки бутун инсониятнинг фахр-ифтихори, қомусий ақл эгаси Абу Райҳон Беруний, ўрта аср астрономиясининг ёрқин юлдузи ал-Фарғоний, Ҳадиси шариф ва фиқҳ илмининг буюк алломалларидан бири имом Исмоил Бухорий, Абу Исо ат-Термизий, Хожа Аҳмад Яссавий, донишманд подшоҳ, юлдузлар жадвалининг асосчиларидан бири Мирзо Улуғбек, ўз даври поэзияси ва прозасининг ёрқин                                                                                                                                                                                                                                                                                                                                                                                                                                                            юлдузларидан ҳисобланган Алишер Навоий, Заҳириддин Муҳаммад Бобур сингари минглаб улуғ зотлар ва уламои киромлар етишиб чиқди. Улар ўша  давр фан ва маданиятининг чўққилари эдилар.

Ҳақиқатан ҳам,  “минтақамизда яшаб ўтган улуғ алломалар, мутафаккир зотларнинг қолдирган бебаҳо меросида ҳам ўзининг ёрқин ифодасини топган. Мисол учун, Алишер Навоий бобомиз бўладими, Рудакий, Абай, Маҳтумқули ёки Тўқтағул каби улуғ зотлар бўладими, уларнинг барчаси ўз ижоди билан нафақат икки дарё оралиғидаги халқларни, балки бутун башарият фарзандларини доимо меҳр-оқибатли, дўст-биродар бўлиб яшашга даъват этгани бежиз эмас, албатта...

Инсониятнинг кўп минг йиллик тажрибаси шундан далолат берадики, дунёдаги зўравон ва тажовузкор кучлар қайси бир халқ ёки мамлакатни ўзига тобе қилиб, бўйсундирмоқчи, унинг бойликларини эгалламоқчи бўлса, авваламбор, уни қуролсизлантиришга, яъни энг буюк бойлиги бўлмиш миллий қадриятлари, тарихи ва маънавиятидан жудо қилишга уринади”1.

Шарқдан, хусусан, Туркистон ўлкасидан етишиб чиққан буюк мутафаккирлар жаҳон илм-фани ва маданиятини ўз кашфиётлари, ўлмас илмий асарлари билан ижодий бойитдилар, юқори чўққига кўтардилар, унинг бир неча асрлик тараққиётига  самарали таъсир қилдилар. Бутун маданий оламга таниқли олимлар ва мутафаккирлар, Самарқанд, Бухоро, Шаҳрисабз, Хива сингари шаҳарлар яратувчилари бўлмиш  улуғ аждодларимизнинг ижодиёти ўзининг улуғворлиги ва гўзаллиги билан ҳозиргача ҳаммани лол қолдирмоқда.

Босқинчилар томонидан топталиб келинган миллий маданиятимизга, маънавиятимизга назар ташлар эканмиз, унинг тарихида Амир Темур ва темурийлар даврида илм-фан, маданият ва маънавият юксак даражада тараққий этган эди. Самарқанд ва бошқа  кўплаб шаҳарлар эса маданий марказларга айланган. Марказий Осиё маданий, маънавий ҳаёти тараққиётида катта роль ўйнаган мана шу даврлар  Чор Россияси, кейинчалик эса собиқ совет Россияси томонидан менсимасдан қараб келинди.  Босқинчилар томонидан Туркистон халқлари доимо маданий  ва маънавий ҳаётдан узоқда бўлишган, деб ўргатилаётган даврда, Европанинг кўплаб мамлакатларида, хусусан, Францияда аждодларимиз маданий ҳаёти тарихини ўрганишга катта эътибор бериб келинган. 1988 йилда Францияда темурийлар даври тарихи ва маданиятини ўрганиш бўйича Француз ассосацияси тузилди. 2008 йилда  ушбу ассосациянинг 20 йиллиги нишонланиб,  унда  темурийлар даври маданияти билан шуғулланувчи Фредерик Брессаи  халқимиз маданияти тўғрисида гапириб, “Дунёда иккита нурафшон ва оламга машҳур шаҳар бўлса, буларнинг бири - Париж, иккинчиси - Самарқанд, биз доимо ўзбек халқининг қадимий ва ўзига хос маданияти ва санъатини қадрлаймиз,”- деб фикр билдирган эди.

Қарамлик йилларида чет мамлакатлар халқимиз маданиятини ўрганишга бўлган интилиш ва ҳаракатлар, улар томонидан билдирилаётган фикрлар совет давлати душманларининг фикрлари, деб қараб келинарди.

Илм-фан ва маданиятнинг энг ривожланган марказларидан бири бўлган Туристонни зўравонлик йўли билан босиб олган чор ҳукумати ерли аҳолини қарамлик ва қуллик, сиёсий карахтлик ва руҳий қашшоқлик ҳолатида ушлаб туришни мустамлакачилик сиёсатининг марказий масалаларидан бири, деб ҳисоблаб келди. Ана шу ёвуз ва маккорона сиёсатини амалга оширишнинг асосий йўл-йўриқлари, “илмий асослари”ни пухта ва мукаммал ишлаб чиқиш учун ишни нимадан бошлаш кераклиги ҳақида таклифлар, фикр-мулоҳазалар, асосли хулосалар бериш топшириғи билан подшо ҳукумати кўпчилик олимлар ва бошқа соҳа мутахассисларини Россиядан Туркистонга юборди. Юборилган ҳарбийлар, ҳуқуқшунослар, айғоқчилар, тарихчи ва  иқтисодчилар, насроний ва бошқа дин арбоблари орасида йирик шарқшунос олим В. Бартольд ҳам бўлган. Туркистондаги сиёсий-иқтисодий вазиятни, ўлканинг имконият ва шароитларини чуқур ўрганиб чиққан олим Бартольд, Санкт-Петербург Фанлар академияси илмий кенгашида шундай дейди: “Биз шу пайтгача маданий савияси ўзимиздан паст бўлган халқларнинг ерларини босиб олгандик. Энди бўлса, Туркистон мисолида тамом тескари ҳолатга дуч келиб турибмиз… Туркистонликлар бизнинг ҳарбий устунлигимизга тан беришади, аммо маънавий устунлигимизни тан олишгани йўқ. Вазифа-ана шуни тан олдиришдан иборатдир… То шуни тан олишмас экан, биз узил-кесил ғалаба қозондик, деб айта олмаймиз”1.
Чор мустамлакачилари олимлар маслаҳатига амал қилиб, Туркистонда қандай қилиб бўлмасин, ўзларининг ерли халқдан “маънавий жиҳатдан устунликларини” исботлашга ва шу тариқа “узил-кесил ғалабага эришиш”га астойдил киришдилар. Ўтмишдаги босқинчилар сингари чор  мустамлакачилари ҳам  бу соҳадаги амалий ишни Туркистон халқини бир неча минг йиллик тарихи, маданияти, урф-одатларидан жудо қилишдан, ерли аҳолини руҳан-маънан майиб-мажруҳ қилишга киришишдан бошладилар. Бу бежиз  эмас эди, албатта. Балки чуқур ўйлаб, узоқни кўзлаб ва режалаштириб қўйилган машъум сиёсат эди.  Ана шу сиёсатнинг  заминида бир томондан мустамлакачи чор ҳукуматининг ижтимоий-иқтисодий ва сиёсий манфаатларини ошкора ҳимоя қилиш турган бўлса, иккинчи томондан, Туркистон халқларини, унинг катта бир қисмини ташкил этадиган ўзбек халқини миллий ўзлигини англашдан буткул маҳрум қилиб, ўтмишини унутган, ватанпарварлик туйғусидан жудо бўлган, истиқболини кўра олмайдиган одамлар гуруҳига айлантириш муддаоси ҳам турарди.

Ўзга халқларнинг, миллатларнинг маданиятини, маънавиятини қадрлаш, ҳурмат қилиш инсонийлик фазилатидир, шундай фазилатларга эга бўлган кишилар ўзгаларнинг ҳурматини қозона олади. Амир Темур ўзи босиб олган жойлар аҳолисини урф-одатлари, маданиятларини ҳурмат қилганлиги учун ҳам, уларнинг ривожига катта имкон ва шароитлар яратиб берганлиги боисдан ҳам барчанинг ҳурматини қозонган эди. Лекин Амир Темур ва шунга ўхшаган инсонларга хос бўлган бундай хусусиятлар рус босқинчиларида йўқ эди. Уларнинг мақсадлари босиб олинган жойлар аҳолиси маданиятини бутунлай йўқ қилиш, уларни умрбод ўзларига тобе қилиш эди.

“Қарийб 150 йил давом этган, тарихимизнинг том маънодаги қора кунлари бўлмиш ўша замонда бир пайтлар ўзининг қудратли давлатчилиги, буюк фарзандлари, юксак илму маданияти, обод шаҳар ва қишлоқлари билан дунёни ҳайратда қолдирган эл-юртимиз қандай оғир машаққатларга дучор бўлганини яхши биламиз”1.

Миллатни, халқни йўқ қилишнинг, таназзулга юз тутдириш, маҳв этишнинг мустамлакачилар манфаатига мос келадиган энг ёвуз ва ваҳшиёна йўлларидан бири - уни фикрлашдан, мулоҳаза юритишдан тўхтатиш, миллий тили, тарихи, маданияти, миллий қадриятлари ривожланишига йўл бермасликдир. Бунинг учун эса энг аввало уни бой ўтмишидан ажратиш, маърифатсиз қолдириш лозим эди.

“Лекин ана шундай даҳшатли даврда ҳам ҳар қандай зулм ва истибдодга қарамасдан, халқимиз ўзини, ўзлигини йўқотмади. Тилини ва динини, иймон-эътиқодини сақлаб қолди”2.

Миллатнинг ҳаётини, миллат сифатида сақланиб қолишини тилсиз тасаввур этиб бўлмайди. Тилнинг равонлиги, инсон тафаккури учун кўрсатаётган таъсири миллий маданиятнинг юксаклигидан далолат беради. Тилнинг миллий-маънавий тикланиш жараёнидаги, миллатни миллат сифатида сақланиб қолишдаги ўрни ҳақида гапириб, Президент шундай фикрни билдиради: “Маълумки, ўзликни англаш, миллий онг ва тафаккурнинг ифодаси, авлодлар ўртасидаги руҳий-маънавий боғлиқлик тил орқали намоён бўлади. Жамики эзгу фазилатлар инсон қалбига, аввало она алласи, она тилининг бетакрор жозибаси билан сингади. Она тили - бу миллатнинг руҳидир”3. Тилни йўқотмоқлик ўзликни, миллийликни йўқотмоқликдир. Она тилимиз доимо юксак маданият белгиси бўлиб келган. Босқинчилар она тилининг сақланиб қолиниши миллат маданияти ва маънавиятига катта  таъсир кўрсатиши мумкин эканлигини билганлиги учун ҳам она тилимизга бўлган тазйиқни кучайтириб келганлар.

Президент Ислом Каримов: “Бугунги кунимизнинг ўзига хос ёрқин хусусиятларидан бири миллатнинг ўзлигини англашдир”, деган эди ўзининг “Тарихий хотирасиз келажак йўқ” асарида. Демак, миллатнинг ўзлигини англаш тушунчаси (ўз ичига қуйидагиларни қамраб олади):

1. Миллий бирлик ва бошқа этносларнинг мавжудлигини тушуниб етиш.

2. Миллий қадриятлар: тил, туғилиб ўсган жой, маданиятга содиқлик.

3. Миллий манфаатларни тушуниб етиш.

4. Миллий мустақиллик ва миллий тараққиётга интилиш.

5. Ватанпарварлик.

Шахснинг миллий ўзлигини англаш деганда:

1. Миллат (этнос)га мансублигини англаб етиш.

2. Ўз миллатининг инсоният тарихидаги тарихий ўрнини англаш.

3. Миллий қадриятларга содиқлик.

4. Миллат эҳтиёж ва манфаатларини англаш, унинг ривожланиш йўларини билиш.

5. Миллий тараққиётга виждонан хизмат қилиш.

Маърифат, маданият, миллий онглилик, миллий тил, миллий урф-одат, миллий қадрият - буларнинг ҳаммаси халқнинг халқ эканлигини белгилайдиган омиллардан ҳисобланади. Маърифат халқни ўз ўтмишини билишига ва истиқболини тушуниб етишига ёрдам беради, Ватанни севишга, у билан фахрланишга даъват этади, душманларга қарши муросасиз кураш олиб боришга, эрк ва адолат учун жасорат кўрсатишга ундайди. Маърифатли  халқ шижоатли, жасур халқдир. Маърифатсиз халқ эса миллий жиҳатдан ўзини англаб ололмайди, ўзининг ҳақ-ҳуқуқларини ҳимоя қилиш зарурлигини тушуниб етмайди, тақдирга тан бериб яшашни ўзига эп кўради. Чоризм амалдорлари буни яхши билганликлари учун ерли халқни маданият ва маърифатидан бебаҳра қолдириш масаласига биринчи даражали аҳамият бердилар, бу йўлда ҳеч нарсадан тап тортмадилар, инсофу диёнатни, раҳм-шафқатни бутунлай йиғиштириб қўйдилар.Чор Россиясининг Туркистондаги сиёсати миллий туйғуни поймол этишга, миллий қадриятларни топташга, буткул йўқотиб юборишга қаратилган эди. Буюк давлатчилик кайфиятидаги чор маъмурлари ўзлари босиб олган Туркистон халқларини қулликда тутишнинг энг яхши усул ва йўлларини ўйлаб топган эдилар.

Тўғри, илғор рус зиёлилари ўзбек халқининг, шунингдек, бошқа халқларнинг маданиятига ҳам катта таъсир кўрсатди. Улар ўлкада илм-фан ва маданиятнинг ривожига маълум ҳиссаларини қўшдилар. Лекин бу чоризм сиёсати билан боғлиқ эмасди. Аслида,  чор Россияси фойда кўриш мақсадида завод ва фабрикаларда ишлаётган  одамларнинг меҳнат унумдорлигини ошириш, техника билан қуроллантириш учун уларни ўқитишга мажбур эди. Чоризм бу ерда саводсизлик, билимсизлик ҳолатини мустаҳкамлашдан манфаатдор эди.

Миллий ғурури сўндирилган, маданияти, тили, урф-одат ва қадриятлари камситилган, ҳақ-ҳуқуқлари, иззат-нафси ерга урилиб, руҳан эзилиб, умидсизликка туша бошлаган халқ ва миллат мустамлакачилар учун тайёр ўлжадир.

Чор Россияси мустамлакачиларининг Туркистон халқлари маънавияти, миллий онги ўсишига зарба бериш, миллий ўзлигини англаб олишига очиқдан-очиқ қаршилик қилиш мақсадида қилган ишлари, қўллаган усуллари, найрангларининг ҳаммасини бирма-бир айтиб адо қилиб бўлмайди.

Юртимизда ўзини мутлақ ҳоким деб ҳисоблаган босқинчилар ўлкада мавжуд бўлган қолоқ ижтимоий-иқтисодий муносабатларни, меҳнаткаш омманинг билимсизлик ҳолатини атайин ўзгартирмай сақлаб қолишга, ҳатто яна ҳам чуқурлаштиришга зўр бериб ҳаракат қилдилар.

Сиёсий ҳокимиятни, халқ оммасининг меҳнати натижасида юзага келган моддий ва маънавий бойликларни ўз қўлига киритиб олган чор Россияси  амалдорлари маҳаллий ҳукмрон синфлар билан биргаликда ижтимоий ишлаб чиқаришнинг, фан ва техниканинг, маънавий маданиятнинг юксалишига, миллий онг, миллий савия ва миллий ўзлигини англашнинг ўсиб ва ривожланиб боришига тиш-тирноқлари билан қаршилик қилдилар. Меҳнаткаш оммани жаҳолат ботқоғига чуқурроқ ботириш, одамларда қолоқлик, тўпорилик, лақмалик, омиликни авж олдириш чоризм мустамлакачилик сиёсатининг туб мақсадларидан бири, унинг моҳиятини ташкил этарди.

Чоризмнинг Туркистондаги мақсади ғафлат уйқусида ётган, замонавий фан-техника, маърифат ютуқларидан бехабар қолган, миллий онги паст, миллий ғурури топталган халқни талаш, эксплуатация қилишдан иборат эди. Шунинг учун ҳам чор ҳукумати мустамлакачиликнинг ҳамма даврларида ўлкамизда фаннинг, маърифатнинг, маданиятнинг ўсиши ва ривожланишига йўл бермасликка интилиб келди.

Чор Россияси маъмурлари томонидан ерли аҳолига олам ҳақида ҳеч қандай илмий билим берилмайдиган, фақат диний ақидаларни кўр-кўрона такрорлашдан нарига ўтмайдиган эскича мактабларда билим бериш кенг тарғибот қилинди. Ҳатто рус тилидаги мактабларда ҳам ўқитиш ишлари болаларга фақат диний билим бериш билан боғлиқ тарзда олиб бориларди.

Чор Россияси генерал-губернаторлари мусулмонларнинг диний ишларига аралашишни истамаганликлари сабабли маҳаллий мактабларни Туркистонда илгари қандай аҳволда бўлган бўлса шундайлигича қолдирдилар. Мактабларга нисбатан подшо ҳукуматининг сиёсати  “Мусулмонларнинг эски диний мактаби ўз ҳолига қўйиб берилиши керак”,  деган тарзда белгиланган эди1. Шу тариқа ерли халқ ва унинг фарзандлари юзаки саводхонлик даражасида ушлаб турилди. Бу подшо ҳукуматининг ўлкада феодал-патриархал муносабатларни ўзгартирмай сақлаш, меҳнаткаш оммани нодонлик ва жаҳолатда ушлаб туриш  ҳақидаги сиёсатига айнан мос келарди.

Маҳаллий аҳолининг ночор аҳволи, аянчли турмуш шароити, сиҳат-саломатлигининг қандайлиги чор амалдорларини ташвишга солган эмас. Мустамлакачиларни ерли аҳолининг маданияти, маънавияти, турмуш шароити ва истиқболи эмас, балки меҳнати, пешона тери қадоқли қўллари ва кўз ёшлари билан яратган беҳисоб моддий ва маънавий бойликлари қизиқтирган, холос. Босқинчилар ерли аҳолига нисбатан, ўлса ўлиб кетавермайдими, қанча кўп ўлишса, бирин-кетин қирилиб адойи тамом бўлса, бизга шунча яхши бўлади,  қабилида иш тутишган. Буни биз мустамлакачиларнинг Туркистоннинг қишлоқ ерларидаги аҳолига тиббий  хизмат кўрсатишга бўлган муносабатларидан билиб олишимиз мумкин.

Туркистондек бепоён ўлканинг маҳаллий аҳоли истиқомат қиладиган қишлоқ ва  овулларида    биронта  ҳам  тиббий  пункт,  шифохона,  тажрибали  шифокор, дорихона бўлмаган. Аҳоли соғлиғини сақлаш эса тиббиёт қонунларидан бутунлай бехабар бўлган табибларнинг қўлига топширилган. Энг ачинарлиси шундан иборатки, чор амалдорлари  табибларнинг халқ саломатлигига зиён келтирадиган ишларига зинҳор қаршилик кўрсатмаганлар, уни билиб-билмасликка, кўриб-кўрмасликка олганлар. Ўзларини атайлаб четга олиб турганлар. Улар ўзларининг бу сиёсатларини “табибларга мурожаат қилиш аҳолининг одатига айланиб  қолган, бунга қарши тақиқлаш чораларини кўриш бутунлай фойдасиздир”,  деб оқлаганлар.

Қишлоқ  аҳолисига тиббий ёрдам кўрсатмасликнинг сабабини чор амалдорлари, касалхоналар очилган тақдирда ҳам аҳоли ўзининг нодонлиги туфайли шифокорлар кўмагига мурожаат қилмайди, деган сўзлар билан ниқоблаганлар.

Марв тумани бошлиғи Закаспий вилоят бошлиғига 1909 йилда атиги қўшимча бир шифокор сўраб талабнома ёзганида, вилоят бошлиғи бу талабнома устига: “ерли аҳоли кучли, саломат ва ҳеч қачон касал бўлмайди. Улар ўз умрини яшаб ўлади. Эпидемия учун қанча маблағ ажратсанг ҳам, бари-бир, у етарли бўлмайди. Шунинг учун штатларни кенгайтиришга ҳеч қандай эҳтиёж сезмайман,”1-деб ёзган.

Подшо ҳукуматининг амалдорлари мустамлакачилик сиёсатини ўтказиш жараёнида ерли аҳолини руслаштириш масаласига биринчи даражали аҳамият бердилар. Генерал-губернатор Бродовский 1870 йил  Туркистондаги таълим-тарбиянинг мақсадлари устида тўхтаб, ўлкадаги таълим-тарбиянинг асосий йўли уни рус манфаатларига мослаштириш йўлидан бориши керак, деган эди. Чор ҳукумати томонидан ташкил этилган гимназиялар, мактаблардаги таълим-тарбиявий ишлар шунинг учун ҳам ўзининг туб моҳият эътибори билан мустамлакачилик манфаатларига мослаштирилган, руслаштиришга қаратилган ҳолда олиб борилган.

Миллийликни, миллий ўзлигини англаб олишни йўқотиш, унинг илдизига болта уриш ниятида чор Россиясининг бир қанча вилоят ва туманларидан жуда кўплаб деҳқонлар Туркистонга кўчириб келтирилиб, ўлкамизнинг Еттисув, Сирдарё, Фарғона вилоятлари шаҳар ва қишлоқларига жойлаштирилган. Оммавий равишда кўчириб келтириш натижасида шаҳарлар, туманлар ва вилоятларда русларга нисбатан маҳаллий аҳолининг салмоғи камайиб кетди. Маҳаллий аҳоли шаҳар марказларидан чет-четларга, олис қишлоқларга суриб чиқарила бошланди. Туб аҳоли учун ўз шаҳри ўзига бегона бўлди. Улкан шаҳри азимларимизнинг дарвозалари ўзгаларга ланг очиқ бўлса, ўзимизникилар учун эса тақа-тақ бекитилди. Яхши-яхши уй-жойлар четдан келганларга берилди. Ўзбеклар уй-жой, тирикчилик ташвишида сарсон-саргардон, ўз юртида бегона, сиғинди бўлиб юрди.

Руслар Туркистонда ўзларининг яхши яшашлари учун бор шароитни яратдилар. Ерли халқ эса эрталабдан кечга қадар энг оғир, машаққатли ва ҳаттоки, ирсиятни бузадиган, қонни айнитадиган, келгуси авлодларни майиб-мажруҳ бўлиб туғилишига олиб келадиган жисмоний меҳнат қилишга мажбур эди, аммо бири икки бўлмасди. Меҳнат ўзбекники, роҳат-фароғат ўзгаларники бўлди!

Ўзбек халқи мустамлакачилик зулми остида эзилган бўлса, Россиядан кўчириб келтирилганлар эса идора ҳайъатининг муҳим ерларига тайин этилди. Идоралар, ташкилотлар, муассасалардаги, маиший хизмат, алоқа, тиббиёт, тижорат соҳасидаги ҳамма ишлар фақат рус тилида олиб борилди. Мактабларда, мадрасаларда, гимназияларда рус тили, адабиёти, тарихи ва маданиятига асосий эътибор қаратилди. Газета ва журналларда, адабий асарларда, шоирларнинг шеърларида рус халқи, унинг тили, тарихи, адабиёти ва санъати кўкларга кўтариб мақталди. Суворов ва Кутузов гимназияси ҳақида айтилмаган мақтов сўзлари қолмади!! Ўзбекларнинг расм-русумлари, миллий либослари, миллий қадриятлари, тўй-ҳашамлари назар-писанд қилинмаган бўлса, келгиндиларники зўр бериб тарғиб-ташвиқот қилинди. Буларнинг ҳаммаси маънавиятимизни барбод этиш, миллий туйғумизни поймол қилишга қаратилган мустамлакачилик сиёсатини ниҳоятда устомонлик ва маккорона усуллар билан ҳаётга жорий этишнинг натижаси эди.

Мустамлакачи чор ҳукуматининг ўлкамизда чуқур илдиз отиш ва бир неча йиллар ҳукмронлик қилишга қаратилган сиёсатини ҳар қандай йўллар, воситалар, усуллар билан амалга оширишни ўзлари учун олий мақсад деб билган рус капиталистлари ва ҳарбийлари жамики ишларни қилишди ва шу тариқа ўз подшоҳлари, ўз тузумларига садоқатларини амалда кўрсатишди.

Мустамлакачилардан бири бегуноҳ халқни отган, ўлдирган бўлса, “ярим подшо” Кауфман, генерал-губернатор Куропаткин, жаллод Головановга ўхшаганлар эса Самарқанд, Бухоро, Хива, Қўқон, Тошкентдаги осори-атиқаларни, масжиду мадрасаларни, арклару тарихий-маданий обидаларни тўпга тутиб, ер билан яксон қилди. 1868 йилда рус қўшини Самарқандни забт этганда ноёб маданият ёдгорлиги бўлган Амир Темурнинг катта хотини Бибихоним қурдирган мадрасанинг маҳобатли гумбазига замбаракни тўғрилаб ўқ уздирган ва вайрон қилган ваҳший генерал Кауфман эди! Шаҳрисабздаги Оқсарой, Бухоро Арки ҳам мустамлакачи қўшинлар томонидан тўпга тутилган. Туркистондаги Аҳмад Яссавийнинг муборак мақбараси ҳам худди шундай қисматга дучор этилди. Унинг ҳам айбдорлари худди ўшалар – миллий маданият ва маънавиятнинг ашаддий душмани бўлган  чор мустамлакачилари, рус зобитлари эди. Ахир қандай қилиб,  қўл остидаги мазлум халқлар маданияти ва тарихи русларникидан баланд бўлиши керак?! Бунга улар тоқат қилолмасди! Уларнинг усули йўқ қилиш, маданиятни, тил ва тарихни, ўзбек халқи ғурурланадиган, ифтихор қиладиган нимаики бўлса, ҳамма-ҳаммасини аямай яксон қилиш эди1.

Подшо ҳукуматининг Туркистондаги арзандаларидан яна бошқа бирови, масалан, Куропаткин ва унинг ҳамтовоқлари ўлкамиз халқлари фикрини эшитмаслик, миллий онги ривожига йўл бермаслик, оммани ғафлат уйқусида сақлаш, жаҳолат ботқоғига ботириш, гаҳ деса қўлига  қўнадиган қилиш учун бутун ақл-идрокини,  бой тажрибаси, қобилияти ва истеъдодини, жамики ҳийлаю найранги, қувлигию шайтонлигини ишга солди. Бу соҳада унинг қилмаган иши, қўлламаган маккорона усули, айтмаган ёлғон-яшиқ сўзи қолмади!

Чор  ҳукуматининг Туркистондаги мустамлакачилик сиёсатининг туб негизи ва моҳиятида қандай мақсад ва муддао ётганлигини халқимизнинг билимли, маданиятли, зийрак, оқилу доно фарзандлари аллақачон тушуниб етган эдилар. Чор  мустамлакачилик сиёсати моҳиятини фош этган, халқни эрк ва озодликка, билим ва маданиятга чорлаган, миллий қадриятларимизни қўллаб-қувватлаган, шу йўлда ҳалок бўлган буюк қалб эгаси Абдурауф Фитрат, “Кўрдим, кездим, эшитдим, ўқидим. Мамлакатлар орасинда Туркистонимиз каби бахтсиз бир мамлакат йўқдир”, деб ёзган эди1.

Фитрат ҳамма иллат ва касофатнинг, ҳар қандай зулм ва истибдоднинг, ўз юртида бегона бўлиб, азоб-уқубатда яшашнинг асосий сабаби мустамлакачиликда эканини кўрсатиб қуйидагиларни баён этган: “Рус капиталистлари билан рус попларининг содиқ ва ишончли қоравуллари бўлғон эски Русия ҳукумати эллик йил орасида Туркистондаги турк болаларининг фойдаларига бирор иш кўрдими, кўрмоқчи бўлдими?

Мана шул саволга - “йўқ!”дан  бошқа бир жавобимиз йўқдир. Юртимиз: эллик бир йил идораи аскарий остида турдиғи учун биз Оврупонинг маданий миллатлари билан кўришолмадик, уларнинг ижтимоий ва иқтисодий фикрларидан истифода қилолмадик. Бизнинг кўзларимизни очдирмаслик  учун фикр очиқ татар ва Туркистонда мактаб очмоқлари ман этилди.

Бизнинг диний ва миллий ҳиссиётларимизни ўлдирмоқ тилаги билан Устраутов каби мутаассиб попларнинг идорасинда газета чиқарилди, мактаб очилди, лекин ўз миллатимиз ва диёнатимизни англамоқ учун ўз тарафимиздан очилган мактаблар ва газеталар боғланди, шеърий маҳкамаларимизнинг ҳуқуқ ва салоҳиятларидан буюк бир қисти ғасб этилди”.
Шундай қилиб, чоризм, помешчик ва буржуазиянинг Туркистон халқларига нисбатан тутган сиёсати - бу халқлар ўртасидаги ҳар қандай давлат куртакларини йўқ қилиш, уларнинг ижтимоий-иқтисодий, маданий-сиёсий тараққиётини бўғиш, уларга эркинлик бермаслик,  миллий қадриятларини ерга уриш ва камситиш, миллий ғурурларини, маънавиятини поймол этиш,  қўрқувда ушлашдан иборат эди. Туркистон халқларининг ўтмишда қолоқ ва кам тараққий этганлиги, маданиятининг пастлиги, сиёсий жиҳатдан орқадалиги чор мустамлакачилиги сиёсатининг натижасидир.

Октябрь инқилоби ғалабасидан кейин, собиқ совет ҳокимиятининг дастлабки йилларида бошқа республикаларда бўлганидек, Ўзбекистонда ҳам, албатта, маданий тараққиёт бўлди, табиий ва ижтимоий фанлар анчагина ўсди, миллий зиёлилар сафи кенгайди, иқтисодда, ижтимоий, сиёсий ҳаётда ижобий ўзгаришлар бўлди. Бундан кўз юмиш мумкин эмас. Лекин  Ўзбекистон   Давлат мустақиллигига қадар бўлган етмиш тўрт йил ичида маданий тараққиётимиз имкониятларидан тўла фойдалана  олмадик. Марказ томонидан юргизилган давлат сиёсати туфайли миллий тилимиз, тарихимиз, урф-одатларимиз ривожланишига йўл бермайдиган ғовлар пайдо бўлди. Бу ҳам бир катта сиёсат эди.

Собиқ совет тузуми даврида халқимиз маданий-маънавий меросини топташга бўлган ҳаракатларга барҳам берилгани йўқ, аксинча, бундай ҳаракатлар янада кучайтирилди. Мазкур тузум даврида ҳукмрон мафкура собиқ СССР ҳудудидаги барча халқлар, миллатлар маданиятини йўқотишга бўлган   уринишлар   кучайиб  бориши  билан  бирга “Ягона совет маданияти” деган ғоя остида бирлаштиришга қаратилган сиёсат олиб борилди.

Халқимизнинг миллий маданиятини йўқотишга бўлган ҳаракат қадимий қадриятларимиз бўлган адабиётимизни ҳам ўз ичига олганди. Кўплаб достонларимиз, ривоятларимиз, эртаклар, мақолларга, миллий қўшиқлар, ҳунармандчиликка эскилик сарқити деб, партиявийлик нуқтаи назаридан қараб келинди. Ўзбек халқининг бой оғзаки ижодиётига коммунистик мафкура талабидан келиб чиққан ҳолда ёндашилди. Миллий маданиятимизга халқимиз менталитетига тўғри келмайдиган Европа халқларига хос бўлган хусусиятларни олиб киришга бўлган ҳаракатлар кучайди.

Халқ оғзаки ижодида улуғланган меҳнатсеварлик, ватанпарварлик ахлоқ-одоб, эътиқод, иймон каби хусусиятларни тарғиб қилиш, уни  ёритиш масалаларига эскилик сарқитлари, ўтмишни улуғлаш деб қаралди. Собиқ совет тузумининг миллий маданиятимизга нисбатан бўлган хуружи, 1999 йил 6 ноябрда Термиз шаҳрида 1000 йиллиги нишонланган “Алпомиш” достонини ҳам четлаб ўтгани йўқ. Тоталитар тузум жорий этган таомилга кўра, 1952 йилда Адабиётчилар уйида “Алпомиш” достонининг муҳокамаси бўлиб, бу достонда хонлар, беклар мақталди, босқинчилик ва зўравонлик ташвиқот қилинади, деб айб тўнкалди. Мана шундай айбловлар қўйилгандан сўнг бу маданий меросимиз ҳам бошқа кўплаб адабиётлар сингари кутубхоналардан йиғиштириб олинди1. Ўша оғир йилларда фидойи зиёлиларимиз жасорат кўрсатиб, уни сақлаб қолишга муваффақ бўлди.

“Алпомиш”-ўзбекнинг ўзлигини намоён этадиган, мард ва танти халқимизнинг юрак-юрагидан чиққан, ота-боболаримиз авлодлардан авлодларга ўтказиб келаётган қаҳрамонлик қўшиғидир... “Алпомиш” достони бизга инсонпарварлик фазилатларидан сабоқ беради. Одил ва ҳақгўй бўлишга, ўз юртимизни, оиламиз қўрғонини қўриқлашга, дўсту ёримизни, ор-номусимизни, ота-боболаримизнинг муқаддас мозорларини ҳар қандай тажовуздан ҳимоя қилишга ўргатади”1. Президент Ислом Каримов бу фикрларини “Юксак маънавият-енгилмас куч” асарида давом эттириб, шундай деган эди: “Алпомиш” достони ижодий тафаккуримиз, маънавий бойлигимизнинг ёрқин намунаси бўлиб, тарихий илдизларимизнинг қанчалик чуқур экани, халқимиз қандай табиий-ижтимоий муҳитда шаклланиб, ривожланганини, аждодларимизнинг олис даврларда ҳам жамоа бўлиб, бир-бирига елкадош бўлиб, ўз бошига тушган қийинчиликларни енгиб яшаганини ёрқин бўёқларда тасвирлаб беради... Халқимизнинг енгилмас баҳодири-Алпомиш тимсолида биз Ватанимизни ёмон кўзлардан, бало-қазолардан асрашга қодир, керак бўлса, бу йўлда жонини ҳам фидо қилишга тайёр бўлган азамат ўғлонларимиз-бугунги алпомишларнинг маънавий қиёфасини кўрамиз”2.

Тилимиз, маданиятимиз ва тарихимизга, авлод-аждодларимиз томонидан яратилиб, қон-қонимизга сингиб кетган миллий урф-одатларимиз ва анъаналаримизга, диний, ахлоқий қадриятларимизга қарши мустамлакачилар даврида  даҳшатли равишда давом эттирилган қатағонлик сиёсатининг ярамас оқибати маданиятда, маънавиятда,  таълим-тарбияда, иқтисодий ҳаётда, одамларнинг турмуш тарзлари ва ўзаро муомалаларида кўзга яққол ташланадиган  салбий ҳодисалар рўй бера бошлади. Марказий Осиё халқлари, шу жумладан, ўзбек халқи ўзининг   азалий   маданий-иқтисодий ўзагидан деярли узилиб қолди. Инсонларда инсоф, диёнат каби хислатлар камайиб кетди. Одамлар шуурида бепарволик кайфияти авж олди. Баъзи бир кишилар онгида кенг қулоч ёзган кўзбўямачилик, ғирромлик, ўз миллий тили, маданияти, миллий қадриятларига нисбатан бепарволик, лоқайдлик, маънавий манқуртлик ўша қатағонлик сиёсатининг ярамас оқибатидир. Қаровсиз болалар, етимхоналар, қариялар уйида кун кечираётганларнинг камайиш ўрнига кўпайиб борганлиги, айрим ёшларнинг жиноятга қўл урганликлари, аёллар ўртасида ўз иффатини йўқотганларнинг ортиб борганлиги ҳақида ҳам худди шундай дейиш мумкин.

Марказдагиларнинг асл муддаоси миллий чекка ўлка халқларини “гаҳ деса қўлларига  қўнадиган” даражага тушириш бўлса, қатоғонлик сиёсати “қизил империя”нинг ана шу муддаосини юзага чиқариш учун астойдил хизмат қилди.

Мустамлакачиларнинг халқимиз миллий маданияти ва маънавиятини йўқотишга қаратилган ҳаракати кўплаб туркистонлик зиёлиларни ташвишга солди. Миллий маданият ва маънавиятни сақлаб қолиш йўлида ХIХ аср охирлари ХХ аср биринчи яримида фаолият юритган жадидлар ҳаракати қатнашчилари фидоийлик кўрсатди.

“Маҳмудхўжа Беҳбудий, Мунавварқори, Абдулла Авлоний, Исҳоқхон, Ибрат, Абдурауф Фитрат, Абдулла Қодирий, Абдулҳамид Чўлпон, Усмон Носир каби юзлаб маърифатпарвар, фидойи инсонларнинг ўз шахсий манфаати, ҳузур-ҳаловатидан кечиб, эл-улус манфаати, юртимизни тараққий топтириш мақсадида амалга оширган эзгу ишлари авлодлар хотирасидан асло ўчмайди”1.

Жадидларнинг асосий мақсади жамиятни ўрта асрчилик иллатлари, маданий қолоқлик, мустамлака зулмидан, хурофотдан озод этиб, халқни замонавий тараққиёт йўлига олиб чиқиш эди.

Жадидчилик ҳаракатининг асосчиларидан бири ўзбек миллий маданиятининг машҳур вакили Абдулла Авлоний эди. У ёшларни билимдон, маданиятли, миллатпарвар бўлиши тарафдори бўлганди. У янги усулдаги мактаб очиб, маҳаллий миллат болаларига замонавий билимлар беришни ташкил этди. А.Авлоний ўз замонасининг маърифатпарварлари билан бирга маҳаллий миллат вакиллари тилида бир қатор газеталар чиқарди. У очган мактаб маҳаллий миллат вакиллари ёшларини мамлакатнинг ижтимоий-сиёсий ҳаётига аралаша олиш қобилиятига эга бўлишни таъминлайдиган ҳақиқий халқ мактаби бўлди. А.Авлоний тарбия миллий маданиятни, маънавиятни юксалтириш, халқни маънавий қашшоқликдан қутқариш йўлидаги  асосий омил деб тушунди. Унинг:  “Тарбия биз учун ё ҳаёт - ё мамот, ё нажот - ё ҳалокат, ё саодат - ё фалокат масаласидур”2, деган фикри бугун ҳам ўз аҳамиятини йўқотгани йўқ. Унинг фикрича, тилга, маданиятга бўлган муҳаббат, ҳар бир кишининг ўз халқига бўлган муҳаббатидир.

Босқинчилар тузумининг миллий маданият ва маънавиятга бўлаётган муносабатидан қандай мақсадлар кўзланганлигини тушуна олган, миллий маданият равнақи йўлида курашган маърифатпарвар инсонлардан яна бири Маҳмудхўжа Беҳбудийдир. Бу инсон ҳам миллий тараққиёт йўлида маданий, маънавий омиллар катта роль ўйнашини тушуна олган, шунинг учун ҳам у мамлакат маданий-маънавий ҳаётини юксалтириш йўлида тинмай курашди. Унинг ташаббуси билан Самарқанд атрофида маҳаллий миллат вакиллари ва кам таъминланган оилалар болалари учун янги мактаблар ташкил этилди. М.Беҳбудий 1907 йил 23 августда Нижний Навгородда мусулмонларнинг турмуш ва маданияти муаммоларига бағишланган қурултойда туркистонликлар гуруҳини бошқарди ва бу ерда туркистонликларнинг миллий маданиятидаги аҳволи тўғрисида нутқ сўзлади.

М.Беҳбудийнинг ташаббуси билан маърифат ва маданият тарқатишда катта хизмат қилган “Ойина” журнали чиқа бошлади.

Миллат тақдири, унинг келажаги ҳақида қайғуриб яшаб келган М.Беҳбудий 1919 йилда Қарши шаҳрида отиб ўлдирилди.

Миллий-маънавий тикланишга, маданиятни юксалтиришга эришиш зарурлигини сеза олган заҳматкаш зиёлилардан яна бири Абдурауф Абдураҳим ўғли (Фитрат)дир. У халқимиз маънавиятини юксалтиришни ўз олдига мақсад қилиб қўйган жадидчилик ҳаракатининг намояндаларидан бири ҳисобланади. Унинг адабиётшунослик, этика, эстетикага оид кўплаб асарлари мавжуд. Бу асарларда халқнинг ўтмиши, қадриятлари, тутқун миллатнинг истиқболини ёритиш ҳақидаги ғоялар асосий ўринни эгаллайди.       Унинг “Шарқ сиёсати”, “Шарқда инглизлар”, “Туркистонда руслар” сингари мақолаларида мустамлакачилик сиёсатининг турли халқлар ва миллатлар ҳаётидаги таъсири, салбий оқибатлари ёритиб берилган.

Фитратнинг миллатпарварлик руҳида ёзилган ҳар бир асарида миллий меросни қайта тиклаш, миллий маданиятни ривожлантиришга қаратилган миллий истиқлол, мустақил тараққиёт концепцияларини баён этиш мақсади устун қўйилган.

Фитратнинг миллатпарварлик ҳаракатлари, миллий-маънавий тикланиш йўлидаги интилишлари унинг собиқ совет тузуми олиб борган қатағонлик сиёсати  қурбони бўлишга сабабчи бўлди.

Халқимизга нисбатан қўлланилган қатағонлик сиёсати миллий маданиятимиз, маънавиятимиз ривожига катта ҳисса қўшиши мумкин бўлган кўплаб зиёлиларнинг, давлат раҳбарларининг ўлимига сабабчи бўлди. Қатағонлик сиёсати миллий маънавиятимизга, маданиятимизга жуда катта зарар келтирган ҳаракат сифатида тарихда қолди.

Фақат Ўзбекистон давлат мустақиллигига эришгандан кейингина  эркимиз ва ҳақ-ҳуқуқларимизни, тилимиз, тарихимиз, маданиятимиз,  миллий урф-одатларимиз ва қадриятларимиз ривожини бўғиб ташлашга қаратилган қатағонлик сиёсатига абадий чек қўйилди.

	Мустақилликнинг маънавий-ахлоқий      заминлари.

Давлат тилининг равнақи


Мустақиллик муқаддас тушунча бўлиб, у узоқ вақтлар мобайнида давом этадиган ва ҳеч қачон орқага қайтмайдиган мураккаб тарихий жараёндир. Аждодларимиз орзуси бўлган, машаққатлар билан қўлга киритилган мустақилликни авайлаб-асраш, уни табора ривожлантириб, янада мустаҳкамлаш ҳар биримизнинг бурчимиздир. Бугунги кунда Ўзбекистон барча фуқароларининг олдида мустақиллигимиз заминини мустаҳкамлаш, тарихий тараққиётимизни таъминлаш билан боғлиқ бўлган кўплаб муаммоларни ҳал этиш сингари  масъулиятли вазифа  турибди.

Биз яшаб турган давлатимиз ўз олдига қўйган мақсадларга интилиб, ривожланиб бораётган давр эртанги буюк келажак тарихимиз учун муҳим аҳамиятга эга бўлган катта бурилиш давридир. Ўзининг эртанги ҳаёти ва истиқболига лоқайд қарайдиган жамиятнинг келажаги бўлмайди. Ўзбекистон Республикаси ҳозирги авлоди келажак истиқболимизга катта қизиқиш билан қараб, миллатимиз тақдирини ўйлаб, тарих олдидаги масъулиятини чуқур ҳис қилиб меҳнат қилмоқда ва шу тариқа мустақиллик заминларини пешма-пеш яратиб келмоқда.

Миллий маънавий тикланиш концепциясида ватанпарварлик шахс маънавиятининг ажралмас қисми эканлиги асосланган. Ҳақиқатан ҳам, ўз ватанини севмаган, унинг тараққиёти учун жон куйдирмайдиган, бепарво ва лоқайд инсон маънавий жиҳатдан баркамол бўлиши мумкин эмас. Шу ўринда “миллий тараққиёт” ва “Миллий тикланиш” тушунчаларининг мазмун-моҳияти ва ўзига хос жиҳатларига эътибор қаратиш лозим. Аслида улар бир-бириин инкор қилувчи тушунчалар эмас. Аксинча, мероси, тарихий хотираси замини мустаҳкам миллатлар учун бу тушунчаларнинг ўзаро уйғунлиги миллат камолотини таъминлайди. Миллий тараққиёт эволюцион характерга эга жараёндир.
Мустақил Ўзбекистоннинг куч-қудрати, манбаи-халқимизнинг умумин соний қадриятларга содиқлиги билан бирга, унинг маънавий меросини мустаҳкамлаш ва ривожлантиришдир.
Мустақилликни фақат иқтисодий ва сиёсий ўзгаришларга асосланиб, одамлар турмуш шароитини яхшилаш билан таъминлаб бўлмайди. Жамият тараққиётини тезлаштиришнинг иқтисодий ва сиёсий омиллари сингари зарур бўлган яна бир муҳим асоси борки, усиз мустақилликни мустаҳкамлаб ҳам, муҳим барқарорликка эришиб ҳам бўлмайди. Мустақиллик иқтисодий ва сиёсий ўзгаришлар билан бир қаторда одамлар онги ва дунёқарашида, одоб-ахлоқи, иймон-эътиқоди, билим-савияси ва руҳиятида, маданияти ва маънавиятида, таълим-тарбиясида ҳам туб, асосли ўзгаришлар бўлишини талаб этади.

Агар мустақилликнинг маънавий замини заиф бўлса, халқимиз ўзининг миллий тилини, маданияти ва анъаналарини, расм-русумларини ҳурмат ва эҳтиром қиладиган, умуминсоний қадриятларни эъзозлайдиган, улардаги олижаноб ғоя ва ҳикматлардан оқилона ҳамда ижодий фойдаланадиган даражадаги камолот босқичига эришган бўлмаса, мустақилликнинг маънавий замини бақувват бўлмайди. Дунёдаги ҳар бир давлат катта-кичиклигидан қатъи назар, ўзининг тараққиёти жараёнида маънавиятга эҳтиёж сезган ва сезади. Бу-тарихий заруриятдир. Маънавиятнинг жамият тараққиётидаги аҳамияти тарихнинг бурилиш даврларида айниқса беқиёс бўлади.

Бугунги кунда юртимизда жамиятимиз маънавий ҳаётини юксалтириш, мустақилликни мустаҳкамлашда маънавиятнинг ролини янада ошириш, маънавиятни юксалтирмасдан туриб олдимизга қўйган мақсадларга эриша олмаслигимизни фуқароларга тушунтириш асосий вазифалардан бирига айланган. Бу - бежиз эмас, албатта. Чунки келажакда буюк давлат эгаси бўладиган комил инсонни тарбияламасдан, маънавий, ахлоқий баркамол қилмасдан туриб, олға томон ривожланиш, мустақиллик муаммоларини ҳал этиш мумкин эмас, бу - биринчидан. Иккинчидан, ҳозирги бозор иқтисодиёти чуқурлашиб бораётган, мамлакат модернизациялашаётган бир шароитда мураккаб вазифаларни муваффақиятли ҳал этиш фуқароларнинг маънавий-ахлоқий камолига, имон-эътиқодига, ғоявий-сиёсий етуклик даражасига кўп жиҳатдан боғлиқдир.

Жамият тараққиётини такомиллаштириш, тезлаштиришнинг йўлларидан бири ҳисобланган бозор муносабатларига фақат иқтисодий омиллар билан эмас, балки юксак маънавият асосида борилади. Бозор муносабатларига ўтиш одамларда иймон-эътиқод, виждон, ҳалоллик, бировнинг ҳақини ейишдан қўрқиш, хайр-эҳсон сингари фазилатлар бўлишини, ана шуларни ўзида жам қилган миллий, диний, ахлоқий қадриятларга катта эътибор беришни тақозо этади. Агар динимиз, тарихимиз, маданиятимиз, урф-одатларимиз моҳияти билан шаклланган миллий ва диний қадриятларимиз тикланиб, улардаги умуминсоний ғоялар одамларнинг қон-қонига аста-секин сингдирилиб борилмаса, маънавият юксак бўлмаса, одамлар ўртасида меҳр-оқибат кўтарилади. Бундан жамиятимиз ҳам, миллий истиқлол йўлидан бораётган давлатимиз, халқимиз ва миллатимиз ҳам катта зарар кўради. Маънавият масаласи шунинг учун ҳам Ўзбекистон тараққиётининг ҳозирги бурилиш босқичида жуда катта аҳамият касб этмоқда.

Мустақиллик учун маънавиятнинг аҳамияти шу қадар бебаҳоки, уни ҳеч қачон иккинчи ўринга суриб қўйиш ҳам, шунингдек, маънавият масаласига иқтисодий муаммоларни ҳал қилиб бўлгандан кейин ўтиш мумкин, деб ўйлаш ҳам тамомила хатодир.

Дарҳақиқат, иқтисодиёт билан маънавият бир-бирига ўзаро алоқаси йўқдай бўлиб кўриниши мумкин. Аслида эса бу - унинг тамомила тескарисидир. Жамият ҳаётида иқтисодиётсиз маънавият,  маънавиятсиз иқтисодиёт йўқ ва бўлмайди ҳам. Зеро, демократик, ҳуқуқий жамиятни барпо этишнинг маънавий асосларини бошқариш иқтисод, сиёсат ва маънавиятнинг ўзаро уйғунлигини таъминлаш билан боғлиқ бўлади. “Биз иқтисодий ўнгланиш, иқтисодий тикланиш, иқтисодий ривожланиш маънавий ўнглаш, маънавий покланиш, маънавий юксалиш ҳаракатлари билан тамомила уйғун бўлишини истаймиз. Сиёсатимизни шунга қурамиз ва уни тўла тадбиқ этамиз, - деган эди Президент И.А.Каримов.-Маънавият ва иқтисод бир-бирини инкор этмайди, балки бир-бирини қувватлаб, ўзаро таъсирланиб, ривожланиб боради. Миллий камолот йўли мана шу”1.

Жамият тараққиёти учун керак бўлган моддий бойликларни яртиш, инсоний муносабатларни янада яхшилаш ва такомиллаштириш, оилавий муносабатларни одоб-ахлоқ қоидалари асосида олиб бориш, миллий ҳамкорлик, миллий ҳамжиҳатлик, миллий тотувликни йўлга қўйиш, маҳаллийчилик, гуруҳбозлик, қариндош-уруғчиликка асосланиб иш кўриш сингари иллатларга қарши курашиш учун, хуллас, ҳамма масала ва соҳада маънавият жуда зарур.

Инсоният ҳаётида маънавиятга эҳтиёж сезилмайдиган соҳанинг ўзи йўқ ва бўлмаса ҳам керак. Одамларнинг, мабодо, маданий-маънавий савияси паст бўладиган бўлса, унинг салбий таъсири иқтисодиётда ҳам, кишиларнинг ўзаро муносабатлари ва одоб-ахлоқида, турмуш тарзи ва юриш-туришида, тижорат ишларида ҳам муқаррар сезилади. Фуқароларнинг иймон-эътиқодлари сустлашган жойда меҳр-оқибат кўтарила бошлайди, ҳақиқий инсоний муносабатларга дарз кетади, тараққиёт сустлашиб, таназзул кучая бошлайди. Агар вақтида унинг олди олиниб, маънавиятни юксалтириш масаласига биринчи даражали вазифа сифатида қаралмаса, унинг салбий оқибати сифатида катта ижтимоий ларзалар ва кўнгилсиз ҳодисалар рўй бериши ҳеч гап эмас. Шунинг учун ҳам Ўзбекистонда маънавиятни бутун чоралар билан юксалтириш, одамларда замонавий билимларни,  маданият ва маърифатни кучайтириш, имон-эътиқодни, инсофу диёнатни, меҳр-оқибатни янада ривожлантириш масаласига давлат миқиёсидаги вазифа сифатида қаралмоқда. Президент Ислом Каримовнинг “Ўзбекистоннинг ўз истиқлол ва тараққиёт йўли” асарида маънавият халққа, миллатга, ҳар бир инсонга ҳаводек, сувдек зарур1, деб жуда ўринли таъкидланган.

Мустақилликнинг  маънавий заминлари устида фикр юритилганда миллий онг, миллий бирдамлик, миллий ўзликни англаш, миллий ҳиссиёт, миллий фахр-ифтихор ҳақида ҳам  гарчи қисқача бўлса-да айтиб ўтишга тўғри келади. Миллий онг, миллий маданиятнинг миллат манфаати, миллат истиқболи, миллатнинг тараққиёти билан боғлиқ бўлган томонлари йиғиндисидир. Миллий онг миллий маданият негизида шаклланади ва ривожланади. Миллий  маданият миллий онгга нисбатан анча кенг.        Миллий ғурур эса ўз халқининг тарихи, маънавий-ахлоқий қадриятлари, удумлари, адабиёти, санъати ва маданиятини билиш, ҳурмат қилиш, қадрлаш билан боғлиқ бўлган ажойиб инсоний фазилатдир. “Ўзбек халқининг юксак миллий қадр-қиммати, ор-номуси ва шон-шарафи унинг ўта меҳрибонлиги ва соф виждонлилигига асослангандир. Биз бундан кейин ҳам ўзбекларнинг миллий ғурурини маънавий юксалтирамиз, шу билан бирга умумий Ватанимизда биз билан яшовчи Ўзбекистон Республикасига садоқатли бўлган бошқа барча халқлар билан бирликка интиламиз”.

Ижтимоий тараққиётнинг ҳозирги тарихий босқичи келажакда буюк давлат эгаси бўладиган комил инсонни  тарбиялаб вояга етказишни маънавиятимиз зиммасига юклади. Комил инсонни вояга етказиш осон эмас. Одоб-ахлоқли, маданиятли комил инсон биринчи навбатда ўз Ватанини, миллий тили, урф-одатлари, тарихи, маросимларини севмоғи, авлод-аждодлари яратган илму ҳунар жавоҳирларини эгалламоғи, умуминсоний қадриятлардан хабардор бўлмоғи лозим. Бу ниҳоятда мураккаб ва анча қийин иш, албатта.

Инсоният тарихига назар ташлар эканмиз, комил инсонларни вояга етказишга бўлган интилишлар инсоният тамаддунининг маъно-мазмунини ташкил этганлигини кўриб ўтсак бўлади. Инсоният тарихининг барча даврларида комилликнинг энг асосий кўрсаткичи инсоннинг эзгуликка, ижтимоий бахт-саодатга бўлган интилишида намоён бўлади, яъни жамиятнинг умумий ривожига, инсоният тамаддунига ижобий таъсир кўрсатувчи комиллик мезони шахснинг баркамоллиги орқали жамиятни бахт-саодатли қилишдан иборат бўлиб келган. Инсондаги комиллик, энг аввало, унинг фикри, тафаккури, амалий фаолиятда эканлигини англашдир.

Бугунги ҳаётимиз ва келажагимиз учун қобилиятли,  ҳар томонлама ривожланган, ақлан етук ва баркамол, маънавий, ахлоқий жиҳатдан камолотга етган, мустақил фикрлай оладиган ва ташаббускор,  истеъдод ва тафаккур қувватини Ватани ва миллати манфаати ва тараққиётига хизмат қилдиришнинг ўзи учун олий мақсад деб ҳисоблайдиган фидойи инсонлар жуда ҳам зарур.
“Комил инсон деганда биз, аввало, онги юксак, мустақил фикрлай оладиган, хулқ-атвори билан ўзгаларга ибрат бўладиган билимли, маърифатли кишиларни тушунамиз...”1.

Инсон камолоти миллат ва мамлакат ривожига асос бўлади. Буюк давлат бўлиш учун жамиятнинг ҳар бир аъзоси камолотга эришган, халқи эса буюк, оқилу доно, маданиятли, маърифатли, дунё таниган бўлиши лозим. Ана шу ғоятда мураккаб ва масъулиятли вазифани бажаришда миллий маънавиятимиз асосий омилдир. У истиқлолимиз ва истиқболимиз таянчидир. Миллий маънавиятимиз ҳар бир инсонда она юртга муҳаббат ва садоқатнинг қарор топишида, шу муқаддас тупроққа эгалик туйғуларини шакллантиришда, Ватанни ҳимоя қилиш, авайлаб-асрашдек олижаноб инсоний фазилатларни илдиз оттириш ва ривожлантиришда катта ўрин тутади.

Маънавият инсоннинг ўзлигини англаб олишда унга ёрдам беради. Ўзлигини англаган инсонгина, ўзлигини англаган миллатгина кучли давлат, эркин давлат барпо эта олади.

Миллий жиҳатдан ўзлигини таниган инсон миллатини, Ватанини, унинг ўтмиш тарихини, адабиёти, санъати ва маданиятини, жаҳон цивилизациясига унутилмас ҳисса қўшган ва тафаккур осмонида юлдуздай порлаб турган буюк алломалар ворислари эканлигини билиб олади. Ўзлигини англаган инсон, ўзлигини англаган миллат улуғ аждодларининг шаъни-шавкатига, ақлу заковатига, уларнинг ҳаётбахш, қутлуғ меросларига ҳамиша муносиб бўлишга ҳаракат қилади, Ватанини ўзгача меҳр билан севади, у билан чексиз фахрланади, юртим деб, элим деб яшайди. Ота-боболари анъаналарини давом эттиришни, улар етолмаган тараққиёт чўқиларини эгаллашни ўзининг асосий мақсади  деб ҳисоблайди, миллий қадриятларни умуминсоний қадриятлардан ажратмайди.

Миллий ўзлигини англаш, оламни билиш, унда рўй бериб турган мураккаб ҳодиса ва жараёнлар моҳиятини илмий фаҳмлаб олиш демакдир. Миллий жиҳатдан ўзини англаган инсонгина мамлакати ва миллати олдида турган асосий  мақсад-муддаолар нимадан иборатлигини тушуниб етади, ўзининг эл-юрт олдидаги бурчи ва масъулиятини чуқур англайди.

Президент томонидан қайта-қайта айтиб келинаётганидек, маънавият ўз халқи тарихини, унинг маданияти ва вазифаларини чуқур билиш ва тушуниб етишга суянгандагина қудратли кучга айланади.

Маънавиятнинг жамият ҳаёти ва тараққиётидаги аҳамияти айтиб ўтилганлардангина иборат эмас. Маънавиятнинг бебаҳолиги унинг турли халқлар ва мамлакатлар кишиларини қон-қариндош қилишлигида, уларнинг тақдирини ўзаро ҳурмат асосида яқинлаштиришида ҳам яққол кўринади. Маънавият инсон ҳаётини гўзаллаштиради, турмушига  мазмун ва моҳият бағишлайди. Юксак маънавият ва маданият соҳиби бўлган инсон оташин ватанпарвар, юрти ва халқи ишига фидойи, қалби пок, сўзи билан иши бир, илми хулқига монанд бўлади.

Маънавияти юксак инсон мустақилликка хавф соладиган маҳаллийчилик, гуруҳбозлик, тарафкашликка ҳеч қачон йўл қўймайди, мен фалон уруғданман, фалон вилоятданман, деб бошқалардан ўзини ажратмайди. Балки  ўзини ўзбек миллатининг вакили, деб ҳисоблайди, бу билан ғурурланади. Миллий бирлик, аҳиллик, тотувлик, ҳамжиҳатликни вужуд-вужуди, тан-жони билан қўллаб-қувватлайди.

Маънавияти устувор бўлган инсон ўзини ҳаром-ҳаришдан тияди, манманлик, такаббурлик қилмайди, бошқалар устидан кулмайди,  бировларнинг бахтсизлиги, кўз ёши ҳисобидан бахтли бўлишни ўзи учун номуносиб иш деб билади. Ундай  одамнинг қалби, вужуди илм-маърифат нури билан чароғон, раҳм-шафқат, меҳр-мурувват билан лиммо-лим бўлади.

Билимли,  одоб-ахлоқли, маданиятли, маънавияти юксак одам элу юрти, миллати билан чексиз фахрланади, уни деб яшайди, меҳнат қилади. Халқи, миллати камолотига бирон-бир ҳисса қўшса, ўзини бахтиёр инсон деб ҳисоблайди. Ундай одамлар мустақиллигимизнинг қадр-қимматига, тарихий аҳамиятига  чуқурроқ, теранроқ тушунади, унинг истиқболи ва иқболига астойдил ишонади, келажакка юксак ишонч ва эътиқод билан қарайди.

Маънавияти юксак инсонлар жамиятимиз, миллатимиз, халқимиз ва давлатимизнинг энг катта, бебаҳо бойлигидир. Ундайларнинг қадр-қимматини ўлчаб ҳам, баҳолаб ҳам бўлмайди.

Ўзбекистон Республикасининг жаҳондаги тараққий этган давлатлар сафидан ўзига хос муносиб ўрин олиши учун чуқур билимли, маънавияти юксак, комил инсонлар сув билан ҳаводек зарур. Ундай кишиларга бўлган талаб ва эҳтиёж чексиз. Ана шундай инсонлар жамиятимизда қанча кўп бўлса, шунча соз.

Маънавияти юксак даражада ривожланган миллатгина порлоқ истиқбол, ҳақиқий мустақиллик учун курашга ўзида куч ва кудрат топа олади. Маънавият, бу - олдинга қараб ҳаракат қилмоқ, тараққиётнинг юксак, олий чўққлари сари тўхтовсиз интилмоқ, демакдир. Маънавий баркамоллик бўлган жойда тараққиёт бўлади. Маънавият-инсоннинг, жамиятнинг, давлатнинг куч-қудратидир. У йўқ жойда ҳеч қачон бахт-саодат бўлмайди. Нафақат кўҳна тарих, балки янги тарихдан ҳам бунинг исботига кўплаб мисоллар келтириш мумкин.

Президент ибораси билан айтганда: “Биз халқни номи билан эмас, балки маданияти, маънавияти орқали биламиз, тарихининг таг-томиригача назар ташлаймиз... Зотан, тарих-халқ маънавиятининг асосидир”1.

Маънавияти ривожланган халқ ўз-ўзини ва ўзгаларни қадрлайди. Қаддини тик тутади, мағрур яшайди, рўй берадиган ҳар бир воқеа ва ҳодисага ақл кўзи билан қарайди, илм-фан ва тафаккурга асосланиб қийинчиликлар олдида довдираб қолмайди, олий мақсад сари интилишдан асло тўхтамайди, халқи, миллати, давлатининг келажаги буюклигига қатъиян ишонади.

Агар дунёда бирон-бир муқаддас, абадий ва ҳаётий туйғу бўлса - бу ҳар бир халқ ва миллатнинг миллий онгидир, миллий ўзлигини англашидир. Миллий ўзлигини англашнинг биринчи белгиси, миллий тилдир. Тил бирлиги миллатнинг миллат бўлиб шаклланишида энг муҳим шартлардан бири. Тил бўлмаса эл ҳам, миллат ҳам бўлмайди. Эл бўлмаса, миллат бўлмаса, турган гапки, тил ҳам йўқолиб кетади. Тил-миллат тириклигининг, унинг яшаб турганлиги ва фаолият кўрсатаётганлигининг асоси, белгисидир.

Маъмурий буйруқбозлик иш усуллари авжига минган,  ҳамма нарса, ҳар бир каттаю кичик масала марказнинг кўрсатмаси, розилиги билан ҳал қилинадиган йилларда ўзбек тили ўрнини рус тили эгаллай бошлади. Ўзбек тилига нисбатан олиб борилган бундай ноодилона сиёсат халқимизнинг руҳига, айниқса, ўсиб келаётган ёш авлод онгига салбий таъсир кўрсата бошлади. Баъзи бир ўзбек раҳбарлари  бутунлай ерли аҳоли одамларидан иборат мажлисларда русча сўзлайдиган, буни ўзлари учун маданиятлилик аломати, фахр-ифтихор деб биладиган бўлиб қолдилар. Халқ орасида европалашган, ўзини ўта маданиятли инсон деб ҳисоблайдиган, лекин кўпчилик ўртасида тўрт оғиз сўзни ўз она тилида гапиришга қийналадиган  кишилар пайдо бўлди. Ўз она тилини билмаслик айб саналмайдиган, аксинча, “маданиятлилик”, “байналмилалчилик” белгиси сифатида қараладиган ва баҳоланадиган бўлди.

Ўз она тилини билмаса ҳам рус тилини мукаммал билиш, шу тилда чиройли сўзлаш, илмий, адабий асарлар ёзиш маънавий камолотнинг чўққиси, маданиятлилик белгиси, деб баҳоланадиган бўлди. Ўз она тилида халқ олдида чиқиб сўзлай олмайдиган, лекин рус тилини яхши биладиганлар раҳбарлик лавозимларига кўтарила бошладилар. Охир-оқибатда ўз миллий маданиятини, анъаналарини билмайдиган, ўз она тилига менсимай қарайдиган кишилар шакллана бошланди. Бу - жамиятнинг энг катта фожиаси эди.

Мустабид тузум сиёсати талаби ва зўравонлиги асосида имломиз кетма-кет икки марта ўзгартирилди. 1929 йилда араб алифбосидан лотин алифбосига ўтилди.  Орадан ўн икки йил ўтгач, кирилл алифбоси қабул қилинди. Шу тариқа халқимиз ўзининг 1000-1200 йиллик кўҳна тарихидан, ўтмишидан, маданий меросидан маҳрум  бўлди. Ота-боболаримиздан қолган китоблар, асосан араб, форс тилларида ёзилган. Энди  ўша китобларни ўқий  олмайдиган бўлиб қолдик. Бу китоблар орасида туркчалари ҳам бор эди, тил билмаганимиз учун улар ҳам бизга ёт бўлиб қолди. Яқин ўтмишнинг риёкор сиёсати натижасида мўғул босқини келтирган йўқотишдан ҳам кўра каттароқ маънавий фалокатга учрадик. Бу ҳам юқорида айтилгандай, ўз қўл остидаги халқларни қул ўрнида кўриш намунаси, тарихимизни, маданиятимизни, миллий бойликларимизни, миллий қадриятимизни йўқотишга уринишнинг янгича йўли эди.

Умуман, Шўро даврида ўзбек тили қуйидагича ўзгартириб борилди:

1.1917-1929 йилларда октябрь инқилобидан кейин 19-йилларда ўзбек ёзуви араб графикаси асосида биринчи марта ислоҳ қилинди.

2.1929-1940 йилларда, хусусан, 1929 йили араб графикасидан ўзбек ёзуви лотин алфавити билан алмаштирилди.

3.1940-1991 йилларгача, хусусан, 1940 йили эса ўзбек тили рус графикаси асосидаги ёзувга ўтилди.

XIII аср давомида қўлланиб келинган араб алифбосидан ўзбек халқи жудо қилинганлиги туфайли ёш авлоднинг ўтмишдан қолган бой маданий меросни ўқиб-ўрганиш имкониятлари чеклаб қўйилди.

Инсофу диёнатини йўқотган коммунистик мафкура яловбардорлари, араб ва лотин алифболарини йўқотиб, мақсадларига эришиб бўлгач, ўзбек халқи инқилобга қадар саводсиз эди, ёзуви ҳам, мактаби ҳам, китоби ҳам, олиму уламолари ҳам бўлган эмас, уларнинг тили ҳам жуда оддий ва ривожланмаган эди, деган сафсатани бутун дунёга ёйдилар. Бу ўзбек халқи учун ғирт туҳматдан бошқа нарса эмасдир.

Шу нарсани алоҳида қайд этиб ўтмоғимиз керакки, Туркистон, айниқса, ўзбеклар, тожиклар, қозоқлар, туркман ва қирғизлар истиқомат қилиб келаётган Ўрта Осиё ҳамма даврларда ҳам жаҳоннинг йирик илм-фан ва маданият ўчоқларидан бири бўлиб келган. Бизнинг ўлкамизда Хоразмий, Ал-Фарғоний, Форобий, Беруний, Ибн Сино, Улуғбек, Навоий, Машраб каби машҳур алломалар ва мутафаккирларнинг яшаганлиги, ижод қилганлигини, мана шу заминда олим ва шоир сифатида танилиб, дунёга донг таратганликларини тасодифий бир ҳол деб айта олмаймиз. Бинобарин, биз ўлкамизда зулмат нимаю зиё нима эканлиги тўғрисида гапирганимизда, мана шу нарсани эътибордан четда қолдира олмаймиз.

Ўлкамизда жуда катта маърифат, маданият ва фан илгари ҳам бўлган. Ўрта Осиёдан Буюк Ипак йўлининг ўтиши, Шарқ билан Ғарбнинг боғланиши ўлканинг маданий камолотига ҳам таъсир этган эди, албатта.

Абдурауф Фитрат ўзининг “Ҳинд сайёҳининг қиссаси” асарида инқилобдан олдин биргина Бухоронинг ўзида икки юздан ортиқ мадраса бор эди, - деб маълумот беради1. Марказий Осиёдаги мадрасаларда таҳсил олиш учун турли мамлакатлардан кўплаб талабалар келишган. Улар бу ернинг ғаройибатларию, унинг табиати учунгина келганлари йўқ. Балки Марказий Осиёда билим олиш мумкинлиги, ўлкамизда ҳам диний, ҳам илмий, ҳам барча фанлар бўйича дунёга танилган алломалар бор бўлганлиги учун ҳам бу ерга келиб ўқиганлар. Чунки баъзи олимлар “исботламоқчи” бўлганларидек, Самарқанд, Бухоро, Хива мадрасаларида фақат диний таълимот ўргатилган эмас. Қолаверса, диний таълимотнинг ўзини ҳам қанақадир қуруқ сафсата, деб аташ мутлақо нотўғри. Диний маълумотлар ҳам ўзида инсониятнинг илмий, маданий, маънавий, ахлоқий, руҳий камолоти билан боғлиқ бўлган кўпгина қадриятларни ўзида мужассамлаштирган. Шунинг учун мадрасаларда нафақат диний таълим, балки ўша даврлардаги замонавий фан ва маданият билан боғлиқ бўлган жуда кўплаб илмлар ҳам ўргатилган. Эндиликда мадрасалар хусусида гап борганда, уларни диний таълимот ва тарғибот манбаигина эмас, балки ўша давр учун хос бўлган фанлар тарғибот қилинадиган даргоҳ, деб қарамоқ лозим.

Юқорида айтиб ўтилган фикрлар Марказий Осиё халқларининг узоқ ўтмишда ҳам, инқилобдан олдин ҳам саводсиз, жоҳил бўлмаганлигини очиқ-ойдин кўрсатиб ва исботлаб турибди.

Яна шу нарсани таъкидлашга тўғри келадики, инсониятга маълум бўлган тиллар ва маданиятларнинг ҳар бири ўз тарихига эга бўлиб, тараққиётнинг кўпгина босқичларидан ўтган. Ҳар бир миллий тилнинг ва маданиятнинг ўзига хос муайян хислат ва фазилатлари бор. Ўзбек тили ҳам шундай тиллар сирасига киради.

Ўзбек тили Ўрта Осиёдаги энг қадимий ва бой тиллардан бири. “Умуман, туркий тиллар йирик икки оқимда ривожланди,-дейди Ўзбекистон Фанлар академиясининг академиги Иристой Қўчқортоев давлат тили ҳақидаги қонуннинг бажарилиши ва она тилимиз аҳволига бағишланган давра суҳбатида, унинг бири турк тили  бўлса, иккинчиси ўзбек тилидир. Роман тилларини ривожлантиришда лотин тили қандай роль ўйнаган бўлса, Ўрта Осиё ва Қозоғистон минтақасидаги туркий тилларни ривожлантиришда ўзбек тили шундай роль ўйнади. Демак, ўзбек тили кенг миқёсда қўллашга муносиб ва эътиборга сазовор тилдир. Унда барча туркий лисонларга хос фазилатлар мужассам. Муҳими, тил учун катта бойлик ҳисобланган шевалари кўп. Қарлуқ, ўғиз, қипчоқ каби шевалар ўзбек тилига ўзига хос фазилатлар бахш этади. Айни пайтда бу шевалар тилнинг табиий этник илдизи ҳамдир. Қисқаси, ўзбек тафаккур олами турк дунёсининг катта ва муҳим қисмини ташкил этади”1.
Тарихимизнинг сўнгги 74 йили мобайнида, яъни мустақилликка эришганимизга қадар ўзбек тили эски коммунистик мафкура юргизган сиёсатнинг бирёқламалиги сабабли кейинги  ўринларга  суриб  ташланди,  унинг амал қилиш доираси йилдан йилга қисқариб борди. Ўзбек тили мамлакат аҳолиси 72  фоизидан ортиғини ташкил қиладиган миллатнинг тили бўлишига қарамай, унга бўлган эътибор ва қизиқиш ўз-ўзидан камайиб кетди. Ўзбек тилининг ҳаётда қўлланилиши ва истиқболининг хавф остида қолиши халқимизни қаттиқ ташвишга солди. Бу нарса халқнинг кучли норозилигига ва ҳаққоний эътирозига сабаб бўлди.

Ўзбек тилини астойдил муҳофаза қилиш, унга давлат тили мақомини бериш, бу тилни аслидагидай қилиб тиклаш ва тобора ривожлантириш, уни жаҳондаги етук миллатлар тиллари даражасига кўтариш зарурияти туғилиб, етилиб қолган эди. Тил давлат ҳимоясига олинмаса, ривожлана олмайди. Тил ҳокимият билан тирик. Агар тил давлат ҳимоясида бўлса, у чинакамига равнақ топади, шу тилда гаплашувчи халқнинг маданияти ва адабиёти ҳам тез ривожланади.

Аслида-ку ўзбек тилига давлат мақоми берилиши керакми-йўқми, деб тортишиб, мунозара қилиб ўтиришнинг ҳожати йўқ эди. Ўзбекистонда ўзбек тилига давлат мақоми берилиши табиий, қонуний бир жараёндир. Табиийлиги шундаки, ҳар бир республикада иш юритилиши унинг ҳудудида яшовчи, шу республикага ўз номини берган асосий халқ тили билан номланиши лозим. Модомики, тил - миллатни  миллат қилувчи асосий белгилардан бири, миллатни бирлаштирувчи куч, миллий тараққиётнинг кўзгуси, авлодларнинг авлодларга қолдирган олтин калити экан, демак, ўзбек тилига давлат мақоми берилишига қандайдир фавқулодда ҳодиса деб қарамаслик керак.

Шу нарсани очиқ-ойдин айтишимиз керакки, ўзбек тилига давлат мақоми берилиши оппа-осон, сип-силлиқ бўлмади.

Ўзбек тилига давлат тили мақоми берилиш арафасида айрим сиёсий гуруҳлар Ўзбекистон шароитига мутлақо тўғри келмайдиган, бир-бирига зид, қарама-қарши фикрларни илгари сурдилар. Улар халқ ўртасида сохта обрў топишга, одамларни ўз орқаларидан эргаштиришга ҳаракат қилдилар. Ўзбек  тили ҳақидаги Қонунни қабул қилиш масаласи бўйича Ўзбекистонда баҳслар, мунозаралар, тортишувлар узоқ давом этди.

Давлат тили тўғрисидаги қонун ўз вақтида қабул қилинганлиги, мана шундай тарихий жараёнда марказда ва ўзимизда қулай баҳона ва пайт пойлаб турган, ғаразли мақсадларни кўзлаган кучлар мавжуд бўлганлиги она тилимизнинг бундан кейинги тақдири ўзимизга боғлиқ бўлганлиги тўғрисида гапириб, Юртбошимиз  И.А.Каримов “Юксак маънавият-енгилмас куч” асарида шундай фикр билдирди: “Аввало, республика Олий Кенгаши қошида тил бўйича таниқли олимлар, ижодкор зиёлилар, журналистлар ва жамоатчилик вакилларидан иборат махсус комиссия ташкил қилинди. Комиссия аъзолари аҳолининг турли ижтимоий қатламлари, сиёсий гуруҳлар, барча миллат ва элат вакиллари томонидан билдирилган фикр-мулоҳазаларни атрофлича ўрганиб, республика раҳбарияти ва кенг жамоатчиликка доимий ахборот бериб борар эди. Ана шундай ишчанлик руҳида Олий Кенгаш сессиясига тақдим этиладиган лойиҳанинг ҳар бир моддаси бўйича ҳар тарафлама фикр алмашув, баҳс ва мунозаралар бўлиб ўтди”1.

Тил учун бўлган курашда ўзбек халқи ўзини кўрсатди. Энг муҳими, бу курашда халқ уйғонди.

Узоқ давом этган баҳслар, тортишувлар, мунозара ва муҳокамалардан сўнг Ўзбекистон Олий Кенгаши ўн биринчи сессиясида 1989 йил 21 октябрда “Ўзбекистон ССРнинг давлат тили ҳақида”ги  Қонун қабул қилинди2.

Ўзбекистонда давлат тили тўғрисидаги қонуннинг қабул қилиниши ўзбек халқининг, республикамизда яшовчи бошқа халқларнинг сиёсий ва маданий-маънавий ҳаётида рўй берган ғоят муҳим воқеа бўлди.

Ўзбек тилига давлат мақоми берилиши ҳақидаги тарихий қонун ўзбек тили  обрў-эътиборини кўтарди, уни оёққа турғазиш учун зарур бўлган моддий шарт-шароитлар, сиёсий, иқтисодий  ва ҳуқуқий асослар яратилди.

Қонунга биноан, ўзбек тили Ўзбекистон Республикасининг давлат тили, деб эълон қилинди. Бу ҳол халқимизни беҳад қувонтириб, дилини яйратиб юборди ва  миллий ғурурини юксалтирди.

Давлат тили тўғрисидаги Қонуннинг қабул қилиниши халқимиз учун муқаддас қадриятлардан ҳисобланган она тилимизнинг қонуний асосларини яратиб берди, тилимиз ўз ҳимоясига эга бўлди.

Давлат тили ҳақидаги Қонун миллий қадриятларимизни тиклаш ва ривожлантириш учун шундай бир тараққиёт йўлини очиб бердики, бундай бахтли кунлар келадиган дамларни халқимиз узоқ йиллар оша интиқиб кутган эди.

Ўзбекистон Республикасида ўзбек тилининг давлат тили деб қонун йўли билан белгилаб қўйилганлиги халқимиз учун чинакамига янгилик эди. Тилимиз, тарихимиз, маданиятимиз, бутун маънавий ҳаётимиз тазйиқ остига олинганлиги, диний, ахлоқий, миллий қадриятларимиз оёқ ости қилинганлигидан қанчалик азият чекканлигимизни ҳали унутган эмасмиз. Бундан келгуси насл-насабларимиз, неча-неча авлодларимиз ўзлари учун, албатта, тегишли хулосалар чиқариб олади.

Тил ҳақидаги қонуннинг бутун руҳи, мазмун ва моҳиятида ўзбек тилининг ижтимоий вазифаларини кенгайтириш ҳақидаги ғоялар устуворлик қилганлиги эътиборга сазовордир.

Қонунга асосланиб, яна шуни алоҳида таъкидлашга тўғри келадики, ўзбек тили ва маданияти кенг ривожланадиган, гуллаб-яшнайдиган, ўз имкониятларини тўла намоён этадиган асосий маскан, асосий замин - бу Ўзбекистондир. Ўзбекистон - ўзбек тили ва маданиятининг тараққиёт ўчоғидир. Ўзбекистон - ўзбек халқи ва тили ҳимоя қилинадиган Ватандир. Ўзбек тили Ўзбекистонда ҳимоя қилинмаса, равнақ топмаса, хўш, у қаерда ишлатилади, уни кимлар ҳимоя қилади ва қандай ривожлантирилади? Худди шунингдек, бошқа миллий тиллар ва маданиятлар ҳам ўз тарихий ватанида равнақ топиш имкониятига эга. Буни унутмаслигимиз лозим.

Ўзбекистон Республикаси ўзбек тили ва маданиятини бутун чоралар билан ривожлантиради, унинг сиёсий, ижтимоий, иқтисодий ва маданий ҳаётнинг барча соҳаларида тўлиқ амал қилишини таъминлайди. Ўзбек тили ўзбек халқининг маънавий мулкидир1. Бу ҳақда қонунда айтиб ўтилган.

Ўзбек тилини қўлланиш соҳаларининг кенгайиши бошқа тилларнинг ривожланиш имкониятларини чекламайди. Бу нарса қонуннинг бош қисмида алоҳида таъкидланган, бошқа кўпгина моддаларда ҳам яна бир бор қайд этилган.

Бошқа элатлар ва миллатларнинг тилини ҳурмат қилиш, уларни камситмаслик миллий-маънавий тикланиш жараёнида катта роль ўйнайди. Мустақиллик  Ўзбекистонда истиқомат қилаётган барча миллатлар ўз она тили ривожи ҳақида қайғуриш имконларини кенгайтирди.   Таълим, керакли маълумотлар олиш ҳуқуқларини кафолатлаб берди. Президент бу ҳақда гапириб, “Қабул қилинган қонунда давлат тили билан бирга юртимиздаги барча миллат ва элатларнинг тилларини ривожлантириш, давлат йўли билан ҳимоя қилиш, тили, дини ва миллатидан қатъи назар, ҳар бир фуқаронинг ўз она тилида таълим, ахборот, керакли маълумот олиш каби ҳуқуқларини кафолатлаш масалалари аниқ белгилаб қўйилган эди”1,  дейди.
Давлат тили ҳақидаги Қонун қабул қилиниб, мустақилликка эришганимизга қадар Ўзбекистон давлат ҳокимияти ва бошқарув органлари фаолиятида, анжуман, пленум, қурултой, сессия, конференция, мажлис ва кенгашлар ўзбек тилида эмас, рус тилида олиб бориларди, қонун, қарор ва бошқа ҳужжатлар шу тилда тайёрланарди, ўзбек тилига кейин таржима қилинарди. Бирорта одам, нима учун шундай, деб сўрай олмасди. Ҳозир ана шундай изтиробли даврлар биз учун ўтмиш бўлиб қолди. Занжирбанд қилиб ташланган тилимиз истибдод кишанларидан қутулди, эркин бўлди.

Тил ҳақида Қонун қабул қилиниши натижасида корхона, муассаса ва ташкилотларда ҳисоб-китоб, статистика ва молия ҳужжатлари республика давлат тилида олиб бориладиган, нотариал ишлар, фуқаролик ҳолатини қайд этувчи ҳужжатлар ҳамда турли шаҳодатномалар ўзбек тилида ёзиладиган бўлди. Яқин-яқинларгача ҳам ана шу масалалар бўйича ўзбек тилига менсимасдан қараш одат тусига кириб қолганди.

Бу хақда Президент И.А.Каримов шундай фикрларни билдирдилар: ”Ҳолбуки, бундан йигирма йил олдин оддийгина ариза ёки маълумотномани ҳам ўзбек тилида ёзишнинг имкони йўқ эди. Бугун бу ҳақда гапирсангиз, кўпчилик ёшларнинг ишониши қийин”2.

Мустақиллик йилларида ўзбек тилининг қўлланиш доирасини кенгайтириб бориш имконлари янада ортиб бормоқда. Мустақиллик йилларида илмий  тадқиқот ишларини ўзбек тилида тақдим этиш, илмий ишларни ҳимоя қилиш ва нашр қилиш ҳуқуқи таъминланди. Ўзбекистонда чиқадиган китоблар, газета ва журналлар, даврий хабарномалар, дарсликлар, ўқув қўлланмаларнинг, асосан, давлат тилида нашр этилиши, телевидение кўрсатувлари ва радиоэшиттиришлар ўзбек тилида олиб борилиши халқимизнинг маданий-маънавий савиясини юксалтириш, миллий онгини ўстиришда ўзининг ижобий таъсирини кўрсатиб келмоқда.

Миллий ғуруримизни ўстиришда ҳамда миллий қадриятларимизга ҳурмат билан қарашни таъминлашда тил ҳақидаги Қонуннинг, Ўзбекистонда давлат тилига ва бошқа тилларга менсимай ёки хусумат билан қараш тақиқланади, деган қатъий талаби муҳим аҳамият касб этади. Қонунда белгилаб қўйилганидек, мансабдор шахсларнинг республика давлат тилини билмасликни рўкач қилиб, таклифлар, аризалар ва шикоятларни олишдан ёки кўриб чиқишдан бош тортишлари ман этилади, амалдаги қонунларда белгиланган тартибда жавобгарликка тортилади.

Ўзбекистон тили ўз ривожланишининг бир неча минг йиллик тарихи давомида ҳеч қачон бундай имкониятга эга бўлган эмас. Унинг ривожланиши, бир томондан, тилимизнинг ўз луғат фонди, ўзига хос имкониятлари ва миллий хусусиятлари, тараққиёт қонуниятлари билан белгиланса, иккинчи томондан, бошқа халқларнинг тили ва маданияти билан ўзаро яқинлашиш, ўзаро бир-бирини бойитиш асосида ривожланиб, бойиб боришига ҳам бевосита  боғлиқир. Бошқа миллий тиллар сингари ўзбек тили ривожланишининг ҳам асосий йўлларидан бири - ўзаро яқинлашиш ва бир-бирини бойитишдир. Бу унинг  ривожланиши учун янада кенг имкониятлар яратади. Ўзбек тилининг бошқа халқлар тиллар ва маданиятлари билан ўзаро алоқадорлиги учун тил ҳақидаги Қонун қабул қилингандан ва Ўзбекистон Республикаси давлат мустақиллигига эришилгандан кейин янги имкониятлар очилди. “Давлат тили ҳақида”ги Қонуннинг янги таҳрири 1995 йил 21 декабрда қабул қилинди ва у 24 моддадан иборат1.

Кўриниб турганидек, давлат тили ҳақидаги Қонун ўзбек тили ва маданиятини сифат жиҳатдан янги босқичга кўтариши, унинг ҳуқуқий, ижтимоий, сиёсий, маданий, маънавий, ғоявий асосларини мустаҳкамлашни кўзда тутади.

Ўзбекистон давлат мустақиллигининг асосий мақсадларидан бири шахснинг ҳар томонлама камолоти учун барча имкониятларни яратиб беришдир. Бу эса, авваламбор,  ҳозирги замон фани, техникаси ва маданиятининг ҳамма ютуқларини эгаллашни тақозо этади. Бу вазифани ҳал этишда биргина она тилини билишнинг ўзи кифоя қилмайди. Дунёдаги бошқа халқлар ва миллатлар тилларини ҳам билиш ҳозирги шароитда шахс камолоти, жамиятимиз тараққиётининг зурур омилига айланиб бормоқда.

Бошқа тилларни билиш-ҳар бир маълумотли кишининг кўркидир. Бу ўзга миллатлар тарихини, маънавий бойликларини, маданияти ва психологиясини янада чуқурроқ эгаллаб олиш учун хизмат қиладиган муҳим омилдир. Тил билган тақдирдагина миллатнинг руҳини, унинг қадр-қимматини тушуниш ва баҳолаш мумкин. Кимки бошқа миллат ва халқлар тилини билса, у шу халқнинг дилини ҳам англайди, тушунади. Халқлар ўртасида бирлик, аҳиллик, меҳр-оқибат ва ҳурмат тил ва маданиятни билиш билан бошланади.

Ғафур Ғуломнинг “Кўп тилни билишнинг хосияти” мақоласида айтилишича, “Ҳаётда биттагина тилни билган киши биттагина бўлиб қолаверади. Икки тилни билган киши икки киши, уч тилни билган киши уч киши ва ҳоказо, дейиш мумкин...

Кўп тилни билиш ўзини маданий киши деб ҳисоблашни орзу қиладиган ҳар бир хушфаҳм ёш киши учун фарз. Ингилизча, немисча, французча ёки итальянча билиш дунё маданияти хазинасига йўл очади. Шу тиллларни билмаслик илғор фан, техникани ўрганишда анча мушкуллик туғдиради.

Шекспирни, Байронни, Шиллерни, Флоберни, Гюгони, Гётени, Дидрони, Дантени оргиналда ўқий олиш. Бу катта фазилат-ку!

Фикримча, ёшларимизнинг кўп тил билиши уларнинг ахлоқига мусбат таъсир кўрсатади…”1.

Ўзбекистон Республикасида ҳозирги пайтда ёшлар мактабда ва олий ўқув юртларида рус, инглиз, немис, француз, испан тиллари билан бир қаторда бизга қадимдан маданияти, дини, тарихи ва урф-одатлари яқин бўлган Шарқ халқлари тилларини ҳам катта қизиқиш билан ўрганмоқдалар. Араб, форс, ҳинд, хитой тилларини билиш Эрон, Афғонистон, Покистон, Ҳиндистон, Хитой сингари дунёнинг бир неча миллиард аҳолиси яшайдиган мамлакатлар билан муносабатимизни яқинлаштириш ва яхшилашга сабаб бўлади. Ана шу ниятимизга эришсак, аксарият қисми араб ва форс тилларида ёзилган қадимий қўлёзмаларимизни бемалол ўқиб-ўрганадиган етук мутахассисларга эга бўламиз.

XXI аср глобаллашув жараёнида Ўзбекистоннинг ҳар бир фуқароси 4 та сифатга эга бўлиши керак: 1) замонавий мутахассис бўлиши; 2) ўзбек тили, рус тили, инглиз тилларини мукаммал билиши; 3) доим ўз билим доирасини янгилаб бориши ва 4) тадбиркор-ташаббускор бўлиши лозим2.

Жаҳон фани ва маданиятининг бебаҳо хазиналаридан баҳраманд бўлиш ўзбек халқи тили ва маданиятини ривожлантириш, миллий қадриятларимизни умуминсоний қадриятлар негизида кучайтиришда беқиёс ўрин тутади. Буларнинг ҳаммаси Ўзбекистон давлат мустақиллигининг иқтисодий, сиёсий, маданий-маънавий асослари мустаҳкамланишида ўзининг ижобий таъсирини  кўрсатади.

Тил ҳақидаги Қонунда Ўзбекистонда истиқомат қилаётган бошқа миллат ва эллатлар вакилларининг давлат тилига катта ҳурмат ва эътибор билан қарашлари, ўзбек тилини ўрганишлари зарурлиги масаласи алоҳида таъкидланган.

Ўзбекистон кўп миллатли республикадир. Ана шу тарихий замин ва элат - Ўзбекистонда 137 дан ортиқ миллат вакиллари истиқомат қилишади. Ўзбекистон аҳолисининг таркибида руслар, қозон ва қрим татарлари, қозоқлар, тожиклар, қорақалпоқлар, корейслар, қирғизлар, украинлар, яҳудийлар, туркманлар, уйғурлар, озарбайжонлар ва бошқа миллат ҳамда элат вакиллари мавжуд. Шуни мамнуният билан айтиш мумкинки, Ўзбекистондаги татарлар, қозоқлар, қорақалпоқлар, қирғизлар, туркманлар, озарбайжонлар ўзбек тилини анча-мунча биладилар, чунки бу тиллар билан ўзбек тили бир ўзакдан тарақалган қардош тиллардир. Республикамизда яшовчи уйғурлар, турклар ҳам ўзбек тилини биладилар. Тожиклар ҳам ўзбек тилини биладилар. Ҳозир Ўзбекистонда яшаётган қардош халқлар ва миллат вакилларининг ўзбек халқи тили, тарихи, маданияти, анъаналарини, жаҳон цивилизацияси тараққиётига қўшган буюк улушини ўрганишлари учун қулай имконият ва шарт-шароитлар яратилган.

Ўзбекистон Республикасида эндиликда ўзбек тили давлат тили сифатида мактабгача тарбия муассасаларида, умумтаълим мактабларида, касб-ҳунар коллежлари ва олий ўқув юртларида ўқитилиб келинмоқда. У асосий ўқув предметларидан бири ҳисобланади.

Ўзбекистонда ўзбек тили давлат тили сифатида ўқитилмаса ва ўрганилмаса, муассаса ва корхона, ташкилот ва бирлашмаларда, халқ таълимида, маданият ва соғлиқни сақлаш, савдо ва маиший хизмат кўрсатишда, алоқа, транспорт ва бошқа соҳаларда иш шу тилда олиб борилмаса, тил ҳақида қонун ҳурмат қилинмаган бўлади. Бундай бўлишига ҳеч қачон йўл қўйилмайди.

Телевидение ва радиода 10 тилда (ўзбек, қорақалпоқ, рус, қозоқ, қирғиз, тожик, туркман, татар, уйғур, озарбайжон) кўрсатув ва эшиттиришлар олиб борилади.

Газеталар 10 тилда (ўзбек, қорақалпоқ, рус, қозоқ, қирғиз, корейс, тожик, туркман, украин, инглиз), журналлар эса 8 тилда (ўзбек, қорақалпоқ, рус, инглиз, қозоқ, қирғиз, тожик, туркман) чоп этилади.

Ўрта ва олий таълим 7 тилда: ўзбек, қорақалпоқ, рус, қозоқ, қирғиз, тожик, туркман тилларида амалга оширилмоқда.

Ўзбек тилига давлат мақоми берилганлиги бошқа миллат ва миллий тил соҳибларининг Конституциямизда белгиланган ҳуқуқларини заррача камситмайди. 13-моддада айтилишича, “Ўзбекистон  ўз ҳудудида республика давлат тилида, шунингдек, рус, қорақалпоқ, тожик, қозоқ, қирғиз, туркман тилларида ҳамма республикада зич яшайдиган бошқа миллатларнинг тилларида умумий ўрта маълумот олишни таъминлайди, уларнинг ривожланиши учун шароит яратади”1.
Ўзбекистонда туб аҳолидан ташқари қанча миллат ва элатлар яшамасин, улар ўзбеклар билан тенг ҳуқуқлидир. Бизнинг она заминимизда истиқомат қилиб, республикамизнинг ижтимоий-иқтисодий, сиёсий, маданий-маънавий тараққиётига ўзининг муносиб ҳиссасини қўшиб келаётган ўзга миллат ва элатларнинг тиллари, урф-одатлари ва анъаналари ҳурмат қилинади, уларнинг ривожланиши учун барча шароитлар яратилган. Ўзбекистон Республикаси Конституциясининг 4-моддасида бу ҳақда айтилган.

Тил ҳақидаги Қонунда Ўзбекистонда яшовчи барча миллатлар миллий-маданий жамиятлар ва марказлар тузиш ҳуқуқига эгадирлар, деб ёзилган. Ўзаро дўстлик, биродарлик, миллий ҳамкорликни ривожлантириш ва мустаҳкамлашда, миллий қадриятларимизнинг умуммиллий, умуминсоний қадриятлар ютуқлари асосида бойиб ва такомиллашиб боришида, Қонунда айтиб ўтилган ва белгилаб қўйилган ана шу қоиданинг  аҳамияти бебаҳодир.

Республикада ҳозирги пайтда 27 миллат вакиллари томонидан тузилган 150 га яқин  миллий маданий марказ (МММ) фаолият олиб бормоқда.

Республика байналминал маданият маркази ва МММ фаолларидан 71 киши юксак давлат мукофотлари билан тақдирланган. Шу жумладан, 32 киши “Дўстлик” ордени билан, 2 киши “Меҳнат шуҳрати” ордени билан, 13 киши “Шуҳрат” медали билан мукофотланган. 7 кишига фахрий унвонлар, 17 кишига Ўзбекистон Республикасининг Фахрий ёрлиқлари берилган. Мукофотланган орасида 24 миллат вакиллари бор.

Бугунги кунда Ўзбекистон Қаҳрамони Вера Борисовна Пак Хоразм вилояти корейс МММ бошқаруви аъзосидир. Республика рус маркази раиси Светлана Ивановна Герасимова эса сенатор, Ўзбекистон Халқ ўқитувчиси.

Ўзбекистоннинг кўпгина вилоятлари, туманлари, қишлоқларида қозоқ ва қирғизлар, тожик ва туркманлар истиқомат қилишади. Бизнинг маданиятларимиз, урф-одат ва анъаналаримиз бир чашмадан сув ичади. Улар билан бўлган азалий дўстлигимизнинг тарихий илдизлари бир. Дунёда ўзбеклар билан тожик, қирғиз, қозоқларни ажратадиган куч йўқ. “Дўстлик бизларнинг ҳаётимиздир, бахтимиздир, истиқболимиздир. Биз бир қориндан талашиб чиққан халқларнинг вакилларимиз. Бизнинг тилимиз бир ерда вояга етган, қозоқ онасининг айтган алласига ўзбек боласи ухлаган. Ўзбеклар тожиклар билан бир ҳовлида яшаб келганлар. Навоийни туркманлар худди ўзбеклардай яхши кўрадилар, қирғизнинг тўйи ўзбексиз ўтмаган. Бизнинг халқларимиз бир-биридан қиз олиб, қиз бериб қуда-анда бўлиб келганлар. Бизнинг боболаримизнинг қабрлари бир-бирига яқин қўйилган. Бизнинг чўпонларимиз айни тоғлардан қўй ҳайдаганлар. Ўзбек халқининг буюк эътиқоди шу”.
Бизнинг ҳаммамиз бир дарёдан сув ичганмиз, ташқи душманларга қарши биргаликда курашганмиз, давлат мустақиллигига деярли бир вақтда эришганмиз. Миллий мустақиллик туфайли ҳозирги  пайтда ягона бир иқтисодий минтақада яшаб турибмиз. Буларнинг ҳаммаси иқтисодий, маданий, сиёсий тараққиётимизга ижобий таъсир кўрсатяпти.

Ўзбекистон давлат мустақиллиги ўзбеклар билан қардош халқлар ўртасидаги қадимий дўстликни янада мустаҳкамлаш ва ривожлантиришда янги тарихий босқичдир. Бу масалада ўзбек тилининг ривожланиши ва тикланишига мустақиллик йўлларида кенг йўл очиб берилиши давлат тили ҳақидаги Қонуннинг тарихий аҳамияти беҳад катта ўрин тутади.

Таянч иборалар:

Маданият, миллий маданият, маданий мерос, миллий маданиятни ўрганиш, маданий савия, миллий маданиятнинг қадрсизланиши, маданий қолоқлик, миллий маданий марказлар, Давлат тили ҳақидаги қонун.

Мавзуга доир саволлар

1. Қарамлик йилларида Туркистон халқларининг миллий
маданиятига муносабат қандай эди?

2. Европа мамлакатларида миллий маданиятимизни ўрганишга бўлган қизиқиш нима учун кучайган?

3. Мустақиллик йилларида миллий маданиятни тиклаш ишларига қандай  эътибор қаратилди?

4. Миллий маданиятни юксалтириш йўлида жадидларнинг юритган фаолиятларини баён этинг.

5. Миллий маданий марказлар, уларнинг миллий-маънавий  тикланиш жараёнида тутган ўрни қандай?

6. Миллий ўзликни англаш тушунчасини изоҳлаб беринг.

7. Она тили-Давлат тили ҳақида ўз фикрларингизни баён этинг.

5-§. МИЛЛИЙ-МАЪНАВИЙ ТИКЛАНИШДА САНЪАТНИНГ РОЛИ
	Халқ амалий санъати


Ўзбек  халқи жаҳондаги бошқа халқлар каби оддий бойликларнинггина эмас, маънавий бойликларнинг ҳам асосчисидир. У ўзининг пешона тери, тафаккур қуввати, қобилият ва истеъдоди билан асрлар оша фан ва маданиятни, адабиёт ва санъатни, ахлоқ ва фалсафани вужудга келтирди, тарихнинг ҳақиқий ижодкори сифатида жамиятнинг маданий-маънавий тараққиётига кенг имкониятлар очиб берди ва бермоқда. Унинг бадиий  адабиёт, халқ оғзаки ижодиёти соҳасидаги хизматлари ҳам бебаҳодир. Достон ва эртакларнинг, мақол ва маталларнинг, узоқни яқин, мушкулни осон қилувчи баҳодирлар, қаҳрамонлар ҳақидаги ривоят ва афсоналарнинг ҳам яратувчиси, авайлаб-асровчиси, авлоддан-авлодга  ўтказувчиси ҳам айнан унинг ўзидир.
Эртаклар, ривоятлар ва достонларни ўқир эканмиз, халқимизда воқеаларни олдиндан кўра билувчи ажойиб тафаккур, қобилият ва истеъдод бор эканлигини, у ҳеч қачон умидсиз, орзу-ниятсиз яшамаганлигини, ҳар доим келажакка томон интилганлигини англаб оламиз. Ҳар қандай эртак ва афсонанинг, қадимий фантазиянинг замирида унинг муайян мақсад ва ниятлари, жисмоний меҳнатни енгиллаштириш ва турмуш шароитларини яхшилашга бўлган интилишлари яшириниб ётган бўлади. Улар халқ оммасининг талаб ва эҳтиёжлари асосида вужудга келиши билан бир қаторда, ўз навбатида кишиларнинг маънавий, ақлий тараққиётига туртки вазифасини ҳам ўтаган, меҳнатни севишга ўргатган, иш унумини оширишга, табиатнинг хатарли кучларига таъсир этишда ёрдам берган.

Халқ оғзаки ижодиёти достонлар, эртаклар, қўшиқлар, асотирлар, нақллар, ривоятлар, афсоналар, мақоллар, маталлар, ҳикматлар, қайроқи сўзлар, топишмоқлар, тўй ва маросим қўшиқлари, лапарлар, ўйинлар, театрлар, мусиқа, ўланлар ва термалар, айтимлар, олқиш ва қарғишларни  ўз ичига олади. Халқ ижодиётининг бу қадар кенг ва хилма-хиллиги ўзбек халқининг маънавияти, дунёқараши, тафаккур маданияти нақадар бойлиги ва қадимийлигидан далолатдир.  Мифлар, афсоналар, қаҳрамонлик достонлари, тўй ва сайилларда, халқ йиғинларида, байрамларда, сайру сафарларда айтиладиган  қўшиқлар, куй-оҳанглар, термалар, айтишувлар, масал ва топишмоқлар - буларнинг ҳаммаси ўзбек халқ оғзаки ижодиётининг узоқ тарихга эга бўлган соҳаларидир. Бебаҳо маънавий бойлик бўлмиш оғзаки ижодиётнинг ҳам, ёзма ижодиётнинг ҳам яратувчиси-ижодкори, асрлардан-асрларга, авлоддан авлодга, даврдан даврга ўтказиб пардозловчиси кенг халқ оммасидир.

Бу ҳақдаги гапириб, Президент шундай фикрларни билдириб ўтади: “Кўҳна тарихимизни шу маънода кўз ўнгимиздан ўтказиб, таҳлил қиладиган бўлсак, муҳим ва ибратли бир фикрни такроран айтишга тўғри келади. Яъни, ота-боболаримиз руҳий оламининг томир-илдизлари айнан юқорида зикр этилган маънавий заминда, тарихда ҳам, бугун ҳам барчанинг ҳавасини тортиб келаётган олижаноб фазилатлар асосида шаклланган”1.

Халқ доим яратган, яратишдан ҳеч қачон тўхтаган эмас. Яратиш, ижод қилиш  халққа  хос хусусиятдир. Халқ оммаси бахтли-саодатли  кунларида ҳам, бошига мусибат тушган кезларда ҳам яратишдан, келажакка томон интилишдан, орзу-умидлар билан яшашдан, ҳам моддий, ҳам маънавий бойликлар яратишдан зинҳор базинҳор тўхтамаган. У меҳнат ва меҳнаткашлар ҳақида, баҳодирлар тўғрисида, узоқни яқин, мушкулни осон қилувчилар, ҳаётини эзгуликка, элу юрт ободлиги йўлида бахшида этганлар тўғрисида, одамхўр, золим девларни,  ҳаёт кушандаси бўлган аждаҳоларни, ялмоғиз кампирларни даф этувчи алп йигитлар, сувда чўкмас, ўтда ёнмас қаҳрамонлар ҳақида куйлаган. Халқнинг орзу-умиди, қувонч-ташвишлари, шодлик, бахтиёрлик онларию, қадр-қиммати, маънавий-ахлоқий ғоялари, дунёқараши, фалсафий-ҳуқуқий тушунча ва тасаввурлари, олам ҳақидаги билим-бойликлари унинг оғзаки ижодида ўз ифодасини топган.

Ўзбеклар ўзининг инсонни лол қолдирадиган ажойиб амалий санъати, юксак бадиий дид ва маҳорат билан ишланган сон-саноқсиз ҳунармандчилик буюмлари билан қадим замонлардан ҳозиргача ҳам дунё халқлари ўртасида шуҳрат қозониб келмоқда. Ҳунармандчилик санъати халқимиз учун авлод-аждодларидан сақланиб келинаётган мерос, бебаҳо қадриятдир.

Ўзбек халқининг амалий санъати, ҳунармандчилик илдизи узоқ ўтмишга бориб туташади. Ўзбек халқ ҳунармандчилиги тарихига ҳозирги замон нигоҳи билан назар ташлайдиган бўлсак, манбалар, ўтмишдан сақланиб қолган ёдгорлик ва обидалар эрамиздан аввалги мингинчи йилларда яратилган санъат дурдоналари ҳақида шаҳодат беради.

Ўзбекистоннинг ҳозирги ҳудудидаги қадимги Шош, Чағониён, Мароқанд, Урганч, Бухоро, Шаҳрисабз шаҳарларининг қадимги ўрнида олиб борилган қазилма тадқиқотлар ота-боболаримиз яратган  ҳунармандчилик - нинг ўлмас обидаларини кашф этди. Ўтказилган археологик қазишмалар ва ёзма манбалар Марказий Осиё аҳолисининг ўтмиш даврларда конларда ишлаганини, мис ва темир эритиб турли хил ҳарбий ва меҳнат қуроллари ясаш, кемасозлик, тўқувчилик, бинокорлик, заргарлик ва бошқа ишлар билан шуғулланганини кўрсатади.

Юнон тарихчиси Геродот “Тарих” асарида Бақтрия, Хоразм, Сўғдиёна, Марғиёна, Парфиёна давлатларининг эрамиздан аввалги VI асрдаги маданияти ҳақида кенг маълумот берган. Геродот массагетлар ҳақида: “Улар отлиқ ва пиёда жанг қиладилар, бу икки хил жанг усулини биладилар, улар ўқ-ёй, найза ва дудама-калта қилич билан қуролланганлар. Бу қуролларни улар жездан ясайдилар. Юган, сувлуқ ва бошқа от жабдуқларига ҳам олтин қадайдилар. Темир билан кумушни улар мутлақо ишлатмайдилар, чунки уларнинг  мамлакатида олтин билан мис ниҳоятда кўп бўлиб, темир билан кумуш мутлақо йўқдир”, деб ёзган эди1.

Ўрта Осиёга ташриф  буюрган XIV аср машҳур араб сайёҳи Ибн Батутта Хоразм, Бухоро ва Самарқанд шаҳарлари бозорларидаги ҳунармандчилик расталари ўзининг хилма-хиллиги, файзи билан диққатга сазоворлигини алоҳида таъкидлаган. У Хоразм шаҳри қозиси Абу Ҳафс Умар уйига ташриф буюриб, қабулхонасида кўрганларини шундай тасвирлайди: “Бу-гўзал ва кенг хона бўлиб, чиройли гиламлар билан безатилган, деворлари мато билан қопланган қатор токчаларнинг ҳар бирига олтин суви юритилган кумуш идишлар ва ироқий кўзалар қўйилган эди.”2
Халқ даҳосининг маҳсули бўлган ҳунармандчилик ва амалий санъатнинг турлари ниҳоятда хилма-хилдир. Уларнинг ҳаммаси халқнинг кундалик турмуш талаб ва эҳтиёжлари ўртага қўйган зарурият асосида юзага келган ва ривожланган.

Авлоду аждодларимиз ўтмиш даврлардан бошлаб касаначилик- нинг турли хиллари билан шуғулланиб келишган. Наққошлик, ўймакорлик, тўқувчилик, заргарлик, зардўзлик, гиламдўзлик, мисгарлик, сангтарошлик, кулолчилик, мусиқа асбобларини ясаш ва бошқа соҳаларда катта маҳорат кўрсатганлар. Улар нозик ва гўзал, жаҳонда тенги йўқ нақш ишлайдиган уста бўлишган. Фақат ёғочга эмас, шунингдек, мармар тошга, металлга ўта нозик ва гўзал нақш солишлари, гилам ва матоларга ранг-баранг гуллар туширишларига қараб, ота-боболаримизнинг маҳоратлари ва дидларига қойил қоламиз.

Самарқанд, Бухоро, Хива, Наманган, Қўқон ва Тошкентдаги халқ усталари ганч ўймакорлиги соҳасида катта шон-шуҳратга эга бўлганлар. Бу санъат намуналарини қадимий бинолар, муҳташам саройлар, аркларнинг ички ва ташқи безакларида, девор пештоқларида, устун ва равоқларда ниҳоятда нафис ишланган афсонавий қушлар, балиқ, ўсимлик ва ҳайвонларнинг тасвирларида, ложувард кошинларда кўриш мумкин. Нозик ўймакорлик санъатини мукаммал эгаллаб олган юксак дидли усталар нафақат ганчга ўйма нақшлар берганлар, балки жимжимадор панжаралар ва ғоят гўзал нақшли гулдонлар ҳам ясай билганлар. “Варахшада топилган ганчлардан ясалган ҳайкаллар ва девор безаклари, қадимий Афросиёбдаги нақшли  ганч панеллар ва Тупроққалъадаги топилмалар ганчкорлик касби узоқ тарихий анъанага эга эканлигини исботлайди. Хива ганчкорларининг ўйма нозик маҳсулотлари ҳозиргача  сақланиб келинган кўшкларда мавжуд. Улар катта ганч тахталарда ва токчаларда, девор ва шипларда турли гуллар ва геометрик нақшлар билан безатилган ажойиб санъат намуналарида ўз ифодасини топган”1.
Амалий санъатнинг ноёб тури-ёғоч ўймакорлиги ҳам Ўзбекистоннинг барча вилоятларида қадимдан кенг тарқалган ва юксак даражада эъзозланган. Зўр маҳорат билан ясалган, турли нақшлар билан безатилган эшик ва дарвозалар, устун ва шифтлар, сандиқ ва қутилар, хонтахта ва курсилар, жавон ва идиш-товоқлар, ҳар хил қутича, қаламдонлар ўзининг табиийлиги, нафислиги ва мураккаблиги билан ҳозиргача кишиларни ҳайратда қолдиради.

“Бухоро ёғоч ўймакорлиги нақшнинг жозибадорлиги, жимжима безакларнинг олтин, кумуш суви билан безатилиши, нақш заминида ранглардан фойдаланиш билан ажралиб туради. Хива усталари ёғоч ўймасининг монументаллиги, табиий рангининг мустаҳкамлиги билан бошқалардан фарқланади. Қува ўймакорлари эса калта бўртмали, ясси ўйма нақшлар яратганлар. Пештоқда ҳам нақш билан қопланган ясси бўртмали, заминсиз чизма ёғоч ўймакорлиги кенг тарқалган. Марғилон усталари чуқур заминли ўймани қўллаб келганлар. Қўқондаги Худоёрхон саройи, Бухородаги Ситораи Моҳи-Хоса, Хивадаги Тошҳовли, Марғилондаги Саидмаҳмудхўжа мадрасаси, Тошкентдаги Н.К. Романовлар саройи ва А.А. Половцев уйи, Қувадаги Зайниддинбойнинг уйи ва бошқаларда ўзбек ёғоч ўймакорлиги санъатининг бебаҳо намуналари яхши сақланиб қолган”2
Заргарлик халқимиз амалий санъатининг ноёб, мураккаб ва ғоятда нозик соҳаларидан бири бўлиб ҳисобланди. У ниҳоятда узоқ тарихга эга.

Заргарлик халқ усталаридан олтин ва кумушни болғалаш, қиздириш, сайқаллаш, пардозлаш, буюмга кўз босиш, тилла суви бериш каби ишларни уддалаш маҳоратини талаб қилган. Улар олтин, кумуш, қимматбаҳо тошлар ва металлардан бармоққа, кўкракка, пешонага, бошга, сочга тақиладиган лаъл, ёқут, феруз кўзли нақшинкор узук ва билакузукларни, тиллақош, тиллазулф ва тиллабаргакларни, зебигардон, зирак ва тиллаганчларни ишлашган, Фарғона ва Тошкентда, Хоразм, Самарқанд ва Бухорода тайёрланган заргарлик буюмлари Туркистоннинг ҳамма жойида, Қашқар ва Афғонистонда, Эрон ва Россияда жуда катта қизиқиш билан харид қилинган.

“Заргарлик санъати Хива ва Бухорода айниқса машҳур бўлган. XX аср бошларида биргина Бухоронинг ўзида 400 га  яқин заргар бўлган. Улар асосан Тоқи заргаронда ишлаган, савдо қилишган. Бухоролик заргарлар қадимги тақинчоқлар, исирға, узук ва билакузук тайёрлашда ранг-баранг товланувчи мода-олтин, ёқут, марварид, феруза, ложувард, ҳақиқдан кўпроқ фойдаланганлар. Узуклар учун салмоқли монолит шакллар, тилла ҳалқа билан яхлит ёқут бир бутун қўшилиб кетиши характерли бўлса, исирғада дам-бадам тебранувчи нозик шокилаларнинг шакли бежирим, ёқуту марваридларнинг жимжимали жойлашиши, тилла безакка муфассал сайқал бериш натижаси ўлароқ зар ва кўзли кудунг омухталашиши катта аҳамиятга эга.”1
Ота-боболаримиз томонидан яратилиб, сайқал топиб, жаҳон узра довруғ таратиб, бизнинг давримизгача етиб келган энг муҳим, ўзига хос ва такрорланмас амалий санъатлардан яна бири - тўқимачилик ва каштачиликдир. Юртимизда пахта толаси, жун ва  ипак жуда ингичка ва майин ип қилиб йигирилиб, бўёқчи ва пардозчилар томонидан ҳар хил рангда бўялиб, улардан одамни маҳлиё қиладиган, кўзни қувонтирадиган беқасам, адрас, бахмал, атлас, қалама, сўзана, нимсўзана, жойнамоз, дастурхон, банорас, сандал ёпгичлар, чиммат ва бошқа юзлаб хилдаги буюмлар тўқилган, тайёрланган.   Фарғона ва Тошкентнинг кўк ва тўқ яшил беқасами, Сурхондарёнинг оқ, сариқ нақшли қизил рангдаги атласи, Зарафшон водийсида очиқ гулдор олачипор матодан тикилган тўн, Шаҳрисабз, Китоб, Қамаши, Бешкентда қизил ва сариқ рангли йўл-йўл банорасдан қилинган чопон катта обрўга эга бўлган. Илм-фан ва маданиятнинг қадимий бешикларидан ҳисобланган Бухоронинг зардўзи санъати, айниқса, унинг адраси бутун жаҳонда машҳур бўлган. Матоларни турли-туман рангда қойил мақом қилиб безаш ва гул босишда, зардўзи каштачиликда, ип газлама ва шойи иплар билан тикишда, матоларга тилла суви юритилган ипакдан зеб беришда унча-мунча одам Бухоро зардўзларига ва усталарига тенглаша олмаган.

Ўзбекистон гиламчилик соҳасида ҳам бой ўлкадир. Хонлар, амирлар, беклар саройи ва кўшкларини, оддий фуқаролар хонадонларини безаган ва обод қилган, бурун қонидек қип-қизил пат гиламлар нақшларининг гулдорлиги, гулларининг майдалиги ва ғоятда нафис ҳамда жозибадорлиги, турлича кўриниш ва ҳажмдалиги билан ўзаро фарқланадиган, бир-биридан қолишмайдиган самарқандча ва бухороча, хивача ва туркманча, эрон, афғон, уйғур ва хитойча гиламлар халқ оммаси амалий фаолиятининг маҳсули сифатида ҳозиргача ҳам ўзининг шон-шуҳрати ва қимматини тўла сақлаб келмоқда.

Бугунги кунда республикамизда ота-боболаримизнинг касаначиликнинг гиламдўзлик, шол тўқиш, кигиз тайёрлаш соҳасидаги асрий тажрибалари билан боғлиқ анъаналари деярли сақланиб қолган.

“Бадиий каштачилик ўзбеклар орасида азалдан кенг тарқалган севимли ҳунар ҳисобланган. Ўзбек оилаларида, айниқса, хотин-қизлар ўртасида бу касбни билмайдиган, севиб-ардоқламайдиган киши топилмаган, дейиш мумкин. Ўзбек каштачилари томонидан юксак бадиий дид билан тикилган палак, чойшаб, ойнахалта, чойхалта, зардевор, гулкўрпа, парда, белбоғ, ёстиқ устига ёпиладиган такяпўш, жияк, кўйлак, дастрўмол, нимча ва бошқа ажойиб буюмлар маиший турмушимизни ҳали-ҳамон безаб ва гўзаллаштириб келмоқда.”1
Касаначиликнинг бадиий-амалий санъати билан боғлиқ бўлган дўппидўзлик санъати эл-юрт ўртасида машҳур. Дўппи –ўзбек халқи миллий маданияти ва қадриятининг таркибий қисмидир. У шу билан бирга, ўзбек халқининг миллий ғурури ҳам ҳисобланади. Дўппини юксак даражада эъзозлаш-ўзбекларга ота мерос. Ўзбеклар орасида энг яқин кишиларга, дўст-биродар  ва қадрдонларга, меҳмонларга дўппи кийдириш, энг қимматли совға тариқасида дўппи инъом этилишининг ҳикмати бениҳоя катта, унда чуқур рамзий маъно бор. Дўппини энг улуғ ва мўътабар бош кийим, бахт-омад белгиси, фахр-ифтихор сифатида қадрлаш ва эъзозлашга қаратилган сон-саноқсиз афсоналар, ривоятлар, мақол ва маталлар, ҳикмат ва ўгитлар борлиги бежиз эмас, албатта. Чунки унда халқимизнинг миллий қиёфаси,  орзу-армон ва ниятлари, табиий-иқлимий шароитлари ўзига хос тарзда бадиий ифодалангандир. Дўппи - халқимиз ақл-идроки ва тафаккурини, нозик диди, қобилияти ва истеъдодини ўзига хос тарзда акс эттирган ва умумлаштирган буюк санъат асаридир. Маҳаллий шароитни назарда тутиб ниҳоятда қулай, мос ва енгил, бежирим қилиб тикилган, нафис ва гўзаллиги билан кўзни қувонтирадиган эркаклар бош кийими - дўппи, бир томондан, хотин-қизларимиз, бувиларимиз маданияти ва санъатининг нақадар юксак ва баркамоллиги, фаросати ўткирлигининг муҳим белгиси бўлса, иккинчи томондан, ўзбекларнинг нозик таъб, серзавқ халқ эканлигини кўрсатади.   Қора аврага оппоқ бодом гули солиб тикилган чуст дўпписи, Шаҳрисабзнинг бежиримли гилам дўпписи, Қарши, Бойсун, Челак ва бошқа туманларда касаначиликнинг  кенг тарқалган каштали, ўзига хос нақшли қавим қилиб тўқилган пилтадўзи дўпписи, Фарғона водийси ва Тошкентнинг ниҳоятда чиройли, гулдастани эслатадиган ироқи дўпписи, ўзининг кашта услуби, доирасимон шакли, попуги ва гўзал нақшлари билан ажралиб турадиган Хоразм дўпписи, Бухоронинг зардўпписи - буларнинг ҳаммаси халқимизнинг ўзига хос миллий-маънавий бойлигидир.

Кулолчилик - амалий санъатнинг ўзбеклар диёрида кенг ёйилган, оммавий тус олган таркибий қисмларидан биридир. Риштон, Ғиждувон, Шаҳрисабз, Қарши, Ғузор, Касби, Хива, Хонқа, Самарқанд, Тошкент, Фарғона, Андижон каби шаҳар ва туманлар кулолчилиги Ўзбекистондаги қадимги кулолчилик  марказлари сифатида эл оғзига тушган ва эътироф этилган.

Сўнгги йилларда кулолчилик ва унинг ажралмас қисми ҳисобланган чинни идишлар тайёрлаш соҳасида Ўзбекистоннинг антик ва ўрта аср усталари ютуқларига мурожаат қилиш, халқимиз қадимий меросини ижодий ўзлаштириш ва ривожлантириш масаласига катта эътибор берилмоқда. Тошкент ва Самарқанд чинни заводларида миллий ўзига хос услуб ва шаклларда ишлаб чиқилаётган буюмлар, турли-туман нафис сервизлар мустақиллигимизнинг иқтисодий, маданий-маънавий заминларини мустаҳкамлаш ҳамда миллий қадриятларимизни тиклаш ва ривожланти- ришда халқимиз,  жамиятимизга ўзининг ижобий  таъсирини кўрсатиб келаётганлигини алоҳида таъкидлаш мақсадга мувофиқдир.

Кандакорлик, металлдан ясалган бадиий буюмларга ўйиб ёки бўртиқ қилиб нақш солиш санъати ҳам ҳозирга қадар ўзининг юксак бадиий услуби, гўзаллиги, шаклларининг нафислиги билан ўзбек халқ ҳунармандчилиги маҳоратидан гувоҳлик беради. Бухоро, Самарқанд, Тошкент, Хива, Қўқон, Қарши, Шаҳрисабз каби қадимий шаҳарлар касаначилик билан боғлиқ бўлган кандакорлик, мисгарлик, темирчилик, пичоқчилик, тунукасозлик, бошқа ўнлаб ва юзлаб ҳунармандчиликнинг марказлари бўлган. Халқ ҳунармандлари нафақат сўнгги антик ва илк ўрта асрларда, балки ундан кейинги даврларда ҳам олтин ва кумушдан, мис ва жездан, қимматбаҳо металларнинг бошқа турларидан шундай ажойиб кандакорлик буюмлари ясаганлар. Афсонавий ўсимлик ва паррандалар тасвири,  эпик қаҳрамонлар образи ўз аксини топган баркашлар,  нақш солинган кўзалар, чиройли сиёҳдонлар, ховончалар ўзбекларда кандакорлик санъати кенг тарқалганлиги ва юксак даражада ривожланганлигидан шаҳодат беради.

Мисгарлик санъати ҳақида ҳам шундай дейиш мумкин. Асримиз бошларида Бухорода 400 га яқин, Хивада 200 дан ортиқ мисгар бўлган. Айрим усталар зўр маҳорат билан бадиий буюмлар ясаганлар. Айниқса, Бухоро, Фарғона ва Хива мисгарлари машҳур бўлганлар. Ҳунармандлар тахталанган мис ва жездан, қизил ва сариқ мисдан ҳар хил ичимликлар учун мис пиёла, мис коса, мис чойдиш, мис чойнак, овқат ва сут учун мис товоқ, мис баркаш, жом, лаъли, мис кўза, қумғон, сатил, мис офтоба, обдаста, тос, лаган, кошкул сингари идишлар, ҳар хил қутича, сандиқча ишлаб чиқарганлар. Мисгарлик санъати ҳозирги кунда мазмунан бойитилган, услубан такомиллаштирилган, шаклан хилма-хиллашган тарзда давом этмоқда. Мустақил республикамиз герби ва бошқа рамзий тасвирли композициялар яратишда бугунги кунда халқимизнинг мисгарлик ва кандакорлик санъати қўл келмоқда.

Аммо шуни афсус-надоматлар билан қайд этиш керакки, халқ амалий санъати Кир, Доро қирғинига дош берган, араблар истилоси давридаги алғов-далғовлардан эсон-омон чиққан, Чингизхон қабоҳатидан кулфат чеккан бўлишига қарамай ундан кейин ҳам ривожланишда давом этган. Амир Темур, Мирзо Улуғбек, Султон Ҳусайн Бойқаро, Алишер Навоий, Заҳириддин Муҳаммад Бобур ва бобурийлар даврида айниқса гуллаб-яшнаган, янада сайқал топган бебаҳо халқ ҳунармандчилиги, тасвирий санъатнинг кўплаб соҳалари ўлкамизда қатоғонлик ҳукм сурган йилларда эътибордан деярли четда қола бошлаган. Бу даврда наинки Марказий Осиё халқларининг, хусусан, ўзбекларнинг тили, адабиёти, тарихи, балки касаначиликнинг амалий санъати ҳам катта жароҳат олди.

Самарканд, Бухоро, Хива, Урганч, Наманган, Фарғона, Қарши, Шаҳрисабз ва бошқа кўплаб шаҳарлардаги ҳунармандчилик устахоналари, Тошкентдаги заргарлар, дегрезлар, эгарчилар, ўқчилар, пичоқчилар, мисгарлар маҳаллалари, эски шаҳар мавзесидаги бозорнинг бир қанча расталари бузиб ташланиб, ҳунармандчиликнинг кўпгина нодир турлари тарихга айланиб қолди.

Хонадонларда, масжид ва мадрасаларда бир пайтлар қўли гул халқ ҳунармандларининг ақл-идроки ва тафаккури билан ишланган сернақш ўймакор дарвозалар ва устунлар, одамга завқ берадиган ҳашамдор эшиклар ва уй безаклари аста-секин истеъмолдан чиқиб, улар ўрнида темир панжара ва дарвозалар пайдо бўлди. Деворларга ишланадиган ганчу нақшлар қарийб унутилаёзди.

Ўзбек халқи маданияти ва маънавиятига қилинаётган хуружлар авжига минган шахсга сиғиниш ва турғунлик йилларида аждодларимиздан бизга мерос бўлиб келаётган, миллий ғуруримиз ҳисобланган касаначиликнинг ганчкорлик, ўймакорлик, наққошлик, кулолчилик сингари халқ ҳунармандчилигига бирин-кетин зарба берила бошланди. Уларга “кустаршина” тамғаси босилди. Бу камлик қилганидек, ота-боболаримиз даҳоси, маҳорати ва заковати билан яратилган, улкан маънавий ва бадиий мерос сифатида хонадонларимизни обод ва гўзал, руҳимизни  тетик ва бардам қилиб келаётган ҳунармандчилик буюмлари, нодир тақинчоқлар, қараганда кўзни қамаштирадиган туркий, эроний ва арабий ипак гиламлар, чинни асбоблар бирма-бир йиғиштириб олинди. Энг ачинарлиси, халқ косиб ва ҳунармандларининг яшаш тарзи, турмуш шароитининг мажбуран ўзгартирилганидир. Энг нодир касб эгалари  бўлган халқ ҳунармандлари ота-боболаридан мерос бўлиб келаётган касбларини ташлаб, бошқа ишлар билан шуғулланишга мажбур бўлишган. Минг йиллик ҳунари, маданияти, анъаналаридан, борингки, тарихидан улар шу тариқа қарийб маҳрум бўлишди.

Илгари ўзбекларнинг 150-200 хил ҳунари бўлган бўлса, Сталин юритган машъум сиёсат туфайли улардан саноқли даражада озгинаси қолди. Оқибатда шундай ҳолга тушдикки, касаначиликнинг, заргарлик, маъдан эритувчилик, мисгарлик, ўймакорлик, зардўзлик, тўқувчи ва тикувчилик каби азалий ҳунармандчилик билан боғлиқ бўлган касблардан одамлар кўнгли аста-секин совий бошлади.

Ҳайриятки, Ўзбекистон давлат мустақиллиги сабаб бўлиб, халқ амалий санъати ва маданиятига муносабат кескин ўзгарди. Одамларнинг қадимий халқ ҳунармандчилиги буюмларига муштоқлиги тезда билиниб қолди. Тарихимизга тортилган қора чизиқни ўчириш, халқ амалий санъатини қайта тиклаш ва авж олдириб юбориш зарур бўлиб қолди. Бундан бир неча йил илгари ташкил этилган “Уста” халқ амалий санъати бирлашмаси ишининг ривожига алоҳида эътибор берилмоқда, турли жойларда унинг йирик мутахассислар етакчилигидаги бўлимлари вужудга келди.

	Рассомлик ва мусаввирлик санъати


Ўрта Осиё, умуман, Шарқ тасвирий санъатида рассомлик-мусаввирлик, китоб безаш, муқовасозлик, хаттотлик ва миниатюра санъати ҳам  муҳим ўрин эгаллаб келганлиги ва бир неча минг йиллик тарихга эга эканлигини бизгача етиб келган манбалар тўла тасдиқлайди. IX-X асрларда ва унгача бўлган даврларда қурилган бинолар, ҳукмдорларнинг қаср ва уйлари, меҳмонхоналар, ижтимоий бинолар деворлари қабул маросими ва базмларни, жанг ва ов манзараларини тасвирловчи суратлар билан безатилганлиги ҳақидаги маълумотлар сақланиб қолган.

Мусаввирлик санъати Ўрта Осиёда XV-XVI асрларда айниқса ўзининг гуллаган даврини бошидан кечирган. Темур ва темурийлар даври,  умуман Шарқ, хусусан, Ўрта Осиёда мусаввирлик санъати ривожида муҳим босқич, янги тарихий давр, туб бурилишдир. Бироқ ана  шу даврдаги маънавий-маданий ҳаётдаги кўтарилиш ва юксалишнинг манбаи, бошланиши IX-XII асрларга бориб тақалади. XIV асрнинг иккинчи ярми ва XV  асрдаги Ўрта Осиёнинг маданий юксалиши IX-XII аср маданиятининг давомидир. Ўрта Осиё халқларидан етишиб чиққан буюк тафаккур эгаларининг бутун бир авлоди худди шу даврда шаклланди ва ижод этди. Бутун дунёга номлари машҳур тарихчилар: Шарофиддин Али Яздий, Мирхонд, Хондамир, Давлатшоҳ Самарқандий; олимлар: Улуғбек, Али Қушчи, Қозизода Румий; файласуф-шоирлар: Абдураҳмон Жомий, Алишер Навоий, Лутфий, Саккокий, Атоий; мусаввирлар: Камолиддин Беҳзод, Қосим Али, Мирак Наққош, Маҳмуд Музаҳҳиб; хаттотлар: Султон Али Машҳадий, Султон Муҳаммад Хандон, Муҳаммад бин Нур, Дарвеш Муҳаммад Тоқий ва жуда кўп бошқа шахслар шулар жумласидандир.
Уларнинг ҳаммаси ўша давр ва ўзларигача бўлган инсоният илмий билими ва маданияти ютуғининг барча соҳаларини мукаммал билиб ва ўзлаштириб олган, ўзлари танлаган соҳаларини ҳали ҳеч ким томонидан забт этилмаган чўққиларини эгаллаган, ижтимоий-фалсафий тафаккур майдонида жавлон урган улуғ сиймолар, қомусий ақл эгалари эдилар. Шунинг учун ҳам уларнинг бой, серқирра ижодлари, тенги йўқ ва такрорланмас илмий-фалсафий, бадиий, тарихий мерослари асрлардан асрларга, даврлардан даврларга эсон-омон ўтиб, барча тазйиқу қийинчиликлар, алғов-далғовларга бардош бериб, бизларгача етиб келди.

Илм-фан, адабиёт, санъат ва маданиятнинг, умуман, жамият моддий, маданий-маънавий ҳаётининг барча соҳалари деярли бир хилда гуркираб ривожланган, ўзларининг қомусий ақллари, кўплаб муҳим илмий кашфиётлари билан жаҳон тамаддунига бебаҳо ҳисса қўшган буюк алломалар халқ орасидан саф-саф бўлиб етишган давр Ўрта Осиё тарихидан олтин аср ёки Уйғониш даври деб аталди. “Хоразмий, Форобий, Ибн Сино, Беруний, Рудакий, Фирдавсий, Маҳмуд Кошғарийлар яшаган IX-XII асрларни Ўрта Осиё халқлари тарихида шартли равишда Уйғониш даврининг биринчи, бошланғич даври десак, Улуғбек, Коший, Али Қушчи, Жомий, Навоий, Беҳзод ижод этган XIV-XV асрларни сўнгги иккинчи даври деб аташ мумкин.

Камолиддин Беҳзод ва унинг шогирдлари ижодида юксак босқичга кўтарилган мусаввирлик санъати - Шарқ Уйғониш даврининг ютуқларидан биридир. Беҳзод ўзининг такрорланмас ижоди, гўзал миннатюра санъати ва ажойиб маҳорати билан нафақат Шарқ халқлари маданияти тарихида, балки бутун дунё халқлари маданияти тарихида ҳам ўчмас из қолдирди, унинг тараққиёти учун баракали ҳисса қўшди. “Иккинчи Моний”-“Шарқ Рафаэли” деб юксак даражада эъзозланган Беҳзод ҳақиқатан,  том маънода сеҳргардир. Бекзод асарлари бўёқларининг майин ва гўзаллиги, жонлилиги, нафис ва нозик чизиқларининг кўзга яққол ташланганлиги, табиат, ҳайвонот олами, инсон ва унинг ҳаётий муносабатларини ғоятда аниқ, жозибадор, қандай бўлса, ўшандай қилиб тасвирлай олганлиги билан ажралиб туради.  Ўрта Осиё, Эрон, Афғонистон, Озарбайжон ва бошқа ўлкалар тасвирий сурат чизишда нозик  мўйқаламни ундан илгари ҳам, кейин ҳам ҳеч бир мусаввир Беҳзодчалик ишлатишга муваффақ бўла олмаган.  Машҳур тарихчи Хондамир “Ҳабибус-сияр” асарида Беҳзод санъатига баҳо бериб, “У қаламнинг ажойиб маҳорати билан жонсиз нарсаларга жон бағишлайди,” деган эди.   Тириклигидаёқ бутун Шарқ мамлакатларида донги кетган буюк санъаткор Беҳзодни ўз ҳузурида бўлишини ҳар бир салтанат эгаси ўзи учун энг катта бойлик, куч-қудрат манбаи ва шон-шараф деб ҳисоблаган. Манбаларда айтилишича, подшоҳ Исмоил Сафавий Камолиддин Беҳзодни ўз мулкимнинг яримисига алмашмайдиган энг севимли наққош, саройимдаги хазиналар орасидаги энг нодир ва ноёб гавҳарим, деб атаган ва юксак даражада қадрлаган1.

Кўпгина тарихий манбалардан маьлум бўлишича, Беҳзод буюк санъаткор сифатида ниҳоятда сермаҳсул, меҳнатсевар ва заҳматкаш бўлган. У машҳур сўз санъаткорларининг асарларига расмлар ишлаган. Маданият ҳамда давлат арбобларининг суратларини чизган. Жанг ва ов манзараларини тасвирловчи бир қатор композициялар ишлаган. Алишер Навоий, Абдураҳмон Жомий, Султон Ҳусайн Бойқаро, Муҳаммад Шайбонийхон, шоир Абдулло Хотифий, шоҳ Тухмаснинг Беҳзод томонидан ишланиб, бизгача келган тасвирлари унинг шу санъатда етукликка эришганлигидан далолат беради.  Беҳзод, шунингдек, Саъдийнинг “Гулистон” ва “Бўстон” Низомий Ганжавийнинг “Хамса”, Хисрав Деҳлавийнинг “Хамса”, Абдураҳмон Жомийнинг “Соломон ва Ибсол”, Шарафиддин Али Яздийнинг “Зафарнома”, Адулло Хотифийнинг “Темурнома” асарларига расмлар чизган. Алишер Навоийнинг кўпгина достонларини ўзининг ажойиб суратлари билан безаган. Беҳзод томонидан ишлаган тасвирий санъат асарларининг баъзи бирлари бизга қадар етиб келган. Унинг Тошкент, Санкт-Петербург, Лондон, Теҳрон, Қобул ва бошқа шаҳарлар ҳамда Америка кутубхона ва музейларида сақланаётган асарлари инсоният маънавий меросининг гавҳарини ташкил этади.

Шундай қилиб, халқимиз томонидан халқ тасвирий  санъати соҳасида бой имконият ва тажрибалар тўпланган. Бугун  мамлакатимизда  санъатнинг бу соҳаси ривожига катта аҳамият  берилмоқда.  Халқ орасидан  беҳзодона санъат эгаларининг  янги авлоди шаклланмоқда.

	Мусиқа санъати


Мусиқа-санъатнинг энг қадимий ва шу билан бирга, халқ оммасига кенг тарқалган, унинг турмушига чуқур сингиб кетган соҳаларидан биридир. Мусиқа ҳам реал воқеликни акс эттиради. Лекин у воқеликни ҳайкалтарошлик ва мусаввирлик санъатига нисбатан бошқача, ўзига хос тарзда тасвирлайди.

Мусиқада ҳайкалтарошлик ва мусаввирликка хос бўлган предмет тасвири ҳам, поэзия ва прозага хос конкретлик ҳам йўқ. Мусиқада овоз образлари билан реал воқелик образлари ўртасида аниқ мувофиқлик бўлмайди.

Мусиқа кишиларнинг ҳис-туйғуларини, фикрлари ва кайфиятларини ўзига хос бадиий ифода этади. Мусиқа санъатида товушлар бадиий умумлашма асосида типиклаштирилади. Мусиқа аниқ тушунча, конкрет предметлар, муайян вазият ва ҳодисаларни реал (тасаввур қиладиган даражада) ифодалаш имкониятига эга бўлмаса-да, киши кечинмалари, хилма-хил ҳислари ва кайфиятларини, психологик ҳолатларини тўлақонли, бадиий акс эттира олади, бу - мусиқанинг ўзига хос муҳим жиҳатидир.

Мусиқа санъатининг инсоннинг маънавий ва руҳий камолотида тутган ўрни катта. Мусиқанинг таъсир кучи шу қадар каттаки, унинг ёрдамида беморларни даволаш мумкинлигини фан аллақачон исботлаган. Абу Али ибн Сино мусиқанинг таъсир кучига  катта аҳамият бериб, айрим руҳий касалликларни мусиқа куйлари воситаси билан даволаш мумкин, деган фикрни илгари сурган эди.

“Инсоннинг руҳий камолоти ҳақида гапирар эканмиз, албатта, бу мақсадга мусиқа санъатисиз эришиб бўлмайди. Халқимиз ҳаётида мусиқа азалдан беқиёс ўрин тутиб келади”1, деган эди И.А.Каримов.

Юртимиз алломалари ўртасида ўзининг илмий ижоди билан мусиқа илми ривожига муносиб ҳисса қўшган кишилар талайгина. Буюк файласуф олим Абу Наср Форобий мусиқа илмида тенгсиз бўлган. У ўзининг “Катта мусиқа” китобида мусиқа назарияси, оҳангларнинг турлари, келиб чиқиш сабаблари, кишиларга маънавий-руҳий таъсири ҳақида қимматли фикрлар айтган. Форобий мусиқа илмида фақат назариётчи бўлибгина қолмай, амалиётчи ҳам бўлган. Унинг ўзи таниқли мусиқачи, ажойиб созанда ва бастакор, янги мусиқа асбобининг ихтирочиси сифатида ҳам шуҳрат қозонган. Ўрта аср  араб муаллифларидан Заҳриддин ал-Байҳақийнинг айтишича, “Иккинчи муаллим” деб тахаллус олган шайх Абу Наср Форобий Рай шаҳрининг вазири Соҳиб Оббот ҳузурида бўлган йиғилишда ўзи ясаган мусиқа асбобида шундай ажиб бир куй чалибдики, ундан чиққан майин савт-наво эшитувчиларни элитиб, ухлатиб қўйибди. Куй элитганидан улар ҳатто бетоқат бўлиб, ўзидан кетиб қолай деди”2.
Мусиқанинг ажойиб сеҳр кучи, мўъжизакор таъсири, инсон маънавий камолотидаги аҳамияти ҳақида фикр юритиб Форобий, “Илмларнинг келиб чиқиши тўғрисида” деган машҳур асарида шундай дейди: “Бу илм шу маънода фойдалики, у ўз мувозанатини йўқотган (одамлар) хулқини тартибга келтиради, мукаммалликка етмаган хулқни мукаммал қилади ва мувозанатда бўлган (одамлар)  хулқининг мувозанатини сақлаб туради. Бу илм тананинг саломатлиги учун ҳам фойдалидир, чунки тана касал бўлса, руҳ ҳам сўлади, тана тўсиққа учраса, руҳ ҳам тўсиққа учрайди. Шунинг учун овозларнинг таъсири билан руҳни соғайтириш ёрдамида тана соғайтирилади, руҳ эса ўз кучларининг тартибга солиниши ва ўз субстанциясига мослаштирилиши орқали соғаяди”1.     Мусиқа сингари  қўшиқ ҳам халқ ҳаётида муҳим аҳамият касб этади.  Халқ оғзаки ижодиётининг бу муҳим шаклини келтириб чиқарган, ривожлантирган, такомиллаштирган сабаблар ичида энг биринчиси ва белгиловчиси  меҳнат, инсон амалий фаолиятидир.

	Халқ қўшиқ-чилиги


Куй ва қўшиқ инсоннинг доимий ҳамроҳи, унинг шод-хуррамликдаги йўлдошидир. Демак, қўшиқ ва мусиқанинг, рақс ва байтларнинг юзага келиш ва ривожланиш тарихини халқ тарихидан, халқнинг кундалик ҳаёти, узоқ ўтмиши, босиб ўтган тарихий тараққиётидан ажратиб бўлмайди.

Халқ поэзияси, халқ қўшиқлари унинг тарихи билан, меҳнат билан узвий боғлиқдир. Поэзияда ҳам, қўшиқда ҳам халқнинг руҳияти, юксак туйғулари, пок севгиси, орзу-армонлари, ижтимоий аҳволи мужассамлашган бўлади. Шунинг учун халқ тарихини унинг поэзия ва қўшиқлари билан, қўшиқларини эса тарихи билан тушунтириш мумкин. Халқ оғзаки ижодини, қўшиқларини билмай туриб, меҳнаткаш халқнинг чинакам тарихини билиш мумкин эмас.

Дунёда қўшиқ айтмайдиган, қўшиқдан завқланмайдиган, рақс ва лапарларни, ёқимли куйларни ёқтирмайдиган халқ бўлмаса керак. Ўзбеклар ҳам шулар жумласига киради.

“Авесто”, Урхун-Энасой ёдгорликлари, Маҳмуд Қошғарийнинг “Девону луғотит турк”, Юсуф Хос Ҳожибнинг “Қутадғу билиг”, Алишер Навоийнинг “Мезонул-авзон” сингари шоҳ асарлари, бошқа ёзма манбалар ва илмий асарлар туркий халқларнинг оғзаки ижодиёти, қўшиқ ва мусиқаси ўзининг узоқ тарихига эга эканлигидан гувоҳлик беради.

“Девону луғотит турк”да қайд қилиб ўтилган меҳнат қўшиқлари, ўроқчи қўшиғи, хирмон қўшиқлари, қўшчи қўшиқлари,  қаҳрамонлик, жанг қўшиқлари, мавсум ва маросим қўшиқлари, ишқий қўшиқлар-буларнинг ҳаммаси “халқ кўнглидаги қайғу-ҳасрат ва шодликнинг йўлдоши, унинг билим қомуси, унинг диний ва фалсафий китобидир”2.       Ота-боболаримиз тўй-томошаларда, халқ йиғинларида, маросимлар, сайиллар ва байрамларда халқ шоирлари-бахшиларининг ширадор овози, дўмбира ва қўбизидан таралган сеҳрли куй-оҳанги, аскиячиларнинг ўткир санъати, қизиқчилар, дорбозлар, қўғирчоқбозлар томошаси, ашулачи ва раққосаларнинг қўшиғи ҳамда ўйин-кулгисидан беҳисоб завқ-шавқ олишган.      Мусиқа, рақс, байт, куй, ғазал сингари қўшиқлар ҳам халқ ҳаёти билан шу қадар яқинлашиб, қўшилиб кетганки, инсон ўз ҳаёти, турмуш тарзи ва борлиғини уларсиз тасаввур этолмайди. Мусиқасиз, қўшиқсиз ҳаёт ҳаёт деб ҳисобланмаган.

Халқимизнинг қадимий ва бой тарихини, босиб ўтган узоқ тарихий тараққиёт йўлини, ўй-фикрлари,  орзу-интилишларини, ўтмишда бошидан кечирган нолаю фиғони, кўз ёши,  юрагидаги дарди, ғаму ҳасратини унинг яратган қўшиғи, ижро этган рақси, куй-оҳанги, мусиқасига қараб билиш мумкин. Халқ қалбига  йўл очадиган энг кучли калит - қўшиқдир. Қўшиқлар, эртаклар, термалар, достонлар, барча фольклор асарлари ўтмишдан қолган маънавий бойликдир. Қўшиқнинг мазмун ва моҳиятини билиш ўша қўшиқни яратган халқ тарихини билиш демакдир. Халқларимизнинг ўтмиш замонларда бошидан кечирган азоб-уқубат ва кулфатларини бирон-бир мусиқа асари тўла ифодалай олмайди. Халқимиз ўтмишда бошидан кечирган оғир кун ва мусибатлар қўшиқ ва мусиқада ифодаланганидан кўра кўпроқ ва мушкулроқдир. Чинакам чуқур мазмунли қўшиқлар узоқ яшайди, халқнинг онгига сингиб кетади. Бундай қўшиқлар вақт ўтгани билан эскирмайди, ўз аҳамиятини йўқотмайди, навқиронлигича қолверади, жозибаси билан кишиларга бадиий завқ, қувонч, ором бераверади.

Собиқ совет ҳокимияти йилларида турли баҳоналар рўкач қилиниб, ўзбек қўшиқлари халқимиз миллий руҳи, миллий анъаналари ва удумларига мос келмайдиган опера ва балет  асарлари билан сунъий равишда алмашина бошлади. “Сегоҳ”, “Феруз”, “Ушшоқ”,  “Чавандоз”, “Тановор”, “Шаҳноз”, “Бир ишва билан”, “Баёт” сингари халқимиз орзу-истакларини акс эттириб келаётган бебаҳо қўшиқларга “сарой қўшиқлари” деб қаралди, улардан халқни бебаҳра қилишди, ижро этган талантли ҳофизларнинг эса шўри қуриди. Ниҳоят, улар ўрнини “замонавий» қўшиқлар эгаллай бошлади. Аллақайдан келган рок мусиқа тўйларимизда қулоқни қоматга келтирадиган бўлди.

Энг яхши миллий қўшиқнинг сеҳрли таъсири, мўъжизакор кучидан инсон ҳузур қилади. “Насруллойи”, “Муножот”, “Ажам”, “Баёт”, “Ушшоқ”, “Қора кўзим”, “Сайёра”, “Ўзганча” ва бошқа қанчадан-қанча тўй ва маросим қўшиқлари, “Ёр-ёр”, “Алла”, «Шошмақом» - буларнинг ҳар бири ўзининг латофати билан инсонга олам-олам ҳузур бағишлайди. Бундай куй ва қўшиқлар инсонни ҳеч қачон зериктирмайди, уларни такрор ва такрор эшитгинг келаверади. Халқ томонидан яратилган ва яратиб келинаётган қўшиқлар ажойиб латофати билан маданий-маънавий тараққиётга, шахс камолотига таъсир кўрсатиб келмоқда.

Президент “Юксак маънавият - енгилмас куч” асарида таъкидлаганидек, “Барчамизга аёнки, куй-қўшиққа, санъатга муҳаббат, мусиқа маданияти халқимизда болаликдан бошлаб, оила шароитида шаклланади.

Уйда дутор, доира ёки бошқа чолғу асбоби бўлмаган, мусиқанинг ҳаётбахш таъсирини ўз ҳаётида сезмасдан яшайдиган одамни бизнинг юртимизда топиш қийин, десак, муболаға бўлмайди”1.

Аммо  ҳозирги кунда баъзан енгил-елпи, европа йўналишига хос, бадиий ниқобларсиз қўшиқлар, айниқса,  эстрада йўналишида кўпайиб кетмоқда. Бу эса ёшлар тарбиясига салбий таъсир кўрсатиб, улар дунёқарашини эстетик дид, ғоявий онгини чалғитади, холос.

Халқ амалий санъати, миллий куй ва қўшиқлар маданият ва маънавиятимизнинг битмас-туганмас манбаларидан бўлиб хизмат қилиб келмоқда. Улар миллий қадриятларимизнинг энг муҳим, ноёб қисмидир. “Мусиқа садолари қайси халқ ёки миллат вакиллари томонидан ижро этилмасин, энг эзгу, юксак ва нозик инсоний кечинмаларни ифода этади”2.

Маънавият  мустақилликнинг   энг   муҳим  шартларидан     биридир.    Маънавият    бўлмаса  мустақиллик   ҳам,  тараққиёт  ҳам, бахт–саодат                   ҳам, иймон–эътиқод  ҳам, элда  диёнату  адолат ҳам, хуллас, одамларда Ватан ва эрк туйғуси ҳам бўлмайди. Бу ҳақида  гапириб Президент қуйидаги фикрларни билдиради. “Умуман олганда, инсоният тарихи маънавият – инсоннинг, халқнинг, жамият ва давлатнинг буюк бойлиги ва куч- қудрат манбаи эканини, бу ҳаётда маънавиятсиз ҳеч қачон одамийлик ва меҳр-оқибат, бахт ва саодат бўлмаслигини яққол тасдиқлайди”3.

Мустақиллик учун хизмат қиладиган, халқимизни миллий истиқлол учун курашга тайёрлайдиган, маънавиятимиз ривожланадиган, чуқур илдиз отадиган асосий замин - бу жонажон Ўзбекистонимиз, унинг табиий ва ижтимоий омилларидир. “Маълумки, ҳар қайси халқ  ёки миллатнинг тафаккури, турмуш тарзи, маънавий  қарашлари ўз-ўзидан, бўш жойда  шакилланиб қолмайди. Уларнинг вужудга келиши ва ривожланишида аниқ тарихий, табиий ва ижтимоий омиллар асос бўлишини ҳаммамиз яхши биламиз”4.
Миллий қадриятларимизни аслига келтириш ва ривожлантиришда халқимизнинг кўп асрлик анъаналари, маданияти, урф-одатлари,  байрамлари, бой қадимий мероси алоҳида ўрни ва аҳамиятига эга. Маданий-маънавий меросимиз, асрий анъаналар - ўтмишдан, аждодларимиздан авлодларга, бизларга етиб келган, бугунги ҳаётимиз учун хизмат қилаётган энг катта маънавий бойлик, буюк хазинадир. Бу хазина инсонга ҳаётда бақарорлик бағишлайди, унинг қарашлари шунчаки бойлик орттириш йўлида кун кўришга йўл қўймайди, фожиалар вақтида омон сақлаб қолади ва моддий қийинчилик кунларида иродани мустаҳкамлайди.

	Маданий мерос


Халқимиз маданий мероси, анъаналари, урф-одатлари бизлар учун  фақат ўтмишдан қолиб келаётган ёдгорликкина эмас, барча маънавий бойликларнинг таркибий қисми, инсон ақл-идоки ва тафаккурининг буюк ютуғи ҳамдир. Дарахт ўз илдизлари билан заминдан сув, озиқ олиб вояга етганидек, инсон ҳам аждодларидан қолиб келаётган бебаҳо  бойликлардан руҳий озиқ, куч-қувват олади, уларга таянади. Ҳар бир миллат ва элат аждодлари билим бойликларидан, тажриба ва тарихий сабоқларидан, одоб-ахлоқ, таълим-тарбияга оид ўгитлари ва йўл-йўриқларидан фойдаланади, буларсиз яшай олмайди.

Ўтмишга, маданий меросга ҳурмат - бу, биринчи галда, унинг яратувчиси, кўз қорачиғидек авайлаб-асровчи ва ривожлантирувчиси бўлган халқ оммасига кўрсатилган иззат-икром, меҳр-оқибатдир. Ўзининг ўтмиш тарихига, маданиятига, тарихий меросига, миллий анъаналарига катта эътибор ва ҳурмат билан қарайдиган халқнинг истиқболи  порлоқ бўлади.  Ўтмишдошларимизга бизлар қандай муносабатда бўлсак, келажак авлод ҳам бизларга худди шундай жавоб қайтаришади. Ўтмишимизни қанчалик яхши билсак ва эъзозласак, ҳозирги даврни, мустақиллигимиз истиқболи ва аҳамиятини шунчалик чуқур ва мукаммал тушунамиз.

	Миллий қадриятлар


Халқимизнинг маданий-маънавий бойликлари ва миллий қадриятларини тўла, оқилона эгаллаш ва ривожлантириш ҳозирги авлоднинг вазифасидир. Гап ўтмиш маданий-маънавий бойликларига эга бўлишдагина эмас, балки уни чуқур эгаллаб, янги юксак босқичга кўтара билишдадир.

Тоталитар, маъмурий буйруқбозлик бошқаруви йилларида халқимиз ўтмишига ҳадеб тош отиш, уни буткул қоралаш собиқ совет мафкурасига хос ҳолат эди. Бу ашаддий маданиятсизлик ва сиёсий калтабинлик,  одоб-ахлоқсизликдан бошқа нарса эмас эди. Буни бошқача таърифлаб ҳам, тавсифлаб ҳам бўлмайди. Юртбошимиз айтганларидек, баъзи бир бўш,  сиёсий иродадан маҳрум бўлган, ўз халқи ор-номуси, қадр-қиммати ва ғурурини ҳимоя қилишга журъат эта билмаган маҳаллий раҳбарлар амал пиллапоясидан кўтарилишга умидвор бўлиб, ўз аждод-авлодларининг урф-одатлари ва маънавий қадриятларини менсимадилар. Халқнинг урф-одатлари, анъаналари, маданиятини обдон оёқ ости қилинишига йўл қўйиб бердилар ва ўзлари бунга ҳаттоки бош-қош ҳам бўлдилар.

Миллий, маданий-маънавий, ахлоқий, тарихий қадриятларга бўлган муносабат масаласида ҳам жиддий хатоликларга йўл қўйилди. Ўзларини илмнинг ҳамма соҳасини яккаю ягона билағони деб атаган коммунистик мафкура тарғиботчилари ўз фаолиятларида ўтмишдан қолган барча маданий меросни бутунлай инкор этиш йўлига ўтиб олдилар. Навоий, Бобур, Улуғбек, Яссавий,  Машраб, Нодирабегим сингари улуғ инсонлар феодализм даври намоёндалари, деб эълон қилиниши оқибатида, уларнинг меросларини ўрганиш , унга тўла, холисанилло баҳо бериш имконияти чекланди. Миллий қадриятларимизга нисбатан бўлган бундай адолатсиз муносабат Ўзбекистон давлат мустақиллигига эришгунга қадар давом этди.

Эришилган мустақиллик халқимиз маданий-маънавий тараққиётига кенг йўл очиб берди. Ўзбекистонда ҳозир маданий меросимизга алоҳида эътибор билан қаралмоқда, жуда кўплаб илмий, бадиий, тарихий, фалсафий асарлар, қадимий қўлёзмалар кетма-кет нашр қилинмоқда. Ноёб тарихий ёдгорликларни сақлаш ва таъмирлаш ишлари илк мустақиллик йиллариданоқ бошланган.

Халқимиз даҳоси билан яратилган ва ғайриқонуний равишда республикадан ташқарига олиб кетилган, миллий бойлик бўлган санъат асарларини, қимматли қўлёзмаларни излаб топиш, Ўзбекистонга қайтариш чора-тадбирлари кўриляпти. “Ноёб тарихий ёдгорликларни сақлаш ва таъмирлаш, ўзбек халқи яратган ва миллий бойлик бўлган санъат асарларини излаб топиш, уларни Ўзбекистонга қайтариш маънавият дастуримизнинг муҳим бўлагини ташкил этади. Бу миллий бойлик бизга ота-боболаримиздан мерос бўлиб қолган. Бинобарин, биз ҳам уни кўз қорачиғидай асраб-авайлашимиз ва фарзандларимизга мерос қилиб қолдиришимиз керак.

... Бутун дунёда бундай ноёб бойликлар биринчи галда давлат музейлари томонидан сотиб олинади ва сақланади. Биз ҳам худди шу йўлдан боришимиз, бунинг учун керакли маблағни асло аямаслигимиз даркор. Тенгсиз миллий бойликларимизнинг шунча талон-торож қилингани етар, энди биз бунга асло йўл қўймаймиз”1, деганда И.А.Каримов қанчалар ҳақ эди.

Республикамизда илм-фан, маданият, халқ таълими, маориф, адабиёт ва санъатни ривожлантириш, тарихий обидаларни таъмирлаш, аслига келтириш, қарийб унутилаёзган халқ ҳунармандчилигини тиклаш масалалари бўйича Президент фармонлари эълон қилинди, бир неча қарорлар қабул қилинди ва уларнинг ижроси таъминланмоқда.

Шарқ халқларининг бир неча минг йиллар мобайнида яратган шундай бебаҳо одоб-ахлоқ қоидалари, жаҳонга кўз-кўз қилса арзийдиган қадриятлари борки, уларни унутиш ўтган аждодлар хотираси олдидагина эмас, ҳозирги ва келажак авлодлар насл-насабларимиз олдида ҳам кечириб бўлмайдиган энг катта гуноҳи азимдир.

Одоб-ахлоқ, таълим-тарбия соҳасидаги қадриятларимиз бизлар учун фақат миллий меросгина эмас, балки инсоният маънавий ҳаёти борасида катта ўрин олиши мумкин бўлган маънавий бойлик ҳамдир. Ана шу миллий қадриятларимизни тиклаш, улардан тўла баҳраманд бўлиш, ёш авлодни улар билан таништириш мустақиллигимизни мустаҳкамлашда, одамларда инсонпарварлик, ватанпарварлик сингари фазилатларни қорор топтиришда муҳим омил бўлиб хизмат қилади. Гап маънавий ва ахлоқий поклик, иймон, инсоф, диёнат, ор-номус, меҳр-оқибат, меҳмондўстлик, инсонпарварлик ва бошқа    умуминсоний   ҳамда    миллий   қадриятлар   устида   бормоқда.   Улар жамиятимизнинг иқтисодий тараққиёти, маданий-маънавий камолоти учун нечоғлик муҳим ўрин тутишини етти яшардан етмиш яшаргача бўлган ҳар бир инсон билади. Юртбошимиз И. Каримов таъбири билан айтганда: “Мустақил Ўзбекистоннинг куч-қудрати манбаи - халқимизнинг умуминсоний қадриятларига содиқлигидир. Халқимиз адолат, тенглик, аҳил қўшничилик ва инсонпарварликнинг нозик куртакларини асрлар оша авайлаб-асраб келмоқда. Ўзбекистонни янгилашнинг олий мақсади ана шу анъаналарни қайта тиклаш, уларга янги мазмун бағишлаш,  заминимизда тинчлик ва демократия, фаровонлик, маданият, виждон эркинлиги ва ҳар бир кишини камол топтиришга эришиш учун зарур шарт-шароит яратишдир”1.

Ўзбек халқида дунё тан бериб келаётган ажойиб инсоний фазилатлар, нодир урф-одатлар мавжуд. Оила аъзоларининг барчаси тўпланмагунча овқат емай туриш, оила бошлиғини одоб сақлаб кутиш, ота-онани ўрнидан туриб кутиб олиш, уларга ҳар доим илтифот кўрсатиш, катталарга ҳурмат, кичикларга меҳр-шафқат, улуғ-аждодларга, қўни-қўшниларга, хеш-ақраболарга, маҳалладошларга, таниш-билишлардан ёрдамни аямаслик ва бошқалар бунга мисол бўла оди. Бировлар билан муомалада одоб-ахлоқ қоидаларига қатъий амал қилиш, ўзидан катталар, ёши улуғлар билан ҳаё, одоб-андиша асосида сўзлашиш, уларга ножоиз сўзларни айтмаслик, бетгачопарлик қилмаслик, одоб-ахлоқ, андишани қўлдан бермаслик -буларнинг ҳаммаси халқимизда чинакам лутфу назокат ҳисобланади ва юксак даражада эъзозланади. Ўзидан катталарни, биринчи галда кекса боболару оталарни, нуроний оналару бувиларни ҳурмат қилиш, эъзозлаш, улар учун қўлдан келган ёрдамни аямаслик ўзбек халқининг анъанавий қоидаси бўлиб, улар ўзбек оилаларида ёшликдан болалар онгига, қон-қонига, вужуд-вужудига чуқур сингдириб борилади. Ота-боболаримиз анъаналарига кўра, ёшлар ўзидан катталарни кўрганда таниш-танимаслигидан, миллати ва жинсидан қатъи назар салом беришлари, рўбарў келганда  биринчи бўлиб йўл бериши, улар билан самимий муносабатда бўлишлари, илтифотларини аямасликлари лозим.

Ўзбек оилаларида ўтадиган биронта ҳам маросим, тўй-томоша, ҳашар кексаларнинг маслаҳатисиз ва иштирокисиз ўтмайди. Кексаларнинг турмуш тажрибалари, билим - бойликлари, босиб ўтган йўллари, йўл-йўриқлари, маслаҳатлари, сабоқлари - ёшлар учун энг катта бойлик, битмас-туганмас хазиналар конидир. Кексаси, қариси бўлган хонадонда файз-барака бўлади, деган мазмунда айтилган қанчадан-қанча маталлар, мақоллар, афсонаю ривоятларимиз борлигини ҳам айтиб ўтиш мумкин.

XI асрнинг атоқли шоири, донишманди ва давлат арбоби Юсуф Хос Ҳожиб қариларни ҳурмат қилиш, улар ҳақида беҳуда сўз айтмаслик, улар ҳузурида одоб ва камтарлик билан сўзлаш жоизлигини уқтирган эди.

Ўзбек халқининг энг қадимий даврлардан бошлаб ҳозирга қадар давом этиб келаётган, ўз аҳамиятини ҳеч қачон йўқотмайдиган ажойиб қадриятларидан яна бири ота-онани юксак даражада эъзозлаш, иззат-икроми, ҳурматини жойига қўйишдан иборатдир. Фарзанд учун дунёда ота-онадан кўра меҳрибон, азиз ва мўътабар зот йўқ. Ота-она фарзанднинг суянчиғи, битмас-туганмас бойлигидир. Ҳеч иккиланмасдан шуни айтиш керакки, ота-она фарзанд учун ҳеч нарсани аямайди. Уларнинг табиат ато этган буюкликлари ҳам ана шунда. Ўзбек халқи одоб-ахлоқ қоидаси бўйича, кексаларнинг, ота-онанинг олдидан салом бермасдан ўтиш гуноҳ ҳисобланган.

Шундай  экан, ота-онани қадрлаш, уларнинг беминнат хизматини унутмаслик, дуоларини олиш - болаларнинг фарзандлик бурчи. Бу миллий қадриятларимизнинг энг муҳим талабаларидан биридир.

Буюк боболаримиз  айтганидек, ота-она учун хизмат қилмоқ фарзандлар учун мажбуриятдир: “ Ота-она иккисига хизматни бирдек қил, хизматинг қанча ортиқ бўлса ҳам кам деб бил. Отанг олдида бошингни фидо қилиб,  онанг боши учун бутун жисмингни садақа қилсанг арзийди! Икки дунёнг обод бўлишини истасанг, шу икки одамнинг розилигини ол! Туну кунингга нур бериб турган-бирисини ой деб бил, иккинчисини қуёш. Уларнинг сўзларидан ташқари бир нарса ёзма, улар чизган чизиқдан ташқарига бир қадам ҳам босма. Ҳамма хизматни сен одоб билан бажар, “адаб” сўзидаги “дол” каби қоматингни ҳам қил”1.

Тан олиб шуни айтишимиз керакки, кейинги пайтларда кексаларни, ота-оналарни ҳурмат қилиш зарурлиги ҳақидаги миллий қадриятларимиз бироз хира торта бошлагандек туюлади. Баъзи ёшларда катталарни ҳурмат қилиш, уларнинг гапига қулоқ солиш сингари юксак маънавий фазилатлар  йўқолиб кетаётгандек. Эҳтимол, бошқа миллат вакиллари бунга унчалик эътибор беришмас, лекин биз ўзбеклар буни ҳис қилмай иложимиз йўқ. Кексалар учун ажратилган “Қариялар уйлари”да фарзандлари тирик ота-оналар яшаётганлиги ачинарли ҳолдир. Гоҳ-гоҳида бўлса-да, ўз ота-онасига қўл кўтарган, ундан ҳам оғирроқ жиноят содир этган фарзандлар ҳақида матбуот саҳифаларида ўқиб, ўйланиб қоласан киши. Бу - оддий бир нуқсон эмас, балки инсон учун маънавий тубанлик, бағритошлик, кўрнамакликдир, аждодларимиз ўгитларини назар-писанд қилмаслик, оёқ ости қилишдир. Бундай ҳолатларни кўриб, миллий, ахлоқий қадриятларимизга, ўзбек халқининг шаънига доғ туширадиган бундай ярамас ҳодисалар қаердан келиб чиқди, уларнинг асосий сабаби, илдизи нимадан иборат, деган савол ҳар бир маънавиятли инсонни ўйлантириши табиий. Шуни аниқ айтиш керакки, тараққиётнинг муайян босқичида, собиқ Иттифоқ даврида айрим ёшлар ўзбек халқининг миллий қадриятларини чуқур ўрганиш, таҳлил этиш, моҳиятини тўла англаб етишдан буткул маҳрум бўлиб қолдилар. Аждод-авлодларимизнинг ўгитлари, панд-насиҳатлари, энг ажойиб анъаналаримиз, миллий қадриятларимиз тинмай тарғиб-ташвиқот қилиниши, одамлар онги ва турмушига сингдирилиши ўрнига нуқул қораланди, ёмон отлиқ қилинди, бидъат, хурофот, деб баҳоланди. Миллий қадриятларимизнинг сермаъно, серҳикмат ғояларини ўзида жо қилган ва тарғиб-ташвиқ қиладиган ўзбек халқ ривоятлари, эртаклари, достонлари, мақол ва маталлари, аруз ва байтлари, куй ва қўшиқларига унчалик  эътибор берилмади,  улар синчиклаб ўрганилмади. Буларнинг ўрнига Европа ва бошқа халқларнинг маданий-маънавий меросларига ружу қилинди.Ўнлаб йиллар давомида биз таълим-тарбия борасида Европа, Россия моделини кўкларга кўтариб мақтаб, тарғиб қилиб, ёшларимизни ўз миллий қадриятимиздан бебаҳра қилиб қўйдик. Ана шу касофатлар туфайли диний, ахлоқий, маданий-маънавий қадриятларимизнинг, оила, мактаб, маҳалла-кўй, қўни-қўшнилар таълим-тарбиясининг ҳаёт синовидан ўтган бебаҳо бойликларидан жудо бўла бошладик, бора-бора уларни унутдик ва бугун  халқимиз орасида турли иллатларга дуч келиб турибмиз.

Миллий қадриятларимизнинг моҳиятига зид бўлган бундай салбий ҳодисаларнинг узоқ давом этишига ортиқча чидаш, сабр-тоқат қилиш мумкин эмас эди. Мустақиллигимиз туфайли буларга чек қўйилди. Мустақиллигимиз таълим-тарбия, одоб-ахлоқ масалаларида ҳам туб бурилиш даврини бошлаб берди. Миллий анъаналар, миллий маданият, миллий қадриятлар ўзининг қаддини ростлай бошлади.

Катталарга иззат-икром, кичикларга меҳр-шафқат, ота-онага эъзоз, фарзандларга меҳр-садоқат - булар инсонни инсон сифатида улуғлайдиган, ахлоқий, маънавий жиҳатдан гўзал ва баркамол қиладиган қадриятлардан ҳисобланади.

Мустақил Ўзбекистон Республикасининг асосий қонуни-Конституциясида фарзандларнинг жамият, оила ҳамда ота-оналари олдидаги инсоний бурчлари ва масъулиятлари нималардан иборатлиги миллий қадриятларимиздаги асосий ғоя ва қоидаларга асосланиб белгилаб берилган. Унинг 66-моддасида қайд қилинишича, вояга етган, меҳнатга лаёқатли фарзандлар ўз ота-оналари ҳақида ғамғўрлик қилишга мажбурдирлар1.

Мустақиллигимизнинг пойдеворини мустаҳкамлашда жамият аъзолари маданий-маънавий, ахлоқий камолотини оқилона йўлга қўйиш, маърифий тадбирларни мунтазам амалга ошириш бениҳоя катта аҳамиятга эга. Агар инсон тўғри тарбия топмаса, унинг фаолияти жамият учун зарарли бўлади. Жамият ҳаётидаги барча муаммолар ечими маънавий жиҳатдан баркамол бўлган кишиларнинг фидокорона, ҳалол меҳнати, ҳалол ва поклиги асосида рўёбга чиқади. “Маънавият тарбиянинг энг таъсирчан қуроли экан, ундан оқилона фойдаланиш, болаларимизни ватанпарварлик, ростгўйлик, ҳақсеварликка ўргатиш керак бўлади. Аслини олганда, ахлоқ-маънавиятнинг ўзаги. Инсон ахлоқи шунчаки салом-алик, хуш муомаладангина иборат эмас. Ахлоқ-бу аввало инсоф ва адолат туйғуси, иймон, ҳалоллик дегани”2.
Ҳозирги пайтда тараққиётимиз тақдирини маънавий жиҳатдан етук одамлар ҳал  қилади. Ақлий заковат, руҳий, маънавий камолот, инсофу диёнат, мурувват, меҳр-оқибат - булар маърифатли, маънавиятли инсоннинг асосий фазилатларидир.

Миллий қадриятлар устида фикр юритганда яна бир муҳим масалани алоҳида таъкидлашга тўғри келади. Маълумки, қадимий урф-одатимизга кўра, ўзбек оилаларида,  айниқса,   кўп   болали   хонадонларда  ёшлар  болалигиданоқ меҳнат қучоғида тарбияланади, меҳнатда чиниқади.  Далада, уй-жойда ота-онага ёрдам бериб, меҳнат қилиб, ҳали ҳеч бир бола майиб бўлган эмас. Аксинча, меҳнат қилган бола чиниққан, оқ-қорани таниган, ота-онасининг қадрига етган. Меҳнат қилиб мураккаб ҳаёт йўлида учраши     мумкин бўлган ҳар қандай тўсиқ ва қийинчиликларни сабр-тоқат билан енгиб ўтишга ўрганган.

Афсуски, ўтган собиқ советлар даврида халқимизнинг ана шу муҳим анъаналари баъзан эътибордан четда қола бошлади, ёшларнинг меҳнатсеварлик хислатларини шакллантириш масаласига расмиятчилик билан қаралди. Шаҳар ва қишлоқдаги мактаб ўқувчиларини касб-ҳунарга ўргатиш масаласига бирмунча совуққонлик билан қаралди.

Президент томонидан  қабул қилинган Кадрлар тайёрлаш миллий  дастурига биноан, республикамизда турли мутахассислик бўйича  297 йўналишдаги касб-ҳунар коллежлари ташкил этилди. Халқимиз орасида бой тажрибалар тўпланган касб–ҳунар сирларини ўрганиш, таълим–тарбияда миллий қадриятларни шакллантириш ва ривожлантириш асосий ўрин тутадиган бўлди. Тарихимиз, маданиятимиз, миллий урф-одатларимизга эътибор кучайди. Ёшларда миллий ғурурни шакллантириш ва мустаҳкамлашга алоҳида аҳамият бериладиган бўлганлиги таҳсинга сазовордир.

“Бундан 12 йил олдин бошланган “Кадрлар тайёрлаш миллий дастури” ва 2004 йилда унинг таркибий қисми сифатида қабул қилинган мактаб таълимини ривожлантириш умуммиллий давлат дастури ижтимоий ҳаётимизда туб бурилиш ясади, - деган эди Президент Ислом Каримов Ўзбекистон Конституциясининг 17 йиллигига бағишланган маърузасида, бу дастурлар доирасида юртимизда минг-минглаб лицей ва коллежлар, мактаблар қуриш ва уларни реконструкция қилиш, энг юксак талаблар асосида жиҳозлашдек кенг кўламли вазифани қўйганимизда, бу ишларнинг қандай улкан, айтиш мумкинки, беқиёс мақсадларни кўзда тутишини камдан-кам одам ўзига тасаввур қиларди... Биргина 2009 йилда барпо этилган 214 та академик лицей ва касб-ҳунар коллежининг 170 таси қишлоқ туманларимизда бунёд этилгани ва реконструкция қилинганини таъкидлаш лозим”1.

Жамиятда ҳар ким ўзига муносиб ўрин эгаллаши ва ҳаёт кечиришининг мезонлари ҳозир тамомила бошқачадир. Бундан буён инсоннинг жамиятдаги ўрнини, истиқболи ва келажагини фақат унинг билимигина эмас, балки ақл-идроки, ишбилармонлиги ва уддабуронлиги, меҳнат малакалари ҳам белгилайди.

Республикамиз бозор иқтисодиётига босқичма-босқич ўтаётган ҳозирги шароитда оиладаги, мактаблар, барча билим  ва тарбия муассасаларидаги меҳнат тарбиясининг аҳамияти айниқса катта. Мустақил Ўзбекистон учун ҳақиқий меҳнатсевар, малакали, ишбилармон, кўплаб инсонлар Республикамизнинг янада ривожланишига муносиб ҳиссаларини қўшиб келмоқдалар.

Инсоннинг ўзи ва ўз оиласининг бахт-саодати йўлида меҳнат қилишга шахсан тайёр эканлиги унинг ички имкониятларини ташкил этади.

Билимни севиш ва ардоқлаш, олиму фузалоларни, устозларни ҳурмат қилиш, мардлик, одамийлик, камтарлик, адолат, ҳалоллик ва ҳақгўйлик каби инсоний фазилатларни улуғлаш борасида ҳам бошқалар ибрат олиши мумкин бўлган ажойиб қадриятларимиз ҳам бениҳоя кўп. Шулардан яна баъзи бирлари устида тўхталишни лозим топдик.

Миллий қадриятларимизда билим ва билимдонлик жуда улуғланади. Билим ва заковатнинг қадр-қиммати, жамият тараққиёти, шахснинг маданий-маънавий, ахлоқий камолоти учун аҳамияти ҳақида қанчадан-қанча китоблар битилганини, ривоятлар айтилганини, мақоллар тўқилганини ҳаммамиз жуда яхши биламиз. Билим энг катта бойлик эканлиги, дунёда ундан қадрлироқ нарса йўқлиги тўғрисида Низомулмулкнинг “Сиёсатнома”, Носир Хисравнинг “Саодатнома”, “Рўшнома”, Юсуф Хос Ҳожибнинг “Қутадғу билик”, Аҳмад Югнакийнинг “Ҳибатул ҳақойиқ”, Аҳмад Яссавийнинг “Девони ҳикмат”, Алишер Навоийнинг “Хамса” каби машҳур асарларида бир-биридан муҳим, бир-биридан сермазмун фикрлар баён этилган.

Бизнинг маданиятимиз ва тарихимизда инсонни илм асосларини билиб олишга даъват этмаган, билимнинг хосияти ҳақида куйиб-ёниб сўзламаган биронта шоир ва ёзувчи, биронта олим бўлмаган. Бунинг учун лоақал Муҳаммад ибн Мусо ал-Хоразмийнинг, Абу Наср Форобийнинг, Аҳмад Фарғоний, Абу Райҳон Беруний, Абу Али ибн Синонинг муборак номларини эслашнинг ўзи кифоя қилади. Уларнинг қаламларига мансуб бўлган асарларнинг ҳар бири инсоният учун мислсиз бойлик, битмас-туганмас хазиналар конидир.

Ўзларининг ақл-идроклари, тафаккур қуввати, зеҳн-заковати, буюк кашфиётлари, илм-фани билан дунёни ҳозиргача лол қолдириб келаётган буюк мутафаккирлари, фузалою уламолари бениҳоя кўплиги билан ўзбек халқи ҳар қанча фахрланса, ифтихор қилса, бошини баланд кўтариб ғурурланиб юрса арзийди! Ўзбеклар насл-насаби, ўтмиши ниҳоятда улуғ ва бақувват, илдизи жуда чуқур, қадимий халқлардан биридир. Биз тарих  майдонида куни кеча пайдо бўлган халқ эмасмиз.

Илм-фанга ўчлик, маърифат томон талпиниш, маданиятга ташналик, одоб-ахлоқ қоидаларини чуқур ўзлаштириб ҳаётга татбиқ этишга интилиш, китоб мутолаасини ҳеч қачон канда қилмаслик, зеҳнини ўткирлаб, фикрини бойитиб, тафаккур қувватини оширишга доимо шай туриш - буларнинг ҳаммаси ўзбек халқига аждодларидан ўтиб келаётган буюк анъана, ажойиб мерос бўлиб, унинг қон-қонига чуқур сингиб кетган.

Инсонни   камтар,   сермулозамат,   вазмин,  оғир-босиқ қилиб кўрсатадиган фазилат ва хислатлар кишининг билимидан келиб чиқади. Буни бизнинг аждодларимиз орасида ўтган улуғ ва доно кишилар, шоир ва файласуфлар ҳам кўп таъкидлаб ўтганлар. XII асрнинг истеъдодли шоири ва донишманд мураббийси Аҳмад Югнакийнинг “Ҳиббатул ҳақойиқ” (“Ҳақиқатлар армуғони”) асарида илмли билан илмсизни, олим билан жоҳилни қиёслаб, баён этган қуйидаги фикри бунга мисол бўла оди: “Билим тўғрисида сўзламоқдаман, сўзимни яхши тингла, билимдон кишиларга ўзингни боғла. Билим билан бахт-саодат йўллари ўрганилади, билим эгаллаб, саодат йўлини топ. Билимли киши қимматли олтиндир. Жоҳил, билимсиз кишилар арзимас қалбаки ақчадир. Билимли  билан билимсиз қачон тенг бўлади? Билимли аёл марддир, билимсиз эр заифдир. Суякка илик, эр кишига илм керак. Эрнинг кўрки ақл, суякнинг кўрки иликдир. Иликсиз суяк бўш-қуруқдир, иликсиз суякка эса қўл узатмайдилар. Эр киши билим ўрганиб, билгувчи бўлиб қолади, билимсиз эр киши тирикликда кўргуликлар ичида қолади. Билимли эр ўлса ҳам тирикдир”1. Яъни, билим эгаси вафот этганда ҳам унинг номи боқий қолади. Билимсиз киши тириклигида ҳам ўликдан фaрқи йўқдир. Аҳмад Югнакийнинг бу мулоҳазалари, ҳозирги давримиз учун ҳам муҳим аҳамиятга эга.

Илму маърифатнинг инсон қадр-қиммати ва иззат-эътиборини оширишдаги аҳамияти Қайковуснинг “Қобуснома”сида, Юсуф Хос Ҳожибнинг “Кутадғу билиг“ (“Бахт келтирувчи билимлар”) номли асарларида ҳам ўзининг чуқур ифодасини топганлигини қайд қилиб ўтиш мақсадга мувофиқдир.

Ана шу ерда улуғ бобомиз Алишер Навойининг “Маҳбуб ул-қулуб” асаридаги камтарлик-тавозе ҳақидаги фикрларини келтириб ўтиш жоиздир: “Тавозе - дўстлик гулшанида тоза гуллар очади ва чамандан ошнолик ва улфатчилик базмига хилма-хил гуллар сочади. Тавозе - такаббур мухолифга мулойимлик ва камчилик йўлини кўрсатади. Одобли инсон барча одамларнинг  яхшисидир ва барча халқлар учун ёқимлидир. У мансабдор кишилардан гўзалроқ ва бадавлат одамлардан ҳурматлироқдир. Одобли одам ўз тенгдошлари орасида ҳам таҳсинга лойиқ. Ҳеч қандай эҳсон бермай каттадан-кичик, ҳаммани шод қилади. Ҳеч қандай ҳадя қилмай, кишиларнинг  ғамини тарқатади... Тавозе ва одоб эгалларига ҳамма таъзим қилади ва ҳурмат билдиради”2.

“Макоримул-ахлоқ” китобининг муаллифи, тарихчи Хонадамир “Бошингга такаббурлик ҳавосини келтирма. Чунки такаббурлик  билан ҳеч ким бирор жойга етган эмас. Гўзаллар зулфи каби шикасталикни одат қил, бу билан ҳар нафасда минглаб кўнгилни овлайсан ”, дейди.

	Диний қадриятлар


Мустақилликнинг маънавий заминларини мустаҳкамлашда диний қадриятлардан, айниқса, одоб, ахлоқ борасида ислом дини таълимотидан оқилона, ижодий фойдаланиш мақсадга мувофиқдир. Ислом динида нафақат миллий, балки умуминсоний аҳамиятга эга бўлган, ҳозирги пайтда ҳам ўз қимматини тўла сақлаб келаётган энг муҳим ахлоқий қоидалар, фалсафий фикр-мулоҳазалар беҳисоб. Ислом одамларни динидан, миллатидан қатъи назар ўзаро ҳурмат иззатда бўлишга, бир-бирларларини доимо қўллаб-қувватлашга ундайди.

Ислом динининг жамият маънавий ҳаётини юксалтиришда, инсоннинг маънавий камолотида тутган ўрни ҳақида гапириб, Президент И.А.Каримов шундай фикрларни билдириб ўтади. “Барчамизга яхши маълумки, дин азалдан инсон маънавиятининг таркибий қисми сифатида одамзотнинг юксак идеаллари, ҳақ ва ҳақиқат, инсоф ва адолат тўғрисидаги орзу-армонларини ўзида мужассам этган, уларни барқарор қоидалар мустаҳкамлаб келаётган ғоя ва қарашларнинг яхлит бир тизимидир”1.

Собиқ совет ҳокимияти йилларида ислом динининг кучайиши пировардида ислом миллатчилиги кучайишига олиб келади, ижтимоий заминга эга бўлган ислом миллатчилиги аҳолини рус халқига, совет сиёсий тузумига қарши  кураша оладиган ва уни ларзага келтирадиган кучга айлантириши мумкин, деган ҳадиксираш ва баҳоналар билан миллий ва диний қадриятларимизга қарши кураш авж олдириб юборилди. Дин, шу жумладан, ислом дини халқ учун афюн, деб қораланди. Ислом дини, табиат, жамият, инсон тафаккури тўғрисидаги илмий далилларга бутунлай зид бўлиб, мазлумлар онгини заҳарлайди, деб келинди. Ҳамма жойда ва ҳар доим, диний нормалар, қоидалар, дастурлар эркин фикр юритишга йўл қўймайди, ижтимоий ва шахсий ҳаёт тараққиётига тўсқинлик қилади, уларни диний йўл билан чеклаб қўяди, деган ғоя зўр бериб ёйилди. Қуръони Карим ва Ҳадиси шариф сингари муқаддас китоблар таъқиб остига олиниб, қатағон қилинди. Одамларни ана шу қадриятлардан маҳрум этишди.

Ўзбекистондаги барча динларнинг, биринчи навбатда, ислом динининг кўзга кўринган йирик вакиллари бирин-кетин қамалди, сургун қилинди, ими-жимида йўқ қилиниб, отиб ташланди. Сиёсий таъқиб ва тазйиқлардан насроний ва яҳудий динларига қараганда ҳам ислом дини кучлироқ талафот кўрди. Дин пешволари, руҳонийлар жуда кўплаб имтиёзлардан маҳрум қилинди, мол-мулклари тортиб олинди, ижтимоий, сиёсий, тарбиявий, маърифий ишлардан бутунлай четлатилди.

Чорак кам бир аср давомида диний-маънавий тарбияга ўрин берилмади. Диний тарбия тор доирада,  фақат масжидлардагина қисман амалга оширилди. Диний ахлоқ ва маданиятнинг зарари ҳақида айтмаган гап қолмади, миллий удум ва  анъаналар, миллий қадриятлар камситилди, энг муҳим инсоний муносабатлар обрўсига путур етказилди.

Даҳшатлиси шу бўлдики, ислом динини “фош этиш” мақсадида азиз-авлиёларнинг мозорларига ўт қўйилди, мақбаралари остин-устун қилинди. Коммунистлар, раҳбар ходимлар ота-оналари, қавм-қариндошлари жанозасига боришдан қўрқиб қолишди. Юрак ютиб борганлари эса партиядан ўчирилиб, ишдан олинди.

“Маданий инқилоб” даврида “худосизлар жамияти” тузилиб, унга минглаб одамлар аъзо бўлишган. Ўша “фаоллар” одамларни гўё диний сарқитлардан озод қилиш ва даҳрийлик руҳида тарбиялаш баҳонасида қари-қартанглар, хотин-қизлар, муллалар, эшонларнинг нафсониятларига шу қадар қаттиқ тегишган, инсоний шаъни, миллий, диний, ахлоқий қадриятларини топтаганларки, буни тарих унутмайди.

Халқ ўртасида даҳрийликни тарғиб қилиш ва динга қарши муросасиз курашиш ниқоби остида ўрта аср меъморчилигининг такрорланмас намунаси бўлган минглаб масжидлар, юзлаб мадрасалар, халқимизнинг миллий ғурури ҳисобланган муҳташам қасрлар, тарихий обидалар, хонлар, амирлар саройларининг бир қисми кўз кўриб, қулоқ эшитмаган даражада ваҳшийлик ва ёвузлик билан бузиб ташланиб, бир қисми омборхоналарга, пахта қуритадиган жойларга, дорихонаю отхоналарга айлантирилди. XX аср бошида биргина Тошкент шаҳрининг  ўзида 349 та масжид ва 17 та мадраса бўлган. Ҳозир улардан айримларигина сақланиб қолган, холос.

Булар камлик  қилганидек, неча-неча асрлардан бери авлодларимиз томонидан кўз қорачиғидек, авайлаб-асраб келинган, халқимиз турмуш тарзининг таркибий қисмига айланиб кетган ҳақиқий халқчил урф-одатлар, халқ маросимлари ва байрамлари, турли сайиллар сўраб-суриштириб ўтирмай тақиқлаб қўйилди. Диний никоҳ ва бешик тўйлари, ҳосил байрами, қовун сайли, гул сайли, гап-гаштаклар, кўпкари, келин саломлар, қизлар базми ва ҳаттоки, миллий либос кийиб юриш “эскилик сарқити”га чиқарилди. Кўкламда сумалак пишириш,  болаларни суннат тўйи қилиш, ақиқа каби бошқа маросимларни ўтказиш қораланди. “Наврўз” байрами диний маросим сифатида таъқиқланди. Ҳолбуки, унинг ҳеч қандай диний маросимга алоқаси йўқ эди. Ахир у халқнинг исломдан анча илгари мавжуд бўлган ажойиб удуми-ку?

Собиқ СССР ўзини бутун дунёга даҳрийлар мамлакати, деб эълон қилди. Динсизлик юқумли касалликдай ҳамма жойга ёйилди. Одамлар секин-аста диндан, диний иймон-эътиқоддан йироқлаша бошлади. Ислом динига қарши узоқ йиллар давомида олиб борилган кўр-кўрона, бир ёқлама курашдан, ғайриилмий, ғайриинсоний хатти-ҳаракатлардан халқимиз ва маданиятимиз беҳад зарар кўрди, одамларнинг дили ранжиди, кўнгли ўксиди. Ҳолбуки, ислом динининг ҳар бир ояти ва  сурасида инсоният манфаатига хизмат қиладиган қимматли ўгитлар, йўл-йўриқларни истаганча топиш мумкин эди. Ҳадиси шарифда, кимки мусулмон  мамлакатида яшовчи бошқа динга мансуб кишини хақорат қилса, қиёмат куни ясалган қамчи билан урилади, дейилади. Таъкидланишича, мўмин мўминнинг кўзгусидир, уларнинг ҳаммаси бир-бирларига биродар, бири иккинчисидан ортиқ, кам эмас. Мўмин-мусулмонлар ҳамма соҳада бир-бирига ўзаро ёрдамлашади, мол-дунёси ва обрўсини ҳимоя қилади, бирининг камчилик ва нуқсонини бошқаси тузатади. Мўмин мўминнинг молу жонига тажовуз қилмайди.

Исломда мамлакатлараро можаролар, қонли тўқнашувлар қаттиқ қораланади Табиатга меҳр-муҳаббат, теварак-атрофни, сувни, ҳавони, тупроқни, ҳайвоноту набототни асраб-авайлаш исломнинг энг асосий ғояларидан биридир. Биз яшаётган заминдаги, ер юзидаги барча ноз-неъматнинг қадрига етиш инсоннинг бурчи. Табиий неъматларни эъзозлаш уларни авайлаб-асраш, исроф қилмаслик асосида амалга ошади. “Қуръон” оятларида, Пайғамбаримиз Ҳадисларида ҳайвонот олами, наботот олами ва атрофимизни  ўраб турган бошқа барча нарсаларни тўла-тўкис ҳимоя қилиш, сақлаш, уларни бузмаслик, исроф қилмаслик тўғрисида таълимотлар борки, уларнинг маъноси билан танишиб, бу таълимотолар гўё, ҳозирги кунимизни кўзлаб айтилгандек туюлади.

Жамики табиий бойликларни, дов-дарахтларни авайлаш масаласида ислом динида баён этилган энг зарур, энг фойдали йўл-йўриқлар, бебаҳо ўгит ва ғоялар умуминсоний қадриятлар ҳисобланиб, у миллат танламайди. Унда алоҳида таъкидланишича, қайси бир мўмин бирор экин экса ёки уни ҳайвонлар еса, бу унинг садақа ҳукмида бўлади. Унда яна соясидан халқ фойдаланиб турган дарахтни кесган одам дўзахга маҳкум этилади, деган фикрлар ҳам баён этилган. “Экмоқ ниятида қўлингизда кўчат турган пайтда, бехосдан қиёмат қоим бўлиб қолиши аниқ бўлганда ҳам улгурсангиз уни экиб қўяверинг”, деб уқтирилган фикрнинг қанчалик муҳим ва зарурлигини айтиб ўтишнинг ҳожати бўлмаса керак. Ёки муқаддас Ҳадиси шарифда кўчат экиш ҳақида шундай ҳадисни ўқишимиз мумкин: “Халқ соясидан баҳраманд бўлиб турган дарахтни кесганни худо кечирмайди”.

Ислом дини жамиятда инсонпарварлик, адолатпарварлик ғояларини кенг тарғиб-ташвиқ қилади. Қуръонда инсонни улуғлайдиган уни мукаррам зот, деб таърифлайдиган оятлар истаганча топилади.

Ислом динида бировларнинг ҳақига кўз олайтириш, ичкиликбозлик, гиёҳвандлик, ўғирлик каби қабиҳ ишлар билан шуғулланиш, фоҳишабозлик, порахўрлик каби турмуш тарзига зид бўлган одатлар қаттиқ қораланади.

Дин одамларни ҳаром-хариш йўллардан узоқ юришга, инсофли, диёнатли бўлишга, ўзидан яхши из қолдиришга ундайди.

Тарбия, одоб-ахлоқ, ўзаро дўстона муносабатлар, қариндош, ота-она ва фарзандларнинг ҳақ-ҳуқуқлари, меҳр-оқибат, ҳалоллик, поклик, адолат сингари инсоний қадриятлар динда кенг ташвиқ қилинади. Бунинг аксича, разолат, кибр-ҳаво, адоват, ҳасад, хиёнат, ёлғончилик, фитна-фасод, зулм каби инсонийлик шаънига доғ туширадиган разил иллатлар эса кескин қораланади.

Ислом, узоқ йиллар давомида туҳмат қилиб келинганидек, хурофот ва бидъат манбаи эмас, балки, ҳар қандай илмни ўрганишга даъват этадиган таълимотдир. Ислом илмни ибодат даражасига кўтарган, ҳаттоки,  ибодатдан илмни устун қўйган. Имкони борича ва қаерда қодир бўлсанг илм ўрган, маърифатингни зиёда қил, деган ғоя ислом динининг маъно-мағзига чуқур сингдириб  юборилганлигини Ҳадиси шарифдан олинган мисоллардан кўриш мумкин. “Илмни Чин мамлакатидан бўлса ҳам талаб қилинглар”,  «Бешикдан то тобутгача билим ол”, Олимнинг ўлими - оламнинг ўлими”, деб Ҳадисда айтилган чуқур маъноли фикрлар мусулмонлар учун асосий қўлланма бўлган.

Ислом динининг жамиятимиз ҳаётида тутган ўрни ҳақида гапириб, Президент  И.А.Каримов қуйидаги фикрларни билдириб ўтади: “... кўп асрлар мобайнида халқимиз қалбидан чуқур жой олиб, ҳаёт маъносини англаш, миллий маданиятимиз ва турмуш тарзимизни, қадриятларимиз, урф-одат ва анъаналаримизни безавол сақлашда муқаддас динимиз қудратли омил бўлиб келаётганини алоҳида таъкидлаш жоиз. Нега деганда, инсонийлик, меҳр-оқибат, ҳалоллик, охиратни ўйлаб яшаш, яхшилик, меҳр-шафқат сингари халқимизга мансуб бўлган фазилатлар айнан ана шу заминда илдиз отади ва ривожланади”1.

Ислом дини ва ахлоқида баён этилган, унинг бутун моҳияти, асос-негизига жо қилиб юборилган ана шу ва бошқа ғоя ҳамда қоидаларни билиб олиш, уларга асосланиб иш юритиш, фаолият кўрсатиш шахснинг маънавий камолоти, ахлоқий покланиши учун бениҳоя зарур ва муҳим. Маънавий бой, ахлоқан пок инсон ҳар қандай ишни эплайди, қийинчиликларни енгади.

Шундай қилиб,  инсоннинг маънавий камолатида  халқимиз томонидан  яратиб келинган  санъат ва адабиёт,  миллий ва диний қадриятлар муҳим ўрин тутади.  Ҳар бир инсон  миллат ва халқ сифатида тараққий этар экан, ўз келажагини ўзининг миллий ва диний қадриятлари асосида қурмоғи керак. Шундагина у бу дунёда миллат ва халқ сифатида абадий қолади.

Таянч иборалар:

Мустақиллик, миллат, санъат, адабиёт, халқ оғзаки ижоди, тараққиёт, дин, диний қадриятлар, ислом, маърифат, маънавий меърос, ҳадиси шариф, урф-одат, анъана, миллий қадриятлар, буюк зот, улуғлар, ўгит, панд-насиҳатлар, афсона, ривоятлар.

Мавзуга доир саволлар

1. Мустақиллигимизнинг пойдеворини мустаҳкамлашда маданият, маънавиятнинг ўрни ва роли нимадан иборат?

2. Ўзбекистон тараққиётида миллий санъатимизнинг роли қандай?

3. Маънавиятни юксалтириш  мустақилликнинг   энг   муҳим  шартларидан бири эканлигини нималарда деб ўйлайсиз?

4. Шўролар даврида ислом дини ва қадриятларига қарши олиб борилган кўр-кўрона сиёсатдан кўзланган мақсад нима эди?

5. Миллий–маънавий тикланишнинг заминлари нимадан иборат?
6. Собиқ шўро даврида халқ амалий, мусиқа санъати, рассомлик ва мусаввирлик соҳасидаги ишларни баён этинг.

7. Президент Ислом Каримовнинг «Юксак маънавият-енгилмас куч» асарида миллий-маънавий тикланишда санъатнинг ролига берган баҳосини баён этинг.

6-§. МАЪНАВИЙ ТАҲДИДЛАР, УЛАРНИНГ ОЛДИНИ ОЛИШ ЗАРУРАТИ.
ГЛОБАЛЛАШУВ ДАВРИ  ВА МАЪНАВИЙ ТАҲДИДЛАР
	Глобаллашув даври ва таҳдидларнинг намоён бўлиши


Бугун  инсоният   тараққиёти турли  таҳдидлар  таъсирида  кечмоқда.  Инсониятнинг  хавфсизлик  ва  барқарорлигига  раҳна солишга, ҳатто унинг ҳаётини издан чиқаришга қаратилган  таҳдидлар кундан кунга кучайиб бормоқда. Президент И. Каримов ўзининг “Ўзбекистон ХXI аср бўсағасида: хавфсизликка таҳдид, барқарорлик шартлари ва тараққиёт кафолатлари” номли асарида таъкидлаганидек, афсуски, бу таҳдидларнинг ҳаммасини ҳам  олдиндан кўра билишга ҳамма вақт ҳам  муваффақ бўлинмаётир. Ушбу таҳдидлар  дунёнинг турли бузғунчи кучлари томонидан шундай устакорлик билан тарқатилмоқдаки, у ўзининг жозибали таъсир кучи орқали  кўплаб инсонларни  кундан кунга  ўз домига тортиб бормоқда.  Сиёсатшунос олим Ш. Пахрутдинов  ўзининг “Таҳдид тушунчаси:  назария ва амалиёт“  рисоласида таҳдидларни шартли равишда бир неча турларга  ажратиб кўрсатади: иқтисодий, социал, сиёсий,  ҳарбий, табиий-иқлимий. Унинг фикрича, “таҳдид” деганда инсон ҳаётий фаолияти, умуман, яшашни чигаллаштирувчи  ҳамда аниқ тарихий давр давомида аниқ мақсад учун йўналтирилган  ижтимоий структурани, тўғрироғи, давлатнинг сиёсий асосини заифлаштирувчи, қолаверса,  емиришга қаратилган маҳаллий, ҳудудий, минтақавий ва ниҳоят, умумсайёравий салбий омилларнинг “кириб келиши“ туфайли  юз берувчи макон ва замонда  муайян салбий сиёсий, ижтимоий ва тарихий вазиятни тушуниш мумкин.

6.1-чизма

	Таҳдидларнинг турлари


	Маънавий  таҳдидлар

	Мафкуравий таҳдидлар

	Ғоявий таҳдидлар


Ҳозирги пайтда  инсоният ҳаётига катта хавф туғдираётган халқаро терроризм, диний экстримизм, наркоагрессия ва СПИД сингари  таҳдидлар ҳам одамлар ҳаётига реал офат эканлиги ҳаммамизга маълум. Лекин бугунги кунда ҳамма ҳам билавермайдиган, ошкора кўзга ташланмайдиган, маънавий ҳаётимизни издан чиқаришга қаратилган  жиддий хатарлар ҳам борки,  улар инсонни ўзлигидан айиришга, маънавий дунёсини  тубанлик, жаҳолат иллатлари билан  тўлдиришга, ҳатто  инсон ҳаётини издан чиқариб юбориши билан хавфлидир. Инсон маънавиятини ўз измига солишга қаратилган турли таҳдид, хавф–хатарлар  ялпи глобаллашув жараёнлари таъсирида, ахборот оламидаги янгиликлар билан  ниқобланган ҳолда жамият ҳаётига шу қадар шиддат ва катта куч билан кириб келмоқдаки,  уларнинг тузатиб бўлмайдиган зарарини  ҳамма ҳам англай олмайди, буни фақат  кенг фикрлайдиган, бу бузғунчи, ёвуз, хавфли офатнинг моҳиятини  тушуна биладиган одамларгина англаб етадилар.

Бугун  инсониятга  бўлаётган  таҳдидларнинг энг хатарлиси ҳарбий ёки иқтисодий  таҳдидлар эмас, балки  маънавий–мафкуравий таҳдидлардир. Зеро, инсон маънавиятини  эгаллашга қаратилган ҳар қандай мафкура  инсонни бемалол ўз таъсирига  бўйсундира олади. Буни биз узоқдан эмас, яқин кунларда  мамлакатимиз хавфсизлиги ва барқарорлигига  қилинган  таҳдидлар мисолида  ҳам  кўришимиз  мумкин.   Энг сўнгги   таҳдид  сифатида  Андижон воқиаларини оладиган бўлсак, бузғунчи, ёвуз кучлар турли туҳмат, бўҳтон ва уйдирмалар орқали  халқнинг фикрини чалғитишга, айрим одамлар маънавиятини эгаллаб, мамлакатда тўс–тўпалон уюштириш, осойишта яшаётган бутун бир халқ ҳаётини издан чиқаришга ҳаракат қилишди.

Маънавий ва мафкуравий таҳдидларнинг асосий хусусиятлари қуйидагилардан иборат:

1. Маънавий ва мафкуравий таҳдидларни, унинг таъсири ва оқибатларини тезда ва бир лаҳзада пайқаб олиш қийин.

2. Маънавий ва мафкуравий тазйиқлар турли хил усуллар ва воситалар ёрдамида олиб борилади.

3. Маънавий ва мафкуравий таҳдидлардан кўзланган асосий мақсад -инсон қалбини эгаллаш, инсон онгига, уларнинг сезги-туйғуларига таъсир ўтказиш, уларни маънавий жиҳатдан заиф ва тобе қилишдир.

4. Ҳар қандай маънавий ва мафкуравий таҳдидлар гоҳ ошкора, баъзан пинҳона тарзда олиб борилади.

5. Маънавий ва мафкуравий таҳдидларни кучайтириш учун ҳеч қандай куч ва маблағни аямайдилар.

6. Маънавий ва мафкуравий таҳдидлар натижасида пайдо бўладиган фикр, талашувлар баҳс-мунозара доирасидан чиқиб, оммавий тўқнашувларга сабабчи бўлиши мумкин.

7. Маънавий ва мафкуравий таҳдидлар инсон қалбини заҳарлаб, ёшларни иродасидан, онгидан маҳрум қилиб, уларни манқурт кишиларга айлантириши мумкин.

Глобаллашув жараёнлари жадаллашиб бораётган бугунги кунда мафкуравий, ғоявий, маънавий таҳдидлар мамлакатимиз келажаги учун энг катта хавф-хатарлардан бири бўлиб қолмоқда. Илм-фан,  техника ютуқлари ривожланиб бораётган бугунги кунда  бундай таҳдидлар янада хавфлироқ бўлиб бормоқда. Миллий маънавиятга қарши  қаратилган таҳдидлар ҳақида гапириб, Президент И.А.Каримов шундай дейди: “Бинобарин,  маънавиятга қарши қаратилган ҳар қандай таҳдид ўз-ўзидан мамлакат хавфсизлигини, унинг миллий манфаатларини, соғлом авлод келажагини таъминлаш йўлидаги жиддий хатарлардан бирига айланиши ва охир оқибатда жамиятни инқирозга олиб келиши мумкин”1.

Мафкуравий, ғоявий, маънавий таҳдидларни ўз вақтида сеза олмаслик ёки унга эътиборсизлик тузатиш қийин бўлган ҳолатларга олиб келиши мумкин. “Албатта, ҳақиқатни очиб бериш дегани бир қарашда жуда содда, ҳаттоки, жўн гап бўлиб туюлиши мумкин. Ҳақиқат ё бор, ё  йўқ, унинг нимасини очиб бериш мумкин, деган савол туғилиши ҳам балки ўринлидир. Лекин мафкуравий кураш тобора кескинлашиб бораётган бугунги замонда шундай устаси фаранглар борки, улар ҳар қандай ёлғонни ҳам ҳақиқат деб шундай боплаб тушунтириб қўядики, баъзан қип-қизил уйдирмаларга қандай ишонганингизни билмай қоласиз... Биз одамларнинг фикрини бошқариш эмас, уларнинг дунёқарашини кенгайтириш ва юксалтириш тарафдоримиз”2.

Табиатда бўшлиқ бўлмагани сингари жамиятнинг маънавий ҳаётида ҳам бўшлиқ бўлмаслиги керак, қарамлик йилларида босқинчиларнинг миллий маънавиятимизни йўқотишга қаратилган сиёсати оқибатида юзага келган бўшлиқни инсоний фазилатларнинг ўрнига қабиҳлик, бузуқлик, ваҳшийлик сингари иллатлар тўлдирган эди. Бундай иллатларнинг илдиз отиб кетиши,  маънавий қашшоқлик халқимиз орасидаги меҳр-оқибатлилик, миллатпарварлик, фидоийлик сингари фазилатларнинг йўқолиб боришига сабабчи бўлаётган эди. Мафкуравий, ғоявий, маънавий таҳдидларнинг олдини олишнинг асосий йўли миллий-маънавий тикланишга эришиш, миллий маънавиятни  юксалтиришдир.

Атрофга назар ташлар эканмиз, бундай таҳдидлар оқибатида дунёнинг айрим ҳудудларида маънавий йўқотишлар содир бўлаётганлигини, бутун бошлиқ миллатларнинг асрлар мобайнида тўплаб келган маънавий мерослари йўқолиб бораётганлигини, уларнинг турмуш тарзлари, миллий менталитетлари издан чиқаётганлигини кўриш мумкин.

Мафкуравий, ғоявий, маънавий таҳдидларнинг энг хавфли  томони шундан иборатки, у жамият аъзоларини, энг авваламбор, ёшларни ўз ватанига, халқига, миллатига бўлган муҳаббатини сўндиради, ёшларни миллатпарварлик, ватанпарварлик ғояларидан чалғитиб,  уларни бефарқ кишиларга айлантиради.

Президент И.А.Каримов миллий-маънавий тикланиш йўлидаги таҳдид тўғрисида гапириб шундай деган эди: “Маънавий таҳдид деганда, аввало, тили, дини, эътиқодидан қатъи назар, ҳар қайси  одамнинг том маънодаги эркин инсон бўлиб яшашига қарши қаратилган, унинг  айнан руҳий дунёсини издан чиқариш мақсадини кўзда тутадиган мафкуравий, ғоявий ва информацион хуружларни назарда тутиш лозим, деб ўйлайман”3.
Маънавиятга  бўлаётган таҳдидларнинг хавфли томони шундаки,  бузғунчи кучлар  ўзларига нишон қилиб, авваламбор, барчамизнинг энг азиз, энг катта бойлигимиз, кўзимиз қораси  бўлмиш ёшларимизни  танлашмоқда, турли  ниқоблар, биринчи галда, сўз ва фикр эркинлиги,  инсон ва жамият эркинлиги  деб аталган ниқоблар билан  уларнинг фикрини чалғитишга,  замонавий усул ва воситалар орқали уларнинг  ҳали мурғак қалбларини эгаллашга интилмоқдалар. Улар иложи борича, ёшлар онгида  асрлар давомида шаклланиб келган  миллий қадриятларга нисбатан беписандлик, ҳурматсизлик кайфиятини уйғотиб, ўз мафкураси ва ғоясини сингдиришга интилмоқдалар.

Халқаро  майдонда  юз бераётган  ижтимоий–сиёсий  жараёнга  назар  ташласак,  турли сиёсий кучлар  ўзларининг стратегик  мақсадларига интилиб, «эркинлик» ва  «демократия» ниқоби  остида  фаол  ҳаракатда эканлигини кўриш мумкин. Бу бузғунчи кучлар ўз  фаолиятларини ҳамон усталик, силлиқлик  билан,  бежирим  безаклар  билан  олиб  бормокдаки,  ҳар кандай  кишини манфур ниятлари  гирдобига  тортиш  имконига  эга.  Бу кучлар  ўз  ниятлари  йўлида  миллионлаб  маблағларни  аяётганлари  йўк, улар ер юзининг  истаган  нуқтасида,  истаган  халқни ўзлигидан  айириш  ва  ўз  таъсир  доирасига  олишни ният қилиб,  бунинг  ортидан миллионлаб  фойда,  даромадни  кўзлаб  иш юритмоқдалар.

Инсоният  тарихи  давомида  ҳар бир  халқ  шаклланиши  асносида унинг  миллий  маънавияти, маданияти  ҳам ўз  шакл-шамойилини  топиб борди. Маънавият  бобида  шарқона  ва ғарбона  қарашлар  вужудга келди. Ҳар  бир қутб  маънавиятининг  ўзига  хос  томонлари  бўлиб, уларнинг  ўзаро номутаносиб томонлари ҳам мавжуд. Шарқ маънавияти каби Ғарб  маънавиятининг  ҳам  бой имкониятлари,  фазилатлари  бугунги  Ғарб дунёси  маънавий оламини  бойитиб  келмокда.  Бугун ғарб маънавияти  билан  боғлиқ  қарашлар  сифатида тараққиётнинг сўнгги даврига хос  шундай  тушунчалар  пайдо бўлдики,  афсуски, уларнинг баъзилари ҳатто, бугун  Ғарб  дунёсидаги  соғлом  маънавиятли  инсонлар қалбини ларзага солгани  ҳолда,  шарқона   маънавиятга  нисбатан  ғоявий  таҳдид, тажаввуз  сифатида  намоён бўлмоқда. Бузғунчи кучлар  дунёга шундай иллатларни  тарғиб – ташвиқ  этмокдалар- ки,  бу ташвиқотлар  замирида  инсон  маънавияти, ахлоқи,  миллат  манфаати  билан боғлиқ ғоялар ётибди. Натижада, бутун бир халқ, миллат тақдири, келажак авлод ҳаёти хавф остида. Катта имкониятга эга  бу кучлар ўз мафкурасини сингдиришга,  минг йиллик азалий ва муқаддас қадриятларимиздан Ғарб қадриятларини устун қўйишга уринади. Улар бу қадриятларининг тарихини, мазмун–моҳиятини  ҳеч қачон холис тушунтирмайди, аксинча, уларнинг маъноси ва фалсафасини  ўз ғаразли мақсадларига мослаб, сохталаштириб жорий этишга  ҳаракат қилади. Улар ўз  ғаразли мақсадларини “эркинлик”, “демократия” сингари чиройли сўзлар билан безаб, ўраб–чирмаб,  дунё халқлари  турмуш тарзига киритишга зўр бериб уринмоқдалар.

Ҳозирги кунда Ғарб дунёсида эркинликни ниқоб қилиб олган айрим  кимсалар нафақат бизнинг миллий анъаналаримиз, балки, барча халқлар учун қадрли бўлган инсонийлик ақидаларига тўғри келмайдиган  турли бузғунчиликларни оммавий ахборот воситалари орқали  очиқдан – очиқ тарғиб этмоқда. Натижада, бугун одамларни, хусусан, ёшларни бузғунчи иллатлар таъсиридан ҳимоя қилиш масаласи давримизнинг долзарб муаммосига айланган. Афсуски, бугун жамиятимизда баъзан бу таъсирлар гирдобига тушиб қолиб, ўз ҳаётини издан чиқарган, жаҳолат, бузғунчиликлар тузоғига тушиб қолган кимсаларнинг пайдо бўлаётгани ҳам сир эмас.

«Ҳозирги  вақтда  ахлоқсизликни  маданият  деб  билиш  ва аксинча,  асл маънавий қадриятларни  менсимасдан,  эскилик сарқити  деб қараш  билан боғлиқ  ҳолатлар бугунги тараққиётга,  инсон ҳаёти,  оила муқаддаслиги  ва ёшлар  тарбиясига  катта хавф  солмоқда ва кўпчилик бутун  жаҳонда  бамисоли бало–қазодек  тарқалиб  бораётган  бундай хуружларга  қарши курашиш  нақадар  муҳим эканлигини англаб олмоқда»1.

	«Оммавий маданият»

ва унинг оқибатлари


Бугунги  кунда  дунёдаги  соғлом маънавиятли  инсонларни  ташвишга  солиб  келаётган  иллатлар  сифатида   бузғунчи  кучлар  томонидан  тарғиб–ташвиқ  қилинаётган  «оммавий маданият»,  индувидуализм,  эгоцентризм сингари иллатларни  мисол  келтиришимиз  мумкин.

Шу ўринда «оммавий маданият тушунчасининг  келиб  чиқишига  бир  назар  ташласак,  ушбу тушунча   ХIX  аср   охири   XX аср  бошларида   Ғарб мамлакатларида  пайдо  бўлди. «Оммавий маданият» инсоннинг  интим  хоҳишларини ва  кўпроқ  лаззатланиш  ғоясини тарғиб  этишга  асосланади.  У севги,  мода ва  кўнгилхушлик  воситалари  ёрдамида  инсоннинг  нафсоний  туйғуларини   қондиришни назарда  тутади.  Масалан, XX асрнинг  50–60-йилларида “оммавий маданият”га қадрият  сифатида  қаралди.  Оқибатда  Ғарбнинг ўзида бир қатор  муаммолар  пайдо  бўлди:   туғилишнинг  кескин  камайиб  кетиши, оиланинг муқаддаслигига  путур   етиши  ва аёлга  бўлган  ҳурматнинг  йўқолишига  олиб  келди. Бугун  Ғарбда  «оммавий  маданият»  таъсирида  оила деган  муқаддас  даргоҳга зиён етмоқда. Ҳатто бир қатор Ғарб мамлакатларининг «қариётган мамлакатлар» қаторидан  жой олишида ҳам «оммавий маданият»нинг  таъсири, ҳиссаси йўқ эмас.

Ер  юзига бало – қазодек ёйилиб,  ёпирилиб бораётган,  афсуски,  минглаб ёшларни  ўз домига  тортаётган,  миллий ахлоқ ва  демократик  қадриятларга зид  ғоялар,  ҳатто инсонийликка  тескари  иллатлар  ва ҳатти  -  ҳаракатларни ўзида мужассам  этган,   ғарбона   тилда   айтганда   «оммавий маданият»   бугун турли  мунозара  мавзусидир.   Олимлар ва зиёлилар   бу иборани ижобий   ва   салбий   маънода   ишлатадилар.    Ижобий   маънода   бу тушунча  халқ  оғзаки  ижоди,  анъана ва қадриятларнинг   кўринишини ифодалайди.  Салбий  маънода  эса   ғараз кишилар  томонидан   ўйлаб  топилган  ғоялар,  меъёрлар,  одатлар   мажмуи  бўлиб,  у  ўзгалар  онгига зўрлаб  тиқиштирилади.   Шу маънода  «оммавий маданият» тушунчаси  қўштирноқ  ичида  ишлатилганда  маънавий  таҳдидларни   қамраб  олувчи  омил  сифатида  тушунилади.
“Оммавий маданият” ниқоби остидаги таҳдидлар: қуйидагилардан иборат:

1. Ахлоқий бузуқлик ва зўравонлик. Бу кўнгилхушлик, маиший бузуқлик ғояси ҳамдир.

2. Индивидуализм.

3. Эгоцентризм.

4. Сохта ғоя ва мафкураларни тарғиб қилиш, масалан, саддизм-меъёрсиз эркинлик.

5. Худбинлик ва лоқайдлик.

7. Бошқаларни менсимаслик.

8. Яримяланғочлик.

Бу мавзу доирасида ушбу маънавий таҳдидларнинг айримларини изоҳлашга ҳаракат қиламиз.

Президент Ислом Каримов “Энг асосий мезон - ҳаёт ҳақиқатини акс эттириш” рисоласида таъкидлаб ўтканидек, ҳозирги кунда ғоявий мухолифларимиз, маънавиятимизга қарши кураш аҳолимизга, айниқса, ёшларимизга нисбатан ахборот хуружлари уюштиришга, “оммавий маданият” шаклидаги пухта ниқобланган таҳдид ва таъсирлар ўтказишга уринмоқда.

Ҳаммамизга аён бўлиши керакки,  “ахборот асри” деб ном олган XXI асрда ҳеч қайси давлат ёки жамият ўзини темир девор билан ўраб яшай олмайди. Айни пайтда, аҳвол шундай экан, деб қўл қовуштириб ўтириш ҳам тўғри келмайди, бундай таҳдидларга жавобан, биз ҳам, содда бўлмасдан, зарур чора-тадбирларни кўришимиз керак”1.

Президент И. Каримов  «оммавий маданият» тушунчасига  изоҳ берар экан:  «оммавий маданият» деган ниқоб остида  ахлоқий бузуқлик ва зўравонлик, индувидуализм,  эгоцентризм  ғояларини  тарқатиш,  керак  бўлса,  шунинг  ҳисобидан бойлик  орттириш,  бошқа халқларнинг   неча  минг  йиллик  анъана ва  қадриятлари,  турмуш  тарзининг маънавий негизларига беписандлик, уларни қўпоришга  қаратилган хатарли  таҳдидлардир»2, деганда ҳақ гапни айтган эди.

“Оммавий  маданият”нинг  энг хунук иллатлари, олға сурган ғаразли ғояларидан бири бу, кўнгилхушлик ғоясидир. Кўнгилхушлик  ғояси   деганда,  инсоннинг  турмуш  ташвишларидан  бир оз бўлса-да чалғиш,  ўзининг бўш вақтини мазмунли ўтказишни тушуниш ҳам мумкин, агар буни холис, самимий изоҳласак.  Ҳар қандай соғлом маънавиятли инсонлар ўз ҳаётининг ҳар  бир дақиқасидан  оқилона  фойдалангани ҳолда, ўзи ва  бошқаларга фойда  келтирадиган  фаолият  билан  шуғулланишга интилади.  Соф ниятда, эзгу машғулотлар билан ўзининг бўш вақтини файзли ўтказишга, ўз талант, қобилиятидан унумли фойдаланишга ҳаракат қиладилар. Аммо биз ушбу мавзуда тилга олаётган кўнгилхушлик ғояси тамомила бошқа, инсоннинг инсонлигига зид, маънавий оламини  тубанликнинг энг чуқур жарликлари сари етаклашга қаратилган, ақлсиз кўнгилнинг тубан майлларини қондиришга интилгани билан характерланади. Бугунги «оммавий маданият», бузғунчи кучлар томонидан оғиз кўпиртириб жар солинаётган  кўнгилхушлик ғояси  инсоннинг ҳаёт лаззаларидан  хоҳлаган  вақт,  истаган ерда  ва истаганча  лаззатланиш,  ҳузур  қилиш,  бу йўлда ҳеч  нарсадан  қайтмасликни  тарғиб  қилиш  орқали  маишатга  изн беради.  Оқибатда  Ғарбни  маънавий  тубанлик  сари  ундаб,  жар  ёқасига  етаклаб  келган кўнгилхушлик  ғояси  бугун  Шарққа  ҳам  маънавий  таҳдид  бўлиб  турибди.     Томас  Вульфнинг   «Манманлик  ўти»   романида   ёш   молиячи «шаҳвоний  ҳирсларга  чўкиб кетган»   Нью-Йорк  фарзанди  бўлганлиги  учун  ҳам    хотини ва  қизининг   ҳаётига  зомин  бўлади.  Айрим  маълумотларга   кўра,  бугун Британия  болаларининг 34 фоизи  никоҳсиз  туғилмоқда,  тахминан  шунча  микдордаги  катта  ёшлилар  ажрашиш  аламидан  азият  чекмоқда.   АҚШда  қамалганларнинг  ярмидан  кўпи  бузилган  оилалар  фарзандларидир.  Бундай  статистик  маълумотларни  узоқ  давом  эттириш  мумкин.  Мана  кўнгилхушлик  ғояси   берган  мевалар.   “Оммавий маданият”нинг кўнгилхушлик  ғояси инсонни   маънавий  тубанлик  сари  етаклайди. Ғарбда унинг  макони  сершовқин  мусиқалари,  турли–туман рангли чироқлар билан безалган тунги барлар. Минглаб ёшларни ўзига оҳанграбодек  чорлаётган бу тунги барларнинг мижозлари, афсуски, кундан–кунга кўпайиб бормоқда. Тунги  барлар.  Балки улар  кимларнингдир  иқтисодий манфаати учун, холис мақсадда  ташкил этилгандир.  Аммо   бугунги  тунги  барларнинг аксарият  мухлислари  бу  ёшлар,  ҳали она сути  оғзидан  кетмаган,  кайфу–сафога  берилган,  кўнгилхушликка  муккасидан  кетган  ёш  йигит–қизлардир.   Энг ачинарли  томони  шундаки,  тунги  барлар  ичкиликбозлик,  турли тартибсизлик  ва гиёҳвандлик  кўчасидаги  бекат  вазифасини  ўтамоқда. Ғарбда  тунги  барларларда  санғиш  аксарият ота–оналар томонидан табиий ҳол  сифатида  қабул  қилинади.  Ю. Хабермас каби соғлом фикрли одамлар фикрича: «Ғарб  мамлакатларидаги  ёмғирдан  кейинги қўзиқориндек тунги барларнинг кўпайиши одамларда  мардлик, жасорат ва ҳалоллик каби  сифатларнинг  йўқолишига  олиб  келди».
Бугун кўнгилхушлик  ғоясига грифтор бўлган   ғарбнинг  баъзи ёшлари   маиший   бузуқлик  касалига  мубтало бўлган.  Биз маиший бузуқлик  деб атаётган  ҳолат  улар учун балки шахсий  эркинликдир. Чунки сўнгги йилларда ғарбда маиший бузуқлик, меъёрсиз эркинлик - саддизмни  инсон  ҳаёти  учун  фойдали дегувчилар ҳам кўпайиб қолган. Шу ўринда саддизм тушунчасига қисқача изоҳ бериб ўтсак  “Саддизм“ атамаси француз ёзувчиси Маркиз де Сад номи билан боғлиқ тушунча. Ёзувчининг “Садомда 120 кун“, “Фоҳишахоналар фалсафаси“ сингари тубандан  тубан мазмундаги китобларида инсоннинг энг тубан, жирканч иллатларга гирифтор бўлиши мумкинлиги тасвирланади. Сад ўз асарларида одамларни маънавий бузуқликнинг хоҳлаган измига солиш мумкин, фақат уларнинг маънавиятини эгалласак бас, биз ўзга юрт одамларини шундай ўз таъсиримизга олишимиз керакки, токи, уларнинг ўзлари бизга юкиниб келсин, деган қарашларни илгари суради. Натижада,  бугун  «Маркиз де  Сад асарларининг қайта–қайта нашр этилаётгани, маиший бузуқликка бағишланган  кинолар ва асарларнинг  кўпайиб  бораётгани,  ҳатто баъзи мамлакатларда фоҳишахоналар  очишга  рухсат борлиги,  ҳар  йили  бадавлат  араб мамлакатларига  Осиёдан    4 миллионга  яқин  аёллар  «уй хизматчиси»  ниқоби  остида  келтирилаётгани  саддизмнинг  оммавий  ҳодиса  бўлиб  қолаётганидан  далолат  беради»,  деб бемалол айтиш мумкин.

Бугун  инсониятнинг  тараққиётига  салбий таъсир  қилувчи  шундай бузғунчи  ғоялар  яратилмоқдаки,  бу ғоялар  инсон  маънавиятини фақат залолат сари  етаклашга хизмат қилади, холос.  Ғарб  дунёсидаги  соғлом фикрли инсонларни  ташвишга  солаётган,  ўзига хос  қарашларни  мужассам  этган   бир хил  жинс  эгаларининг   ўзаро  оила қураётганлиги  ачинарли  ҳолдир. Шарқда бундай ҳолат азалдан қораланиб келинган.

Ғарбнинг ўзида ҳам соғлом маънавиятли одамлар аллақачон бундай иллатларни қоралаб келган. Инсонда  у ёки бу сифатларнинг шаклланиши  унинг  маънавий  қиёфасининг қай даражада эканлигига боғлиқ. Бугун инсоният тафаккури тараққиётини кузатсак,  одамзод бир томондан ақл бовар қилмас ихтироларни ижод этаётган бўлса, иккинчи томондан одамзод ҳатто ҳайвондан-да баттар аҳволда, чиркин табанликлар ботқоғига ботган, баъзи кимсалар ўз нопок иллатлари билан фақат ўзинигина эмас, ўзгалар ҳаётини ҳам заҳарламоқда, ҳатто келажак  авлод ҳаётини ҳам хароб этмоқда. Инсоният  маънавий таназзул гирдобига учраган. Хушсурат  ахлоқнинг ўрнини бадсифат иллатлар эгаллаган, олижаноб мақсадли  ҳаёт  тарзи бемаъни ахлоқ ва  иллатлар билан булғанган, инсон маънавияти тубанликка  юз тутган.  Буюк табиатнинг  мўъжаз хилқати ўз ақлу тафаккури билан  табиатнинг барча тириклиги орасида  тенгсиз бўлатуриб,  шу ақлу тафаккурини  ўз қўли билан  хиралаштириб,  ўзини  маънавий тубанликлар гирдобига отмоқдаки, бу ҳар қандай ақли расо кишини  ҳайратлантирмай  иложи йўқ. Масалан, маълумотларга кўра, Буюк Британияда машҳур қўшиқчи  Элтон Жон бир хил жинс вакилларининг никоҳдан ўтиб, оила қуришини  эркинлик намунаси сифатида бутун дунёга кўз-кўз қилмоқда.  Энг ёмони шундаки, бундай одамларнинг ёшлар ўртасида  минг-минглаб мухлислари бор  ва уларнинг бу каби жирканч ишлари  ана шу ёшлар онгини  заҳарламасдан қолмайди, албатта.
Асрлар  давомида   Шарқда,  хусусан,  ўзбек  халқида   ўз фарзандлари  айниқса, қизлар тарбияси, одоб-ахлоқи  билан  жиддий шуғулланиб келинган,  авлоднинг  ҳар  томонлама  баркамол  бўлиб вояга етишига  катта аҳамият  берилган.  Шу боис,  ўзининг  тафаккури,  одоб–ахлоқи   ва  буюк хизматлари  билан  дунёни ҳайратга  солган  А. Навоий, Бобур Мирзо,  Улуғбекдек  буюк шахслар,  Нодирабегим,  Зебунисо  ва  Увайсий  сингари  оқилалар  халқимиз  маънавиятини  бойитган. Бизнинг улуғ  аждодларимиз  ўз  даврида  комил  инсон  ҳақида  бутун  бир    ахлоқий   мезонлар  мажмуини,  замонавий  тилда  айтганда,   шарқона   ахлоқ кодексини  ишлаб  чиққанликларини эслаш ўринли. Ота–боболаримизнинг   онгу   тафаккурида  асрлар,  минг  йиллар  давомида  шаклланиб, сайқал  топган  ор–номус,  уят  ва андиша,  шарму – ҳаё, ибо ва иффат каби юксак ахлоқий туйғу  ва тушунчалар бу коддекснинг асосий маъно–мазмунини ташкил этади. Аммо  бугун, баъзан  ёшлар  ўртасида  миллий  менталитет, қадриятларимиз ва турмуш  тарзимизга  хос  бўлмаган  ёт ва бегона ғоялар,  бузғунчи  иллатлар  таъсирига  тушиб қолган ҳолатларга  ҳам дуч келиб  турибмиз.

Бугун ёшлар маънавияти ва маданияти билан боғлиқ  муаммолардан бири кийиниш маданияти ва унда  Ғарб маданиятига тақлид, эргашиш  масаласи долзарб мавзу бўлиб турибди.  Миллий таълим–тарбия олган,  маънавиятида миллий  маданиятимизга ҳурмат ва эътиқод шаклланган, кийинишда ҳам ўз миллий қиёфасини йўқотмаган ёшларимиз кўп, албатта.  Лекин баъзан  кўчада, жамоат жойларида  очиқ – сочиқ кийиниб юрган ёшларимизни учратиш мумкин. Бу унинг учун “мода”, “замонавийлик” ёки  очиқ айтадиган бўлсак,  бугун “оммавий маданият “ деб аталган Ғарб маданиятига тақлид. Замонавий яшаш яхши, дунё тараққиётидан  орқада қолиш керакмас, аммо  биз ким, қайси миллат  вакили  эканлигимизни унутмаслигимиз керак.  Инсоннинг ташқи қиёфаси ҳам  унинг  қайси  миллатга  тегишли эканлиги  ва  қандай  маънавият эгаси эканлигини   кўрсатиб   турувчи   белгилардан    ҳисобланади.

«Оммавий  маданият» тарғиб  қилаётган  мода  инсоннинг хоҳлаган  аҳволда, истаган кийимда, жамоат жойида бемалол юришини тарғиб  қилишга асосланган  қарашлар  мажмуи ҳамдир. Ёки буни  қўпол тарзда  баён этадиган  бўлсак, «яримяланғочлик»ни  тарғиб этиш. Бу балки бировлар назарида шахсий «эркинлик»,  «демократия»дир,  аммо  бу бизнинг асрлар  давомида шаклланган  урф–одат, удумларимиз, миллий  қадриятларимизга  мутлақо тўғри  келмайди.  Бузғунчи  кучлар  томонидан бугун шундай  модаларни  яратилмоқдаки,  улар ўзларининг  бежирим,  ранго–ранглиги билан  ёш йигит-қизларимиз  диққат–эътиборини  ўзига  тортмоқда. Олимлар яримяланғочликка асосланган  ушбу модаларнинг бир қатор  зарарли томонларини  аниқлаганлар:
1.Одамлар,  айниқса,  ёшларнинг  тарбияси  бузилади.

2.Инсон  ҳайвонот  оламига яқинлашиб  боради.

3.Кишиларнинг, айниқса,  аёлларнинг  латофати  йўқолиб  боради.

Аёл табиатнинг бебаҳо мўьжизаси. У ўзининг  нозиклиги, нафосати,  латофати ва  гўзаллиги  билан  қарама–қарши жинс вакили-эркаклардан  ажралиб  туради.  Шундай  экан,  аёл киши табиатнинг бу инъомини асрай билиши ва  ўз  маънавиятини  ҳаё, ибо, иффат  фазилатлари билан бойитиб бориши  керак, шунда  у янада гўзаллашади. Оллоҳ ҳам гўзалликни  севгучидир.

Ҳар бир халқнинг  ўз кийиниш  маданияти,  одоб–ахлоқ  меъёрлари мавжуд.  Халқимизнинг бу  соҳада ҳам  асрлар  давомида  сайқалланган  тажрибаси бор,  нима  учун бугун биз  ғарбнинг  палак   отиб    бораётган  яримяланғоч  кийиниш маданиятини  қабул қиляпмиз?  Мода деб  ярашса-ярашмаса  турли  бўлмағур,  миллий   қиёфамизга  номутаносиб   кийимларни  елкамизга  илиб олсак,  унда миллий,  шарқона қиёфамизга путур етмайдими? Миллий  қиёфамизни сақлашга ўзимиз ҳаракат қилмасак, ким бунинг учун жон куйдиради,  бундан  ташқари,  бундай кийимларни  елкага илиш билан ўзгаларнинг  миллий  қиёфамизга  дахл қилишларига  ўз қўлимиз  билан  йўл очиб  бермаймизми?  Зеро, кишининг кийими,  ташқи кўриниши ҳам унинг ички олами,  маънавиятини акс эттирувчи белгилардан саналади. Инсон ўзининг кимлиги, қайси миллатга мансублигини  билиши ва унга содиқ қолиши  бугунги кунда  муҳим, бу миллий ўзликни англаш, миллий мансубликдир. Албатта, ҳар соҳада бўлгани каби,  умумжаҳон  тараққиётидан  орқада  қолиш керак эмас.  Аммо бунга  миллий қиёфамизни  қурбон қилиш  эвазига  эмас,   аксинча,  миллий  маънавиятимизни  асос  қилган  ҳолда,  тараққиёт сари  юз тутмоқ  керак. Шундагина  халқни - халқ,  миллатни - миллат  сифатида  сақлаб  қолиш  мумкин.

Ҳозирги пайтда либослар саноати билан шуғулланувчи Ғарбнинг «Кристиан диор», «Версаче», «Пол  Маккарти», «Шанель»  компанияларининг маҳсулотлари дунё  бозорида  энг юқори ўринларни эгаллайди. Бугунги кунда  шу ва шунга ўхшаш компаниялар  маҳсулотлари, турли  либослари жуда тезлик билан  урфга айланяпти.  Бунинг сабаби нимада?   Бунинг биринчи сабаби,  сунъий йўлдошлар, оммавий ахборот воситалари,  интернет  орқали жаҳонда  пайдо бўлаётган кийиниш  янгиликлари  ҳақида  ахборотга эга  бўлиш. Иккинчиси, ҳозирги пайтда эркинликка интилиш ҳамда   маданиятларнинг  ўзаро  яқинлашув   жараёни  билан  боғлиқ.

Бугунги  ёшларимиз    жуда қизиқувчан,  янгиликка  ўч.  Улар ҳар бир  воқеа–ҳодисани  эътиборсиз  қолдирмайдилар.  Айниқса,  дунёда пайдо  бўлаётган  модалар  ҳамиша  уларнинг  диққат  марказида.  Тўғриси,  баъзи ёшларимиз қайси жойда  қандай кийимни кийиш кераклиги,  ўзининг  бўй–бастига нима ярашишини ўйламайдилар ҳам.  Ёшларимиз кийган  кийимлари  уларнинг  муомаласи,  юриш–туриши,  хатти–ҳаракатлари,  ўзини тутиши,  оғизларидан  чиқаётган  сўзларига  ҳам  таъсир  этмай қолмайди.   Афсуски,  бунинг  моҳиятини тушунмаган  баъзи ота–оналар  эса фарзандларига  кийиниш маданиятидан ўгит бериш ўрнига айнан уларнинг ўзлари  фарзандларига ғарбона, яримялонғоч кийимларни кийишни  тавсия этиш орқали фарзандидан «замонавий» бўлишни талаб этаётганлари  афсусланарлидир.

Фақат модада кийиниш кишининг замонавийлигини билдирмайди.  Замонавийлик,  аввало, инсоннинг ички ва  ташқи қиёфасини  замонга уйғунлашиши демакдир.  Шу маънода ҳар бир костюм,  либоснинг   ўз мазмуни бор.  Ривожланган  мамлакатларда  оиладан  ташқари мактабда,  ўқув юртларида  инсоннинг турли давраларда ўзини  тутиши,  ўзи учун муносиб кийим танлаш  борасида махсус билимлар  берилади.  Бизда бундай билимлар  мактабда «Одобнома», «Оила психологияси»,  олий ўқув юртларида «Этика», «Эстетика»  каби фанларда  умумий ўқитилади.
Бугунги  ёшларимизнинг модага  муккасидан кетаётгани, улар  миллий кийинишни унутдилар, дегани эмас. Ўзбек халқининг миллий кийимлари  ҳамиша  эъзозда,  атлас, адрас,  банорас  ва  беқасам  матолар яна урфга  кирмоқда.  Замонавийлик ва  миллий  уйғунлик акс этган  андозаларда  тикилган  либослар  кенг ёйилмоқда. Бугун  мамлакатимизда ва бутун жаҳонда замонавий кийинишнинг  миллий ва замонавий уйғунлашган кўринишлари ҳам  ривожланиб бормоқда. Мамлакатимизда истиқлолдан сўнг тадбиркорлик, инсоннинг ўз истеъдодини ривожлантиришга қаратилган имкониятлари натижасида  ёшларимиз  орасида замонавий кийимларнинг  тарих, миллийлик билан уйғунлаштирган  дизайнерлар етишиб чиқмоқда. Албатта, бу қувончли ҳол.  Улар бугун  бу либосларни  фақат тўю–тантаналарда эмас, иш  шароити учун ҳам мослаштириш  ниятида изланмоқдалар.  Бу ҳам ўзликни англаш,  миллий–маънавий тикланиш  жараёни давом этаётган  жамиятимиз  тараққиёти ва  халқимиз  миллий-маънавий  қиёфасини  тиклашдаги муҳим қадамдир.  Шундай экан,  ҳар биримизнинг  дид, фаросатимизда  шарқона  тарбиянинг  бўлиши,  ташқи қиёфамизда ҳам  миллийлик муҳимдир.

«Оммавий маданият»нинг бугун бутун дунё бўйлаб тарқалиб   бораётган, инсонларнинг маънавиятини ўз мақсади сари  етаклашга уринаётган  маънавий таҳдидларидан  бири  индивидуализм  ғоясидир.

Индивидуализм  лотинча  сўз бўлиб,  бўлинмас,  демакдир.  Ушбу ғоя негизида  шахснинг  жамоадаги  автономияси,  унинг  ўз  манфаатларини  бошқалардан  алоҳида,  ҳатто устун  қўйиш,  ўз қобиғига ўралиб  яшашига  асосланган  қарашлари  ташкил  этади. Ҳозирги пайтда  оммавий бир  хиллик ҳукмрон  бўлиб  бораётган,  кишилар  дунёқарашини  бошқариш,  уларнинг  хулқига  муайян  стандарт қолипларни  сингдириш  йўлидаги  уринишлар  табора  авж олаётган ва кенг миқёс касб этаётган бир пайтда  индивидуализм  ўзининг ҳам назарий,  ҳам амалий  кўринишида ана шу ҳодисаларга  ўзига хос  жавоб  реакцияси  сифатида  намоён  бўлмоқда.

Индивидуализмда шахснинг одамовилигини тушуниш мумкин. Унинг таъсирига  тушган  ҳар қандай  йигит-қиз  ўз билганича яшашга,  кўнглига нима келса,  шуни амалга оширишга ҳаракат қилишга уринади.  У учун  ота–она, қариндош-уруғ, маҳалла–кўйнинг  аҳамияти  йўқ,  уларнинг  ўз  ҳаётига  аралашишини  ҳам истамайди. Индивидуализм  таъсирига  тушган киши  учун  атрофдагиларнинг  ҳаёти,  ташвиши  бегона.  Улар фақат ўз  ҳаёти, ўз ташвишлари билан банд бўлиб, ўзгалар ҳаёти билан  қизиқмай- дилар, ҳатто буни  ортиқча,  деб  ҳисоблайдилар  ва ўзгаларнинг ҳам унинг  учун қайғуришини  истамайдилар. Бундай одамларнинг мавжудлиги  албатта жамиятга  фойда эмас,  чунки маънавиятида лоқайдлик, бефарқлик кайфияти  устун бўлиб  ўсган  ҳар бир йигит–қиз  ўзини оилада  мустақил тутишга уринади. Ўз  фикрини ўзи маъқуллаб,  ҳар доим ўзини ҳақ, деб биладилар.  Бу ҳолат  ғарб учун  шахсий эркинлик,  жамиятда  шахснинг алоҳида  мустақил  индивид  сифатида  намоён  бўлиши, деб эътироф этилади.  Кўпчилик  бу ҳолатни  ижобий  баҳолайди. Шахснинг ўз эрки,  мустақил қарашларга эга  бўлиши  яхши, албатта. Аммо  Ғарбда шахс фикри устун  бўлгани каби,  Шарқда,  жамоа  фикри  устун  туради.  Бу ҳолатни  ҳисобга  олсак,  индивидуализм  ғояси бизнинг маънавий муҳит, турмуш тарзимиз,   миллий  анъана  ва   қадриятларимизга тўғри келмайди.  Асрлар  давомида  давом этиб келаётган ота–онага   ҳурмат,   қон – қариндошлик  ришталари,  маҳалла – кўйга бўлган муносабат бизда  индивидуализм  қарашларига  зид  ҳолат  сифатида  шахснинг  алоҳида,  ҳеч кимни  тан олмаслигига  изн  бермайди.  Бизда  шахсдан шахс сифатида  ва ундан кўпроқ  жамоа  вакили сифатида  намоён бўлиш  талаб этилади.  Аммо бугунги  кун  мафкуравий жараённи ҳисобга олсак,  индивидуализм одамлар,  ёшлар  қалбини эгаллаб олмайди, деб айта олмаймиз.  Бошқа  бузғунчи  ғоялар  каби  индивидуализм ҳам  халқимиз, хусусан, ёшларимиз учун  маънавий  хатардир. Индивидуализмдек  хатарларнинг кучайиб  бориши  одамларни ўзи туғилиб ўсган  юрти ва  халқидан безишига,  улар қалбида  ватанпарварлик,  юртга садоқат туйғуларининг барҳам топишига ва энг хатарлиси, одамларни ҳамма нарсага лоқайд бўлиб қолишига олиб келади

Индивидуализм каби  ҳар қандай бузғунчи ғоялар ер юзи бўйлаб ёйилиб бораётган экан,  бу ҳолат  фақат битта миллат ёки халқ  ҳаёти билан боғлиқ жараён эмас,  дунёнинг барча миллат ва элатлари учун  мафкуравий хатар,  тажоввуздир.  Ер юзидаги  ҳар бир соғлом  маънавиятли  инсонлар  мавжуд  бузғунчи ғоялар,  мафкуралардан  ўз миллати, халқини  асрашга интилади.

Турли маънавий таҳдидларнинг  кўпайиб  бориши  бугунги кунда  дунёнинг баъзи ҳудудларида  катта маънавий йўкотишларга олиб  келаётгани  сир эмас. Миллатнинг  асрий  қадриятлари,  миллий  тафаккури  ва  турмуш тарзи  издан чиқаётгани, бунинг  оқибатида  инсон  маънавияти билан  боғлиқ турли  муаммоларнинг келиб чиқаётгани, одоб- ахлоқ, оила ва жамият ҳаёти,  онгли  яшаш  тарзи  издан чиқаётганлигини кузатиш  мумкин. Шу ўринда Юртбошимиз И.А.Каримовнинг   ушбу сўзларини   иқтибос   тариқасида келтириш  мақсадга мувофиқ:

«...Маънавиятимизга карши  қаратилган  ҳар  кандай  хуруж - бу миллатимизни миллат қиладиган, асрлар, минг йиллар давомида  аждодлардан  авлодларга  ўтиб  келаётган ўзига  хос  ва ўзига  мос хусусиятларга,  миллий ғурур, миллий ифтихор  туйғусига, бизни  доимий  равишда  тадрижий тараққиётга  чорлайдиган,  шу йўлдаги  барча  асорат  ва иллатлардан  халос  бўлиб,  озод  ва фаровон  ҳаёт барпо  этишдек  эзгу мақсадларимизга катта зарба  берадиган  мудҳиш  хавф-хатарларни  англатади»1.

Индивидуализм  каби  инсон  маънавиятига  ёпишаётган  иллатлардан  яна бири эгоцентризм балосидир. Индивидуализм  қарашларига яқин,  инсоннинг  ўз  мақсадларини  ҳамма нарсадан  устун қўйиши,  ўз ҳузур-ҳаловати  йўлида  ҳеч нарсадан  тап  тортмаслиги,  нимадан  фойда келса, шунга муккасидан кетишлик,  ўзи ва фақат  ўзини  ўйлаш  кайфияти  эгоцентризмга  хос ҳолат. Эгоцентризм одамзод маънавиятидаги иллатлардан бири сифатида инсониятга етказган зарари нуқтаи назаридан бу иллат жаҳолат ва ақидапарастликдан  асло қолишмайди.

Эгоцентризмга берилган  киши   атроф – муҳит,  ота – она,  қариндош-уруғ  ва  бошқалар  билан  муносабатда  фақат ўзининг шахсий манфаати, мақсадини кўзлаб иш юритади.  Ўзгалар  дарди,  ташвиши унинг  учун  бегона. Энг хатарли томони,  ўз манфаати йўлида у ҳатто  ҳар қандай пасткашликдан ҳам  тоймайди. Бундай одамларда виждон, бурч, масъулият, ҳалоллик, ватанпарварлик  ва  юртга садоқат  туйғулари  бўлиши даргумон.  Жамиятда  бундай одамларнинг  мавжудлиги эса  хатардан бошқа нарса эмас. Эгоцентризм инсон маънавиятида ўз – ўзидан пайдо бўлиб  қолмайди, албатта. Тўғри  тарбия  топган,  халқнинг   азалий    қадрият  ва  анъаналари таъсирида тарбияланган киши маънавиятида эгоцентризм илдиз отмайди Халқнинг азалий қадриятларига эскилик сарқити сифатида муносабатда бўлаётган Ғарбнинг  баъзи ёшлари эса эгоцентризм  таъсирига тушиб қолган, улар учун оила қуриш, фарзанд тарбияси билан  шуғулланиш  ортиқча ташвиш. Ўз  ҳузур–ҳаловатидан воз  кечишни исташмайди, оила  улар учун ҳаётдаги тўсиқ,  ҳалақит берувчи ортиқча  юк.  Натижада, бугун Ғарбнинг  баъзи мамлакатларида  туғилиш  даражаси борган сари пасайиб  кетмоқда.

Бугун инсоният  улкан ютуқларга эришди.  Унинг тафаккури  чексизлик сари интилмоқда.  Олис коиноту  тубсиз ер қаъридан  янгилик ахтаради.  Онг ва тафаккури ўсган сари,  афсуски,  инсонлар  маънавиятида  турли иллатлар, ўзгалар ҳаётини  издан чиқаришга  қаратилган  бузғунчиликлар  ҳам давом этмоқда, деган фикрни мавзумизнинг бошидаёқ таъкидлаб ўтган эдик. Бу ҳақда фикримизни давом эттириб, шуни айтиш мумкинки, аслида бу қарама–қаршилик,  эзгулик ва ёвузлик ўртасидаги  азалий кураш.  Инсон эса бу икки қутб ўртасидаги азалий курашнинг қурбонидир. У аллақачон дунёнинг эзгулиги ва бузғунчилиги  ўртасидаги бу курашни англаб етган, аммо англаб етгани ҳолда, афсуски, унинг ўзи бу курашда фаол иштирокчига айланган,   бир–бирини йўқ қилишга шай, бир-бирини таназзул сари етаклайди.  Инсон томонидан яратилаётган  бузғунчи ғоялар ер куррасини  бир эмас,  бир неча марта йўқ қилиб ташлашга қодир. Шундай таҳликали, хавф–хатарга  тўла дунёда яшар эканмиз, авваламбор, инсон  эканлигимизни,  тириклик биз учун олий неъмат эканлигини  чуқур англаб  етишимиз зарур.  Маънавиятмизга бўлаётган ҳар бир хатар,  таҳдидни кўра олишимиз ва унга нисбатан огоҳ бўлиб яшашимиз керак. Президент И.А.Каримов айтганидек: «...Маънавиятга қарши қаратилган ҳар қандай таҳдид-ўзидан мамлакат хавфсизлигини, унинг миллий манфаатларини, соғлом авлод келажагини таъминлаш йўлидаги  жиддий хатарлардан бирига айланиши  ва охир–оқибатда жамиятни инқирозга  олиб келиши мумкин »1.

Инсониятнинг  бузғунчи  ғоялари туфайли  атроф-муҳит, табиат булғанган, нафас олиш мушкуллашган. Бугун инсоният ҳаёти  ўзи яратган иллатлардан хавф остида. Мана инсон маънавиятининг   бузғунчилиги оқибати.

Ҳозирги пайтда  жуда  ҳам  эҳтиёткорона  қадам қўймоқ керак.   Айниқса,  ҳали суяги  қотмаган  фарзандларимизни ёвуз кучлар  ҳужумидан асраб, авайлаб тарбиялашимиз зарур. Токи, уларнинг мусаффо, мурғак қалбларида турли бузғунчиликлар илдиз отмасин.  Зеро, улар келажагимиз,  бугунги тараққиётнинг эртанги  эгаларидир.  Ёшлар қалбида  эзгуликни тарбиялаш улар маънавиятининг софлиги ва  миллий  маънавиятини асраб қолиш гарови. Ўз миллий маънавияти, маданиятига эга  халқгина  ўзини халқ, миллат сифатида  сақлаб қола олади.

Таянч иборалар:

Маънавий таҳдид, “оммавий маданият”, “оммавий маданият” тамойиллари, кўнгилхушлик ғояси, яримяланғочлик, европалаштириш, эгоцентризм, индивидуализм, кийиниш маданияти, сотқинлик, беғамлик, лоқайдлик.

Мавзуга доир  саволлар:

1. Таҳдид деганда нимани тушунасиз? Маънавий таҳдид тушунчасига изоҳ беринг.

2.  “Оммавий  маданият “ ва  унинг тамойиллари ҳақида нима биласиз ?

3. Индивидуализм ва эгоцентризм  ғоялари  тўғрисида ўз тушунчангизни баён этинг.

4. Глобаллашув даврида маънавий таҳдидларнинг келиб чиқиш сабабларини қандай изоҳлайсиз?

5. Ғарб турмуш тарзи қандай йўллар билан бизнинг миллий-маданиятимизга кириб келмоқда?

6. Сотқинлик, беғамликнинг маънавиятга таъсирини баён этинг.

7. Президент Ислом Каримовнинг “оммавий маданият” ҳақидаги фикрларини тушунтиринг?

7-§. МАЪНАВИЙ  ТАҲДИДГА КАРШИ  МАЪРИФИЙ КУРАШ – БУГУНГИ КУННИНГ ДОЛЗАРБ МАВЗУСИ
Биз узоқ  тарихга,  бой миллий маънавиятга эга бўлган халқимиз табиатига хос бўлган юксак маънавият мана неча асрларки,  халқни-халқ,  миллатни-миллат сифатида сақлаб келмоқда. Ҳар қандай босқин, неча истилоларга  қарамай,  қандай оғир  шароит  бўлмасин,  ота–боболаримиз  ўзлигини,  маънавий  ҳаёт  мезонларини,  миллий  қиёфаси,  менталитетини  сақлаб, ардоқлаб, авайлаб–асраб  келди.

Тарихдан  маълумки,  юртимизга  қадам қўйган  ҳар бир босқинчи,  авваламбор,  халқимизни  ўзлигидан  айиришга,  миллий–маънавий  қиёфасидан  жудо  қилиш йўлида бор  усулларни  ишга  солишга уринганлар. «Эл-юртимиз  ўзининг  кўп  асрлик  тарихи давомида  бундай машъум хотираларни   неча бор  кўрган,  уларнинг  жабрини  тортган,  -  дейди  Президент И.А.Каримов ўзининг «Юксак  маънавият - енгилмас куч» асарида,  -  шундай асоратлар  туфайли  тилимиз,  динимиз  ва  маънавиятимиз   бир  пайтлар  қандай   хавф остида  қолганини  барчамиз  яхши  биламиз.   Ана шу  фожиали ўтмиш,  босиб  ўтган  машаққатли   йўлимиз  барчамизга  сабоқ  бўлиши,  бугунги  воқеликни  теран  таҳлил  қилиб,  мавжуд   таҳдидларга  нисбатан  доимо  огоҳ  бўлиб  яшашга  даъват  этиши  лозим“1.
Бугунги   глобаллашув,  тезкор ахборот  асрида  давлатлар  ва халқлар  ўртасида  интеграция ва  ҳамкорлик,  ўзаро  ахборот,  техника,  технологиялар  алмашинуви  ва бошқа  таъсирлар  жуда катта  тезлик билан содир  бўлмоқда.  Шунингдек,  глобаллашув даврида  турли  мафкуравий  таъсирлар  ҳам  ушбу даврга хос.   Президент И.А.Каримов  таъбири билан  айтганда,  бугунги замонда  мафкура  полигонлари   ядро  полигонларига нисбатан кўпроқ кучга эга2. Шунинг  учун  ҳам  бугун  одамларни, айниқса, мурғак  қалб эгалари  бўлмиш  ёшларни  турли,  бизнинг  миллий   турмушимизга  ёт ва  бегона  ғоялар таъсиридан  асраб  қолиш  энг  асосий  вазифамиздир.

Ҳозирги вақтда  инсон онги,  тафаккури,  маънавиятини эгаллаш учун интилаётган  бузғунчи  кучлар  тарқатаётган  ғоя ва мафкураларга қарши  фақат  маънавий-мафкуравий  йўл билан  кураш олиб бориш талаб этилади.  Бир вақтлар  ҳарбий техникалар билан очиқдан–очиқ  давлатлар чегаралари бузиб ўтилган  бўлса, бугун  бузғунчи  кучлар асосан мафкуравий йўл билан жуда силлиқ,  усталик ва  бежирим кўринишда  мамлакат чегарасини бузиб, кириб келмоқда. Шундай усталик билан одамлар қалби ва онгини эгаллашга ва ўзининг ғараз ниятларини амалга оширишга, инсон маънавиятини ўз измига  бўйсиндиришга интилмоқда ва ҳатто бунинг  уддасидан чиқяпти ҳам. Бизга маълумки, бундай кучларнинг ортида  атайин шу иш билан шуғулланувчи  манфаатдор кучлар турибди.  Уларнинг мақсади  ўзгалар онги, тафаккурини бошқариш орқали ўзга давлатлар устидан  гегемонликни ўрнатиш, дунё  моддий ва маънавий бойликларига эгалик  қилиш. Юртбошимиз И.А.Каримов дунёнинг бугунги ана шу ижтимоий–сиёсий,  мафкуравий манзарасига баҳо бериб:  «Ҳозирги вақтда  кўз ўнгимизда  дунёнинг  геополитик, иқтисодий ва ижтимоий ахборот – коммуникация  манзарасида  чуқур ўзгаришлар  рўй бераётган,  турли мафкуралар тортишуви  кескин  тус олаётган бир вазиятда,  барчамизга  аёнки,  фикрга қарши фикр, ғояга қарши ғоя, жаҳолатга қарши маърифат билан курашиш ҳар қачонгидан  кўра муҳим аҳамият  касб этмоқда,»  деган эди1.

Дунё халқлари  бугун  мафкуравий таъсирни сезиб яшамоқда. Ҳар бир миллат,  ҳар бир халқ миллат ва  халқ сифатида ўзлигини асраб қолишга интилмоқда.  Мустақил  давлат сифатида  тараққиёт сари юз  тутган  Ўзбекистон  ва унинг халқи  ҳам бу жараёндан  ташқарида эмас. Бугунги замон Сизу биздан ҳамма нарсага очиқ кўз билан реал қарашни, мамлакат келажаги, тақдири бўлмиш халқ, ёшлар маънавиятини турли бузғунчи кучлар тарқатаётган ғоялардан сақлаб қолишда фидойиликни ва  қатъиятли бўлишни талаб этмоқда. Зеро, мамлакат халқининг маънавий  камолати юртимиз тараққиётини белгилайди.

Ўзбекистоннинг келажакда буюк давлатга айланиши,  И. Каримов таъкидлаганидек,  тўртта маънавий негизга асосланади. Бу негизлар умуминсоний қадриятларга содиқлик,  халқимизнинг  маънавий  меросини  сақлаш  ва ривожлантириш,  инсоннинг ўз  имкониятларини  эркин  намоён қилиши  ҳамда  ватанпарварликдан  иборат. Гарчи, бой маънавий  тажрибага эга халқ бўлсак ҳам, ўз миллий–маънавий тикланиш йўналишимизни аллақачон белгилаб олган бўлсак ҳам, бугун  бехавотир, лоқайд яшаб бўлмайди, огоҳлик, ҳар бир келаётган таъсирларга нисбатан теран фикр билан ёндашиш талаб этилади.

Ўзбекистон ўзининг мустақил  тараққиёт йўлини аллақачон  белгилаб олган миллий давлатчиликда  ўзига хос тажрибага, “ўзбек модели“га эга мамлакат.  У ўзи белгилаб олган ана шу тараққиёт йўлидан  буюк келажак сари тезкорлик билан  илгарилаб бормоқда. Мамлакатнинг ҳар томонлама тараққий этиши учун миллий маданияти, маънавияти ва  маърифатини доимий равишда  юксалтириб бормоқда.  Чунки  тараққиёт тақдирини  маънавий жиҳатдан  етук одамлар ҳал қилади.

Биз тараққиёт сари юз тутган мамлакат сифатида  дунё давлатларидаги ютуқларни  қабул қилишга интиламиз,  аммо   у  ютуқларнинг   ҳаммаси    ҳам бизнинг    миллий   манфаатларимизга  мос  келавермайди.    Биз Ғарб   турмуши, ахлоқини кўр – кўрона қабул қила олмаймиз. Бу бизнинг асрий  анъаналаримизга  ёт.  Чунки ҳаддан ташқари  индивидуализмга берилиш,  худбинлик, ўзибўларчилик, лоқайдлик, шахсий манфаат йўлида ҳеч нарсадан  тап тортмай,   босиб – янчиб  кетиш  каби  хусусиятлар  халқимиз  табиатига   асло  тўғри келмайди. Ғарбнинг ўзига хос қарашлари, турмуш тарзи бўлгани каби биз ҳам ўз  турмуш тарзимиз, маънавий қиёфамизга эгамиз.

Президент И.А.Каримов таъбири билан айтганда, агар биз ўз ҳаёт тарзимиз, миллий манфаатларимизга мутлоқо зид бўлган турли хавф–хатарлардан фарзандларимизни асрай олмасак, бузғунчи кучлар миллатимиз маънавиятини бутунлай тескари томонга  буриб юбориши ва  охир –оқибатда ўзлигимизни, ҳар қандай миллатни - миллат, халқни - халқ қиладиган  аньана ва қадриятларимизни  йўқотишимиз мумкин. Инсоният тарихи  тажрибаларидан  яхши биламизки, қайсики миллат, халқ ўзлигини сақлаб қолишга интилмас экан,  у тарих саҳнасидан  тушиб қолаверади,  ўзидан устун келган кучларга ем бўлаверади.  “Фикр қарамлиги, тафаккур қуллиги эса ҳар қандай иқтисодий ёки сиёсий қарамликдан ҳам  кўра даҳшатлироқдир“1. Шунинг учун ҳам  миллат, халқ маънавиятини бузишга қаратилган  хавф – хатарларнинг олдини олиш учун  маънавий–маърифий ишларимизни бундан кейин ҳам кучайтириш, ҳар биримиз ёшларнинг қалби ва онги, мафкураси учун курашиш масаласига ҳозирги куннинг долзарб масаласи сифатида қарашимиз лозим. Токи, мамлакат, халқ ва миллат келажаги бўлмиш ёшларимизнинг  маънавий қиёфасини тоза ва пок сақлаб қолайлик.

Миллий удумлар, урф -      Халқимиз маънавий қиёфаси  асрларда

одат ва анъаналар халқ      миллий урф – одат, удум ва аньаналар

маънавиятини бойитув-         асосида   шаклланиб келган. Шундай  удумла-

чи муҳим омил                римиз,одатларимиз борки,  булар  халқимиз маънавий қиёфасини белгилайди.  Ор – номус, ҳамият, мардлик,  виждон амрига итоат этиш, адолатпешалик, ҳақгўйлик сифатлари неча асрлардан бери давом этиб келмоқда. Ҳаё, андиша, лафз, омонатга хиёнат қилмаслик, ростгўйлик  дини исломимизда ҳам,  халқ тушунчасида  ҳам  мустаҳкам  ўрин  тутиб  келган.  «Ҳаё иймондандир»,  дейилади муборак Ҳадиси шарифда. Улуғ алломаларимиз ўз асарларида  бу хислатларни  комил инсон  фазилатлари  сифатида улуғлаб  келганлар. “Ҳаромдан йироқ юргин, тонгла қиёмат куни оташда куймайсан»,  дея уқтиради Абдухолиқ Ғиждувоний. Шеърият султони Алишер Навоий  эса  ўзининг «Маҳбуб ул-қулуб»  асарида:  «Одамийнинг яхшироғи улдирким,  парсо  ва  пок бўлгай  ва  ҳақ сўзни  айтурда  беваҳму  пок  бўлгай.  Ўзи  поку  кўзи покни инсон  деса  бўлур, тили  ариғ (нозик) ва кўнгли ариғни мусулмон деса бўлур», дейди. Ўзбек халқининг  маънавий қиёфаси  унинг  миллий  хусусиятлари билан  гўзал  ва бошқа халқлардан  ҳам у ўзининг ана шу хусусиятлари билан ажралиб туради. Миллий удумлар, урф-одатлар ва анъаналар халқ маънавиятини бойитувчи муҳим омил эканлиги ҳақида гапириб, И.А.Каримов қуйидаги фикрларни билдириб ўтади: “Албатта, ҳар қайси халқ ёки миллатнинг маънавиятини унинг тарихи, ўзига хос урф-одат ва анъаналари, ҳаётий қадриятларидан айри ҳолда тасаввур этиб бўлмайди”2.

Бугун Ғарбнинг айрим “ўта либераллар»и миллий урф –одат, аньаналар  мамлакат тараққиёти ва ундаги  демократияга зид  келади, иложи борича улардан  воз кечиш керак, деган қарашларни тарғиб этмоқдалар. Улар Ғарб мамлакатларида  мавжуд  анъана,  удум ва одатлар,  турмуш тарзи  ер юзининг ҳамма жойида бирдай амал  қилишини  истайдилар.  Уларнинг истагига кўра,  Шарқ мамлакатлари  ўз миллий қиёфаси,  маънавий–ахлоқий  қадриятларидан  воз кечиши,   яъни,  халқ  ёппасига  америкалашиши ёки европалашиши керак. Ғарб мамлакатларидаги «буюк тафаккур» эгалари  фикрича,  фарзанд улғайгандан сўнг, у бутунлай  мустақил шахс, у энди ота–она маслаҳатларига муҳтож эмас,  ҳар қандай ишни  бемалол ўзи  ҳеч кимнинг маслаҳатисиз  ҳал эта олади.  Оилада ҳам ҳар бир киши ўз муаммосини ўзи  мустақил ҳал этиши  керак, ҳар ким ўзи учун  яшайди, эр хотин ишига, хотин эр ишига аралашиши мумкин эмас. Кишидаги бетгачопарлик, манманлик, андишасизлик улар учун ўз ҳуқуқини ҳимоя қилиш, яъни “демократия“ деб баҳоланади.  Бу ва бунга ўхшаш иллатларни халқимиз азал–азалдан қоралаб келган.  Бу иллатлар ғарбликлар жар   солаётган “юқори маданиятли“лик  белгиси эмас, бу миллий қиёфасини бузиш, миллий ифтихор, миллий ўзликни англашдан  маҳрум этиш, турли иллатларни кучайтириб, руҳий–маънавий фазилатларни, яьни одамийликни  йўқ қилишдир. Бу ғоят қабих ниятдир. Бунда нафақат алоҳида шахслар  шикастланади,  балки бутун миллатлар емирилади ва  одамларимиз  шундай  ғояни  олиб  келиб  сингдирганлар  учун  тайёр қуролга, «тараққий этган» қулга айланадилар. Ана шундай аҳволга тушмаслик учун ёшларимиз  қалбида  миллий–маънавий қадриятларни  тинмай тарбиялаб  боришимиз  зарур. Бугун миллий маънавиятимизни издан чиқаришга қаратилган бузғунчи кучларга зарба бериш учун биринчи галда уларнинг мафкураси ва фалсафасини, бу кучлар қаердан маънавий озиқланаётганлиги ҳамда мақсадларини аниқ - тиниқ тасаввур этиш кифоя ва ёшларга уларнинг бузғунчи ниятларини очиқ–ойдин тушунтириб беришимиз даркор.

Халқ ўртасида бузғунчи кучлар мафкурасига қарши миллий маънавиятимиз бойликлари тарғиботини тобора кучайтириб бориш зарур. Бу соҳада  мамлакатимизда  катта ишлар  амалга оширилмокда.  Миллий–маънавий тикланишлар ва маънавиятимиз тарғиботи  бошида  Юртбошимиз И.А.Каримовнинг  ўзи  турибди. Бугун халқимизнинг  йўқлик сари юз тутган барча миллий–маънавий қадриятларини тиклаш ва уларнинг  тарғиб–ташвиқотига  алоҳида  аҳамият  берилмоқда.

Шунча ҳаракатларга қарамай,  баъзан турли сабаблар билан  одамлар, ёшлар орасида турли  бузғунчи иллатлар  таъсирига тушиб  қолган  кимсаларни ҳам учратиб турибмиз.  Бугун жиноят кўчасига кириб қолган,  гиёҳвандлик  туфайли жисмонан ва руҳан майиб–мажруҳ бўлган, ҳатто, ота-онаси олдидаги фарзандлик  бурчини унутиб, уларни мехрибонлик  уйига элитиб  қўяётган   ёшлар  учраб турибди.  Кўча–кўйда  очиқ–сочиқ кийиниб, беҳаё  сўзларни  бемалол  гапириб,  ҳамманинг  асабига тегадиган  ёшлар қаердан  пайдо бўляпти? Ҳаётга енгил – елпи қарашга ўрганган, турмушнинг илк қийинчиликлари  олдида дош  бера олмай  ажрашиб кетаётган  ёш оилалар қанча. Ўртада фарзандлар етим,  етим болалар  уйлари сони ортса ортяптики,  камаяётгани йўқ.  Бу ниманинг оқибати, деган саволга бу турли бузғунчи ғоялар таъсири оқибати, инсон маънавиятидаги  кемтиклик, дейиш мумкин.
Аслида,  ер юзида  бекаму кўст  жамиятнинг,  давлатнинг ўзи бўлмаган, бўлмайди ҳам.  Идеал  инсон бўлмагани каби,  камчиликсиз  одамнинг ўзи йўқ. Аммо  халқ  томонидан  ардоқланиб,  авайлаб-асраб  келинаётган қадриятлар, одоб- ахлоқ меъёрларига риоя этмаслик Шарқ мамлакатларида маънавиятидаги иллат ҳисобланади. Хўш,  бало–қазодек ёпирилиб келаётган бундай иллатларга  қандай қарши курашиш керак, уларнинг,  келажагимиз бўлмиш ёшлар онгини заҳарламасликлари учун нима қилиш  керак, деган ҳақли савол  ўз – ўзидан пайдо бўлиб турибди.

Ёшлар маънавиятини  турли иллатлардан сақлаб қолишнинг энг муҳим омили бу тарбия, тарбия эса, аввало,  оиладан бошланади. Зеро, оила жамиятнинг бош бўғини, тарбиянинг асосий таянчидир.

7.1-чизма













Одамларни, хусусан ёшларни ҳар қандай таъсирлардан,                                                       бузғунчиликлардан асрашнинг  ягона йўли аввало, оилада маънавий-маърифий  тарбияни  давом эттириш,  жаҳолатга қарши  фақат  маърифат билан  қарши турмоқ лозим. «Тарбия, - дейилади  муқаддас «Авесто»да, -  ҳаётнинг энг муҳим таянчи бўлиб ҳисобланиши лозим». Бугунги  таҳликали  даврда агар ота–онанинг ўзи  тарбияланган,  миллий–маънавий қадриятлардан хабардор  ва унга қатъий амал  қиладиган бўлсагина,  улар тарбиялаётган  фарзандда миллий хусусиятларни  кўриш мумкин. Онанинг ўзи  «замонавий»ман деб  яримяланғоч   кийинса,  беҳаё  сўзларни   одат   қилган бўлса,  спиртли ичимликларни  истеъмол қилиб турса,  енгилтаклик кўчасида юрган бўлса  ёки бундай  қусурларга  ота  ружу  қўйган  бўлса,  улар тарбиялаётган  фарзандда қандай қилиб маънавий кемтиклик бўлмайди, дея оламиз.  «Фарзандлар тарбиясидаги  фазилатлар ва нуқсонлар сабабчиси  боланинг ўзи эмас,  балки, унинг ота-оналаридир»,  деганда нечоғли ҳақ  эди,  ўзбек мумтоз адабиётининг намояндаларидан бири  Юсуф Хос Ҳожиб.  Зеро, миллат,  мамлакат маънавий    тараққиёти  оиладан бошланар экан, Президентнинг қуйидаги фикри уни яна бир бор исботлаб беради: «…Оила соғлом экан-жамият мустаҳкам, жамият мустаҳкам экан-мамлакат барқарордир»1.

Ҳақиқатан, инсон тарбияси,  унинг маънавий камолати оилада таркиб топа боради. Ахир «Қуш уясида кўрганини қилади», деб бежиз  айтишмайди.  Айнан оила муҳитида  пайдо бўладиган ота–онага ҳурмат, уларнинг олдидаги умрбод қарздорлик бурчини чуқур англаш, ҳар  қайси инсонга хос бўлган  одамийлик фазилатлари ва оилавий муносабатларнинг  негизини,  оиланинг маънавий  олами ташкил этади. Шундай экан, оиладаги муҳитни  яхшилаш, ҳар томонлама мустаҳкам оилаларни  кўпайтириш  олдимизда  турган  муҳим вазифа.
Маълумки,  ота–боболаримиз  қадимдан бебаҳо бойлик бўлмиш илму-маърифат, таълим ва тарбияни  инсон  камолоти  ҳамда  миллат  равнақининг   энг асосий шарти ва гарови деб билган.   Бугун   оила   билан   бир   қаторда  бола тарбияси ва унинг маънавий  қиёфасига  масъуллик  бевосита  таълим-тарбия  масканлари зиммасидадир. Бу ерда таълим–тарбиявий, маънавий–маърифий ишлар қанчалик пухта ташкил этилса, бола маънавиятининг туғри шаклланишига шунча катта таъсир кўрсатади.  Бугун устоз-мураббийларга  қўйилаётган талаб ҳам қатъий: ҳар бир  боланинг чуқур билим олиши билан бирга  унинг маънавий  дунёқарашини  кенгайтириш, дунёда содир бўлаётган  мафкуравий жараёнлар, турли бузғунчи ғояларнинг  мазмун-моҳиятини ёшлар онгига сингдириш ва  уларнинг онгида  бузғунчи ғояларга  нисбатан  мафкуравий иммунитетни  шакллантириш долзарб вазифа. Чунки  бугун  бир бола тарбиясига нисбатан эътиборсизлик  эртага  бир неча ёшларнинг  бузғунчи ғоялар  таъсирига тушиб қолишига олиб келиши мумкин. Шу ўринда И.А.Каримов айтганидек,  бугун  ёшларимиз қандай қадриятлар сари интилмоқда,  қандай ният, орзу, ўй–хаёллар билан яшамоқда, биз бунга асло лоқайд ва бефарқ қарамаслигимиз  керак.  Ота –она, устоз, мураббий, етакчи–раҳбар  сифатида бу жараённи  четдан туриб  кузатиб туришга хаққимиз  йўқ.  Ўзини ҳақиқий  педагог, мураббий–устоз деб билган ҳар бир зиёли киши  таълим–тарбия масканида фаолият юритар экан,  демакки, шу ерда таҳсил олаётган  ҳар бир боланинг тарбиясида,  маънавий оламининг шаклланишида  бевосита масьулдир.  «Боланинг характерини, табиати ва дунёқарашини белгилайдиган маънавий мезон ва қарашлар-яхшилик ва эзгулик, олижаноб ва меҳр-оқибат, ор-номус ва андиша каби муқаддас тушунчаларнинг пойдевори оила шароитида қарор топиши табиийдир»2.
Халқимиз орасида ўзини болалар тарбиясига бағишлаган, ўнлаб  ажойиб шогирдлар тарбиялаган,  ўзининг юксак маънавияти билан  эл ҳурматига сазовор бўлган  мураббий–устозларимиз қанча. Улар тарбиялаган  шогирдлар мамлакатимиз тараққиётига, халқимизнинг маънавий  камолатига хизмат қилмоқда.  Аммо «гуруч курмаксиз бўлмагани»дек, ўзини зиёлиман, деб юриб,  турли бузғунчиликлар билан шуғулланаётган инсонлар ҳам орамизда йўқ эмас, албатта. Устознинг ёшлар тарбияси, маънавий  қиёфасининг  шаклланишидаги ўрни алоҳида.  Қачонки,  устознинг ўзи  ўз ишига фидойи, жонкуяр   ва у  юксак маънавият эгаси  бўлса,  унинг тарбиясини  олган ёшлар  маънавиятида  турли бузғунчиликларга ўрин олмайди.  Халқимиз  «Устоз отангдек улуғ» деганида  шогирднинг  ўз устозига  ҳурмати билан бирга  устоз ўзининг  юксак инсоний фазилатига эга бўлишини ҳам назарда тутган, десак хато қилмаган бўламиз.

	Маҳалла - ижтимоий институт


Инсон  бир–биридан маънавий озуқа олиб   яшайди.   У бир ўзи якка-ёлғиз яшай олмайди. У ўзининг онги, тафаккури,  маънавий олами билан     бир–биридан фарқ қилади ва бир–бирига таъсир қилиб яшайди. Ер юзида одамлар азал–азалдан жамоа бўлиб яшашган. Айниқса,  Шарқда  одамларни бир–бирига яқинлаштирувчи, ўзаро яқин  мулоқотда бўлиб яшашга чорловчи маскан - бу маҳалладир. Моддий бойликни тўлдириш мумкин, ҳатто керагидан ортиқ тўплаш ҳам мумкин. Аммо инсон маънавиятида кемтиклик бўлса, унинг ўрнини ҳеч нарса билан тўлдириб бўлмайди.

Инсон маънавиятини  бойитувчи,  унга ҳамиша  маънавий озуқа,  тарбия берувчи маскан  сифатида Шарқда маҳалланинг ўрни алоҳида.  Шунинг учун бугун юртимизда  маҳаллаларга  эътибор берилаётгани ҳам бежиз эмас,  чунки маҳалла  асрлар   давомида  одамлар  ҳаётида  муайян   ўрин  эгаллаб келган.  «Бир болага етти қўшни ота–она», деган мақол  негизида  маҳалладаги ёшларнинг тарбиясида  шу маҳалла масъулияти  ётади.  Маҳаллада амалга оширилаётган  ҳар бир тадбир албатта, шу маҳаллада  ўсиб – униб келаётган ёш авлод кўз ўнгида содир бўлади.  Жамият маънавий ҳаётини юксалтиришда маҳалланинг роли ҳақида гапириб, Президент шундай фикрларни билдиради. “Маълумки, азалдан ўзбек маҳаллалари чинакам миллий қадриятлар маскани бўлиб келади. Ўзаро меҳр-оқибат, аҳиллик ва  тотувлик, эҳтиёжманд, ёрдамга муҳтож кимсалар ҳолидан хабар олиш, етим-есирларнинг бошини силаш, тўй-томоша, ҳашар, маъракаларни кўпчилик билан бамаслаҳат ўтказиш, яхши кунда ҳам ёмон кунда ҳам, бирга бўлиш каби халқимизга хос урф-одат ва анъаналар, авваламбор маҳалла муҳитида шаклланган ва ривожланган»1.

Дарҳақиқат, катталарга ҳурмат, кичикларга иззат, кексалар, касаллар ҳолидан хабар олиш,  етим-есирларга мурувват,  ободончилик,  саронжом – саришталик, ҳалоллик ва поклик, инсонпарварлик сингари фазилатлар, халқимизга хос бўлган урф-одатлар  илк бор маҳаллада камол топган. Жамиятнинг энг кичик бўғини оила бўлса, маҳалла  ана шу жамиятнинг ижтимоий  институтидир. Оилада бўлиб турадиган турли можаролар азалдан  маҳалла  доирасида ҳал этилиши  халқимиз ўртасида азалий  қадрият бўлиб келган. Мана шу қадриятларимиз ҳисобга олинган ҳолда,  Ўзбекистон  Конституциясида  ота – оналарнинг фарзандлари вояга етгунга қадар уларни боқиш ва тарбиялашлари, вояга етган, меҳнатга лаёқатли фарзандлар олдига ота –оналари ҳақида ғамхўрлик қилишлари мажбурлиги  белгилаб қўйилган.

Инсон одоб-ахлоқини муайян тартибга солувчи,  уни эзгулик сари ундовчи,  унга маънавият  қоидаларидан  дарс берувчи ва Шарқ кишисининг қалбида юксак маънавий фазилатларни  тарбиялайдиган маскан–бу маҳалладир.  Маҳалладаги  тартиб – қоида,  урф-одатга  ҳамма  бирдек бўйсуниши шарт.  Цецероннинг «Урф–одатлар қонундан кучли», деган сўзларини айнан маҳалладаги тартиб–қоидаларга  қўлласак ўринли бўлар. Бу тартиб азал–азалдан халқимиз томонидан яратилган. “Маҳалланинг халқ маънавияти билан боғлиқ жиҳатлари ҳақида сўз юритиб, уларни кўз ўнгимиздан ўтказиб, атрофлича таҳлил қилар эканмиз, ҳеч иккиланмасдан айтиш керакки, биз ҳар қайси хонадон, бутун эл-юртимиздаги маънавий иқлим ва вазиятни англамоқчи бўлсак, бу борадаги ҳақиқий манзаранинг ёрқин ифодасини аввало маҳалла ҳаётида худди ойнадек яққол кўриш имконига эга бўламиз”1. Ўз маҳалласи ҳақида қайғуриш, шу маҳалладан чиққан  улуғ инсонлар билан фахрланиш, маҳалланинг  шаънини сақлаш,  маҳалла ободлиги учун хизмат қилиш бугун ҳам халқимизнинг эзгу фазилатларидан ҳисобланади. Бугун одамлар ҳаётини, улар маънавиятини маҳаллалар тимсолида бемалол кузатиш мумкин.

Маҳаллада одамлар  бир–бирини яхши билади.  Бу ерда бирор бегона одам пайдо бўлса, дарров сезилади. Шунинг учун ҳам  Ўзбекистонда  маҳаллаларга бўлган муносабат ўзгача.  Ўзбекистон Конституциясининг  105- моддасида  ва  1993 йил 2 сентябридаги ва 1999 йил 14 апрелда қайта таҳрирда кабул қилинган «Фуқароларнинг ўзини - ўзи бошқариш органлари тўғрисида»ги  Қонунга биноан, маҳаллалар ўз ҳуқуқига эга бўлиб, маҳаллий ҳокимиятнинг таркибига киритилган.
Мустақил Ўзбекистонда тинчлик ва барқарорлик сабаблари ва манбаларини излар эканлар, хорижлик  тадқиқотчилар беихтиёр маҳалла омилига дуч келмоқдалар ва халқни, оммани  бу даражада самарали равишда уюштирадиган, бошқарадиган ва тарбиялайдиган  ҳамда омма ақлу-заковати ва тарихий тажрибаси асосида яратилган ташкилий тизимнинг аҳамиятига юксак баҳо бермоқдалар.

Бугун орамизда маҳалла ишларига аралашмайдиган, ўзидан бошқани  ўйламайдиган, одамларга, қўни – қўшнисига бефарқ, ён қўшни- сини танимайдиган кимсалар ҳам йўқ эмас. Индивидуализм қарашларига  йўлиққан бу одамлар учун маҳалла ташвиши ортиқча. Бундай инсонларнинг  мавжудлиги жамият учун фойда эмас. Маҳаллаларда олиб борилаётган маънавий-тарбиявий тадбирлар қанчалик пухта, уюшқоқлик ва  изчиллик билан давом эттирилса, маҳалланинг ҳар бир вакили билан жиддий мулоқот олиб борилгандагина  маҳалла учун бефарқ кимсалар бўлмайди.

Бугун  маҳалла халқни тарбиялайдиган, одамлар қалбида эзгу ғояларни  шакллантирадиган  маскан сифатида гуллаб–яшнаб ҳар биримизнинг маънавиятимизга  таҳдид солаётган бузғунчи ғояларга қарши  курашда ўзининг эзгу амаллари билан хизмат қилмоқда. Биз ўзбек халқи дунёнинг лаззатини Сад айтмоқчи бўлган маиший бузуқликлардан эмас, фарзандимиз келажагини ўйлаб уй қуриш, дарахт экиш,  топган–тутганимизни тўй қилиб, элга дастурхон ёзиш, бева–бечора, камбағалларга мурувват кўрсатиш каби  ишлардан қидирамиз. Қариб кучдан қолсак ҳам боламизга қўлимиздан келгунча ёрдам беришга шошилиб, улғайса ҳам  уларни ўйлаб яшайдиган, мана шундай маънавияти бой, инсонпарвар халқмиз. Мақсадимиз, келажак авлодимизни бизнинг ана шу эзгу амалларимизни давом эттирадиган соғлом маънавиятли инсонлар қилиб тарбиялаш. Ёшлар  калбида эзгу ғояларни, миллий маънавиятни  шакллантириш эса-халқни, миллатни сақлаш, демакдир.

	Оммавий ахборот-  миллий  маьнавиятни

тарғиб этиш воситаси




Миллий   маънавият  тарғиботида оммавий ахборот воситаларининг  ўрни катта.   Чунки, биз ҳар куни, ҳар дақиқада радио, телевидение, интернет сайтлари орқали дунёдаги барча янгиликлардан воқиф бўлиб турибмиз. Хоҳлаймизми, йўқми,   оммавий ахборот воситалари  ёрдамида  тарқатилаётган  турли янгилик, бунёдкор ғоялар билан бирга турли ёт ва  бузғунчи  ғояларга ахборот воситалари орқали ҳам дуч келиб турибмиз.  Бузғунчи   кучлар   ўз   ғоя,  мафкураларини ҳар кун ва ҳар дақиқада  оммавий ахборот воситаларидан тарқатмокдаларки,  мамлакатимизнинг  энг чекка  қишлоғига  ҳам у  бемалол етиб бормоқда.

Бузғунчи кучлар ўзларининг инсонларни ўзлигидан, миллий  хусусиятларидан айиришга қаратилган  ғояларини  оммавий ахборот воситалар орқали жуда чиройли,  ҳар қандай одамнинг диққат – этиборини торта оладиган даражада тарқатиш орқали,  айниқса,  ҳали  дунёқараши тўла шаклланмаган ёшларни  ўз  мухлисларига айлантирмоқдалар.  Бугунги ёшлар  аввалги ёшлардан кескин фарқ қилади. Улар  кўрган, эшитган ва ўқиган янгиликни  амалда синаб кўришга ўч.  Аслида бу ёшликка хос хусусият. Буни яхши билган бузғунчи кучлар ўзларининг манфур ниятларини усталик билан  ёшлар қалбига сингдиришга  киришиб кетган, улар бу йўлда ҳар қандай усул, восита, маблағни аяётганлари йўқ. Бу ишларга  махсус  мутахассислар жалб этилаётгани  берилаётган ахборотнинг янада мукаммал  ва чиройли  чиқишига олиб келмоқда. Бугун баъзан беозоргина бўлиб туюлган мусиқа,  оддийгина мультфильм  ёки реклама лавҳаси орқали ҳам маълум бир  мафкуравий мақсадлар  ва интилишлар ифодаланмоқда.

Истиқлол туфайли  мамлакатимизда оммавий ахборот воситалари  ривожи йўлга қўйилиб, оммавий ахборот воситалари орқали дунёда  содир бўлаётган ижтимоий – сиёсий, иқтисодий, маданий ва маънавий ўзгаришлар, уларнинг мазмун – моҳиятини очиб бериш ҳамда миллий маънавиятимиз тарғиботига алоҳида аҳамият берилмоқда. Бугун телевидение орқали берилаётган  кўрсатувлар,  радио эшиттиришлари ва  газета-журналларда эьлон килинаётган  мақолалар асосан халқимизнинг миллий қадриятлари, урф–одат, анъаналари тарғиб – ташвиқотига қаратилган. Тарихимиз,  удумларимиз,  миллий – маънавий тикланиш билан боғлиқ амалга оширилаётган  ишлар кўламини ёритиш оммавий ахборот воситаларининг асосий мавзусига айланган. Миллатнинг миллий маънавиятини тиклаш,  одамлар қалбида  миллий маънавиятимизга ҳурмат, улар ўртасида ватанпарварлик, инсонийлик ғояларини тарғиб этиш ва  одамлар онгида турли бузғунчи ғояларга қарши мафкуравий иммунитетни  ҳосил этишда энг  мақбул ва тезкор восита бу - оммавий ахборот воситалари эканлигини ҳаётнинг ўзи кўрсатиб турибди.  Президент И.А.Каримов таъбири билан айтганда,  ҳозирги пайтда ҳаётимизни  электрон ахборот воситалари, хусусан, телеведение ва радиосиз  умуман тасаввур этиб бўлмайди.  Бугунги кунда улар бир вақтнинг ўзида ҳам ахборот майдони, ҳам ижтимоий – сиёсий, маънавий–маърифий минбар, шу билан бирга инсонга маданий, бадиий –эстетик  озиқ берадиган ва ҳордиқ чиқарадиган макон вазифасини бажармоқда. Шунинг учун ҳам  мамлакатимизда оммавий ахборот воситалари  фаолиятини ривожлантиришга кенг имкониятлар яратилган. Шундай экан, турли бузғунчи таҳдид ва таъсирларга қарши  курашиш  йўлида ҳали қиладиган ишларимиз йўқ эмас. Албатта, бу мавзуда баҳс – мунозаралар ташкил этиш зарур, аммо бу ҳақда сўз юритганда, аввало, ёшлар қалбига йўл топиб, улар тушунадиган тарзда, содда ва аниқ қилиб гапириш керак. Зерикарли, қуруқ маърузалар ўқиб айтиб берган билан иш битмайди. Бу борада ҳар томонлама чуқур ўйланган, таъсирчан, замонавий информацион усулларга асосланган, жамоатчиликда соғлом фикрни шакллантиришга қаратилган тарғибот-ташвиқот ишларини маҳорат билан олиб бориш лозим. Бугун  инсон  маънавияти,  унинг  онги учун кураш кетаётган экан, оммавий ахборот воситалари  халқимиз  маънавиятига таъсир қилишга уринаётган  бузғунчи кучларга қарши  ўзининг  эзгу  ғоялар тарғиботи билан  қарши  туриши керак.
Президент Ислом Каримов 2009 йили Оммавий ахборот воситалари (ОАВ) билан бўлган учрашувдаги “Энг асосий мезон – ҳаёт ҳақиқатини акс эттириш” мавзуидаги суҳбатида бу мураккаб масалаларнинг моҳияти, сабаб ва оқибатларини англаб етиш, хавф-хатарларнинг олдини олиш бўйича даврнинг ўзи кун тартибига кескин қилиб қўяётган янги вазифалар ҳақида фикр юритган. Рисолада “Оммавий маданият” остида кириб келаётган хуружлар ҳақида сўз боради:

1. Молиявий имкониятларга эга бўлган айрим сиёсий кучлар ғаразли ниятларини амалга оширишда мафкуравий қурол сифатида “оммавий маданият”дан фойдаланмоқда.

2. Одамларнинг, ёшларнинг онгу тафаккурини, маънавий оламини издан чиқармоқда. Сохта ғоя ва мафкураларни тарғиб қилмоқда.

3. Замонавий ахборот технологияларини ишлатмоқда.

4. Мафкуравий тарбияни, мустақил тафаккурни шакллантириш керак. “Фарзандларимиз қалбида келажакка ишонч туйғусини ошириш учун уларнинг, юқорида таъкидланганидек, асосли ва ҳаққоний маълумот ва ахборотларга эга бўлиши муҳим аҳамият касб этади. Шу борада оммавий ахборот воситалари бугунги мамлакатимизда амалга оширилаётган ижтимоий-иқтисодий сиёсатни, янгиланиш ва ўзгаришлар жараёнларини ҳар томонлама чуқур, таъсирчан усуллар орқали ёритиб бериши зарур”1.

	Адабиёт ва санъатда миллий маънавият тарғиботи масаласи


Бугунги   ғоялар  кураши   кетаётган даврда     инсон  маънавиятини   бойитувчи,  маънавий   озуқа сифатида хизмат қилувчи  восита  бу  адабиёт  ва  санъатдир.   Адабиёт ва санъат  азал-азалдан  инсон қалбининг ифодачиси сифатида  халқ ҳаётини  ёрқин бўёқларда  акс эттириб келган.  Адабиёт ва санъат  ҳамиша,  турмушнинг  мушкул  дамларида ҳам,  қувончли  пайтида  ҳам  одамлар  кайфиятига таъсир кўрсатиб,  уларга маънавий мадад бўлиб келган. Ҳаётнинг  барча томонларини ўзида мужассам этган адабиёт ва санъат  кези келганда ҳақиқат ва адолат  жарчиси бўлиб  майдонга чиққан.

Мустақилликдан сўнг  адабиёт ва санъатга бўлган эътибор  кучайди.  Миллий-маънавий тикланиш жараёнида  ҳукуматимиз томонидан  адабиёт ва санъатни ривожлантиришга кенг имкониятлар яратилди. Юртимизда маънавиятимизнинг ғоят муҳим  ва узвий қисми бўлган  адабиётни ривожлантириш натижасида бугун унинг қамраб олаётган мавзулар кўлами  ҳам кенгайган. Яратилаётган  асарларимизда халқимизнинг тарихи, миллий урф-одат ва анъаналари, қадриятлари  ҳамда  халқ маънавиятини бойитувчи, унинг турмуш тарзи билан боғлиқ масалалар қамраб олинмоқда.

“Адабиёт–инсон қалбининг инженеридир”, деган эди буюк шахслардан бири.  Инсон  қалбини  турли ғоялар билан бойитувчи,  уни  муайян мақсад сари етаклай  олувчи  қудратга эга адабиёт  ўзининг  нозик  жиҳатлари билан  ажралиб туради.  Президент таъкидлаганидек, “Адабиёт, сўз санъати азалдан халқ қалбининг ифодачиси, ҳақиқат ва адолат жарчиси бўлиб келади”2. Адабиёт инсон руҳиятига, унинг  кайфиятига  таъсир қилиб,  уни  ўз измига  солади ва унинг  орзу ниятларини ўзида ифода этади.  Бугун яратилаётган асарларимиз  халқимиз ҳаёти, турмуш тарзи, тарихи, урф-одат ва анъаналарини ёритиш билан бирга  ҳаётимизга, миллий  қиёфамизга таҳдид  ва тажовуз қилаётган  турли бузғунчи, ёт ғоя, мафкуралар  мазмун-моҳиятини  очиб беришга  қаратилганлиги билан аҳамиятлидир. “Ҳар бир миллатнинг дунёда борлигини кўрсатадурғон ойнаси - тил ва адабиётидир”, деган эди буюк маърифатпарвар А.Авлоний. Адабиёт  ўзининг  ҳалоллик, поклик, адолат, ватанпарварлик ва инсонпарварлик каби ғоялари билан  инсон маънавиятини  бойитиб,  унинг қалбида  халқ ҳаётига салбий таъсир қилувчи, турли  бузғунчи  ғояларга қарши  мафкуравий қурол сифатида хизмат қилмоқда. Адабиёт, айниқса, бадиий адабиёт  бугунги мафкуравий курашда  жуда катта таъсир кучига эга. Шунинг учун адабиёт минбаридан туриб, мафкуравий минбар сифатида онгимизга,  қалбимизга кириб ўрнашиб олишга уринаётган  гиёҳвандлик, ақидапарастлик, диний экстремизм ва бошқа  миллий қиёфамизга  ёт ва бегона, зарарли оқим ҳамда  ғояларга қарши  курашиш  мумкин.  Бузғунчи кучлар  тарғиб қилаётган  ғализ  ниятларига қарши  эзгу ғоялар билан йўғрилган  миллий адабиётимиз билан  жавоб бериш зарур.  Бунда  буюк алломаларимиз яратган асарлар,  ота-боболаримиз қолдирган бой маънавий меросга таянган ҳолда  Амир Темур,  Жалолиддин Мангуберди,  Темур Малик каби  халқ қаҳрамонлари сиймосини ёш авлодга  ўрнак  қилиб кўрсатиш орқали  улар қалбида  ватанпарварлик, юртга садоқат,  ҳар қандай ёвуз кучларга қарши  нафрат  туйғусини тарбиялаш  бугунги куннинг  долзарб мавзусидир.  «Агар биз Ўзбекистонимизни дунёга  тараннум  этмоқчи, унинг қадимий тарихи ва ёруғ келажагини улуғламоқчи, уни авлодлар хотирасида  боқий сақламоқчи бўлсак,  авваламбор, буюк ёзувчиларни, буюк шоирларни, буюк ижодкорларни тарбиялашимиз керак»1,  деган эди И.А.Каримов.   Дарҳақиқат,  адабиёт  инсонга  тўғри йўлни кўрсатувчи,  унинг  дарду  алами, орзу ниятини ифодаловчи,  буюк мақсадлар сари  етаклай олувчи  куч. Мамлакатда адабиётни ва санъатни ривожлантириш орқали  турли бузғунчи кучларнинг кириб келишига қарши  одамлар қалбида  миллий маънавиятимизни сақлаб қолишга қаратилган  мафкуравий иммунитетни  ҳосил қилиш мумкин.

Санъат ҳам худди адабиёт, бадиий адабиёт каби инсон руҳияти, кайфиятига  кучли таъсир кўрсатиш воситасидир.  Бугун одамлар қалбини эгаллашга қаратилган  турли  парнографик, жангарилик, зўравонликка  асосланган асарлар ёки  телевидениенинг тижорат каналлари орқали  ҳуда-беҳуда таралаётган бемаза, енгил-елпи қўшиқлар учун миллионлаб маблағлар сарфланмоқда. Четдан кириб келаётган фақат бундай асарлардагина эмас, оддий реклама марказида ҳам муайян мафкура, ғоя ётибди. “ Шу ўринда аччиқ бўлса ҳам тан олиш керакки, дейилади, - “Эркин ва фаровон ҳаётни юксак маънавиятсиз қуриб бўлмайди “ номли рисолада, халқимизнинг бой  маданий мероси, қадимий тарихи, буюк сиймоларининг тарихий образларини  ёшлар ўртасида  матбуот ва телевидение, бадиий адабиёт, кино ва театр санъати орқали тарғиб қилиш, уларни жонли ва таъсирчан асарлар асосида  ҳақиқий ибрат намунасига айлантиришда ҳамон нўноқмиз. Буюк аждодларимиз образининг бадиий талқини ниҳоятда бўш. Аксарият ҳолларда бош қаҳрамонларнинг юртга фидойилиги, ватанпарварлик ва жасурлик фазилатлари, ақлий салоҳияти теран ва таъсирчан образлар орқали эмас, минбарбоп, баландпарвоз, жимжимадор гап-сўзлар, сохта бақир-чақирлар воситасида ифодаланмоқда...”.
Бугун  дунё бўйлаб инсон маънавияти, қалбини  эгаллаш учун  ғоявий кураш кетаётган  ва мафкуравий таҳдидлар  кучайиб бораётган  бир шароитда  ғоявий юксак,  миллий қадриятларимизни ўзида акс эттирган пишиқ ва пухта  ишланган санъат асарларимиз йўқ эмас, албатта. Аммо, булар ҳали етарли эмас. Бузғунчи кучларнинг маънавий таҳдидлари  табора кучайиб бормоқда. Шундай экан, ижод аҳли олдида  ана шу кучлар қаршилигини дадил енга оладиган, халқнинг қалбига чуқур кириб бора оладиган, миллийлигимизни тараннум этадиган етук асарлар яратишдек  долзарб вазифа турибди. Токи, ўсиб келаётган авлод қалбида ўз  ватанига меҳр, ота-боболарининг руҳига ҳурмат, аждодларимиз қилган буюк ишларидан фахраланиш туйғулари шаклланиб, ўзлари ҳам улардек бўлиб яшашга интилсин. Буюк немис адиби Гёте ҳавас қилганидек, ҳаё, вафо, эътиқод, ихлос  ҳамиша халқимиз қалбида  яшаб қолсин.

Таянч иборалар:

Ғоя, жаҳолат, маърифат, геополитика, мафкура, фикр қарамлиги, сиёсий қарамлик, удум, урф-одат, анъана тарбия, оила, муҳаббат, маҳалла, оммавий ахборот воситалари, адабиёт ва санъат, тарғибот-ташвиқот.

Мавзу  бўйича саволлар:

1. Фикрга қарши фикр, жаҳолатга қарши  маърифат билан курашиш,  деганда  қандай мақсад кўзда тутилган ?

2. Миллий  қадриятлар  тарғиботи  бузғунчи кучларга қарши курашнинг бош омили эканлигини асослаб беринг.

3. Оиладаги бола тарбиясида  ота-онанинг роли қандай деб ўйлайсиз?

4. Маҳалла нима учун ижтимои институт дейилади?

5. Оммавий ахборот воситалари орқали  миллий маънавиятимиз тарғиботи қандай йўлга қўйилган?

6. Миллий-маънавий  тарбияда  адабиёт ва санъатнинг  ўрнини баён этинг.

7. Президент Ислом Каримовнинг “Энг асосий мезон – ҳаёт ҳақиқатини акс эттириш” рисоласида нималар ҳақида фикр билдирилган?

II БОБ. МИЛЛИЙ-МАЪНАВИЙ ТИКЛАНИШ ВА МИЛЛАТЛАРАРО МУНОСАБАТЛАР РАВНАҚИ

8-§. Миллий-маънавий тикланиш, миллий муносабатлар ва жамият тараққиёти

	Миллий-маънавий тикланиш ва миллатлар-аро муносабатларнинг моҳияти. Унинг ўзига хос бўлган хусусиятлари


Миллий–маънавий тикланиш ва миллатлараро муносабатлар доимо жамият  ҳаёти, тараққиётида ва инсон камолотида катта роль ўйнаб келган.

Бугунги кунда дунёдаги 200 дан ортиқ мамлакатларда минглаб миллат ва элат вакиллари истиқомат қилиб, улар турли тилда гаплашадилар ва ўзларига хос урф-одат ҳамда анъаналарга эгадирлар. Ҳар бир миллатнинг ўзига хос миллий менталитети мавжуд бўлиб, бу менталитет асрлар давомида шаклланиб келган. Миллий ва миллатлараро муносабатлар жамият тараққиёти давомида унинг ҳаёти ва ривожига доимо ўз таъсирини кўрсатиб келган.

Миллий жараёнларнинг асосий характерли томони шундаки, инсоннинг ақл-заковати юксалиб борган сари ушбу муносабатларнинг аҳамияти ҳам ортиб боради. Инсоният тарихи шуни кўрсатдики, жаҳондаги мавжуд бўлган бирорта миллат ёки элат, улар кам сонли бўлган тақдирда ҳам, ихтиёрий равишда бошқа миллатлар билан қўшилиб кетмаган, ҳар бир миллатга хос бўлган хусусиятлар сақланиб,  ривожланиш жараёнида бошқа миллатлар билан муносабатларни такомиллаштириб борган. Миллий ва ирқий бирлик доимо инсоният жамиятининг  равнақига катта таъсир кўрсатиб келган.

Ўзбекистон   кўп   миллатли    полиэтник    давлат  бўлганлиги   учун ҳам миллий   муносабатларни   тўғри   ташкил   этиш   бугунги   кун -нинг долзарб муаммоларидан  бири бўлиб  қолмоқда. Ўзбек халқи асрлар мобайнида турли халқлар билан тинч-тотув ва аҳил бўлиб яшаб келган. Бу ҳақида Президент И.А.Каримов қуйидаги фикрларни билдирган. «Ажойиб аждодларимизнинг барча халқларнинг бирлик ва биродарлиги учун зўр бериб курашгани, фидокорлиги ва қадимги ўлкадаги бутун халқ қўллаб-қувватлашига интилиши ҳозирги кунда муштарак мулкимизга айланди ва аниқ ишларимизда рўёбга чиқмоқда”1.

Бугунги кунда мавжуд бўлган барча этник гуруҳлар, элатлар, миллатларнинг бир-бирлари билан муносабатлари яхшиланиб бормоқда. Мустақиллик йилларида Ўзбекистоннинг ижтимоий-иқтисодий, сиёсий, маданий ва маънавий ҳаётида катта ўзгаришлар амалга оширилмоқда. Бу ўзгаришларда юртимизда истиқомат қилаётган барча миллат вакиллари фаол иштирок этиб келмоқда. Мустақилликнинг биринчи кунларидан бошлабоқ барча миллат вакилларининг онги ва қалбига “Шу азиз Ватан барчамизники” деган тамойилни сингдириш орқали уларни бунёдкорлик ва яратувчилик ишига сафарбар этиш давлатимиз олиб бораётган сиёсатда алоҳида ўрин тутмоқда. Бугунги кунда Республикамизда миллий тикланиш сиёсати орқали, собиқ совет тузуми даврида шаклланган миллий муносабатлар борасидаги хато ва камчиликларни бартараф этишга ҳам катта эътибор берилмоқда.

Миллий тикланиш сиёсатидан кўзланган мақсад барча миллатларга хос бўлган хусусиятларни тиклаш ва ҳаётга татбиқ этишдир.

Ижтимоий тараққиётнинг маҳсули бўлган ва узоқ вақтлар давомида шаклланиб келган миллатлар турмуш тарзи, тарихи, маданияти, урф-одатлари, маросимлари ва бошқа хусусиятлари билан бир-биридан фарқ қилиб келган.

Бир миллатнинг бошқа миллатларга хос бўлган хусусиятларини ҳурмат қилиши, уларга яхши муносабатда бўлиши тинчлик, тотувликнинг заминларидан бўлиб келган. Бошқа  халқлар сингари ўзбек халқи ҳам доимо барча миллат вакилларини ҳурмат қилиб, миллатлараро муносабатларга хос бўлган хусусиятларни эъзозлаб келган. Миллатлар ўртасидаги илиқ муносабатлар эса минтақамиз тараққиётига катта таъсир кўрсатган. Турли миллатлар ўртасидаги ҳамжиҳатлик, уйғунлик, дўстона муносабатлар ижтимоий тараққиётни жадаллаштириш омилларидан биридир.

Собиқ совет тузуми олиб борган миллий сиёсатдаги хатоликлар кўплаб миллатларнинг менталитетига катта зарар келтирди. Оқибатда, ХХ асрнинг охирида собиқ совет давлати ҳудудида миллий можароларнинг юзага келиши кўзга ташланди.

Собиқ совет давлати ҳукмронлигининг сўнгги йилларида рўй берган энг мураккаб аҳвол, бу - собиқ совет давлати миллий сиёсатида юзага келган қалтис вазият бўлди. Аслида, совет тузуми даврида коммунистик мафкурага асосланган мавжуд бўлган вақт давомида ҳукмронлик қилган коммунистик тузум даврида миллатлараро муносабатлар борасида адолат, эркинлик, тенг ҳуқуқлиликка асосланган барқарорлик мавжуд бўлмай, маъмурий буйруқбозлик йўли билан ташкил этилган социалистик республикалар иттифоқи анча заиф эди. Шу боисдан ҳам коммунизм даврида барча миллатлар қўшилиб кетади, деган сохта шиорни мутлақ ҳақиқатга айлантириб олган сиёсий маъмурият фаолиятида миллатлараро муносабатларда шовинизм руҳи устувор эди.

Марказий Осиё минтақаси  миллий можаролар кучайиши мумкин бўлган минтақалардан бирига айланди.

Мустақиллик арафасида Ўзбекистон Президенти И.А.Каримовнинг миллий муносабатлар борасидаги сиёсати миллий можароларнинг олдини олишда катта роль ўйнамоқда. Бугунги кунда миллатлараро муносабатлар айни вақтда давлатлараро муносабатларни ҳам ташкил этади. Ўзбекистоннинг барча миллат вакилларига, шу билан бирга ўзига қўшни бўлган давлат миллатларининг вакилларига нисбатан олиб бораётган дўстона муносабати Марказий Осиё давлатлари ўртасидаги алоқаларни яхшилашга хизмат қилмоқда.

Конституциямизнинг 1-боб 4-моддасида таъкидланганидек, Ўзбекистон Республикаси ўз ҳудудида истиқомат қилувчи барча миллат ва элатларнинг тиллари, урф-одатлари ва анъаналарини ҳурмат қилинишини таъминлайди, уларнинг ривожланиши учун шароит яратади1. Мамлакатни юксалтиришда, уни тараққий этган мамлакатлар сафига олиб чиқишда кўп миллатли давлатларда истиқомат қилувчи барча ижтимоий этник гуруҳларнинг манфаатларини эътиборга олиш зарурдир.

Мустақиллик йилларида Ўзбекистонда истиқомат қилаётган барча миллат вакиллари ўртасида ўзаро ишонч, бир-бирини ҳурмат қилиш, жамиятни юксалтириш йўлида аҳиллик ва тотувликни юзага келтириш асосий вазифалар сифатида белгиланди. Тарихий воқеалар шуни исботлаб бердики, миллий манфаатларга эътиборсизлик уларнинг жамият ҳаётидаги ўрнини  сеза олмаслик жамият тараққиётига салбий таъсир кўрсатадиган ҳолатларни юзага келтиради.

Собиқ совет тузуми даврида бир миллат манфаатининг бошқа кўплаб миллат манфаатларидан устун қўйилиши турли миллатлар ўртасидаги келишмовчиликларнинг юзага келишига ҳамда миллатларга хос бўлган миллий хусусиятларнинг барҳам топиб боришига сабабчи бўлди.

Бугун турли миллат вакиллари ўртасидаги яқин алоқаларда Республикада яшаётган миллатларнинг дўстона муносабатлари ҳам давлат тараққиётининг муҳим омили ҳисобланади. Ана шу омил қанчалик мустаҳкам бўлса, давлатлар ўртасида олиб бориладиган турли соҳалардаги сиёсий, ижтимоий-иқтисодий, маданий, илмий-техник алоқалар ҳам шу даражада мустаҳкам бўлади. Ҳар қайси томонлар кутаётган натижани беради. Миллатлараро муносабатларни уйғунлаштириб бориш ушбу мамлакатлардаги макроиқтисодий барқарорлик ва тараққиёт  замини ҳамдир.

Миллий низолар ва зиддиятлар эса барқарорликнинг барбод бўлишига ва емирилишига олиб келади. Масалан, Югославияда бир миллат манфаатининг бошқа кўплаб миллатлар манфаатидан устун қўйилиши миллий низоларнинг кучайишига ва охир-оқибатда ушбу давлатнинг майда давлатларга бўлиниб кетишига сабабчи бўлди. Бундай ҳолатни Грузия мисолида ҳам билдириш мумкин. Абхазия ва Осетия халқлари Грузиядан ажралиб чиқди ва мустақиллигини эълон қилди.

Болгарияда эса тарихан турли миллатлар манфаатининг эътиборга олинмаганлиги ушбу давлатнинг Европа Иттифоқига аъзо бўлиш йўлидаги асосий тўсиқларидан бири бўлиб келди. Бундай мисоллар миллатлараро муносабатлар жамият тақдирига таъсир кўрсатадиган асосий омиллардан бири эканлигини кўрсатади.

Мустақил Ўзбекистоннинг тараққий этишида миллатлараро муносабатларнинг ўрни катта. Шу боисдан ҳам тараққиётимизга таҳдид солиши мумкин бўлган асосий хавф-хатардан бири миллатлараро келишмовчиликлар ва миллий зиддиятлар эканлиги Ўзбекистон Республикаси Президенти И.А.Каримов томонидан таъкидлаб келинмоқда. Мустақиллик Ўзбекистонда истиқомат қилаётган барча миллатлар учун миллат сифатида сақланиб қолиш ҳамда бошқа миллатлар билан муносабатларни юксалтириш имконларини яратиб берди. Миллатлараро муносабатларнинг такомиллашиб бориши ҳамкорликнинг ривожланишига миллий, минтақавий, умуминсоний ҳамда умумбашарий муаммоларнинг ҳал этилишида ўз ролини ошириб боради. Миллатлараро муносабатларнинг жамият ҳаёти ва тараққиётидаги ўрни катта эканлиги ҳар бир фуқаронинг онги ва руҳиятига сингдириб борилиши жамият аъзоларининг, авваламбор, ёшларнинг ижтимоий фаоллашишига ва жамиятдаги ўзгаришларда фаол қатнашишларига олиб келади.

Барча миллат вакилларига ҳурмат билан қараш, миллатпарварлик, миллий менталитетни ҳисобга олиш инсоннинг комиллигини белгилаб берувчи хусусиятлардан ҳисобланади.

Миллат - тил, маданият, маънавият, миллий ўзликни англаш, руҳияти, урф-одатлар, анъаналар ва қадриятлар ягоналиги асосида муайян ҳудудда яшовчи, ижтимоий  алоқалар билан боғланган мустақил  субъект сифатида ўзига хос моддий ва маънавий бойликларни яратувчи кишиларнинг этник бирлиги. Миллат маълум ҳудудда барқарор яшаб, тарихий тараққиёт давомида ривожланиб, кишиларнинг маънавий-руҳий салоҳият, ягоналиги асосида шаклланади, у инсоният дунёга келиши ва тарақиётининг маҳсулидир.

Миллат  (арабча – халқ маъносини билдиради) – кишиларнинг ягона тилда сўзлашиши, яхлит ҳудудда истиқомат қилиш, муштарак иқтисодий ҳаёт кечириши, умумий маданият ва руҳиятга эга бўлиши асосида тарихан ташкил топган барқарор бирлик. Миллатга қуйидагича таъриф бериш мумкин:

Миллат деб, тил, маънавият, миллий ўзликни англаш руҳияти, урф-одатлар, анъаналар, қадриятлар асосида муайян ҳудудда яшовчи кишиларнинг бирлигига айтилади. Ёки бошқача айтганда, миллат, тил, маънавият, миллий ўзликни англаш руҳияти, урф-одатлар, анъаналар, қадриятлар асосида муайян ҳудудда яшовчи кишиларнинг этник бирлигидир.

Миллат маълум ҳудудда барқарор яшаб,  тарихий тараққиёт давомида ривожланиб келган кишиларнинг маънавий-руҳий бирлигининг вужудга келиши асосида шаклланади. У фақатгина “капиталистик жамиятнинг муқаррар маҳсули” эмас, балки инсоният тараққиётининг объектив маҳсулидир.

	Этник бирлик ва унинг шаклланиши


Жамият ижтимоий муносабатларининг ривожланиши даражасига мос равишда кишилар гуруҳларининг уюшув  шакллари ҳам ўзгариб борган. Этнос – бир тилда гаплашадиган ўзининг келиб чиқиш бирлигини тан оладиган, ўзининг турмуш тарзи ва урф-одатларига эга бўлган кишилар гуруҳидир. Этноснинг энг муҳим белгилари қуйидагилардир:

1. Кишиларнинг келиб чиқиши умумийлиги.

2. Маданият умумийлигига эгалиги.

3. Тил умумийлиги.

4. Иқтисодий ҳаёт умумийлиги.

Миллат эмас, этник ва этнографик гуруҳлар этноснинг асосий кўринишларидир.

Миллатнинг  шаклланиши ва ривожланишида моддий омиллар муҳим аҳамиятга эга бўлади, аммо улар миллат абадийлигини таъминлашнинг охирги имконияти эмас, бу миллат  тараққиёти  учун зарурий шарт ҳисобланади. Миллатнинг абадийлиги, унинг барқарорлигини таъминлашнинг асосий омили унинг ички маънавияти-руҳий салоҳиятидир. Миллатнинг ички-руҳий салоҳияти, яратувчанлик қобилияти, матонати, тинимсиз меҳнати, тадбиркорлиги ва ўзига хослигини ривожлантириш асосида ҳозирги замон тамаддуни юзага келган.

Миллат узоқ  давом этган ижтимоий-иқтисодий, сиёсий ва этно-маъданий жараёнда, аниқ ҳудудий доирада тил ва ўзликни ангалаш бирлиги асосида шаклланган халқ этник тарихининг юксак чўққиси, ўзига хос миллий онг ва менталитет заминида таркиб топган бирикиш шакли. Бугунги кунда мутахассис олимларнинг фикрига кўра, ер юзида 3000 га яқин миллат бўлиб, у инсониятнинг 96 фоизини бирлаштиради, қолган 4 фоизини элат ва қабилалар ташкил этади. Миллатларнинг ҳар бири бир неча  10 мингдан бир неча юз миллионгача  бўлиши мумкин. Миллат-кишиларнинг тарихий бирлиги сифатида узоқ вақтлар давомида шаклланиб ҳамда ўзига хос бўлган миллий менталитетни бойитиб келди. Миллат умумиқтисодий турмуш, тил, ҳудуд бирлиги, маъданият ва  руҳият уйғунлигидир.

8.1-чизма

	Миллатларнинг асосий йирик гуруҳлари:

	1. Буюк миллатлар:
Аҳолиси ҳар бири 100 миллиондан ортиқ сонга эга: хитойликлар – 1 миллиард икки юз эллик миллиондан ортиқ, ҳиндлар – 1 миллиарддан ортиқ, америкаликлар, руслар, японлар.


	2. Катта миллатлар:
50 миллиондан 100 миллионгача: инглизлар, французлар, испанлар, немислар, турклар ва бошқалар.


	3. Йирик миллатлар:
10 миллиондан 50 миллионгача: ўзбеклар, қозоқлар, португаллар, поляклар, эфиопияликлар ва бошқалар.


	4. Ўрта миллатлар:
1 миллиондан 10 миллионгача: туркманлар, қирғизлар, тожиклар ва ҳ.к..


	5. Кичик миллатлар:
Бир неча ўн мингдан бир миллионгача.


Баъзи олимлар миллатларни ана шу жиҳатидан бешта гуруҳга бўладилар. Аммо, бу фикрга қўшилиб бўлмайди, чунки масаланинг моҳияти миллатнинг сонида эмас. Барча миллатлар, сонидан қатъи назар, тенг ҳуқуқли. Миллатларни сонига қараб “баҳолаш” нақадар нотўғри эканлиги истибдод социализми йилларида очиқ намоён бўлди. Жаҳондаги энг йирик 27 миллат Ер юзи аҳолисининг қарийб 75 фоизини ташкил этади. Бугунги кунда 7 та “жаҳон тили” мавжуд бўлиб, улар инглиз, испан, араб, рус, француз, немис ҳамда португал тилларидир. “Жаҳон тили” деб тан олинишининг сабаби бу тилларда жуда кўп аҳоли сўзлашишидир. Тўғри, Хитой, ҳинд ва урду тиллари ҳам дунёнинг асосий тиллари сирасига киради, аммо халқаро миқёсда у қадар машҳур эмас1.

Ер аҳолисининг ярмидан кўпи 5 тил: хитой, инглиз, испан, ҳинд ва рус тилларида гаплашадилар. 600 тил яхши ривожланаётган бўлса, 6 мингга яқини 100 йил ичида йўқолиб кетиши мумкин (“Маърифат”, 1997 йил 8 январь).

Миллатларнинг ўзаро муносабатларида асосий қоида – уларнинг сиёсий ва ҳуқуқий жиҳатдан тенг эканлигини тан олишдир. Буюк ва йирик миллатларнинг ўз сони ва имкониятларига ишониб, кичик миллатларга дўқ-пўписа қилиб, қурол кучи билан забт этиш ва бўйсундириш ниятлари кейинги вақтда Вьетнам, Афғонистон, Чеченистон мисоларида асоссизлиги ва амалга ошмаслиги исботланди. Собиқ СССРнинг мамлакатда энг кўп сонли миллатга имтиёзлар туғдириб, бошқа миллатларни моҳиятан камситиш сиёсати тўла равишда ўзини фош қилди ва ўн беш мустақил давлатга парчаланиб кетишининг асосий сабабларидан бири бўлди.

Демак, миллатларнинг сиёсий ва ҳуқуқий жиҳатдан тенглигини тан олиш ҳозирги замон сиёсатининг муқаррар ва зарур қонун-қоидаси бўлиши шарт. Аммо, айни вақтда, ҳозирги замон иқтисодиёти миллатлар, мамлакатлар орасида ўзаро кенг ҳамкорликни талаб қилади. Бундай ҳамкорлик ижтимоий тараққиётнинг, миллат гуллаб-яшнашининг зарурий заминидир. Ўзбек миллати шу йўлдан бормоқда.

Демак, миллат  тушунчаси этник гуруҳ, этник бирлик тушунчалари билан чамбарчас боғлиқ ва ажралмасдир. Этник бирлик -  маълум бир ижтимоий  тузумда юзага келган этник уюшма, халққа нисбат  ишлатиладиган атамадир.

Илм-фанда этноцентризм тушунчаси ҳам кенг қўлланилиб келинди. Этноцентризм - ўз халқи, маданияти, урф-одатлари нормалари ва қадриятларини бошқа халқларга хос бўлган шундай хусусиятларни баҳолаш учун асос қилиб олинишини ифодаловчи тушунча. Этноцентризм кундалик ҳаётда ва алоҳида олинган шахс даражасида «биз бошқалар» тарзида қарама-қарши қўйилишда кўринади. У турли омиллар, шу жумладан, миллий тил ва анъаналар руҳида тарбияланиши, миллий адабиёт ва санъат таъсирида ҳам шаклланиши мумкин. Ҳар бир миллат, элатнинг ўзи ноёб бўлганидек, уларнинг маданияти ва маънавияти ҳам ўзига хос ва бетакрор характерга эга. Шундай экан, бир қадриятлар тизими бошқа қадриятлар тизимини баҳолаш учун эталон, мезон сифатида олиниши мумкин эмас. Умуман олганда, ўз моҳиятига кўра, миллийлик, миллий қадриятлар атрофида бирлашишга хизмат қилса-да, бу бирлашув бошқа халқларга хос бўлган ўзига хосликларни инкор этиш асосига қурилганлиги учун ҳам уни қабул қилиш мумкин эмас.

Миллат бир тилда сўзлашувчи одамларнинг оддий жамоаси эмас. Миллат бу тарихий, маънавий, руҳий, инсоний, сиёсий, ижтимоий бирликдир. Миллат ички ва ташқи уйғунлик, иноқлик, ҳамжиҳатлик муҳитида шаклланади.

Миллат ўз атрофидаги бошқа миллатлар билан ҳамжиҳатликда юксалиб ривожланади. У доимо ўз манфаатларини ўзгаларнинг манфаатлари билан мувофиқлаштириб боради.

Жамият ҳаёти ва тараққиётида барча миллатлар ўртасидаги яхши муносабатлар ва ўзаро ҳамжиҳатлик доимо катта роль ўйнаб келган.

Миллатлар ўртасидаги келишмовчилик жамият ҳаётида беқарорликка ва таназзулга олиб келишини инсоният тарихи бир неча бор исботлаб берди. Кўпмиллатли полиэнтик давлатларда миллий сиёсат борасида барча миллатлар манфаатини кўзлаган ҳолда сиёсат юргазиш эҳтиёжи тарихий заруриятга айланди.

Миллатнинг равнақида миллий менталитетнинг аҳамияти доимо катта бўлиб келган. Миллий менталитет ҳар бир миллатнинг айрим вакилига ёки бутун бошли ижтимоий гуруҳига хос бўлган ақлий қобилият даражаси, маънавий салоҳиятидир. Жамият, миллат ёки шахснинг менталитети ўзига хос бўлган тарихий анъаналари, урф-одатлари, диний эътиқодларини қамраб олади. Ҳар бир миллатнинг менталитети унинг тарихи, яшаб турган шарт-шароити, ижтимоий фаоллиги, аждодлар томонидан қолдирилган миллий мерос, миллий бирлиги, миллий манфаатлари ва шу сингари омилларга боғлиқдир.

Миллатлараро муносабатлар жамият ҳаёти ва тараққиётининг асосий заминларидан биридир. Миллий муносабатларни такомиллаштириш борасидаги ҳар бир қилинган иш, ҳар бир қўйилган қадам жамият тараққиётига ўз таъсирини кўрсатади.

Ўзбекистон бу ерда яшаётган ҳар бир инсон учун азиз Ватандир, миллатидан қатъи назар уларнинг ватанпарварлиги, фидойилиги шу юртнинг тараққий этишига ўз таъсирини кўрсатади.

Мустақиллик мамлакатимиз учун тараққий этиш, дунёга танилиш имконларини очиб берди. Ўзбекистонда озод ва обод Ватанни яратишда, жамият ҳаётини эркинлаштиришда ва фаровонлаштиришда, жамият ҳаётини демократиялаштиришда, иқтисодиётни диверсификациялаштиришда, қишлоқни локализациялаш (маҳаллийлаштириш)да миллатлараро муносабатларни такомиллаштириб бориш тарихий заруриятга айланди. Чунки турли миллат вакилларидан иборат бўлган Ўзбекистон фуқароларини қалби ва онгига бунёдкорлик, ватанпарварлик туйғуларини сингдириш орқалигина жамиятимиз ҳаётини юксалтиришимиз мумкин.

	Ўзбекларнинг  миллат сифатида  шаклланиши-нинг ижтимоий-тарихий илдизлари


Дунёда мавжуд  бўлган миллатлар сингари ўзбеклар ҳам ўзига хос бўлган урф-одатлари, анъанлари, расум-русумлари, қолаверса, ўз  минталететига эга бўлган миллатдир. Ушбу миллат вакиллари узоқ вақтлар давомида  икки дарё оралиғида яшаб келган уруғ-қабилалар, элатлар ва халқларнинг ворислари сифатида ижтимоий эҳтиёжлар туфайли аста-секинлик билан шаклланиб келганлар.

Ўзбек миллати асрлар мобайнида миллат бўлиб, шаклланиш жараёнида кўплаб қийинчиликларни  босиб ўтди. Ўзбеклар  миллат сифатида шаклланиш жараёнида ушбу  минтақада яшаб келаётган бошқа миллат ва элатлар билан, уруғдош қабилалар билан ўз муносабатларини яхшилаб борганлар. Неолит даврига доир Калтаминор, Чинкелди топилмалари, Марказий Фарғона, Устюрт ва бошқа жойлардан топилган ёдгорликлар турли қабилалар бир-бирларига таъсир ўтказиб келганидан далолат беради. Бу ердаги қабилалар, элатлар Олтой, Урал, Каспийбўйи ва Ўрта Ер денгизи ҳавзаларида яшаган қабилалар билан алоқада бўлганлар. Антрополог олимларнинг фикрича, ҳозирги Ўзбекистон ҳудудига шимолий-ғарбий томондан-Европадан, жанубдан жанубий Европоид типдаги одамлар келиб, улар аҳолининг кўпчилик қисмини ташкил эта бошлаганлар. Бинобарин, ўзбекларнинг элат, миллат бўлиб шаклланишида европоид типдаги одамлар ва қабилаларнинг ҳам ўрни катта бўлган.

Марказий Осиё минтақаси иқлимининг  қулайлиги,  қулай географик ҳудудда жойлашгани, деҳқончилик ва чорвачиликнинг ривожи учун қулай имкониятларининг мавжудлиги минтақада моддий ишлаб чиқаришнинг ривожланишига, аҳолининг ўсишига катта таъсир кўрсатган. Жамият тараққиётининг илгарилаб бориши жараёнида турли хил элатларнинг ўзаро бирикиб кетишлари оқибатида янги элатлар, кишиларнинг тарихий бирликлари пайдо бўла бошлаган.
 Милоддан аввалги биринчи минг йилликлар ўрталарига келиб аралаш-қуралаш қабилалардан иборат типлар пайдо бўлгани археологик топилмалардан маълум. Умуман, дунёда фақат ўзининг тор қобиғида шаклланган миллат йўқ, Марказий Осиё халқлари ҳам бундан мустасно эмас.

Миллат ягона тушунча бўлмай, у ўз ичига уруғ, қабила, элат, халқ, миллий ва этник гуруҳларни ҳам қамраб олади.

Уруғ, қабила – ибтидоий жамоа тузумига хос белгилардир.

Элат – кишиларнинг тил, территория ва маданий жиҳатдан тарихан таркиб топган миллатдан олдинги бирлигидир. Элатлар қулдорлик тузумида пайдо бўлди. Давлат пайдо бўлиши билан элатнинг мустаҳкамланишига имконият яратилди.

Ўзбек элати – асосини қадимги ўтроқ бўлиб яшаб келган сўғдийлар, бахтарийлар, хоразмийлар, фарғоналиклар, ярим чорвадор қанғлилар, кўчманчи сак-массагет каби этник гуруҳлар ташкил этган. Милоддан аввалги III асрда Сирдарёнинг ўрта оқимида туркий ва сўғдийлар иттифоқи асосида Қанғ давлати ташкил топган.

8.2-Чизма


Миллий истиқлол ғоясининг

тарихий илдизлари


	Ҳаққоний ёзилган

тарих
	
	Халқнинг тарихий

хотираси

	

	
	

	Халқ оғзаки ижоди
	
	Санъат ва адабиёт дурдоналари

	
	
	

	Ёзма манбалар
	
	Миллий қаҳрамонлар ҳаёти ва фаолияти

	
	
	

	Қадимий обидалар, асори атиқалар
	
	Миллий давлатчилик анъаналари



Шарқ ва Ғарб мамлакатлари олимлари томонидан яратилган манбаларга таяниб, қадимги даврларданоқ бу ерларда  давлатлар  пайдо бўлган, дейиш мумкин.
Уруғ-қабилалар, элатлар ўртасида иқтисодий, савдо-сотиқ ва маданий алоқаларнинг ривожланиши ҳамда давлатларнинг пайдо бўлиши натижасида ёзма нутққа кучли эҳтиёж пайдо бўлган. Мана  шу эҳтиёж туфайли бундан минг йиллар илгари оромий ёзувлар деб аталган  ёзувлар пайдо бўлган ва у минтақамизда катта маънавий-маърифий  инқилобга сабаб бўлди. Бу ҳол қабилалар, қабила иттифоқлари ва элатларнинг бирлашуви жараёнини янада тезлаштирди. Уруғ-қабилаларнинг ихтиёрий ёки мажбурий (урушлар орқали) бирлашиб, элатларнинг вужудга келиши уларнинг маънавий-руҳий жиҳатидан ҳам якдил бўлишларини тақозо этди. Ана шу эҳтиёжлар ва буни қондиришдан манфаатдорлик кўпхудоликка асосланган турмуш тарзидан яккаю ягона худога сиғинишга асосланган янгича маданий ҳаётга ўтишни зарурат этиб қўйди.

Асрлар давомида халқ оғзаки ижодининг маҳсули бўлган кўп худолар (гимн, дуо) ни тўплаш ва уларга ижодий ёндашиш туфайли эрамиздан олдинги тахминан VI-VII асрларда Зардушт томонидан «Ҳаёт йўриқномаси» деб аталган “Авесто” китоби яратилди. Ўша давр салтанати эгаларининг қўллаб-қувватлаши натижасида кўп худоларга сиғиниш ва оташпарастлик динлари ўрнига турли қабилалар ва элатларни бирлаштира оладиган, ягона худо-Ахурамазда борлиги, у шу оламни яратгани ва одамларни тўғри йўлдан боришликлари учун ваҳий жўнатгани ҳақидаги ғоялар диний мафкура орқали ва албатта давлат таъсирида бирлашган элатлар маслагига айлантирилди. “Авесто”нинг юзага келиши якка худоликка асосланган яккахудолик ва худочиликка (вахдоният)га асосланган бўлса, кейинчалик бошқа динлардан мукаммалроқ бўлган Ислом дини яккахудолик ғоясини янада мустаҳкамлади.

Якка худоликка асосланган динлар катта-катта ҳудудларда яшайдиган, турли-туман тилда гаплашадиган, тафаккур ва турмуш тарзи хилма-хил бўлган элатлар ва халқларнинг ғоявий жиҳатдан бирлашишини тезлаштирди. Иқтисодий, сиёсий ва маънавий эҳтиёжлар туфайли ўз-ўзидан шаклланган жаҳон динлари элатлар ва халқларнинг ягона бир ҳудудда миллат бўлиб яшашлари учун қулай маънавий-руҳий муҳитни вужудга келтира бошлади.

Тарихчи олимлар ўзбек миллатини  билдирувчи ўзбек деган сўз Х асрларда ишлатилганлигини  айтиб келишмоқда. Кўплаб олимлар сингари венгер олими Х.Вамбери ҳам  ушбу миллат тарихини, унинг келиб чиқишини  ўрганган олим сифатида, ўзбек миллатини англатувчи «Ўзбек» деган сўз анча кейин  туркийлашган  ва венгерлар Европага  келмасдан олдинроқ  ҳам ишлатилган, деган фикрни илгари суради.“ Ўзбек “ атамаси XI-XII асрларда шахс ва қабила номи сифатида маълум бўлиб, буни шу давр манбаларида учратиш мумкин.

Кўплаб тарихчи олимлар, шу жумладан, ўзбек тарихчиси Б.Аҳмедов миллий тарихимизни ўрганар экан, ўзбек миллат номи билан аталувчи халқ ҳозирги Ўзбекистоннинг  жойлашган жойидан шимолда яшаганликлари  ва турли номлар билан   аталган  турк-мўғул  қабилаларининг умумий «Ўзбек» деган ном билан аталгани ҳақида маълумот беради.

Биз халқимиз, миллатимиз тарихини  ўрганар эканмиз, кўплаб тарихий манбаларда  даштликлардан иборат бўлган  шарқий ерларни ўзбек мамлакати деб аталиб келганлигини кўрсак бўлади.

Ушбу ҳудудларда  ўз давлатини  ташкил этиб, уларни бошқариб келган кўплаб хонлар ўзбекларни шу ерда яшайдиган жойларнинг ҳукмронлари деб атаб келганлар.

Марказий Осиёда  яшаб келаётган  миллатларнинг, шу жумладан, ўзбек миллатининг  келиб чиқиш тарихини  ўрганиб келган тарихчи  олим Б.Ахмедов  қипчоқ даштларида яшаб келган ўзбекларни ўз турмуш тарзлари  билан  бир-бирларига яқин бўлган уч тоифада ўрганган.

Биринчи тоифага, чорвачилик билан шуғулланиб, кўчиб юрган ўзбеклар, яъни шайбонийлар,  Иккинчи ва учинчи тоифага тегишли  қипчоқ дашти ўзбекларини  қозоқлар ва манғитлар деб ҳисоблайди. Шайбонийлар ҳукмронлик қилган  ерлар  катта ҳудудларни ўз ичига олган.

Ўзбек миллатига хос бўлган  кишилар ҳақида гапирилар экан, уларни  мустақил  фикрлай  оладиган, ўз қадрини биладиган олимлар,  деб ҳисоблаганлар.

Турли қабилалардан бўлгани каби жангларда қаҳрамонлик кўрсатганларни ҳам “Асл бек”,  яъни ўзбек деб аташ расм бўлган. Араблар бу ерларни босиб олгач, исломга кирган турк қабилалари ҳам шу ном билан аталган. Айниқса, Шайбонийхон юришларида ўзбек номи машҳур бўлган. Аста-секин бу ном этник маънони англата бошлаган.

Ўзбек элатининг шаклланишини баъзи олимлар 4 даврга бўлади:

1. Қадимги замондан V асргача.

2. VI-XII (қорахонийлар ҳукмронлиги даврида тўла шаклланди).

3. XII-XIV аср 70-йиллари (Мўғуллар истилоси, Чингизхон қарамлиги).

4. XV-XVI асрлар.

Демак, ўзбек миллатининг шаклланиши узоқ тарихга эга, унинг илдизлари қадимги даврларга бориб тақалади. Ҳозирги Ўзбекистон ҳудудида тарихан яшаган барча уруғлар, қабилалар, халқлар ўзбек миллатининг аждодлари ҳисобланади, уларнинг тили, маданиятига доир ҳамма сифатлар ўзбек миллати табиати (менталитет)да у ёки бу тарзда гавдаланган.

Миллат кишилар тарихий бирлиги шаклларидан биридир, бугунги кунда миллатлар, элатлар ва шу сингари кишилар тарихий бирлигини ўрганиш билиш шуғулланувчи олимлар ва махсус фанлар мавжуддир. Миллий этник бирлик сифатида ўзига хос бўлган, уларни бошқа миллатлардан фарқлантириб турадиган белгиларга эга  бўлиши керак. Ҳар бир миллатга хос бўлган белгилар  асрлар мобайнида  шаклланиб келган ва у ҳар  бир авлод томонидан авайлаб-асраб ҳамда бойитиб келинган.

Миллатларнинг миллат сифатида сақланиб қолишининг моддий ва маънавий заминлари мавжуддир, аммо моддий заминлар катта аҳамиятга эга бўлса-да,  миллат тараққиёти учун  зарурий шарт хисобланмайди.       Миллатнинг доимийлигини, унинг миллат сифатида сақланиб  қолишининг энг асосий омили унинг ички маънавий, маданий, руҳий салоҳиятидир. Ҳар бир миллатга хос бўлган характер ижтимоий-сиёсий тузумлар таъсирида аста-секин ўзгариб боради.

Ҳар бир миллат ўзи яшаб  келаётган давлатнинг ижтимоий манбаи ҳисобланади. Миллатнинг уюшганлиги, унинг тарқоқлиги  ёки порокандалиги уларнинг хатти-ҳаракатларига боғлиқ.

Миллатнинг равнақи ва миллат сифатида  сақланиб қолишида миллий характернинг  аҳамияти ниҳоятда  катта. Миллий характер  миллий  феъл-атвордир.

1) «Миллий характер» – ўзбек характери, миллий руҳияти, миллий ўзига хос томонлари асрлар давомида шаклланган ҳамда аста-секин уларнинг қонига ва жонига жойлашиб кетган. «Инсоннинг кимлигини нимани англашига қараб билиб оламиз»,  деган эди ҳинд мутафаккири Р.Тагор.

Миллий масалага доир тенденциялар қуйидагилардан иборат.

Марксизм-ленинизм таълимотига кўра капитализмда 2 та тенденция мавжуд бўлган: (бу кўпинча XIX аср охири ва XX аср 80-йилларигача):

1. Миллатларнинг уйғониши (капитализмга хос деб келинган).

2. Миллатнинг қўшилиб кетиши (империализмга хос деб келинган).

Бугунги кунда, яъни XX аср 90-йилларидан кейинги даврда ва XXI аср бошларида миллий масалада 2 та тенденция юзага келди, улар (бу мазкур масалага янгича қараш нуқтаи назаридан келиб чиққан):

1. Миллатларнинг уйғониши (ХХ аср бошларига хос бўлган).

2. Миллий давлатчиликка интилиш тенденцияси (XX аср 90-йилларига хос бўлган бу тенденциялар ривожланаётган мамлакатларда юзага келганлиги ҳақида политологлар ўз фикр-мулоҳазаларини билдиришмоқда).

Демак, миллатнинг умумий ўзига хос хусусияти, бу:

1) халқларнинг уйғониши;

2) ўз-ўзини, тарихини ва маънавий қадриятларини англаш;

3) миллий рамзларга эьтиборнинг кучайиши.

Шу боисдан ҳам биринчидан, миллатларнинг тенг ҳуқуқлилик, иккинчидан, турфа тилли аҳоли қатламларининг оммавий-сиёсий онги даражаси ва тузилишини билмасдан туриб миллий муносабатларни ривожлантириш мумкин эмас.

Миллатнинг қуйидаги бирликлари мавжуд (олдин улар 4 та эди):
1. Тил бирлиги.

2. Иқтисодий бирлик.

3. Ҳудудий бирлик.

4. Маданий бирлик.

5. Мустақил давлат бирлиги.

6. Ҳар қандай миллатнинг тарихий бирлиги.
7. Миллатнинг тақдир бирлиги.

8. Миллатнинг манфаатлар ва истиқбол бирлиги.

9. 10) Миллатнинг характер бирлиги (урф-одатлар ва ҳ.к.).

Миллатнинг равнақини белгилайдиган омиллар:

1) Миллатнинг ўз мустақиллиги, тили ва ҳудудининг мавжудлиги.

2) Тарихи, адабий мероси ва қадриятлари.

3) Келажагимиз бўлган ёш авлодни соғлом руҳда тарбиялаш.

Шундай қилиб, миллат биринчидан, миллат инсоният ва жамият тараққиётининг ҳосиласи ҳисобланади. Унинг шаклланишида моддий омиллар, хусусан, ҳудуд, давлат, иқтисодиёт муҳим роль ўйнаган бўлса ҳам, улар миллатнинг тўлиқ моҳиятини очиб беролмайди. Улар инсоннинг ўзаро яқинлашишида ўзининг таъсирини ўтказган. Аммо миллатни бирлаштирувчи нарса маънавий омиллар ҳисобланади. Хусусан, руҳият, тил, маънавият, урф-одат, анъана, қадриятлар.

Иккинчидан, миллий манфатдорлик (ўз тили, маънавият, урф-одатлар, анъаналар, қадриятларни, ўзликни сақлаб қолишга интилиш) моддий эҳтиёжлар тўла қондирилган шароитларда ҳам сақланиб қолади.

Ўзбеклар титул миллат сифатида эндиликда ана шу белгиларнинг барчасига эгадирлар. Шунинг учун  ўзбек миллатининг равнақи  бугунги  ўзбек халқининг абадийлигини таъминлайди.

	Миллий  ва миллат-лараро муносабатлар ҳамда миллий-манфаатларнинг жамият ҳаётиги таъсири


Жамият ҳаёти ва унинг юксалишида,  мустақилликни мустаҳкамлашда миллат-лараро муносабатларнинг такомиллашиб боришида миллий манфаатларнинг ўрни каттадир.

Ўзбекистон  мустақиллигини қўлга киритгандан сўнг мамлакати  ички ва ташқи сиёсатини  ичик ва ташқи манфаатлар асосида  ривожлантиришга ҳаракат қилди. Мамлакат  равнақи, халқ фаровонлигини  кўзлаб  олиб борилган бундай сиёсат барча миллат томонидан маъқулланиши, қўллаб-қуватланиши аниқ ва равшандир.

Миллий манфаат - миллат, халқ ҳаётини белгилайдиган, унинг фаолиятини маълум мақсадларга етаклайдиган ижтимоий муносабатлар, миллий эҳтиёжлар, тафаккур даражаси, маънавий салоҳияти, руҳияти, анъана ва қадриятлар тизимидир. Миллий манфаатлар эҳтиёжларни қондирувчи шароит ва қадриятлар билан бирга, уларни яратиш, таъминлашни белгиловчи ижтимоий тизимга, муносабатлар ва тамойилларга асосланди. Улар маълум миллат ва халққа мансуб алоҳида кишилар ёки бирор бир давлат фуқароси бўлган одамларнинг шахсий манфаатлари билан боғланган бўлиб, миллий манфаатларни ҳам ўзида акс эттиради. Миллий манфаатлар турли миллатлар ўртасидаги турли хил фаолиятдаги ҳаракат, рақобат ёки ҳамкорлик асосида амалга ошади. Унинг мақсади, вазифаси, таъсирчанлик кучи ҳам ана шунда.

Миллий манфаатлар умуминсоний манфаатлар билан диалектик боғлиқ бўлиб, уларнинг ўзаро уйғунлигида умумбашарий қадриятларнинг ўз ўрни мавжуд.

Миллий манфаатлар миллий эҳтиёжларни қондиришдан манфаатдор бўлиб, бутун дунёда, инсоният тараққиёти йўлидаги мақсадлар орасида бевосита алоқани мустаҳкамлашга ёрдам беради.

Миллий манфаатлар миллий қадриятларни тиклаш, миллий қизиқишлар билан боғлиқдир. Миллий манфаат теран ижтимоий-психологик ҳодиса бўлиб, миллатларнинг иқтисодий, ижтимоий-сиёсий маънавий ҳаётини ҳар томонлама қамраб олади. Янада аниқроқ айтганда, ҳаққоний миллий манфаатлар муайян миллат вакилининг қўллаб-қувватлаётган талаб ва эҳтиёжлари йиғиндисидан иборатдир.

Мана шундай қарашдаги миллий манфаатлар ва ишлар бошқа миллат вакиллари манфаатларига зид бўлмаслиги керак.

Миллий манфаатлар бирлик гуруҳини миллий экстремист, миллатчилик, шовинистик, буюк давлатчилик дардига мубтало бўлган кимсалар эмас, балки меҳнаткашлар оммаси  ифода этади.

Миллатлар ва миллий манфаатлар ҳамда миллий ҳис-туйғулар мавжуд экан, миллий муносабатлар ҳам кун сайин эътибор беришини талаб қиладиган масалалар сифатида  умуммиллий муносабатларни ҳисобга олган ҳолда, ўз вақтида ижтимоий масалаларни ҳал этиб боришни талаб этади.

Тарихга назар ташлар эканмиз, миллий манфаатларга эътиборсизлик  ёки бўлмаса, бир миллат манфаатининг  бошқа миллатлар манфаатларидан устун қўйишлик қандай оқибатларга  олиб келганлигини яхши биламиз.

Чор Россияси, кейинчалик, собиқ совет тузуми олиб борган мустамлакачилик сиёсати ҳукмронлиги даврида  кўплаб миллатларнинг,  шу жумладан, ўзбек халқига хос бўлган қадриятлар  поймол этилди, миллат манфаатлари  инобатга олинмади. Истило этилган халқлар ҳаётига зўрлик билан сингдирилган социалистик турмуш тарзи миллатларни  ўзлигидан маҳрум бўлишга, ижтимоий-иқтисодий  ҳаётда  ноҳақликларнинг  юзага келишига сабаб бўлди. Миллий ўлкалар ва халқлар  ўзларининг миллий хусусиятларини  йўқотиб бориш ҳолати тобора кучайиб борди.

Тоталитар  тузум томонидан  «Янги совет халқи» сингари сохта мафкуравий шиорлар халқнинг  онги ва қалбига  сингдирилди.

Собиқ совет мамлакати бошқарилишининг  барча мезонлари шовинистик муносабат, буюк давлатчилик ғоялари мазкур давр миллий сиёсатнинг асосий тамойиллари қаторидан жой олган эди.

Совет тузумининг  халқлар миллий манфаатларини эътиборга олмасдан олиб борган сиёсати XX  аср охирларига келиб, бутун мамлакатда  миллий манфаатларни  ҳимоя  қилиб чиқиш,  ўзликни англашга бўлган интилишнинг кучайишига, миллий қадриятларни  тиклашга бўлган ҳаракатларнинг авж олишига туртки бўлди.

Мана шундай мураккаб, ижтимоий-сиёсий вазиятда, мустақилликка эришган Ўзбекистоннинг  Ислом Каримов бошчилигидаги  раҳбарияти мамлакатимиздаги аҳволни  барқарорлаштиришга, ижтимоий  адолатни тиклашга, мамлакат ҳудудида яшаб келаётган  барча миллат ва элатларнинг ҳақ-ҳуқуқлари ва манфаатлари  қонуний жиҳатдан ҳимоя қилишга интилди.

Жамият ҳаётида умуммиллий манфаат бирлигининг аҳамияти жуда катта  бўлиб, ҳар бир кишининг хатти-ҳаракати доимо маълум бир манфаатни амалга оширишга йўналтирилгандир. Французлар – Францияда, ингилизлар-Англияда, ўзбеклар - Ўзбекистонда ўз давлатчилиги, тили, маънавияти, тарихи, истиқболи, миллий давлатининг гуллаб-яшнашидан манфаатдор. Президент И.А.Каримов раҳнамолигида, маънавий сиёсатимиз ўз такомилини топмоқда. Миллат ва давлат бирлиги мустақиллик мафкурасида ўз ифодасини акс эттирган. Амалий ислоҳотлар - одамлар тафаккуридаги ислоҳот натижасидир. Мамлакатимизда олиб борилаётган ижтимоий-маънавий ислоҳотларда одамлар, шахс  тафаккурини ўзгартириш масаласига муттасил эътибор қаратаётганлигининг ҳикмати ҳам ана шунда.

Одамларга миллат ва давлат бирлиги ғоясини, бу бирликнинг давлат ва жамият қурилишидаги аҳамиятини аниқ ва ёрқин талқин қилиб бериш лозим. 1991 йилнинг 1 сентябридан бошлаб, ҳар бир фуқаро ўз давлатини янгидан таний бошлади. Давлат том маънода халқ иродасини ифодалай бошлади. Одамларнинг давлатга бўлган муносабатида ишончи, муҳаббати ва эъзози орта борди. Яъни, Ўзбекистонда давлат ва миллат бирлиги ҳалқнинг:

- айрим синфлар, табақаларнинг эмас, балки умумҳалқ манфаатларини собит туриб ҳимоя қилувчи;

- ижтимоий анъаналарга содиқ;

- ижтимоий адолат ҳимоячиси;

- мамлакат осойишталиги, сиёсий барқарорликни таъминловчи;

- миллатни ички ва ташқи таҳдид ва тажовузлардан қўриқловчи;

- ҳар бир  фуқаронинг ҳақ-ҳуқуқи, эркин, намунасини ҳимоя қилувчи ўз давлатига эгалигида намоён бўлмоқда.

Миллий муносабатлар ижтимоий муносабатларда ўзига хос ўрин тутади. Унинг бошқа ижтимоий муносабатлардан икки муҳим тафовути мавжуд:

а) жамият ҳаётининг барча воқеаларга дахлдорлиги;

б) жамият ҳаёти соҳаларидан алоҳида мустақил ҳолда мавжуд эмаслиги.

У иқтисодий, ижтимоий, сиёсий ва бошқа муносабатлар каби мустақил, алоҳида ижтимоий соҳа эмас, жамият ҳаётининг барча соҳаларидаги жараёнларда муҳим аҳамиятга эга.

Миллий муносабатлар – мазмунан кенг тушунча. У умуман бир давлат таркибидаги миллатлар ўртасидаги муносабатларни ҳам, турли давлатлар ўртасидаги муносабатларни ҳам, турли миллатларга мансуб шахслар ўртасидаги муносабатларни ҳам ўз ичига олади.

Миллий муносабатлар - турли миллатлар яшайдиган мамлакатларда улар ўртасида моддий ва маънавий соҳада ўзаро ёрдамлашиш, бойиш, алмашиш ва ижобий маънодаги таъсир  кўрсатиш орқали намаён бўлади. Адолат ва қонун устуворлиги қарор топган мамлакатларда миллий масала барҳам топиши мумкин. Аммо миллий муносабатлар мавжуд бўлиб қолаверади. У миллатнинг абадийлиги ва улар манфаатларининг сақланиб қолиши билан боғлиқдир.  Тўғри, миллий манфаатларни тўла қондириш жуда мурракаб масала ҳисобланади. Чунки эҳтиёжлар миллатларнинг ўзи каби ўсиб бораверади, уни тўхтатиш миллий тараққиётни тўхтатиш демакдир. Шунинг учун миллий муносабатларни барқарорлаштириш деганда:
1. Биринчидан, давлат сиёсатида барча миллатларнинг эҳтиёжларини ҳисобга олиш зарур.

2. Иккинчидан, қабул қилинадиган қонун ва қарорларда ҳамма миллатларнинг тенглиги, уларнинг барча яратиладиган  моддий ва маънавий бойликлардан тенг фойдаланиш каби ҳуқуқлари ўз ифодасини топиши лозим.

3. Учинчидан, кўп миллатли давлатларда қандайдир сабаблар, хусусан, ташқи кучларнинг аралашуви ёки ўзларини миллатпарвар    қилиб кўрсатувчи, аслида ўзининг жирканч мақсадларини амалга ошириш йўлида атайлаб миллатлараро можароларни  ҳал қилишда сиёсий воситалардан фойдаланиш йўлидан бориш зарур бўлади. Чунки миллий можароларни ҳал қилишда куч ишлатиш йўли ҳеч қачон ижобий натижа бермаган. Аксинча, куч ишлатиш йўли – давлатни ҳалокатга, миллатларни жаҳолатга олиб келувчи энг хатарли йўл ҳисобланади. Шунинг учун ҳам агар миллатлараро можаролар келиб чиққудай бўлса, уни ҳал қилишнинг ягона йўли сиёсий воситалардан фойдаланиш ҳисобланади.

Демак, «миллий муносабатлар» тушунчаси муносабатларнинг 3 шаклини ўз ичига олади:

1) Ички миллий муносабатлар.

2) Миллий этник бирликлар ўртасидаги муносабатлар.

3) Миллатлар, элатлар шахслараро даражасидаги муносабатлар.

«Миллатлараро муносабатлар» тушунчаси эса:

1) Миллий бирликлар ўртасидаги муносабатлар.

2) Турли миллат вакилларининг шахслар даражасидаги муносабатларда ўз аксини топади.

Миллатлар ўртасидаги муносабатларга урғу бермоқчи бўлганда «миллатлараро муносабатлар» атамаси ишлатилади.

Жамият ҳаётини демократиялаштириш, ошкораликни чуқурлаштириш шароитида, миллатлараро тинчлик ва бирдамликни сақлаган ҳолда, барча миллатлар ва элатларнинг ўзига хослигию, манфаат, қизиқишларини камситмасдан, доимо халқлар дўстлигини мустаҳкамлаш, ёшларни байналминаллик ва ватанпарварлик руҳида тарбиялаш  бугунги куннинг муҳим  вазифасидир.

	Миллий манфаатларга мос келадиган ички ва ташки сиёсат


Миллий манфаатларни назар-писанд қилмаслик, чеклаб қўйиш хунук ижтимоий-сиёсий оқибатларга олиб келиши мумкин. Бунга Тоғли Қорабоғ, Кавказ орти республикаларида, шунингдек, Тожикистонда, 2010 йилда Қирғизистонда ва бошқа жойларда рўй берган кўнгилсиз воқеалар мисол бўла олади.

Бу воқеалар миллий қадриятлар негизида турган муаммоларни оқилона ҳал этиш лозимлигини яна бир бор тасдиқлади. Миллатчилик ва тажовузкор  миллатчилик кайфиятлари қўзғатилишига асло йўл қўйиб бўлмаслигини кўрсатди.

Мустақиллик йилларида Ўзбекистон миллий манфаатларига мос келадиган ўзининг ички ва ташқи сиёсатини олиб бормоқда. Полиэтник давлат ҳисобланган Ўзбекистон тараққиётининг пойдеворларидан бири умуммиллий манфаатлар ҳисобланади.

Миллий сиёсат – ушбу сўз бирикмаси, одатда, икки маънода ишлатилади: биринчиси – муайян миллий давлатда амалга оширилаётган умумий сиёсат. Маълумки, давлат асосан, миллий негизда шаклланади. Яъни, масалан, Франция – французлар асосий миллатни ва аҳолининг кўпчилигини ташкил қиладиган давлат ёки Хитой давлати – хитойликлар шу давлат аҳолисининг кўпчилигини ташкил қилади ҳамда мазкур давлатга ўз номини берган ва ҳ.к. Ана шу боис, бундай давлатларда «давлат» ва «миллат» тушунчалари муайян даражада бир-бирига тенг маънога эга деб қабул қилинган. Шу сабабли, қатор давлатларда «миллий сиёсат» тушунчаси мамлакатнинг барча аҳолисига тегишли сиёсат, тадбирлар, қарорлар, фармонлар, кўрсатма ва фармойишлар мажмуаси маъносини билдиради. Миллий сиёсат – давлат томонидан ўз ҳудудида яшаётган турли миллатлар ва этник гуруҳларнинг ривожига миллатлараро муносабатларни такомиллаштиришга ва шу асосда миллий тараққиётни барқарор ривожлантиришни ташкил қилишга қаратилган, аниқ мақсад асосида олиб бориладиган фаолиятдир.

Миллий сиёсат бошқа иқтисодий, ижтимоий, демографик ва бошқа сиёсатлар билан бир қаторда ишлатилади. Миллий сиёсатнинг асосий қоидалари қуйидагилардан иборат:
1) Ҳуқуқий давлат талабларига риоя қилиш ва миллий манфаатларни ҳисобга олиш.

2) Миллий муаммоларни ҳал қилишда тор синфий ёндашувлардан воз кечиш.

3) Ҳамдўстликда барча субъектларнинг тенг ҳуқуқлилиги ва миллатларнинг ўз тақдирини ўзлари белгилаши.

4) Миллий муносабатларнинг ошкоралиги ва очиқлиги.

5) Қарор топган кучлар нисбати, миллий вазият ва бошқаларни ҳисобга олган ҳолда муроса ва мулоқот.

Миллий муносабатлар ҳамма замонларда бўлганидек, ҳозир ҳам долзарб масала. Агар миллий масала тўғри ҳал қилинмаса, жамият икки томонлама зарар кўради: 1. Бир томондан, мамлакат ичида миллатлар ўртасида келишмовчилик, низолар чиқиб туради, бу эса иқтисодий ривожланишга ҳам салбий таъсир этди. 2. Иккинчи томондан, давлатнинг чет давлатлар билан бўладиган муносабатларига ҳам раҳна тушади. Шунинг учун мамлакат  ички ва ташқи сиёсати миллий мафкурамизда тўла акс этган.

Умуммиллий манфаатлар ва уларни бир хилда қондириш собиқ Иттифоқ ҳудудида, барча мавжуд миллий давлат чегаралари доирасида чекланиб қолмаслиги керак. Турли ҳудудларда яшаб келаётган халқлар миллатидан қатъи назар, ҳамма жойларда ва ҳамма вақт ўзларининг ранг-баранг миллий эҳтиёжларини қондира олишлари даркор, уларнинг миллий манфаатлари одилона ҳимоя қилиниши даркор.

Мустақиллик собиқ совет тузуми даврида  миллий муносабатлар борасида юзага келиб қолган адолатсизликларга  барҳам бериш, барча миллатлар ҳақ-ҳуқуқларини тенглаштириш  имконларини яратиб берди. Ўзбекистон Республикаси  қонунларида  миллатидан қатъи назар,  барча кишилар  Ўзбекистон фуқароси  эканлиги белгилаб берилган. Масалан, Ўзбекистон Республикаси Конституцияси 21-моддасида  шундай дейилади «Ўзбекистон Республикасининг  бутун ҳудудида  ягона фуқаролик ўрнатилади. Ўзбекистон Республикасининг фуқаролиги, унга ҳар қандай асосларда эга бўлганлигидан қатъи назар, ҳамма учун тенгдир. Қорақалпоғистон Республикасининг фуқароси айни вақтда Ўзбекистон Республикасининг фуқароси ҳисобланади. Фуқароликка эга бўлиш ва уни йўқотиш асослари ҳамда тартиби қонун билан белгиланади»1.


8.3-Чизма

 SHAPE  \* MERGEFORMAT 
Мустақилликнинг биринчи йилларидан бошлабоқ юртимизда  истиқомат қилаётган барча миллатлар ва элатларнинг  ўз тили маданияти, урф-одатларини сақлаб қолиш ҳамда ривожлантириш имкониятлари яратиб берилди. Ўзбекистонда  яшовчи миллат вакилларининг  миллий-маданий эҳтиёжларини  қондиришга  хизмат қилувчи  миллий-маданий марказлар фаолиятини  янада кучайтиришга  алоҳида эътибор бериб келинмоқда.

Бу маданий марказлар ҳар бир миллатга хос бўлган миллий  маданият, тил, урф-одатларни ўрганиш, сақлаб қолиш ва ривожланишидан манфаатдор бўлган  Ўзбекистон  фуқаролигини,  ўзаро тотувлигини таъминлаб бирлаштириб келмоқда.

Миллий маданиятнинг  миллатлараро тотувликни таъминлаб беришдаги ўрни қуйидагича:

- кам сонли миллат вакилларининг манфаатлари ва қизиқишларини ҳимоя қилиш;

- миллат ажратишга, миллий экстремизмга қарши курашни кучайтириш.

Мустақиллик йилларида Ўзбекистон миллий манфаатлар устуворлиги ва тенг ҳуқуқли ҳамкорликка асосланган изчил ташқи сиёсат олиб бормоқда.

Давлатимизнинг ўз мустақиллигини қўлга киритиши, кўплаб халқаро ташкилотларга аъзо бўлиши миллий манфаатларимизга мос келадиган ташқи сиёсат юргизишнинг тўла  имкониятларини очиб берди.

Бу ҳақида Президент И.А.Каримов шундай дейди. «Ўзбекистоннинг милий манфаатларига мос келадиган кўп томонлама фаол ташқи сиёсатини амалга ошириш - давлатимизнинг мустақиллигини мустаҳкамлаш, иқтисодий қийинчиликларни бартараф этиш ва халқ турмушини яхшилашнинг зарур шарти ва ғоят муҳим воситасидир»1.

Мустақиллик йилларида Ўзбекистон ўзининг миллий манфаатларини устун қўйган ҳолда ташқи сиёсат олиб борди ва бу борада катта ижобий ютуқларга эришмоқда. Ўзбекистон шундай принципларга амал қилган ҳолда ташқи сиёсат олиб бормоқдаки, бу унинг халқаро обрўсини ошириш билан бирга юртимизни дунёга танитмоқда.

Ўзбекистоннинг ташқи сиёсат борасидаги сиёсий, иқтисодий, маданий, ижтимоий ва бошқа соҳалардаги алоқалари юртимиз ҳаётининг яхшиланишига, фуқароларда эртанги кунимизга ишонч ҳосил қилишларига сабабчи бўлмоқда.

Умуммиллий манфаатлар мазмун ва моҳияти жиҳатидан миллий қадриятларга қараганда кенг ва чуқурроқдир. Бундан кўриниб турибдики, умуммиллий манфаатлар миллий манфаатлардан фарқли ўлароқ алоҳида ёки бир гуруҳдаги кишиларни эмас, балки мамлакатимиздаги барча мавжуд миллат, элат ва халқларнинг мақсад ва интилишларининг яхлитлиги, умумиймилигини ифодалайди.

Умуммиллий манфаатлар бутун ҳолда намоён бўлса, миллий манфаатлар шаклида намоён бўлади. Умуммиллийликни алоҳидадан, алоҳидаликни умумийликдан ажратиб бўлмагандек, миллий манфаатлари ҳам умуммиллий манфаатларнинг асосий мазмунини ташкил этади.

Миллий ва умуммиллий манфаатлар бир-бири билан узвий боғлиқдир. Шунинг учун уларни бир-биридан ажратиб бўлмаганидек, миллий манфаатларни ҳам умуммиллий манфаатлардан ажратиб қараш мумкин эмас.
Умуман, миллий масалани ҳал этишнинг асосий тамойиллари қуйидагилардан иборат:

1. Миллатларнинг ўз-тақдирини ўзлари белгилаш ҳуқуқи.

2. Барча миллатлар учун  жинси, ирқи, миллатидан қатъи назар тенг ҳуқуқлилиги принципи (ЎзР Конституциясининг 18-моддаси шу ҳақда).

3. Барча миллатларнинг катта-кичиклигидан қатъи назар миллий манфаатларини ҳурмат қилиш принципи.

4. Миллийликнинг байналмилаллик билан узвийлиги.

5. Ҳар бир миллатнинг ижтимоий-иқтисодий, миллий-маданий ва диний хусусиятларини ҳисобга олиш ва уларга ҳурмат билан қараш.

6. Ўртоқларча ўзаро ёрдам ва манфаатдорлик.

7. Шовинистик, миллатчилик, маҳаллийчилик кўринишларига ён бермаслик ва уларнинг бирон бир кўринишларига муросасиз кураш принципи.

Аслида, миллий муносабатлар ижтимоий-сиёсий ҳодиса бўлиб, соф ҳолда мавжуд бўлмайди. Яъни, у иқтисодий, сиёсий ва маънавий муносабатларнинг бири сифатида намоён бўлади.
Ўзбекистонда амалга оширилаётган миллий сиёсат – жамиятни янгилашнинг энг муҳим таркибий қисмларидан иборат. Жамиятни янгилашнинг муваффақияти мамлакатда истиқомат қилувчи кам сонли халқлар ўртасидаги муносабатларни ривожлантириш билан изчил ва мунтазам шуғулланишга боғлиқ.

Таянч иборалар:

Миллат тушунчаси, миллий низо, миллат белгилари, ирқий бирлик, полиэтник давлат, миллий-маданий марказ, этник гуруҳлар, элатлар, ягона Ватан, миллий тикланиш, миллий турмуш тарзи, миллий ҳамжиҳатлик, миллий уйғунлик, миллий менталитет, миллий сиёсат, миллий можаро, миллий манфаат, миллатпарварлик, миллий руҳият, этноцентризм, миллатчилик,  тажовузкор миллатчилик, умуммиллий манфаат.

Мавзуга доир саволлар:

1. Миллий-маънавий тикланиш ва унинг жамият ҳаётида тутган ўрнини изоҳланг.

2. Миллий ва ирқий бирлик тушунчаларини қандай тушунасиз?
3. Миллий муносабатларни такомиллаштиришда миллий маданий марказларнинг тутган ўрни қандай?
4. Мустақиллик йилларида этник гуруҳлар ўртасида муносабатларнинг яхшиланиб бориши нималарда намоён бўлмоқда?

5. Миллий тикланиш сиёсати, ундан кўзланган асосий мақсадлар қандай?
6. Миллий можаролар, уларни келтириб чиқарувчи сабабларни баён этинг.
7. Этник бирлик ва унинг шаклланиш омиллари нималардан иборат?
9-§. Миллий–маънавий тикланишнинг миллатчилик ва миллий зиддиятларнинг олдини олишдаги роли
	Миллатлараро  муносабатлар  соҳасидаги  зиддиятлар  ва  уларнинг ижтимоий      тараққиётга таъсири


Миллий  муносабатлар  ижтимоий  муносабатларнинг  ажралмас кисмидир.  Шунинг  учун  ҳам  миллий  ва  миллат-лараро муносабатларда  ижтимоий  ҳаётимизнинг  барча  соҳаларида рўй  берган  ўзгаришлар,  қийинчиликлар,  зиддиятлар  ўз  аксини топмай  қолмайди.   Ҳар қандай  ривожланишга ҳам  зиддиятлар хос бўлади,  улар  миллатлараро муносабатлар соҳасида  ҳам  муқаррардир. Энг муҳими, уларнинг доимо юзага келиб  турадиган жиҳатлари  ва қирраларини кўра билиш , ҳаёт ўртага  қўяётган  саволларга ўз вақтида тўғри жавоб топиб беришдан иборат.

Мустақилликка  қадар нашр этилган илмий ишларда,  собиқ раҳбарларнинг баландпарвоз нутқларида,  миллий муносабатлар масаласида  ҳеч  қандай  муаммо  йўқлиги,  бўлиши ҳам мумкин эмаслиги хақида зўр бериб гапирилди, бу соҳада  ютуқлар бир  ёқлама,  фақат яхши  томондангина  баён этилди  ва бўрттирилди, реал  ҳақиқат эса бузиб кўрсатилди.
Собиқ совет давлатида миллий масала узил-кесил ҳал қилинганлиги ҳақида, барча халқлар ихтиёрий равишда ягона тенг ҳуқуқли оилага бирлашганлиги, миллий маданиятлар ва тиллар ривожи ўзининг  юқори чўққисига  кўтарилганлиги  ҳақида бонг уриб келинган бўлса-да, бунинг заминида ҳам пайқаб олиш қийин бўлмаган  мураккаб ва зиддиятли  мақсадлар ётганди. Иттифоқдош деб номланган республикаларда ишлаб чиқарувчи кучлар бир томонлама  технократик ривожлантирилиб, уларнинг марказга қарамлигини кучайтириш, ягона иттифоққа бўйсунувчи  халқ хўжалигини ташкил этиш ва иқтисодий манфаатлари жиҳатдан  республика-ларни бир-бирига бутунлай қарам қилиб қўйиш ана шундай мақсадлардан бири эди.

Айни пайтда сиёсий, иқтисодий, ижтимоий, маданий тараққиёт жиловларини ўз қўлига олган марказ сиёсатида кам сонли ҳисобланган миллатлар манфаатларига нисбатан эътибор пасайган, давлат сиёсатида миллатларнинг қўшилиб кетиши ҳақидаги ғоялар устунлик қилганлиги сабабли, кам сонли халқлар, гуруҳлар, иттифоқдош республикалар ҳуқуқлари  ва манфаатларини ҳимоя қилувчи ташкилотлар аста-секин барҳам топа бошлади. Кам сонли ҳисобланган миллатларнинг тили бир, дини бир халқлар билан қўшилиб кетиш режаси «Социалистик миллатларнинг гуллаб- яшнашига ва бир-бирлари билан яқинлашувига изчиллик билан ҳаракат қилиниши» натижасида сунъий равишда миллатларнинг миллий қадриятларига зимдан ҳужум бошланган, улар ўрнига бирор миллатга тааллуқли бўлмаган ягона сунъий маданиятни вужудга келтиришга киришилганди. Кишиларнинг ягона бирлиги «Ягона совет халқи»нинг вужудга келтирилиши эса бу жараёнларнинг муҳим белгиси бўлиб, кишиларнинг янги тарихий бирлиги сифатида «ягона собиқ совет халқи» шаклланганлиги партиянинг қатор сеъздларида таъкидлаб ўтиларди. «Бизда,-деган эди собиқ КПСС МК Бош котиби Л.И.Брежнев 1974 йил 14 июнда қилган маърузасида, - одамларнинг янги тарихий бирлиги бўлган совет халқи таркиб топди. Бунинг маъноси шуки, собиқ совет кишилари хулқ-атвори, характери, дунёқарашининг социал ва миллий тафовутларга тобе бўлмаган умумий белгилари тобора кўпроқ сақланадиган бўлиб қолди». Коммунист идеологлар ва сиёсатчилар бу концепцияни илгари сурар эканлар, афтидан, одамларда миллий ўзликни англаш туйғусининг ўсиш жараёнини атайлаб тажовузкор, сиёсий урғу берилган миллатчилик билан алмаштириб қўйган эдилар. Бунинг оқибати ўлароқ XX асрнинг 80-йилларида миллий республикаларнинг ҳуқуқлари бутунлай чеклана бошланди.

Умум тараққиётнинг  барча соҳаларида мавжуд бўлган зиддиятлар ҳақида, миллатлараро муносабатларда, маданият соҳасида, аҳолини  озиқ-овқат,  уй-жой,  тиббий  хизмат билан  таъминлаш, миллий кадрларни  тайёрлаш каби соҳалардаги  муаммолар эътиборга олинмади,  керакли чора –тадбирлар кўрилмади. Бунинг натижасида  кўп  йиллар  давомида  юзага келган  муаммолар  йиғила бориб,  ижтимоий  зиддиятларни  кескинлаштирди  ва собиқ тузумнинг  емирилишига олиб келди.

Жамият тараққиётининг қайси бир даврига  қарамайлик, уларнинг барчасида миллий ва миллатлараро муносабатлар ўзига  хос ўринга эга бўлганлигини кўрсак бўлади. XXI аср бошларига келиб, ўз мустақиллигини қўлга киритган собиқ иттифоқ таркибидаги республикалар жаҳон ҳамжамиятида ўз ўрнини топишга ҳаракат қилиб келмоқдалар, лекин бугунги кунда  ҳам тенгсизлик ғояси ва сиёсатига барҳам берилгани йўқ, улар  ҳатто айрим ҳудудларда кучайиб бормоқда. Бундай ҳол ҳар бир давлатдан ўз тараққиётини таъминлаш учун миллий ва миллатлараро муносабатларга эҳтиётлик билан ёндашиб, ҳушёрлик билан зиддиятларни бартараф этиш йўлларини қидиришга ундайди.

Жамият ҳаёти ва тараққиётига, тинчлик ва барқарорликка таҳдид солишга қаратилган миллатлараро зиддиятларни келтириб чиқарадиган омилларга  шовинизмни мисол келтирсак бўлади.   Айрим йирик давлатлар ва кўп сонли халқларнинг ўз атрофидаги мамлакатлар билан ўз муносабатларини устунлик ва мумтозлик нуқтаи назаридан амалга оширишга интилишлари, шовинизмдир. Ушбу тушунча француз  императори Наполеоннинг  армиясида хизмат қилган Н.Шовен номидан  олинган.  Н. Шовен босқинчилик сиёсатининг мухлисларидан ҳисобланиб,  у бошқа миллатларни менсимасликни ва ўз миллатининг уларга  нисбатан устунлигини асослашга қаратилган ғоялар тарафдори эди. Ўз моҳиятига кўра, шовинизм  миллатчиликнинг ўзига хос шакли бўлиб, бошқа миллатларнинг жаҳон тарихида тутган ўрни, кишилик жамияти ривожини  таъминлашдаги мавқеий, маданий-маънавий ҳаётининг ўзига хос томонларини менсимасликда ўз аксини топади.

Бугунги кунда шовинизм ўзининг ўтакетган миллатчилиги, миллий устунликни  тарғиб этиши, бир миллат манфаатларини бошқа миллатлар манфаатларига қарама-қарши қўйиши, миллий нифоқларни келтириб чиқариш, бошқа миллатларни  камситиш, уларга нисбатан нафрат ҳиссини уйғотиш каби хусусиятлари билан намоён бўлмоқда.

Шовинизмнинг ашаддийлашган кўринишларидан бири буюк  давлатчилик шовинизмидир, у муайян давлатда етакчи  мавқени эгаллаган миллатдаги ҳукмрон кучларнинг  миллатчилик сиёсатидир. Бундай сиёсат буюк миллатлар томонидан бошқа халқларни асоратга солиш, уларни иқтисодий, сиёсий ва маданий жиҳатдан камситишга қаратилган.

Ўзбекистон  қарамлик йилларида шовинизм ва буюк давлатчилик шовинизми ғояларининг азоб - уқубатларини ўз бошидан кечирди. Мустамлакачилар ўзлари босиб олган  жойлар аҳолисини ўз миллий манфаатларини ва миллий  ўзлигини англашини чегаралаш учун барча чора- тадбирларни қўлладилар. Собиқ совет тузуми ўз манфатлари йўлида асрлар мобайнида аҳил ва тотув яшаб келган, турмуш  тарзлари бир-бирига яқин бўлган Марказий Осиё халқларини “мустақиллик” ва “эркинлик” бериш баҳонасида бир-биридан узоқлаштирдилар ва Туркистонни парчалаб  ташладилар. Мустамлакачилар ўз мақсадларини амалга ошириш йўлида иқтисодий, сиёсий, маданий- маънавий чоралардан кенг фойдаландилар.

Шуни эслатиб ўтиш жоизки,  миллий   сиёсатдаги   бузилишларнинг катта  қисми   шахсга  сиғиниш даврида юз  берди. Бутун-бутун  халқлар,  миллат ва элатлар қатағон қилинди.  1941-1945 йилларда Шимоллий  Кавказ ва Қрим аҳолиси - қалмиқлар,  чеченлар, ингушлар, қарочайлар, қрим   татарлари, месхети турклари  ва бошқалар   зўровонлик йўли билан ўз  юртларидан шарққа томон кўчирилди.  Кўчирилган  халқларнинг  умумий  сони тахминан 3  миллион кишини ташкил  қилди. Мажбурий равишда ўз ҳудудларидан бадарға қилинган халқларга нисбатан  асоссиз чеклашлар  жорий этилди,  уларнинг барча ҳақ-ҳуқуқлари,  эркинликлари  камситилди.

ХХ аср 50-60–йилларида миллий муносабатлар соҳасидаги салбий ҳолатлар купайгандан кўпайиб бораверди. Миллий муносабатлардаги муаммолар, камчиликлар  ва қийинчиликлар  хусусида  сукут сақланди,  кенг жамоатчиликдан бор ҳақиқат атайин яширилди, ютуқлар  керагидан  ортиқча  мақталди. Миллатлар ва элатларнинг иқтисодий,  сиёсий ва маънавий  манфаатлари  этиборга  олинмади.

Инсоният тарихи шуни исботлаб бердики, шовинизм авторитар тузум ўрнатилиши ва мустаҳкамлашини  рағбатлантирди, шафқатсиз диктатурага олиб борди.  Чунки, диктатурасиз босиб олинган, мустамлакачилик шароитида яшаётган ва қарам халқларгина эмас, балки бир қасми муқаррар равишда бундай сиёсий йўлга қарши чиқадиган ўз  аҳолисини ҳам бошқача шароитда итоаткорликда сақлаб туриш мумкин бўлмайди.

Туркистон мустамлакасига айлантирилган дастлабки вақтларданоқ то мустақилликка эришгунимизга қадар Марказий Осиё халқларининг миллатпарвар зиёлилари, атоқли давлат арбоблари, миллат халқ манфаати йўлида фидоийлик қилиб келаётган маърифатпарварларни, миллий кадрларни қатағон қилишдан мустамлакачилик тартибларини мустаҳкам сақлаб туришни энг маккорона тарих синовидан ўтган йўлларидан бири сифатида фойдаланилди. Қатағонлик сиёсати миллий кадрларни йўқ қилишга қаратилган, халқларнинг миллий онги, миллий ўзлигини англаб етиш ва миллий ғурурининг ўсишига йўл бермаслик йўлидаги давлат сиёсати эди.

Мустамлакачилик йилларида олиб борилган қатағонлик сиёсати шовинистик мақсадлар билан мустаҳкамланган, бутун бир миллатларни бадном этишга, қадр-қимматини ерга уришга қаратилган эди.

Ҳозирги кунда буюк давлатчилик ғоялари мазмунан ўша-ўша бўлса-да, унга эндиликда ўта замонавий шакл берилмоқда. Мустақилликнинг дастлабки йилларида булар рус миллатининг мумтозлигини тиклаш, Россия теварагида кучли жўғрофий-сиёсий майдон яратиш, «Ягона ва аҳил халқлар оиласи»ни тиклаш, янги мустақил давлатларнинг қайси бири билан ҳамкорлик қилиш, қайсиларини ажратиб қўйиш ва бошқа соҳаларда кўринди.

Мустақил Ўзбекистон учун бугунги кунда буюк давлатчилик шовинизм ва агрессив миллатчилик туғдираётган таҳдидларнинг реал хавфи қуйидагилардан иборат:

1) Халқаро, давлатлараро ва элатлараро қарама-қаршиликни келтириб чиқариш.

2) Халқаро-ҳуқуқий ва ички давлат суверентетимизни рўёбга чиқаришга қаршилик кўрсатиш.

3) Ўзбекистоннинг ташқи иқтисодий алоқаларини чегаралашга, уларни тенг ҳуқуқли бўлмаган шароитга солиб қўйишга уриниш.

4) Мамлакатимиз аҳолисига электрон, радио-ахборот воситалари орқали мафкуравий йўл билан тазйиқ ўтказиш, жаҳон афкор оммасида Ўзбекистон ҳақида нотўғри тасаввур туғдиришга интилиш.

5) Миллатлар ўртасидаги ўзаро ишончсизликни келтириб чиқариш, миллатлараро муносабатларни кескинлаштириш.

6) Янги мустамлакачилик ва янги империячилик ёндашувларини зўрлаб қабул қилдириш, ҳамма соҳалардаги ўзаро манфаатли ва тенг ҳуқуқли ҳамкорликни кескинлаштириш хавфи.

	Мустақиллик шароитида миллатлараро муносабатларни ривожлантиришга қаратилган тадбирлар




Мустамлакачилик тузумининг миллат- лараро муносабатлар борасида олиб борган сиёсати оқибатида пайдо бўлган барча хато ва камчиликлар миллий ёки минтақавий ҳодиса сифатида ўрганиб келинди. Миллатлараро муносабатлар борасидаги бундай хатолик ва камчиликлар кейнчалик айрим минтақаларда миллатлараро муносабатлар борасида қатор зиддиятларнинг пайдо бўлишига сабабчи бўлди.

ХХ аср 70-80-йилларида мамлакат  иқтисодиётида  рўй берган  танглик, ижтимоий, маънавий  ва ахлоқий  соҳалардаги  бузилишлар, порахўрлик,  таниш-билишчилик,  вазифасини суиистеъмол  қилишлар,  қўшиб ёзишлар ва  бошқа  салбий ҳодисалар  миллий ва миллатлараро  муносабатларнинг  ҳолатига  кескин таъсир кўрсатди. Ана  шу  салбий  ҳодисаларнинг  ҳаммаси  ҳар хил   миллатчилик  кайфиятларнинг нимоён бўлиши,  миллатлараро  низолар вужудга  келиши   учун  негиз  яратди.

Ўзбекистоннинг туб аҳолиси – ўзбеклардир. Республиканинг  қолган аҳолисини қорақалпоқлар, тожиклар, қозоқлар, қирғизлар, туркманлар ташкил этади. Республикада улардан  ташқари  татарлар, қрим татарлари,  озарбайжонлар, бошқирдлар,  уйғурлар, беларуслар, шунингдек, поляклар, чехлар, словянлар, болгарлар истиқомат  килади. Шунингдек, Ўзбеистонда    форслар,  пуштунлар, блужлар, корйеслар, арманлар, яҳудийлар ва бошқа миллат вакиллари ҳам яшайди. Уларнинг турли–туман эҳтиёжларини  қондириш  учун  республикамизда  қатор чора-тадбирлар  амалга оширилмоқда. Мустақиллик  йилларида юртимизда миллатлараро муносабатларни  яхшилиш ва такомиллаштириш мақсадида кўплаб миллат вакиллари  ўз она тилида таълим олиш имкониятига эга бўлдилар. Бугунги кунда қайси миллат вакиллари  қаерда зич ва кўпчилик бўлиб яшаётган бўлсалар, ўз она тилисида таълим бериладиган мактабларда билим олмоқдалар. Мустақиллик йилларида Ўзбекистонда ўзбек, қозоқ, рус, тожик, корейс ва бошқа миллатлар тилларида таълим бериладиган мактаблар мавжуд.. Кўплаб олий ўқув юртларида, шу жумладан, Низомий номли Тошкент давлат педагогика университетида ўзбек, рус, қозоқ ва корейс тилларида таълим бериб келинмоқда.

Кадрларни   жой-жойига  қўйиш, маданият ва маънавий бойликларни тақсимлаш масалаларида  ижтимоий  адолат  тамойилларига асосланмокда. Миллий  тилларда рўзномалар, китоблар, дарсликлар, ўқув қўлланмалар ва бошқа  адабиётлар нашр этилмоқда. Кўпчилик миллатларнинг эҳтиёжлари ҳисобга олиниб, телевизион кўрсатув ва радио  эшиттиришлар доираси кенгайтирилди, миллий  маданият  марказлари очилди. Бошқа миллатларнинг  вакиллари   давлат ва жамоат ишларига жалб қилинмоқда.

Мустақилликни  қўлга киритгач,  Марказий Осиё давлатларида  амалга оширилаётган ижтимоий – сиёсий ҳамда иқтисодий ислоҳотларнинг мазмуни ва суръатларидаги айрим фарқлар миллатлар ва элатлар ўртасидаги ўзаро муносабатларга салбий таъсир кўрсатиши мумкин эди. Ана шуни эьтиборга  олган Президент И. А. Каримов, «Кўп миллатли давлатда этник гуруҳлар ва миллатлар ўртасидаги муносабатлар миллий хавфсизлик тушунчасини шакллантирувчи таъсирчан омиллардан бири эканлиги аниқ бўла бошлади.

Этник гуруҳлар ва миллатлар ўртасидаги муносабатларни уйғунлаштириш собиқ совет маконида янги мустақил миллий давлатлар қарор топаётган даврда, айниқса муҳим аҳамият касб этади», деган эди.

Минтақамизда барқарорлик, тинчлик ва осойишталикни  сақлаб  туриш учун миллий сиёсат юргизишда  қуйидагиларни эсдан чиқармаслик  керак:

- таркиб топган  давлат чегараларини,  уларнинг дахлсизлигини тан олиш;

- мустақиллик туфайли халқлар миллий ўзлигини англашнинг ривожланиши орқага қайтмайдиган жараён эканлигини тушуниб етиш;

- минтақада яшаётган  халқларнинг ўзаро яқинлиги  миллатлараро муносабатларга  ижобий  таъсир кўрсатишини назарда тутиш;

- республикамизда “Туркистон - умумий уйимиз” ҳаракатида амалга оширилаётган этник  сиёсат ўзининг йўналиши ва мазмунига кўра инсон- парвар, конструктив жараён эканлигини англаб етиш;

- минтақадаги интеграция жараёнлари  ҳам  барча  халқлар ва бутун кўп миллатли аҳолининг миллий ва давлат манфаатларини энг маъқул  даражада  уйғунлаштиришга асосланган  ҳолда ривожланишини эътиборга олиш.

Этник  гуруҳлар,  миллатлараро муносабатлар  масаласида йўл қўйилган  хато ва камчиликлар  қандай  салбий  оқибатларга олиб келганлигини,  нималарда  намоён   бўлаётганлигини  билиш, миллий масалада келажакда  бундай  вазиятлар  такрорланишига йўл қўймаслик учун  уларни келтириб  чиқарган ва кескинлаштириб  юборган  сабабларни чуқур ва атрофлича идрок қилиш миллий сиёсат юритишда катта аҳамият касб этади.

Жамият ҳаёти барқарорлигига асосий таҳдидлардан бири миллатчиликдир. Инсоният тарихи миллатчилик қандай салбий оқибатларга олиб келиш мумкинлигини аллақачон исботлаб берди. Кўп миллатли давлатларда барча миллатларга тенг ҳуқуқли асосда эътибор берилмаслик миллатчилик ҳолатларининг пайдо бўлишига сабабчи бўлади. Миллатчилик ижтимоий воқелик ва унда кечаётган жараёнлар миллат тарихий тараққиётининг бош субъекти, миллий муносабатлар ва ижтимоий муносабатларнинг асосий тури, деган нуқтаи назардан келиб чиқиб, баҳолана бошланган макон ва замонда шаклланди. Собиқ иттифоқ даврида миллатпарварлик, миллийлик миллатчилик сифатида баҳоланган эди.
Миллатчилик – капитализм даврида жаҳоннинг мустамлакалар ва метрополиялар, қолоқ ўлкалар ва илғор давлатлар, озод халқлар ва мустабидлик исканжасидаги халқларга бўлиниб кетишига қарши курашувчи демократик, маърифатпарвар ҳамда инсонпарвар кучлардан фарқли ўлароқ, бу зиддиятларни ўз миллатининг манфаатларини бошқа миллатлар ҳақ-ҳуқуқларидан юқори қўйиб ҳал этишга интилувчи сиёсий оқим.

Миллий биқиқлик – ўз миллатини ўзга миллатлардан узоқлаштириш, унинг ўзига хослигини ҳимоя этишни тор тушуниб, миллий худбинликни жорий қилиш, ўз миллатиниинг ўзга миллатлар билан эркин алоқада бўлишига путур етказиш.

Миллий биқиқлик ҳозирги замондаги иқтисодий, сиёсий ва маданий-маънавий алоқаларнинг моҳиятини тушунмаслик ва уни юзаки талқин этишнинг маҳсулидир. Ҳозирги замон тараққиёти шундайки, миллатлар, минтақалар, қитъалар, мамлакатлар ва халқлар ўзаро турли муносабатларга киришиб, ҳар томонлама яқинлашмасдан ривожлана олмайдилар. Ана шундай яқинлашиш ва бошқа мамлакатлар ҳамда халқларнинг энг яхши ютуқларини ўзлаштириш ҳар бир миллат гуллаб-яшнашининг зарурий шартидир. Барча ривожланган давлатлар ва миллатлар шу йўлдан бормоқдалар. Аммо бундай ўзлаштириб олиш ижобий равишда амалга оширилмоғи ва ўзлаштираётган миллатнинг ўзига хослиги, унинг тили, маданияти ва анъаналарига путур етказмаслиги керак.

Мустақил Ўзбекистоннинг гуллаб-яшнашини истайдиган ҳар бир фуқаро мамлакатимизнинг барча ривожланган давлатлар билан муносабатларининг ҳар томонлама кенгайиши ва чуқурлашишига, юртимизни биқиқлик қобиғидан узил-кесил қутулишига хизмат қилмоғи муқаддас бурчдир.

	Баъзи давлатларда миллатчилик ҳаракатларининг кўринишлари


Бугунги кунда айрим мамлакатларда миллатчилик ҳаракатларининг кучайиб борётганлиги одамларни ташвишга солмоқда.

Миллатлараро зиддиятлар, бошқа миллатларга  нисбатан зўравонлик хатти-ҳаракатларининг, минг афсуслар  бўлсинки, кўп миллатли, федератив Россия давлатида ҳам кўриш мумкин:

- 2006 йил 30 октябрдан 31 октябрга ўтар  кечаси Саратов шаҳрида 17 ёшдан 20 ёшгача бўлган 6 нафар неонацист 4 нафар одамнинг ўлимига сабабчи бўлди. Уларга  ёқмаган нарса  ҳалок бўлганлардан бирининг исми русча  эмаслиги эди.

- 2006 й 29 ноябрда Омск шахрида Қозоғистондан келиб ҳайдовчи бўлиб ишлаётган фуқаро 6 жойига пичоқ уриб ўлдирилди. 19 ёшли  Педагогика коллежи талабаси «Рус бўлмаганларга бу ерда жой йўқ, уларни ўлдириш керак», деган гапларни бақириб айтиб жиноят жойидан яширинди.

- 2007 йилнинг январида Москва шаҳрида миллатчилар Озарбайжон фуқаросига  ҳужум  қилиб, уни қаттиқ калтакладилар. Жабрланувчи олган жароҳатлари натижасида Москва касалхоналаридан бирида  вафот этди.

- 2007 йил 7 октябрда  Павловск шаҳрида 4 нафар номаълум кимса қурилишда ишлаётган Тожикистон  республикаси  фуқаросига ҳужум қилиб уни жароҳатладилар. Бундай ҳолатларни яна давом эттириш мумкин.

Албатта, Россияда миллатчилик асосида жиноят содир этганлар жазога тортиляпти, жумладан 2005 йил Туркия фуқаросини ўлдирган 18 ёшли фуқаролар 8 ва 9 йилга қамалдилар, Москва  шаҳар суди қарорига кўра, Қирғизистон  республикаси фуқаросининг  ўлимига сабабчи бўлган  3 нафар кишининг ҳар бири 14 йилдан жазога тортилди.

Миллатчилик хилма-хил мазмун ва шаклда намоён бўлиши мумкин. Хусусан, катта ёки кичик миллатларнинг миллатчиликни бошқа миллатларни ассимиляция қилишга қаратилган ёки миллий маҳдудликка йўналтирилган миллатчиликдан фарқлаш лозим. Шунингдек, миллий келишмовчиликлар ва низолар келиб чиқишига сабаб бўлувчи тажовузкор миллатчилик  билан бир қаторда ундан ҳам хавфлироқ бўлган яширин, нозиклашган миллатчилик ҳам мавжуд.

Умуман олганда, миллатчилик бир томондан, бошқа миллатлар билан турли соҳалардаги айирбошлаш жараёнидан маҳрум қилиб, миллатнинг маънавий қашшоқлашувига сабаб бўлса, иккинчи томондан, ўзаро келишмовчиликлар учун замин яратади. Миллатчилик туйғулари бутун миллатни қамраб олган ва давлат структуралари томонидан бундай кайфият қўллаб-қувватланган пайтда эса у миллатлараро муносабатларнинг таранг ҳолда сақланиб қолишига сабабчи бўлади.

	Миллатлараро ҳамдўстлик –собитқадам  ривожланиш гарови


Мамлакатимизда  барқарорлик, тинчликни  сақлаб, ижтимоий-иқтисодий тарраққиётни жадал- лаштиришда  миллат ва элатлар ўртасидаги дўстлик- ни  кучайтириш,  уларнинг ўзаро ҳамкорлигини мустаҳкамлаш  катта  аҳамият касб этади.

Миллатлараро  ҳамдўстлик ва собитқадам-ликни ривожлантиришнинг бир қатор омиллари мавжуд. Шулардан бири миллатлараро мулоқот турли миллатларга хос бўлган кишилар ўртасидаги муносабатлар  жараёнида  намоён бўлади.

Инсон вояга  етиб, ижтимоий жиҳатдан  фаоллашиб борар экан  ўз миллатининг шаклланиб бориши    жараёнида   тўплаб келинган  маънавий қадриятлар, миллий хулқ-одоб, ахлоқ, инсонлар билан муомала маданиятини ўзлаштириб боради.

Миллий менталитети, турмуш тарзлари бир-бирига яқин бўлган миллатлар ўртасидаги мулоқот енгил ва бир-бирларини тушунарли  тарзда осон кечади

Миллатлараро мулоқотларни   маданиятли ва ўзаро ҳурмат асосида ташкил этиб, олиб борилиши  миллатлараро  муносабатлар тараққий этишига  катта таъсир кўрсатади. Миллатлараро мулоқотни ривожлантириб  бориш, турли миллат вакилларига  ҳурмат билан қараш, улар билан баҳамжиҳат  яшаш миллий  ғоямизнинг  умумбашарий тамойилларидан ҳисобланади.

Ҳозирги вақтда мавжуд бўлган ҳар бир миллий маданиятдаги ютуқлар, унинг ижобий,  фойдали томонларини доимий  равишда  ўрганиш, улардан кенг ва атрофлича  фойдаланиш миллий маданиятларни  ўзаро  бойтишнинг, кишиларни  байналмилал  руҳда  тарбиялашнинг зарур  йўлларидан  бири ҳисобланади.

Ўзбекистон  Республикасида барча  миллат  ва этник гуруҳлар ўртасида шу ҳудудда яшайдиган ҳар қандай одамга  ўзини  эркин ва тенг ҳуқуқли  деб ҳис қилиш  учун  барча  имкониятлар яратилиб берилган. Уларнинг фуқаролик,  шахсий,  ижтимоий–сиёсий, иқтисодий ҳуқуқлари Ўзбекистон Респуликасининг Конституциясида, “Фуқаролар сайлов ҳуқуқларининг кафолатлари тўғрисида”ги Қонунда Ўзбекистон Республикасининг  ҳамма фуқаролари “ижтимоий келиб чиқиши, ижтимоий ва мулкий  мавқеи, ирқий ва миллий мансублиги, жинси, маълумоти, тили, динга муносабати, машғулотининг тури ва хусусиятидан қатьий назар” тенг сайлов ҳуқукига эга, деб  ёзиб кўйилган. Шунингдек, Ўзбекистон ҳудудида яшайдиган этник  озчиликнинг ҳуқуқларини ҳимоя қилиш тўғрисида ҳам алоҳида кўрсатиб ўтилган. Конституцияда ёзилганидек, “Ўзбекистон Республикаси ўз ҳудудида ҳам, унинг ташқарисида ҳам ўз фуқароларини ҳуқуқий ҳимоя қилиш ва уларга ҳомийлик кўрсатишни кафолатлайди»1.   Шуни алоҳида қайд этиш лозимки,  жамиятимизда кундан-кунга мустаҳкамланиб бараётган миллий ҳамжихатлик, миллий бирдамлик нафақат  республикамиз туб аҳолиси – ўзбеклар билан Ўзбекистонда яшаётган бошқа миллатлар вакиллари орасида  ҳам этник маданий асосларда жипслашиш жараёнлари фаол юз бермоқда.

Миллатлараро тотувликни  таъминлаб, ҳар бир миллат вакилининг  онги ва қалбига «Шу азиз Ватан барчамизники» деган тамойилни  сингдириш орқали уларни озод ва обод Ватан қуриш йўлига сафарбар этишда миллий маданий марказларнинг фаолиятини такомиллаштиришнинг  аҳамияти каттадир.

Республикамизда ҳозирги  кунда 150 дан ортиқ  миллий–маданий марказлар фаолият курсатиб келмокда. Улар куп миллатли Ўзбекистонда  жамиятни сиёсий, иқтисодий,  маданий–маънавий  жиҳатдан қайта қуриш жараёнида ижобий роль ўйнамоқда.

Миллатлараро тинчлик, тотувликни  таъминлашда ўзбек миллатининг бошқа  суверен давлатларда,  хусусан, Ўрта Осиё мамлакатларида  яшаётган ўз этник қардошлари билан яқин муносабатда бўлиши катта аҳамият касб этади.

9.1-Чизма


ЮРТ ТИНЧЛИГИ FОЯСИ








Марказий Осиё минтақасида  яшаб келаётган  барча  халқлар асрлар мобайнида  бир-бирларини қўллаб-қувватлаган,  бир-бирларига  кўмак берган ҳолда  тинч ва тотув  яшаб келганлар.
Мустақиллигимизнинг даст- лабки йиллариданоқ мамлакатимиз ўзига қўшни бўлган давлатлар, қардош халқлар билан муносабатларининг юқори даражада бўлишини, қардошлик ришталарини янада мустаҳкамлашга  катта эътибор бермоқда. Бугунги кунда қўшни давлатлар билан, асрлар мобайнида бир-бирларини қўллаб-қувватлаб келган қардош ҳалқлар билан бирга барча соҳаларда ҳамкорликни кучайтириш Ўзбекистон олиб бораётган сиёсатда катта ўрин тутади.

Марказий Осиёда яшаб келаётган халқлар  ўртасидаги тарихий, маданий, маънавий ва диний бирлик  узоқ тарихга эгадир. Минтақа халқларининг азалий бирлиги, бир-бирларига интилиб яшашлари, ёрдам қўлини чўзишлари улар ҳаётининг асосий қисмларидан бирини ташкил этади. Минтақамизда  яшаб келаётган  миллат ва элат вакилларининг бир-бирларига яқинликлари, қариндош-уруғчилик ришталари билан мустаҳкамланиб бормоқда. Марказий Осиё минтақасида  яшаб келаётган халқлар асрлар  мобайнида ўзаро муносабатларни тўғри йўлга қўйиб, бир-бирларига яхши ва қайғули кунларида кўмак бериб келганлар. 1966 йил Тошкент шаҳрида зилзилаларнинг содир бўлиши  шаҳарга катта зарар келтирди. Биринчи кунлардан ёрдамга етиб келганлар, кўмак қўлини чўзганлар мана шу қардош халқлар бўлди. Улар вайрон бўлган жойларни тиклашда жабр кўрганларга  ёрдам беришда жонбозлик кўрсатдилар. Ёрдам- га муҳтожларга ёрдам кўрсатиш халқларимиз учун асрлар давомида  мерос бўлиб келган ва халқимиз ҳаётининг ажралмас қисмига айланган.

XX аср охирларида Тожикистон Республикасида ва 2010 йил 10-14 июнь кунларида Қирғизистонда содир бўлган нотинчликлар  нафақат тожик ва қирғиз халқининг, шу жумладан, қардош халқларни ҳам ташвишга солди. Нотинчликлар натижасида азият чекканларга  биринчилардан бўлиб ёрдам қўлини чўзган  ўзбек халқи бўлди, ўз юртидаги можаролардан жабр кўриб қочишга  мажбур бўлган кишиларга  ўзбеклар ўз уйларидан жой бердилар, уларни озиқ-овқат, кийим-кечак, турар жой билан таъминладилар. Ўзбекистон раҳбарияти  можароларни тинчлик йўли билан, мунозаралар орқали ҳал этилиши учун ўз ҳиссасини қўшди.

Президент Ислом Каримовнинг БМТ Бош Ассамблеясининг Мингйиллик ривожланиш мақсадларига бағишланган олий даражадаги ялпи мажлисидаги нутқиди (2010 йил 20 сентябрь) ҳам ана шу масаланинг мазмун-моҳиятини баён этган эди. 2010 йилнинг июнида Қирғизистонда рўй берган фожиали воқеалар Марказий Осиё минтақасидаги вазиятни издан чиқариш борасида жиддий хавф туғдирмоқда. Шу йилнинг апрелида обрў-эъииборини йўқотган президент ҳокимиятининг ағдарилиши юзага келган кескинлик ва қарама-қаршиликлар, шунингдек, мамлакатда қонуний ҳокимиятнинг заифлаги Қирғизистон жанубида миллатлараро қонли ва шафқатсиз воқеалар юзага келишига сабаб бўлди. Бунинг натижасида юзлаб бегуноҳ одамлар қурбон бўлди, минглаб тинч аҳоли жарб кўрди.

Қирғизларнинг ўзи ҳам, республика жанубида яшаётган кўп сонли ўзбеклар ҳам учинчи кучлар томонидан пухта ўйланган ва уюштирилган акциянинг қурбонига айланди, дейиш учун барча асосларимиз бор.

Узоқни кўзлаб амалга оширилган бу акциядан мақсад мамлакатда нафақат тартибсизлик ва поракандаликни юзага келтириш, балки Ўзбекистонни ушбу ваҳшиёна хунрезликка тортиш, пировард натижада, миллатлараро қарама-қаршиликни икки қўшни мамлакат – Қирғизистон ҳамда Ўзбекистон ўртасидаги давлатлараро қарама-қаршиликка айлантиришдан иборат эди.

Ўта мураккаб ва ўт олиб кетиш хавфи бўлган мазкур вазиятда қабиҳ ният билан ташкил этилган воқеаларнинг ривожланишига йўл қўймаслик биз учун ниҳоятда оғир муаммога айланди. Ўз ҳудудимизда юз мингдан ортиқ қочқинлар, болалар, хотин-қизлар, қарияларни қабул қилиш, уларни жойлаштириш ва барча зарур нарсалар билан таъминлаш жуда катта куч, меҳнат ва ресурсларни талаб қилди. Айни пайтда ўта шафқатсиз зўравонликнинг авж олишига йўл қўймаслик, чегара ҳудудида осойишталикни сақлаш, фавқулодда оқибатларга олиб келиши мумкин бўлган қаҳру ғазабни жиловлаш, экстремизмнинг шиддатли тус олишининг олдини олиш зарур эди.

Фақат ақл-идрок, оддий ҳақиқатни, яъни ушбу заминда кўп асрлар давомида ўзбеклар ва қирғизлар ёнма-ён яшаб келгани ва бундан буён ҳам уларнинг фарзандлари ҳамда авлодлари кўп асрлар мобайнида бирга яшашини теран ангоаш бизга ва халқимизга мазкур фожианинг Марказий Осиёда қарама-қаршиликларнинг янги, кенг кўламли ўчоғига айланиб кетишининг олдини олишда муҳим омил бўлди1.

Шу боисдан ҳам Ўзбекистон Президентим Ислом Каримов ушбу Саммитда 2010 йил 11-14 июнь кунлари Қирғизистон жанубида содир этилган талон-тарожлар, хунрезлик ва зўравонлик бўйича мустақил халқаро текширув ўтказиш, ушбу қонил ваҳшийликларнинг барча буюртмачилари, ташкилотчилари ва ижрочиларини жинойи жавобгарликка тортиш масаласини илгари сурди.

Бугунги кунда “Туркистон умумий уйимиз”  шиори илгари сурилар экан, минтақа халқлари, Ўзбекистонда яшаб келаётган барча миллат вакиллари  ўртасида яхши  муносибатларни кучайтириб  бориш замон талабига айланди.

Ўзбекистон кўпмиллатли  давлат бўлиш билан бирга, ўзбеклар ҳам  қўшни давлатларда  яшаб келмоқдалар. Мавжуд маълумотларга кўра, ҳозирги кунда кўпгина ўзбеклар Марказий Осиёда яшаб келмоқдалар. Туркистон хақларининг кўп асрлик тарихи, бой маданияти, ранг-баранг урф-одат ва анъаналари  бир-бири билан  чамбарчас  боғланиб кетган. Асрлар мобайнида шаклланиб келган бундай боғлиқликларни янада мустаҳкамлаш миллатлараро муносабатларни кучайтиришда, уни янада барқарорлаштиришда минтақамизда яшаб келаётган  барча халқлар, миллатлар, турли элат вакилларини яқинлаштиришда  ўз миллати равнақи, унинг келажагини  ўйлаган ҳар бир  инсоннинг ўз ўрни бордир.

Марказий Осиёда яшаб келаётган барча миллат вакиллари оға-ини халқлардир. Ўрта Осиё халқлари турмуш тарзига, ҳаётига  назар ташлар эканмиз, уларнинг тили, дили, дини, маданияти ва маънавияти муштарак эканлигини  кўрамиз. Ушбу халқлар ўртасидаги дўстлик ва аҳиллик  доимо қадрланиб келинган ва ушбу халқларнинг  катта бойлиги, уларнинг қудрати ва шаън-шавкатининг  манбаига айланган. Ўрта Осиёда яшаб келаётган барча халқларнинг  асосий вазифаларидан бири тарих синовларидан ўтиб тобланган  мана шу қардошлик  ришталарини  янада такомиллаштириш  ва унга бугунги кун талабларидан келиб чиқиб, янгича моҳият бағишлашдан иборатдир.

Барча миллатлар ва халқлар ўртасида тотувлик ва аҳиллик бўлар экан, ҳар бир миллатнинг тақдири ва келажагини ўйлаб ҳамкорлик кучайиб борар экан, мана шундай заминлар асосида мустаҳкамланиб борган юртнинг тинчлигини ҳеч ким буза олмайди. Ҳар бир миллатнинг  тақдири ва келажаги атрофдаги бошқа миллатларнинг  тақдири ва келажагига катта таъсир кўрсатади. Шунинг учун  ҳам минтақада  тинчлик ва тотувликни  барқарор этиш, барча халқлар ўртасида  миллий аҳиллик ва тотувликни  мустаҳкамлаш ҳар бир инсон учун муқаддас  бурч бўлиб қолмоғи лозим.

Ҳаётнинг ўзи бугунги кунда ҳар бир инсондан  миллий муносибатлар борасида ақл-заковат  билан фаолият олиб боришни талаб этмоқда.

Марказий Осиё халқлари ўртасидаги аҳиллик ва тотувликнинг  кучайиб бориши  минтақамизни  миллий можаролардан холи бўлган ҳудудга айланишида  катта роль ўйнайди. Аждодларимиз томонидан  тинчлик ва тотувлик  йўлидаги  олиб борган ишлар биз учун намуна бўлиши лозим.

Миллатлараро муносабатлар жараёнида миллий ва минтақавий  тинчликка путур  етказиши мумкин бўлган ҳар қандай вазиятларнинг олдини олиш учун қуйидаги қоидаларга амал қилишимиз керак:

1.Давлатнинг этник сиёсатида шахс ҳуқуқларини ҳимоя қилиш устувор  булишига асосланиш даркор, шунингдек, миллий озчиликнинг ҳуқуқлари ҳам камситилмаслиги шарт.

2. Давлатнинг этник сиёсатидаги бош йўл миллатлараро зиддиятларни амалий тарзда ҳал киладиган усулларга асосланиши лозим.

3.Жамиятимизнинг бозор муносабатларига асосланадиган иқтисодий  тараққиёти республикамизда яшаётган барча миллатларнинг  манфаатларига мос бўлмоғи керак. Миллатлар ўртасидаги дўстлик, тинчлик, тотувлик - мустақиллик туфайли  қўлга киритган энг катта ютуғимиздир.

Таянч иборалар:

Миллий зиддият, миллий маданият, собиқ совет халқи тушунчаси, миллий ўзликни англаш туйғуси, миллатларнинг қўшилиб кетиши ҳақидаги ғоялар, тенгсизлик ғояси ва сиёсати, шовинизм, миллатларни қатағон қилиш сиёсати, авторитар тузум, миллий хавфсизлик, миллий тикланиш, «Туркистон - умумий уйимиз» ҳаракати, минтақавий интеграция, миллатпарастлик, миллий маҳдудлик.
Мавзуга доир саволлар:

1. Миллатлараро зиддиятлар, уларнинг жамият тараққиётига салбий таъсири қандай?

2. Тоталитар тузум даврида  «ягона совет ҳалқи»ни шакллантиришга бўлган ҳаракатни нималарда кўриш мумкин?

3. Тенгсизлик ғояси ва сиёсати, унинг салбий оқибатлари нималарга олиб келди?

4. Шовинизм ва тажовузкор миллатчилик, уларнинг жамият ҳаётига таҳдидини баён этинг.

5. Мустақиллик шароитида миллатлараро муносабатларга берилаётган эътибор қандай?

6. Миллатларо муносабатларни такомиллаштиришнинг асосий омиллари нималардан иборат?
7. “Туркистон – умумий уйимиз” ғоясининг мақсадини баён этинг.
10-§. МУСТАҚИЛЛИК ЙИЛЛАРИДА МИЛЛАТЛАРАРО     МУНОСАБАТЛАРНИ ЯХШИЛАШГА БЎЛГАН ЭЪТИБОРНИНГ ОРТИБ БОРИШИ

	Кўп миллатли жамиятимизда ижтимоий-сиёсий барқарорлик


Мустақиллик халқимиз учун истиқлол тараққиётининг энг ёрқин йўлларини очиб берди. Узоқ давом этган мустамлакачилик тузуми қолдирган иллатлардан, шу жумладан, миллатлараро муносабатлар борасидаги камчиликларни бартараф этиш бугунги куннинг асосий вазифаларидан бири бўлиб қолмоқда. Собиқ совет тузумининг узоқ вақт олиб борган миллий сиёсати ўзининг кўплаб иллат ва нуқсонларини қолдирганди ва улар албатта ўзининг салбий оқибатларни келтириб чиқариши муқаррар эди. Биз бунга тоғли Қорабоғ, Марказий Осиё минтақасида айрим давлатларда содир бўлган баъзан воқеаларни мисол тариқасида юқорида келтириб ўтдик.

Собиқ совет тузумининг  барча миллатлар манфаатларини кўзламаган ҳолда  олиб борган сиёсати миллий масаланинг асосий масалалардан бирига айланишига сабаб бўлди. Миллий масала барча миллатлар ўртасида  тенг ҳуқуқли муносабатларнинг ўрнатилиши, барча миллат вакиллари учун ўз миллий қадриятларини  тиклашлари учун шарт-шароитлар яратиб беришни тақозо этади.

Мамлакатимизда тинчлик ва барқарорликни таъминлаб   боришнинг асосий омилларидан бири, умуммиллий  манфаат бирлигидир. Умуммиллий манфаат бирлигини таъминлаб бериш Ўзбекистон Республикаси Президенти И.А.Каримовнинг  фаолиятида ўз ифодасини топган. Кўпмиллатли Ўзбекистонда  умумиллий манфаат, умуммиллий мақсад,  умуммиллий ҳаракатларга катта эътибор берилгандагина Ватанимизни келажакда буюк давлатга айлантириш мумкин. Барча миллатларнинг асосий мақсади, орзу-умидлари озод ва обод  Ватанни яратиш ва унда бахтиёр яшаш бўлиб қолмоғи лозим. Мана шу олий мақсадга эришиш учун кўп миллионли ва кўпмиллатли Ўзбекистон халқи бир ёқадан бош чиқариб ҳаракат қилмоғи лозим.

Миллий аҳиллик ва тотувликнинг йўқлиги ёки бўлмаса мустаҳкам эмаслиги қандай оқибатларга олиб келиши мумкинлигини тарихнинг ўзи исботлаб берди.

Барча миллатлар манфаатларини тенг кўрган ҳолда сиёсат олиб бориш эртанги кунимизнинг пойдеворларидан ҳисобланади.

Бутун жаҳонда мавжуд бўлган мамлакатларда 2000 га яқин миллат, элат ва қабилалар яшайди. Улар беш ярим мингдан ортиқ тилларда сўзлашадилар. Миллий жараёнларнинг энг характерли томони шундаки, инсоният ақл-заковати юксалган сайин ўзаро “ассимиляциялашиш” томон эмас, балки ўзларининг “МЕН”лигини намойиш қилиш, тасдиқлаш сари жадал суръатлар билан ҳаракат қилмоқда. Ҳали жаҳонда мавжуд бирорта миллат ёки элат, улар энг кам сонли бўлишларидан қатъи назар, ихтиёрий равишда бошқа миллатлар билан қўшилиб кетган эмас, аксинча, айрим миллатлар қашшоқликнинг оғир кулфатларини бошларидан кечиришга мажбур бўлсалар-да, озодлик, эркинлик каби қадриятлардан воз кечмаганлар. Улар озод, мустақил яшаб, ўз урф-одатлари, анъаналари ва қадриятларини муқаддас билиб, фидоийлик кўрсатиб келганлар.

Миллатлараро тотувлик, аҳиллик ва иноқлик умумбашарий қадрият бўлиб, турли халқлар биргаликда истиқомат қиладиган минтақа ва давлатлар миллий тараққиётини белгилайди, шу жойда тинчлик ва барқарорликнинг кафолати бўлиб хизмат қилади.

Мустақиллик йилларида Ўзбекистонда миллатлараро муносабатлар яхшиланиб боришининг асосини қуйидагилар ташкил этади:

- миллатларнинг ўзаро тенг ҳуқуқлилиги;

- миллатлараро ҳамкорлик;

- миллий-маънавий маърифий тараққиёт;

- миллий-маънавий, маданий хусусиятларни ҳисобга олиш;

- турли халқлар ва миллатлар маданиятининг ривожланиши;

- барча миллатларга ҳурмат билан қараш;

- миллий ва умумбашарий қадриятларнинг уйғунлиги;

- миллий ўз-ўзини англашни кучайтириш;

- миллий ғурур, миллий фахрни шакллантириш.
Ўзбекистон сингари полиэтник мамлакатда турли миллатлар манфаатларини уйғунлаштириш, улар орасида тотувликнинг бири ҳисобланади. Ҳар бир миллатнинг истиқболи бошқа халқлар ва мамлакатларнинг тараққиёти бутун жаҳондаги вазият ва имкониятлар билан ҳам боғлиқдир.

Шу билан бирга, мамлакат доирасида миллий манфаатларни тенг қондириш, улар ривожини таъминлаш мураккаб масала эканини англамоғимиз лозим.

Миллатлараро тотувлик бир жамиятда яшаб, ягона мақсад йўлида меҳнат қилаётган турли миллат ва элатларга мансуб кишилар ўртасидаги ўзаро ҳурмат, дўстлик ва ҳамжиҳатликнинг маънавий асосидир.

Мустақиллигимизнинг  илк йиллариданоқ мамлакатимизда демократик, ҳуқуқий давлат ва фуқаролик жамиятини барпо этишга катта эътибор қаратилмоқда.

Демократик жамият қуришнинг  энг асосий тамойилларидан бири бошқа миллат вакилларини камситмаслик, уларга нисбатан  тенглик муносабатида бўлишдир.

Ҳудудимизда кўпчиликни ташкил этган ўзбеклар ва бошқа миллат вакилларининг ўзаро муносабатини  мустаҳкамлаш ва уларнинг ҳамкорлигини  сиёсатлашган мафкура деб эмас, аксинча  маънавий-маърифий  манбаларга асосланган  Ўзбекистон ҳукуматининг  бугунги кунда олиб бораётган  миллий сиёсатининг негизи деб қараш зарур.

Мамлакатимизда  миллатчилик, шовинизм сингари ёвуз ва бузғунчи ғояларнинг  кучайишидан, сақланиб қолишидан манфаатдор бўлган ижтимоий гуруҳлар, миллат ва элатлар мавжуд эмас. Бироқ дунёда мазкур иллатларнинг ўзи сақланиб қолмоқда.

Бугунги кунда Ўзбекистонда миллатлараро муносабатларни мустаҳкамлаш, ижтимоий-сиёсий барқарорликни таъминлаш йўлида мамлакатимиз томонидан олиб борилаётган  ишлар республикамиздаги  вазиятгагина боғлиқ эмас. Зотан, Марказий Осиё минтақасидаги миллатлараро тотувлик  айни вақтда қўшни мамлакатлар сиёсатига  ҳам боғлиқдир. Ўзбекистон ҳукуматининг  бу борада олиб бораётган сиёсати, миллатлараро муносабатларни барқарорлаштириш йўлидаги ҳаракатлари диққатга сазовордир. Мамлакатимиз раҳбарияти  мазкур вазифаларни  бажаришда  турли усул ва йўллардан  моҳирлик билан фойдаланмоқда. Айниқса, давлат раҳбарларининг туб аҳоли билан ўзаро учрашувлари, иқтисодий, сиёсий, маданий, маърифий соҳалардаги ҳамкорлик, минтақа давлатлари ички ишларига  аралашмаслик, ўзаро ишонч, бир-бирларини ҳурмат қилиш ва шу кабиларнинг барчаси келажакда Марказий Осиё минтақасида  ўзаро яқинлик, барқарорлик ва миллатлараро тотувликни таъминлаш учун кенг имкониятлар  яратиб беради.

10.1-чизма


ИЖТИМОИЙ ҲАМКОРЛИК FОЯСИ


Ижтимоий ҳамкорлик - муроса фалсафаси бўлиб,

хилма-хил фикр ва қарашларга эга бўлган, турли

миллат, ирқ ва динга мансуб шахс ва гуруҳларнинг

умумий мақсад йўлидаги ҳамжиҳатлигини таъминлайди.

Натижада, жамиятда тинчлик ва тотувликнинг,

барқарор тараққиётнинг мустаҳкам

кафолати вужудга келади.



	Турли ижтимоий гуруҳлар

ва қатламлар фикрлари ва қарашлари, мақсадлари, интилишларининг

ўзаро мувофиқлиги
	
	Турли миллат, ирқ ва динга мансуб шахс ва

гуруҳлар ҳамкорлиги,

ҳамжиҳатлиги

	

	
	Тинчлик ва тотувлик

	Жамият умумий мақсадининг турли ижтимоий гуруҳлар ва қатламлар фикрлари, қарашлари, мақсадлари, интилишлари билан ўзаро мувофиқлиги
	
	


Миллатлараро муносабатларни юксалтириш йўлидаги қўлга киритилаётган ютуқларни янада мустаҳкамлашда жамиятимиз ҳаётида қонун устуворлигини таъминлаб беришнинг ҳам аҳамияти беҳад каттадир. Ўтмишда аждодларимизнинг  энг ажойиб  фазилатларидан бири  одамларни тили, турмуш тарзига қараб ажратмаганлигидир. Аждодларимиз асрлар мобайнида жамиятнинг  барча аъзоларига бир хил муносабат билан қараб  келганлар. Аждодларимизнинг мана шундай ўлмас фазилатлари бугунги кунда авлодлар томонидан амалий ривожлантирилиб  келинмоқда. Кўп миллатли мамлакатимизда турли хил  миллатлар ва халқлар ўртасида тотувлик, ҳамжиҳатликни сақлаб қолишга, Ўзбекистон барча фуқароларининг  тенг ҳуқуқлилигини таъминлаб  беришда ҳамда улар билан боғлиқ бўлган муаммоларни ҳал этишда қонунчилик нормаларига амал қилиб келинмоқда.

Демократик тамойиллар асосида ишлаб чиқилган, инсон манфаатлари ва ҳуқуқларини  ҳимоя қилишни ўзининг асосий мақсади қилиб қўйган амалдаги Конституциямизнинг 8-моддасида: «Ўзбекистон халқини, миллатидан қатъий назар, Ўзбекистон Республикасининг  фуқаролари  ташкил  этади»,  деб таъкидланган. Конситуциянинг 4-моддасида  эса  «Ўзбекистон  Республикаси ўз ҳудудида  истиқомат қилувчи барча миллат ва элатларнинг тиллари, урф-одатлари ва анъаналари  ҳурмат қилинишини таъминлайди, уларниннг ривожланиши учун шундай шароит яратади»1,   деб қайд этилган. Умуман, миллатлараро муносабатларни  таъминлаб, такомиллаштириб  бориш бугунги замон талаби бўлиб, Конистиуциямизда  ўз ифодасини топган.

Демак, кўп миллатли жамиятимизда ижтимоий-сиёсий барқарорликни таъминлашнинг ички ва ташқи омиллари мавжуд:

1. Ижтимоий-сиёсий барқарорликнинг ички омиллари:

1) Халқнинг кундалик моддий ва маънавий эҳтиёжларини тўла қондириш.

2) Миллатлараро тинч-тотувлик, тенг ҳуқуқлилик, ҳамжиҳатлик, ҳамкорлик.

3) Диний бағрикенглик (толерантлик).

4) Фуқароларнинг сиёсий фаоллиги.

5) Жамият ҳаётининг барча соҳасини демократлаштириш.

6) Адолатли, қонун устуворлигини таъминлаш.

7) Ижтимоий муҳофаза, ижтимоий кафолат, ижтимоий адолат тамойилларни йўлга қуйиш.

8) Давлат ва жамият қурилишини эркинлаштириш ва ҳ.к.

2. Ижтимоий – сиёсий барқарорликнинг ташқи омиллари:
1) Мамлакат манфаати устуворлигини таъминлаш.

2) Марказий Осиёда тинчлик ва барқарорликни сақлаш ва  таъминлаш.

3) БМТ, ЕХҲТ, Европа Иттифоқи ва НАТО, ШҲТ, Евросиё каби халқаро ва минтақавий ташкилотлар билан ўзаро ҳамкорликни кенг йўлга қўйиш.

4) АҚШ, Россия, Япония, Хитой, Германия, Франция ва Европа Иттифоқининг бошқа мамлакатлари билан ҳамкорлик муносабатларини ривожлантириш.

5) Халқаро, минтақавий терроризм, экстремизм ва радикализмга, сепаратизмга қарши биргаликда кураш ва ҳ.к.

Мустақиллик йилларида мамлакатимиз раҳбарияти миллий масалани оқилона, халқаро тамойилларга мос йўллар билан ҳал этиб, миллатлараро муносабатларни  янада уйғунлаштириш  чора-тадбирларини кўриб келмоқда.

Миллатлараро муносабатлар борасида амалга оширилаётган ишлар Ўзбекистон ривожида қўлга киритилган энг катта ютуқлардан биридир.

	Аждодларимиз  томонидан яхши қўшничилик ва ўзаро ҳурмат муносабатларига бўлган эътибор


Инсоният тарихи шуни асослаб бердики, барча ҳудудларда миллий муносабатлар ушбу минтақаларда яшаб келаётган миллат, элатларнинг сиёсий, ижтимоий-иқтисодий ва маданий-маърифий соҳалардаги ҳаёти билан ўзаро уйғунликда кечган. Бугунги кунда дунёда фақатгина битта миллатдан иборат бўлган давлатни топиш қийин. Биз яшаб келаётган минтақа ҳам кўплаб миллат ва элатлар яшаб келаётган ҳудуд ҳисобланиб, аждодларимиз асрлар мобайнида иноқ, дўст аҳил ва тотув яшаб келганлар. Зеро, яхши қўшничилик ва ўзаро ҳурмат туйғулари ушбу минтақа халқларига хос хусусият бўлиб келган. Аждодларимиз асрлар мобайнида барча муаммоларни бирга ва аҳилликда бартараф этиб келганлар. Бир-бирига кўмак бериш, яхши ва ёмон кунларда ҳамдард бўлиб, қўллаб-қувватлаш халқларимизга хос фазилат ҳисобланган.

Ўрта Осиё халқларининг асрлар мобайнида минтақа муаммоларини бир ёқадан бош чиқарган ҳолда, ҳамжиҳатлик билан ҳал этиб келганлар. Ўрта Осиё халқлари туркий бир неча тилларда гаплашсалар ҳам бу халқларнинг илдизи бир, эътиқоди, тарихи бир, масади бир бўлган. Ўрта Осиёда яшаб, жаҳон илм-фани тараққиётига катта ҳисса қўшиб келган алломаларимиз яхши қўшничиликнинг, аҳилликнинг, ўзаро кўмак ва ёрдамнинг аҳамияти катта эканлигини ўзларининг илмий-фалсафий меросларида ҳам кенг ёритиб  берганлар.

Улуғ аллома Абу Наср Форобий ўзининг “Фозил одамлар шаҳри” номли асарида қўни-қўшниларга кўмак бериш, уларга ҳурмат билдиришлик юксак аҳлоқий фазилат эканлигини кўрсатиб ўтган. Унинг фикрича, энг қийин ишларни, оғир вазиятлардаги муаммоларни ҳеч бир халқ якка ўзи ҳал эта олмайди. Аҳиллик, тотувлик, ўзаро кўмак натижасида бу мушкул муаммоларни ҳам ҳал этса бўлади.

Алишер Навоий ҳам ўз достонларида, маънавий меросида яхши қўшничилик, ўзаро ҳурмат туйғуларини қадрлаб келган. Алишер Навоий ўз замонасининг буюк сиймоси сифатида барча кишиларга бир хил муносабатда бўлиб келган ва ҳар бир кишига имкон даражасида ёрдам берган. Алишер Навоийни буюк аллома сифатида билдирган фикрлари, давлат арбоби сифатида юритган сиёсати барча халқлар томонидан ўз вақтида қўллаб-қувватланган.

Аждодларимиз томонидан яхши қўшничилик ва ўзаро ҳурмат яхши фазилат қдарият сифатида эъзозланиб келинган. Шу боисдан ҳам аждодларимиз инсон фазилатлари ҳақида фикр билдирганларида “Яхши фазилат одамни одам билан яқинлаштиради” деб ҳисоблаганлар.

Ўрта Осиё халқлари тарихи шундан далолат берадики, доимо ўз озодликлари учун курашганларида бирлашганлар ва ўз орзу-умидлари, мақсадлари йўлида уюшув йўли билан ҳаракат қилганлар.

Яхши қўшничилик, ўзаро ҳурмат муносабатлари Ўрта Осиё халқлари томонидан минтақавий қадрият деб келинган ва уни авайлаб-асрашга, мустаҳкамлашга катта эътибор берганлар. Албатта, яхши қўничилик, ўзаро ҳурмат муносабатларини ўз ичига олган бундай қадриятлар маданияти, тарихи, тили, урф-одатлари ва анъаналари муштарак бўлган халқлар манфаатларига хизмат қилади. Яхши қўшничилик, ўзаро ҳурмат,бир-бирига кўмак бериш Ўрта Осиё ҳудудида истиқомат қилувчи ўзбек, қозоқ, туркман, қирғиз, тожик халқларига хос бўлган умумий хусусиятдир.

Буюк Турон деб атаб келинган ушбу ҳудудда униб-ўсган мазкур халқларнинг тарихи, тили, маданияти, урф-одатларида жуда кўп умумий ўхшашликлар мавжуд. “Авесто” манбаларига кўра, аждодларимиз томонидан амал қилиб келинган бундай муносабатлар жуда қадим замонларга бориб тақалади.

Қадимдан бир маънавий-руҳий иқлимдан нафас олиб келган аждодларимиз тарихи шундан далолат берадики, XXI аср бошларига келтб, ҳар бир миллат, элат, элатнинг миллий демократия, эркинлик учун интилиши ва уни янада ривожлантириш йўлида мавжуд қийинчиликларни биргаликда енгишни тақозо этади. Зеро, бу аждодларимиздан қолган қонуният ҳамдир. Чунки бугунги дунёдаги умумий, минтақавий глобаллашув кучаётган бир шароитда минтақа халқлари аждодлари ўгитларига содиқ қолишни ҳам тақозо этади.

Яхши қўшничилик, ўзаро ҳурмат сингари фазилатларни ўз ичига олган қадриятлар Ўрта Осиё минтақасидаги барча миллатлар, халқларнинг мақсад ва интилишларига мувофиқ келади1.

Тинчлик ва барқарорликка хизмат қилиб келган бундай фазилатлар миллатнинг ўзига ҳурмат билан қарашнинг асосий бўғинларидан ҳисобланиб, у ҳозирги даврда ҳам тараққиётга, маънавий покланишни таъминлашга хизмат қилиши табиий.

Келиб чиқиши, турмуш тарзидан қатъий назар, барча кишиларнинг тинч ва тотув яшаши барқарорлик ап осойишталикка эришишнинг асосий заминларидан бири эканлигини Абу Наср Форобий ҳам ўз асарларида илмий равишда асослаб берган. У ҳаётнинг барча соҳаларида уюшиш ва бирликка интилиш инсон камолатининг зарурий воситаси деб билади.

Форобий бутун инсонларни ўзаро ҳамкорликка, халқларни тинчликка чақирди ва барча одамлар бахтиёр яшайдиган жамоани орзу қилди. Мутафаккир инсон қадр-қимматини камситувчи жамиятга қарши сиқди ва бундай жамиятни адолатсиз, жоҳил жамият сифатида қоралайди1.

Аждодларимиз томонидан яхши қўшничилик, ўзаро ҳурмат муносабатларига бўлган эътиборнинг ортиб бориши узоқ вақтлар давомида Ўрта Осиёда тинчлик ва барқарорликнинг мустаҳкам пойдевори бўлиб хизмат этиб келди. Мустақилликнинг дастлабки йиллариданоқ аждодларимиз томонидан улуғлаб келинган бундай фазилатларни авайлаб-асрашга, ҳаётга тадбиқ этишга катта эътибор берилмоқда. Бу ҳақда Президент И.А.Каримов қуйидаги фикрларни билдириб ўтади: “Ажойиб аждодларимизнинг барча халқларнинг бирлик ва биродарлиги учун зўр бериб курашгани, фидокорлиги ва қадимги ўлкадаги бутун халқ қўллаб-қувватлашига интилиши ҳозирги кунда муштарак мулкимизга айланди ва аниқ ишларимизда рўёбга чиқмоқда”2.

Миллатлараро ҳамдўстлик, яхши қўшничилик, ўзаро ҳурмат собитқадам ривожланиш гарови бўлиб келган. Ўрта Осиё минтақасида барқарорлик, тинчликни сақлаш, ижтимоий-иқтисодий тараққиётни жадаллаштиришда миллат ва элатлар ўртасидаги дўстликни кучайтириш, уларнинг ҳамкорлигини мустаҳкамлаш катта аҳамият касб этади, албатта.

Ҳозирги вақтда аждодларимиз томонидан турли халқлар, элатлар, миллатлар ўртасидаги тотувликни таъминлаш йўлидаги эришган ютуқлари, унинг ижобий фойдали томонларини доимий равишда ўрганиш, улардан кенг ва фойдали жамият аъзоларини турли миллатларга ҳурмат руҳида тарбиялашнинг зарур йўлларидан ҳисобланади.

Шу боисдан ҳам, мамлакатимиз ва минтақамизда миллатлараро тинчлик, тотувликни таъминлашда Ўзбекистонда яшаб келаётган барча миллатларнинг Марказий Осиё мамлакатларида яшаётган ўз этник қардошлари билан яқин муносабатда бўлиши катта аҳамиятга эга.

Мавжуд маълумотларга кўра ҳозирги кунда кўпгина ўзбекларо Марказий Осиё давлатларида яшаб келмоқдалар. Маълумки, Туркистон халқларининг кўп асрлик тарихи, бой маданияти, ранг-баранг урф-одати ва анъаналари бир-бири билан азалдан боғланиб кетган. Аждодларимиз сингари ушбу минтақа халқлари бугунги кунда ҳам Туркистонни ўзларининг муқаддас Ватани деб биладилар. Шунинг учун ҳам Ўзбекистон Республикаси Президенти И.А.Каримовнинг “Туркистон - умумий уйимиз”, ғояси минтақамизда барқарорлик, тинчликни сақлаб қолишда қўл келмоқда. “Туркистон – умумий уйимиз” ғоясига асосланган ўзаро муносабатлар концепциясини илгари сурар эканмиз, - децди И.А.Каримов, - минтақада ҳам, унга кирадиган айрим давлатларда ҳам инсонлар ўртасидаги ўзаро муносабатлар тартибга солинишини истаймиз”3.

Ўрта Осиё халқларининг азалий бирлиги, уларнинг бир-бирига ўзаро ҳурмати, интилишлари ҳар қадамда сезилар эди ва у минтақа халқлари учун чин қадриятга айланиб борди. Минтақа бирлиги туйғуси ҳар бир инсон юрагидан жой олган бўлиб, бу туйғу аждодларимиз томонидан асрлар мобайнида ҳурматланиб келинган.

Аждодларимизнинг ўзаро ишонч, яхши қўшничилик, бир-бирларини қўллаб-қувватлаш сингари ижтимоий, миллий қадриятлари, мустақилликни мустаҳкамлаш, тинчлик ва барқарорликни таъминлаш, миллатлараро ҳамжиҳатликни таъминлаш учун хизмат қилиши табиий.
	Собиқ совет тузуми даврида миллий масалага бўлган эътибор


1917 йили Россияда рўй берган февраль инқилоби халқимиз қалбидаги мустақил давлат барпо этиш ғоясини янада жонлантириб юборди.  Буржуа-демократик инқилоби туфайли ўлкамизда сиёсий ўзгаришларни амалга ошириш мумкин, деган умид куртак ёзди. Бунга 1917 йилнинг октябрь ойида Россияда ғалаба килган социалистик инқилоб ҳам катта туртки берди.
Ўрта Осиё халқлари, шу жумладан,  ўзбек халқи  ҳам ўзларининг  миллий давлатларини тузиш  истагини билдирдилар, чунки шу даврга келиб, мустамлакачилик маҳаллий халқ вакилларини  сиёсий ҳаётдан  узоқлаштиришга, давлат  бошқарувига  яқинлаштирмасликка ҳаракат қилар эди. Туркистон  мухториятини  ташкил этувчилар, бу мухториятни  бошқарувчилар турли миллат вакилларидан иборат бўлган туб жой аҳолиси эди.

Туркистон мухторияти ташкил топган  илк кунлардан бошлаб,  ушбу мухторият  ҳудудида  яшаётган барча миллат  манфаатларини кўзлаган ҳолда фаолият олиб бора бошлади.

Улар Ўрта Осиёда  яшаётган  халқлар ўртасида дўстлик, яхши қўшничилик алоқаларининг  мустаҳкамланишидан манфаатдор эдилар.

Зўрлик асосида ҳокимиятни эгаллаган большевиклар туб жой аҳолисининг  сиёсий, ҳуқуқий билимдон бўлишини, миллий давлатлар тузилишини исташмас эди, шунинг учун ҳам  74 кундан сўнг мухторият большевиклар томонидан йўқ қилинди.

1917 йилда Россиядаги социалистик инқилобдан сўнг Россия мустамлакаларни ўз ичига қамраб олган янги давлатни тузиш  лойиҳаси ишлаб чиқилди. Бу масала кенг ва атрофлича муҳокама қилиниши натижасида Иттифоқ давлатини тузиш тўғрисида таклифи қабул қилинди. 1922 йилнинг 30 декабрида очилган собиқ советларнинг I съезди СССР тузилиши тўғрисидаги Декларация ва Шартномани тасдиқлайди. Бунга дастлаб Россия (РСФСР), Украина (УССР), Белоруссия (БССР) ва Закавказье (ЗСФСР) республикалари кирдилар. Кейинчалик – 1925 йили Ўзбекистон (ЎзCCР) ва миллий халқлар СССР таркибига киритилди1.
Ўзбекистон совет мустамлакаси бўлишига қарамасдан, бошқа республикалар каби саноат, кишлоқ хўжалиги маҳсулотларини  ишлаб чиқаришда, фан ва  техникани  ривожлантиришда,  меҳнат аҳлининг маданий   эҳтиёжларини  қондиришда  кўпгина   ютуқларни қўлга  киритди.  Шунинг билан  бир  қаторда  сталинизм  ва  маъмурий-буйруқбозлик системаси томонидан халқларнинг ўз тақдирини ўзлари ҳал килиш принциплари қўпол равишда бузилиши ва оёқ ости қилиниши натижасида  республикамизнинг   аста-секин   иқтисодий   ривожланиш суръатлари сезиларли даражада пасайиб кета бошлади. Натижада халқ оммасининг даромади, унинг турмуш тарзи ночорлашиб кетди. Фан ва маориф, соғлиқни сақлаш ҳамда аҳолига маданий-маиший хизмат кўрсатишнинг моддий базаси орқада қолишига йўл қўйилди. Шундай килиб, жуда катта ресурсларга эга бўлган халқ хўжалигида шу ресурсларнинг етишмовчилигига дуч келинди. Ижтимоий эҳтиёжлар билан эришилган ишлаб чикариш даражаси ўртасида, тўловга қодир талаб оила, унинг моддий жиҳатдан таъминланиши ўртасида узилиш вужудга келди. Мана шуларнинг ҳаммаси жамиятимизда ижтимоий зиддиятларнинг кескинлашишига олиб келди.
Маъмурий-буйруқбозлик тизими ҳукм сурган, ҳамма нарса марказнинг ва юқорида ўтирган мансаб эгаларининг буйруғи билан бажариладиган йилларда меҳнаткаш аҳоли ўзи етиштирган маҳсулотига хўжайинлик қилолмайдиган бўлиб қолди. Уларнинг ҳафсаласи пир бўлди, кўнгли совуди, меҳнатга муносабати тескари томонга ўзгара бошлади. Натижада халқ хўжалигининг ривожланишига катта зарар етди.
Узоқ йиллар давомида республикалар ҳуқуқларининг марказ томонидан чегаралаб қўйилганлиги ишлаб чиқариш ва ижтимоий соҳалар ўртасида номувофиқликни келтириб чиқарди. Пировард натижада энг долзарб масалаларни ҳал этишда республикаларнинг ҳуқуқ ва имкониятлари чекланиб колди. Собиқ совет давлатининг  ўз мустамлакаларида  олиб борган  миллий сиёсати  ўз оқибатларини    кўрсата бошлаган эди.

XX аср охирларига келиб  СССР таркибига кирган баъзи  республикаларда  миллий  манфаатлар учун кураш кучая бошлади. Кўпгина республикаларда миллий-озодлик  ғояларини илгари сурувчи халқ ҳаракатлари  фоаллашди. Бундай халқ ҳаракатлари  жиддий  ижтимоий-сиёсий кучга айлана бошлади, улар миллий  муносабатлар борасидаги  адолатсизликларни танқид қилиш  билан бирга  миллий масала  билан  боғлиқ бўлган барча муаммоларни  демократия, ошкоралик асосида ҳал қилишни  талаб этардилар.
Ижтимоий ҳаётнинг ҳозирги босқичи миллий республикаларнинг, давлатларнинг ўз тақдирини ўзи белгилаши масаласида ўтмишда йўл қўйилган хатолар ва камчиликларни қатъи ва тезда  бартараф этишни кун тартибига қўйди. Зеро, республикалар ўз ҳудудидаги ер ва унинг қаъридаги бойликларга, сув ва ўрмонга, шу жойда вужудга келадиган ва ҳозирда жойлашган бошқа нарсаларга, барча ишлаб чиқариш воситаларига мустақил эгалик қила олмаса, уни суверен давлат деб тан олиш мумкин эмасди.
Шуни эътиборга олган ҳолда, 1985 йилдан бошлаб авж олган демократия ва ошкоралик жараёни натижасида собиқ иттифоқдош республикалар бирин-кетин сиёсий системани қайта кўриб чиқиб, республикаларнинг мустақил бўлиши, суверен ҳуқуқларини таъминлаш ва қонун билан мустаҳкамланишини талаб эта бошладилар. Марказ томонидан бундай талаблар ўз вақтида қондирилмаганидан сўнг улар бирин-кетин СССР таркибидан чиқиб, ўзларини мустақил давлат, деб эълон қила бошладилар. Энг аввало, бу йўлга Болтиқ бўйидаги республикалар, кейин Россия, Кавказ орти, Молдавия, Ўрта Осиё республикалари, Беларусь, Украина ва Қозоғистон Республикалари ўтдилар. Ўзбекистон Республикасининг давлат мустақиллиги —ёлғиз ўзбеклар учун эмас, балки шу диёрда истиқомат қилувчи юздан ортиқ миллат ва элатлар учун аҳамияти катта бўлган тарихий воқеадир. Уларга Ўзбекистон Конституциясида кўзда тутилган ҳамма ҳуқуқлар, эркинликлар кафолатланиб ва таъминлаб берилган. Ўзбек халқи азалдан дўстликни қадрлаб, ардоқлаган, тинчлик ва тотувликда яшашни хоҳлаган ҳамма халқларга ҳурмат билан караб келган.
	Мустақиллик йилларида миллий тикланиш сиёсатининг заруратга айланиши


Ўзбекистон Республикасининг Давлат мустақиллиги дастлабки йилларидаёқ кенг жамоатчилик ва жаҳон мамлакатлари томонидан тан олинди. Бу эса бизнинг қадам кўйган янги йўлимизнинг тўғри эканлигидан, Ўзбекистон халқи эндиликда  умуминсоний қоидаларга асосланиб, ўз тақдирини ўзи ҳал қилишга киришганлигидан далолат беради.
Лекин шуни эсдан чиқармаслик керакки, демократик кучлар қўлга киритган ғалабадан мағрурланишга ҳали эрта. Биз ҳақиқий мустақиллик ва маърифатли муносабатлар сари ўтиш даврига қадам қўйдик, холос. Сиёсатда ва иқтисодиётда тоталитар тузум меросига барҳам берилиб, жамият барча соҳаларида туб ислоҳотлар амалга оширилди.
Ўзбекистон давлат мустақиллигини мустаҳкамлашнинг асосий йўлларидан бири миллатлараро ҳамжиҳатлик, ҳар бир инсоннинг тинч, бехавотир яшашини таъминлашдир. Фарғона, Ўш, Паркент, Тошкент шаҳрида рўй берган воқеалар шуни кўрсатадики, биз учун ҳар бир тинч-тотувликда  ўтган кун - катта ғанимат экан.

Мустақиллик йилларида  Ўзбекистонда миллатлараро  тотувликни  таъминлаб бериш давлатимиз олиб бораётган сиёсатда алоҳида  ўрин тутиши бежиз эмас. Чунки миллатлараро  тотувликнинг  йўқлиги, миллатлараро можаролар, зиддиятлар қандай оқибатларга  олиб келиши  мумкинлигини  тарихнинг ўзи  исботлаб бермоқда.

Аждодларимиз узоқ вақтлар давомида бир кун жанжал чиққан уйдан қирқ кун барака кетади, деган ҳикматли  гапни ишлатиб келганлар ва унга амал қилганлар.

Ўзбекистон ушбу ҳудудда  яшаб келаётган барча  миллат вакиллари  учун  азиз ватандир. Ўзбекистон деб аталган муқаддас  заминда  тинчлик, барқарорлик ва тараққиёт  бўлиши барчамизниниг  орзу-мақсадларимиздир. Мана шу орзу  мақсадларни амалга ошириш учун барча миллат вакиллари биргаликда  ҳаракат қилишлари лозим. Халқ хотиржамлиги, эл-юрт осойишталиги - барчамизнинг қўлимизда.
Агар аҳил бўлсак, хотиржам ва ҳамжиҳат бўлсак, улуғ мақсадларимиз йўлида, халқ тили билан айтганда, бир ёқадан бош чикарилса, турлича қарашларда бўлишимиз мумкинлигидан қатъи назар, улуғ мақсадимиз — ҳақиқий мустақилликка эришмоғимиз муқаррар.  Мустақилликнинг ўтган 19 йилига баҳо берадиган бўлсак, шундай ҳам бўлди. Биз том маънода мустақилликка эришдик1.

Мустақиллигимизнинг илк кунлариданоқ юртимизда  миллатлараро  тотувликни  таъминлаш йўлида, “Шу азиз Ватан барчамизники” деган тамойилни  миллатидан қатъи назар барча фуқаролар   онги ва қалбига сингдириш  йўлида амалга оширилган ишлар жаҳондаги халқаро ташкилотлар, дунё давлатлари томонидан  қўллаб-қувватлаб келинмоқда.

Дунёнинг кўплаб мамлакатлари мустақиллик йилларида  ўз фаолиятини кучайтириб  бораётган миллий  маданий марказларни  ҳар томонлама қўллаб-қувватлаб келмоқдалар. Бундай мамлакатларнинг бевосита кўмагида  юртимизда яшаб келаётган  кўплаб миллат вакиллари  ўзларининг тарихий Ватанлари ҳаёти билан  яқиндан танишиш, ўз миллатдошлари билан янада  яқин  алоқаларни  кучайтириб келмоқдалар.

Ўзбекистонда  фаолият олиб бораётган  кўплаб мамлакатларнинг элчихоналарида сиёсий-иқтисодий масалалар билан бирга маданий, маънавий-маърифий масалаларга ҳам  катта эътибор  қаратилди.

Дунёнинг кўплаб мамлакатлари  Ўзбекистонда яшаб келаётган  ўз миллатдошларининг  маънавий-маърифий соҳаларда  юксалиб боришларидан манфаатдордирлар.

Бугунги кунда  юртимизда  яшаб келаётган  турли  миллат вакиллари  ўз она тилларида  илм олиш ҳуқуқига эгалар. Кўплаб миллат вакиллари  учун бундай имкониятларнинг яратиб берилиши уларда миллий ғурур, миллий фахрнинг кучайиши  учун замин бўлмоқда.

Ўзекистонда яшаб келаётган турли миллатлар қатори  корейс миллати ҳам  собиқ совет тузуми олиб борган  қатағонлик йилларининг қурбонидир. Собиқ совет тузуми даврида  ушбу халқ тоталитар тузум олиб борган  барча жабр- зулмни  ўз бошидан кечирди. Ўзбекистоннинг  ўз мустақаллигини қўлга киритиши  бу миллат вакиллари учун ҳам ўз қаддини  тиклаш, ўзлигини англаш имкониятларини очиб берди. Улар бугун ўз она тилларида  таълим олмоқдалар, Ўзбекистоннинг кўплаб шаҳарларида  корейс маданий марказлари фаолият олиб бормоқда.

Корея давлати билан  Ўзбекистон дипломатик алоқаларининг ўрнатилиши, сиёсий, иқтисодий, маънавий-маърифий алоқаларнинг  кучайиб бориши, ушбу халқ маънавиятининг, ижтимоий фаоллигининг кучайишига, миллий  ғурурининг  ошишига ва, қолаверса, турмуш тарзининг фаровонлашишига катта таъсир кўрсатмоқда.

Миллий келиб чиқиши, эътиқоди, ирқидан  қатъи назар инсон энг олий қадриятдир. Инсон қадр - қимматини, унинг ҳаётини авайлаб-асраш тарихий заруратдир. Ҳар бир  демократик мамлакатда  инсон манфаатлари  барча нарсалардан устун қўйилиши керак, барча миллат манфаатлари  тенглаштирилиши лозим. Буларнинг барчаси тарихий зарурат  эканлиги кўплаб халқаро ташкилотлар томонидан эътироф этилиб келинмоқда.

Мустақилликка эришилгандан сўнг  Ўзбекистон ҳам  инсон  ҳуқуқлари  борасида  халқаро ташкилотлар билан ҳамкорликни кучайтирди. Ўзбекистон Европада хавфсизлик ва  ҳамкорлик ташкилоти  (ЕҲҲТ)га 1992 йил 30 январда қабул қилинди ва бу ташкилот Кенгашининг  якунловчи далолатномасини имзолаб, Хельсинки жараёнига  қўшилди.

Миллатидан, эътиқодидан қатъи назар Ўзбекистоннинг  барча фуқароларининг  ҳуқуқлари  ва эркинликлари  Қонун билан ҳимоя қилинади.

1997 йилнинг  24 апрелида Ўзбекистон Республикаси  Олий Мажлисининг  инсон ҳуқуқлари бўйича вакили тўғрисида қонун қабул қилинди.

Инсон ҳуқуқлари бўйича вакил ўз фаолиятида Ўзбекистон Республикасининг  халқаро шартномаларига,  шунингдек, халқаро ҳуқуқнинг  умумтаъриф этилган  қоидалари,  тамойиллари ва меъёрларига  асосланади.

БМТнинг Трансмиллий уюшган жиноятчиликка қарши кураш бўйича қабул қилинган “Одамлар, айниқса, аёллар ва болалар савдосини тўхтатиш, олдини олиш ва унинг учун жазо тўғрисида”ги Баённомасида одам савдосининг олдини олиш ва унга қарши курашнинг самарали чораларини кўриш белгилаб берилган эди. Одам савдосига қарши курашиш фаолиятини такомиллаштириш ҳамда мазкур баённоманинг қоидаларини миллий қонунчиликка сингдириш мақсадида 2008 йил 17 апрелда “Одам савдосига қарши кураш тўғрисида”ги Ўзбекистон Республикаси Қонуни қабул қилинди. Бу қонунда “одам савдоси” ва “одамлардан фойдаланиш” тушунчалари белгиланган, одам савдосига қарши курашиш тизимининг ташкил этилиши тартиби, ваколатли органлар ва уларнинг вазифалари, шунингдек, одам савдоси қурбонларининг ҳимояси ва ижтимоий-ҳуқуқий реабилитацияси масалалари ёритилган.

2008 йилнинг 1 майида Ўзбекистон Республикаси Президентининг иккита фармони қабул қилинди: “Ўзбекистон Республикасида адвокатура институтини янада ислоҳ қилиш чора-тадбирлари тўғрисида”ги ва “Инсон ҳуқуқлари умумжаҳон декларацияси қабул қилинганлигининг 60 йиллигига бағишланган Тадбирлар дастури тўғрисида”ги Фармонлари суд-ҳуқуқ тизимини либераллаштириш жараёнининг мантиқий давоми бўлди (“Халқ сўзи”, 2008 йил 28 май).

Миллатлараро муносабатларнинг  такомиллашиб боришига , турли миллат вакиллари ўртасидаги ўзаро ишонч, ҳамдўстликнинг  кучайиб боришига  катта таъсир кўрсатадиган мана шундай ўзгаришларнинг барчаси республикамиз тараққиётида мазмунан  янги босқични бошлаб берди.

Таянч иборалар:

Мустамлакачилик сиёсати, умуммиллий манфаат бирлиги, умуммиллий мақсад, умуммиллий ҳаракат, миллий аҳиллик, миллий тараққиёт, миллатларнинг ўзаро тенг ҳуқуқлилиги, миллатлараро ҳамкорлик, миллий ғурур, миллий фахр, миллий қадриятлар, тенг ҳуқуқлилик тамойили, “Шу азиз Ватан барчамизники” тамойили, миллатлараро тотувлик ғояси, миллий муштараклик, Туркистон мухторияти, миллий - озодлик  ҳаракатлари.

Мавзуга доир саволлар:

1.Миллатлараро муносабатлар ва уларнинг ижтимоий сиёсий барқарорликка таъсири қандай?

2.Мустақиллик ва миллатлараро муносабатларнинг такомиллашиб боришини нималарда кўриш мумкин ?

3.Миллатлараро муносабатлар тараққиётининг асоси омиллари нималардан иборат?

4.Жамият ҳаётини демократлаштиришда миллатлараро муносабатларнинг тутган ўрни қандай ?

5.Аҳиллик, тотувлик, яхши қўшничилик, аждодларимиз маънавий мероси  деганда нимани тушунасиз?

6.Миллий давлат мустақиллигини табиий - тарихий жараён сифатида қандай баҳолаш мумкин?

7.Ўзбекистонда собиқ совет давлатининг олиб борган миллий сиёсати ва унинг оқибатлари нималарга олиб келди?

11-§. МИЛЛАТЛАРАРО МУНОСАБАТЛАРНИНГ ИЖТИМОИЙ-СИЁСИЙ ВА МАДАНИЙ-МАЪНАВИЙ ОМИЛЛАРИ

	Ўзбек халқининг фазилатлари


Миллатлараро муносабатларни такомиллаштириб боришнинг бир қатор омиллари мавжуд бўлиб, уларнинг энг муҳимиларидан бири ижтимоий-сиёсий омилдир. Ана шу ижтимиоий-сиёсий омилларни эътиборга олмасдан, уни такомиллаштириб бормасдан туриб, миллатлараро муносабатларда кўзланган  мақсадларга  эришиб бўлмайди.

Ижтимоий - сиёсий соҳага эътибор бермасдан, ушбу соҳа олдида турган муаммоларни  бартараф этмасдан туриб, катта ютуқларга, тараққиётга эришган мамлакатнинг  ўзи йўқ.  Ижтимоий-сиёсий соҳалардаги муаммоларни  ўз вақтида бартараф этиб, ютуқларга эришилиб борган сари жамият ҳаётида ютуқлар, муваффақиятларга эришилади, жамиятнинг ҳар бир аъзосида ишонч ва умид пайдо бўлади.

Ўзбекистон ташқи сиёсатида ўзига қўшни бўлган давлатлар, халқлар билан ҳам алоқаларни яхшилаб боришга интилмоқда. Ўзбек халқи асрлар мобайнида анъанавий яхши қўшничиликка, ўзига қўшни халқларни ҳар томонлама кўллаб-қувватлашга интилиб келган ва бу соҳада кўплаб бунёдкорлик ишларни амалга оширган.

Мустақил Ўзбекистон Ўрта Осиё республикалари ва Қозоғистон билан дўстона қардошлик муносабатларини мустаҳкамлаб, улар билан сиёсий, ижтимоий-иқтисодий, маданий  муносабатларни янада чуқурлашти- риб бормоқда. Шунингдек, илмий ва моддий, маънавий ҳамкорликни кенгайтириш ҳам Ўзбекистон ташқи сиёсатининг муҳим устувор йўналишларидан бири ҳисобланади. Аввало, ҳамкорликка интилиш шу минтақа мамлакатларига тарихан хос жараёндир. Буни умумий чегараларгина эмас, балки миллий маданиятларнинг, тил, урф-одатлар ва анъаналарнинг яқинлигидан ҳам билса бўлади.

Биз учун муқаддас бўлган, қийинчилик билан эришилган мустақиллигимизни асраб қолишда, давлатимиз ҳудудий бирлигини сақлаб қолишда  миллатлараро тенглик ва тотувликнинг аҳамияти ғоятда каттадир.

Мамлакатимиз демократик, ҳуқуқий ва фуқаролик жамияти қуриш йўлидан борар экан, асосий эътибор бериш лозим бўлган масалалардан бири  жамиятнинг  ижтимоий-сиёсий ҳаётида  барча миллат вакилларининг  фаол қатнашишлари имкониятларини янада кенгайтириб беришдан иборатдир.

Статистик маълумотлардан маълумки, мамлакатимизда 137 дан зиёд миллат ва элат яшайди. Булар эса биргаликда Ўзбекистон халқини ташкил этади. Озод ва обод Ватан, эркин ва фаровон ҳаёт қуриш йўлидан бораётган эканмиз, бу ўз навбатида, миллатлараро тотувликни йўлга қўйиш билан бевосита боғлиқ.

Миллий ўзликни англашнинг жадал суръатлар билан шаклланишига юртимиздаги тинчлик ва барқарорликни кўра олмасдан миллатлараро можароларни келтириб чиқаришга, уни кескинлаштиришга интилаётган кучларнинг ҳаракатларига қарамасдан, Ўзбекистонда миллатлараро ва фуқаролараро низоларнинг бўлмаганлиги, уларнинг олди олинганлиги ўзбек миллати учун вазминлик, бағрикенглик ва бошқа миллат вакилларига нисбатан ҳурмат каби ҳолатлар хос бўлган хусусиятлардан бири саналади.

XX аср охирларида собиқ совет тузумининг  миллий масала  бўйича олиб борган сиёсатидаги хатолар, миллий манфаатлар борасидаги ноҳақликлар оқибатида юзага келган парокандалик,  турли республикалар сингари  Ўзбекистонга ҳам ўз таъсирини кўрсатди, албатта. Лекин республикамиз  раҳбарияти  олиб борган оқилона сиёсат натижасида Тоғли Қорабоғ, Россия, Грузия, Қирғизистон сингари  ҳудудларда содир бўлган воқеалар Ўзбекистонда содир бўлмади.

Асрлар мобайнида шаклланиб, халқимизнинг  турмуш тарзига сингиб кетган, унинг миллий табиатининг ажралмас қисмига айланиб қолган фазилатлар мустақиллик арафасида ва мустақиллигимизнинг  илк йилларида муҳим аҳамиятга эга бўлди. Ўзбеклар доимо ўз атрофида яшаб келаётган миллат ва элат вакилларига  нисбатан дўстлик, биродарлик, ҳамкорлик, яхши қўшничилик муносибатларида  бўлиб келганлар.

Ўзбеклар шундай халқки, улар доимо ўз атрофида яшаб келаётган миллат ва элатларга нисбатан дўстлик, биродарлик, ҳамкорлик, яхши қўшничилик, меҳр-оқибатлилик муносабатларини қадрият сифатида эъзозлаб, унга амал қилиб келганлар. Миллатлараро муносабатларни такомиллаштиришда дўстлик ва уни қадрлашнинг аҳамияти бениҳоя каттадир. Дўстликка эришиш ўзбек халқининг азалий орзуларидан ва мақсадларидан ҳисобланган. Ўзбек халқи доимо қўшни миллатлар, элатлар билан дўстона муносабатда яшаб келган. Оғир кунларда, муҳтож дамларда ҳамдард бўлиб, халқларга дўстлик ёрдамини кўрсатиб келганлар.

Миллатлараро муносабатларни такомиллаштиришда ҳамкорликнинг ҳам ўрни каттадир. Ўзбекистон Республикаси миллатлараро тотувликни таъминлаш йўлида минтақа давлатлари, халқаро ташкилотлар билан ҳамкорликни кучайтириб бормоқда.

Ўзбекистон Республикаси Президенти И.А.Каримов 2011 йил 11-14 июнь кунлари ШҲТнинг Остана шаҳрида бўлиб ўтган II-мажлисида Ўрта Осиё минт ақасида тинчлик ва барқарорликни таъминлашда халқаро ташкилотларнинг ўрни ва аҳамияти ошиб бораётганлигини яна бир бор таъкидлаб ўтди.

Яхши қўшничилик ҳам ўзбекларга хос фазилат ҳисобланиб, ушбу фазилатнинг ҳам миллатлараро ҳамжиҳатликни таъминлашда ўрни катта. Минтақамиз халқларининг яхши қўшничилик муносабатлари ўзининг узоқ тарихига эга бўлиб, ушбу муносабатлар ҳар бир авлод томонидан такомиллаштириб келинган.

Мустақиллик йилларида ушбу фазилатларни янада юксалтиришга катта эътибор қаратилмоқда.

Меҳр-оқибатлилик, инсонпарварлик каби фазилатлар ҳам ўзбекларга хос бўлган фазилатлардандир. ХХ асрнинг биринчи ярмида Шимолий Кавказ, Қрим аҳолиси, корейс миллатига мансуб бўлган миллионлаб этник халқлар, кишилар ўз юртларидан мажбурий равишда Шарққа, хусусан Ўрта Осиёга кўчирилди. Ўзбек халқи Ўзбекистонга мажбурлаб кўчирилган халқларга меҳр-мурувват кўрсатди, уларга қўлдан келган барча ёрдамларни бердилар. Бу халқ ўзига  хос бўлган меҳр-оқибат туйғуларини  сақлаб қола  олганлиги  унинг ўзига  хос бўлган олижаноб хусусияти ҳисобланади. Ваҳоланки, истиқлолга эришган айрим республикаларда мустақиллик шарофати олдида довдираб, ўз атрофларида яшаётган, яқиндагина қардошмиз, деб юрган миллат вакилларига ҳурматсизлик билан қараш юз берганлиги ҳам сир эмас. Ўзбекистонда бундай салбий ҳолатлар юз бермаганлиги халқимизнинг юксак маънавиятидан далолат беради.

Озод ва обод Ватан яратишни, жамият, давлат ва сиёсий  ҳаётини янада эркинлаштиришни асосий мақсад қилиб олган миллий мафкурамизда мана шу бош ғояни амалга оширишда миллатлараро тотувликни таъминлаб беришнинг аҳамияти катта дейилади. Шу билан бирга,  миллатчилик  ҳамда шовинизм сингари ёвуз, бузғунчи ғоялар жамият ҳаётига асосий таҳдидлардан, деб таъкидланади. Бундай ёвуз, бузғунчи ғоялар қандай оқибатлар келтириб чиқариши мумкинлигини, улардан сақланиш зарурлигини жамиятнинг ҳар бир аъзоси  доимо ҳис қилиб туриши лозим.

Тажовузкор миллатчилик, шовинизм сингари ёвуз ғоялар инсоният тарихида доимо миллатлараро тотувликка раҳна солувчи асосий таҳдидлардан бўлиб келган ва у бугунги кунда ҳам барҳам топганича йўқ.

Ўзбекистон ҳудудида қадим-қадимдан кўплаб миллат ва элат вакиллари баҳамжиҳат истиқомат қилиб келган. Улар ўртасида асрлар давомида миллий низолар деярли бўлмагани халқимизнинг азалий бағрикенглигини кўрсатади.

Мустақилликнинг, ўзбек миллатининг гуллаб яшнашининг тарафдори бўлган ҳар бир ўзбекистонлик фуқаро миллатлараро тотувлик, дўстлик қоидаларига содиқ бўлиши лозим. Чунки мустақил давлатимизнинг келажаги биринчи навбатда, ўзбек халқининг миллий ўзлигини қанчалик англаб етганлигига ҳамда мамлакатимиз ҳудудида ўзбеклар ва бошқа миллат, халқ вакиллари билан ёнма-ён истиқомат қилиб турган ҳар бир кишининг миллати, дини, тили ва эътиқодидан қатъи назар, бир-бирининг кўнглини ола билишга, улар орасида дўстона муносабатларнинг ўрнатилишига боғлиқ.

Ҳозирги  кунда  Ўзбекистонда кўплаб  миллат ва  элат вакиллари ҳуқуқлари  ва эркинликлари тенглаштирилган ҳолда тинч ва фаровон  ҳаёт  кечириб  келмоқдалар. Улар келажакда Ўзбекистонни тараққий этган мамлакатлар  сафига олиб чиқиш йўлида ҳамжиҳатлик, бунёдкорлик ва яратувчанлик ишлари билан  шуғулланиб келмоқдалар.

Ватан равнақи, юрт тинчлигини  таъминлашга катта эътибор берилаётган бугунги кунда полиэтник давлатлар учун миллий сиёсатни тўғри, аниқ кўзланган мақсад асосида олиб бориш жуда муҳимдир. Бу эса тараққиётнинг жадаллашувига бевосита ёрдам беради.

Турли миллатлар ўртасидаги  муносабатларни такомиллаштириш, уни уйғунлаштириш собиқ совет давлати барҳам топиб, ушбу давлат ҳудудида янги мустақил миллий давлатларнинг  қарор топиб, ривожланиб бораётган даврда алоҳида муҳим аҳамият касб этади.

Бу масала зийраклик ва нозиклик билан ёндашишни талаб қиладиган масаладир. Кўп миллатли давлатларда миллий масалани барча миллат ва халқлар мафаатларини бирдай ҳисобга олмасдан ҳал этишга уриниш ёмон, салбий оқибатларга олиб келиши кузатилган. Миллатлараро муносабатлар жараёнида қўйилган хатоликлардан келиб чиқиши мумкин бўлган салбий  оқибатларни ўйлаб, холисона хулоса чиқарган ҳолда бундай хатоликларга йўл қўймаслик зарурдир.

Мустақиллик йилларида юртимизда жамият ҳаётнинг барча соҳаларида, шу жумладан, давлат ва жамият қурилишини эркинлаштириш йўлидаги демократик ва сиёсий ислоҳотларнинг боришини умумий баҳолаб айтиш мумкинки, Ўзбекистонда миллатлараро муносабатлар масаласига алоҳида, эҳтиёткорлик билан ёндашилмоқда. Мустақилликнинг илк кунлариданоқ миллатлараро муносабатларда  собиқ совет тузуми  даврида йўл қўйилган  хато ва камчиликларга, нуқсонларга  эътибор қаратилиб,  улар  аста-секинлик билан бартараф этила бошланди.

Қатор минтақаларда бўлиб ўтган миллий можаролардан хулосалар чиқарган ҳолда, мамлакатимизда  яшаётган барча миллат ва элатлар тинч тотувлигини  таъминлаш  чора-тадбирлари кўрилди.

Ўзининг таркиби ва мазмуни жиҳатидан хилма-хил халқлар бирлигидан ташкил топган жамиятимизда миллатлараро тотувликни сақлаб қолишда бизнинг қонуний базамиз яқиндан ёрдам бермоқда.

Ўзбекистонда шу юртда яшовчи  муайян миллат  вакилларининг  миллий маданий эҳтиёжларини  қондиришга  хизмат қилувчи жамоат ташкилотлари, миллий маданий марказлар фаолият  кўрсатиб келмоқда. Миллий маданий марказлар Ўзбекистон Республикаси Конституцияси ва Ўзбекистон Республикасининг жамоат ташкилотлари тўғрисидаги амалдаги қонунларга ҳамда ўз низомига асосланган ҳолда фаолият юритмоқда. Миллий маданий марказлар муайян миллатга хос бўлган миллий маданият, тил, урф-одат, анъаналарни ўрганиш ва сақлаб қолиш ҳамда ривожлантиришдан манфаатдор бўлган Ўзбекистон фуқароларини ихтиёрий равишда бирлаштирган.

Миллатлараро муносабатларнинг сиёсий жиҳатлари: 1) Ўз тақдирини ўзи белгилаш, халқларнинг миллий давлат қуришига эга бўлиши. 2) Миллий ва умуминсоний манфаатлар уйғунлиги. 3) Миллатларнинг тенг ҳуқуқлиги. 4) Миллий маданият ва тилларнинг эркин ривожланиши. 5) Миллий кадрлар тайёрлаш. 6) Ижтимоий-сиёсий ташкилотлар, партиялар ва ҳаракатлар фаолияти. 7) Миллий элиталар ўртасидаги алоқалар. 8) Миллатлараро муносабатлар сиёсий маданиятини, халқларнинг сиёсий анъаналарини шакллантириш. 9) Миллатлараро ихтилофларнинг олдини олиш, миллатлараро ҳамжиҳатликда ўз ифодасини топади.

Демак, миллий муносабатларнинг барқарорлиги сиёсий жараёнлар, яъни сиёсий ҳокимият, сиёсий партиялар ва ҳаракатлар ўзаро муносабатларининг ҳолати билан боғлиқдир. Худди, шунингдек, миллий муносабатларнинг барқарорлиги ҳам сиёсий жараёнларнинг барқарор бўлишида муҳим омил бўлиб ҳисобланади. Чунки миллатлараро можаролар келиб чиқишида жуда кўп омиллар сабаб бўлиши мумкин. Лекин ана шу сабабларнинг энг хатарлиси у ёки бу миллат ҳуқуқларининг поймол этилиши, унинг ғурури, манфаатларига нисбатан ҳурматсизликнинг юзага келиши ҳисобланади.

Миллатлар мавжуд экан, миллий манфаатларни ҳисобга олиш сиёсий жараёнлар ва мамлакат тинчлигининг барқарор бўлишини таъминлашнинг асосий шарти ҳисобланади. Чунки, миллий манфаатлар миллатни доимо уйғоқ бўлишга, ўзлигини ҳимоя қилишга жалб қилиб туради.

	Миллий-маданий марказлар ва унинг фаолияти


Дастлабки миллий маданий марказлар корейслар, қозоқлар, яҳудийлар, арманлар томонидан 1989 йилда тузилган. Ўзбекистон ўз мустақиллигини қўлга киритгач, бу марказлар тез ривожланиб, улар- нинг сони ортиб борди. 1992 йилда 12 та миллий маданий марказ фаолият юргазган бўлса, 1995 йилда уларнинг сони 72 тага, 2003 йилда эса 135 тага етди. 2009 йилга келиб, 150 дан ортиқ миллий-маданий марказлар фаолият юритиб келмоқда1. Миллий маданий марказларнинг асосий мақсадларидан бири Ўзбекистонда яшаётган барча миллат вакилларини республикамизнинг ижтимоий, сиёсий, иқтисодий, маънавий-маърифий ҳаётида фаол иштирок этишларини таъминлашдир. Шунингдек, 1992 йилдан бошлаб Ўзбекистон Республикаси Вазирлар Маҳкамаси қарори билан Ўзбекистон Республикаси “Байналмилал маданият” маркази ташкил қилинди. Республика байналмилал маданият марказининг вазифасидан бири мамлакатимизда фуқаролар ҳамжиҳатлиги ва миллатлараро тотувликни мустаҳкамлашга кўмаклашиш.. Миллий-маданий марказ (МММ)лар фаолиятини мувофиқлаштириш ва уларга кўмаклашиш  ҳам унинг асосий вазифасидир.

Бугунги кунда ана шундай марказларни тузиш бўйича 15 та ташаббускор гуруҳ иш олиб бормоқда.

Ўзбекистонда барча миллат вакилларига тенг ҳуқуқли муносабат давлат қонуни билан мустаҳкамланган. Бунинг ижобати сифатида мактабларимизда турли тилларнинг ўқитилиши, 20 тилда оммавий ахборот нашрлари фаолият кўрсатаётганлигида кўринмоқда.

Мазкур миллий-маданий марказларнинг мамлакатимиз ижтимоий-сиёсий барқарорлигини таъминлашдаги роли беқиёсдир. Миллий маданий марказларнинг асосий вазифалари 3 йўналишга эга:

1) Ҳар бир миллатнинг тили, маданияти, урф-одатлари ва расм-русумларини тиклаш, тарихий ватан билан алоқа ва муносабатларни жонлантириш, миллий ҳис-туйғуларнинг намоён бўлишига кенг йўл очиш.

2) Мустақил Ўзбекистонни ўзининг ҳақиқий ватани деб билиш ва унга беминнат ҳамда садоқат билан хизмат қилиш.

3) Ватан билан муштарак ҳаёт кечириш, унинг маданияти, турмуш тарзи ва тилини ўрганиш, мустақил давлатга номи берилган миллат билан дўстликда, ҳамкорликда ва тотувликда яшаш.

Миллатлараро тотувлик миллий истиқлол мафкурасининг асосий ғояларидан бири: у муайян ҳудуд, давлатда турли миллат вакилларининг баҳамжиҳат яшаши, ҳамкорликда фаолият юритишини ифодаловчи тушунчадир. Ер юзидаги 1600 дан ортиқ миллатдан бор-йўғи 200 га яқини ўз давлатчилигига эга, холос. Бундай шароитда бутун дунёда миллатлараро тотувликни таъминлаш учун, уларнинг манфаатлари, руҳияти, интилишларини мунтазам кузатиб бориш, сиёсий-ижтимоий ҳаётда буни доимо эътиборга олиш зарур. Жаҳон тажрибаси миллатлараро тотувликни таъминлашга бир ёқлама, юзаки ёндашув жиддий муаммоларни келтириб чиқаришини кўрсатди. Хусусан, давлатга ўз номини берган (титул) миллат билан ўша жойда яшайдиган миллат ва элат вакиллари орасидаги муносабатлар жиддий эътиборни талаб қилади. Акс ҳолда, жамият ҳаётидаги тинчлик ва барқарорлик издан чиқиши мумкин. Бундай ҳолат 2010 йил июнь ойларида Қирғизистоннинг Ўш ва Жалолобод вилоятларида содир бўлди. Ўзбекистон ҳудудида қадимдан турли  миллат ва элат вакиллари баҳамжиҳат истиқомат қилиб келган. Улар ўртасида асрлар давомида миллий низолар бўлмагани халқимизнинг азалий бағрикенглигини кўрсатади.

Мамлакатимиз Конституциясида “Ўзбекистон халқини миллатида қатъи назар, Ўзбекистон Республикасининг фуқаролари ташкил этади,”  деб таъкидланиши, “Фуқаролар сайлов ҳуқуқларининг кафолатлари тўғрисида”ги Қонунда эса барча фуқароларга ижтимоий келиб чиқиши, ижтимоий ва мулкий мавқеи, ирқий ва миллий мансублиги, жинси, маълумоти, машғулотининг тури ва хусусиятидан қатъий назар, тенг сайлов ҳуқуқининг берилиши белгилаб қўйилган.  Бу эса шу бағрикенгликнинг замонавий, сиёсий-ҳуқуқий ифодасидир.

Ўзбекистон Республикаси ўз ҳудудида истиқомат қилувчи барча миллат ва элатларнинг тиллари, урф-одатлари ва анъаналарининг ҳурмат қилинишини таъминлайди, уларнинг ривожланиши учун шароит яратади. Конституциямизда белгилаб қўйилган ушбу қоида ҳам ҳаётда ўзининг амалий ифодасини топмоқда. Республикамизда миллий-маданий эҳтиёжларни қондиришнинг муҳим механизмига айланган 150 та миллий-маданий марказ фаолият кўрсатаётгани фикримизнинг яққол далилидир.

Бундан буён ҳам қўлга киритилган ютуқларни янада мустаҳкамлаш, мамлакатимизда яшаб келаётган миллатларни ўзаро ҳамжиҳатлик руҳида тарбиялаш миллий-маданий марказлар фаолиятининг асосий мақсадларидан биридир.

	Ўзбек  миллий табиати (менталитети) -да миллат шаънини қадрлаш масаласи


Ўз миллати шаънини қадрлаш, уни ҳимоя қилиш ҳар бир инсон  учун бурч,  унинг инсонийлик фазилати бўлиб қолмоғи  лозим.  Ҳар бир миллатнинг шаъни, унинг миллий хусусият-лари асрлар мобайнида шаклланиб келган.

Миллат шаъни, унинг келиб чиқиши тўғрисида кўплаб олимлар ўз фикрларини  билдириб  келганлар. Файласуф олимларимиздан Иброҳим Каримов миллат шаъни тўғрисида гапириб,  шундай  дейди: «Шаън ўз-ўзини ва муайян умумийлик (ижтимоий гуруҳ, синф, жамият, миллат ва ҳ.к)га мансублигини  англаб етган ҳамда ўша умумийлик манфаатларини  миллий ғоя ва мафкура  орқали  илғаб олиб, уни ҳамма жойда, ҳар қандай вазиятда ҳимоя қилиш учун кураш жараёнида  шахсда шаклланадиган нодир ички ҳис туйғу, руҳий ҳолат ва инсоний фазилат  бўлиб, мазкур шахс яшаб турган жамоа, жамиятнинг унга берадиган баҳосини белгиловчи ва  индивид қадр-қимматини ифода этувчи фалсафий тушунчадир»1. Кишилик жамияти тарихи шуни исботлаб берадики,  қандай даврда, қайси минтақада, қайси жамиятда  бўлишдан қатъи назар ўзида шундай  фазилатларни  намоён эта оладиган шахслар кўп бўлса, жамиятнинг ўзи бундай шахсларнинг фаолиятидан манфаатдор бўлса, уларнинг фаолиятлари тўғри баҳоланса, шундагина  мана шу  миллатнинг  шаъни юқори бўлади. Ҳар бир миллатнинг  жаҳон ҳамжамиятида  ўз ўрнини  топиб олишида миллат шаънини  юксалтира оладиган  фазилатли инсонлар катта роль ўйнайди.

Миллат шаъни  тўғрисида гапирганда, миллат равнақи, унинг келажаги  учун катта  хизмат қиладиган бошқа сўзлар ҳам мавжуддир. Ўзбекистонда  истиқомат қилиб келаётган барча миллат вакилларини  Ватанимиз равнақи  йўлида  фидоий инсонлар қилиб  тарбиялашда  миллатлараро тотувлик, миллийлик, миллий онг, миллий ғурур сингари омиллар катта роль ўйнайди.

«Миллий руҳиятни» шакллантиришда «миллий ғурур», «миллий ифтихор», «миллий ҳис», «миллий характер» каби тушунчалар ҳам муҳим ўрин тутади.

1) «Миллий ғурур» – ҳар бир миллатнинг ўз-ўзини англаши натижасида  содир бўладиган ички руҳий кайфият. «Шахс ғурури» - бу фахрдир. Ҳар бир шахснинг ютуқларидан кимдир мамнуният ҳиссини туяди, ота-она фарзандларидан, устоз истеъдодли шогирдидан, ёзувчи яхши асаридан, боғбон сўлим боғидан фахрланади ва ҳоказо.

2) «Миллий ифтихор» – миллат маънавий камолотининг барча жиҳатлари, мероси ва бугунги қадриятларини ўз ичига олади. Миллий истиқлол натижасида эришилган ва эришилажак иқтисодий ва маънавий ютуқлар кўпайган сари Ўзбекистон  билан фахрланиш ҳисси – миллий ифтихор шунчалик кучайиб бораверади.

2) «Миллий ҳис» – бу миллат манфаати билан яшаш, ўзининг кимлигини танимоқ, ўзлигини танимаган инсонда миллий ифтихор сўнади. «Миллийлик, миллатга мансублик – бу умумжаҳон тараққиётининг қонуниятидир, миллий ғурурсиз ҳеч бир миллат миллат сифатида шаклланмайди».

«Миллий туйғу» – деган эди Призидент Ислом Каримов, - инсон учун табиийдир, чунки у ота-онадан мерос қилиб олинган ва бола ўз ота-онасига, бутун дунёга айтган биринчи сўзида ифодаланади. Ўз халқига, унинг анъаналарига, тили ва маданиятига муҳаббат ва ҳурматни тарбияламасдан туриб, ўз халқини миллатларнинг бутунжаҳон жамиятида тенглардан бири сифатида идрок қилувчи ҳақиқий инсонни, ўз Ватанининг жонкуярини тарбиялаш мумкин эмас».

Миллатлараро муносабатлар тараққиётини таъминлаб беришда миллий масалани  томонлар манфаатига  мос келган ҳолда  ўз вақтида ҳал этилиши муҳим  аҳамиятига эга.

Кўпмиллатли давлатларда  миллий масала  алоҳида  ўрин тутади, чунки ҳеч бир миллат ўз миллий хусусиятларини, миллий менталитетини  йўқотишни ҳоҳламайди, ўз миллий  қадриятларини авайлаб-асрашга интилади.Уларнинг ўз вақтида ижобий ҳал этилиши миллатлараро тотувликни таъминлаб беришнинг муҳим замини бўлиб хизмат қилади.

Миллий масаланинг асосини  миллий зулм ва зўравонликнинг тугатилиши, турли миллатлар ўртасида тенг ҳуқуқли  муносабатларнинг  ўрнатилиши, уларнинг эркин, ҳар томонлама  ривожланиши учун  шарт-шароитлар  яратиб берилиши ташкил этади.

Полиэтник - кўпмиллатли мамлакатларда турли миллат вакилларининг сони қанчалик бўлишидан қатъи назар, мана шу миллатга хос  бўлган хусусиятлар  ҳурмат қилинса, уларнинг сақланиб қолиши таъминланса, бу ушбу мамлакат ҳудудида тинчлик ва барқарорликнинг  таъминланишига олиб келади.

Ўзбек халқи томонидан  бошқа миллатларга  хос бўлган миллий хусусиятлар  ҳурмат қилинганлиги учун ҳам  минтақамизда  тинчлик ва барқарорлик таъминланиб келинмоқда.
Миллий масалани  ҳал этиш жараёнида  айрим йўл  қўйилган  хато ва  камчиликлар  миллатлараро  муносабатларни  чигаллаштириш билан бирга  унинг  халқаро  масалага айланишига олиб келади.

Миллатларнинг  ўз тақдирини  ўзи белгилашнинг  ҳуқуқий  жиҳатдан ҳал этилиши миллатлараро  муносабатларни  ҳал қилишнинг умумэътироф   этилган  тамойилларидан бири  ҳисобланади. Бу  бошқа миллатлар билан ўзаро муносабат шаклини  танлаш,  шунингдек сиёсий, ижтимоий, маънавий-маърифий масалаларнинг ҳал этилиши имкониятларини  кенгайтириб беради.

Албатта, Ўзбекистоннинг  узоқ вақт чор Россияси ва кейинчалик собиқ Иттифоқнинг ярим мустамлакаси  бўлиб келганлиги  ўз салбий оқибатларини  кўрсатди, унга собиқ совет  тузумидан муааммоли   миллий масала ҳам  оғир  мерос бўлиб қолди. Шу боисдан ҳам, кўп миллатли  Ўзбекистоннинг ички ҳаётида  ҳам  маънавият ва бошқа  муаммолар  билан  боғлиқ, ҳал  қилиниши  зарур бўлган  масалалар  йиғилиб  қолган эди.

Мустақилликнинг илк кунлариданоқ ушбу масала жаҳон тан олган демократик тамойиллар устуворлиги асосида ҳал этиб келинмоқда.

Ўзбекистоннинг  барча миллат манфаатларини тенглаштирган ҳолда давлатнинг олиб бораётган  миллий сиёсати унинг халқаро доирадаги  обрўсини янада ошириб бормоқда.

Собиқ совет тузуми олиб борган миллий сиёсатдан жабр кўрган  миллатлардан бири қорақалпоқ халқи эди.

Тоталитар тузум даврида  кам сонли халқларга бўлган эътиборнинг сустлиги туфайли Қорақалпоғистон  тараққиёт даражаси бирмунча  паст бўлган минтақага  айланди. Шунинг учун тўпланиб қолган сиёсий, ижтимоий, иқтисодий ва маданий, маънавий тараққиёт борасидаги муаммоларни ҳал этишда энг адолатли йўл танланди: ягона замин, ягона маконда  яшаб келган ўзбек ва қорақалпоқ халқлари ўз тақдирларини абадий биргаликда кўришди.

Қорақалпоғистоннинг  олтмиш йилдан  зиёд вақт мобайнида  Ўзбекистон  таркибида  бўлиши  унинг  тарихий тақдирида  ўзининг муносиб  изини  қолдирди. Бу  халқларнинг  ўзаро дўст ва биродарларча  муносабатига  ягона тарихий  ва этник излари, жуғрофий  якдиллик маданий  ва тил бирлиги  ҳам  катта  таъсир  кўрсатди.

Ўзбекистоннинг  ўз мустақиллигини  қўлга  киритиши  қорақалпоқлар учун ҳам  эркинлик  олиб келди. Мустақиллик қўлга киритилгач,   Қорақалпоғистон  мақоми  суверен республика  даражасига кўтарилди.

Бу мақом  Ўзбекистон Республикасининг  1992 йил 8 декабрда  қабул қилинган  Конституциясида  мустаҳкамлаб  қўйилди.

Ўзбек ва қорақалпоқ халқлари  азалдан ўзаро  дўст, биродар, қон-қариндош халқ сифатида  яшаб келганлар. Бу халқлар ўртасидаги  бундай  яқин муносабатлар  бугунги кунда  ҳам  давом  этиб келмоқда.

Миллатлараро муносабатларни  тараққий эттириш  йўлида  биргина  қорақалпоқ  халқи билангина эмас,  балки бошқа халқлар билан ҳам муносабатларни  яхшилаш Ўзбекистон Республикасининг  асосий мақсадларидандир. Миллий парокандаликнинг  олдини олиб, барча миллат вакилларини  давлат атрофида  бирлаштиришнинг  заминларидан  бири миллий  урф-одатлар, анъаналар, қадриятларни  шакллантиришдир.

Миллатлараро муносабатлар  мустаҳкамланиб  борилиши тараққиётининг заминларидан  яна бири  умуммиллий  манфаатлар устуворлигини таъминлаш билан ҳам боғлиқдир.

Ҳар қандай жамият ва давлатнинг ижтимоий, иқтисодий, сиёсий, маданий, маънавий ҳаёти мавжуд бўлиб, улар миллатлараро  муносабатларга  катта таъсир кўрсатувчи омиллардан ҳисобланади. Дунёнинг тараққий этган кўплаб мамлакатлари сингари, Ўзбекистон ҳам мустақилликнинг илк кунлариданоқ жамиятнинг маънавий-маърифий ҳаётини  юксалтиришга катта эътибор билан  қараб келмоқда.

Собиқ совет тузуми олиб борган маънавий қашшоқлаштириш сиёсати миллатлараро  муносабатлар тараққиётига  ҳам ўзининг салбий таъсирини  кўрсатган эди. Собиқ совет тузумининг узоқни  кўзлаб олиб борган сиёсати жамият  аъзоларининг дунёқарашларини  пасайтириш, уларда миллий  ғурур, миллий фахр, миллатпарварлик туйғуларини йўқотишга қаратилган эди.

Собиқ совет тузуми учун албатта ўз миллати равнақи йўлида қайғурмайдиган, бошқа миллат вакилларига беписандлик  билан қарайдиган, ижтимоий фаол бўлмаган кимсалар керак эди.  Бундай маънавияти қашшоқ бўлган инсонлар қалби ва онгига миллатчилик ва шовинистик ғояларни сингдириш осон кечар эди.

Ўзбекистон собиқ совет давлати таркибида бўлган даврларда  ўз миллати  равнақи  йўлига тўсиқ бўлганлар, бошқаларга  қўшилиб ўз миллати  қадриятларини оёқ  ости  қилганлар мақталди ва юксакларга кўтарилади.

Қарамлик йилларида  маънавият ва миллий  масалаларни ҳал этиш, олиб боришдаги хатоликлар XX аср  охирларида ўзининг  салбий оқибатларини номоён этди.

Ўзбекистон Республикаси  Президенти И.А.Каримов  жамиятнинг маънавий-маърифий ҳаёти миллатлараро муносабатлар тараққиётига  катта таъсир кўрсатиши муқаррар эканлигини  ўз вақтида  англаб етди ва миллий-маънавий  тикланиш концепциясини ишлаб чиқди.

Мустақиллик туфайли Президент И.А.Каримов томонидан ишлаб чиқилган концепцияда мамлакатимиз ва халқимиз тараққиётини таъминлашнинг асосий омили сифатида миллий - маънавий тараққиётни таъминлаш устувор вазифалари сифатида эътиборга олинган.

Миллий истиқлол туфайли буюк келажак сари илгарилаб бораётган юртимизда рўй бераётган ўзгаришларга қарар эканмиз, бу эврилиш ва ўзгаришларнинг сабабчилари жамият аъзолари эканлигини кўрамиз. Мустақиллик кўпмиллатли халқимизда яратувчанлик, бунёдкорлик кайфиятини шакллантириб ва кучайтириб бормоқда. Миллий истиқлол туфайли миллатлараро муносабатларда маданий ва маънавий омилларнинг ўрни ва роли бевосита ошириб бормоқда. Мустақиллик ҳар бир миллат учун собиқ совет тузуми олиб борган сиёсат натижасида ҳаётдан узоқлашиб борган маданий ва маънавий меросини ўрганиш ва ҳаётга олиб кириш имконларини яратиб берди. Ҳар бир миллат ўзи учун қадрли бўлган маданий ва маънавий меросга эга, бу мерослар асрлар мобайнида авлоддан авлодга мерос бўлиб келган. Ҳар бир миллатнинг маданий-маънавий меросида барча миллатлар ўртасидаги яқин муносабатлар, дўстлик, ҳамфикрлилик сингари фазилатлар улуғланиб келинган ва улар тинчлик, барқарорликка замин бўлиб хизмат қилмоқда.

Маданий ва маънавий омиллар миллатлараро муносабатларда бугунги кунда ҳам катта аҳамият касб этиб келмоқда. Ҳар бир миллат вакилни бошқа миллатларнинг маданияти ва маънавиятига ҳурмат билан қараши, уларни эъзозлаши  миллий тотувликка хизмат қилишга қаратилган.

Президент И.А.Каримов етакчилигидаги Ўзбекистон раҳбариятининг буюк хизматларидан бири шундаки, у собиқ советлардан кейинги маконда, мустақилликнинг дастлабки кезларида республиканинг бутун сиёсий, ижтимоий-иқтисодий, маданий-маънавий ҳаёти қанчалик мураккаб аҳволда қолган, халқнинг маиший турмуш даражаси оғирлашган, миллатлар ўртасидаги муносабатларда келишмовчиликлар пайдо бўлаётган фавқулодда шароит ҳукм суришига қарамай, барча миллат вакилларининг юраги, қалбига йўл топиб, бошини қовуштириб, уларда эртанги ёруғ ва яхши кунлар келишига чуқур эътиқод ва ишонч руҳиятини уйғота олди.

	Жамиятнинг маънавий ҳаётини юксалтириш


Маънавият — жамият тараққиёти, миллат камолоти ва шахс баркамоллигини белгилаб берувчи асосий мезонлардан бири ҳисобланади. Чунки маънавият ривожлангандагина жамиятда иқтисодий, ижтимоий-сиёсий барқарорлик вужудга келади ҳамда мамлакат ва миллат тараққий топади. Бу ўз навбатида, ҳар бир шахснинг баркамол ривожланиши учун зарур замин бўлиб  хизмат қилади. Буни чуқур ҳис қилган ва ўз қалбидан ўтказган Президент Ислом Каримов мамлакатимиз ўз мустақиллигини қўлга киритгандан кейин Республикамизда очиқ, демократик, ҳуқуқий давлат ва фуқаролик  жамиятини қуришнинг назарий концепциясини ишлаб чиқар экан, иқтисодий ва ижтимоий-сиёсий ҳаётнинг қайта ислоҳотини миллий-маънавий тикланиш билан уйғун ҳолда қуриш кераклигини ҳам илмий асослаб берди.

Ислом Каримов “Юксак маънавият – енгилмас куч” асарида маънавиятга шундай таъриф беради. “Маънавият – инсонни руҳан покланиш, қалбан улғайишга чорлайдиган, одамнинг ички дунёси, иродасини бақувват, иймон-эътиқодини бутун қиладиган, виждонини уйғотадиган беқиёс куч, унинг барча қарашларининг мезонидир”1. “Маънавият” тушунчаси жамият ҳаётидаги ғоявий, мафкуравий, маърифий, маданий, диний ва ахлоқий қарашларни ўзида тўла мужассам этади.

Маънавиятнинг инсон ва миллат камолотидаги ҳамда жамият тараққиётидаги ўрнини аниқлаш учун унинг моҳияти ҳамда мазмунини илмий жиҳатдан таҳлил қилиш зарур. Чунки маънавиятнинг моҳияти ва мазмунини билиб олмасдан туриб, унинг инсон, миллат, халқ ва жамиятга кўрсатадиган таъсир имкониятларини ҳам аниқ тасаввур этиб бўлмайди. Аввало шуни таъкидлаш жоизки, собиқ шўролар тизими шароитида маънавиятнинг жамият тараққиётидаги, инсон камолотидаги ўрни бугунги кун даражасидек ўрганилмаган эди. Маънавият маданиятнинг тармоғи, тараққиётнинг мустаҳкам пойдевори сифатида тилга олинган, холос.

Тўғри, миллий маданият ҳақида кўп ёзилган ва кўп гапирилган, аммо номи айтилса ҳам амалда “ягона” совет маданияти, адабиёти, санъати, ахлоқи ва ҳоказолар шаклида акс эттирилган. Бундан кўзланган мақсад: шахс ва миллатни маънавий қашшоқ қилиш, уни тоталитаризм тузумига хизмат қилдириш ва итоатда ушлаб туриш эди.

Маданият, маънавият халқлар тарихи, миллий онглилик, миллий тил ва урф-одатлар - буларнинг барчаси халқнинг  халқ эканлигини белгилайдиган асосий омиллардандир.Узоқ вақт давом этган тоталитар ва авторитар сиёсий, мафкуравий, иқтисодий тазйиқлар кўплаб босиб олинган ярим мустамлака халқларни ҳам жисмоний, ҳам маънавий жиҳатдан оғир аҳволга солиб қўйганди.

Ўзбекистоннинг ўз мустақиллигини қўлга киритиши маънавий қашшоқликка барҳам бериш ва маънавий юксалиш имкониятларини очиб берди. Мустақиллик йилларида жамиятнинг маънавий ҳаётини юксалтиришга, инсонни маънавий камолотга олиб чиқишга хизмат қиладиган барча имкон ва омилларнинг мавқеини оширишга, шу жумладан, таълим ва тарбия тизимига ҳам катта ишонч билдирилмоқда ва бу борада ҳам кўплаб ишлар амалга ошириб келинмоқда. Бу ҳақда гапириб, Президент И.А.Каримов шундай фикрни билдиради: “Биз халқимизни дунёда ҳеч кимдан кам бўлмаслиги, фарзандларимизнинг биздан кўра кучли, билимли, доно ва албатта бахтли бўлиб яшаши учун бор куч ва имкониятларимизни сафарбар этаётган эканмиз, бу борада маънавий тарбия масаласи, ҳеч шубҳасиз, беқиёс аҳамият касб этади. Агар биз бу масалада ҳушёрлик ва сезгирлигимизни, қатъият ва масъулиятимизни йўқотсак, бу ўта муҳим ишни ўз ҳолига, ўзибўларчликка ташлаб қўядиган бўлсак, муқаддас қадриятларимизга йўғрилган ва улардан озиқланган маънавиятимиздан, тарихий хотирамиздан айрилиб, охир-оқибатда ўзимиз интилган умумбашарий тараққиёт йўлидан четга чиқиб қолишимиз мумкин”1.
Аввало, жамиятимиз кундалик ҳаётида халқ турмушининг тажрибасига, миллий ва маданий анъаналарига мос келадиган чинакам демократик қоидалар тобора кўпроқ қарор топаётганини жамият маданий ва маънавий ҳаётини янада яхшилашда катта роль ўйнайди. Умумбашарий қадриятлар усутуворлиги мустаҳкамланмоқда, янги демократик меъёрлар ҳаётимизга тобора яққол кириб келмоқда. Инсон ва фуқаро тафаккури ҳамда дунёқараши ўзгармоқда, унинг сиёсий фаоллиги ошмоқда.

Шахс, жамият ва давлат ўртасидаги муносабатлар демократик тус олмоқда. Давлатга қарашли бўлмаган тузилмаларнинг ваколатлари кенгаймоқда. Уларнинг ижтимоий муносабатларни ривожлантиришда тутган ўрни тобора салмоқли ва фаоллашиб бормоқда.

Маънавият жуда кенг қамровли тушунча бўлганлиги учун ҳам уни бир жумлада ифодалаш жуда ҳам мушкул. Маданият ва маънавият бир-бири билан ўзаро боғлиқ ҳисобланади. Маънавият инсоннинг қалби, дунёқараши ва руҳиятида намоён бўлса, маданият эса инсоннинг юриш-туриши, одоб-ахлоқи ва у амал қилаётган урф-одатлар, маросимларда намоён бўлади. Шунингдек, инсон маънавияти унинг маданиятининг шаклланишига хизмат қилувчи муҳим омилдир. Маданиятли инсонни “буюк маданият соҳиби” деганда ана шу фазилатларни ўзида намоён қилган кишиларга айтилади.

Миллатлараро муносабатларнинг такомиллашиб боришида маънавий омиллар сингари маданий омилларнинг ҳам роли каттадир. Ҳар бир миллат ўз тарихи давомида, асрлар мобайнида миллий маданиятини шакллантириб бойитиб келди. Инсоният тарихи давомида шу нарса исботлаб берилдики, юксак маданият соҳиби бўлган инсон ўзини бошқара олади, ижтимоий фаоллашади ва ўз атрофидаги одамларга нисбатан яхши муносабатда бўлади.

Ҳар бир авлод ўзига қолдирилган маданий меросни янада бойитиб кейинги авлодларга қолдиришга ҳаракат қилади. Маданий мерос авлодлар томонидан яратилган амалий тажриба, ахлоқий, илмий, тафаккурий, диний ва руҳий қарашларда халқ маданияти ва ижоди каби моддий ҳамда маънавий бойликлар мажмуидир.

Турли минтақа халқлари сингари Марказий Осиё минтақаси халқлари ҳам ўзининг бой маданиятига, маданий меросига эга. Халқимизнинг юксак маданияти, бой маданий мероси узоқ вақтлар давомида кишиларнинг хулқ атворига, тарбиясига катта таъсир кўрсатиб келган. Маданиятли ва тарбия кўрган инсонлар ўз атрофидаги барча кишиларга бир хилда муносабатда бўлиб келганлар.Жамият аъзоларининг маданиятли ва маънавиятли бўлиб вояга етишларида ислом динининг ҳам катта ўрни бордир. Ислом дини кишилар қандай тилда гаплашишларидан, қандай одатларга амал қилишларидан қатъи назар тенгдирлар, деб таъкидлаб келган.

Қарамлик йилларида халқни маънавий томондан қашшоқлаштириш мақсадида диний қадриятларга эътибор берилмади. Бугунги кунда диний қадриятларни тиклашга, улардан инсон тарбиясида фойдаланишга катта эътибор бериб келинмоқда.

11.1-Чизма

	Диний қарашларни мажбуран сингдиришга йўл қўймаслик

	
	
	

	
Диний партиялар тузишга

йўл қўйилмаслиги
	
	Барча диндорларнинг сиёсий

жараёнларда тенг, фуқаро сифатида иштирок этиши


Ҳозирги кунга келиб республикамиз бўйича жами 2228 та (2049 та исломий, 179 та ноисломий) диний ташкилот, шу жумладан, Ўзбекистон мусулмонлари идораси, Рус православ черкови, Тошкент ва Ўрта Осиё епархияси, Евангель христиан баптистлик черковлари Иттифоқи, Рим католик черкови, Тўлиқ инжил христианлар маркази, Ўзбекистон библия жамияти, 1906 та масжид, 163 та христиан  черкови, 7 та яҳудийлар жамоаси, 7 та баҳрийлар жамоаси, 2 та Кришнани англаш жамияти ва 13 та диний ўқув юрти (1 та Ислом масжиди, 10 мадраса ва 1 та православ ва 1 та тўлиқ инжил христианлари семинарияси) давлат рўйхатидан ўтган1.

Ўзбекистонда дунёвийлик билан динийлик ўртасида андоза сифатида  қўллаш мумкин бўлган янги  нисбатнинг шаклланиши натижасида динлараро бағрикенглик ва миллатлараро тотувликнинг таъминлангани, қолаверса, табаррук заминимизнинг азалдан умумжаҳон тамаддуни марказларидан бири бўлгани барчага  аён.

Дунёдаги мусулмон мамлакатларини 3 гуруҳга бўлиш мумкин:

1)  Ислом мамлакатлари.

2)  Ислом давлат дини мамлакатлари.

3)  Ҳуқуқий, демократик мусулмон давлатлари (Дин давлатдан ажратил-ган) Ўзбекистон ана шу 3-турдаги ҳуқуқий демократик мусулмон давлатлари қаторидан жой олган. Давлатимиз диний ташкилотлар билан қуйидаги  тамойиллар асосида иш олиб бормоқда:

-   Диндорларнинг диний туйғуларини ҳурмат қилиш.
- Диний эътиқодларини фуқароларнинг ёки улар уюшмаларининг хусусий иши деб тан олиш.

- Диний қарашларга амал қилувчи фуқароларнинг ҳам, уларга амал қилмайдиган фуқароларнинг ҳам ҳуқуқларини тенг кафолатлаш ҳамда уларни  таьқиб қилишга йўл қўймаслик.

- Маънавий тикланиш, умуминсоний ахлоқий қадриятларни қарор топтириш ишида турли диний уюшмаларнинг имкониятларидан фойдаланиш учун улар билан мулоқот қилиш йўлларини излаш зарурати.

- Диндан бузғунчилик мақсадларида фойдаланишга йўл қўйиб бўлмас-лигини эътироф этиш кабилардир1.

Динлараро бағрикенглик ғояси  хилма-хил диний эътиқодга  эга бўлган кишиларнинг  бир замин, бир Ватанда яхши ниятлар йўлида ҳамкор ва ҳамжиҳат бўлиб яшашини англатади. Асрлар мобайнида дин аксарият маънавий қадриятларни ўзида мужассам этиб келмоқда. Бугунги кунда барча динлар, шу жумладан, ислом дини  ҳам эзгулик ғояларига асосланади. Яхшилик, ҳамжиҳатлик, тотувлик ўзаро ҳурмат, бир-бирларини англаш, миллат равнақи йўлида  фидоийликка  ундайди.

Бугунги кунда бу ғоя  миллатлараро  тотувликни таъминлаб бериш йўлида нафақат диндорлар, балки бутун жамият аъзоларининг  ҳамкорлигини назарда тутади.

Мустақиллик йилларида Ўзбекистонда олиб борилаётган миллий тикланиш сиёсати ҳам миллатлараро тотувликни таъминлашнинг заминларидан ҳисобланди. Давлатимиз томонидан миллий тикланиш сиёсатининг  олиб борилиши  барча миллат вакиллари учун ўзларига хос бўлган миллий маданиятни, миллий маънавиятни тиклаш ва ҳаётга тадбиқ этиш имкониятларини яратиб бермоқда.

Ўзбекистонда яшаб келаётган  барча миллат вакилларининг юртимиз сиёсий, иқтисодий, ижтимоий, маънавий ва маърифий ҳаётида,  амалга оширилаётган  ўзгаришларда фаол иштирок этишларини  таъминлаб бериш ҳам миллий тикланиш сиёсатининг асосий  мақсадларидан ҳисобланади.

Миллий маданият марказларининг очилиши, байналмилал марказларнинг фаоллашиши миллатлараро муносабатларнинг яхшиланиб боришига ўз таъсирини кўрсатиб келмоқда. Ҳозирги вақтда собиқ совет тузуми даврида тақиқлаб қўйилган урф-одатлар, маросимлар, миллий байрамлар қайта тикланди. Ҳар бир миллатга хос бўлган маданий меросни халқ мулкига айлантириш борасида хайрли ишлар амалга оширилмоқда.

	Маданиятнинг ривожланиши ва унинг жамият тараққиётидаги роли


Юқорида айтилганидек, маданият жуда мурак-каб кўп қиррали маънавий-ижтимоий ҳодиса бўлиб, социал ҳаётнинг моддий, техник, иқтисодий, ижтимоий-сиёсий ва бошқа соҳаларини, инсон меҳнат фаолиятининг барча қирраларини қамраб олади. Сирасини айтганда, халқ оммаси томонидан яратилган ҳамма моддий ва маънавий бойликлар маданиятга киради.

Маданият дейилганда меҳнат қуролларини яратиш ва улардан фойдаланиш, фан-техника ютуқлари ва уларни ишлаб чиқаришга жорий қилиш, кишиларни ишлаб чиқариш ва ижтимоий кўникмалари, меҳнатни ижтимоий ташкил этиш, саломатликни сақлаш ишини йўлга қўйиш, аҳоли ўртасида билимларнинг ёйилиш даражаси ва маълумот, умумий, умумий - мажбурий ва олий таълимни амалга ошириш, адабиёт ва санъат асарлари, ижтимоий, фалсафий, диний ғоялар ва шу кабилар назарда тутилади. Кўринадики, маданият одамзод ақл-идрокининг энг юксак чўққиларигача бўлган нарсаларнинг ҳаммасини қамраб олади. У инсон фаолиятининг фақат моддий натижаларинигина эмас, шу билан бирга кишиларнинг меҳнат жараёнида ҳосил бўладиган билим бойликлари, тажрибалари, қобилиятлари, ишлаб чиқариш ва касб малакалари, ўзаро муносабатларни ҳам ўз ичига олади. Маънавий маданиятни яратиш, ўзлаштириш ва ривожлантириш жараёнида жамият тараққий этади.

Жамиятнинг маданий-маърифий ҳаёти миллатлараро муносабатларга ўз таъсирини ўтказмай қўймайди, албатта.

Биргина Ўзбекистон Республикасини мисол қилиб оладиган бўлсак, Ўзбекистонда яшовчи ҳар бир миллат вакиллари ўзининг миллий урф-одатлари, анъаналарига амал қиладилар. Бунга эса Ўзбекистонда барча шарт-шароитлар яратиб берилган. Шу сабабдан ҳам Ўзбекистон — кўп миллатли давлат ҳисобланади. Бу эса миллатлараро муносабатга бўлган ижобий таъсири ўзгариб, ортиб боради.

Аслини олганда, маданият ва маънавият бир-бирига яқин бўлган тушунчалардир. Маданий ва маънавий мерос ҳақида ҳам шундай дейиш мумкин. Шу сабабдан, аввало маданият ва унинг турларини таҳлил этиш мақсадга мувофиқдир. Чунки маданиятни, хусусан, маънавий маданиятни билмасдан, ўрганмасдан туриб маънавий мерос тўғрисида гапириш анча мушкул. Зеро, маънавий мерос маънавий маданият доирасига киради. Хулоса қилиб айтадиган бўлсак, жамиятнинг моддий ва маънавий ҳаёти инсонлар, яъни ҳар бир шахс ҳаётида катта аҳамият касб этади. Ҳар бир шахс шу жамиятда яшар экан ана шу жамиятнинг моддий ва маънавий ҳаёти ҳақида қизиқиши ва бефарқ бўлмаслиги керак.
Миллий маданиятни ва миллий маънавиятни  ривожлантирмасдан туриб, миллатлараро тотувликни таъминлаб бўлмайди. Маданият ва маънавият доимо жамият ҳаёти ва тараққиётини ривожлантиришга хизмат қилувчи соҳалардан ҳисобланган.

Турли миллат вакилларининг бир-бирларига  нисбатан бўладиган муносабатларини токомиллаштириб боришда  миллатларга хос бўлган хусусиятларга  ҳурмат билан қарашдир. Собиқ совет тузуми даврида кўплаб миллатларнинг урф-одатлари, удумларини, анънаналарини ва ҳатто тилларини  йўқотишга ҳаракат қилинди.

Мустақилликнинг қўлга киритилиши турли миллат вакиллари учун миллий уйғониш, миллий тикланиш имкониятларини очиб берди. Миллат ва элатлар орасида бир-бирларини англаш, ҳамкорлик қилиш, янги миллий  муносабатларга ўтиш даврида бундай сунъий тўсиққа энди хеч қандай зарурият йўқ. Тил ва ёзувларни табиий ҳолда яқинлаштириш, ўз аслини тиклаш айни вақтда миллатларнинг маданий қадриятларини ҳурматлаш ва уларнинг умуммиллий муштараклигини қарор топтириш демакдир. Бу келажакда қилиниши керак бўлган вазифалардан биридир.

Халқларимизнинг маънавий маданият меросида ҳар бир миллат ва элатнинг ўзига хос урф-одатлари, удумлари мавжуд. Урф-одатлар инсонларнинг ўзаро алоқаси, меҳнат муносабатларидан келиб чиққан, минг-минг йиллар давомида шаклланган одат ва кўникмалардир. Миллий удум ва урф-одатлар машаққатли турмуш синовларидан ўтиб қарор топган. Халқларнинг қадр-қиммати, миллийлиги, донишмандлиги унинг урф-одатларида акс этиб келмоқда. Демак, анъаналар ва удумлар халқнинг бамисоли жонли дарслигидир. Уни ўрганмаган, ундаги ибратли йўл-йўриққа амал қилмаган халқ ўзлигини йўқотган халқдир. Анъана шаклига айланиб кетган урф-одатлар асрлар давомида яшаб, кишиларнинг ахлоқий нормаларига айланган ҳолда, уларнинг қон-қонига, хатти-ҳаракатларига сингиб кетади. Уларнинг турлари жуда кўп. Урф-одатларнинг прогрессив ва реакцион турларини билиб олиш аслида қийин эмас. Маънавий меросга тўғри муносабатда бўлиш каби миллий урф-одатларга ҳам тўғри, оқилона принципиал баҳо беришнинг ўзига хос аҳамияти мавжуд. Сир эмаски, собиқ совет ҳокимияти йиллари турли миллатлар маданиятини байналмилаллик даражасига кўтариб, миллатларнинг ўзларига, миллий ҳис-туйғулари, хусусиятларига хос бўлган урф-одатларига кам эътибор қаратилди. Ҳар бир катта-кичик миллатнинг умуммаданий бойлик хазинасига қўшиши лозим бўлган ҳиссасини назар-писанд қилмай қўйдик. Бундай салбий ҳолат қатор ижобий удумлар ва урф-одатларимизнинг талайгина қисмини жар ёқасига келтириб, йўқ бўлиб кетиш хавфини туғдирди. Баъзи таълимотлардан келиб чиққан ҳолда, айниқса, уларни ҳаётга татбиқ этишнинг нотабиийлиги оқибатида миллий урф-одатлар сийқалашди, халқ эътиборидан четда қола бошлади. Мустақиллик даври яхши миллий анъаналар, урф-одатларнинг мезони доирасида туриб иш тутишни ўргатмоқда. Бинобарин, жамоатчиликнинг жойлардаги вазифаси — яхши урф-одатларни жорий этишлари, уларнинг мазмунига путур етказишга йўл қўймасликлари зарур. Халқимизнинг бебаҳо маржон доналари каби товланиб турувчи қатор ноёб урф-одатлар, ички интизоми, қалб маданияти — иффати, уяти, нозик табиати, одам-охун фазилатлари бор. Бу ўта ижобий хислатлар, ҳолатлар  халқимизнинг амалий қоидаси — ҳаёт қонуни бўлиб, улар бирор-бир ҳукмдор томонидан фармон қилинмаган, уни бирор кимса битиб қолдирмаган.  Балки ҳаёт тўлқинлари,  тўсиқларидан  ўтиб  келган  ота-боболаримизнинг турмуш   тарзи   бўлиб,   бу   қонун-қоидалар   бора-бора халқимизнинг    қонига,  тану    жонига  сингиб,    мутлақ удум,  урф-одатлари,  анъаналари даражасига  кўтарилган.
	Миллатлараро тотув лик ва ҳамдўстлик –барқарор  ривожланиш гарови


Тинчликни таъминлаш, барқарор- ликка  ва фаровонликка эришиш ҳар доим, ҳар бир халқнинг  асосий орзу умидларидан, мақсадларидан бўлиб келган. Кўпмиллатли  мамлакатларда турли миллатлар ўртасидаги  тотувлик ва ҳамдўстлик мамлакатларнинг ривожланиш горови бўлиб келган. Мустақиллигимизнинг  илк йиллариданоқ тинчлик, барқарорлик ва фаровонликни таъминлаб берувчи омилларини такомиллаштиришга катта эътибор билан қаралган. Бу ғоялар Ўзбекистон Республикаси Президенти  И.А.Каримов асарларида чуқур асослаб берилган. Миллат, халқ, жамиятни бирлаштирадиган, барча миллат ва элатларга  бирдай тааллуқли бўлган миллий ғоя ва мафкурада миллатлараро тотувлик  ғояси  тинчлик  ва барқарорликнинг замини сифатида қаралмоқда.

Миллатлараро тотувлик ғояси - умумбашарий қадрият бўлиб, турли халқлар ва элатлар биргаликда истиқомат қиладиган минтақа ва давлатлар миллий тараққиётини белгилайди ва шу жойда тинчлик ҳамда барқарорликнинг кафолати бўлиб хизмат қилади.

11.2-Чизма

Миллатлараро тотувлик Ғояси


Миллатлараро тотувлик - умумбашарий қадрият

бўлиб, турли хил халқлар биргаликда истиқомат

қиладиган минтақа ва давлатлар миллий тараққиётини

белгилайди, шу жойдаги тинчлик ва барқарорликнинг

кафолати бўлиб хизмат қилади



	Миллатларнинг ўзаро

тенг ҳуқуқлилиги
	
	Турли халқ ва миллатлар

маданиятига очиқлик

	

	
	

	Миллатлараро

ҳамкорлик
	
	Бошқа миллатларга

ҳурмат билан қараш

	

	
	

	Миллий-маънавий,

маърифий тараққиёт
	
	Миллий ва умумбашарий қадриятларнинг уйғунлиги

	

	
	

	Миллий-маънавий, мада-ний хусусиятларни ҳисобга олиш
	
	


Жамият аъзоларини, айниқса ёшларни байналмилал руҳда тарбиялаб бориш миллатлараро муносабатлар тараққиётига катта таъсир кўрсатади.

Вояга етиб келаётган ёшларни  байналмилал руҳда тарбиялаш, уларда миллатлараро муносабат маданиятини шакллантириш, миллатчилик ва шовинизм  сингари иллатларни бартараф этишнинг муҳим омилларидан бири ҳисобланади.

Турли миллат вакилларига ҳурмат туйғусида бўла олишлик маънавий маданият сифатида инсон камолоти ва жамият ҳаёти учун зарурдир.

Бошқа миллат вакилларига ҳурмат - эҳтиромда бўла билишлик тарбияли жамият аъзоларини бир-бирига ҳурмат ва иззат билан қараш керак эканлигини, уларнинг фикрлари, мақсадлари, интилишлари бир хил эканлигини кўзда тутади. Турли миллатларга  ҳурматда бўла билишлик ўз миллати ва элатини бошқа миллат ва элатлардан юқори қўйишни, миллий манманликни, миллий гердайишни инкор этади.

Озод ва обод Ватанни яратишда, жамият ҳаётини  фаровонлашти- риш ва эркинлаштиришда миллий тотувлик, мамлакатдаги кўп миллатли халқнинг бирлиги, миллатлараро муносабат маданиятларининг аҳамияти беҳад каттадир.

Миллатлараро маданият негизида халқларнинг  ишонч, тенглик ва ҳамкорлик принциплари асосидаги ўзаро муносабатлари ётади. Миллатлараро муносабат маданиятини шакллантириш миллий тотувликни, миллатларнинг тенг ҳуқуқлилигини, ҳар бир кишининг қайси миллатга мансублигидан қатъи назар фуқаролик ҳуқуқи ва эркинлигини таъминлаш билан биргаликда амалга оширилади.
Мамлакатимизда  барқарорлик, тинчликни  сақлаб, ижтимоий- иқтисодий  тарраққиётни такомиллаштиришда  миллат ва элатлар ўртасидаги дўстликни  кучайтириш,  уларнинг ҳамкорлигини мустаҳкамлаш  катта  аҳамият касб этади.

Ўзбекистон  Республикасида барча  этник гуруҳлар ва миллатлар  ўртасида шу ҳудудда яшайдиган ҳар кандай одамга  ўзини  эркин ва тенг ҳуқуқли  деб ҳис килиш  учун  барча  имкониятлар яратиб берилган. Уларнинг фуқаролик,  шахсий,  ижтимоий – сиёсий, иқтисодий ҳуқуқлари Ўзбекистон Респуликасининг Конституциясида   “Фуқаролар сайлов ҳуқуқ- ларнинг кафолатлари тўғрисида”ги Қонунда Ўзбекистон Республикасининг  ҳамма фуқаролари “ижтимоий келиб чиқиш», ижтимоий ва мулкий  мавқеи, ирқий ва миллий мансублиги, жинси, маълумоти, тили, динга муносабати, машғулотининг тури ва хусусиятидан қатъи назар  ”тенг сайлов ҳуқуқига эга”, деб  ёзиб қўйилган. Шунингдек, Ўзбекистон ҳудудида яшайдиган этник  озчиликнинг ҳуқуқларини ҳимоя қилиш тўғрисида ҳам алоҳида кўрсатиб ўтилган.

Шуни алоҳида қайд этиш лозимки,  жамиятимизда кундан-кунга мустаҳкамланиб бораётган миллий ҳамжиҳатлик, миллий бирдамлик нафақат  республикамиз туб аҳолиси – ўзбеклар, қорақалпоқлар билан бошқа миллатлар ўртасида, балки  Ўзбекистонда яшаётган бошқа миллатларнинг вакиллари орсида  ҳам этник маданий асосларда жипслашиш жараёнлари фаол юз бермоқда.

Мустақилликнинг илк кунлариданоқ Ўзбекистон ўз минтақасида асрлар мобайнида тинч ва тотув яшаб келаётган қўшни халқлар билан муносабатларни яхшилашга  катта эътибор бериб келмоқда.

Собиқ СССР ўрнида юзага келган янги  мустақил давлатлардан, шу жумладан Марказий Осиё  давлатларидан дунё миқиёсида  пухта ўйланган ички  ва  ташқи сиёсат  олиб боришни ҳам тақозо этади.

Маълумки, Туркистон халқларнинг кўп асрлик тарихи, бой маданияти, ранг-баранг урф-одат ва аньаналари  бир-бири билан  чамбарчас  боғланиб кетган. Улар Туркистонни  ўзларининг  муқаддас ватани деб  билганлар.    Шунинг учун ҳам Ўзбекистон  Республикаси  Президенти И.А.Каримовнинг
«Туркистон - умумий уйимиз» ғояси минтақамизда истиқомат қилувчи миллий – этник  бирликнинг янада мустаҳкамланиб, минтақамизда  барқа -рорлик,  тинчликни сақлаб қолишда қўл келмоқда.

1. Миллий муносабатлар маданияти – бу турли миллат ва халқларнинг бевосита алоқаларига ғоявий-сиёсий, ахлоқий, маданий-турмуш нормасига оид ўзаро муносабатлар йиғиндисидир. Миллий маданиятлар – халқларнинг маънавий яқинлиги манбаидир. 1994 йил 23 майда Ўзбекистонда Қозоғистон кунларининг очилишига бағишланган тантанали йиғилишда Президент Ислом Каримов «Тарихимиз ҳам, келажагимиз ҳам муштарак»  мавзусида нутқ сўзлади. 1994 йил 10 январида Тошкентда Ўзбекистон билан Қозоғистон ўртасида ягона иқтисодий макон барпо этиш тўғрисида шартнома имзоланди. 1994 йил 16 январда Қирғизистон ҳам бу шартномага қўшилди. 1994 йил 30 апрелда Ўзбекистон, Қозоғистон, Қирғизистон ўртасида ягона иқтисодий макон ташкил этиш тўғрисида баёнот қабул қилинди.

Президент Ислом Каримов «Ватан – саждагоҳ каби муқаддасдир», «Туркистон – умумий уйимиз» мавзуидаги нутқларида Марказий Осиёда ўзаро иқтисодий интеграция алоқалари хусусида ўз фикр-мулоҳазаларини баён этди.

1997 йил охирида «Ўзбекистон – Қозоғистон дўстлик жамияти» нодавлат ташкилоти  тузилди. 1997 йил 15-16 сентябрда «Марказий Осиё – ядро қуролидан холи зона» мавзуида халқаро конференция бўлиб ўтди. Ягона иқтисодий маконга 1998 йил 26-28 мартда Тожикистон республикаси ҳам қўшилди ва 2002 йилга келиб Марказий Осиё иқтисодий ҳамжамияти (МОИҲ) ташкил топди.
Миллатлараро муносабатлар жараёнида миллий ва минтақавий  хавфсизликка путур  етказиши мумкин бўлган ҳар қандай вазиятларнинг олдини олиш учун қуйидаги қоидаларга амал қилишимиз керак:

1. Давлатнинг этник миллий сиёсатида шахс ҳуқуқларини ҳимоя қилиш устувор бўлишига асосланиш лозим, шунингдек, миллий озчиликнинг ҳуқуқлари ҳам камситилмаслиги шарт.

2. Давлатнинг этник, миллий сиёсатидаги бош йўлда миллатлараро зиддиятларни амалий тарзда ҳал қиладиган усулларга асосланиш лозим.

3. Жамиятимизнинг бозор муносабатларига асосланадиган иқтисодий  тараққиёти республикамизда яшаётган барча миллатларнинг  манфаатларига мос бўлмоғи керак.

Миллатлараро  ҳамдўстлик, тинчлик, тотувлик - мустақиллик туфайли  қўлга киритилган энг катта ютуғимиздир.

Халқимиз азалдан орзу қилиб келган миллатлараро  дўстлик, ҳамжиҳатлик, тинчлик, тотувликка эришган эканмиз, эндиликда бизнинг олдимизда  турган долзарб вазифа ана шу олий, ижтимоий-сиёсий қадриятларни қўлдан бермай, авайлаб-асраб, кўз қорачиғидек эҳтиёт қилиб, сақлаб қолиш устида доимо ҳаракат қилишимиз лозим. Бунга  Республикамизда  яшовчи ҳар бир инсон-ёшидан, миллатидан  қатъи назар, ўз ҳиссасини қўшмоғи керак. Миллатлараро тотувликни таъминлашга ҳисса қўшиш ҳар биримизнинг вазифаларимиздан бири бўлиб қолмоғи лозим. Республикага номи берилган миллат муаммолари ҳал этилар экан, мамлакатимизда яшовчи халқлар, миллий гуруҳларнинг мавжуд муаммоларни ҳал этиш, уларнинг талаб ва эҳтиёжларини қондириш юзасидан  Ўзбекистон Республикаси раҳбарияти изчиллик билан фаолият олиб боряпти.

Бугунги кунда ҳар биримиздан тинчлик ва барқарорликни таъминлаш йўлида фидоий инсонлар сифатида фаоллик кўрсатиш талаб этилмоқда.

Миллатлараро тотувликни таъминлаш онглилик билан ва масъулият  билан ҳаракат қилмоқ керак. Бунинг учун Перездентимиз атрофида жипслашиб, халқ билан бамаслаҳат, бир тан-бир жон бўлиб, ҳалол меҳнат қилиб мустақилликни янада мустаҳкамлашимиз даркор.

Таянч иборалар:

Марказий Осиё халқлари интеграцияси, миллатлараро ҳамкорлик, моддий ҳамкорликни кучайтириш зарурияти, миллатлараро можаролар, миллий парокандалик, миллий вазминлик, миллий бағрикенглик, ўзаро ишонч қоидалари, миллий-маданий эҳтиёжлар, «Байналминал маданият» маркази, ирқий ва миллий мансублик, ўзбек миллий табиати, миллат шаъни, миллий зулм.

Мавзуга доир саволлар:

1. Миллатлараро муносабатларнинг ижтимоий-сиёсий омиллари нималардан иборат?

2. Миллатлараро муносабатларни такомиллаштиришнинг маданий-маънавий омилларини изоҳлаб беринг.

3. Мамлакат ҳудудий бирлигини сақлаб қолишда миллатлараро муносабатларнинг ролини баён этинг.

4. Миллатлараро муносабатларни такомиллаштириб боришда ўзбек миллий менталитети (характери)нинг ролини баён этинг.

5. Ижтимоий муроса моҳиятини шакллантириш концепцияси қандай?

6. Мустақиллик ва миллий-маданий марказлар фаолиятининг кучайиб бориши нималар билан боғлиқ?

7.Миллатлараро муносабатларни такомиллаштиришнинг маънавий омилларини гапириб беринг.
12-§. МИЛЛИЙ – МАЪНАВИЙ ТИКЛАНИШНИ ТАЪМИНЛАШДА МИЛЛИЙ ОНГ, МИЛЛИЙ ВА УМУМИНСОНИЙ ҚАДРИЯТЛАРНИНГ ЎРНИ
	Миллат шаънини юксалтиришда етук ва комил шахсларнинг роли


Миллий маданият ва миллий ўзликни англаш, миллий онгни юксалтириш ягона миллат маънавият дунёсининг қўш қанотидир. Қуш икки қаноти билан баланд-баландларга учгани каби миллат шаънини ўз қанотидек ҳис этади ва уни ҳимоя қилади. Мабодо миллий маданият ва миллий ўзликни англаш бўлмаса, миллат шаъни тушиб кетади.

Миллий ўзликни англаш ва миллий онгни юксалтириш реал ижтимоий, иқтисодий, ҳуқуқий, сиёсий, маданий-маърифий асосларда шахс онгида қарор топади ва у ирода билан боғланиб, амалий ҳаракат тусига киради. Чунончи, миллий ўзлигини англаган шахслар ҳозирги тарихий шароитда мамлакат ҳаётининг барча соҳаларидаги  салоҳиятини кўтариш заруриятини англаб етади.

Ўз миллатининг ҳақиқий тарихини англаган, тарихий хотирага эга бўлган кишиларда миллий ўзликни англаш ва миллат шаънини ҳимоя қилиш майли кучайди. Мустақиллик йилларида бу йўлда давлат ва нодавлат ташкилотлари томонидан жуда кўп тадбирлар амалга оширилди. Собиқ шўролар даврида миллий онгни ўзидан йироқлаштириб, манқуртлаштириш сиёсати олиб борилган эди. Мустақиллик йилларида уни хиралаштириш қабоҳатларини тугатиш чоралари кўрилди. Миллатлар мавжуд экан, миллий онг ҳам мавжуд бўлаверади. Миллий онгни юксалтиришга  эътибор бермаган миллатнинг ўзи йўқ. Миллий онг миллат билан чамбарчас боғлиқлиги учун ҳам у миллат равнақи билан баробар  тараққий этиб ривожланади.

Миллий онг шундай ғоялар, фикрлар тизимики, у ҳар бир миллатнинг тарихи, тақдири ва келажаги билан боғлиқ бўлган манфаатлар, мақсадларни ифодалаш билан бирга, миллат вакиллари фаолиятини  мақсад, йўналишлар томон бошқариб туради.

Миллий онг юқори бўлиб, у тараққиёт жараёнида фаоллашиб борган тақдирдагина ўз натижасини беради. Миллий онг миллий манфаатлар сифатида, моддий ва маънавий бойликларни  ишлаб чиқариш, ўзга миллатлар билан ўзаро муносабатлар жараёнида ҳам шаклланиб, ривожланиб боради.

Мана шу жараёндагина миллатга хос бўлган хусусиятлар шаклланади ва бундай хусусиятлар миллатни бошқа  миллатлардан ажратиб туради.

Миллий онгнинг таъсирида шаклланган бундай хусусиятлар миллий манфаатлар ва мақсадларни амалга оширишда етакчи омил вазифасини бажаради.

Қарамлик йилларида кўплаб  миллатларнинг  миллий онгини юксалтирмасликка  катта эътибор қаратилди. Мамлакатимиз ўз мустақиллигини қўлга киритганидан сўнг миллий онгни ривожлантириш  учун катта имкониятлар яратилди. Жумладан, ўзбек тилига давлат мақоми берилди, тарихимизга холис муносабат билдириш қарор топди, жуда кўп тарихий обидалар қайта таъмирланиб, янгилари бунёд этилмоқда, миллий қадриятлар тикланмоқда.

Миллий ўзликни англаш ўз ички зиддиятларига эга. Мансабпарастлик, тарафкашлик, гуруҳбозлик, маҳаллиийчилик, миллатчилик - буларнинг ҳаммаси ижтимоий-иқтисодий, маданий, сиёсий тараққиётимиз, мустақил- лигимиз, миллатлараро тотувлик учун ниҳоятда хатарлидир. Булар миллий онг, сиёсий маданияти, миллий ғурури заиф бўлган кишиларга хос хусусиятдир. Дўстлик, ҳамжиҳатлик, миллий ҳамкорлик, бир-бирини  қўллаб-қувватлаш, дардига дармон бўлиш - булар  бир хил халқ ва миллат куч-қудратининг асоси, ижтимоий-иқтисодий, сиёсий тараққиётнинг негизидир. Миллий аҳиллик бор жойда тинчлик, барқарорлик, осойишталик мавжуд бўлади.

Махаллийчилик миллий бирлик ва бирдамликка путур етказади, миллатни бўлиб, парчалаб, миллий низоларни кучайтириб  юборади. Миллий бирликка таҳдид солаётган бандай хавф-хатарлар бартараф этилмас экан, мустақиллигимизни, тинч ҳаётимизни кўра олмаётган кимсалар улардан ўз мақсадлари йўлида устомонлик  билан фойдаланишлари мумкин.

Миллатимизни, халқимизни бирлаштиришга ҳалақит берадиган, буюк келажакка  эришиш йўлида тўғаноқ бўладиган  ҳар қандай  гуруҳбозлик, маҳаллийчилик, миллатчилик сингари иллатлардан халос бўлишимиз керак. Бу озод ва обод Ватан, эркин ва фаровон ҳаёт қуриш, миллатлараро тотувликни таъминлаш йўлидаги асосий талаблардан биридир.

Миллий аҳиллик бор жойда ҳар қандай ўз-ўзини англаш реал ҳаёт вазиятларига мувофиқ тарзда муайян ҳаракат ва фаолият йўналишини танлаш асосида боради. Бунда шахс дунёқараши, ҳаёт маъносини тўғри англаши асосида мақсад-муддаоларини белгилашга кўп нарса боғлиқ бўлади. Турли йўллардан қай бирини танлаш, мавжуд имкониятларни англаб, уни воқеликка айлантириш йўллари, воситаларини белгилаш бевосита шахсларнинг ҳаёт маъносини тўғри англашлари билан узвий боғланиб кетади. Илмий салоҳияти кучли, фалсафий мушоҳада қилиш қувватига эга шахслар ҳаракат ва фаолият йўналишини тўғри белгилаб, уларни миллий қадриятлар мажмуаси билан боғлай оладилар.

Миллий ғурур, миллий фахр, миллат шаънини юксалтиришда ҳар томонлама етук бўлган комил  инсонларнинг,  етук шахсларнинг роли катта бўлиб келган. Етук ва комил инсонлар миллатарварлик, ватанпарварлик, фидоийлик фазилатларини ихтиёрий ҳолда эгаллайдилар ва улардан онгли ҳолда фойдалана  оладилар.

Ўз халқининг тарихини, миллий қадриятларини, тилини, миллий манфаатларини билмаган, қадрламаган, миллати учун жонини фидо қилишга тайёр турмаган кишиларда миллий ғурур ҳам, миллати билан фахрланиш ҳам, миллатпарварлик ҳам бўлмайди.
12.1-Чизма

Комил  инсон  Ғояси


Комил инсон -ҳам миллий, ҳам умумбашарий

моҳиятга эга бўлган, одамзотга хос энг юксак

маънавий ва жисмоний баркамолликни мужассам

этган, уни ҳамиша эзгуликка ундайдиган

олижаноб ғоядир

Етук, комил инсон сифатида вояга етиб бораётган ҳар бир шахсда миллатпарварлик ва ватанпарварлик бўлиши шартдир. Мустақил ва эркин  вояга етиб бораётган ҳозирги ёш авлод зиммасига ғоятда  буюк, муқаддас вазифани юкланади. Бу Ватанни обод қилиш, унинг довруғини оламга ёйиш, кучига-куч, шуҳратига-шуҳрат қўшиш масъулиятидир.

Юртимизда тинчлик ва барқарорликнинг мавжуд бўлиши, миллатларнинг куч-ғайратлари, ақл-идроклари, ақлий, маданий-маънавий камолотларига боғлиқ ҳамдир. Ёшлар ватанимизнинг, миллатимизнинг  келажагидир.

Президент Ватан манфаатини, умуммиллий  манфаатларни  ҳамма нарсалардан устун қўядиган ёшларга  катта эътибор бераётганлиги, уларга умид ва ишонч билан қараётганлиги бежиз эмас, албатта.

Комиликка интилиб бораётган ҳар бир инсон миллатлараро  тотувлик тинчлик ва барқарорлик учун кафолат бўлиб хизмат қилишини англаб етади.

Ёшлар аҳолининг ярмидан кўпини ташкил этган кўп миллатли Ўзбекистонда уларнинг  руҳиятида миллий ғурур ва миллий ифтихор фазилатлари шаклланмоқда.

Комилликнинг  асосий жиҳатларидан бири шуки, у Ватанга, миллатга, элу юртга садоқат билан хизмат қилишдир. Тарихга назар ташласак, ҳар қандай жамиятда комилликнинг  энг асосий кўрсаткичи инсоннинг эзгуликка, ижтимоий  бахт-саодатга, инсонпарварлик ғояларига бўлган муносабатида ҳамда уларга асосланган амалий фаолиятида намоён бўлади. Инсондаги комиллик, энг аввало, унинг фикр, тафаккури ва амалий фаолият эркинлигини англашидир.

Жамиятнинг ҳар бир ёш аъзоси миллатлараро тотувлик, ҳамжиҳатлик ва бирдамлик умумбашарий қадрият эканлигини  англай бошлади. Бирдамлик ва тотувлик турли халқлар биргаликда истиқомат қиладиган минтақа ва давлатлар миллий  тараққиётида муҳим омилдир.

Инсонийлик фазилатлари, эзгулик ғоялари бир жамиятда яшаб, ягона мақсад йўлида меҳнат қилаётган турли миллат ва элатларга  мансуб кишилар, айниқса ёшлар ўртасида ўзаро ҳурмат, дўстлик ва ҳамжиҳатликнинг қарор топаётганлиги ва мустаҳкамланаётганлиги қувонарли ҳолатдир.

Мустақиллик ҳар бир миллат ёшларининг истеъдоди ва салоҳиятини тўла рўёбга  чиқариш учун шароит яратиб берди ҳамда уларнинг миллатлараро тотувликни  таъминлашиларида асосий омил бўлмоқда.
Жамият ёш аъзоларини ўзаро ҳамжиҳатлик руҳида тарбиялашда, бошқа миллат вакилларига ўзаро ҳурматда бўлишларини таъминлашда мафкуравий тарбиянинг, мафкуравий профилактика ишларининг аҳамияти каттадир.

Мафкуравий тарбия - инсон, ижтимоий гуруҳ, миллат, жамият дунё-қарашини шакллантиришга, уларни муайян мақсадларни ифода этадиган ғоявий билимлар билан қуроллантиришга йўналтирилган жараён.

Жамиятдаги ҳар бир ижтимоий куч ёки аҳоли қатламлари ўз манфаат ва мақсад-интилишларини ифода этувчи ғоялар тизимини яратгач, бошқа гуруҳларни ҳам шу ғоялар таъсирига тортишга, ўз тарафдорлари сафини кенгайтиришга ҳаракат қилади. Fоялар адолатли ва ҳаққоний бўлиб, кўпчиликнинг талаб-эҳтиёжларига мос келса, бу соҳадаги тарбия воситалари таъсирчан, тарбиячилар эса фаол ва фидойи бўлса, ғоявий тарбиядан кўзланган мақсадга эришилади.

Жамият, халқ ҳали ўз манфаатларини англаб етмаган, ўз мафкурасини шакллантириб, мақсадлар сари сафарбар бўлмаган ҳолларда бегона ва зарарли ғоялар таъсирига тушиш эҳтимоли ортиб боради. Бу эса ғоявий тарбияни йўлга қўйиш, соғлом мафкура тамойилларини аҳоли қалби ва онгига муттасил сингдиришни долзарб вазифага  айлантиради.

Ўзбекистон шароитида мафкуравий тарбиянинг асосий вазифаси -  халқимизнинг озод ва обод Ватан, эркин ва фаровон ҳаёт барпо этиш йўлидаги асрий орзу-истаклари, мақсадларини, миллий истиқлол мафкураси-нинг моҳиятини кенг жамоатчиликка тушунтириш, айниқса, ёшлар онгига ва қалбига сингдиришдан иборатдир.

Мафкуравий тарбия жамиятда, авваламбор, оила, мактабгача ёшдаги  болалар муассасалари, мактаблар, лицей, коллежлар, олий ўқув юртлари, ом-мавий ахборот воситалари, жамоат ташкилотларининг биргаликдаги узлуксиз фаолиятини тақозо қилади. Узлуксиз таълим тизими мафкуравий тарбияни олиб борувчи асосий  бўғиндир, зеро мафкуравий  мақсадларни ёшлар онгига сингдириш вазифаси асосан  таълим тизими орқали амалга оширилади.

Миллатлараро тотувликни таъминлашга ўз ҳиссасини қўшадиган комил инсонларни  тарбиялаб вояга етказишга хизмат қиладиган мафкуравий тарбия инсон дунёқарашини шакллантиришга, уларнинг муайян мақсадлари ни ифода этадиган ғоявий билимлар билан қуроллантиришга йўналтирилган жараёндир.

Комил инсон тарбиясига салбий таъсир кўрсатувчи миллатчилик, тажавузкор миллатчилик, шовинизм сингари ёвуз бузғунчи ғоялар  мавжуд бўлган шароитда мафкуравий тарбияни кучайтириш тарихий заруриятга айланди.

Бугунги кун Ўзбекистон шароитда мафкуравий тарбиянинг асосий вазифаларидан бири - халқимизнинг озод ва обод Ватан, эркин ва фаровон ҳаёт барпо этиш йўлидаги саъй-ҳаракатларини такомиллаштириш, миллати- дан қатъи назар, барча жамият аъзоларини  мана шу мақсад сари йўлида сафарбар этишдир.

12.1-Чизма

 SHAPE  \* MERGEFORMAT 

 SHAPE  \* MERGEFORMAT 

Комил инсонларни вояга етказишнинг кўплаб омиллари  ва воситалари мавжуд бўлиб, улардан унумли фойдаланишни тақозо этади.

Комиллик барча инсоний фазилатларнинг уйғунлигини ифодалайди. Вояга етиб келаётган ёшларнинг ички ва ташқи дунёси, соғлом фикр ва оқилона сўзи билан амалий фаолияти, тили билан дили бирдай бўлиши, миллат ва Ватан манфаатларини  барча нарсалардан устун қўя билишлик комилликнинг асосий мезонлари ҳисобланади.

Юртимизда тинчлик, барқарорлик, миллатлараро тотувликни таъминлашни ўзининг асосий вазифаларидан бири деб тушунадиган комил инсонни вояга етказишда миллий тарбиянинг аҳамияти бениҳоя каттадир.

Миллий тарбия  асрлар мобайнида  Ватан, миллат равнақи  йўлида  фаол бўлган кишиларни вояга етказиб келган. Мамлакатимизнинг ярим мустамлакага айлантирилиши миллий тарбияга бўлган муносабатни  ўзгартириб юборган эди.

Собиқ совет даврида миллий тарбияни кучайтиришга бўлган ҳар қандай ҳаракатлар миллатчиликни кучайтиришга  бўлган уриниш деб баҳоланди. Аждодларимиз томонидан асрлар мобайнида  фойдаланиб келинган  миллий тарбия кишиларда бошқа миллат вакилларига нисбатан  ҳамкорлик, ўзаро дўстона муносабатларда бўлиш, яхши ва ёмон кунларда ёрдам қўлини чўзиш сингари фазилатларни шакллантириб келган.

Тарихимизда миллатпарварлик ҳаракати билан машҳур бўлган жадидлар ҳаракати чор Россияси мустамлакачилари олиб борган миллий сиёсатдан қандай мақсадлар кўзланганини англаб етдилар. Улар жаҳон кезиб, қиёслаб, ўзбекни замоннинг илғор миллатига айлантириш учун миллий тарбиявий ишга  киришган эдилар. Мустамлакачилар олиб борган сиёсат оқибатида хабарсизлик, ҳафсаласизлик, келажак учун курашмаслик, тор дунёқараш умуммиллий даражада номоён бўлганлиги  учун жадидлар миллатни бундай иллатлардан маърифат йўл билан тозалашга уриндилар.

Буюк жадид боболаримиздан Абдулла Авлоний бу ҳақида гапириб  «Тарбия биз учун ё ҳаёт, ё мамот, ё нажот, ё ҳалокат, ё саодат, ё фалокат масаласидир», деганида минг бор ҳақ эди. Улар ёшларни ҳар томонлама етук кишилар сифатида вояга етказиш учун қатор чора-тадбирларни, вазифаларни белгилаб, қисман бўлса-да, амалга оширдилар. Собиқ совет тузуми  миллатпарварларнинг  бу саъй-ҳаракатларига  чек қўйди. Ўша даврларда коммунистик тарбияга  катта эътибор берилиб, совет кишисини  шакллантиришга  киришилган эди ва у XX аср охирларига қадар жадал суръатларда олиб борилди.

Бу даврда миллий ўзликни, миллий давлатчиликни, миллий келажакни орзу қилиш, унга интилиш сиёсий хато  деб ҳисобланди.

Ўзбекистонинг ўз мустақиллигини қўлга киритиши ёшларда миллат дардига дармон бўлиш, миллий онгни  юксалтириш, миллат фойдасини кўзлаб  фикр юритиш, миллий ориятни уйғотиш имкониятларини яратиб берди.

Йўлга қўйилган, яратилган имкониятлар натижасида, миллий тарбия таъсирида ҳар бир инсон кўпмиллатли юртимизда барча миллатларга  хос бўлган хусусиятларни ҳурмат қиладиган комил инсонлар сифатида вояга етиб бормоқда.

	Миллий уйғониш ва унинг миллатлараро муносабатлар тараққиётига таъсири


Мустақил тараққиётимизнинг дастлабки даврларидан бошлаб мамлакатимизда амалга оширилаётган сиёсий, иқтисодий, ижтимоий ва маданий-маънавий ислоҳотлар миллий уйғониш,  тикланиш, покланиш ва миллатлараро тотувликни таъминлаш йўлидаги ҳаракатлардир.  Миллий тикланиш -мустамлакачилик олиб борган миллий сиёсатда  йўл қўйилган хатоликлар оқибатларини бартараф этиш ва миллатлараро тотувликни таъминлаш ҳамда мустаҳкамлаш жараёнидир.

Миллий тикланиш миллий уйғониш, покланиш билан ҳамоҳанг  бўлгандагина  яхши самара беради, миллатнинг маънавий камолоти учун кенг уфқлар очади, миллий онг, миллий бурч ва масъулият туйғуси таъсирининг ортишига  имкон яратади.

Миллий уйғониш - ўзликни англаш, истиқлол сари ҳамжиҳатлик, комил ишонч билан боришдир. Миллий уйғониш халқнинг, мамлакат тарихи, ҳозирги кун ва келажагини  яхлит, бир-бири билан боғлашдир. Миллий уйғониш  халқнинг, мамлакат тарихи, ҳозирги кун ва келажагини яхлит, бир-бири билан боғлиқ ҳолда англашдир. Миллий уйғониш кўпинча бир мамлакатнинг, миллатнинг маънавий ҳаёти доирасида юз беради. Шу билан бирга, умумжаҳон цивилизациясига  ҳам ижобий таъсирини кўрсатади.

Миллий уйғонишга, покланишга интилиш зарурияти бирор миллат узоқ вақт давомида бошқа халқларнинг тараққиёт даражасидан иқтисодий, сиёсий сабаблар тақозоси билан орқада қолганда ҳамда мафкуравий зўравонлик асосида қурилган сиёсий эътиқодлар жамият ҳаётида чуқур илдиз отганда, мамлакатлар, халқлар мустамлакачилик асоратига тушиб  қолган шароитларда юзага келади. Миллий уйғониш миллий манфаатларни чуқур  ва тўғри  англаш асосида умумжаҳон ижтимоий-иқтисодий, сиёсий  тараққиёт  даражасига яқинлашиш, комил инсонни  тарбиялаш, миллатлараро  тотувликни таъмин этиб, унга  хизмат қиладиган ғоялар, мафкуравий курашларни  яратиш демакдир.

Миллий уйғониш миллатнинг ўзини  чуқурроқ англаш имкониятларига эга бўлиш, тарихи, маданияти, анъаналари, қадриятларини тиклашга, ривожлантиришга  ҳаракат қилишдир. Мустақиллик ва миллий манфаатлар йўлидаги  курашлар, миллатлараро  тотувликни таъминлаш, миллий уйғонишнинг кўриниши ва натижасидир.

Миллий уйғониш барча  даврларда ҳам жамият тарихининг асосий омилларидан бири бўлиб келган ва у миллат манфаатлари, қадр-қимматини  англашдан, уларни  ҳимоя қилиш учун курашдан бошланади.

Миллий уйғониш Ўзбекистон мустақиллигини  мустаҳкамлашнинг муҳим шартидир. Миллат, фуқаролар чинакам озодлигининг тотли меваси таъмини  билмас экан, унинг қадрига  етмайди, миллий тикланиш ва уйғонишнинг  аҳамиятини  англамайди. Миллат манфаатларига, мустақил давлат истиқболларига  лоқайдлик билан қараш, унга бефарқ  бўлиш сиёсий калтабинлик ва манқуртликдир. Миллий уйғониш, покланиш заруратини англамаган халқ ўз ватанининг  тақдирига ҳам бефарқ бўлади.

Миллий уйғониш жараёнининг таркибий қисмларидан бири  фуқаролик масъулияти ва бурч туйғусини  шакллантиришдир. Миллий бурч ва масъулият, халқ ва мамлакат, мустақиллик манфаатларини чуқур англаш, уларни амалга ошириш йўлида фидокорона  меҳнат қилишдир. Улар миллий уйғонишнинг  асосий шартларидан бири ҳисобланади.

Кўпмиллатли мамлакатимизда  миллий бурч  ва масъулият  ўзаро боғлиқ равишда  намоён бўлади.  Фуқаролик масъулияти  ўз моҳияти  ва аҳамиятига кўра  миллий масъулиятдан фарқ қилади.

Мамлакатда яшаётган  фуқаролар турли миллатларга  мансуб бўлсалар ҳам уларни муштарак мақсадлар бирлаштиради. Бу эса барча миллат вакиллари  умумий масъулиятни  ҳис қилиб яшашларини тақозо этади.

Фуқароликнинг шаклланиши  ва ривожланишини  таъминлаш, миллатлар ўртасидаги тотувликни  такомиллаштириш кўпмиллатли мамлакатда рўй бераётган маънавий уйғониш пойдеворини янада мустаҳкамлайди.

Бундай вазият ва имконият миллий муносабатларда қонунлар ва ижтимоий адолат мезонлари устувор бўлган шароитдагина  юзага келиши мумкин.

Миллий масъулият ва фуқаролик масъулиятининг бирлиги ва барқарор бўлиб туриши тарихий бурилиш даврларида катта ижтимоий-сиёсий аҳамият касб этади. Ушбу асосда амалга ошаётган миллий уйғониш Ўзбекистонда тараққиёт, тинчлик, осойишталик, ижтимоий-сиёсий барқарорликни таъминлашнинг асосий шартларидан бири ҳисобланади.

Ўзбекистоннинг  кўп асрлик тарихида миллий адолат ёки камситишлар туфайли келиб чиққан қонли урушлар бўлмаган. Бу эса фуқаролик масъулияти мамлакат аҳолисининг  барчасига хос бўлган фазилат сифатида шаклланишига  олиб келган. Бу анъаналарга  содиқ қолиш, республикамизда яшаётган барча халқларнинг  манфаатларини  ҳимоя қилиш, тили, маданияти, урф-одатларини ҳурмат қилиш тараққиётимизнинг ҳозирги босқичида ниҳоятда катта  аҳамият касб этади.

Бошқа халқларни ҳурмат қилиш, миллатлараро муносабатларни такомиллаштириш миллий уйғониш, покланиш жараёнининг таркибий қисмидир.

Ўзбек халқи ўз тарихини ҳеч бир даврда ёнма-ён яшаётган халқларга, бошқа миллатларга ва динларга  мансуб бўлган кишиларга ёмон кўз, ғаразли ният билан қараган эмас. Бу ҳам Ўзбекистонда миллат ва фуқаро бурчи, масъулияти ўзаро чамбарчас боғлиқликда шаклланиб боришига тўла  имконият яратиб бермоқда.

Мустақиллик йилларида республикамизда ҳеч бир миллатнинг манфаатларига зид келадиган чора-тадбирлар кўрилмади.  Республикамиздаги миллатлараро муносабатларда вазиятнинг  барқарор бўлиб туриши ҳам шу  сиёсат билан боғлиқдир. Ўзбекистон раҳбарияти олиб бораётган сиёсатда миллий ҳис-туйғуларнинг бу хусусиятларига  ҳам эътибор берилмоқда. Бу эса адолатли  миллий сиёсатимизнинг  яна бир белгисидир. Шу сабабли халқлар дўстлиги, аҳиллиги  ва ҳамкорлигини  қадрлаш билан боғлиқ уйғониш, покланиш жараёни республикамизда яшаётган турли миллатларнинг  маънавий эътиқодида ҳам  рўй бермоқда.

Бир мамлакатда яшар эканмиз, унинг тақдири ҳаммамизнинг тақдиримиздир. Ўлкамиз тинч, юртимиз бой бўлса, шу ерда яшаётган барча халқлар яхши яшайди. Ўзбекистон кишиларининг  миллий ва диний мансублигига қарамай, ягона мақсад йўлида  шаклланган  янги ижтимоий бирликдир. Ўзбекистон халқига аксинча, бу бирлик барча халқларнинг  ўзига хос миллий жиҳатларини  ҳам тез тараққий этишига имкон бермоқда.

Мустақиллик йилларида Ўзбекистонда олиб борилаётган миллий сиёсат ўзининг моҳияти ва йўналиши жиҳатидан айрим мамлакатларда олиб борилаётган сиёсатдан фарқ қилади.  Ўзбекистонда яшаётган барча фуқароларнинг  республика раҳбарияти  олиб бораётган сиёсатни тўлиқ қўллаб-қувватлашлари  миллат ва фуқаролар бурчи ва масъулиятининг уйғунлашаётганидан далолат берувчи белгидир.

Ўзбекистон Республикаси олиб бораётган миллий сиёсат миллий ўзликни англашни такомиллаштириб бормоқда.

Миллий уйғониш Ўзбекистонда тараққиёт, тинчлик, осайишталик, ижтимой-сиёсий барқарорликни таъминлаш асосий шартларидан ҳисобланади.

Миллий масъулият ва фуқаролик масъулиятининг  бирлиги ва унинг барқарор бўлиб туриши  тарихий бурилиш даврларида катта сиёсий ва ижтимоий аҳамият касб этади. Бир томондан, миллий ўзликни англаш даражасидаги шаклланган тасаввур бўйича ўз миллати ва унинг маънавий қадриятларини бошқа миллат вакиллариникидан афзал деб билади. Миллат бошқа миллатлар билан иқтисодий, сиёсий, маданий ва бошқа алоқаларда бўлмай, ривожлана олмаслигини, демак, улар бошқа инсон қадриятларини ҳам ҳурматламай яшай олмаслигини англайди. Бу миллий ўзликни англаш ривожидаги биринчи зиддиятдир. Иккинчи зиддият шундан иборатки, бир мамлакат ичида бошқа миллатларга мансуб одамлар, уларнинг уюшмалари мавжуд бўлиб, муайян республика, давлат номи билан аталган ва туб аҳолини ташкил этган мазкур миллат ўртасидаги муносабатларда пайдо бўладиган зиддиятлардир. Илмий фалсафа нуқтаи назаридан олганда, барча соҳада зиддиятлар бўлади ва улар ҳаракатлар манбаи ҳисобланади. Муҳими, мавжуд миллий зиддиятлар ўзининг қарама-қарши томонларига оғиб кетишига йўл қўймасликдир. Ўзбекистонда туб миллат ҳисобланган ўзбеклар бошқа миллатлар олдида жуда катта масъулиятли эканини доимо эсда тутишлари шулар билан изоҳланади.

Миллий ўзлигини англаган, унинг шаънини улуғлайдиган шахслар буни яхши ҳис этадилар ва миллий заминдаги зиддиятлар ўзининг қарама-қарши томонига оғиб кетмаслиги учун курашадилар ва шунга эришадилар.

Миллий ўзликни англашдаги тавофутлар, миллий муносабатларда юзага келиши мумкин бўлган зиддиятларни миллий давлат, жамиятдаги сиёсий партиялар, ижтимоий ҳаракатлар, жамоат ва нодавлат ташкилотлари, маънавият ва маърифат муассасалари, бутун жамоатчилик кучи билан қадам-бақадам ҳал этиб бориш ўз-ўзини ва миллий ўзликни англаётган, уни чуқурлаштираётган индивидуал ва ижтимоий онгнинг тўғри ижтимоий йўналиш олиши учун кафолатдир.

Демак, миллий ўз-ўзини англаш – ҳар бир миллат (элат)нинг ўзини ҳақиқий мавжуд субъект, муайян моддий ва маънавий бойликларни ифодаловчи эканлигини, ягона тил, урф-одатлар, анъаналар, қадриятлар ва давлатга мансублигини, манфаатлар ҳамда эҳтиёжлар умумийлигини тушуниб етишга миллий ўз-ўзини англаш дейилади.

Миллий ўз-ўзини англаш миллат шаклланишининг, нисбий юқори босқичининг мезонидир. Миллат ўзига хос бўлган урф-одатлар, анъаналар, қадриятларни шакллантириши ва ягона давлат асосида бирлашиши мумкин. Аммо унинг миллат сифатида ўз-ўзини англаши янада мураккаброқ жараён ҳисобланади. Чунки миллатнинг аксарият кўпчилигида ягона моддий ва маънавий бойликларга эгалик ҳиссиётининг шаклланиши, умуммиллий манфаатларни жузъий манфаатлардан устувор қўя билиш ҳисси жуда секинлик билан намоён бўлади.

Миллий ўз-ўзини англаш миллий онгдан фарқ қилади. Миллий онг ҳар бир миллатнинг ягона тили, урф-одатлари, анъаналари, қадриятлари ва маънавиятининг пастдан юқорига, оддийликдан мураккаблик томон ривожланиб боришининг муҳим мезони ҳисобланади. Ўз навбатида, миллий онгнинг ривожланиб бориши миллатни ўз-ўзини англаш даражасига кўтаради. Миллий онг миллатнинг ўзига хослиги ривожланиб бориши бўлса, миллий ўз-ўзини англаш – миллий мафаатларни ҳимоя қилишда ва ривожлантиришда ҳаракатга келувчи ички маънавий-руҳий салоҳиятдир.

Миллий ўз-ўзлигини англаш ҳисси, реал моддий куч сифатида, миллат шаъни, қадр-қиммати, обрў-эътибори, ор-номуси поймол этилганда ёки миллатнинг моддий ва маънавий манфаатларига зўравонлик ҳаракатлари содир этилганда намоён бўлади. Шаъни, қадр-қиммати, ор-номуси, обрў-эътибори, нуфузи ва манфаатлари поймол этилган миллат вакиллари, қайси лавозимда хизмат қилиш, бой ёки камбағал бўлишидан қатъи назар, ягона умуммиллий куч бўлиб бирлашадилар ва ўзлигини ҳимоя қиладилар.

Собиқ СССРда олиб борилган миллий сиёсатнинг 5 асосий хатоси:

· Зўрликка асосланганлиги.

· Миллатларнинг руслаштирилиши.

· Миллий давлатчиликни нохолис ташкил қилиш (Собиқ СССРда  фақат 53 та миллий давлат мавжуд бўлиб, бошқа 70 дан ошиқ миллат ва элатларнинг миллий давлатчилиги бўлмаган: 15 республика, 20 автоном республика, 10 та автоном область ва 8 та округ).

· Миллатларни аралаштириб юбориш.

· Халқларни тарихидан, меросидан узоқлаштиришга уриниш.

Бу хатолар марксча-ленинча таълимот ғояларига мос келар эди. Миллатнинг келажакда йўқолиб  кетиш ғоясига асосланиб, уни сунъий равишда тезлаштиришга, шу йўл билан миллий масалани ҳал қилишга уриндилар. Миллий масаланинг тўла ва узил-кесил ҳал қилинганлиги ҳақидаги фикр, миллий муносабатлар ривожидаги икки тенденциядан бири – яқинлашиб, қўшилиб кетиш тенденцияси устунлиги ҳақидаги хулоса ноилмий, ғаразли, шошқалоқлик билан чиқарилган хулосалар эканлиги маълум бўлди.

	Миллий ва диний қадриятларнинг уйғунлашуви


Маълумки, ҳар бир миллат тарихан динларнинг бирортаси таъсирида бўлади, унга имон келтиради, эътиқод (ихлос) қилади. Жаҳон динлари ўз моҳияти жиҳатидан байналминал хусусиятга эга бўлса-да, аммо улар миллий қадриятларни сақловчи, эъзозловчи ва ривожлантирувчи маънавий восита сифатида ҳам майдонга чиқадилар. Шунинг учун кўпинча миллат диний шиорлар остида ўз мустақиллиги учун курашади. Масалан, 1918-1923 йилларда Ўзбекистондаги миллий-озодлик уруши ислом шиорлари ва қадриятлари асосида борган. Чунки маҳаллий аҳолининг кўпчилиги диний қадриятлар орқали миллий қадриятларни англаб келганлар, бинобарин, миллат шаънини диний қадриятлар орқали ҳимоя қилганлар. Демак, ўша тарихий вазиятда мустамлакачиликка қарши миллий-озодлик учун курашга халқ оммасини сафарбар этишда диний шиорлар қўл келган. Бироқ, истиқлолчилик ҳаракатининг асосий мафкурачилари ислом ақидапарастлари бўлгани сабабли миллат шаънини ҳимоя қилишда бирлик, жипсликка путур етган, оқибатда рус большевиклари миллий-озодлик ҳаракати қатнашчиларининг ораларини бузишга эришиб, осонликча тор-мор келтириш имкониятига эга бўлганлар. Демак, диний қадриятларнинг миллий қадриятлар уйғунлашуви жараёнига конкрет (аниқ) тарихий нуқтаи назардан ёндашиб, баҳолаш ва муносабат билдириш лозим. Баъзи бир тарихий шароитда мамлакатда диний қадриятлар билан миллий қадриятларнинг уйғунлашуви ижтимоий тараққиёт ва инсон камолотига хизмат қилса, бошқа бир мамлакатда ва бошқа бир тарихий шароитда у тараққиёт ва инсон камолоти заволи ҳам бўлиши мумкин.

Масалан, ижтимоий онгнинг диний ва миллий қадриятлар билан қоришиб кетиши динларнинг сиёсийлашуви учун ғоявий негиз бўлиб, реал миллий қадриятлар диний қадриятлар билан алмашинади. Натижада диний заминда миллатлараро можаролар, катта-катта урушлар ҳам келиб чиқади. Ваҳҳобийлик, ҳизбуттаҳрирчилик ғоялари араб — мусулмон оламида тарқалган бўлса-да, ҳар бир мамлакатда улар гўёки миллий манфаатларнинг ҳимоячилари сифатида ўзларини кўрсатишга ҳаракат қиладилар. Миллий қадриятларни тушунмаган, ўз миллати шаънини унутган баъзи кимсалар уларга эргашиб, ўз миллатига хиёнат қилишгача бориб етадилар.
Миллатлараро ва динлараро муносабатлар инсонпарварлик йўналишида қарор топиш ва муомала маданиятида катта тарихий тажриба тўплаган ўзбекларда миллий ва диний бағрикенглик миллат шаъни учун курашнинг бир шакли сифатида намоён бўлади. Бу ҳол Ўзбекистонда яшаётган ва турли диний эътиқодга эга халқлар, миллат ва элатлар намояндаларига қўлни-қўлга бериб, буюк истиқбол учун курашда якдил бўлишлари учун ўзига хос шарт-шароит вазифасини ўтамоқда.

Барча динлар, жумладан, ислом дини қадриятларини чуқур ўрганиш, уларнинг имкониятларидан миллатлараро  тотувликни таъминлаш йўлида самарали фойдаланиш миллий уйғониш, миллий тикланиш жараёнининг муҳим томонидир. Диний қадриятлар миллий, умуминсоний қадриятлар билан чамбарчас боғланиб кетган. Инсонпарварлик, адолатпарварлик, қўшничилик, бошқа миллат вакилларига ҳурмат билан қараш ҳақидаги диний қадриятларнинг  замини ижтимоий ҳаётнинг ўзидадир. Ҳар қандай қадрият инсон қалби ва онгига чуқур сингиши, унинг эътиқодига  айланишининг муҳим  шартидир. Дин жамиятдаги  ижтимоий муҳитни  барқарорлашти- ришга, такомиллаштиришга қаратилган ғоявий қарашлардан биридир.

Диний ахлоқ ҳамда ҳуқуқ моҳияти ва мезонларини чуқур ўрганиш, уларни ҳаётга жорий этиш комил инсонни тарбиялашга бевосита ижобий таъсир кўрсатади.

Диний мерос ва қадриятларнинг миллий уйғониш ва покланишга, барча миллат вакилларини  тенг кўришга, шу орқали миллий тикланишга кўрсатаётган  ижобий таъсири  ҳам шундадир. Шу билан бирга, диний қадриятларнинг миллатлараро тотувликни  таъминлаб беришдаги аҳамиятини ҳаддан ташқари бўрттириб юбориш керак эмас. Юрт тинчлиги, барқарорлик, миллатлараро  тотувликни таъминлашда диний ғояларнинг роли  катта бўлса-да, у асосий ва ёлғиз мезон бўла олмайди.

Миллатлар учун зарур бўлган  миллий уйғониш, руҳий покланиш диний анъаналарга  риоя қилишгина эмас, балки асосий дунёвий, ижтимоий, иқтисодий, сиёсий муаммоларни ҳал этишга йўл излашдир.

Дунёнинг айрим мамлакатларида диний қадриятларни оёқ ости қилиш, эътиқодга қараб ажратишга  қилинаётган ҳаракатлар турли миллат вакиллари  ўртасида келишмовчиликларнинг келиб чиқишига сабабчи бўлмоқда.

Мустақиллигимизнинг илк кунлариданоқ айрим минтақалардаги фожеалардан хулоса чиқарган ҳолда ҳамда диний қадриятлардан  тинчлик ва барқарорликни таъминлаш йўлида фойдаланишга катта эътибор берилмоқда.

Бугунги кунда  республикамизда исломдан ташқари яна кўплаб  рўйхатдан ўтган 17 та диний конфессия фаолият кўрсатмоқда. Улар диндорларнинг диний эҳтиёжларини қондириш жараёнида миллий заминда можаролар чиқишига йўл қўймаслик учун ҳам курашмоқдалар. Бинобарин, миллий ўзликни англаш инсоний йўналишда ривожланишга муносиб ҳисса қўшиб, ўзлари мансуб бўлган миллат шаънига доғ туширмасликка ҳаракат қилмоқдалар. Зеро, миллий ўзликни англаш чинакам байналмилалчилик ҳис-туйғулари ҳам ривожланган бўлишини тақозо этади. Буюк миллатчилик, буюк давлатчилик шовинизми, миллий калондимоғлик ва диний мутаассибликка қарши кураш жараёнида миллат шаъни-шавкати ва шуҳрати ошиб борадики, буни асло унутмаслик зарур.

Ўзбеклар тарихан бошқа халқлар, элатлар ва миллатлар ҳамда ўзга диний эътиқод эгалари ҳис-туйғуларига зўр ҳурмат қилиш руҳида тарбияланган жаҳондаги заковатли миллатлар сирасига кирадилар. Саҳоватпешалик, очиқкўнгиллик, раҳм-шафқатлилик, инсонпарварлик, меҳмондўстлик, риоя-андишалик, иззат-икромлилик — булар ўзбек миллий табиат (менталитет)ининг ажралмас хусусиятлари бўлиб, бу каби фазилатлар туфайли улар ўз миллати шаъни учун курашиб келадилар.

Миллий шаън, миллий ғурур миллий ифтихор ҳис-туйғулари билан туташиб кетади. Ўзбекистонда тайёрланадиган маҳсулотлар жаҳон бозорида севиб харид қилинишидан ғурурланиш, ундан ифтихорланиш ҳис-туйғусига эга бўлган кишилар ёмон, сифатсиз маҳсулот ишлаб чиқаришдан ор-номус қиладилар. Бу билан миллатимиз шаънига шаън қўшган бўладилар. Ҳар бир миллатнинг вакили, қандай соҳада бўлмасин,  жаҳон миқёсида  катта ютуққа эришса, бу шу миллат вакилларидан  улар билан  фахрланиши, мағрурланиш ҳисларини ҳосил қилади.

Ўзбек миллати вакилларининг коинотга учиши, миллатимиз  вакилларининг спорт  соҳасида  эришаётган ютуқлари, миллий маданиятимизнинг дунёга танилиб бориши миллатимиз шон-шавкатини  янада оширади, жаҳонда шундай заковатли миллат бор экани амалда намоён бўлади.

Миллий реал ҳаётда уни ташкил этувчи шахслардан иборат экан, ўзга миллатлар доирасида ўз миллат вакилларининг эришган ютуқларидан хурсанд бўлиш, шу миллат вакили бўлгани билан фахрланиш ёки, аксинча, миллатдошининг бошига оғир кунларни худди ўзининг энг яқинларининг бошига тушган оғир кунлар каби руҳиятининг мавжудлиги миллий ғоянинг қудратидандир. Бундай ҳолат ҳар бир миллат вакили учун муқаддас қадриятдир.
Мустақиллик йилларида Ўзбекистонда миллатлараро муносабатларни такомиллаштириш халқнинг маданий мероси, қадриятлари, анъаналарини тиклаш ва ривожлантириш асосида амалга ошмоқда. Миллатнинг  маданий мероси турли даврларда, турлича имкониятлар ва эҳтиёжлар асосида шаклланади. Уларни бошқача шароитларга  кўр-кўрона татбиқ этишга уруниш нотўғри. Қадрият даражасига кўтарилиб, ҳозир ҳам амалий аҳамият касб этган меросгина миллий уйғонишга, миллатлараро тотувликни таъминлашга  хизмат қилади. Янги  давр хусусиятларини  ўзида  тўла мужассамлаштириб, бойиб, ривожланиб бораётган меросгина ва қадриятлар- гина  ҳаётга сингади ва ривожланади.

Мустақиллик йилларида Ўзбекистонда миллатларни  бир-бирига  янада жипслаштиришга, улар ўртасидаги  тотувлик ва иноқликни мустаҳкамлашга хизмат қиладиган миллий, диний маросимлар, урф-одатлар ва анъаналар тикланмоқда ҳамда ривожланмоқда.

Мустақиллик йилларида миллий муносабатларни ташкил этишдаги олиб борилаётган ижобий ишлар ҳар бир миллат вакили учун ўз миллат шаън-шавкатини ошириш, унинг шон-шуҳратини  кўтариш имкониятларини  кенгайтирмоқда.

Ўз миллатининг шаън-шавкатини ўйламайдиган, уни юксалтиришни истамаган, унинг учун ҳаракат қилмайдиган миллат бўлмаса керак.

Шаън-шавкат ташқи таъсирлар натижасида ҳосил бўладиган ички ҳис-туйғу ва руҳнинг парвозидир. Бу ҳис-туйғунинг ривожланиши ва миллий руҳнинг парвози ўз-ўзидан ҳосил бўлмайди, балки тарихий хотирадан яхши хабардор индивидлар ва шахсларда у кучли равишда намоён бўлади. Уни ўрганиш, махсус илмий-тадқиқот объектига айлантириш галдаги вазифадир. Чунки миллат шаъни масаласи ҳали-ҳозир жиддий илмий мулоқотга кирганича йўқ. Бу фалсафий тушунчани Ўзбекистон фуқаролари тўғри англаб олишлари ҳамда илмий талқин этишлари учун миллий мафкуранинг барча воситаларидан самарали фойдаланиш лозим бўлади. Айниқса, таълим тизимининг барча бўғинларида миллат шаъни нима, уни кимлар ҳимоя қила олади, деган саволларга аниқ-равшан жавоблар бериш, шу асосда ўз миллати шаъни-шавкати учун фидоий инсонлар шахсини шакллантириш муҳим вазифадир.

Миллат шаънини кўтаришда бугунги кунда улғайиб, вояга етиб бораётган ёшларнинг алоҳида ўз ўрни бор. Зеро, Ўзбекистоннинг  келажаги бугунги кун  ёшларининг қўлидадир. Ўзбекистон ёшлари турли соҳаларда эришаётган  ютуқлари билан юртимизни дунёга танитмоқдалар ва миллатимиз шаънини  улуғлашга  ўз ҳиссаларини қўшмоқдалар.

Юртимизнинг кўплаб  иқтидорли  ёшлари дунёнинг  таниқли университетларида таҳсил олиб,  ўз қобилиятларини  намойиш этиб келганлиги бежиз эмас.

Юртбошимиз ёшларимиз эришаётган ютуқлардан, миллат шаънини кўтаришга қўшаётган ҳиссаларидан фахрланиб, сизларни ўз фарзандларим- дек кўраман, сизлар эришаётган ютуқлар билан фахрланаман, деган гапларни доимо таъкидлаб келмокдалар.

2010 йилнинг мамлакатимизда Баркамол авлод йили деб эълон қилиниши миллат шаънини кўтаришда, тинчлик ва барқарорликни таъминлашда ёшларга юксак ишончлар билдирилаётганлигидан далолат беради.

Президент ёшларга ишонч билдириб, шундай дейдилар: ”Барчамизга маълумки, ҳар кайси давлат, ҳар қайси миллат аввало ўз фарзандлари қиёфасида, униб - ўсиб келаётган ёш авлод тимсолида шу халққа хос хусусият ва фазилатларни намоён этадиган, унинг азалий орзу интилишларини рўёбга чиқарадиган буюк кучни кўради”.

Демак, миллий истиқлол ғояси қуйидаги умуминсоний қадриятларни эътироф этади ва ўзига сингдириб олади:

1.  Қонун устуворлиги.

2.  Инсоннинг асосий ҳуқуқ ва эркинликларини таъминлаш.

3.  Турли миллат вакилларини, уларнинг маданиятини ва қадриятларини ҳурмат қилиш, улар билан ҳамкорлик қилиш, дўстлик ва яхши қўшничилик.

4.  Динлараро бағрикенглик.

5.  Дунёвий билимларга интилиш, маърифатпарварлик.

6.  Турли халқларнинг илғор тажрибасини, инсоният маданияти  ютуқларини  ўрганиш ва эгаллаб олиш.

7.  Инсон - энг олий қадрият.

8.  Ватан - энг олий қадрият ва ҳ.к.

Миллий қадриятлар қуйидагилардан иборат:

1. Халқимиз ҳаётида жамоа бўлиб яшаш руҳининг устуворлиги.

2. Халқ онгида устувор бўлган фикр - дўст ва яхши қўшни бўлиб, тинчлик ва тотувликда, яқиндан ҳамкорликда яшаш.

3. Оила, маҳалла, эл - юрт, Ватан тушунчаларини муқаддас билиш.

4. Ота-она, маҳалла жамоаларига, раҳбарларга юксак ҳурмат - эътибор,  бутун жамиятни ҳурмат қилиш.

5. Миллатнинг ўлмас руҳи, миллат маънавиятининг ҳаётбахш манбаи сифатида она тилига муҳаббат, уни севиш.

6. Катталарга - ҳурмат-эҳтиром, кичикларга иззат, деган эътиқодга амал қилиш.

7. Аёл зотига эҳтиром, яъни муҳаббат, гўзаллик ва нафосат тимсоли,  абадий ҳаёт рамзи бўлган аёлни қадрлаш.

8.Сабр-тоқат ва меҳнатсеварлик.
9.Ҳалоллик, меҳр-оқибат ва ҳоказо.
	Миллий ва умуминсоний қадриятлар бирлиги


Жаҳон цивилизациясидан ажралган, ўзининг алоҳида тарихига эга миллат бўлган эмас. Миллатлар бошқа халқларнинг ютуқларидан фойдаланмай туриб ривожлана олмайдилар. Барча халқларнинг сиёсий, ижтимоий-иқтисодий, маданий-маънавий ривожланиш тарихи бир-бири билан чирмашиб, тараққий этиб келган. Шунинг учун ҳам ҳар бир миллат ўз доирасида чекланиб қолмай, бошқа миллатлар ва халқлар билан биргаликда тараққий этиши лозим.
Бутунжаҳон иқтисодий ва маънавий тараққиёти халқлар, миллатлар, элатлар, уруғлар ва қабилалар тарихий тақдирларининг ўзаро боғланиши, чирмашуви, бир-бирини тўлдириши асосида амалга ошади. Агар бирор миллат бошқа миллатлар билан ўзаро ўхшаш хусусиятларга эга бўлмаганда, иқтисодий, маданий, сиёсий алоқада бўлмаганда, у улардан ўрганмаган ва ўзидаги ютуқларни бошқалар билан баҳам кўрмаганда эди, у аллақачон таназзулга учраган бўлар эди. Бундай миллат жаҳон цивилизациясининг самараларидан фойдалана олмаган бўларди.
Халқларнинг улуғворлиги миллий маҳдудликда эмас, балки умуминсоний хусусиятларга эга эканлигида, жаҳон цивилизациясига қўшадиган ҳиссасидадир. Айни чоқда бошқа бир нарсани ҳам эътибордан соқит килмаслик керак. Миллий манфаатларни, миллий қадриятларни умуминсоний манфаатлар ва қадриятларга қарама-қарши қўйиш, муайян ижтимоий-иқтисодий ва бошқа муаммоларни қайсидир миллат ва элатнинг манфаатларига хилоф равишда ҳал этишга интилиш, миллий манфаатлар баҳонасида миллий худбинликни, текинхўрликни олқишлаш миллатлараро муносабатлар тараққиётига салбий таъсир ўтказади. Бир миллатнинг манфаати ва қадриятлари бошқа миллатникидан ажратилмаган ҳолда ўрганилиши керак.

Миллатлараро тотувлик, миллий ва умуминсоний қадриятлар бирлиги ва боғлиқлигини  чуқур англаш натижаси  ҳамдир. Миллатларнинг  манфаати, қадриятлари  асрлар мобайнида ўзаро боғлиқлик  ҳолда  ривожлантириб келинган. Минтақамиздаги бу борадаги юксалиш даврлари ушбу боғлиқлик асосида амалга оширилган. Турли миллатлар ўртасидаги  сиёсий, ижтимоий, иқтисодий, маданий-маънавий соҳадаги алоқалар  ҳозир ҳам миллий уйғонишга, миллатлараро тотувликни таъминлаш жараёнига ижобий таъсир қилмоқда.
Бизнинг давримизда давлатлараро муносабатларда умуминсоний кадриятлар ахлоқ ва маънавиятнинг устунлигини эътироф этиш, уларни турли ижтимоий-иқтисодий тузумли мамлакатлар ўзаро ҳамкорлигининг умумий йўналишини ҳосил этувчи асосий омил сифатида қарор топтириш тамойили тобора яққолроқ кўзга ташланмоқда.
Бунинг зарурлигини зиддиятли ва айни вақтда яхлит ҳолда боғлиқ бўлган бутун дунёда олиб бориладиган иқтисодий, сиёсий ва маданий соҳаларда ўз мазмуни билан, шу жумладан, барча халқлар умум тамаддудининг узвий қисми сифатида тушуниш керак бўлади. Умуминсоний қадриятларни назар-писанд килмаслик — жаҳон ҳамжамиятига, унинг маънавий соғломлигига тузатиб бўлмас даражада зиён-заҳмат етказиш демакдир.
Мустақиллик қўшни мамлакатлар, турли миллат вакиллари билан барча соҳалардаги  алоқаларни  ривожлантириш имкониятларини  яратди. Асосий вазифа бу имкониятлардан  оқилони  фойдалана билишдир. Умуминсоний қадриятлар, миллий маданиятлар ривожига  катта ҳисса қўшса ҳам, асло унинг ўрнини  эгаллай олмайди.

Миллий ва умуминсоний қадриятлар ўртасидаги боғланишлар бугунги кунда янги  мазмун  касб этмоқда, ўзига хос аҳамиятга эга бўлмоқда. Бу  борада  кишилар ўртасидаги бирлик ва бирдамлик,  тенглик ва тенг ҳуқуқлилик, инсонпарварлик, раҳм-шавқат, меҳр-мурувват, адолатпарварлик, байналмилаллик сингари қадриятларнинг  ўрни айниқса каттадир.

Миллий ва умуминсоний қадриятларни  чуқур ва холисона ўрганиш миллатлараро тотувликни таъминлаш жараёнини тезлаштиради.
Бир вақтнинг ўзида фақат миллий қадриятлар манфаатлари билангина бир томонлама, яъни синфий характерда чекланиб қолсак, материалистик диалектика методологиясига зид равишда иш тутган бўламиз. Айни бир вақтда диалектикани эътибордан соқит қилиш баъзи тадқиқотчиларга панд берди, ягоналик, алоҳидалик ва умумийлик категориялари асосида баҳо беришда бир томондан бошқа томонга сапчишга, ҳаддан ошишларга имкон яратиб берди.
Онг одатда турмушдан орқада қолади. Онгнинг бир қисми бўлмиш тафаккур эса доимо ҳам воқеликнинг ривожланиши билан бир сафда боришга улгуравермайди. Бундай ҳол тафаккурни ақидапарастликнинг қолипига жойлаштиришга ҳаракат қилинганда юз беради. Айни шу сабабли умуминсоний ва миллий жиҳатларнинг диалектикаси тўғрисидаги таълимот намояндаларининг кўпчилиги ноҳақ унутилган, нотўғри баҳоланган ёки онгли равишда тилга олинмай келинган. Эндиликда бу жиҳатларнинг ўзаро алоқадорлигини ҳам ҳуқуқий, ҳам инсоний томондан тиклаш зарур. Бу аввало, мамлакатимизнинг инсонпарварлик моҳиятини, умумжаҳон халқ ларининг ўзаро фойдали манфаатларини ифодалаган бўлур эди.
Шунинг учун ҳам умуминсоний ва миллий манфаатлар, қолаверса қадриятларни ўтиб бўлмас тўсиқлар билан ажратмасдан, балки уларни тадқиқ этиб, улар ўртасидаги ҳар томонлама алоқадорлик ва бавоситаликлар уйғунлигини аниқлашимиз ва бундан илмий хулоса чиқаришимиз лозим.
Жаҳон ҳамжамияти ўз мавжудлигига нисбатан жуда улкан хавф-хатарга,   ташвиш ва   муаммоларга юзма-юз туриб   қолган ҳозирги   пайтда умуминсоний  ва миллий  қадриятлар   асосида  ётган  манфаатларга  замон талабларидан келиб чиқиб, тўғри  ёндашув,   айниқса   зарурдир.   Иқтисодий-сиёсий, маданий-маънавий, илмий-техникавий ва шунга ўхшаш бошқа  омиллар,  ҳарбий   соҳанинг,   алоқа   ва  ахборот йиғишнинг   ривожланиши   мамлакатлар   ва   халқларни тобора  кўпроқ    яқинлаштир- моқда. Ўзаро боғлиқлик бундай ўсиб бораётган шарт-шароитда умуминсоний муаммолар айрим синфлар, иқтисодий системалар, миллатлар, маданиятлар, динлар ва мафкуралар доирасидан четга чиқмоқда. Бундан шу нарса келиб чиқадики, мамлакатимизнинг ҳозирги тафаккури ва унинг сиёсати  ўзида синфий, миллий қадриятлар билан умуминсоний қадриятларни бирга қўшиши, бирлаштириши керак.

Мамлакатнинг турли соҳалардаги ривожи маълум халқ ва миллат фаолияти тарихи билан бевосита боғлиқ бўлиб, бир томондан, унинг миллийлик хусусиятига эгадир. Иккинчи томондан эса, жамиятдан ажралган ҳолда, алоҳида миллат, халқларнинг мавжуд бўла олмаслиги  сабабли, бутун инсониятга хос бўлган умуминсоний жиҳатларни  ўз ичига олади.

Миллатлараро тотувликни таъминлашда миллийлик ва умуминсонийлик жиҳатлар ўзаро уйғунликда, бир-бирини тўлдириб, бойитиб бораверади. Собиқ совет тузуми даврида миллатларга  хос бўлган хусусиятларни  камситиш, уларни социализм қуриш мақсадларига  бўйсундириш асосий йўналиш бўлиб келган эди. Байналмилаллик байроғи остида бир миллатнинг  миллий қадриятларига сажда қилиш, улардан ўрнак олиш ва улар йўлидан бориш тарғиб этилди, бундан чекинганлар қораланди. Собиқ совет тузумига барҳам берилгандан сўнггина  ҳар бир  халқ ўзининг миллий қадриятларидан баҳраманд бўлиш имкониятларига  эга бўлди.

Мустақилликнинг дастлабки йиллариданоқ юртимизда яшаётган миллатлар маданияти тараққиётига кенг йўл очиб берилди. Топталган, камситилган миллий қадриятлар, урф-одатлар, анъаналар қайта  тикланди.

Миллий ҳаёт ва миллатнинг ўтмиши, келажаги, ижтимоий турмуш тарзи, маданияти, урф-одатлари, анъаналари, тили, у яшаётган ҳудуд ва бошқа омиллар билан узвий боғлангандир. Улар турли хил шаклларда, бир-бирлари билан узвий алоқада намоён бўлиб, ўзига хос миллий қадриятлар тизимида, авваламбор, тил, қон-қардошлик, маданий-маънавий  яқинлик ва шу сингарилар ягона  асосга эга эканлиги барқарорликни таъминлашга хизмат қилади. Миллий қадриятлар қадриятлар тизимида  ўз ўрни ва аҳамиятини узоқроқ сақлаб қолиш хусусиятига ҳам эга.

Ҳар бир миллатда ва шу миллатнинг миллий ғурурига эга бўлган аъзосида миллатга хос бўлган қадр-қимматни сақлаш, ҳурмат қилиш, эъзозлаш, бойитиш ва ривожлантириш туйғуси бўлади. Миллатларнинг ўзини-ўзи англаш жараёни такомиллашган сари миллий манфаатлар ҳам, миллий қадриятлар ҳам кучайиб, мустаҳкамланиб бораверади. Миллий қадриятларнинг такомиллашиб бориши миллий маҳдудликка, миллий худбинликка, ўз миллати манфаатларини биринчи ўринга қўйиш, бошқа миллатлар ва халқларнинг манфаатлари билан ҳисоблашмасликка олиб келмаслиги керак.

Миллий қадриятлар табиатига кўра,  фақат тор доирада сақланиб қолмайди, балки бошқа халқлар қадриятларининг  ютуқлари билан бойиб, турмуш жараёнида янгиланиб, ривожланиб боради.

Умуминсоний қадриятлар ўзининг мазмун-моҳияти, кенг миқёсда амал қилиши, дунёдаги кўплаб халқлар, миллатлар, элатларнинг ўтмишидаги, ҳозирги  ва келажак тараққиёти билан чамбарчас алоқадорликда эканлиги, ўзида жаҳон цивилизациясининг яхлит бир бутунлигини ифодалаганлиги билан миллий қадриятлардан фарқ қилади.

Умуминсоний қадриятлар хилма-хил бўлиб, миллий низоларнинг  олдини олиш, миллатлараро  тотувликни таъминлаш муҳим роль ўйнайди. Умуминсонийлик алоҳида  миллат қадриятларини бутун оламга тарғиб қилиш йўли билан эмас, балки,  барча миллат ва элатларнинг қадриятларини авайлаб-асраш, уйғунлаштириш, ҳурмат қилиш ва жаҳондаги миллий хилма-хилликнинг умумбашарий хилма-хиллик  билан узвийлигини англаш орқали бойиб боради.

Умуминсоний қадриятлар барча миллатлар, элатлар, халқларнинг мақсад интилишларининг  яхлитлиги ва умумийлигини ифодалайди ва шу жиҳати билан миллий қадриятдан фарқ қилади.

Турли ижтимоий-сиёсий тузумдаги давлатлар ўз миллий қадриятларини,  умуминсоний қадриятлар билан уйғунлаштириб, бугунги кунда ҳам мавжуд бўлган миллатчилик сингари иллатларга қарши туриши ва  бунёдкорликка хизмат қилиши керак.

Ҳозирги умумбашарий муаммолар мана шу масалани умуминсоний қадриятлар нуқтаи назаридан туриб ҳал қилинишига ҳаммадан кўра кўпроқ мажбур этмоқда.

Миллатлараро тотувликни таъминлаш, миллатидан қатъи назар барча инсонларнинг омон қолиши, уларнинг ҳуқуқ ва эркинликлари, умумжаҳон иқтисодий механизмининг янги босқичи, ҳар томонлама ҳамкорлик ва қўшничиликнинг заруриятлари, экологик, энергетик муаммолар ва умуминсоний бой тарихий мерос, инсонларга хос умуминсоний фазилатлар, ҳозирги дунёнинг яхлитлиги ва ўзаро боғлиқлиги, унинг зиддиятлари моҳиятининг ўзгариши уларнинг асосий, ўзига хос хусусиятларидир.
Умумжаҳон   цивилизацияси   жараёнида   барча   миллатлар ва янги миллий ҳосилаларнинг роли ошган ҳозирги   кунда   халқаро   муносабатлар    ўзининг   миллий характерини йўқотмаган ҳолда ўзини борган сари кўпроқ даражада  айни  халқлар  орасидаги  муносабат сифатида  рўёбга  чиқармоқда.  Бундай  вазиятда  «ташқи» (жаҳон миқёси) ва «ички» (миллий) жиҳатларни турли мустақил соҳалар  бўйича ажратиш ўринли экани даргумон  бўлса  керак.  Зеро,   «жаҳон  миқёсидаги» жиҳат «миллий» жиҳатга нисбатан олганда — маҳаллий (синфий, социал,  миллий)     муаммоларга    фақат    арзимас тузатишлар  киритувчи  қандайдир   «ташқи  омил» эмас, балки кенг ёйилувчи ички реалликдир. Айрим давлатлар ва    миллатлар шаклланаётган жаҳоншумул яхлитлик  элементлар   сифатидагина   ҳозирги   ўзаро  боғлиқ дунёнинг  мустаҳкам   қисмларига   айланади  ва  чинакамига тушунилиши мумкин.
	Умуминсоний қадриятларнинг устунлиги


Умуминсоний қадриятларнинг устунлиги айни вақтда  миллий қадриятларни  мустаҳкамлаб,   уларга   янги оламшумул ва миллий реалликларга жавоб берадиган шакллар бериш зарурлигини тақозо этади. Тараққийпарвар кучлар ўз мамлакатларидаги миллий манфаатлар ва қадриятларни дунёдаги ўсиб бораётган қизиқишлар билан ўзаро боғлашга ҳаракат қилмоқдалар.
Барча жаҳон олимлари ҳозирги умумбашарий муаммоларни умуминсоний мақсадлардан келиб чиқиб ҳал этмасдан туриб, ўз миллий келажакларини дунё бўйича муштарак хавф-хатарлардан қуролли ихтилоф, экологик фалокатлар, қашшоқлик ва очарчиликдан, иқтисодий, сиёсий ва маданий ягоналашувдан, моддий ва маънавий мерослар ҳалокатидан қутқариб қолиши мумкин эмас, деган хулосага келдилар.
Дунё халқлари умумий инсонпарварлик қадриятларини ва ҳамма учун ягона бўлган шахс ҳуқуқларини ҳурмат қилишни қабул қилмагунларига қадар улар олдида, бутун ҳамжамият олдида турган муаммоларнинг бирортаси ҳам муваффақиятли ҳал этилиши, халқаро хавфсизликнинг ҳам мустаҳкам ҳимоя қилиниши мумкин эмас.

Дунёнинг барча тинчликсевар давлатлари сингари мустақил Ўзбекистонда амалга оширилаётган миллатлараро тотувликни таъминлашга қаратилган сиёсат халқимизнинг ўтмишдан  шаклланиб келган  инсонпарварлик қадриятларига суянади.

Умуминсоний ва миллий қадриятларнинг ўзаро боғлиқлиги шу қадар қатъийки, улар бир-бири билан шунчалик мустаҳкам «чатишиб» кетганки, уларнинг лоақал бирортасининг «тушиб» қолиши бутун занжирнинг узилишига олиб келиши мумкин. Бутун инсониятга тузатиб бўлмайдиган зарар етказишга қодир, тор маънода тушуниладиган миллий қадриятларнинг торози палласини босиб кетиши туфайли оғиш содир бўлмаслиги учун буни доим эсда тутиш лозим.
Ҳозир ягона жаҳон яхлитлиги доирасида мавжуд бўлган мамлакатлар ўртасида ўзаро таъсир, биргаликда фаолият кўрсатиш ва ёнма-ён суяниб ривожланиш қонунларининг таъсири кўзга ташланмоқда. Бу эса кишилик жамиятининг тарихан белгиланиб қолган турмушини тубдан ўзгартириш қонуниятларини бир қадар тезлаштириб юборди. Чунончи, «учинчи дунё» давлатлари жаҳон халқларининг ижтимоий тажрибаси ва техникавий воситаларини ўзлаштириб, ривожланишнинг анъанавий типларидан жиддий фарқ қилувчи янги типини шакллантирмокда.
Бошқача айтганда, ҳозирги дунёда ижтимоий табақаларни, уларнинг «соф кўринишида», бир-бирларидан ажралган ҳолда чинакамига илмий, ҳар томонлама, диалектик тасаввур қилиш қийин ҳамда самарасиздир. Жаҳон тамаддунининг ривожланиш йўлини шунчаки оддий ҳол деб қабул килмаслик керак. Кўп укладли мамлакатларни яхлит жаҳон тараққиётининг бутун хилма-хиллигида билиб олиш, тадқиқ килиш, ўзлаштириш, тамаддун сингари категорияларнинг моҳиятини англаб етиш, инсониятнинг олға боришида «маърифатли» ва «фармацион» жиҳатларнинг ўзаро алоқадорлигини аниқлаш лозим бўлади. Ривожланиш     омилининг    аҳамиятга    моликлигини шубҳа остига олмасдан, биз назарияда ҳам, амалиётда ҳам дунёда қарама-қаршиликларнинг      мавжудлиги унинг яхлитлигидан  қолишмайдиган даражада реаллигига   тегишли  эътибор    бермаслигимиз    мумкин   эмас. Миллий   худбинлик  ҳар   қандай  бирикув,  қўшилув ва муросани   истисно  этади,  бинобарин,  олға  қараб ҳаракат қилишнинг  йўлига ғов қўяди. Дунёнинг яхлитлиги ғояси турли  ижтимоий тузумли давлатларнинг ҳамкорлигисиз амалга ошиши мумкин эмас.
Ҳар бир халқ ўз миллий манфаатларини, миллий қадриятларини эътиборга  олиш  билан  бир  қаторда бошқа давлатларнинг   манфаатларини   ҳурмат  қилиши  керак. Зеро, ҳақиқатан тинчлик, яхши қўшничилик, ҳар томонлама   ҳамкорлик,   ўзаро    ишонч  нафақат   омон қолиш,   балки   кўпгина    ижтимоий    вазифаларни   ҳал этишга,  инсонларнинг  сиёсий  ҳуқуқларини,  миллий  ва маънавий  бойликлари  ва меросларини сақлаш орқали - умуммиллий   қадриятларни    таъмин- лаш    ҳамдир.    Шу билан   бирга,  дунёда  айрим   мамлакатлардаги  қарама-қаршиликлар,   зиддиятлар,    партиялар,    давлатлар    ва улар   тартиботларининг    ўзига   хос  вазифалари    реал муаммолар  бўлиб   қолаверади.  Жаҳоншумул  муаммоларни   ҳал  қилишнинг   шошилинчли- гини  инкор   этиш, уларнинг   умуминсоний   манфаатларини   янада   таъсирчан ҳимоя қилишга интилиши билан белгиланувчи тараққийпарвар ҳаракатларнинг обрўси, таъсирини ошириш   имкониятларига  эътибор  бермаслик   мулоҳазасиз иш тутиш бўлур эди. Шу сабабли бунда шошилиш,   ҳамма   нарсани   ўйламай-нетмай   ҳал қилиш мумкин эмас.
Умуминсоний ва миллий қадриятларнинг ўзаро муносабатини диалектик тушуниш мамлакат ичида ҳам, жаҳон майдонида ҳам самарали таъсирчан сиёсатни, иқтисодиёт ва маданиятни яратиш жуда катта аҳамиятга эга. Дарвоқе, фаолиятнинг исталган соҳаси учун давлатлар ҳамжамиятида юз   бераётган  ўзгаришларни ўз вақтида пайқаш ва ҳисобга олиш муҳим аҳамиятга эга.
Ҳозирги   даврдаги    жараёнларни    тадқиқ    қилишда янгича  тафаккур- ни   изчиллик  билан   қўллаш дунёнинг чинакам илмий манзарасини яратишга, унинг давлатлар, сиёсий ва жамоат ташкилотларининг ўзаро ижобий, бунёдкорона ҳамкорлигини йўлга қўйишга ёрдам беради. Биз эндиликда инсон зотининг  муштараклигини англаб, эски андозалардан аста-секин халос бўляпмиз, янгича тафаккурда нафақат тафовут,   ихтилофларни,   балки   янгича ҳаёт учун ғоят зарур бўлган тажрибанинг  жуда бой манбаини ҳам топмоқдамиз. Миллий қадриятларни умуминсоний қадриятларга йўналтириш ҳукуматлар, сиёсий кучлар, барча ижтимоий гуруҳлар ва жамоалардан ўз манфаатлари ва фаолиятларини халқаро муносабатларга инсонпарварлик руҳини сингдириш йўли билан қаратишни тақозо этади.

XX   асрнинг   иккинчи    ярмигача    тарихий    воқелик ўзида   яхлит нарса сифатида тамаддунни, ўз-ўзини инкор    этиш  имкониятига  эга эмас  эди, инсониятга мангу мавжудот сифатида қаралар ва унинг ўзини сақлаш тўғрисида ғамхўрлик қилишга ўткир эҳтиёж йўқ эди. Энди умумийликдан хусусийликка сари - акс таъсир алоқа ҳам юзага келди:  индивидлар ҳаётини қўллаб-қувватлаш ва такрор ҳосил қилиш бутун кишилик зотини сақлаб қолишга  бевосита  боғлиқ бўлиб қолмоқда. Шу сабабли унинг омон қолиши тўғрисидаги ғамхўрлик объектив  равишда  кишилик   борлиғининг   ўз   жисман мавжудлигини сақлаб қолиш воситаларига бўлган азалий эҳтиёжлари сингари  ана  шундай энг биринчи заруриятга айланди.
Умуминсоний   қадриятларнинг   устунлигини   англаш жаҳон     ҳамжамия ти олдида  уларнинг рўёбга чиқарилишини кафолатловчи механизмни ишлаб   чиқиш муаммосини қўйди. Фикримизча, миллий қадриятларни умумжаҳон қадриятлари даражасига чиқаришда халқаро фаолиятнинг давлатлар ўзаро муносабатлари бутун комплексидан келиб чиқадиган энг муҳим негизларига таяниш керак. Ўз хавфсизлигини бошқалар хавфсизлиги ҳисобига таъминлашнинг, ўз манфаатларини бошқалар манфаатларига зиён етказиш ҳисобидан ҳимоя қилишнинг мумкин эмаслигидан келиб чиқиш керак. Ҳар бир халқнинг тикланиш эркинлигини тан олиш янги жаҳон тартибидаги асосий жиҳатдир.

Миллий ва умуминсоний қадриятларнинг бир-бири билан чамбарчас боғланиб кетганини жамият ҳаётининг барча соҳаларида амалга ошаётган жараёнларда яққол кўриш мумкин. Айни вақтда мамлакатимиз жаҳон ҳамжамияти билан яқин муносабатларни кучайтиришга, энг долзарб муаммоларни биргаликда ҳал этишга катта эътибор қаратмоқда.

Мамлакатимизда жамият ҳаётини  демократиялаштириш ва модерниза- циялашга, миллатлараро  тотувликни таъминлашга катта эътибор  берилаётганлиги жаҳон ҳамжамияти томонидан эътироф этиб келинмоқда. Бу эса Ўзбекистон тараққиётининг муҳим жиҳатларидир.
	Ўзбекистоннинг умуминсоний қадриятларга амал қилиши ва унинг жаҳон ҳамжамияти томонидан тан олиниши


Бугунги кунда дунёнинг кўплаб мамлакатлари Ўзбекистон мустақиллигини  тан олган, уларнинг кўплари билан дипломатик алоқалар ўрнатилган.

Ўзбекистон кўплаб нуфузли ташкилотларга аъзо бўлиб, уларнинг ишларида фаол қатнашиб келмоқда.

Кўпгина долзарб муаммоларнинг  халқаро ташкилотлар билан ҳамкорликда ҳал этиб келинаётганлиги миллий қадриятларнинг  алоҳида унсурларини  ташкил этувчи  миллий тил, миллий давлатчилик, миллий ғоя, миллий мафкура, миллий урф-одатлар, миллий анъаналарни тиклаш билан  уйғунлаштирган  ҳолда  келажак сари  қадам ташлаётганини кўрсатади.
Гуллаб-яшнайдиган, эркин ва демократик жамиятга ёлғиз  ўз   йўлини     ижтимоий    ривожланишнинг   бошқа йўлларига  карама-қарши  кўйган  ҳолда  келиш  мумкин эмас.   Биргаликда   ривожланиш,   биргаликда   ижод   қилиш,  ҳамкорлик даврнинг қатъий талабидир.   Қадимги Юнонистон    маърифатпарварлик    даври,    янги   ва   энг янги    давр    инқилоблари    инсонпарварликнинг барча энг яхши томонларини ўзида   мужассамлаш -тирган  умуминсоний   демократия   идеаллари   сифатида инсоният тарихида алоҳида ўринга эга. Инсон   ҳуқуқлари   соҳасида   БМТ    халқаро    ҳуқуқ  ҳужжатлари,   инсон   ҳуқуқлари    умумжаҳон    Декларацияси,   кўплаб  халқаро  битимлар,   янги   Европа  учун, Париж   хартиялари   халқаро ҳамкорликнинг   кенгайтирилганлигини   англатади.   Уларни ҳурмат қилиш, уларга амал қилиш, қонун билан кафолатлаш,   ҳимоя   қилиш,  тўлиқ  амалга   ошириш - ҳукуматлар ва давлатларнинг энг биринчи бурчи, шахснинг руҳияти  ва  ижодий  имкониятларини  юзага чиқарувчи ҳамда   кишиларнинг     ижтимоий     куч-ғайратини     оширувчи имкониятлардир. Ҳар   қандай  жамият  хаётини  демократиялаш  кучайган сари   фуқаролар- нинг   сиёсий   онги,   уларнинг   фаоллиги ошиб боради.
Миллий ва умуминсоний қадриятларнинг бир-бири билан чамбарчас боғланиб кетганини иқтисодий, сиёсий ва маънавий соҳаларда содир бўлаётган жараёнларда яққол кўришимиз мумкин. Маълумки, айни вақтда бизнинг мамлакатимиз жаҳон иқтисодиёти билан ўзаро яқинлашиш мақсадида бозор муносабатларини ривожлантирмоқда. Бундай янги иқтисодий сиёсат айни пайтда ҳам бизнинг миллий талабларимизга, ҳам умуминсоният манфаатларига жавоб беради. Шунинг учун ҳам аксарият ривожланган хорижий мамлакатлар бизга ўз кўмакларини кўрсатмоқда. Бунга Ўзбекистон Республикаси Президенти И. А. Каримов томонидан кейинги йилларда бир неча хорижий мамлакатларга қилган сафари чоғида имзоланган кўпгина шартномалар яққол мисол бўла олади.
Собиқ  СССР  республикалари,  шу  жумладан,  Ўзбекистон   Республика- си   кейинги   вақтда   Европа   ҳамжамиятида, Халқаро валюта фондида, Осиё тараққиёт банки ва бошқа иқтисодий ташкилотлар ишида ҳам фаол қатнашмоқдалар. Ўзбекистон халқаро ҳуқуқнинг тенг ҳуқуқли субъекти сифатида 1992 йил 2 мартда Бирлашган Миллатлар Ташкилотига қабул қилинди.

Ўзбекистон Республикаси Президенти И.А.Каримов ўз маърузаларида, асарларида мустамлакачилик давридан қолган иллатларга барҳам бериш йўлида олдимизда қандай вазифалар турганлигини  таъкидлаб ўтаркан, Ўзбекистон бугун тараққий этаётган мамлакатлар сафида сиёсий ва иқтисодий барқарорликка эришиш, миллий қадриятларни  тиклаш, миллатлараро муносабатларни  такомиллаштириш, фуқаролар  тотувлигини таъминлаш, миллати, дини ва эътиқодидан қатъи назар ҳар бир шахснинг эркинлигига  ва инсон ҳуқуқларига кафолат бериладиган замонавий демократик давлатлар қаторидан жой олишга эришаётганлигини фахр билан тилга олади. Бу ўз-ўзидан бўлаётгани йўқ, бундай вазифаларни   амалга оширишда миллий хусусиятлар, турли миллатлар манфаатлари, минтақада асрлар мобайнида таркиб топган турмуш тарзи ҳисобга олинмоқда.

Шу билан бирга мамлакатимизда миллатлараро муносабатларни  демократик тамойиллар асосида ҳал этиб, катта ютуқларга эришган мамлакатларнинг  тажрибаларидан ҳамда миллий муносабатларни ташкил этиш жараёнида йўл қўйилган хатолардан  хулоса чиқарилган ҳолда  оқилона  иш олиб борилаётганлигидандир.

Шуни эътиборга олиш лозимки, қатор хорижий мамлакатлар ва халқаро ташкилотлар томонидан собиқ совет давлати ҳудудида ҳамда шу сингари ўз мустақиллигини қўлга киритган бошқа кўплаб давлатларга моддий ва маънавий томондан ёрдам кўрсатилиши иккала томон учун ҳам фойдалидир. Чунки янги давлатлар мустақилликнинг  илк кунлариданоқ учрайди- ган маълум бир қийинчиликларни бартараф этиш жараёнида турли хил муаммоларга дуч келиши, қийинчиликларга учраши мумкин. Жамият ҳаётининг турли соҳаларида амалга оширилаётган ўзгаришлардаги хатоликлар ва камчиликлар,  шу жумладан, миллий сиёсатни ташкил этишдаги нуқсонлар зиддиятларнинг  келиб чиқишига, уларнинг  кескинлашиб боришига сабабчи бўлиши мумкин. Бундай камчиликлар ва хатолар узоқ вақт қарамликни ўз бошидан кечирган, кўпмиллатли давлатлар учун айниқса хавфлидир.

Бундай муаммоларни ўта зийраклик, эҳтиёткорлик, барча миллатларнинг манфаатларидан келиб чиққан ҳолда ҳал этиш кўп миллатли Ўзбекистон ички сиёсатининг муҳим жиҳатидир.

Республикамиз Президенти И.А.Каримов томонидан аждодлари- мизнинг бошқа миллат вакилларига нисбатан  меҳр-мурувватли ва дўсто- на муносабатда бўлиш фазилатларининг давом эттирилиши юртимизда тинчлик ва барқарорлик бўлишини таъминлаб бермоқда. Миллатлараро муносабатларни тараққий эттириш, тинчлик ва барқарорликни таъминлаш йўлида чет эл давлатлари  бераётган кўмаги, Ўзбекистон раҳбариятининг бу борада олиб бораётган  сиёсатининг  улар томонидан қўллаб-қувватланиши мамлакатимизда демократик ўзгаришларни  амалга оширишга ёрдам бермоқда. Бундан биз ҳозирги пайтда миллий ва умуминсоний манфаатларнинг бир-бири билан узвий боғланиб кетганлигини яққол кўришимиз мумкин.
Халқлар ҳаётида рўй бераётган иқтисодий ва сиёсий ўзаро яқинлашиш маданият соҳасига ҳам тўла тааллуқлидир. Шу асосда ҳар бир миллий маданият бошқа халқларнинг маданиятига таъсир этиб, уларни бойитиб, айни пайтда унинг ўзи ҳам такомиллашиб бормоқда. Миллий маданиятларнинг ўзаро таъсир асосида такомиллашиб, ривожланиб бориши умуминсоният маданият тараққиётига замин яратади.
Жамиятимиз тараққиётининг ҳозирги босқичи жаҳон халқларининг фан, техника, адабиёт ва санъат соҳасида эришилган илғор тажриба- ларидан атрофлича фойдаланишни ҳаётий эҳтиёжга айлантирди. Ижтимоий-иқтисодий, маданий-маънавий ҳаётда миллийлик билан байналмилалликни жорий этиш ва ривожлантиришда ана шунга эътибор қилиш илмий-амалий аҳамиятга эгадир.

Мамлакатимизда мавжуд бўлган ҳар бир миллий маданиятдаги ютуқлар, ижобий, фойдали томонларни доимий равишда ўрганиш, улардан кенг ва атрофлича фойдаланиш миллий маданиятларни ўзаро бойитишнинг, кишиларни байналмилал руҳда тарбиялашнинг зарурий шартларидан ҳисобланади. Ҳар қандай миллий маданият жамият маънавий ҳаётининг барча  ранг-баранг томонларини ва бойликларини ўзида акс эттиради ва шу тариқа ривожланади, бойиб боради. Миллий маданият умуминсоний маданиятдан ажралмасдир, унинг бир бўлагидир. Шунинг учун ҳам ҳар бир халқнинг миллий маданиятини умуминсоният маданиятига қарама-қарши қилиб қўймасдан, уларни ўзаро боғликликда олиб қараш мақсадга мувофиқдир.

Биргина ўзбек миллий маданий меросининг неча асрлар давомида умумжаҳон маданий мероси даражасига кўтарилиб, унинг умумбашарий маданият муштараклигига айланиб кетганлигини жаҳон жамоатчилиги бугун тан олмоқда ва эъзозламоқда. Бунинг ёрқин мисоли сифатида жаҳон илм-фани тараққиётига катта ҳисса қўшган буюк алломаларимизнинг тавуллуд кунларини, Бухоро, Хива шаҳарларининг 2500 йиллиги, “Авесто” яратилганлигининг 2700 йиллигини ва шу сингари тарихий саналарни  жаҳон прогрессив жамоатчилиги томонидан ЮНЕСКО раҳнамолиги остида нишонланганлигини айтиб ўтиш ўринли, деб ҳисоблаймиз. Бу ўзбек ва бошқа тарихий халқларнинг бебаҳо маданий қадриятларига чуқур ва чексиз ҳурмат нишонасидир.
Афсуски,   кейинги   74 йил мобайнида   бизнинг    маданиятимиз табиий   минтақа    доирасидан    сунъий    равишда   узиб қўйилди.  Натижада,  Европа  минтақа  маданияти  анъаналарини  жаҳон   маданияти,  деб  ўз   минтақамиз  маданияти  анъаналарининг  қадрига  етмадик,  нари   борганда,   маҳаллий-миллий   чегаралардаги   маданият   унсурлари, деб қарашга    одатландик.    Миллий маданиятни жаҳон  маданияти даражасига кўтариб,   унинг   ажралмас қисмига  айлантиришни   нотўғри   тушундик.   Эндиликда  ўз  минтақа  маданиятимизни  чуқур  ўзлаштириб ва мустақил заминда ривож- лантирибгина асл маънода  жаҳон  маданиятига  эш  бўла  бошлашимиз   мумкинлигини  халқимиз  тушуниб етди.    Бу  бир   минтақа маданиятини бошқасига қарши   қўйиш ёки бирининг   чегарасида   иккинчисини    ижодий    ўзлаштиришдан    тийилиш маъносида тушунилиши    керак    эмас,  албатта. Жаҳон халқларидан ким қаерда  арзигулик натижага эришган бўлса, таҳсин айтмоқ, қойил қолмоқ, ҳавас қилмоқ ва ўрганмоқ лозим. Аммо ўзлигини  унутиш ўзгани  тўғри тушунишга  йўл  очмайди.  Аксинча,  илмда  бир  ёқламаликни келтириб чиқаради.
Ўзбек  халқининг   маданияти   жаҳон   маданиятидан четда    юзага келган ва ривожланган эмас. Ўзбек халқининг маданияти фақат миллий асосда эмас,  шу билан   бирга   умуминсоний   маданиятлар   таъсири   остида   ўсиб, ривожланмоқда.  Ўзбек маданияти ривожига Хитой,  қадимги дунё,  Рим даври  маданияти, жаҳондаги  бошқа  маданиятлар ўзининг ижобий таъсирини  кўрсатган.  Ўз  навбатида  ўзбек  халқи маданияти ҳам бошқа халқлар маданиятининг юксалишига,  умумжаҳон   маданиятига,   тараққиётига   ўзининг   фаол таъсирини   кўрсатди.   Ўрта    аср    маданиятининг    буюк намояндалари Хоразмий, Абу Наср Форобий, Абу Али ибн Сино, Абу Райҳон Беруний, Улуғбек, Али Қушчи, Қозизода Румий, Алишер Навоий ва бошқа алломалар томонидан яратилган нодир асарлар инсоният маънавий   хазинасининг  дурдонаси,   жаҳон   маданиятининг  ажралмас қисми эканлиги бунга мисол бўла олади. Шунинг  билан  бир  қаторда   ўзбек   миллий   маданияти   бошқа  халқларнинг  маданияти   таъсири   остида   ривожланиб боради.  Буни   биз  миллий  санъат ва   миллий  адабиёт  соҳаларида яққол кўришимиз мумкин.

Маълумки, турли минтақа халқлари маданиятининг таъсири остида Ўзбекистонда маданиятнинг янги шакллари пайдо бўлди ва улар минтақамиз маданиятини янада бойишига катта таъсир кўрсатмоқда. Бугунги кунда ҳам улар халқимиз маданиятини дунёга танитишда ўз ҳиссасини қўшиб келмоқда.
Юқорида   айтилганлардан   якқол   кўриниб   турибдики, миллий ва умуминсоний қадриятлар бир-бири билан чамбарчас боғланиб  кетган.  Шунинг учун уларни  бир-биридан ажратиб ҳам, бирини иккинчисига қарма-қарши қилиб ҳам қўйиш мумкин эмас. Миллий ва умуминсоний   қадриятлар   ўртасидаги    алоқадорлик   фалсафанинг  алоҳидалик  ва  умумийлик   категорияларига   хос муносабатларни акс эттиради. Умумийлик нарса ва ҳодисаларнинг энг умумий  томонлари  орасидаги   алоқаларни ўзида акс эттириб, ўз кўринишини фақат алоҳидаликлар    орқали  конкретлаштиради.    Умумийлик  фақат алоҳида орқали яшайди. Ҳар қандай алоҳида (у ёки бу тарзда)   умумийдир.    Ҳар    қандай   умумий  алоҳиданинг   бир   кисми   ёки    бир    томони    ёхуд    моҳиятидир. Бизни қуршаб олган дунё, табиат ва жамият умумийлик ва хусусийликнинг ўзаро таъсири натижасида бир вақтда умумий ва узлуксиз жараён тарзида намоён бўлади. Демак, миллий ва умуминсоний қадриятлар ҳам бир-бири билан узвий боғлиқ бўлиб, бир-бирини тўлдириб, бир-бирини бойитиб, ривожлантириб боради.

Таянч иборалар:

Миллат маънавий дунёси, шахснинг миллий ўзлигини англаши, миллат равнақи ва тараққиёти, миллий хусусиятлар, миллий мақсадлар, давлат тили мақоми, маҳаллийчилик, тарафкашлик, ҳамжиҳатлик, миллий ҳамкорлик, миллий аҳиллик, миллий қадриятлар, миллатга садоқат, миллий тарбия, миллий давлатчилик, миллий покланиш, миллатнинг маънавий камолоти, миллий ва умуминсоний қадриятлар.
Мавзуга доир саволлар:

1. Миллий-маънавий тикланиш омиллари нималардан иборат?
2. Миллий ўзликни англаш ва унинг шахс камолотига таъсири қандай?
3. Миллий ўзликни англашнинг ички зиддиятларини баён этинг.
4. Миллат шаънини улуғлашда етук ва комил шахсларнинг роли қандай?
5. Ўзга миллатларга ҳурмат туйғусини шакллантиришда миллий тарбиянинг тутган ўрнини баён этинг.
6. Миллий уйғонишнинг миллатлараро муносабатлар тараққиётига таъсири қандай?
7. Миллий ва умуминсоний қадриятлар бирилигининг миллатлараро муносабатларга таъсири нималардан иборат?
Хулоса

Миллий-маънавий тикланиш ўзининг мазмуни ва олижаноб мақсадлари билан инқилобий  моҳиятга эга бўлган тарихий  воқеадир. Уни ҳар томонлама тасвирлаб, тавсифлаб, моҳиятини  фуқаролар қалбига қуйиш, онгига сингдириш лозим.

Ўқув қўлланмада  миллий-маънавий тикланиш ва мустақилликни мустаҳкамлашнинг  мазкур  асосий мақсадлари, унинг сиёсий-иқтисодий, маданий-маънавий пойдеворини  тиклаш йўллари, миллий мафкура ва уни ҳаётга татбиқ этиш, миллатлараро муносабатларни  янада яхшилаш масалалари устида сўз юритилди.

Миллий - маънавий тикланиш  жуда кенг  ва кўп қиррали  жараён, у кишиларнинг тафаккури, хулқ-атвори, юриш-туриши, орзу-умидларини  ҳам ўз ичига қамраб олади.  Шунинг  учун мустаққиллик  натижасида  вужудга келган миллий-маънавий тикланиш  жараёнини  кенгроқ тушунишимиз даркор.

Ёшлар  онгига  миллий ғоя ва мафкурани сингдириш ва уларга миллатимиз тарихи, маданияти ҳақида мукаммал ҳамда пухта билим беришда умумий ўрта таълим, ўрта махсус, касб-ҳунар таълими, мактаблар, олий ва ўрта махсус ўқув юртлари алоҳида ўрин тутади. Олимларимиз мактаб ўқувчилари, ўрта махсус, касб-ҳунар таълими муассасалари, олий ўқув юртлари талабларига мўлжалланган  ўқув дастурлари яратиб, барча таълим-тарбия  ишларини  миллий ғоя ва мафкура асосида қайта кўриб чиқиб, мазмунан янгилаш ва бойитиш устида иш олиб бормоқдалар. Шунингдек, барча таълим муассасаларида  мустақиллик, маданият ва маънавият, миллий қадриятлар, урф-одат ва анъаналар, уларнинг маънавий қайта тикланиш ва юксалишдаги ўрни, Ўрта Осиё халқларининг  маънавий мероси каби  бир қатор махсус курслари жорий этилди ҳамда улар учун зарур бўлган адабиётларни яратишда катта ишлар қилинди.

Умумий гуманитар ва ижтимоий-иқтисодий фанлар туркуми ҳам қайта ўрганилди, уларни миллий ғоялар асосида мазмунан янгилашга  ҳаракат қилинди.

Мустақиллик шароитида  маданият ва маънавият масалалари билан шуғулланадиган  барча вазирликлар ва идоралар ҳамкорликда, Ўзбекистон Фанлар академияси ходимлари, олимларнинг  иштирокида жамиятимизни қайта тиклаш ва ривожлантиришга, таълим ислоҳотига  қаратилган «Кадрлар тайёрлаш миллий дастури»ни  ишлаб чиқиш ва унинг ижросини таъминлашга  асосий эътибор қаратилди.

Ёш авлоднинг маънавий камол топишида, миллий қадриятлар ва  анъаналаримиз асосида тарбиялашда Шарқ фалсафаси ва ислом таълимотидан унумли фойдаланилмоқда. Ислом фалсафасининг афзаллик томонларидан бири шундаки, унинг ғоялари инсоннинг ички дунёси, маънавиятини шакллантиришга қаратилган. Шунинг учун ҳам у кишиларнинг  қалбида чуқур  илдиз отиб кетган.

Мустақиллик халқимизнинг маънавий юксалишига  катта йўл очиб берди. Ўз навбатида маънавият мустақил давлатимиз пойдеворини мустаҳкамлашга  фаол таъсир кўрсатиб келмоқда.

Республика Президенти И.А.Каримов айтгандек, «... маънавият инсоннинг, халқнинг, жамият ва давлатнинг буюк бойлиги  ва куч-қудрат манбаи эканини, бу ҳаётда маънавиятсиз хеч қачон одамийлик  ва меҳр-оқибат, бахт ва саодат бўлмаслигини яққол тасдиқлайди»1.

Миллий ғоя бутун Ўзбекистон халқининг миллий руҳини, ҳис-туйғусини, миллий ғурур ва ифтихорини, куч-қудратини, орзу-интилишларини мужассамлаштирадиган буюк кучдир. Уни мукаммал эгаллаб,  Президент  атрофида жипслашиб, жонажон республикамизни келажакда буюк давлатлар сафига чиқариш учун астойдил меҳнат қилиш мамлакатимизда  истиқомат қилувчи ҳар бир кишининг шарафли бурчидир. Ватанимиз бахт-саодати, халқимиз, миллатимиз келажаги, истиқлолимиз тақдири барчамиз учун муқаддасдир.

Миллатлараро тотувлик ҳамжиҳатлик, ўзаро ҳурмат - умумбашарий  қадрият бўлиб, турли миллат вакиллари истиқомат қилиб келаётган  минтақа ва давлатлар миллий тараққиётини белгилаб беришда катта аҳамиятга эга, қолаверса шу минтақа, давлатлар ҳудудида тинчлик, барқарорлик, фаровонликнинг кафолати бўлиб хизмат қилади.

Миллий истиқлол мафкурасининг бош ғояси бўлган озод ва обод Ватанни яратишда, жамиятимиз ҳаётини янада эркинлаштириш, модернизациялаш ва  фаровон турмуш шароитини барпо этишда унинг  асосий ғояларидан бўлган миллатлараро тотувликнинг алоҳида ўрни мавжуд.

Бу ғоя кўп миллатли жамиятда  яшаб, олижаноб ягона мақсадлар йўлида меҳнат қилаётган турли миллат ва элатлар ўртасида вужудга келган ўзаро ҳурмат, ишонч, дўстлик ва ҳамжиҳатликнинг маънавий асосидир.

Миллатлараро тотувлик тинчлик ва барқарорликни таъминлашга  таъсир кўрсатиши мумкин бўлган бошқа омилларга суянган ҳолда турли хил миллий менталитетларга, хилма-хил диний эътиқодга  эга бўлган кишиларни  бир замин, бир Ватанда яхши ниятлар, эзгу мақсадлар йўлида ҳамкор ва ҳамжиҳат бўлиб яшашини англатади.

Соғлом миллийлик ривожланиб, барқ уриб бораётган жойда умумбашарий фазилатларнинг қадрига етиши ҳам ортади, миллатлараро  дўстона муносабатлар ҳам камол топади.

Миллатлараро тотувлик, ҳамжиҳатлик, ўзаро ҳурмат - умумбашарий қадрият бўлиб, турли миллат вакиллари истиқомат қилиб келаётган минтақа ва давлатлар миллий тараққиётини  белгилаб беришда катта аҳамиятга эгаа, қолаверса, шу минтақа, давлатлар ҳудудида тинчлик, барқарорлик, фаровонликнинг  кафолати  бўлиб хизмат қилади.

Миллий мафкуранинг бош ғояси бўлган озод ва обод Ватанни яратишда, жамиятимиз ҳаётини янада эркинлаштириш, модернизациялаш ва демократлаштиришда унинг асосий ғояларидан бўлган миллатлараро тотувлик ғоясининг ўз ўрни мавжуд.

Миллатлараро тотувлик ғояси ҳар бир инсон учун имон ва эътиқодга айланиб боргани сари турли миллатлар ўртасидаги бир-бирларига бўлган ҳурмат, ўзаро ишонч, меҳр-оқибатлилик, дўстлик кучайиб, у жамиятни ижтимоий-сиёсий, маънавий ҳаётини юксалтириб бораверади.

Жамиятнинг ҳар бир аъзосини мамлакатнинг келажаги, тақдири ҳақида қайғурадиган шахслар сифатида вояга етиб боришларида миллатлараро тотувлик ғоясининг ўрни ва аҳамияти каттадир. Миллий манфаатлар инобатга олиниб, барча миллатларнинг ҳуқуқ ва эркинликлари тенглаштирилиб, қонун билан кафолатланиб бораётгани давлатда миллатлар ўртасидаги дўстона муносабатлар мустаҳкамланиб бораверади.

Миллий сиёсатни олиб бориш жараёнида йўл қшйилган камчиликлар, адолатсизликлар тинчлик ва барқарорликка таҳдид соладиган жиддий хавф-хатарлардан бирига айланади.

Ҳар қандай кўпмиллатли давлатларда барча миллатлар манфаатларини инобатга олган миллий сиёсатни олиб бориш тарихий заруратдир.

Ўзбекистоннинг узоқ вақт ярим мустамлака бўлиб келиши ва собиқ совет тузуми олиб борган миллий сиёсат жамият аъзоларида “коммунизм даврида барча миллатлар қўшилиб кетади” деган сохта шиорнинг  ҳукмрон бўлишига қаратилган эди. Миллатлараро муносабатлар борасида бошқа миллатлар  манфаатларини  менсимаслик, шовинизм руҳи яққол намоён бўлган эди.

XX аср ниҳоясида тарихий ўзгаришлар, шу жумладан Ўзбекистон Республикасининг ўз мустақиллигини қўлга киритиши, миллий муносабатларни ҳал этиш имкониятларига йўл очди.

Мустақилликнинг илк кунлариданоқ республиканинг  И.А.Каримов бошчилигидаги янги раҳбарияти Ўзбекистондаги аҳволни барқарорлашти ришга, топталган миллий қадриятларни  тиклашга, барча миллатлар манфаатларини  ҳимоя  этишга қаратилган  саъй-ҳаракатлар ўтган 19 йил давомида ўз самарасини берди.

Миллатлараро тотувликни миллий манфаатларсиз, миллий қадриятларсиз тасаввур этиб бўлмайди. Улар ўртасидаги алоқадорлик  шундай хусусиятларга  асосланганки, кимки ўз халқи  миллий манфаат ларини  бошқа миллат манфаатларига тескари қўймаган бўлса, аксинча, уларни чуқур ҳис қилиш даражасига ўсиб чиқса, ўз миллий манфаатларини бемалол ва беминнат намойиш этиш имкониятига эга бўлса, ана шунда турли миллатларнинг  манфаатларини ифодаловчи умумбашарий  қадриятлар ўсиб бораверади.

Асрлар мобайнида минтақамизда истиқомат қилиб келаётган турли миллатлар ўртасидаги яқин муносабатларни янада кучайтириш мақсадида Президент томонидан “Туркистон - умумий уйимиз” шиори  ўртага ташланди ва у барча соғлом тафаккур  юритувчи  халқларга  маъқул тушди.

Президент томонидан ўртага ташланган бу шиор минтақамизда яшаб келаётган, тарихий жихатдан шаклланиб, ўз тили ва маданиятига эга миллатларнинг  мустақил турмуш тарзи ва маданиятини инкор этмайди.

Юртбошимиз томонидан илгари сурилган шиорнинг асосий моҳияти шундаки, минтақамиз халқлари шундай бир жаннатмакон муҳитда қарор топганки,  уларнинг  осмони бир, дини бир, “Ватан” деб киндик қони тўкилган масканлар бир-бирига тутушиб кетган. Ана шу турли хил миллатлар, элатлар яшайдиган Туркистон умумий уйимиз тинчлиги, барқарорлиги  ва келажаги  бўйича  қайғуриш ҳар  биримизнинг  гуллаб- яшнашимизга  замин ҳозирлайди.

Мустақилликнинг  илк кунлариданоқ  миллатлараро  тотувликни таъминлаш борасида  Президент раҳбарлигида  амалга оширилаётган   ишлар  жаҳон  халқлари, давлат ва мамлакатларнинг  ҳам  диққат-марказида  эканлиги бизда юксак қувонч ва ифтихор туйғуларини уйғотади.

Миллий истиқлол ғояси ва мафкураси — умумбашарий қадрият бўлиб, турли халқлар биргаликда истиқомат қиладиган минтақа ва давлатлар миллий тараққиётини белгилайди, шу кесишган жойдаги тинчлик ва барқорорликнинг кафолати бўлиб хизмат қилади. Бу ғоя бир жамиятда яшаб ягона мақсад йўлида меҳнат қилаётган турли миллат ва элатларга мансуб кишилар ўртасидаги ўзаро ҳурмат, дўстлик ва ҳамжиҳатликнинг маънавий асосидир. Динлараро бағрикенглик ғояси — хилма-хил диний эътиқодга эга бўлган кишиларнинг бир замин, бир ватанда, олижаноб ғоя ва ниятлар йўлида ҳамкор ва ҳамжиҳат бўлиб яшашини англатади.

Соғлом миллийлик барқ урган жойда умумбашарий фазилатларнинг қадрига етиш ҳам ортади, миллатлар ўртасидаги дўстона муносабатлар ҳам камол топиб боради.

Ислом Каримов АКШ давлат котибини қабул қилди.

Ўзбекистон Республикаси Президенти Ислом Каримов 22 октябрь куни Оқсаройда амалий ташриф билан мамлакатимизга келган Америка Қўшма Штатлари Давлат бош котиби Хиллари Клинтонни қабул қилди.

Бугунги кунда Ўзбекистон ва АҚШ сиёсий, савдо – иқтисодий, инвестецион ва гуманитар сохаларда ўзаро хамкорликни сифат жихатдан янги босқичда ривожлантиришга хизмат қиладиган кенг кўламли масалаларга доир шериклик ва ўзаро англашув рухидаги самарали мулоқот бўйича катта тажрибага эга.

Президенти Ислом Каримов Хиллари Клинтон билан сухбат чогида АҚШ Президентининг мамлакатларимиз ўзаро хурмат ва ишонч тамойилларига асосланган шериклик муносабатларини янада мустахкамлашга қаратилган биргаликдаги саъй – харакларни давом эттириши лозим, деган фикрини қўллаб – қувватлашини таъкидлади.

Америка маъмуриятининг юқори мартабали вакили Ўзбекистон минтақада хавфсизлик ва барқарорликни таъминлаш борасида конструктив сиёсат олиб бораётгани ва бу хал қилувчи ахамиятга эга эканлигини қайд этди. Икки давлат рахбарлари ўртасида яқинда бўлиб ўтган телефон орқали мулоқот чогида хам мамлакатларимиз минтақавий ва халқаро масалалар бўйича хамкорликни ривожлантиришдан манфаатдор эканлигини таъкидлаган эди. Хиллари Клинтон Афгонистон муаммосини хал этиш хамда Афгонистоннинг ижтимоий – иқтисодий тикланиниши йўлидаги Ўзбекистон кўрсатаётган катта ёрдам учун Президент Ислом Каримовга АҚШ нинг миннатдорчилигини изхор этди.

Ижтимоий – иқтисодий ва сиёсий тараққиётнинг замонавий босқичи

27 октябрь куни туркман халқи ўз давлатчилиги тарихидаги мухим воқеа – Мустақилликнинг 20 йилигини нишонлади. Ўтган қисқа даврда Туркманистон давлат қурилиши борасида улкан ютуқларга эришди. Сиёсий, социал – иқтисодий сохаларда, мамлакат ижтимоий хаётида туб ўзгаришлар рўй берди.

Сўнги йилларда Туркманистон хаётнинг барча сохалирида эришган марралар ва муваффақиятлар, шубхасиз, Президент Гурбангули Бердимухамедов фаолияти билан боглиқдир. Мамлакат тараққиёти, кўп миллатли туркман халқи фаровонлигининг ошишини таъминлашга кўп жихатдан Туркманистон Президенти томонидан эълон қилинган, бугунги замон воқелиги ва талабларига, жамият тараққиёти истиқболларини олдиндан кўра билишга таянадиган, Тикланиш ва Туб ўзгаришлар нинг янги йўли самараси ўлароқ эришилмоқда. Туркманистон ўз тараққиётининг хар бир инсоннинг жамиятда ўзаро хамжихатликни мустахкамлашга йўналтирилган ижодий имкониятлари ва иқтидорини кашф этиш хамда ишга солишга асосланган янги босқичига қадам қўйди. Мустақил тараққиёт йилларида, айниқса, сўнгги беш йилда Туркманистонда асосий мақсадга эришилди – халқ янги жамият қуриш зарурлигини чуқур хис этиб, мустақил тараққиёт йўлида ишонч билан одимламоқда ва янги тикланиш даври муваффақиятига қатъий ишонади.

Ўзбек курашининг нуфузи ошмоқда.

Термиз шахрида ўзбек куриши бўйича Ўзбекистон Республикаси Президенти соврини учун Ал – Хаким ат – Термизий хотирасига багишланган Х халқаро турнир ва катталар ўртасида VIII жахон чемпионати бўлиб ўтди.

Мамлакатимиз мустақиллигининг 20 йиллигига багишлаб ташкил этилган мазкур икки нуфузли мусобақада Уругвай, Доминикан Республикаси, Буюк Британия, Франция, Япония, Жанубий Африка Республикаси, Польша, Эрон, Ироқ, Нигерия, Жанубий Корея, Хиндистон, Мугулистон каби дунёнинг қирқдан ортиқ давлатидан келган 400 нафардан зиёд полвонлар голиблик учун кураш олиб боришди.

Дастлаб Шахрисабзда Амир Темур, Термиз шахрида   Ал – Хаким ат – Термизий хотирасига багишланган  халқаро турнирлар ташкил этилди. 1992 – 1998 йилларда эса Жанубий Корея, Канада, Япония, Хиндистон,  АҚШ, Россия каби мамлакатларда бўлиб ўтган йирик спорт анжуманларда ўзбек кураши намойиш қилинди. Натижада жахон хамжамияти 1998 йилнинг 6 сентябрь куни ўзбек курашини халқаро спорт тури сифатини расман тан олди ва Осиё, Европа хамда Америка қитъасининг 28 давлати вакиллари иштирокида ўтказилган Таъсис конгресида Кураш халқаро ассоциациясига (КХА) асос солинди.

Дархақиқат, ўзбек курашининг тараққиётида мустақиллик йилларида амалга оширилган ишларнинг ахамияти беқиёс. Хозир беш қитъада Кураш конфедерациялари ташкил этилган бўлиб, Халкаро кураш ассоциациясига 120 га яқин давлат аъзо.

Ғояга карши ғоя, фикрга қарши фикр  ва  жаҳолатга қарши фақат маърифат билан курашиш     





Дунё тажрибасининг илғор ютуқларига асосланиш, умуминсоний қадриятлар устуворлигини таъминлаш





Халқнинг турмуш фаровонлигини оши-риш, комил инсонни шакллантириш





Бозор иқтисодиётига тадрижий йўл билан босқичма-босқич ўтиш 





Кучли ижтимоий сиёсат юритиш





Халқимизнинг қадриятлари ва менталитетига, миллий давлатчилик анъаналарига таяниш





Қонун устуворлиги





Ҳар бир инсон учун ижтимоий кафолатланган турмуш даражасини ва эркинликларини таъминлаш





Иқтисодий, ижтимоий, сиёсий, маънавий ва бошқа соҳаларда туб ўзгаришлар ва ислоҳотларни амалга ошириш








Давлат – бош ислоҳотчи








Миллати, тили ва динидан қатъи назар, давлатимизда яшовчи барча кишилар учун муносиб ҳаёт шароитини яратиб бериш





Иқтисодиётнинг сиёсатдан устунлиги





Бозор иқтисодига асосланган эркин демократик жамият барпо этиш





Мазмуни





Тамойиллар





Асосий мақсад ва вазифалари











Туркистон миллий давлат мус- тақиллиги учун курашда озодлик ҳаракатларининг ўзига хос хусу- сиятлари ҳамда шарт- шароитларини сиёсий жиҳатдан таҳлилига эътибор қаратиш. Бунда жадид ларнинг мустақиллик учун кураш ғоялари назарда тутилади.





Мустамлакачилик асоратига ту шишнинг ижтимоий-сиёсий сабаб- ларини очиб берувчи манбаларни ўрганиш орқали шу даврдаги миллий тарқоқлик, давлат бошқаруви ишларида маърифатсизлик, маҳаллий амалдорларнинг нафс ва риёкорлик ботқоғига ботганлиги





Учинчи босқич:


1918-1991 йиллар





Иккинчи босқич


1904-1918 йиллар





Биринчи босқич


1856-1904 йиллар





Миллий мустақиллик учун кураш. “Қўқон мухторияти” ва унинг мағлубияти. Ўзбек зиёлиларининг мустақиллик учун олиб борган кураши 30-40-йилларда ҳамда сўнгра 50-60-йилларда турли кўринишларда амалга ошганлиги. XX асрнинг 80-йилларидаги “Ўзбеклар иши”, “Пахта иши”, 1989 йил 23 июнь И.А.Каримов Ўзбекистоннинг  сиёсий раҳбари, 1990 йилдан Президенти. 1991 йил 31 август Ўзбекистон Республикасининг мустақиллиги эълон қилинди.






































































































































































































































































































































Миллий истиқлол мафкурасини халқимиз онги ва қалбига сингдириш омиллари 








Меҳнат жамоатлари,  Сиёсий партиялар








Маҳалла





Оила





Оммавий ахборот воситалари





Нодавлат ташкилотлар





Алоқа коммуникациялари





Жамоат ва нодавлат ташкилотлари





Санъат





Фан





Дин





Адабиёт





Жисмоний тарбия ва порт





Миллий урф-одатлар, маросим ва байрамлар





Буюк мутафаккирлар  мероси








БОШ ҒОЯ








АСОСИЙ


ҒОЯЛАР





Ижтимоий


ҳамкорлини


таъминлаш (5) 





Озод ва обод


Ватан, эркин ва


фаровон ҳаёт барпо


этишдир





Юрт тинчлигини


таъминлаш ва асраш (2) 





Халқ фаровонлиги-ни таъминлаш (3) 





Ватан


равнақини


таъминлаш ва


юксалтириш (1) 








Комил инсонни


тарбиялаш (4) 





Миллатлараро


тотувликни


таъминлаш (6) 





Динлараро


бағрикенглик


(толерантлик) (7) 





ЎЗБЕКИСТОННИНГ МИЛЛИЙ МАФКУРАСИ





Юрт тинчлиги - бебаҳо неъмат, улуғ саодатдир. Башарият ўз тараққиётининг барча босқичларида, аввало, тинчлик-тотувликка интилиб келган. Юрт тинчлиги - барқарор тарақққиёт гарови





Сарҳадлар дахлсизлиги





Фуқароларнинг  Ватанга садоқати





Ватанпарварлик





Замонавий қуролли кучлар








Фидойилик








МАФКУРАВИЙ ТАРБИЯНИНГ АСОСИЙ


 МАҚСАДЛАРИ





Сафарбар этиш





Ғоявий иммунитетни шакллантириш





Муайян ғояга


ишонтириш





Уюштириш





Маънавий-руҳий рағбатлантириш





Ғоявий тарбиялаш





Ҳаракат дастури бўлиши

